
1  Hovudinnleiing

1.1 Kunnskap gir moglegheiter

Regjeringa har høge ambisjonar for Noreg som 
kunnskapsnasjon. Høg kvalitet i alle ledd frå 
barnehage og skole til høgre utdanning og for-
sking gir kompetente arbeidstakarar og gode 
føresetnader for omstilling, verdiskaping og vel-
ferd. Kunnskap er avgjerande for å møte vår tids 
store samfunnsutfordringar og for mogleghei-
tene for den einskilde. Kunnskap og utdanning 
er òg viktig for at innbyggarane kan delta i utvik-
ling av samfunnet, til dømes gjennom frivillige 
organisasjonar, verv og deltaking i val. Derfor er 
det særskilt viktig med eit godt opplæringsløp 
for å sikre god integrering av nye borgarar. 
Sundvolden-erklæringa viser dei ambisjonane re-
gjeringa har for auka kvalitet i alle delane av 
læringskjeda. 

Kunnskapsdepartementet arbeider etter tre 
overordna mål for kunnskapssektoren: 
– utdanning og læring for utvikling og deltaking 

i samfunnet for kvar einskild
– kompetanse som trengst i dag og i framtida
– kunnskap for ny erkjenning, samfunnsutvik-

ling og konkurransekraft 

Dei tre måla utgjer mandatet og samfunnsoppgåva 
til Kunnskapsdepartementet. Måla rettar seg mot 
samfunnseffektane av barnehage, opplæring og 
høgre utdanning og forsking. Det viktigaste for re-
gjeringa er at kvar einskild får moglegheit til eit 
godt liv i kunnskapssamfunnet no og i framtida.

Utdanning og læring for utvikling og deltaking i 
samfunnet for kvar einskild

Regjeringa vil arbeide for eit inkluderande kunn-
skapssamfunn der det er mogleg for alle å utvikle 
seg. Utdanningsinstitusjonane våre er gode felles-
arenaer for utvikling av kvar einskild i tråd med 
den felles kulturarven vår, dei felles verdiane våre 
og demokratiske prinsipp. Deltaking i barnehage, 
skole, læreverksemder og høgre utdanning legg 
grunnlaget for sjølvstende, sosial mobilitet, demo-
kratisk forståing og medverknad. Sosial deltaking 
og samarbeid er, saman med fagleg læring, avgje-

rande for å lykkast i yrkeslivet og for å kunne 
delta aktivt i samfunnet gjennom heile livet. Den 
danninga og utdanninga vi gir, skal bidra til at indi-
vida kan forme si eiga framtid basert på evner, 
innsats og interesser.

Arbeidet med å skape det inkluderande kunn-
skapssamfunnet må starte tidleg, og alle barn skal 
ha moglegheit til å få eit barnehagetilbod av høg 
kvalitet. Regjeringa har klare ambisjonar om å ut-
vikle barnehagen slik at foreldra kan vere trygge 
på at barna får god omsorg, samtidig som dei får 
leike og lære i eit stimulerande miljø med kompe-
tent personale. Barnehagane skal framleis delta i 
dei to nasjonale strategiane Språkløyper og Tett på 
realfag, som blei starta opp i 2015. I tillegg kjem 
fleire nye tiltak som følge av at regjeringa våren 
2016 la fram ei stortingsmelding om innhald og 
kvalitet i barnehagen, jf. Meld. St. 19 (2015–2016) 
Tid for lek og læring. Bedre innhold i barnehagen. 
Meldinga omhandla dei viktigaste prioriteringane 
for å styrke kvaliteten på innhaldet, mellom anna 
ei klargjering av rammeplanen for barnehagen. 

Kompetansen til personalet er den viktigaste 
enkeltfaktoren for at barn skal trivast og utvikle 
seg i barnehagen. Hovudutfordringa i barnehage-
sektoren er den store variasjonen i kvaliteten på 
tilbodet, særleg når det gjeld kompetanse. Dei ti 
pst. barnehagane med lågast pedagogtettleik i 
grunnbemanninga (21,6 barn per barnehage-
lærar) har over dobbelt så mange barn per barne-
hagelærar som dei ti pst. barnehagane med høgst 
pedagogtettleik i grunnbemanninga (ti barn per 
barnehagelærar). Det manglar om lag 2 200 bar-
nehagelærarar for å oppfylle lovkrava om god-
kjent utdanning for styrarar og pedagogiske leia-
rar. Regjeringa vil derfor føre vidare satsinga på 
kompetansetiltak og revidere kompetansestrate-
gien for mellom anna å skape eit trygt og godt 
leike-, omsorgs- og læringsmiljø i alle barnehagar.

Skolen skal vere ein trygg arena for læring og 
meistring. Regjeringa vil sikre alle elevane eit 
godt læringsmiljø gjennom kontinuerleg arbeid 
for å førebygge og kjempe mot mobbing. Våren 
2016 presenterte regjeringa tiltaka sine for å mot-
verke mobbing, blant anna på bakgrunn av tilrå-
dingar i NOU 2015: 2 Å høre til. Virkemidler for et 

trygt psykososialt skolemiljø (Djupedalutvalet). Dei 
viktigaste tiltaka er auka kompetanse i kommu-
nane, i skolar og i barnehagar, betre støtte og rett-
leiing og eit betre regelverk. Foreldre og barn 
skal oppleve at det nyttar å seie frå. Derfor er til-
tak som gjer det enklare for mobbeofra og famili-
ane deira å søke hjelp og støtte i konkrete mobbe-
saker, ein viktig del av satsinga. Regjeringa legg 
stor vekt på at arbeidet for å skape gode og trygge 
miljø for barn og unge må starte tidleg. Derfor er 
barnehagane ein del av satsinga. 

Fagskolelova har blitt endra våren 2015, jf. 
Innst. 363 L (2015–2016), Lovvedtak 95 (2015–
2016) og Prop. 95 L (2015–2016) Endringer i fag-
skoleloven (om studentrettigheter m.m.). Med lov-
vedtaket blir rettane til studentane styrka. Det blei 
vedtatt nye reglar for gjennomføringa av eksamen, 
ny klageordning, regulering av høve til å 
marknadsføre seg som fagskole og ei ordning for 
godkjenning av utanlandsk fagskoleutdanning. 

Kompetanse som trengst i dag og i framtida

I framtida vil vi vere avhengige av at arbeidstaka-
rar og samfunnsborgarar høyrer til og forstår det 
samfunnet vi har, og det samfunnet vi skal forme 
for framtida. Skolen som arena for danning og ut-
danning betyr mykje for utviklinga til kvar 
einskild av oss og for utviklinga av samfunnet. Dei 
investeringane i kunnskap som vi gjer i dag, for-
mar arbeids- og næringslivet i framtida. Satsing på 

kunnskap og kompetanse gjer arbeidsplassane 
tryggare, aukar velferda og medverkar til at vi kan 
møte samfunnsutfordringar på ein betre måte. 
Regjeringa vil derfor halde fram med å investere i 
utdanning og kompetanseheving.

Tal frå Statistisk sentralbyrå (SSB) viser at 
medan 58 pst. av dei sysselsette i 1972 hadde 
grunnskole som høgste fullførte utdanning, 
hadde denne delen falle til 22 pst. i 2014, jf. figuren 
nedanfor. Denne gruppa omfattar òg personar 
med uoppgitt utdanning, og storleiken på gruppa 
blir derfor påverka av innvandringa. Utvidinga av 
EU austover forklarer ein auke i gruppa i fleire år 
etter 2004, med unntak av eit fall under finans-
krisa. Hausten 2013 publiserte SSB framskrivin-
gar av etterspørselen etter arbeidskraft, fordelt 
etter utdanningsbakgrunn. Den meir langsiktige 
utviklinga sidan 1972 med fallande etterspørsel et-
ter arbeidskraft som har grunnskole som høgste 
fullførte utdanning, er venta å halde fram. Fram-
skrivingane frå 2013 tyder vidare på at etterspør-
selen etter arbeidskraft med vidaregåande fag- og 
yrkesopplæring vil vekse raskare enn tilbodet. 
Hausten 2016 vil SSB publisere nye framskrivin-
gar av både tilbodet om og etterspørselen etter ar-
beidskraft, fordelt etter utdanningsbakgrunn. 
Framskrivingar er éi av fleire kjelder til kunnskap. 
Ved å sjå dei forskjellige kjeldene i samanheng 
kan vi få ei betre forståing av det framtidige kom-
petansebehovet i Noreg.

Figur 1.1 Sysselsetting etter utdanningsnivå, som del av total arbeidsstyrke

Etter 2010 viser figuren framskrivingar av etterspørselen etter arbeidskraft (fordelt etter utdanningsnivå)
Kjelde: SSB

Satsing på kunnskap er ein føresetnad for innova-
sjon og ei vellykka omstilling av norsk økonomi. 
Høgre utdanning skal gi den einskilde ny erkjen-
ning og danning og gi betre føresetnader for å delta 
i samfunns- og arbeidsliv. Offentleg finansiert ut-
danning, gode ordningar for utdanningsstøtte og 
gode studentvelferdstilbod gir god tilgang til høgre 
utdanning og fagskoleutdanning i Noreg. Ein godt 
utbygd universitets- og høgskolesektor og fag-
skoleutdanning med lærestader eller tilbod over 
store delar av landet gjer også tilgangen god. Regje-
ringa meiner det er nødvendig med ein mindre 
fragmentert sektor med meir målretta bruk av res-
sursane til forsking og utdanning. På dette grunnla-
get la regjeringa våren 2015 fram ei stortingsmel-
ding om ei strukturreform i høgre utdanning. Det 
har frå 2016 blitt gjennomført store endringar i uni-
versitets- og høgskolesektoren, og nye samanslåin-
gar blir sette i kraft frå 2017. Dei omfattande struk-
turendringane fører til ei stor omstilling og konsoli-
dering. Regjeringa har store forventningar om at 
endringane vil styrke institusjonane, gi meir solide 
fagmiljø og meir effektiv drift. 

Det norske samfunnet er prega av høg delta-
king i arbeidslivet, låg arbeidsløyse og gode 
dugleikar i befolkninga. Samtidig er det ein mona-
leg del av befolkninga som står utanfor eller står i 
fare for å falle utanfor arbeidslivet. Dette er særleg 
personar med lite formell utdanning og med svake 

grunnleggande dugleikar, og vegen inn att i 
arbeidslivet kan ofte vere krevjande. Regjeringa 
har våren 2016 lagt fram ei stortingsmelding med 
tiltak som skal gi vaksne betre moglegheiter til å 
styrke kompetansen sin, betre høve til å delta i 
opplæring, og til å få den kompetansen dei bringar 
med seg frå utlandet, godkjent i Noreg, jf. Meld. 
St. 16 (2015–2016) Fra utenforskap til ny sjanse – 
Samordnet innsats for voksnes læring. Blant dei vik-
tigaste forslaga i meldinga er utvikling av eit kart-
leggingsverktøy for grunnleggande dugleikar, for-
søk med førebuande vaksenopplæring gjennom 
modulstrukturert opplæring, og ein e-lærings-
ressurs for grunnleggande dugleikar. 

Målet for regjeringa er at den einskilde skal ha 
kompetanse som dannar grunnlaget for ei stabil og 
varig tilknyting til arbeidslivet. Ved å legge til rette 
for at fleire vaksne kan halde ved like og tileigne 
seg ny kunnskap gjennom utdanning og opplæring, 
vil ein både handtere kompetansebehova i arbeids-
livet og medverke til at fleire eldre arbeidstakarar 
kan stå lenger i arbeid. Regjeringa har vedtatt at det 
skal utviklast ein nasjonal kompetansepolitisk stra-
tegi for Noreg. Strategien blir utforma i nært sam-
arbeid mellom myndigheitene og partane i arbeids-
livet, og skal etter planen leggast fram innan utgan-
gen av 2016. Målsettinga for strategien er å med-
verke til at menneske og verksemder har naudsynt 
kompetanse slik at Noreg kan møte omstillings-

krav i økonomien, og slik at vi som nasjon også i 
framtida vil ha eit konkurransedyktig næringsliv og 
ein effektiv og god offentleg sektor. 

Det er vesentleg at skolen er i stand til å gi barn 
og unge det kompetansegrunnlaget som framtidig 
samfunns- og arbeidsliv vil krevje, og eit godt ut-
gangspunkt for å meistre sitt eige liv. Regjeringa la 
våren 2016 fram Meld. St. 28 (2015–2016) Fag – 
Fordypning – Forståelse. En fornyelse av Kunn-
skapsløftet. Regjeringa vil fornye faga i skolen for å 
gi elevane meir djupnelæring og betre forståing. 
Det breie danningsoppdraget til skolen skal få ein 
tydelegare plass i skolekvardagen. Fornyings-
arbeidet for læreplanane bygger på Kunnskapsløf-
tet. Det blir nå utarbeidd ein strategi for å sikre brei 
deltaking av relevante aktørar både i fag-fornyinga 
og i implementeringa av det fornya læreplanverket.

Det er vesentleg at det blir rekruttert nok ele-
var til dei utdanningane samfunnet treng, og at 
fråfallet frå desse utdanningane blir redusert. Frå-
fall frå eit utdanningsløp er såleis ikkje berre eit 
stort problem for den einskilde, men òg for sam-
funnet, jf. NOU 2015: 1 Produktivitet – grunnlag 
for vekst og velferd. Fråfallet er særskilt høgt innan-
for yrkesfaga i vidaregåande opplæring. SSB pei-
ker på den svake gjennomføringa i fag- og yrkes-
opplæringa som ei forklaring på den udekte etter-
spørselen etter slik kompetanse. Regjeringa styr-
ker fag- og yrkesopplæringa gjennom Yrkesfagløf-
tet. Viktige tiltak er å arbeide for at fleire får 
læreplass, og for at skole og arbeidsliv blir knytte 
betre saman. Blant anna har dei fire samarbeids-
partia på Stortinget auka lærlingtilskottet med 
17 500 kroner reelt per lærekontrakt sidan regje-
ringa tiltredde. 

Auka satsing på fagskoleutdanning er òg ein 
viktig del av Yrkesfagløftet, og regjeringa vil haus-
ten 2016 legge fram ei stortingsmelding om fag-
skolefeltet. Meldinga vil blant anna sjå på plasse-
ringa til fagskolane i utdanningssystemet, over-
gangsordningar mellom fagskole og universitet 
og høgskole, opptakskrav til og kvalitet i fagskole-
utdanninga og forvaltninga av fagskolane. Finansi-
ering av fagskolane og spørsmålet om ny tilskotts-
ordning vil stå sentralt i meldinga. I meldinga vil 
det blant anna bli vurdert om finansieringsansva-
ret skal førast tilbake til staten i éi tilskottsordning 
for fagskolane. Regjeringa vil legge til rette for al-
ternative opplæringsløp fram mot fag- eller sveine-
brev og gode overgangar til fagskoleutdanning og 
høgre utdanning. 

Resultat frå internasjonale undersøkingar sy-
ner at mange norske elevar har for svak kompe-
tanse på sentrale område, og for få elevar preste-
rer på høgt nivå. Ein nøkkel til å heve kunnskaps-

nivået til elevane er å satse på kompetansen til lær-
arane. Gjennom Lærerløftet har regjeringa blant 
anna nesten tredobla talet på plassar i vidareut-
danning for lærarar. I 2016 har over 5 500 lærarar 
fått tilbod om vidareutdanning. I Lærerløftet legg 
regjeringa vekt på solid fagleg og pedagogisk lær-
arkompetanse som ein føresetnad for eit kvalitets-
løft i norsk skole. Derfor styrker regjeringa lærar-
utdanninga for å sikre at ho trekker til seg fleire 
høgt kvalifiserte og motiverte studentar som re-
presenterer mangfaldet i befolkninga. 

Stadig fleire søker seg til høgre utdanning. Ta-
let på uteksaminerte kandidatar var over 43 000 i 
2015. Dette er ein auke på 38 pst. i dei siste ti åra. 
Næringsliv og offentleg sektor har behov for dyk-
tige arbeidstakarar med rett kompetanse. Noreg 
har ein kunnskapsbasert økonomi. Å realisere 
kunnskapssamfunnet er spesielt viktig i ei tid prega 
av omstilling. Derfor er det nødvendig å sikre at 
studietilboda har god kvalitet og er relevante for ar-
beidslivet. Institusjonane må ha god kvalitet innan-
for forsking og utdanning og ha høge ambisjonar 
på vegner av studentane. I ein global arbeids-
marknad har det òg stor verdi at norske studentar 
tar heile eller delar av utdanninga i utlandet, og at 
utanlandske studentar kjem til norske institusjonar.

Rapportar og evalueringar tyder på at universi-
tets- og høgskolesektoren framleis har utfordrin-
gar med fråfall og gjennomføring, og at det er 
store forskjellar i karakterpraksis mellom institu-
sjonar og mellom fag. Det er behov for meir inno-
vative og studentaktiviserande læringsformer og 
tilstrekkeleg oppfølging og rettleiing av studentar. 
Resultata frå Studiebarometeret 2015 tyder på at 
mange studium har for låge faglege ambisjonar, 
og at for mange studentar bruker for lite tid på 
studium. Regjeringa har starta arbeidet med ei 
stortingsmelding om kvalitet i høgre utdanning 
som vil bli lagd fram tidleg i 2017.

Auka immigrasjon til Noreg påverkar utdan-
ningssektoren, både på kort sikt og på lengre sikt. 
Flyktningar i alderen 6–16 år har rett og plikt til 
grunnopplæring, og det er viktig at kommunane 
har eit godt apparat for å ta imot nykomne og gi ei 
god opplæring. Dei kompetansesatsingane og tilt-
aka regjeringa har for minoritetsspråklege elevar, 
vil bli forsterka og meir målretta. Barn og elevar 
må få best mogleg støtte til raskt å lære seg norsk, 
slik at dei på lengre sikt kan fullføre vidaregåande 
opplæring. Dette aukar sjansane deira for å 
komme inn i høgre utdanning eller få relevant ar-
beid og bli ein ressurs for det norske samfunnet. 
Styrka kunnskap om tidleg innsats og språkopp-
læring er særleg viktig for nykomne og andre mi-

noritetsspråklege elevar, men vil også heve kvali-
teten i opplæringa for alle barn og elevar. 

For å sikre integrering og gjere det mogleg å 
forsørge seg sjølv er det viktig med tidleg kartleg-
ging av utdanning og yrkeskompetanse, effektiv 
godkjenning av utanlandsk utdanning og godkjen-
ning av yrkeskvalifikasjonar der dette er eit krav for 
å utøve eit yrke. Det er også viktig med målretta til-
bod om kompletterande undervisning, som på ein 
effektiv måte gir personar med utdanning frå utlan-
det den tilleggskompetansen dei treng.

Kunnskap for ny erkjenning, samfunnsutvikling og 
konkurransekraft 

Kunnskap og evna til å ta i bruk kunnskap er den 
viktigaste konkurransefaktoren vi har. Forsking og 
utdanning påverkar økonomien ved å heve kvalite-
ten på arbeidskrafta og gjere det mogleg å ta i bruk 
og utvikle kunnskap om nye løysingar, produkt og 
tenester. Ei kunnskapsbasert tilnærming er avgje-
rande for å møte nokre av dei største utfordringane 
samfunnet står overfor, til dømes klimaendringane, 
betre behandlingsmetodar på sjukehusa og korleis 
vi skal produsere trygg og sunn mat.

Regjeringa vil vri ressursane inn mot satsingar 
der forsking og høgre utdanning kan medverke 
vesentleg til å møte dei utfordringane vi står over-
for, og der vi har grunnlag for særleg høg kvalitet. 
Regjeringa la fram Meld. St. 7 (2014–2015) Lang-
tidsplan for forskning og høyere utdanning 2015–
2024 saman med statsbudsjettet for 2015, jf. 
Innst. 137 S (2014–2015). Planen gir forpliktande 
mål for opptrapping av midlar til vitskapleg utstyr 
og laboratorium (forskingsinfrastruktur), rekrut-
teringsstillingar og tiltak for å sikre god norsk del-
taking i EUs rammeprogram for forsking og inno-
vasjon. Satsinga legg til rette for den naudsynte 
omstillinga som det norske samfunnet og næ-
ringslivet må gjennom. Så langt er langtidsplanen 
følgd opp med over 1,7 mrd. kroner i perioden. I 
tillegg kjem om lag 200 mill. kroner i eittårige 
midlar i 2016. Midlane har gått til satsingar som 
medverkar til å omstille norsk samfunns- og næ-
ringsliv og til å utvikle verdsleiande fagmiljø. Re-
krutteringsstillingar er òg eit viktig verkemiddel 
for omstilling av norsk næringsliv. I perioden er 
det løyvd pengar til 372 nye rekrutteringsstillingar 
knytte til oppfølging av langtidsplanen. 

Regjeringa vil framleis prioritere å heve kvali-
teten i høgre utdanning og forsking og å utvikle 
fleire verdsleiande fagmiljø. Internasjonalt samar-
beid er sentralt for å lykkast med dette. Det er 
også naudsynt å delta i internasjonalt forskings-
samarbeid når vi skal møte dei store samfunnsut-

fordringane som til dømes klimautfordringane, og 
slik deltaking gjer det samstundes mogleg å dele 
kostbar forskingsinfrastruktur. Regjeringa la i 
2014 fram strategien sin for forskings- og innova-
sjonssamarbeidet med EU. Regjeringa følger opp 
den varsla opptrappinga av stimuleringsmidlar for 
å bidra til god norsk deltaking i Horisont 2020. 
Noreg kan vise til god deltaking i det europeiske 
rammeprogrammet for forsking og innovasjon på 
fleire område, men vi har òg eit forbetringspoten-
sial på område som framifrå forsking, helse og 
IKT. 

1.2 Hovudprioriteringar

Barnehage og grunnopplæring 

Kunnskapsdepartementet legg med budsjettfor-
slaget for 2017 eit grunnlag for å realisere prinsip-
pet om tidleg innsats. Tidleg innsats inneber å 
fange opp utfordringar hos elevar og følge dei opp 
raskt. Departementet vil sende ut til høyring eit 
lovforslag om tidleg innsats. Det er tidlegast aktu-
elt å iverksette endringa i skoleåret 2018–19. Det 
vil i høyringa bli foreslått at fagleg svake elevar 
skal få tilbod om tidsavgrensa intensivopplæring. 
For å førebu kommunane på det varsla lovforsla-
get vil regjeringa allereie i 2017 styrke arbeidet 
med tidleg innsats i kommunane ved å foreslå ein 
auke i dei frie inntektene på 150 mill. kroner. Re-
gjeringa tar sikte på at den samla styrkinga av 
kommunane knytt til tidleg innsats blir på 
360 mill. kroner i 2018. Tiltaket vil vere eit sentralt 
tiltak i stortingsmeldinga som Kunnskapsdeparte-
mentet vil legge fram tidleg i 2017 om kvalitet i 
skolen og skoleeigarskap. 

Regjeringa vil innføre ein ny modell for styring 
og finansiering av kompetanseutvikling i skolen. 
Målet er at kompetanseutviklingstiltak skal vere 
betre tilpassa dei ulike behova og kapasiteten 
kommunane har til å drive utvikling i skolen, 
styrke lokalt kvalitetsutviklingsarbeid og å støtte 
kommunar med svake resultat på sentrale om-
råde. Departementet vil starte omlegginga mot 
den nye modellen i budsjettet for 2017. 

Departementet foreslår ein vesentleg auke av 
satsinga på arbeid mot mobbing i barnehage og 
skole og for eit betre læringsmiljø i 2017. I bud-
sjettforslaget har departementet sett av om lag 
75 mill. kroner til dette – ein auke på 35 mill. kro-
ner frå 2016. Tiltaka kan delast inn i tre hovudom-
råde: eit betre handhevingsapparat, betre støtte 
og rettleiing til elevar og foreldre og meir kompe-
tanse i barnehagar og skolar. Ein stor del av sat-
singa skal gå til å auke den evna barnehagane og 

skolane har til å førebygge, avdekke og handtere 
mobbing. Det vil omfatte både auka kompetanse 
om regelverk og praktisk mobbearbeid. Dei med 
størst utfordringar får raskast og mest hjelp.

Gjennom realfagsstrategien Tett på realfag
(2015–2019) for barnehagen og grunnopplæ-
ringa vil regjeringa snu den negative trenden og 
forbetre motivasjon, læring og resultat i realfaga. 
Det er eit mål i strategien å redusere delen elevar 
som slit i matematikk og naturfag, og å auke delen 
elevar som presterer på høgt nivå i realfaga. Re-
gjeringa foreslår å styrke strategien med 30 mill. 
kroner i 2017. Departementet vil utvide ordninga 
med realfagskommunar, innføre ei satsing på ele-
var som presterer på høgt nivå, og gjennomføre 
tiltak for betre læring for lågt presterande elevar i 
grunnskolen. Satsinga vil med dette vere på om 
lag 80 mill. kroner. 

Regjeringa har i den politiske plattforma lovd å 
løfte kvaliteten i barnehagane, og totalt vil nærare 
400 mill. kroner bli nytta i 2017 til tiltak for å 
fremme kvaliteten. Ein offensiv kompetansepoli-
tikk skal medverke til kvalitetsutvikling og redu-
sere forskjellane mellom barnehagane. Regje-
ringa vil i 2017 føre vidare det prioriterte kompe-
tanse- og kvalitetsarbeidet som har blitt vesentleg 
styrka i dei seinare åra, jf. strategien Kompetanse 
for framtidens barnehage, Strategi for kompetanse 
og rekruttering 2014–2020. Departementet tar 
sikte på å revidere strategien i 2017. Vidare vil 
regjeringa vurdere å prioritere ein større del av 
kompetansemidlane til å utvide fagskoletilbodet 
for barne- og ungdomsarbeidarar i barnehagane.

Regjeringa vil i løpet av våren 2017 sende på 
høyring eit forslag om bemanningsnorm. Regje-
ringa har som ambisjon at forslaget skal tre i kraft 
innan 2020. 

Strategien Yrkesfaglærerløftet – for fremtidens 
fagarbeidere blei lagd fram hausten 2015. Departe-
mentet foreslår å styrke strategien med 30 mill. 
kroner til gjennomføring av kompetanseutviklings-
tiltak for yrkesfaglærarar frå hausten 2017. Heil-
årsverknaden av tiltaket er 60 mill. kroner i 2018.

Personar som har fullført vidaregåande opplæ-
ring eller tilsvarande i utlandet har i dag ikkje rett 
til vidaregåande opplæring i Noreg. Dette inn-
skrenkar moglegheita deira til vidare studiar eller 
ein jobb dei er kvalifiserte for. Kunnskapsdeparte-
mentet vil foreslå å endre opplæringslova slik at 
personar med vidaregåande opplæring frå utlandet 
som ikkje blir godkjent i Noreg, har rett til vidare-
gåande opplæring med verknad frå skoleåret 2017–
18. Departementet foreslår å auke rammetilskottet 
til fylkeskommunane med 46,1 mill. kroner i 2017. 

Den samla budsjetteffekten av forslaget inkludert 
utdanningsstøtte er 60,8 mill. kroner i 2017.

Fleire andre sentrale tiltak innanfor grunnopp-
læringa blir førte vidare i 2017. Departementet vil 
blant anna vidareføre den historiske satsinga på 
vidareutdanning av lærarar. Talet på deltakarar er 
nesten tredobla etter at Solberg-regjeringa tok 
over. I Sundvolden-erklæringa varsla regjeringa at 
10 000 lærarar skulle få tilbod om vidareutdanning 
i matematikk i løpet av fem år. Regjeringa er i rute 
for å nå målet. Så langt har over 5 600 lærarar fått 
tilbod om vidareutdanning i matematikk og rek-
ning som grunnleggande dugleik. Budsjettforsla-
get for 2017 inneber også ei styrking av satsinga 
på nye karrierevegar for lærarar til totalt om lag 
20 mill. kroner.

Rammeplanen for innhaldet i og oppgåvene til 
barnehagen er eit viktig styringsdokument som 
legg premissane for høg kvalitet i tilbodet. Depar-
tementet er i gang med ei grundig revidering som 
skal føre til ein ny rammeplan. Den nye rammepla-
nen skal etter planen tre i kraft frå hausten 2017 
og vil mellom anna vere basert på forslaga i 
Meld. St. 19 (2015–2016) Tid for lek og læring. 
Bedre innhold i barnehagen og Stortinget si be-
handling av meldinga, jf. Innst. 348 S (2015–2016).

Høgre utdanning og forsking

Regjeringa vil i samband med strategien Lærerløf-
tet innføre nye, femårige grunnskolelærarutdan-
ningar (GLU) på mastergradsnivå frå 2017. Å auke 
kvaliteten i lærarutdanninga vil gi meir kompe-
tente lærarar og dermed betre læring i skolen. Re-
gjeringa foreslår totalt 252 mill. kroner for å sikre 
god implementering av dei nye grunnskolelærar-
utdanningane. Av desse midlane er 150 mill. kro-
ner nye i 2017.

Regjeringa ønsker å styrke fagskolesektoren 
og foreslår totalt 58 mill. kroner til utviklingsmid-
lar i 2017. Midlane vil blant anna gå til tiltak for å 
heve kvaliteten i fagskolane, vidareutvikling av 
dagens utdanningstilbod og utvikling av nye et-
terspurde utdanningstilbod. Midlane kan sjåast i 
samanheng med stortingsmeldinga om fagskole-
utdanning, som blir lagt fram hausten 2016.

I langtidsplanen for forsking og høgre utdan-
ning har regjeringa varsla at ho innan 2018 vil 
trappe opp løyvingane til forskingsinfrastruktur 
med 400 mill. kroner, til stimuleringsverkemiddel 
for god norsk deltaking i Horisont 2020 med 
400 mill. kroner, og gjennomføre ein opptrap-
pingsplan for rekrutteringsstillingar med 500 nye 
stillingar. 

Regjeringa foreslår 48 mill. kroner til 120 nye 
rekrutteringsstillingar i 2017. Med dette forslaget 
vil 492 av dei 500 rekrutteringsstillingane vere fi-
nansierte. Midlane til rekrutteringsstillingane blir 
tildelte universitet og høgskolar, ordningane for 
nærings-ph.d. og offentleg sektor-ph.d. og insti-
tuttsektoren. 

Deltaking i Horisont 2020 er ein indikator på 
kvaliteten i norsk forsking og innovasjon. I langtids-
planen varsla regjeringa ei styrking av løyvingane 
til ordningar som bidrar til betre deltaking i Hori-
sont 2020. I 2017 foreslår regjeringa å halde fram 
med opptrappinga og foreslår ein auke på 75 mill. 
kroner, som i all hovudsak vil gå til STIM-EU-ord-
ninga i Forskingsrådet. STIM-EU er ei ordning 
retta mot å betre vilkåra for forskingsinstitutta. 

Når det gjeld satsinga på forskingsinfrastruk-
tur, foreslår regjeringa å auke løyvinga med 100 
mill. kroner i 2017. Dette er i tråd med opptrap-
pingsplanen. For å redusere dei store overførin-
gane av midlar i Forskingsrådet, foreslår regje-
ringa å redusere løyvinga eittårig med 300 mill. 
kroner. Totalt er derfor løyvinga til forskingsinfra-
struktur i 2017 reint teknisk foreslått redusert 
med om lag 200 mill. kroner. Forskingsrådet kan 
likevel i 2017 legge opp til aktivitet med utgangs-
punkt i at kuttet på 300 mill. kroner vil bli rever-
sert i 2018. Med andre ord skal aktivitetsnivået 
auke tilsvarande ein auke i løyvinga på 100 mill. 
kroner, ikkje minke. Dette er ein føresetnad for at 
kuttet skal få den ønska effekten, nemleg å redu-
sere rådets overføringar. 

Fri prosjektstøtte (FRIPRO) er eit av våre vikti-
gaste verkemiddel med formål å betre kvaliteten på 
og gjennomslagskrafta i norsk forsking. I dei siste 
åra har Forskingsrådet vidareutvikla FRIPRO til ei 
samanhengande kjede av støtte, med alt frå støtte 
til unge forskartalent, gjennom forskarprosjekt og 
til sterke forskargrupper. For 2017 foreslår regje-
ringa å auke løyvinga til FRIPRO Toppforsk med 
50 mill. kroner, og følger med dette opp sin del av 
Fellesløft III for 2017. Regjeringa foreslår òg å 
styrke satsinga på å fremme mobilitet og karriere-
utvikling blant yngre forskarar med 10 mill. kroner. 

Ordninga Senter for framifrå forsking (SFF) er 
ei av dei mest prestisjefylte finansieringsordnin-
gane for grunnleggande forsking i Noreg. For-
skingsmiljø som blir tildelte SFF-status, har mog-
legheit for langsiktig finansiering i inntil ti år. I lø-
pet av 2016 skal det løyvast midlar til den fjerde 
generasjonen SFF-senter. For å halde oppe innsat-
sen i senterløyvingane foreslår regjeringa å styrke 
SFF-ordninga med 17 mill. kroner i 2017. 

Finansieringssystemet er eit styringsverke-
middel som skal bidra til at universitet og høgsko-

lar når fastsette mål. I Prop. 1 S (2015–2016) for 
Kunnskapsdepartementet gjorde regjeringa greie 
for kva for indikatorar den resultatbaserte delen 
av finansieringssystemet for universitet og høg-
skolar skal ha frå 2017. I statsbudsjettet for 2017 
foreslår regjeringa insentivstyrken på indikator-
ane og implementering av endringane i finansier-
ingssystemet. 

Regjeringa foreslår 10 mill. kroner til prosjek-
tering av nytt klinikkbygg for Odontologisk fakul-
tet ved Universitetet i Oslo og 5 mill. kroner til 
prosjektering av bygg for Tromsø museum – 
Universitetsmuseet ved Universitetet i Tromsø – 
Noregs arktiske universitet. Midlane blir fore-
slåtte over budsjettet til Kommunal- og moderni-
seringsdepartementet.

Regjeringa vil utvikle eit kunnskapssamfunn 
der vaksne som har problem med å få varig tilkny-
ting til arbeidslivet, får tilgang til opplæring som 
gir den kompetansen arbeidslivet treng. Det inne-
ber at vaksne med svak kompetanse får identifi-
sert kompetansebehova sine og får tilgang til rett-
leiing og opplæringstilbod. For å sikre at personar 
med kompetanse frå utlandet får tatt i bruk denne 
så raskt som mogleg, er det eit mål at ingen skal 
vente i lang tid for å få godkjent den kompetansen 
dei allereie har, når dei treng eller ønsker dette. 
Departementet foreslår 40 mill. kroner for å 
styrke kapasiteten til NOKUT for godkjenning av 
utanlandsk utdanning. Av desse midlane er 10 
mill. kroner nye i 2017. I tillegg foreslår departe-
mentet totalt 5,4 mill. kroner til utvikling av kom-
pletterande studietilbod og 60 nye studieplassar til 
kompletterande utdanning.

Regjeringa varsla i Meld. St. 2 (2015–2016) 
Revidert nasjonalbudsjett at ho ville sette ned ei ek-
spertgruppe som skal utføre ein områdegjennom-
gang av systemet for tildeling av offentlege for-
skingsmidlar under Noregs forskingsråd. Bak-
grunnen er mellom anna den andre rapporten frå 
Produktivitetskommisjonen, som peiker på at kvali-
teten i norsk forsking har betra seg i dei seinaste 
åra, men at Noreg framleis ikkje er blant dei beste. 
Gjennomgangen skal skildre situasjonen i dag og 
komme med forslag til endringar som betrar effek-
tiviteten i tildelingssystemet, både gjennom auka 
kvalitet på dei tildelte prosjekta og gjennom redu-
sert ressursbruk i søknadsprosessen og i prosjekt-
handteringa. Ekspertgruppa skal levere ein rap-
port innan 1. februar 2017. 

«Arven etter Nansen» er eit samarbeidspro-
sjekt mellom Universitetet i Tromsø – Noregs ark-
tiske universitet, Universitetet i Bergen, Universi-
tetet i Oslo, Noregs teknisk-naturvitskaplege uni-
versitet, Universitetssenteret på Svalbard, Havfor-

skingsinstituttet, Norsk Polarinstitutt og Meteoro-
logisk institutt. Prosjektet skal bidra til auka vit-
skapleg forståing av den marine bio- og geosfæren 
i sentrale og nordlege delar av Barentshavet. Re-
gjeringa foreslår å løyve 10 mill. kroner til tiltaket.

I Meld. St. 32 (2015–2016) Svalbard peiker re-
gjeringa på utfordringar knytte til manglande 
norsk fagleg leiarskap og koordinering av interna-
sjonal forskingsverksemd. For å møte desse utfor-
dringane foreslår regjeringa ein auke på 5 mill. 
kroner i løyvinga til relevante program i For-
skingsrådet, og ein auke på 5 mill. kroner til Sval-
bard Science Forum i 2017.

Kunnskapsdepartementet foreslår 66,8 mill. 
kroner til vidareføring og opptrapping av studie-
plassar for å følge opp revidert nasjonalbudsjett 
for 2016, jf. Innst. 400 S (2015–2016), der det blei 
vedtatt 590 nye studieplassar. 

Universitet og høgskolar får ei rammeløyving 
på 34,4 mrd. kroner i 2017, noko som er ein real-
vekst på 2,6 pst. frå 2016 til 2017.

Studentvelferd og utdanningsstøtte

Gode studentvelferdstilbod er viktige for å kunne 
ta høgre utdanning. Regjeringa vil halde fram med 
satsinga på studentbustader i 2017 og foreslår å 
føre vidare nivået frå 2016 på tilsegn om tilskott til 
2 200 nye studenthybeleiningar. 

I Prop. 122 S (2015–2016) la regjeringa fram 
ein konkret plan for å utvide utdanningsstøtteperi-
oden til elleve månader i løpet av fire år. Stortinget 
slutta seg til denne planen i Innst. 400 S (2015–
2016). Nå vil regjeringa gå i gang med å gjennom-
føre planen, og foreslår at heiltidsstudentar i hø-
gre utdanning og fagskole våren 2017 skal få be-
talt ut støtte for ein kvart månad meir enn det som 
følger av gjeldande regelverk. Forslaget har til for-
mål å lette den økonomiske situasjonen for dei 
som satsar på heiltidsstudium, slik at dette i sin 
tur kan bidra til å auke gjennomføringa i høgre ut-
danning og fagskoleutdanning. 

Opptrappinga mot elleve månader med studie-
støtte vil bli eit ressurskrevjande tiltak. Som eit bi-
drag til å finansiere denne satsinga, foreslår regje-
ringa enkelte endringar i andre delar av støtteord-
ninga, sjå omtale under programkategori 07.80 Ut-
danningsstøtte.

Kunnskapsdepartementet foreslår fleire min-
dre tiltak for å legge betre til rette for utdanning i 
utlandet. Tiltaka handlar dels om å styrke nokre av 
dei eksisterande ordningane for utanlandsstuden-
tane, og dels om å opne for at nye grupper i det 
heile tatt får tilgang til støtte frå Lånekassen til ut-

danning i utlandet. Utviding av låneramma i skole-
pengestøtteordninga er eit døme på desse tiltaka.

Andre saker

Regjeringa vil bygge politikken sin på ein effektiv 
bruk av ressursane til fellesskapet. Som i nærings-
livet er det også i offentleg forvaltning eit poten-
sial for å bli meir effektive. Regjeringa har derfor 
innført ei avbyråkratiserings- og effektiviserings-
reform, og føreset at alle statlege verksemder set i 
verk tiltak for å bli meir effektive. Reforma gir in-
sentiv til meir effektiv statleg drift og skaper hand-
lingsrom for prioriteringar i statsbudsjettet. Verk-
semdene har også gode moglegheiter til å plan-
legge og sette i verk tiltak for å effektivisere drifta 
når reforma er eit årleg krav. Delar av vinsten frå 
mindre byråkrati og meir effektiv bruk av pen-
gane blir tatte inn til fellesskapet i dei årlege bud-
sjetta. Den årlege overføringa er sett til 0,5 pst. av 
alle driftsutgifter som blir løyvde over statsbud-
sjettet. For Kunnskapsdepartementet inneber 
dette at løyvinga totalt blir redusert med om lag 
210 mill. kroner på utgiftssida.

Alle statlege verksemder skal i 2016 ta i bruk 
digital post til innbyggarane. Dette gjelder utsen-
ding av post til innbyggarane som har valt digital 
postkasse, og som ikkje har reservert seg. Altinn 
skal nyttast for digital post frå forvaltninga til næ-
ringsdrivande. Overgangen frå papirbasert post til 
digital post vil gi innsparingar for statlege verk-
semder, mellom anna i form av reduserte porto-
kostnader. For å realisere delar av desse gevin-
stane foreslår regjeringa ein samla reduksjon på 
196,3 mill. kroner i 2017. For Kunnskapsdeparte-
mentet inneber dette at til saman 17,1 mill. kroner 
er trekte ut av rammene i 2017. Fordelinga for den 
einskilde verksemda går fram i omtale av dei aktu-
elle budsjettpostane.

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette vil i større grad gjere verksemdene 
ansvarlege for pensjonskostnadene deira. Berre ein 
av tre statlege verksemder betaler i dag pensjons-
premie til SPK. Dette kan føre til at verksemdene 
tilsett meir personale enn dei ville gjort med ei meir 
korrekt prising av innsatsfaktorane. Investeringar i 
digitale løysingar eller kjøp av tenester frå private 
vil bli meir aktuelt og rekningssvarande dersom 
staten har ein meir realistisk pris på arbeidskraft. 

Den delen av staten sine pensjonskostnader 
som i dag ikkje blir finansiert av premieinntekter, 
blir dekt sentralt av staten over kap. 612 Tilskott 
til Staten sin pensjonskasse og kap. 613 Arbeids-

gjevaravgift til folketrygda. Modellen som innfør-
ast vil medføre auka premieinntekter til SPK og 
dermed reduserte tilskott til SPK. Verksemdene 
er gjennom budsjettframlegget kompensert for 
anslåtte auka utgifter. Modellen er samla sett pro-

venynøytral når ordninga nå blir endra. For Kunn-
skapsdepartementet medfører dette ein samla 
auke på 162,5 mill. kroner i løyvinga. Sjå Gul bok 
2017 for nærare omtale.

Figur 1.2 Målbilde for Kunnskapsdepartementet for budsjettåret 2017

2  Oversikt over forslaget til budsjett for 
Kunnskapsdepartementet

Utgifter fordelte på kapittel

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

Administrasjon

200 Kunnskapsdepartementet 272 090 268 094 363 045 35,4

Sum kategori 07.10 272 090 268 094 363 045 35,4

Grunnopplæringa

220 Utdanningsdirektoratet 468 690 465 128 504 230 8,4

221 Foreldreutvala for grunnopplæringa 
og barnehagane 13 431 13 946 14 827 6,3

222 Statlege grunn- og vidaregåande  
skolar og grunnskoleinternat 100 135 90 133 102 333 13,5

223 Sametinget 40 331 41 501 42 592 2,6

224 Senter for IKT i utdanninga 90 095 82 813 89 953 8,6

225 Tiltak i grunnopplæringa 1 650 238 1 918 244 1 692 203 -11,8

226 Kvalitetsutvikling i grunnopplæringa 2 488 103 3 491 406 3 522 290 0,9

227 Tilskott til særskilde skolar 132 254 145 137 151 316 4,3

228 Tilskott til frittståande skolar o.a. 4 058 761 4 087 165 4 345 801 6,3

229 Noregs grøne fagskole – Vea 27 865 24 381 27 239 11,7

230 Statleg spesialpedagogisk  
støttesystem 694 498 701 384 760 703 8,5

Sum kategori 07.20 9 764 401 11 061 238 11 253 487 1,7

Barnehagar

231 Barnehagar 430 657 607 588 614 231 1,1

Sum kategori 07.30 430 657 607 588 614 231 1,1

Kompetansepolitikk og livslang  
læring

252 EUs utdannings- og ungdoms-
program 437 409 513 780 512 112 -0,3

253 Folkehøgskolar 771 997 797 064 828 845 4,0

254 Tilskott til vaksenopplæring 214 903 221 136 221 493 0,2

255 Tilskott til freds- og menneske-
rettssenter 114 168 101 095 90 770 -10,2

256 Kompetanse Noreg 64 678 64 643 73 184 13,2

257 Kompetansepluss 136 935 163 124 167 997 3,0

258 Tiltak for livslang læring 96 088 128 587 135 367 5,3

Sum kategori 07.50 1 836 178 1 989 429 2 029 768 2,0

Høgre utdanning og  
fagskoleutdanning

260 Universitet og høgskolar 31 078 729 32 623 575 34 416 051 5,5

270 Internasjonal mobilitet og sosiale 
formål for studentar 555 228 821 950 746 986 -9,1

276 Fagskoleutdanning 66 747 68 683 108 460 57,9

280 Felles einingar 499 075 522 104 598 481 14,6

281 Felles tiltak for universitet og 
høgskolar 388 985 567 975 594 916 4,7

Sum kategori 07.60 32 588 764 34 604 287 36 464 894 5,4

Forsking

283 Meteorologiformål 396 310 428 516 451 788 5,4

284 Dei nasjonale forskingsetiske 
komitéane 15 403 16 989 18 449 8,6

285 Noregs forskingsråd 3 274 395 3 623 012 3 671 413 1,3

287 Forskingsinstitutt og andre tiltak 497 984 518 417 523 567 1,0

288 Internasjonale samarbeidstiltak 3 032 693 2 695 131 2 587 968 -4,0

Sum kategori 07.70 7 216 785 7 282 065 7 253 185 -0,4

Utdanningsstøtte

2410 Statens lånekasse for utdanning 35 344 557 35 830 181 38 447 771 7,3

Sum kategori 07.80 35 344 557 35 830 181 38 447 771 7,3

Sum utgifter 87 453 432 91 642 882 96 426 381 5,2

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

Utgifter fordelte på postgrupper

Inntekter fordelte på kapittel

(i 1 000 kr)

Post-gr. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

01-29 Driftsutgifter 4 528 788 5 157 537 5 645 971 9,5

30-49 Nybygg, anlegg o.a. 43 135 39 138 33 649 -14,0

50-59 Overføringar til andre  
statsrekneskapar

40 041 601 42 236 721 44 434 318 5,2

60-69 Overføring til kommunesektoren 2 367 033 3 292 016 2 988 212 -9,2

70-89 Overføring til private 17 101 173 16 574 324 17 279 048 4,3

90-99 Utlån, avdrag o.a. 23 371 702 24 343 146 26 045 183 7,0

Sum under departementet 87 453 432 91 642 882 96 426 381 5,2

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

Administrasjon

3200 Kunnskapsdepartementet 1 932

Sum kategori 07.10 1 932

Grunnopplæringa

3220 Utdanningsdirektoratet 13 721 5 218 5 337 2,3

3222 Statlege grunn- og vidaregåande 
skolar og grunnskoleinternat

10 469 5 140 5 257 2,3

3224 Senter for IKT i utdanninga 8 701 1 628 1 665 2,3

3225 Tiltak i grunnopplæringa 67 375 292 298 218 601 -25,2

3229 Noregs grøne fagskole – Vea 5 936 2 853 2 923 2,5

3230 Statleg spesialpedagogisk 
støttesystem

63 401 76 044 55 717 -26,7

Sum kategori 07.20 169 603 383 181 289 500 -24,4

Kompetansepolitikk og  
livslang læring

3256 Kompetanse Noreg 13 639 11 571 11 836 2,3

Sum kategori 07.50 13 639 11 571 11 836 2,3

Inntekter fordelte på postgrupper

Høgre utdanning og  
fagskoleutdanning

3280 Felles einingar 3 507 1 326 1 357 2,3

3281 Felles tiltak for universitet og høg-
skolar

10 10 0,0

Sum kategori 07.60 3 507 1 336 1 367 2,3

Forsking

3287 Forskingsinstitutt og andre tiltak 6 000 000

3288 Internasjonale samarbeidstiltak 5 287 5 578 5 918 6,1

Sum kategori 07.70 6 005 287 5 578 5 918 6,1

Utdanningsstøtte

5310 Statens lånekasse for utdanning 15 049 213 14 841 348 16 539 043 11,4

5617 Renter frå Statens lånekasse for 
utdanning

3 975 581 3 800 306 3 728 910 -1,9

Sum kategori 07.80 19 024 794 18 641 654 20 267 953 8,7

Sum inntekter 25 218 762 19 043 320 20 576 574 8,1

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

(i 1 000 kr)

Post-gr. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

01-29 Sal av varer og tenester o.a. 240 600 448 965 353 616 -21,2

50-89 Skatter, avgifter og andre overførin-
gar

4 108 031 3 990 335 3 835 493 -3,9

90-99 Utlån, avdrag o. a. 20 870 131 14 604 020 16 387 465 12,2

Sum under departementet 25 218 762 19 043 320 20 576 574 8,1

3  Oppfølging av oppmodingsvedtak

Tabell 3.1 Oppmodingsvedtak

Sesjon Vedtak nr. Stikkord Omtalt side

2014–2015 655 Små og verneverdige handverksfag 52

2014–2015 656 Pedagogisk personale i friskolar 89

2015–2016 19 Strategi for freds- og menneskerettssentera 134

2015–2016 38 Bemanningsnorm/ barnehagelærarnorm i barnehagane 112

2015–2016 39 Fjerne varig dispensasjon pedagogiske leiarar 102

2015–2016 86 Elleve månader studiestøtte 224

2015–2016 87 Inntektsgradert SFO/AKS-betaling 50

2015–2016 95 Rett til barnehageplass for september- og oktoberbarn 107

2015–2016 115 Kunnskap om vår tids slaveri 51

2015–2016 337 Studiesenter 133

2015–2016 436.2 Gratis kjernetid i barnehage for barn i asylmottak 118

2015–2016 439.2 Lærarstudentar og norskopplæring 168

2015–2016 439.3 Pensjonerte lærarar og språkopplæring 52

2015–2016 439.11 Segregering og radikalisering 52

2015–2016 440.2 Godkjenningsordningar, utanlandsk utdanning 132

2015–2016 440.4 Integrering, fortsette utdanninga i Noreg 168

2015–2016 440.5 Kompetansepluss-programmet 149

2015–2016 479 Overnattingsturar i skolen 65

2015–2016 480 Minoritetselevar og overnattingsturar 66

2015–2016 593 Vidareutdanning for lærarar, kvalitet og dimensjonering     79

2015–2016 594 Vidareutdanning for lærarar, teknologiske løysingar 79

2015–2016 595 Vidareutdanning for utdanna lærarar som jobbar utanfor 
skoleverket 79

2015–2016 596 Kompetansekrav for lærarar 80

2015–2016 597 Studiepoengproduksjon for lærarar i basisfaga 80

2015–2016 599 Dispensasjon frå kompetansekrav for lærarar 80

2015–2016 604 Kjønnsbalanse i vidaregåande opplæring 266

2015–2016 605 Kjønnsbalanse i høgre utdanning 168

2015–2016 606 Kjønnsbalanse i tilsettingsutvala i akademia 169

2015–2016 788 Kommunane sitt tilsyn med barnehagane 119

2015–2016 789 Kartlegging i barnehagane 119

2015–2016 790 Bemanningsnorm/barnehagelærarnorm i barnehagane 112

2015–2016 791 Personopplysningar i barnehagane 119

2015–2016 792 Omsorgs- og læringsmiljø i barnehagane 117

2015–2016 794 Klargjere mål for barnehagane 115

2015–2016 795 Ikkje innføre språknorm i barnehagane 115

2015–2016 796 Språk hos tilsette i barnehagane 114

2015–2016 797 Morsmålsassistentar i barnehagane 123

2015–2016 798 Kvalifiseringsprogram for ufaglærte barnehagetilsette 114

2015–2016 799 Opplæring til barn om kropp, identitet og kjensler  
i barnehagane 117

2015–2016 800 Rekruttering av menn til barnehagane 113

2015–2016 899 Fråværsgrense i vidaregåande opplæring 51

2015–2016 1008 Barnehage og barnegruppe 116

2015–2016 1009 Tilvenningsrutinar i barnehagane 116

Tabell 3.1 Oppmodingsvedtak

Sesjon Vedtak nr. Stikkord Omtalt side





Del II
Nærare om budsjettforslaget

4  Nærare om budsjettforslaget

Programkategori 07.10 Administrasjon

Utgifter under programkategori 07.10 fordelte på kapittel

Inntekter under programkategori 07.10 fordelte på kapittel

Kap. 200 Kunnskapsdepartementet

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

200 Kunnskapsdepartementet 272 090 268 094 363 045 35,4

Sum kategori 07.10 272 090 268 094 363 045 35,4

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

3200 Kunnskapsdepartementet 1 932

Sum kategori 07.10 1 932

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 259 556 254 152 348 428

21 Særskilde driftsutgifter 11 112 11 197 11 803

45 Større utstyrsinnkjøp og vedlikehald,  
kan overførast 1 422 2 745 2 814

Sum kap. 0200 272 090 268 094 363 045

Post 01 Driftsutgifter, post 21 Særskilde 
driftsutgifter og post 45 Større 
utstyrsinnkjøp og vedlikehald, kan 
overførast

Løyvinga på post 01 skal dekke lønn og driftsutgif-
ter i departementet. Løyvinga på post 21 dekker 
mellom anna utgifter til den norske UNESCO-
kommisjonen og utgreiings- og utviklingsopp-
gåver i Kunnskapsdepartementet. Løyvinga på 
post 45 gjeld kjøp av datautstyr, programvare og 
tenester som blir nytta i utviklinga av IKT-
systemet i departementet.

Mål for 2017

Måla her gjeld drift av Kunnskapsdepartementet. 
Dei faglege måla for departementet er omtalte i 
dei aktuelle fagkapitla.

Måla for 2017

– Departementet skal ha eit godt grunnlag for ut-
forminga av kunnskapspolitikken.

– Departementet skal sikre at kunnskapspolitik-
ken blir sett i verk.

– Departementet skal ha ein god dialog med alle 
relevante aktørar i samfunnet.

– Departementet skal vere førebudd på å hand-
tere alle typar kriser i sin eigen sektor.

– Kunnskapsdepartementet har formulert eit 
sett med verdiar som er rettesnorer for arbei-
det med å nå måla.

Verdiane for Kunnskapsdepartementet er

– profesjonalitet
– openheit
– gjennomføring

Rapport for 2015

Kunnskapsdepartementet har ansvaret for å utvikle 
og sette i verk den overordna politikken for barne-
hage, grunnopplæring, høgre utdanning, livslang 
læring og forsking. I 2015–16 har departementet i 
tillegg til dei faste budsjettproposisjonane utarbeidd 
desse proposisjonane og meldingane til Stortinget:
Prop. 157 L (2014–2015) Lov om konsortium for 
europeisk forskingsinfrastruktur (ERIC-lova)
Prop. 7 L (2015–2016) Endringer i universitets- og 
høyskoleloven (oppnevning av eksterne styremedlem-
mer ved statlige høyskoler)
Prop. 33 L (2015–2016) Endringer i barnehage-
loven (tilsyn m.m.)

Prop. 41 L (2015–2016) Endringer i universitets- og 
høyskoleloven (modell for styring og leiing mv.)
Prop. 72 L (2015–2016) Endringar i opplæringslova 
(friare skoleval over fylkesgrenser, praksisbrev-
ordning m.m.)
Prop. 81 L (2015–2016) Endringer i universitets- og 
høyskoleloven (NOKUTs tilsyn, nasjonal vitnemål-
sportal mv.)
Prop. 95 L (2015–2016) Endringer i fagskoleloven 
(om studentrettigheter m.m.)
Prop. 103 L (2015–2016) Endringer i barnehage-
loven og opplæringslova (spesialpedagogisk hjelp, 
kortere ventetid for barnehageplass m.m.)
Prop. 139 L (2015–2016) Lov om godkjenning av 
yrkeskvalifikasjoner (yrkeskvalifikasjonsloven)
Meld. St. 16 (2015–2016) Fra utenforskap til ny 
sjanse
Meld. St. 19 (2015–2016) Tid for lek og læring. 
Bedre innhold i barnehagen.
Meld. St. 28 (2015–2016) Fag – Fordypning – 
Forståelse

Som del av grunnlaget for politikkutforminga sør-
ger Kunnskapsdepartementet for at det finst sys-
tem for å samle inn og legge til rette informasjon 
om sektoren. Grunnskolens Informasjonssystem 
(GSI) og Database for statistikk om høgre utdan-
ning (DBH) er slike system, som er informasjons-
kjelder som både departementet sjølv og andre 
med interesser i sektoren bruker.

Departementet skaffar seg kunnskapsgrunn-
lag gjennom å følge med på norsk og internasjonal 
forsking, og gjennom å sette ut forskingsoppdrag 
på område der departementet har eit spesifikt 
kunnskapsbehov. Rapporten Skolekvalitet i videre-
gående opplæring, som Senter for økonomisk 
forskning (SØF) la fram i 2016, er resultatet av eit 
slikt forskingsoppdrag for Kunnskapsdeparte-
mentet.

Kunnskapssektoren har mange interessentar: 
elevar og studentar, foreldre, tilsette, arbeidsta-
kar- og arbeidsgivarorganisasjonar. Desse grup-
pene kan ha røynsler og synspunkt som det er vik-
tig å kjenne til når vegval skal gjerast. Framleg-
gings- og høyringsrundar er kanalar der slik infor-
masjon kan komme fram. Departementet har i til-
legg jamleg kontakt med interessentar i sektoren 
under arbeidet med meldingar og andre doku-
ment til Stortinget. Kontakten kan vere med 
einskilde grupper kvar for seg eller til dømes i 
form av eit innspelseminar.

Kunnskapsdepartementet har mange under-
liggande verksemder, og dessutan står kommu-
nane og fylkeskommunane for ein stor del av 
tenesteproduksjonen. Iverksettinga av kunn-



2016–2017 Prop. 1 S 33
Kunnskapsdepartementet
skapspolitikken skjer derfor både gjennom dei un-
derliggande verksemdene og gjennom verkemid-
del overfor kommunesektoren. Eit av verkemidla i 
styringa er å fastsette korleis organiseringa skal 
vere i den statlege delen av kunnskapssektoren, 
det vil seie kva for verksemder vi skal ha, og kor-
leis arbeidsdelinga skal vere mellom dei. I 2015 
hadde Kunnskapsdepartementet i arbeid eit ek-
spertutval som vurderte organiseringa og arbeids-
delinga i kunnskapssektoren, og som la fram tilrå-
dinga si tidleg i 2016. Departementet har hatt tilrå-
dinga ute til høyring, og arbeider vidare med orga-
nisasjonsspørsmåla på grunnlag av den tilrådinga 
og dei høyringsfråsegnene som har komme inn.

Budsjettforslag for 2017

Kunnskapsdepartementet foreslår ei samla løy-
ving på 348,4 mill. kroner over kap. 200 post 01, 
11,8 mill. kroner over post 21 og 2,8 mill. kroner 
over post 45.

Det skal etablerast nye leigeavtalar for depar-
tementslokala frå 1. januar 2017. Dei nye leigekon-
traktane skal tilsvare det faktiske arealet som det 
enkelte departement og Departementenes sikker-
hets- og serviceorganisasjon vil disponere i 2017. 
Konsekvensen av ny leigeavtale for Kunnskapsde-
partementet er ein auke av løyvinga på 58,4 mill. 
kroner over kap. 200 post 01. Sjå omtale under 
Prop. 1 S (2016–2017) for Kommunal- og moderni-
seringsdepartementet, kap. 2445 Statsbygg. 

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. For Kunnskapsdepartementet medfører 
dette ein auke på kap. 200 post 01 med 
30,7 mill. kroner. Sjå hovudinnleiinga for nærare 
omtale.

Departementet foreslår vidare at kap. 200 
post 01 blir redusert med 187 000 kroner som 
følge av gevinstar ved overgangen til digital post 
til innbyggarar og næringsliv, jf. omtale i hovu-
dinnleiinga.

Grunna etableringskostnader i samband med 
opprettinga av ei ny sivil klareringsmyndigheit 
foreslår departementet å redusere løyvinga på 
kap. 200 post 01 med 32 000 kroner mot ein tilsva-
rande auke på Justis- og beredskapsdepartemen-
tets budsjett. Sjå omtale under Prop. 1 S (2016–
2017) for Justis- og beredskapsdepartementet og 
kap. 283 post 50 Meteorologisk institutt.

Noreg deltek i EU-programmet ISA2 (Intero-
perability solutions and common frameworks for 
European public administrations, businesses and 
citizens as a means for modernising the public se-
ctor). Post 21 er auka med 350 000 kroner knytta 
til Kunnskapsdepartementet sin del av utgiftene 
til programmet.

Departementet foreslår at løyvinga på post 01 
kan overskridast mot tilsvarande meirinntekter un-
der kap. 3200 post 02, jf. forslag til vedtak II nr. 1.

Kap. 3200 Kunnskapsdepartementet

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

02 Salsinntekter o.a. 1 932

Sum kap. 3200 1 932

Programkategori 07.20 Grunnopplæringa

Utgifter under programkategori 07.20 fordelte på kapittel

Inntekter under programkategori 07.20 fordelte på kapittel

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

220 Utdanningsdirektoratet 468 690 465 128 504 230 8,4

221 Foreldreutvala for grunnopplæringa 
og barnehagane 13 431 13 946 14 827 6,3

222 Statlege grunn- og vidaregåande 
skolar og grunnskoleinternat 100 135 90 133 102 333 13,5

223 Sametinget 40 331 41 501 42 592 2,6

224 Senter for IKT i utdanninga 90 095 82 813 89 953 8,6

225 Tiltak i grunnopplæringa 1 650 238 1 918 244 1 692 203 -11,8

226 Kvalitetsutvikling i grunnopplæringa 2 488 103 3 491 406 3 522 290 0,9

227 Tilskott til særskilde skolar 132 254 145 137 151 316 4,3

228 Tilskott til frittståande skolar o.a. 4 058 761 4 087 165 4 345 801 6,3

229 Noregs grøne fagskole – Vea 27 865 24 381 27 239 11,7

230 Statleg spesialpedagogisk støtte-
system 694 498 701 384 760 703 8,5

Sum kategori 07.20 9 764 401 11 061 238 11 253 487 1,7

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

3220 Utdanningsdirektoratet 13 721 5 218 5 337 2,3

3222 Statlege grunn- og vidaregåande skolar 
og grunnskoleinternat 10 469 5 140 5 257 2,3

3224 Senter for IKT i utdanninga 8 701 1 628 1 665 2,3

3225 Tiltak i grunnopplæringa 67 375 292 298 218 601 -25,2

3229 Noregs grøne fagskole – Vea 5 936 2 853 2 923 2,5

3230 Statleg spesialpedagogisk støttesystem 63 401 76 044 55 717 -26,7

Sum kategori 07.20 169 603 383 181 289 500 -24,4

Innleiing

Gjennom formålsparagrafen for grunnopplæringa 
har samfunnet gitt grunnopplæringa eit omfatt-
ande og viktig mandat, jf. opplæringslova § 1-1. 
Opplæringa skal gi alle elevar dugleikar, holdnin-
gar og verdiar som gjer dei i stand til å meistre sitt 
eige liv, delta i arbeids- og samfunnslivet og ta 
vare på seg sjølve og andre i samfunnet. Alle skal 
ha moglegheit til å realisere læringspotensialet 
sitt i ein inkluderande skole.

Kommunane, fylkeskommunane og dei fritt-
ståande skolane skal realisere samfunnsmandatet 
for grunnopplæringa. Grunnopplæringa blir i 
hovudsak finansiert gjennom dei frie inntektene 
til kommunane og fylkeskommunane, det vil seie 
rammetilskottet og skatteinntekter. Kommunane 
og fylkeskommunane har eit sjølvstendig ansvar 
for å budsjettere midlar til grunnopplæringa etter 
lokale behov, jf. opplæringslova § 13-10. Dette 
gjeld til både drift, investeringar og kvalitetsutvik-
ling av grunnopplæringa ved skolane og i lærebe-
driftene. For ei samla framstilling av ressursbru-
ken i grunnopplæringa viser departementet til 
del III i budsjettproposisjonen, kapittel 6 Ressur-
sar i grunnopplæringa.

Under programkategori 07.20 blir drifta av un-
derliggande verksemder med oppgåver retta mot 
barnehagane og grunnopplæringa finansierte, jf. 
kap. 220 Utdanningsdirektoratet, kap. 221 Forel-
dreutvala for grunnopplæringa og barnehagane, 
kap. 224 Senter for IKT i utdanninga og kap. 230 
Statleg spesialpedagogisk støttesystem. Sametin-
get får også tilskott til utdanningsformål over pro-
gramkategorien, jf. kap. 223 Sametinget. Dei nasjo-
nale satsingane for å styrke kvaliteten i grunnopp-
læringa blir finansierte over kap. 226. Kap. 225 Til-
tak i grunnopplæringa omfattar ei rekke tilskotts-
ordningar, særleg øyremerkte tilskott til 
kommunesektoren. Statlege skolar blir finansierte 
over kap. 222 Statlege grunn- og vidaregåande sko-
lar og grunnskoleinternat og kap. 229 Noregs 
grøne fagskole – Vea. Enkelte særskilde skolar og 
frittståande skolar får tilskott over programkatego-
rien, jf. høvesvis kap. 227 Tilskott til særskilde sko-
lar og kap. 228 Tilskott til frittståande skolar o.a.

Hovudprioriteringar for 2017

Grunnopplæringa blir hovudsakleg finansiert 
gjennom dei frie inntektene til kommunane og fyl-
keskommunane. Regjeringa foreslår ein reell 
vekst i dei frie inntektene til kommunesektoren på 
4,1 mrd. kroner i 2017. Dette er ein realvekst på 
1,2 pst. i høve til 2016. 

Regjeringa legg med budsjettforslaget for 2017 
eit grunnlag for å realisere prinsippet om tidleg 
innsats. Tidleg innsats inneber å fange opp utfor-
dringar hos elevar og følge dei opp raskt. Regje-
ringa vil sende ut til høyring eit lovforslag om tid-
leg innsats. Det er tidlegast aktuelt å iverksette 
endringa i skoleåret 2018–19. Det vil i høyringa bli 
foreslått at fagleg svake elevar skal få tilbod om 
tidsavgrensa intensivopplæring. For å førebu 
kommunane på det varsla lovforslaget vil regje-
ringa allereie i 2017 styrke arbeidet med tidleg 
innsats i kommunane ved å foreslå ein auke i dei 
frie inntektene på 150 mill. kroner. Auken vil bidra 
til at kommunane kan forbetre eigen praksis og på 
sikt oppnå betre elevresultat. Regjeringa tar sikte 
på at den samla styrkinga av kommunane knytt til 
tidleg innsats blir på 360 mill. kroner i 2018. Regje-
ringa vil vurdere auken av dei frie inntektene til 
kommunane i samanheng med det kommande 
lovforslaget om tidleg innsats. Tiltaket vil vere eit 
sentralt tiltak i stortingsmeldinga som Kunn-
skapsdepartementet vil legge fram tidleg i 2017 
om kvalitet i skolen og skoleeigarskap.

Eit anna viktig grep i meldinga vil vere eit for-
slag til ein ny modell for styring og finansiering av 
kompetanseutvikling i grunnskolen. Regjeringa 
vil at dei statlege midlane til kompetanseutvikling 
i større grad blir differensierte etter behova til 
kommunane og kapasiteten dei har til å utvikle 
skolane sine. Regjeringa vil starte på omlegginga i 
budsjettet for 2017 og vil nytte 200 mill. kroner på 
tiltak som er i tråd med den nye modellen. Det 
omfattar mellom anna 100 mill. kroner til eit meir 
desentralisert system for kompetansetiltak og ei 
styrking av Rettleiarkorpset retta mot skoleeigarar 
som over tid ikkje oppnår tilfredsstillande resultat 
på indikatorar som læringsmiljø, gjennomføring 
og læringsutbytte.

Regjeringa foreslår ei vesentleg styrking av ar-
beidet mot mobbing og for eit betre læringsmiljø i 
2017. I budsjettforslaget har regjeringa sett av om 
lag 75 mill. kroner til dette – ein auke på om lag 
35 mill. kroner frå 2016. Tiltaka kan delast inn i tre 
hovudområde: eit betre handhevingsapparat for 
mobbesaker, betre støtte og rettleiing til elevar og 
foreldre og meir kompetanse i barnehagar og sko-
lar. Ein stor del av satsinga skal gå til å auke den 
evna barnehagane og skolane har til å førebygge, 
avdekke og handtere mobbing. Det vil omfatte 
både auka kompetanse om regelverk og praktisk 
mobbearbeid. Dei med størst utfordringar får ras-
kast og mest hjelp.

Regjeringa foreslår å styrke strategien Yrkes-
faglærerløftet med 30 mill. kroner til gjennomfø-
ring av kompetanseutviklingstiltak for yrkes-

faglærarar frå hausten 2017. Heilårsverknaden av 
tiltaket er 60 mill. kroner i 2018.

Regjeringa foreslår å styrke satsinga på realfag 
med 30 mill. kroner. Regjeringa vil utvide ord-
ninga med realfagskommunar, innføre ei satsing 
på elevar som presterer på høgt nivå og gjennom-
føre tiltak for betre læring for lågt presterande ele-
var i grunnskolen. 

Personar som har fullført vidaregåande opplæ-
ring eller tilsvarande i utlandet har i dag ikkje rett 
til vidaregåande opplæring i Noreg, sjølv om opp-
læringa ikkje blir akseptert som likeverdig med 
norsk vidaregåande opplæring og verken gir yr-
keskompetanse eller studiekompetanse i Noreg. 
Dette innskrenkar moglegheitene deira til vidare 
studiar eller ein jobb dei er kvalifiserte for. Eit til-
tak i Meld. St. 16 (2015–2016) Fra utenforskap til 
ny sjanse er at regjeringa vil vurdere å endre opp-
læringslova slik at personar med vidaregåande 
opplæring frå utlandet som ikkje blir godkjent i 
Noreg, har rett til vidaregåande opplæring. Kunn-
skapsdepartementet vil foreslå denne endringa av 
opplæringslova med verknad frå skoleåret 2017–
18. For å kompensere fylkeskommunane for au-
ken i personar med rett til vidaregåande opplæ-
ring foreslår regjeringa å auke rammetilskottet til 
fylkeskommunane med 46,1 mill. kroner i 2017. 
Utgifter til utdanningsstøtte kjem i tillegg, slik at 
den samla budsjetteffekten av forslaget er 
60,8 mill. kroner i 2017. Heilårsverknaden av 
endringa er 235 mill. kroner i 2019.

Regjeringa foreslår å styrke satsinga på nye 
karrierevegar for lærarar i 2017. Regjeringa vil 
sette av om lag 20 mill. kroner til satsinga – ein 
auke på 7 mill. kroner i høve til 2016.

Fleire andre sentrale tiltak innanfor grunnopp-
læringa blir førte vidare i 2017. Regjeringa vil 
blant anna vidareføre den historiske satsinga på 

vidareutdanning av lærarar. Talet på deltakarar er 
nesten tredobla etter at Solberg-regjeringa tok 
over. I Sundvolden-erklæringa varsla regjeringa at 
10 000 lærarar skulle få tilbod om vidareutdanning 
i matematikk i løpet av fem år. Regjeringa er i rute 
for å nå målet. Så langt har over 5 600 lærarar fått 
tilbod om vidareutdanning i matematikk og rek-
ning som grunnleggande dugleik. 

Tilstandsvurdering 

Departementet har sett følgande overordna mål 
for grunnopplæringa:
– Elevane skal ha eit godt og inkluderande læ-

ringsmiljø.
– Elevane skal meistre grunnleggande dugleikar 

og ha god fagleg kompetanse.
– Fleire elevar og lærlingar skal gjennomføre vi-

daregåande opplæring.

Dei tre måla heng saman. Eit godt læringsmiljø er 
både eit mål i seg sjølv og eit middel for betre læ-
ringsutbytte. Gjennomføring av vidaregåande opp-
læring heng tett saman med det faglege og det so-
siale grunnlaget elevane har frå grunnskolen.

Mål: Elevane skal ha eit godt og inkluderande 
læringsmiljø

Elevundersøkinga er ei spørjeundersøking til elev-
ane i grunnopplæringa om korleis dei oppfattar 
sitt eige læringsmiljø. Undersøkinga er obligato-
risk å gjennomføre for skoleeigarane på 7. og 
10. trinn i grunnskolen og for elevar i vidaregå-
ande opplæring. Undersøkinga blei revidert i 
2013. Ein må derfor tolke endringar i 2013 med 
varsemd.

Figur 4.1 Rapportering frå elevane om læringsmiljøet på skolen

Kjelde: Elevundersøkinga 2008–15

Trivselen til elevane er i gjennomsnitt høg gjennom 
heile opplæringsløpet. I 2015 var det rundt 90 pst. 
av elevane som rapporterte at dei trivst godt eller 
svært godt på skolen. Delen elevar som trivst godt 
eller svært godt på 10. trinn, er noko lågare enn 
både på 7. trinn og på Vg1. Sidan 2008 har det vore 
ein gradvis auke i delen elevar som trivst godt eller 
svært godt på alle desse trinna i grunnopplæringa. 
Auken i 2013 kan skyldast revideringa av spørje-
skjemaet for Elevundersøkinga i 2013.

Sjølv om delen elevar som trivst godt eller 
svært godt i grunnopplæringa, i gjennomsnitt er 
stor gjennom heile opplæringsløpet, er det likevel 
i underkant av fem pst. av elevane på 7. og 
10. trinn i 2015 som seier at dei blir mobba to til 
tre gonger i månaden eller oftare. På Vg1 er det 
rundt 2,5 pst. som seier at dei blir mobba to til tre 
gonger i månaden eller oftare. Nedgangen i 2013 i 
delen elevar som rapporterer om hyppig mob-
bing, kan skyldast revideringa av spørjeskjemaet 
for Elevundersøkinga. Det har òg vore ein ned-
gang frå 2013 til 2015 som ikkje kan knytast til re-
videringa av undersøkinga.

Sidan 2008 har det vore ein klar framgang i 
delen elevar som liker skolearbeid godt eller 
svært godt. På 7. trinn har delen elevar som rap-
porterer at dei liker skolearbeid godt eller svært 
godt, auka frå rundt 56 pst. i 2008 til 68 pst. i 2015. 
Auken i 2013 kan mellom anna skyldast revide-

ringa av spørjeskjemaet for Elevundersøkinga. 
Det har vore ein auke også frå 2013 til 2015 for 
7. trinn, medan delen som liker skolearbeid godt 
eller svært godt, er stabil for 10. trinn og Vg1 i 
denne perioden. Delen elevar som liker skolear-
beid godt eller svært godt, ligg systematisk lågare 
på 10. trinn enn på 7. trinn og Vg1.

Mål: Elevar skal meistre grunnleggande dugleikar og 
ha god fagleg kompetanse

Grunnleggande dugleikar er definerte som digitale 
dugleikar, munnlege dugleikar, å kunne lese, å 
kunne rekne og å kunne skrive. Grunnleggande 
dugleikar er føresetnader for å utvikle kompetanse i 
undervisningsfag, og er derfor integrerte i kompe-
tansemåla for alle fag i grunnopplæringa. Fagleg 
kompetanse er den kompetansen elevane skal 
oppnå gjennom arbeid med faga i grunnopplæringa.

Noreg deltar i fleire internasjonale undersøkin-
gar som måler dei grunnleggande dugleikane og 
den faglege kompetansen til elevane. Resultata frå 
undersøkingane kan samanliknast med resultata til 
andre land og seier noko om utviklinga over tid. 

Vurderinga av tilstanden for dette målet har 
endra seg lite frå budsjettproposisjonen departe-
mentet la fram i fjor haust, fordi resultata frå nye 
internasjonale undersøkingar først blir publiserte 
mot slutten av 2016.

Trends in International Mathematics and Sci-
ence Study (TIMSS) 2011 viste tydeleg forbetring 
av prestasjonane til norske elevar i matematikk og 
naturfag på 4. og 8. trinn frå 2003, med unntak av 
naturfag for elevar på 8. trinn, der nivået var sta-
bilt frå 2003 til 2011. Progress in International 
Reading Literacy Study (PIRLS) 2011 viste tilsva-
rande ei klar forbetring i leseprestasjonane for 
4. og 5. trinn. Som følge av forskjellar i alder ved 
skolestart er norske elevar på 5. trinn nærare i al-
der elevar på 4. trinn i mange andre land. Norske 
elevar ligg over det internasjonale gjennomsnittet 
for både 4. og 5. trinn i PIRLS 2011.

Programme for International Student Assess-
ment (PISA) 2012 viste derimot at den positive 
utviklinga i førre PISA-undersøking i 2009 ikkje 
blei ført vidare. PISA testar 15-åringar i naturfag, 
lesing og matematikk. Leseprestasjonane er sta-
bile frå 2009 til 2012, mens prestasjonane i natur-
fag og matematikk har blitt reduserte i same pe-
riode. Når ein ser heile perioden 2000 til 2012 un-
der eitt, er nivået på læringsutbyttet målt gjen-
nom PISA relativt stabilt, jf. figur 4.2. Prestasjo-
nane til dei norske elevane i matematikk og 
naturfag i PISA 2012 låg under gjennomsnittet 
for OECD-landa i undersøkinga.

Figur 4.2 Gjennomsnittlege elevprestasjonar i PISA

I dei internasjonale undersøkingane er 500 poeng skalamidtpunktet, og noko forenkla svarer om lag 30–40 poeng til den gjennom-
snittlege framgangen i prestasjonar til elevane i løpet av eit skoleår. 
Kjelde: Kjærnsli mfl. (2013)

Dei internasjonale undersøkingane synte at av-
standen mellom fagleg sterke og fagleg svake 
elevar blei tydeleg redusert frå midten av 2000-
talet. Reduksjonen i spreiinga mellom elevar 
kunne i stor grad forklarast med betra prestasjo-
nar blant dei fagleg svakaste elevane. PISA 2012 
viser likevel at avstanden mellom fagleg sterke og 
fagleg svake elevar auka frå 2009. Samanlikna 
med andre land er det få norske elevar på dei høg-
ste prestasjonsnivåa i dei internasjonale undersø-
kingane.

Norske elevar presterte godt over det interna-
sjonale gjennomsnittet i ei internasjonal undersø-

king av dei digitale dugleikane til elevane (ICILS), 
som blei gjennomført blant 18 land og to provinsar i 
Canada i 2013. Målgruppa for undersøkinga var 
elevar på 8. trinn, men i Noreg deltok elevar på 
9. trinn. Undersøkinga viste likevel at om lag 24 pst. 
av dei norske elevane har så svake dugleikar at dei 
vil ha problem med å meistre enkle digitale oppgå-
ver som er vanlege i arbeidslivet.

Resultata frå ei internasjonal undersøking om 
medborgarskap og demokrati (ICCS) frå 2009 
viste at norske elevar på 8. og 9. trinn har svært 
gode kunnskapar om og dugleikar i demokrati og 
medborgarskap samanlikna med elevar i dei an-

dre landa som deltok. Resultata er om lag på same 
nivå som i ei tilsvarande undersøking i 1999.

I dei siste åra har Utdanningsdirektoratet ar-
beidd med å legge grunnlaget for trendmålingar i 
dei nasjonale prøvene. Hausten 2014 starta desse 
målingane i rekning og engelsk. Dei første resul-
tata av berekning av endring over tid blei rappor-
terte hausten 2015. Som venta var det små 
endringar i resultata på nasjonalt nivå frå 2014 til 
2015. Kommunar og skolar kan følge med på si 
eiga utvikling, men det er viktig å vere merksam 
på at resultata kan svinge mykje i små einingar, og 
at det trengst tal for fleire år for å kunne fastslå ein 
trend. Trendmålingar i dei nasjonale prøvene i le-

sing kan starte når leseprøvene har blitt elektro-
niske. Dette arbeidet er under utvikling. Resultata 
frå dei nasjonale prøvene i 2015 viser at jentene 
gjer det betre enn gutane i lesing på både 5. trinn 
og 8. trinn. På rekneprøva er det ingen forskjell 
mellom jenter og gutar på 5. trinn, mens gutane 
gjer det litt betre enn jentene i rekning på 8. trinn.

Variasjonen i læringsutbytte mellom norske 
elevar kan i mindre grad forklarast med sosial 
bakgrunn samanlikna med andre OECD-land. Det 
er likevel ein klar samanheng mellom utdan-
ningsnivået til foreldra og prestasjonane til elev-
ane, og det er berre minimale endringar i denne 
samanhengen over tid, jf. figur 4.3.

Figur 4.3 Gjennomsnittlege grunnskolepoeng til elevane etter utdanningsnivået til foreldra

Kjelde: SSB. Grunnskolepoeng er eit samlemål for alle karakterane ved avslutta grunnskole

Mål: Fleire elevar og lærlingar skal gjennomføre 
vidaregåande opplæring

Fleire elevar og lærlingar skal gjennomføre 
vidaregåande opplæring. Det er samstundes av-
gjerande at den kompetansen dei oppnår, blir 
verdsett i høgre utdanning eller på arbeids-
marknaden. For elevar med generell studiekom-
petanse vil i hovudsak fullført høgre utdanning 
utgjere den viktigaste kvalifikasjonen deira på ar-
beidsmarknaden. For elevar med yrkesfagleg 
kompetanse vil vidaregåande opplæring utgjere 
den viktigaste kvalifikasjonen deira på arbeids-

marknaden. I mange år har om lag halvparten av 
elevane valt yrkesfaglege utdanningsprogram på 
Vg1. Likevel har delen elevar som oppnår yrkes-
kompetanse, lege på eit vesentleg lågare nivå 
enn delen elevar som oppnår studiekompetanse. 
Det skyldast at gjennomføringa er lågare for ele-
vane som vel yrkesfag enn for elevane som vel 
studieførebuande utdanningsprogram, men også 
at mange elevar på yrkesfag orienterer seg mot 
løp som gir generell studiekompetanse, særleg 
tilbodet påbygging til generell studie-
kompetanse. Utdanningsprogramma service og 

samferdsel og helse- og oppvekstfag har særleg 
mange elevar som vel påbygging.

Gjennomføring av vidaregåande opplæring

Over mange år har om lag 70 pst. av elevane som 
begynner i vidaregåande opplæring, fullført ut-
danninga i løpet av fem år. I dei siste åra har det li-
kevel vore ein auke i gjennomføringa. Av elevane 
som starta på vidaregåande opplæring i 2010, 
hadde 72,5 pst. fullført og bestått på normert eller 
meir enn normert tid i 2015. Det er ein auke på 
1,7 prosentpoeng samanlikna med 2009-elevkul-
let, og ein auke på 2,9 prosentpoeng samanlikna 
med 2007-kullet. Gjennomføringa betra seg på 
både studieførebuande og yrkesfaglege utdan-

ningsprogram. Det er store forskjellar mellom stu-
dieførebuande (85,8 pst.) og yrkesfaglege 
(58,8 pst.) utdanningsprogram i gjennomføring.

Frå 2009-kullet til 2010-kullet har det også vore 
betring i gjennomføringa for elevar med innvandr-
arbakgrunn. Men framleis har elevar som sjølv 
har innvandra langt lågare gjennomføring enn 
både norskfødde med innvandrarforeldre og an-
dre elevar. Sjå Mål for integrering i Prop. 1 S 
(2016–2017) for Justis- og beredskapsdeparte-
mentet for vidare omtale.

Av 2010-kullet slutta 15,3 pst. undervegs i opp-
læringa, 6,7 pst. hadde gjennomført utan å bestå 
og 5,4 pst. var i vidaregåande opplæring framleis  i 
2015.

Figur 4.4 Oppnådd kompetanse fem år etter at elevane begynte på vidaregåande opplæring 

Kjelde: SSB

Ein del av elevane som ikkje fullfører og består i 
løpet av fem år, kjem tilbake til vidaregåande opp-
læring på eit seinare tidspunkt. Dersom måletids-
punktet blir sett til ti år etter påbegynt opplæring, 
aukar delen elevar som fullfører og består vidare-
gåande opplæring, til rundt 80 pst.

Det er store variasjonar mellom fylkeskommu-
nane i graden av gjennomføring av vidaregåande 

opplæring. Akershus har høgst gjennomføring av 
vidaregåande opplæring for 2010-kullet – 78,7 pst. 
Gjennomføringa er også høg i Sogn og Fjordane, 
Oslo og Møre og Romsdal. Fylkeskommunane i 
Nord-Noreg og Østfold har svakast gjennom-
føring.

Figur 4.5 Fullført på normert eller meir enn normert tid fem år etter påbegynt vidaregåande opplæring, 
på fylkesnivå (prosentdel)

Kjelde: SSB

Gjennomføring blir målt også etter overgangar frå 
kvart trinn i vidaregåande opplæring, jf. figur 4.6. 
Elevar kan etter kvart trinn ha ordinær progre-
sjon, vere ute av vidaregåande opplæring eller re-
petere lågare eller same trinn i vidaregåande opp-
læring. For dei elevane som starta på Vg1 i skole-

året 2014–15, hadde 85,9 pst. ordinær progresjon 
frå Vg1 i 2015. Dei seinare åra har det vore ein 
svak auke i delen elevar med ordinær progresjon 
frå både Vg1 og Vg2. For skoleåret 2014–15 hadde 
82,8 pst. ordinær progresjon frå Vg2 i 2015.

Figur 4.6 Overgangar i vidaregåande opplæring

Kjelder: Utdanningsdirektoratet / Skoleporten

40,0

45,0

50,0

55,0

60,0

65,0

70,0

75,0

80,0
Fi

n
n

m
ar

k

N
o

rd
la

n
d

Tr
o

m
s

Ø
st

fo
ld

H
ed

m
ar

k

O
p

p
la

n
d

B
u

sk
er

u
d

A
u

st
-A

g
d

er

Te
le

m
ar

k

Sø
r-

Tr
ø

n
d

el
ag

H
o

rd
al

an
d

V
es

tf
o

ld

N
o

rd
-T

rø
n

d
el

ag

R
o

g
al

an
d

V
es

t-
A

g
d

er

M
ø

re
 o

g
 R

o
m

sd
al

O
sl

o

So
g

n
 o

g
 F

jo
rd

an
e

A
ke

rs
h

u
s

2000–05  2008–13 2009–14 2010–15 

83,7 84 84,7 85,9 80,7 80,2 81,2 82,8 

8,9 8,7 8,2 7,7 14,3 14,4 14,1 12,4 

0 %

10 %

20 %

30 %

40 %

50 %

60 %

70 %

80 %

90 %

100 %

2012 2013 2014

Vg1 Vg2

2015 2012 2013 2014 2015

Ordinær progresjon Ute av vgo eitt år Repetisjon på lågare eller same trinn



42 Prop. 1 S 2016–2017
Kunnskapsdepartementet
Verdsetting i høgre utdanning og på 
arbeidsmarknaden

Det er viktig at dei som gjennomfører vidaregå-
ande opplæring oppnår ein kompetanse som blir 
verdsett i høgre utdanning eller på arbeids-
marknaden. Det er enkelte utfordringar knytte til 
dette, som blant anna kjem til uttrykk ved at 
mange av elevane vel bort yrkesfagleg kompe-
tanse undervegs i opplæringsløpet, og at arbeids-
marknaden verdset kompetansen frå enkelte ut-
danningsprogram og lærefag lågt. Utfordringane 
kjem også til uttrykk ved at ein del elevar som 
gjennomfører og består vidaregåande opplæring 
med generell studiekompetanse, ikkje blir godt 
nok førebudde på å studere. NIFU leverte i juni 
2016 sluttrapporten frå eit forskingsprogram om 
kvalitet, innhald og relevans i dei studieføre-
buande utdanningsprogramma. Rapporten define-
rer det å vere godt førebudd som å ha tileigna seg 
kunnskapar og dugleikar, òg ha lært seg gode ar-
beidsmåtar. Det kan sjå ut til at studentar kan opp-
leve overgangen til høgre utdanning som 
krevjande. Rapporten peiker på at elevar frå vida-
regåande opplæring har lite trening i å lese lange 
tekster, skrive fagspesifikke tekster og er lite føre-
budde på å organisere studiekvardagen. Kva dei 
opplev som utfordrande varierer likevel i stor grad 

elevar i mellom og mellom studia. Dette heng sa-
man med at ulike studium krev ulik kompetanse 
og ulik grad av sjølvstendig studiearbeid. Samti-
dig vet vi at karakterar frå vidaregåande opplæ-
ring i stor grad påverkar fråfall i første studieår, 
produksjon av studiepoeng og fullføringstid ved 
universitet og høgskolar.

Av dei som oppnådde fag- og sveinebrev i skole-
året 2014–15, var 79 pst. i arbeid, 11,7 pst. i utdan-
ning og 9,3 pst. utanfor arbeid og utdanning i no-
vember 2015. Det er store variasjonar mellom ut-
danningsprogramma i delen fagarbeidarar som er i 
arbeid, frå 59 pst. (medium og kommunikasjon) til 
84 pst. (bygg- og anleggsteknikk), jf. figur 4.7. 
Delen fagarbeidarar som er i arbeid per november i 
same år som dei oppnådde fag-/sveinebrev, falt 
med 3,5 prosentpoeng frå 2014 til 2015 samla sett 
ifølge statistikken, men det er uklart om nedgan-
gen skyldast ein vanskelegere arbeidsmarknad for 
fagarbeidarar eller at Statistisk sentralbyrå har en-
dra kjelda for sysselsettingstal. For service og sam-
ferdsel, teknikk og industriell produksjon, natur-
bruk og i noko mindre grad helse- og oppvekstfag 
er det mange fagarbeidarar som søker seg til høgre 
eller anna utdanning. Det tyder på at mange fagar-
beidarar opplever at kompetansen frå enkelte lære-
fag ikkje er tilstrekkeleg som kompetanse i ar-
beidsmarknaden.

Figur 4.7 Delen sysselsette fagarbeidarar per november i same opplæringsår som dei oppnådde fag-/
sveinebrev

Kjelde: Utdanningsdirektoratet / Skoleporten 

Samsvaret mellom talet på nye fagarbeidarar og sys-
selsettinga i relevante næringar gir informasjon om 
etterspørselen i arbeidsmarknaden. I bygg- og an-
leggsteknikk blir det utdanna om lag 4 500 fagarbei-
darar kvart år, jf. figur 4.8. Samstundes rapporterer 
næringa om underskott på kvalifisert arbeidskraft 
gjennom bedriftsundersøkinga til Nav frå våren 
2016. Helse- og oppvekstfag og service og samferd-
sel har hatt stor vekst i talet på nyutdanna fagarbei-

darar. Helse- og oppvekstfag utdanna flest fagarbei-
darar i 2014–15 med i overkant av 5 800 beståtte fag- 
og sveineprøver. Bedriftsundersøkinga til Nav frå 
2016 viser likevel stort underskott på kvalifisert 
arbeidskraft på områda helse, pleie og omsorg. Sa-
manlikna med talet på sysselsette i relevante nærin-
gar, er talet på fagarbeidarar særleg lågt for service 
og samferdsel og restaurant- og matfag.

Figur 4.8 Beståtte fag- og sveineprøver i fag- og yrkesopplæringa 

Kjelde: Utdanningsdirektoratet / Skoleporten 2015

Samla vurdering av tilstanden

PISA 2012 viste at den positive utviklinga i førre 
PISA-undersøking i 2009 ikkje har blitt ført vidare. 
Leseprestasjonane i PISA er stabile frå 2009 til 
2012, mens prestasjonane i naturfag og matema-
tikk har gått ned i same periode. Når ein ser heile 
perioden 2000 til 2012 under eitt, er dermed nivået 
på læringsutbyttet målt gjennom PISA relativt sta-
bilt. Regjeringa er ikkje nøgd med resultata frå 
PISA, særleg ikkje resultata i naturfag og matema-
tikk. Regjeringa meiner det er behov både for å 
heve prestasjonane til elevane på dei lågaste nivåa, 
og for at fleire elevar presterer på dei høgste nivåa 
i PISA.

Gjennomføringa i vidaregåande opplæring har 
auka i dei siste to åra. 72,5 pst. av 2010-elevkullet 
gjennomførte innan 2015, ein auke på 2,9 prosent-
poeng i høve til 2007-kullet. Det er gledeleg at ut-
viklinga går i riktig retning, men regjeringa mei-

ner framleis at gjennomføringa i vidaregåande 
opplæring er for låg. Overgangen til arbeids-
marknaden er ikkje god nok for delar av fag- og 
yrkesopplæringa.

Trivselen til elevane er i gjennomsnitt god 
gjennom heile grunnopplæringa, og sidan 2008 
har det vore ein auke i delen elevar som trivst 
godt eller svært godt. Delen elevar som liker sko-
learbeid godt eller svært godt, har også auka 
gradvis sidan 2008. Det er positivt at delen av elev-
ane som rapporterer at dei blir mobba hyppig, har 
gått ned i dei seinare åra, men det er framleis for 
mange som blir mobba. I 2015 seier i underkant 
av fem pst. av elevane på 7. og 10. trinn at dei blir 
mobba to til tre gonger i månaden eller oftare.

Strategiar og tiltak

Tilstandsvurderinga viser at grunnopplæringa har 
mange sterke sider, men at måloppnåinga må bli 

betre. Regjeringa har høge ambisjonar for den 
norske skolen, og gjennomfører derfor fleire na-
sjonale satsingar for å nå måla for grunnopplæ-
ringa. 

Læraren er nøkkelen til å heve kvaliteten på 
grunnopplæringa. Mange av dei viktigaste grepa 
regjeringa har tatt innanfor grunnopplæringa ligg 
derfor i strategien Lærerløftet. Strategien blir følgt 
opp i statsbudsjettet, og i budsjettforslaget for 
2017 blir det særleg lagt vekt på å inkludere yrkes-
faglærarane i det løftet som regjeringa gjennomfø-
rer. For at elevane skal kunne lære meir, må dei 
ha eit trygt og godt læringsmiljø der dei trivst og 
ikkje blir mobba. Eit godt læringsmiljø er òg eit 
mål i seg sjølv. Arbeidet mot mobbing og for eit 
godt læringsmiljø er derfor eit prioritert område i 
budsjettforslaget for 2017. Tilstandsvurderinga vi-
ser at det særleg er innanfor realfaga at norske 
elevar ikkje lærer nok. Satsinga på realfag har blitt 
prioritert i alle budsjetta regjeringa har lagt fram, 
og dette held fram i forslaget for 2017. 

I 2017-budsjettet vil regjeringa legge grunn-
laget for ei satsing for fagleg svake elevar gjen-
nom å legge til rette for at kommunane skal sette 
inn innsatsen for desse elevane tidleg. Dette er 
eit av tiltaka i ei stortingsmelding om kvalitet i 
skolen og skoleeigarskap som regjeringa vil 
legge fram tidleg i 2017. Eit anna tiltak som skal 
inngå i denne meldinga er ein ny modell for stat-
leg finansiering av kompetanseutvikling som tar 
meir omsyn til at kommunane har ulike behov. 
Regjeringa vil starte på denne omlegginga i bud-
sjettet for 2017.

Lærerløftet

I september 2014 lanserte regjeringa strategien 
Lærerløftet, som inneheld ei rekke tiltak for å 
skape ein skole der elevane lærer meir. Målet med 
strategien er fagleg sterke lærarar, ei attraktiv lær-
arutdanning og fleire karrierevegar for lærarar. 
Regjeringa følger opp strategien gjennom fleire til-
tak. Desse er omtalte under.

Kunnskapsdepartementet sette i 2015 ned ei 
ekspertgruppe om lærarrolla. I august 2016 le-
verte dei ein rapport som ser på korleis lærarrolla 
har utvikla seg over tid og som har fleire anbefa-
lingar til korleis lærarrolla kan styrkast. Departe-
mentet vil vurdere korleis analysane og tilrådin-
gane frå ekspertgruppa kan nyttast i det vidare ar-
beidet med Lærerløftet.

Vidareutdanning av lærarar og skjerpa 
kompetansekrav

Vidareutdanning for lærarar er ei viktig satsing 
for regjeringa. Talet på deltakarar er nesten tre-
dobla, og med løyvingsforslaget for 2017 vil over 
5 000 lærarar få tilbod om vidareutdanning neste 
haust. Den nye stategien for vidareutdanning for 
lærarar og skoleleiarar, Kompetanse for kvalitet 
2016–2025, blei lansert hausten 2015. Departe-
mentet samarbeider med Utdanningsforbundet, 
Norsk Lektorlag, Skolelederforbundet, Nasjonalt 
råd for lærarutdanning, KS og Skolenes Landsfor-
bund om denne. For at skoleeigarar skal vere i 
stand til å innfri krava til relevant kompetanse for 
undervisning i engelsk, matematikk, norsk, norsk 
teiknspråk og samisk innan 2025, er desse faga 
prioriterte i strategien. Andre viktige prinsipp i 
strategien er at det skal leggast til rette for fleksi-
bilitet i tilboda, og at vidareutdanninga skal bidra 
til å utvikle skolen som profesjonelt fellesskap. 

Rektorutdanning

Kompetansen til skoleleiarane er avgjerande for 
kvalitetsutvikling og for å utvikle gode profesjo-
nelle fellesskap på den einskilde skole. Den nasjo-
nale rektorutdanninga med statleg finansierte stu-
dieplassar blir ført vidare for ein ny femårsperiode 
frå hausten 2015.

Undervisningspersonell utan godkjent 
lærarutdanning

Frå og med hausten 2015 er det etablert ei stipen-
dordning for tilsette i undervisningsstillingar som 
manglar lærarutdanning, og som er kvalifiserte 
for praktisk-pedagogisk utdanning (PPU), prak-
tisk-pedagogisk utdanning for yrkesfaglærarar 
(PPU-Y) og yrkesfaglærarutdanning (YFL). Både 
personar som er tilsette i grunnskolen og i vidare-
gåande skole kan søke. Departementet foreslår å 
føre ordninga vidare i 2017.

Nye karrierevegar for lærarar

Regjeringa vil bidra til å utvikle nye karrierevegar 
for lærarar som ønsker profesjonell utvikling utan 
å gå over i ei administrativ stilling. Hausten 2015 
starta pilotar med funksjon som lærarspesialist. 
Lærarspesialistane har norsk eller matematikk 
som spesialiseringsområde i piloten. Oppgåvene 
til lærarspesialistane er mellom anna å rettleie kol-
legaer, halde kurs, følge opp prøve- og kartleg-
gingsresultat, vere pådrivarar for kunnskapsutvik-

ling og å bidra til å gjere forsking tilgjengeleg. 
Som følge av den store interessa for lærarspesia-
listordninga vil regjeringa forlenge og utvikle 
denne vidare. Formålet er å få eit enda betre 
grunnlag for å vurdere meir permanente ordnin-
gar. Piloten går over to år og skal evaluerast.

For å kvalifisere fleire lærarar til å kunne 
fungere som lærarspesialist er det i samarbeid 
med blant andre KS, Utdanningsforbundet og 
Nasjonalt råd for lærarutdanning laga rammer 
for ei eiga vidareutdanning for lærarspesialistar. 
Omfanget er 60 studiepoeng over to år, og det er 
stilt høge krav til formell kompetanse og rele-
vant erfaring. Utdanninga er spesielt innretta 
mot at lærarspesialistane skal ha ansvar for kol-
lektiv læring og utvikling i skolen. NTNU har ut-
vikla eit tilbod om spesialistutdanning i matema-
tikk for ungdomstrinnet, og Universitetet i 
Stavanger har utvikla eit tilbod om norsk med 
vekt på grunnleggande lese- og skriveopplæring 
for 1.–7. trinn. Studia starta opp hausten 2016 
med drygt 40 lærarar til saman for dei to studie-
tilboda. Basert på den interessa som er vist for 
lærarspesialistordninga, foreslår departementet 
å utvide studiet med 45 nye studieplassar frå 
hausten 2017. 

Femårig lærarutdanning 

Regjeringa vil at lærarar skal ha større fagleg 
fordjuping og betre innsikt i forskings- og 
utviklingsarbeid og vitskapsmetode. Ny ramme-
plan for femårig mastergradsutdanning for læra-
rar er fastsett i juni 2016. Dei nye mastergradsut-
danningane blir innførte frå 2017. Prioriterte fag 
skal vere lærarutdanningsfaga norsk, samisk, 
norsk teiknspråk, matematikk og engelsk. Sjå 
nærare omtale under programkategori 07.60 Hø-
gre utdanning og fagskoleutdanning.

Rettleiarkorpset

Rettleiarkorpset skal hjelpe utvalde skoleeigarar 
med å utvikle seg og oppnå betre resultat basert 
på identifiserte behov og definerte utviklings-
mål. Måla skal inngå i ein heilskapleg plan. Rett-
leiinga har som mål å utvikle skoleeigaren og 
skoleleiinga sin kompetanse i kvalitetsutvikling i 
deira eigen organisasjon. Regjeringa vil priori-
tere støttetiltak overfor dei skoleeigarane som 
treng det mest, og har derfor endra bruken av 
korpset. Rettleiarkorpset skal vere ein ressurs 
som primært er mynta på skoleeigarar som har 
vist svake resultat over tid på indikatorar som læ-
ringsmiljø, gjennomføring og læringsutbytte. 

Korpset skal i samarbeid med fylkesmennene sti-
mulere utvalde skoleeigarar til å arbeide målretta 
for å oppnå betre resultat. Rettleiarkorpset vil vere 
ein sentral del av den nye modellen for finansier-
ing av kompetanseutvikling, sjå omtale mot slut-
ten av omtalen av strategiane og tiltaka til regje-
ringa innanfor grunnopplæringa.

Andre kompetanseutviklingstiltak for tilsette i 
opplæringa

I budsjettforslaget for 2017 foreslår departemen-
tet å føre vidare fleire etter- og vidareutdannings-
satsingar, i tillegg til Lærerløftet. Dei største av 
desse satsingane er omtalte under. 

Satsing på ungdomstrinnet

Satsinga på ungdomstrinnet gjennom Ungdoms-
trinn i utvikling 2013–2017 går inn i sitt siste år i 
2017. Satsinga har vore eit viktig nasjonalt tiltak for 
å styrke skolen som lærande organisasjon, styrke 
dei grunnleggande dugleikane og auke motivasjo-
nen og læringsutbyttet til elevane. Satsinga er ba-
sert på skolebasert kompetanseutvikling i klasse-
leiing, lesing, skriving og rekning. Kompetanseut-
viklinga i klasseleiing blir sett i samanheng med 
satsinga på betre læringsmiljø i skolen.

Etter- og vidareutdanning for dei tilsette i den 
pedagogisk-psykologiske tenesta

Departementet vil i 2017 føre vidare Strategi for et-
ter- og vidareutdanning for tilsette i den pedagogisk-
psykologiske tenesta (2013–2018). Strategien skal 
føre til at PP-tenesta jobbar meir systemretta gjen-
nom auka kompetanse i organisasjonsutvikling og 
endringsarbeid, læringsmiljø og gruppeleiing, 
rettleiing og rådgiving. Satsinga skal føre til at 
skolane blir rusta til å gjere meir innanfor ramma 
av den ordinære tilpassa opplæringa.

Opplæring av minoritetsspråklege

Kompetanse for mangfold 2013–2017 er ei femårig 
satsing på kompetanse for opplæring av minori-
tetsspråklege. Regjeringa vil i 2017 føre vidare ar-
beidet med å utvikle denne kompetansen i univer-
sitets- og høgskolesektoren, hos skoleeigarar og 
barnehagestyresmakter, hos tilsette i barnehage, 
skole og PP-tenesta. Målet med satsinga er at dei 
tilsette skal vere i stand til å støtte barn, unge og 
vaksne med innvandrarbakgrunn på ein måte som 
fører til at desse i størst mogleg grad fullfører og 
består utdanningsløpet.

Nasjonal strategi for språk, lesing og skriving

Språkløyper – nasjonal strategi for språk, lesing og 
skriving 2016–2019 i barnehagen og grunnopplæ-
ringa har som mål å styrke språk-, lese- og skrive-
kompetansen til alle barn og elevar og på den må-
ten også den faglege kompetansen deira. Strate-
gien skal òg bidra til å styrke kompetansen til per-
sonalet i å identifisere og legge til rette for barn 
og elevar med språk-, lese- og skrivevanskar. Stra-
tegien har tre hovudtiltak: nettbaserte kompetan-
seutviklingspakker, introduksjonssamlingar og 
støtte til lokalt utviklingsarbeid. Regjeringa vil 
føre vidare satsinga i 2017.

Yrkesfagløftet

Regjeringa gjennomfører eit yrkesfagløft i samar-
beid med skoleeigarane og partane i arbeidslivet. 
Satsinga skal bidra til å dekke behovet i arbeidsli-
vet for fagfolk i framtida og auke gjennomføringa i 
vidaregåande opplæring. For å nå måla skal depar-
tementet sette i gang og føre vidare tiltak som au-
kar fleksibilitet, relevans og kvalitet i fag- og yr-
kesopplæringa. 

Yrkesfaglærerløftet

Gode yrkesfaglærarar med oppdatert fagkunn-
skap bidrar til relevant og praktisk opplæring for 
elevane, noko som vil kunne føre til at fleire full-
fører og består fagopplæringa. Departementet 
sette derfor hausten 2015 i gang ei satsing på yr-
kesfaglærarane – Yrkesfaglærerløftet. Satsinga 
skal bidra til å rekruttere fleire yrkesfaglærarar, 
sørge for at fleire får ei godkjent lærarutdanning, 
og at yrkesfaglærarar har gode moglegheiter til å 
delta i etter- og vidareutdanning. Ei undersøking 
gjennomført av NIFU i mars 2016 synte at yrkes-
faglærarar særleg ønsker å auke kompetansen 
sin på sitt eige fagområde, innanfor nyare tekno-
logi, fagdidaktikk og pedagogikk. For å gi yrkes-
faglærarar slike tilbod foreslår departementet å 
auke satsinga på Yrkesfaglærerløftet med 30 mill. 
kroner i 2017. Midlane skal nyttast til å gjennom-
føre kompetanseutviklingstiltak frå hausten 
2017. Heilårseffekten av tiltaket er 60 mill. 
kroner i 2018. Innhald og organisering vil vere 
baserte på utprøvingar våren 2017. 

Ordningane for yrkesfaglærarar som ønsker 
å hospitere i bedrift eller få fagleg oppdatering i 
arbeidslivet skal førast vidare. Det skal også 
prøvast ut tiltak retta mot instruktørar og prøve-
nemnder. Departementet vil i tillegg føre vidare 

satsinga på å rekruttere og kvalifisere 
yrkesfaglærarar gjennom eit rekrutteringssti-
pend for at skoleeigarar skal kunne rekruttere 
lærarar, og eit utdanningsstipend til personar 
utan godkjent lærarutdanning, nærare omtalt 
under Lærerløftet. 

Ny tilbodsstruktur for yrkesfaga

Eit viktig tiltak er å fortsette samarbeidet med par-
tane i arbeidslivet om å utvikle ein ny tilbodsstruk-
tur for yrkesfaga. Målet er at opplæringstilboda 
skal bli meir relevante for arbeidslivet, målt opp 
mot kriterium som rekruttering, gjennomføring 
og verdsetting på arbeidsmarknaden. Dei faglege 
råda for kvart utdanningsprogram har, saman 
med fem yrkesfaglege utval som er nemnde opp 
av kunnskapsministeren, komme med forslaga og 
vurderingane sine kring endringar i dei yrkesfag-
lege utdanningsprogramma våren 2016. Utdan-
ningsdirektoratet har vurdert desse forslaga sa-
man med ulike forskingsrapportar og la i septem-
ber 2016 fram sitt heilskaplege forslag til ny struk-
tur for yrkesfaga. Departementet vil vurdere for-
slaga og sende endringsforslag ut til høyring med 
sikte på å fastsette ny tilbodsstruktur for yrkes-
faga i 2017.

Arbeidet for fleire læreplassar

Kvart år står mange ungdommar utan læreplass. 
Departementet vil saman med partane i arbeidsli-
vet føre vidare arbeidet for at fleire skal få lære-
plass, i både offentleg og privat sektor. Dette om-
fattar mellom anna skjerping av krava om bruk av 
lærlingklausular i utlysingar av offentlege anbod, 
ei merkeordning for verksemder med lærlingar 
og betre vilkår for læreverksemder. Stortingsfleir-
talet har auka lærlingtilskottet med 17 500 kroner 
reelt per lærekontrakt under Solberg-regjeringa.

I mars 2016 underteikna partane i arbeidslivet 
saman med kunnskapsministeren og kommunal- 
og moderniseringsministeren ein ny samfunns-
kontrakt for fleire læreplassar som skal gjelde 
fram til 2020. Målet er at alle kvalifiserte søkarar 
skal få læreplass. Partane er samde om at det vik-
tigaste arbeidet må skje lokalt. Dei har derfor for-
plikta seg til å bidra til at det blir skipa lokale nett-
verk i kvart fylke, og at desse skal arbeide med å 
rekruttere lærebedrifter. Riksrevisjonens forvalt-
ningsrevisjon av arbeidet med læreplassar frå mai 
2016 synte at arbeidet med å rekruttere nye lære-
bedrifter ikkje er prioritert høgt nok av partane lo-
kalt. Dette arbeidet er derfor viktig.

Satsing på realfag

Kompetansen i realfag til barn og unge etter av-
slutta grunnopplæring har ikkje blitt forbetra i dei 
siste 20 åra. Internasjonale undersøkingar, karak-
terstatistikk, gjennomføringstal i vidaregåande 
opplæring og undersøkingar av forkunnskapar til 
høgre utdanning viser på kvar sin måte middels 
resultat. Samtidig er det større etterspørsel etter 
realfagleg kompetanse i arbeidslivet. Gjennom re-
alfagsstrategien Tett på realfag (2015–2019) for 
barnehagen og grunnopplæringa vil regjeringa 
snu den negative trenden og forbetre motivasjon, 
læring og resultat i realfaga. Det er eit mål i strate-
gien å redusere delen elevar som slit i matematikk 
og naturfag, og å auke delen elevar som presterer 
på høgt nivå i realfaga. Strategien skal mobilisere 
og forplikte barnehagar, skolar og kommunar til 
endring lokalt. Regjeringa foreslår å styrke strate-
gien med 30 mill. kroner i 2017. Den samla sat-
singa vil med dette vere på om lag 80 mill. kroner. 

Regjeringa lanserte i statsbudsjettet for 2015 ei 
ordning med realfagskommunar som eit sentralt 
verkemiddel i den nye strategien. Realfagskom-
munane skal utvikle ein lokal strategi for å arbeide 
systematisk med å forbetre kompetansen og re-
sultata i realfag frå barnehage til fullført grunn-
skole. Departementet vil utvide ordninga i 2017. 

Noreg har eit lågt timetal i naturfag på barne-
trinnet. Det låge timetalet gir lite tid til variert opp-
læring etter kompetansemåla i læreplanen. Frå 
hausten 2016 er timetalet i naturfag auka med ein 
veketime på eitt av trinna på 5.–7. trinn. I 2017-
budsjettet får denne auken heilårsverknad, som 
utgjer om lag 200 mill. kroner. 

Gjennomføring i vidaregåande opplæring

Det er ein nær samanheng mellom kvaliteten på 
grunnopplæringa og gjennomføring i vidaregå-
ande opplæring. Alle grepa regjeringa tar for å 
auke kvaliteten på grunnopplæringa, er derfor 
viktige for at gjennomføringa i vidaregåande opp-
læring skal bli betre.

Det fylkeskommunale nettverket i Program for 
bedre gjennomføring, som blir leia av Kunnskaps-
departementet, blir avslutta i 2016. Departemen-
tet vil fortsette samarbeidet med fylka om å auke 
gjennomføringa i vidaregåande opplæring gjen-
nom blant anna eit tettare samarbeid med det fyl-
keskommunale kvalitetsnettverket.

Departementet har sett i gang ei rekke for-
skingsprogram for å få meir presis kunnskap om 
kva for tiltak som gir størst effekt på gjennomfø-
ringa i vidaregåande opplæring. Resultata frå ef-

fektforskinga vil vere klare frå 2018. På grunnlag 
av desse vil det bli vurdert kva for tiltak som skal 
gjennomførast nasjonalt.

Hausten 2016 er det innført ei maksimums-
grense for fråvær i vidaregåande opplæring. Ele-
var som har meir enn ti pst. udokumentert fråvær 
i eit fag, vil som hovudregel ikkje få karakter i fa-
get. Rektor kan gjere unntak for elevar som har 
inntil 15 pst. udokumentert fråvær. Ordninga skal 
evaluerast og revurderast etter tre år.

Læringsmiljø og arbeidet mot mobbing

Skolen skal vere ein trygg arena for læring og 
meistring. Regjeringa vil sikre alle elevane eit 
godt læringsmiljø gjennom kontinuerleg arbeid 
for å førebygge og kjempe mot mobbing. Våren 
2016 presenterte regjeringa ei rekke tiltak for å 
motverke mobbing, blant anna på bakgrunn av til-
rådingar i NOU 2015: 2 Å høre til. Virkemidler for 
et trygt psykososialt skolemiljø (Djupedalutvalet). I 
budsjettforslaget for 2017 foreslår regjeringa å 
styrke satsinga på arbeidet mot mobbing og for eit 
godt læringsmiljø vesentleg. Til saman har regje-
ringa sett av om lag 75 mill. kroner til dette. De-
partementet vil gjennomføre tiltak innafor tre 
hovudområde: eit betre handhevingsapparat for 
mobbesaker, betre støtte og rettleiing til elevar og 
foreldre og meir kompetanse i barnehagen og på 
skolen. Effekten av tiltaka skal vere raskare hand-
tering, mindre mobbing og betre samanheng mel-
lom barnehage og skole. 

Reglane om læringsmiljøarbeid og handtering 
av mobbesaker skal reviderast, medrekna etable-
ring av ei enklare, tryggare og raskare handhe-
vingsordning for mobbesaker i skolen. Dette vil 
hjelpe fleire elevar enn i dag. For å sikre dette må 
kompetansen og kapasiteten til fylkesmannen 
styrkast vesentleg. Departementet foreslår derfor 
å styrke fylkesmannen med 17 mill. kroner i 2017. 
Det er eit stort og udekt behov for støtte og rettlei-
ing til barn og unge i barnehage og skole og forel-
dra deira i vanskelege mobbesaker. Departemen-
tet foreslår derfor at Barneombodets kapasitet til 
å gi slik støtte og rettleiing blir styrkt med 3 mill. 
kroner. Vidare vil kapasiteten bli styrkt ved støtte-
tenesta til Blå Kors for barn og unge via nettprat 
på snakkommobbing.no. 

Ei kompetansepakke skal styrke barnehagane 
og skolane si evne til å førebygge, avdekke og 
handtere mobbing. Ho vil omfatte auka kompe-
tanse om både regelverk og praktisk mobbear-
beid. Delar av kompetansepakka skal differensie-
rast. Dei med størst utfordringar skal få raskast og 
mest hjelp med ekstern rettleiing. Det skal i til-

legg utviklast eit opplegg for barnehage- og skole-
basert kompetanseutvikling basert på behova til 
barnehagane og skolane, samt opne nettressursar 
og MOOC-tilbod slik at alle barnehagar og skolar 
som ønsker det, skal kunne utvikle kompetansen 
på området på eiga hand. 

Fornying av innhaldet i skolen

I april 2016 la regjeringa fram Meld. St. 28 (2015–
2016) Fag – Fordypning – Forståelse: En fornyelse 
av Kunnskapsløftet. Det har gått ti år sidan innfø-
ringa av reforma Kunnskapsløftet, og i meldinga 
foreslår regjeringa blant anna ei fornying av alle 
delane av læreplanverket i grunnopplæringa, sam-
stundes som sentrale prinsipp i Kunnskapsløftet 
blir førte vidare. 

I meldinga blir det fremma forslag om at alle 
faga i grunnskolen og dei gjennomgåande faga i 
vidaregåande opplæring skal fornyast. Faga skal 
bli mindre omfattande, og innhaldet skal få ei ty-
delegare prioritering. Det er lagt vekt på god pro-
gresjon og god samanheng mellom fag. Lære-
planane skal framleis ha kompetansemål som be-
skriv det elevane er forventa å meistre i faga. Å 
kunne lese, å kunne skrive, å kunne rekne, munn-
lege og digitale dugleikar skal førast vidare og 
vidareutviklast som grunnleggande dugleikar i 
opplæringa. Tre fleirfaglege tema skal priorite-
rast når faga blir fornya: demokrati og medborg-
arskap, berekraftig utvikling og folkehelse og livs-
meistring. 

Departementet vil utvikle ein ny generell del 
av læreplanverket. Ny generell del skal klargjere 
verdigrunnlaget i skolen ved å utdjupe formålspa-
ragrafen i opplæringslova og få klart fram det 
breie lærings- og danningsoppdraget til skolen. 
Regjeringa vil sjå fornyinga av læreplanane og ar-
beidet med ny generell del i samanheng, slik at 
den nye generelle delen heng tettare saman med 
læreplanane for fag. Fornyinga skal gi betre sa-
manheng mellom dei ulike delane av læreplanver-
ket, slik at både det breie formålet til skolen og 
den faglege læringa til elevane blir betre tatte vare 
på. 

I meldinga blir det lagt stor vekt på involvering 
og samarbeid i fagfornyingsprosessen. Det skal 
utviklast ein strategi for fagfornyinga som sikrar 
brei involvering og tilstrekkeleg tid til kvart trinn i 
prosessen. 

Tidleg innsats

Regjeringa meiner det trengst eit heilskapleg grep 
for å realisere prinsippet om tidleg innsats. Tidleg 

innsats inneber å fange opp utfordringar hos ele-
var og følge dei opp raskt. Kommunane har alle-
reie ulike plikter for å ivareta fagleg svake elevar. 
Kommunane har blant anna plikt til å tilpasse opp-
læringa til føresetnadene til elevane, sørge for 
særskilt høg lærartettleik på 1.–4. trinn og til å 
prøve ut tiltak innanfor ordinær opplæring før det 
blir gjort sakkunnig vurdering av rett til spesialun-
dervisning. 

Til tross for dette viser den siste PISA-under-
søkinga frå 2012 at nærare 20 pst. av elevane går 
ut av grunnskolen med så svake dugleikar at dei 
kan få problem med vidare skolegang og arbeid. 
Delen har vore forholdsvis stabil sidan PISA-
undersøkinga i 2003. I tillegg aukar omfanget av 
spesialundervisning med klassetrinn i grunnsko-
len. Det betyr at skolane sjølve vurderer det slik at 
delen elevar med utilfredsstillande utbytte av ordi-
nær undervisning er større ved avslutninga enn 
ved starten av grunnskolen.

Regjeringa vil sende ut til høyring eit lovfor-
slag om tidleg innsats. Det er tidlegast aktuelt å 
iverksette endringa i skoleåret 2018–19. Det vil i 
høyringa bli foreslått at fagleg svake elevar skal få 
tilbod om tidsavgrensa intensivopplæring som 
ikkje føreset sakkunnig vurdering eller omfatt-
ande sakshandsaming. Målet med lovforslaget er 
at elevane fullfører grunnskolen utan avvik frå 
kompetansemåla i læreplanane for fag. 

Ifølge forsking er intensivopplæring i små-
grupper i ein periode, i tillegg til ordinær under-
visning, eit effektivt tiltak for fagleg svake elevar. 
Forsking viser likevel at differensiering etter fag-
leg nivå på permanent basis ikkje er effektivt for 
læringsutbyttet til elevane. Inkludering av alle ele-
var i same fellesskap vil framleis vere det over-
ordna prinsippet for grunnskolen.

For å førebu kommunane på det varsla lovfor-
slaget vil regjeringa allereie i 2017 styrke arbeidet 
med tidleg innsats i kommunane ved å foreslå ein 
auke i dei frie inntektene til kommunane med 
150 mill. kroner. Auken vil bidra til at kommunane 
kan forbetre eigen praksis og på sikt oppnå betre 
elevresultat. Regjeringa tar sikte på at den samla 
styrkinga av kommunane knytt til tidleg innsats 
blir på 360 mill. kroner i 2018. I tillegg kjem eksis-
terande tiltak knytte til auka ressursnivå i skolen, 
mellom anna tilskottet til auka lærartettleik på 1.–
4. trinn, som i budsjettforslaget for 2017 er på 
836 mill. kroner. Til saman gir det ei betydeleg 
satsing på grunnskolen. Departementet vil vur-
dere auken av dei frie inntektene til kommunane i 
samanheng med det kommande lovforslaget om 
tidleg innsats. Forslaget skal sette meir presise og 

høgre krav i regelverket til arbeidet med tidleg 
innsats gjennom intensivopplæring.

Det er òg eit mål at samarbeidet mellom tenes-
ter og ressursar rundt skolen skal bli betre. Som 
del av lovforslaget om tidleg innsats vil departe-
mentet vurdere om det bør settast tydelegare krav 
om fleirfagleg vurdering og oppfølging av desse 
elevane, utan at det føreset vedtak om spesialun-
dervisning. 

I stortingsmeldinga om kvalitet i skolen og 
skoleeigarskap, som skal leggast fram i starten av 
2017, vil forslaget om tidleg innsats vere eit sen-
tralt tiltak saman med forslaget om omlegging av 
statens kompetansetiltak. 

Ny modell for finansiering av kompetanseutvikling

Staten har over tid bygd opp ei rekke kompetanse-
tiltak finansiert over kap. 226 post 21 for å styrke 
læringsfellesskapet i skolen. Etter at ansvaret for 
kompetanseutvikling blei eintydig plassert hos 
skoleeigarane i 2005 (jf. opplæringslova § 10-8), 
har staten bygd opp desse kompetansetiltaka med 
den føresetnaden at det er skoleeigarane sjølve 
som har hovudansvaret for å utvikle skolane sine. 
Basert på evalueringar og eigne vurderingar har 
departementet komme til at kompetansetiltaka 
har følgande svakheiter:
– Dei statlege kompetansetiltaka er for små til 

aleine å kunne heve kvaliteten i skolen. Skole-
eigarane må derfor leie arbeidet med skoleut-
vikling. Departementet meiner at det er behov 
for i større grad å sjå den statlege og den kom-
munale innsatsen i samanheng. 

– Dagens kompetansetiltak er godt mottatte i 
sektoren, men det kan vere krevjande for sko-
lane å tilpasse dei til behovet og arbeidet lokalt. 
Tiltaka blir ofte oppfatta som kortvarige, retta 
mot avgrensa område og baserte på prioriterin-
gar som varierer for mykje over tid.

– Det er i hovudsak universitet og høgskolar som 
skal stå for kompetanseutviklinga, men institu-
sjonane er i liten grad organiserte og finan-
sierte for denne utviklarrolla. Forskingsmiljøa 
er for små og fragmenterte til å svare på det au-
kande behovet i sektoren i stor nok grad.

– Enkelte skoleeigarar utnyttar ikkje ressursar 
til kompetanseutvikling på ein effektiv og mål-
retta måte.

Forsking tyder på at kompetanseutvikling er blant 
dei mest effektive tiltaka i skolen, men effekten 
avheng av kor godt tiltaka er forankra. For å få ef-
fekt må slike tiltak føre til at det blir etablert eller 

vidareutvikla eit profesjonelt læringsfellesskap på 
skolen. Universitet og høgskolar må også tilby 
kompetanseutvikling av god kvalitet. Departe-
mentet vurderer det slik at nøkkelen til kvalitets-
utvikling i skolen er lokalt samarbeid mellom sko-
lane og universitet og høgskolar. 

På bakgrunn av desse vurderingane vil depar-
tementet at dei statlege midlane til kompetanseut-
vikling i større grad blir differensierte etter be-
hova til kommunane og kapasiteten dei har til å ut-
vikle skolane sine. Basert på dette hovudprinsip-
pet vil Kunnskapsdepartementet i ei stortingsmel-
ding om kvalitet i skolen og skoleeigarskap som 
kjem tidleg i 2017, legge fram ein modell for kor-
leis departementet vil at kompetanseutvikling skal 
finansierast og organiserast i framtida. Dreiinga 
av bruken av midlane i denne retninga vil vere eit 
langsiktig arbeid som vil strekke seg over fleire 
budsjettår, og det vil sannsynlegvis også vere be-
hov for å utvikle modellen vidare etter kvart som 
departementet får meir erfaring med korleis han 
fungerer. På lengre sikt tar departementet sikte 
på at dei kompetanseutviklingsmidlane staten rår 
over, i hovudsak blir kanaliserte gjennom føl-
gande hovudordningar:
– Kompensatorisk ordning for skoleeigarar som 

over tid ikkje oppnår tilfredsstillande resultat 
på indikatorar som læringsmiljø, gjennomfø-
ring og læringsutbytte, basert på ein utvida og 
forsterka versjon av dagens rettleiarkorps. At 
ordninga er kompensatorisk inneber at mid-
lane blir retta mot dei skoleeigarane som treng 
det mest.

– Desentralisert system for kompetansetiltak for 
alle skoleeigarar. Staten vil fastsette nokre 
overordna rammer og legge til rette for samar-
beid, men overlate til kommunar og universitet 
og høgskolar i samarbeid å definere innhald og 
prioriteringar i kompetansetiltaka innanfor 
desse rammene. Departementet vil finansiere 
systemet slik at universitet og høgskolar kan 
bygge opp tilbod av relevante kompetansetiltak 
baserte på eksisterande kunnskap og forsking 
og skoleeigarar kan gjennomføre kompetanse-
utvikling. 

– Innovasjonsordning der staten stiller strenge 
krav til kvalitet og evaluering, men lar det vere 
opp til forskarar og skolar å utforme innhaldet 
i forskings- og utviklingsprosjekt, innanfor no-
kre tematiske rammer. Midlane skal vere søk-
bare og bli tildelte på basis av kvalitet etter kon-
kurranse. Formålet er å skape ny kunnskap 
som skal spreiast til andre skolar og skoleeiga-
rar.

Departementet vil starte arbeidet med omleg-
ginga mot den nye modellen i statsbudsjettet for 
2017, og i budsjettforslaget er det foreslått å nytte 
om lag 200 mill. kroner basert på prinsippa i mo-
dellen. Satsinga blir i hovudsak finansiert frå kom-
petanseutviklingstiltak som blir, eller er i ferd med 
å bli, fasa ut. Om lag 100 mill. kroner vil gå til den 
desentraliserte modellen for kompetansetiltak, og 
til saman vil departementet i 2017 nytte om lag 
45 mill. kroner på eit utvida og forsterka rettleiar-
korps. Grunnlaget for innovasjonsordninga vil 
vere satsinga på forskingsbasert kunnskap om til-
tak som har god effekt på gjennomføring i vidare-
gåande opplæring (finansiert over kap. 226 
post 60) og prosjektet Eit lag rundt eleven, der det 
skal prøvast ut ulike modellar for bruk av fleire yr-
kesgrupper i skolen.

Departementet foreslår at den statlege ord-
ninga for vidareutdanning for lærarar og skoleleia-
rar blir ført vidare i den nåverande forma. Sjå om-
tale under kap. 226 post 22 og av Lærerløftet ovan-
for.

Friare skoleval på tvers av fylkesgrensene

Regjeringa la våren 2016 fram forslag til ei lov-
endring for å gi elevane i vidaregåande opplæring 
større fridom ved val av skole. Lovforslaget blei 
vedtatt av Stortinget, og lovendringa tredde i kraft 
i august i år. Lovendringa inneber at elevane frå og 
med skoleåret 2017–18 har rett til å få skoleplass i 
andre fylke dersom det er ledig kapasitet. 
Endringa gir elevane større valfridom samtidig 
som fylkeskommunane beheld ansvaret for å opp-
fylle retten til vidaregåande opplæring for elevar 
som er busette i fylket.

Organisering av skoleåret i vidaregåande opplæring

Regjeringa er opptatt av at skolen skal vere orga-
nisert på ein måte som gir elevane best moglege 
føresetnader for gode faglege prestasjonar, og at 
elevane får den undervisninga dei skal ha. Kunn-
skapsdepartementet kjenner til at det er nokre ut-
fordringar i organiseringa av skoleåret knytte til 
blant anna undervisningstid, førebuingar til eksa-
men og tidspunkt for eksamen. Kunnskapsmi-
nisteren har hausten 2016 sett ned ei gruppe som 
skal sjå på moglege organiseringar av skoleåret i 
vidaregåande opplæring, og om skoleåret kan or-
ganiserast på ein betre måte enn i dag. Utgreiinga 
skal leverast i 2017.

Satsing på elevar med stort læringspotensial

Regjeringa ønsker å vurdere ei langsiktig og meir 
heilskapleg satsing for elevar som presterer på eit 
høgt fagleg nivå, elevar med spesielle talent og 
elevar som har potensial til å nå dei høgste faglege 
nivåa. Hausten 2015 sette derfor regjeringa ned 
eit utval, Jøsendalutvalet, som mellom anna fekk i 
oppdrag å stille saman den kunnskapen som finst 
om temaet og å foreslå konkrete tiltak for å gi 
desse elevane eit betre skoletilbod. Dette er første 
gong det blir skrive ei utgreiing om dette temaet i 
Noreg. Utgreiinga NOU 2016: 14 Mer å hente. 
Bedre læring for elever med stort læringspotensial, 
blei lagd fram i september 2016. Utvalet peiker 
mellom anna på at det er behov for å gjere hand-
lingsrommet for tilpassa opplæring tydelegare og 
for meir kunnskap om elevar med stort læringspo-
tensial. Departementet vil sende utgreiinga på 
brei høyring, og deretter vurdere forslaga til utva-
let og komme tilbake til Stortinget på eigna måte. 

Forpliktingar i samband med søknad om å arrangere 
matematikkolympiaden i Oslo i 2020

Matematikkolympiaden samlar deltakarar frå over 
100 land frå fem kontinent. Noreg har deltatt 31 
gonger, men aldri vore arrangør. Universitetet i 
Oslo vil søke om å få arrangere olympiaden, men 
dei treng ein garanti for utgiftene til arrangemen-
tet. Departementet meiner at å arrangere den in-
ternasjonale matematikkolympiaden i Noreg vil 
vere ei unik moglegheit til å få stor merksemd om 
matematikkfaget. Det blir derfor foreslått at de-
partementet får fullmakt til å ta på seg forpliktin-
gar på inntil 20 mill. kroner i samband med even-
tuell førebuing og gjennomføring av den interna-
sjonale matematikkolympiaden i Oslo, jf. forslag 
til vedtak IV nr. 6. Det blir lagt til grunn at full-
maktsbeløpet kan justerast til kroneverdi for utbe-
talingsåret. Midlane blir kun utbetalte om Noreg 
blir tildelt arrangementet, og utgiftene blir dekte 
innanfor budsjettramma til Kunnskapsdeparte-
mentet.

Oppfølging av oppmodingsvedtak

Inntektsgradert foreldrebetaling i SFO

Departementet viser til oppmodingsvedtak nr. 87, 
3. desember 2015 i samband med handsaminga av 
Innst. 2 S (2015–2016), jf. Prop. 1 S (2015–2016):

«Stortinget ber regjeringen i forbindelse med 
revidert nasjonalbudsjett 2016 utrede forslag 
om differensiert oppholdsbetaling i SFO/AKS 
etter modell fra barnehagene.» 

Skolefritidsordninga (SFO) er eit fritidstilbod og 
er ikkje ein del av grunnskoleopplæringa. Det er 
derfor lokal fridom for den einskilde kommunen 
til å bestemme innhaldet i SFO, innanfor dei krava 
som går fram av opplæringslova § 13-7 om at sko-
lefritidsordninga skal legge til rette for leik-, kul-
tur- og fritidsaktivitetar med utgangspunkt i alde-
ren til barna, funksjonsnivået og interessa deira. 

Ifølge opplæringslova kan kommunane krevje 
at utgiftene til SFO blir dekte gjennom eigenbeta-
ling frå foreldra. Det betyr at foreldrebetalinga i 
SFO kan dekke, men ikkje overstige, dei reelle ut-
giftene kommunane har til SFO. Innanfor denne 
avgrensinga er det opp til kommunane sjølve å 
fastsette foreldrebetalinga, medrekna om dei øn-
sker graderte satsar baserte på inntekt. I skole-
året 2015–16 hadde 54 kommunar inntektsgra-
derte plassar i SFO, 131 kommunar hadde fri-
plassar, og 323 hadde søskenmoderasjon. Det er 
stor variasjon på nivået på foreldrebetalinga mel-
lom ulike kommunar.

Regjeringa nemnde i juni 2015 opp eit utval 
som skal gå gjennom støtta og tenestetilbodet til 
barnefamiliane, inkludert SFO. Utvalet skal vur-
dere moglege endringar, blant anna for å redusere 
barnefattigdom. Utgreiinga til utvalet vil vere eit 
viktig kunnskapsgrunnlag for å vurdere tiltak 
retta mot låginntektsfamiliar.

Regjeringa har greidd ut ei ordning med dif-
ferensiert foreldrebetaling i SFO etter modell frå 
ordninga for foreldrebetalinga i barnehagen. Vi 
manglar per i dag god informasjon om utgifter til 
SFO i låginntektsgrupper. Utgreiinga er likevel 
gjort med utgangspunkt i blant anna tal frå 
Barnetilsynsundersøkinga frå 2010. På usikkert 
grunnlag er budsjetteffekten av ei slik ordning 
berekna til 25 mill. kroner ved innføring 
1. august og ein heilårseffekt på om lag 60 mill. 
kroner, inkludert kompensasjon til kommunane 
for administrative meirutgifter. Berekninga tar 
utgangspunkt i ein modell der foreldrebetalinga 
til låginntektshushalda, definert som hushald 
med person- og kapitalinntekt under 450 000 kro-
ner, maksimalt skal utgjere seks pst. av den 
samla person- og kapitalinntekten i hushaldet for 
et heiltidstilbod for første barn i SFO. Det er 
også lagt inn ein føresetnad om søskenmodera-
sjon for SFO der foreldra minimum får tilbod om 
30 pst. søskenmoderasjon.

Berekninga departementet har gjort, gir ein 
prisreduksjon på gjennomsnittleg 200 kroner i 
månaden for låginntektshushalda. Til saman-
likning innebar ordninga for barnehagane ein 
gjennomsnittleg reduksjon på i underkant av 
700 kroner. Årsaken til forskjellen er i hovudsak at 
foreldrebetalinga i SFO i gjennomsnitt ligg på eit 
lågare nivå enn foreldrebetalinga i barnehage. 
Den berekna prisreduksjonen er lågare enn den 
prisreduksjonen mange låginntektsfamiliar får i 
dag gjennom eksisterande kommunale ordnin-
gar. Dersom det blir innført ei ordning etter mo-
dell frå barnehagane, er det mogleg at nokre av 
kommunane som i dag har moderasjonsordningar 
vil velje å tilpasse dei eksisterande ordningane 
sine til ei nasjonal minsteordning, slik at den na-
sjonale ordninga fører til høgre SFO-prisar for låg-
inntektsfamiliar. 

Etter ei samla vurdering vil regjeringa ikkje 
prioritere ei ordning med inntektsgradert forel-
drebetaling i SFO no, men vil vurdere dette i sei-
nare budsjettforslag. 

Kunnskap om vår tids slaveri

Departementet viser til oppmodingsvedtak 
nr. 115, 7. desember, i samband med handsa-
minga av Innst. 62 S (2015–2016), jf. Dok 8: 91 S 
(2014–2015):

«Stortinget ber regjeringen sikre bevisstgjø-
ring og kunnskap om vår tids slaveri i kompe-
tansemålene i skolen.»

Departementet vil følge opp vedtaket i arbeidet 
med den fagfornyinga som er varsla i 
Meld. St. 28 (2015–2016) Fag – Fordypning – For-
ståelse: En fornyelse av Kunnskapsløftet. Lære-
planane skal vere tydelege, men dei skal sam-
stundes opne for at opplæringa kan tilpassast 
lokale forhold og ulike elevgrupper. Dette prin-
sippet må også vere utgangspunkt for oppføl-
ginga av vedtaket. 

Fråværsgrense i vidaregåande opplæring

Departementet viser til oppmodingsvedtak 
nr. 899, 7. juni 2016, i samband med handsaminga 
av Innst. 398 S (2015–2016), jf. Dok. 8: 86 S (2015–
2016):

«Stortinget ber regjeringen oppheve forskrif-
ten om en fraværsgrense på ti prosent i enkelt-
fag i videregående opplæring, og i dialog med 

sektoren utarbeide et nytt regelverk for fra-
vær.»

Kunnskapsdepartementet har vore i dialog med 
aktørane i sektoren om eit nytt fråværsreglement. 
23. juni 2016 fastsette Kunnskapsdepartementet 
ein ny modell for ei fråværsgrense i vidaregåande 
opplæring. Den nye modellen bygger på den først 
fastsette grensa, men opnar i tillegg for at rektor i 
særskilde tilfelle kan utøve skjønn for elevar som 
har inntil 15 pst. udokumentert fråvær i enkeltfag. 
Fråværsgrensa skal evaluerast og revurderast et-
ter tre år. 

Bruk av pensjonerte lærarar i språkopplæring

Departementet viser til oppmodingsvedtak 
nr. 439:3, 12. januar 2016, i samband med handsa-
minga av Dok. 8: 37 S (2015–2016):

«Stortinget ber regjeringen om å legge til rette 
for å rekruttere pensjonerte lærere som kan 
drive språkopplæring gjennom å bruke pensjo-
nistlønn. Innebærer at en alderspensjonist som 
blir engasjert etter pensjonistvilkår, som 
hovedregel beholder pensjonen uten reduk-
sjon.»

Utdanningsdirektoratet opna i januar 2016 for re-
gistrering av lærarar og anna kvalifisert personale 
i ein «lærarpool» som kan bidra i kortare, mellom-
belse oppdrag i kommunar der det er eit behov. 
Pensjonerte lærarar kan delta i ordninga og ar-
beide på pensjonistvilkår. Kommunane kan sjølve 
søke etter aktuelle kandidatar i lærarpoolen. Re-
gjeringa vil føre vidare ordninga med lærarpool så 
lenge det er eit behov, basert på erfaringane med 
tiltaket.

Tiltak mot segregering og radikalisering

Departementet viser til oppmodingsvedtak 
nr. 439:11, 12. januar 2016, i samband med hand-
saminga av Dok. 8: 37 S (2015–2016):

«Stortinget ber regjeringa om å vurdere tiltak 
som sørger for at opplæringsinstitusjoner ikke 
bidrar til segregering eller radikalisering.»

Skolen skal bidra til å førebygge segregering og 
radikalisering. Det viktigaste tiltaket er at ny-
komne barn og unge raskt kjem inn i ordinær opp-
læring, slik at dei lærer norsk og blir inkluderte i 
skole- og nærmiljø. For meir om tiltak mot radika-
lisering i skolen, sjå. kap. 8 om likestilling og ar-
beid mot diskriminering.

Ein demokratisk kultur er basert på at delta-
king og kritisk tenking er den beste måten for å 
førebygge holdningar som kan true demokratiet. 
Rolla til skolen i dette førebyggande arbeidet 
handlar om å utvikle holdningar, kunnskapar og 
dugleikar. Dembra, Demokratisk beredskap mot 
rasisme og antisemittisme, er eit tilbod om opplæ-
ring for skolar til støtte i arbeidet mot rasisme, 
antisemittisme og udemokratiske holdningar. Til-
bodet er i regi av Senter for studier av Holocaust 
og livssynsminoriteter (HL-senteret) og blei frå og 
med 2016 lansert nasjonalt. Tilbodet gir skolar rei-
skapar for førebygging, og til å sette i gang lokale 
prosessar etter dei behova skolen har. 

Små og verneverdige handverksfag

Departementet viser til oppmodingsvedtak 
nr. 655, 11. juni 2016, i samband med handsa-
minga av Innst. 344 L (2014–2015), jf. Prop. 84 L 
(2014–2015):

«Stortinget ber regjeringen komme tilbake til 
Stortinget med forslag til hvordan en kan sikre 
rekrutteringen til de små og verneverdige 
håndverksfagene og finansiering av disse 
utdanningene.»

Utdanningsdirektoratet leverte i september 2016 
eit samla forslag til ny tilbodsstruktur innanfor 
fag- og yrkesopplæringa, jf. omtale under Yrkes-
fagløftet. Dei små og verneverdige faga inngår i 
denne tilbodsstrukturen. Departementet vurde-
rer nå tilrådingane til direktoratet og vil i den sa-
manhengen også vurdere forslag til korleis ein 
kan sikre rekruttering til og finansiering av dei 
små og verneverdige handverksfaga. Departe-
mentet vil sende endringsforslag ut til høyring 
med sikte på å fastsette ny tilbodsstruktur for 
yrkesfaga i 2017.

Kap. 220 Utdanningsdirektoratet

Løyvingane under kap. 220 finansierer faste drifts-
oppgåver i Utdanningsdirektoratet. I tillegg kjem 
oppgåver som direktoratet har ansvaret for, men 
som blir finansierte over andre kapittel, til dømes 
mellombelse oppgåver knytte til kvalitetsutvikling 
og -vurdering i barnehagen og grunnopplæringa, jf. 
kap. 226 (grunnopplæring) og kap. 231 (barne-
hage). Omtale av verksemda til direktoratet er der-
for dels plassert under andre kapittel. Direktoratet 
er delegert mynde i forvaltningssaker som gjeld 
– etatsstyring av fylkesmannen på barnehageom-

rådet og grunnopplæringsområdet
– tilsynsarbeid som følger av barnehagelova, 

opplæringslova, friskolelova, vaksenopplæ-
ringslova kap. 4 Diverse skolar og folkehøg-
skolelova

– tolking av og rettleiing om barnehagelova, opp-
læringslova, friskolelova, vaksenopplærings-
lova kap. 4 Diverse skolar, og folkehøgsko-
lelova med forskrifter på nasjonalt nivå

– etatsstyring av statlege skolar som gir grunn-
opplæring, jf. kap. 222

– tilskott til styrking av norskspråkleg utvikling 
for minoritetsspråklege barn i barnehage, ek-
samensavvikling, friskolar, folkehøgskolar og 
andre formål, jf. kap. 225, 226, 227, 228, 231 og 
253

– etatsstyring av det statlege spesialpedagogiske 
støttesystemet (Statped), jf. kap. 230

– styring av den faglege verksemda ved dei na-
sjonale sentera

Post 01 Driftsutgifter

Mål for 2017

Mål som er omtalte i innleiinga til programkatego-
riane 07.20 Grunnopplæringa og 07.30 Barne-
hagar, er førande for arbeidet til Utdanningsdirek-
toratet. Mål for verksemda til direktoratet i 2017 
er som følger:

– Barnehage- og skoleeigarar har tilsette med 
kompetanse som fremmar læring, utvikling og 
trivsel.

– Barnehageeigarar, skoleeigarar og barnehage-
myndigheiter forstår, formidlar og etterlever 
regelverket.

– Barnehage- og skoleeigarar arbeider kunn-
skapsbasert i utviklinga av barnehagane og 
skolane sine og overfor lærebedrifter. 

Rapport for 2015

Difi har på oppdrag frå Kunnskapsdepartementet 
evaluert Utdanningsdirektoratet og la fram rap-
port frå evalueringa 7. oktober 2015. Rapporten 
gir i all hovudsak eit positivt bilde av direktoratet 
og arbeidet til verksemda. Det blei likevel identifi-
sert nokre utviklingsområde som direktoratet har 
lagt ein plan for å arbeide med, mellom anna å 
gjere arbeidet i direktoratet meir brukarretta og 
sørge for at det i større grad hentar inn erfaringar 
frå praksis i sektorane. I rapporten blei det dess-
utan peika på nokre utfordringar i styringa av di-
rektoratet. Hovudutfordringa kan seiast å vere for 
detaljert styring av direktoratet, og departementet 
arbeider med å følge opp rapporten på det områ-
det.

Nedanfor er arbeidet og resultata i direktora-
tet omtalte for kvart av måla som blei sette for 
verksemda i 2015. 

Betre kompetanse i barnehagen og grunnopplæringa

Direktoratet har i dei siste åra arbeidd mykje 
med utvikling og forvaltning av tiltak som aukar 
kompetansen for tilsette i barnehagar og i grunn-
opplæringa. Dette har skjedd i samarbeid med 
universitet og høgskolar. Stadig fleire får tilbod 
om kompetanseutvikling. Omfanget på fleire 
kompetanseutviklingstiltak for tilsette i barne-

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 262 091 272 976 302 224

21 Særskilde driftsutgifter, kan nyttast under post 70 151 613 135 065 143 321

70 Tilskott til læremiddel o.a., kan overførast, kan 
nyttast under post 21 54 986 57 087 58 685

Sum kap. 0220 468 690 465 128 504 230

hage og grunnopplæring blei auka samanlikna 
med året før. Det blei oppretta stipendordningar 
for å rekruttere og kvalifisere personar utan god-
kjent utdanning i grunnopplæringa, og det blei 
gjennomført ei forsøksordning med stipend for 
barnehagetilsette. Fleire og større kompetanse-
utviklingstiltak har kravd omfattande ressursar 
for å kunne etablere og forvalte ordningane i Ut-
danningsdirektoratet. For omtale av tiltak for 
kompetanseutvikling på barnehageområdet, sjå 
omtale under programkategori 07.30 og kap. 231 
post 21. 

Ei av utfordringane i åra framover vil vere å 
finne gode mål på kvalitet på og effekt av dei 
ulike tiltaka. Inntil vidare baserer direktoratet 
seg på deltakarundersøkingar, det vil seie kva 
den enkelte deltakaren sjølv meiner om kvalite-
ten på tilbodet og sitt eige læringsutbytte. Delta-
karundersøkingane for vidareutdanning av læra-
rar for studieåret 2014–15 viser at dei aller fleste 
deltakarane opplever at studia har høg kvalitet. 
Dei fleste deltakarane rapporterer også at dei har 
endra eller vil endre sin eigen undervisnings-
praksis som følge av kompetansehevinga. For vi-
dare omtale av tiltaka for kompetanseutvikling i 
grunnopplæringa, sjå omtale under kap. 226 
postane 21 og 22. 

Betre kvalitet i fag- og yrkesopplæringa

Direktoratet har ansvaret for fleire tiltak som skal 
betre kvaliteten i fag- og yrkesopplæringa: arbeid 
med samfunnskontrakten for fleire læreplassar 
(2012–2015), hospiteringsordningar, utprøving av 
vekslingsmodellar, alternativ Vg3 for elevar som 
ikkje får læreplass, yrkesretting av fellesfaga, Lær-
lingløftet m.m. Vidare har direktoratet styrkt opp-
følginga av tilsynet med fagopplæringa gjennom å 
utvikle eit tilsynsopplegg som kan brukast når fyl-
kesmannen har tilsyn med vidaregåande opplæ-
ring i lærebedrift. For vidare omtale av tiltaka på 
dette området, sjå kap. 226 post 21.

Eit godt kunnskapsgrunnlag og system for å vurdere 
og styrke kvaliteten i barnehagen og i 
grunnopplæringa

Direktoratet medverkar i stor grad til ny kunn-
skap om barnehagar og skolar. Gjennom forsking, 
statistikk og analysar er eit godt kunnskapsgrunn-
lag tilgjengeleg for barnehagar, skolar, barne-
hage- og skoleeigarar og styresmaktene. 

For at barnehagar og skolar skal få nytte av 
forsking og statistikk, legg direktoratet vekt på 

formidlingstiltak og tiltak for å gjere statistikk lett 
tilgjengeleg. I 2015 lanserte direktoratet Statis-
tikkportalen, som er publiseringsdelen av direkto-
ratets nye statistikksystem. Det nye systemet gir 
nye moglegheiter for kvalitetssikring og saman-
stilling og analyse av statistikk. Vidare bidrar 
systemet til ei forsvarleg handsaming av person-
opplysningar. Direktoratet lanserte i 2015 også 
Barnehagefakta, ein nettstad med foreldre som 
hovudmålgruppe. Nettstaden gir oversikt over 
alle barnehagane i Noreg og presenterer nøkkel-
tal om kvar enkelt barnehage og kommune. 

Over tid er det utvikla gode datakjelder som 
kan brukast i kvalitetsvurdering for skolar og sko-
leeigarar. Systemet bygger på at det blir sett mål 
lokalt, og at kvalitetsarbeidet er ein kontinuerleg 
prosess der vurderingane som blir gjorde, blir 
følgde opp med justeringar og nye mål. Frå 2015 
kunne skolar og skoleeigarar for første gong vur-
dere endringar over tid i sine eigne resultat på na-
sjonale prøver i rekning og engelsk. Samtidig vur-
derer direktoratet at rapporteringstrykket på sko-
lesektoren må sjåast opp mot behovet for statis-
tikk, og i 2015 har derfor direktoratet gjennomført 
ein kritisk gjennomgang av Grunnskolens Infor-
masjonssystem (GSI) og redusert omfanget av 
rapporteringa. 

Udir utviklar eit system for å følge med på og 
utvikle kvaliteten i barnehagen, Kvalitet i barne-
hagen. Kvalitetssystemet skal legge til rette for at 
barnehagar, eigarar og lokale og nasjonale sty-
resmakter har tilgang på informasjon om tilstan-
den i sektoren og har verktøy for kvalitetsarbeid i 
barnehagane. For meir omtale, sjå programkate-
gori 07.30 Barnehagar.

Kunnskapsgrunnlaget for barnehagesektoren 
har blitt styrkt og systematisert i dei seinare åra. 
Direktoratet gjennomfører mellom anna ei årleg 
spørjeundersøking til Barnehage-Noreg om ulike 
tilhøve i tillegg til statistikkgrunnlaget i rapporte-
ringssystemet BASIL (Barnehage–Statistikk–Inn-
rapporteringsLøsning) og tilsynsrapportar frå fyl-
kesmennene. Direktoratet set ut ulike forskings- 
og evalueringsoppdrag som bidrar til å gi ny kunn-
skap. 

Direktoratet formidlar statistikk som er rele-
vant for politikkutviklinga og for praksisen i utdan-
ningssektoren i mellom anna dei faste publikasjo-
nane Barnehagespeilet og Utdanningsspeilet. Di-
rektoratet utviklar òg verktøy som skal hjelpe bar-
nehageeigarar og barnehagar med å drive kunn-
skapsbasert kvalitetsutvikling lokalt. 

Forståing og etterleving av regelverk

Etter nokre års forsterka innsats på regelverksom-
rådet er det fleire indikasjonar på at forståinga av 
og etterlevinga av regelverka ute i sektorane har 
blitt betre. Men det er framleis variasjonar i etter-
levinga av regelverket i sektorane. 

For skolesektoren er prosjektet Regelverk i 
praksis eit tiltak som skal betre kompetansen om 
regelverket. I 2015 var det sett i gang delprosjekt i 
store delar av landet, og både fylkeskommunar, 
kommunar og enkeltskolar er involverte på ulikt 
vis. Prosjektet legg òg vekt på kompetanseheving 
av tilsette i Utdanningsdirektoratet og i embeta, til 
dømes gjennom programmet Den praktiske skole- 
og skoleeierhverdagen. Erfaringane frå prosjekta 
blir registrerte og vil bli samanfatta ved utgangen 
av prosjektperioden. Enkeltdøme kan tyde på at 
prosjekta har positiv effekt, slik at det til dømes 
blir meir lik tolking av regelverk mellom kommu-
nar.

Direktoratet har utvikla eit nettbasert verktøy 
som gir skolar og skoleeigarar hjelp til å vurdere 
sin eigen praksis opp mot regelverket (RefLex). 
Verktøyet blei lansert i januar 2015 for offentlege 
skoleeigarar og blei i løpet av året utvida for kom-
munane som barnehagemyndigheit. Direktoratet 
har starta arbeidet med eit tilsvarande verktøy for 
dei frittståande skolane. Det at systemet blir my-
kje brukt i sektoren, tyder på at brukarane opple-
ver systemet som relevant og nyttig.

Funn frå tilsyn er ei viktig kjelde til informa-
sjon om regelverksetterlevinga for barnehage- og 
skolemyndigheitene. Funna er viktige for vidare 
politikkutforming på lokalt og nasjonalt nivå og for 
det utviklingsarbeidet som skoleeigarar og barne-
hageeigarar har ansvaret for. Utdanningsdirekto-
ratet har ansvaret for det overordna tilsynsarbei-
det og for tilsynet med frittståande skolar, mens 
det er fylkesmannsembeta som gjennomfører til-
syna med barnehagemyndigheiter og offentlege 
skoleeigarar. For meir omtale, sjå programkate-
gori 07.30 Barnehagar

I 2015 er det gjennomført totalt 87 tilsyn på 
barnehageområdet. Dei fleste tilsyna har omfatta 
kontroll med kommunens godkjenning og rettlei-
ing av og tilsyn med barnehagar. Funn frå tilsyna 
viser at barnehagemyndigheitene har manglar i 
lovforståinga. Direktoratet har i 2015 arbeidd med 
å auke kompetansen til embeta når det gjeld tilsyn 
med barnehagemyndigheitene, og til å styrke re-
gionsamarbeidet mellom embeta. Tilsynet til fyl-
kesmennene viser at barnehagemyndigheitene 
ikkje er gode nok til å vurdere om barnehagane 
følger regelverket. Tilsyn med og rettleiing av bar-

nehagane blir heller ikkje gjennomførte slik at dei 
er eigna til å avdekke om tenestetilbodet er i tråd 
med barnehagelova. 

På opplæringsområdet blei det i 2015 gjen-
nomført til saman 248 tilsyn. Av dette er 168 felles 
nasjonale tilsyn. Tema for felles nasjonalt tilsyn i 
åra 2014–17 er arbeidet i skolen med det utbyttet 
elevane har av opplæringa, skolebasert vurdering 
og saksbehandlingskompetanse. Talet på brot på 
regelverket har gått ned i 2015 samanlikna med i 
2014, både i dei felles nasjonale tilsyna og i eigen-
initierte tilsyn. Rettleiing knytt til tilsyna synest å 
vere årsaka til denne positive utviklinga. Statlege 
myndigheiter legg inn ein betydeleg del av den to-
tale tilsynsinnsatsen på å rettleie kommunar og 
skoleleiarar i forkant av nasjonalt tilsyn. Det kan 
synast som om kommunar og skoleleiarar er meir 
tilfredse med tilsynet på grunnskoleområdet i dei 
seinare åra enn tidlegare. I Difi-rapport 2015:19 
om statleg styring av kommunane seier informan-
tar på alle nivå i Difis intervju at tilsynsmetodik-
ken i dag er betre eigna til å nå målsettinga om 
gode kommunale tenester. Tilsynsresultata frå 
både 2014 og 2015 viser at læring i tilsynet fører til 
at skoleeigarar og barnehagemyndigheiter korri-
gerer brot på regelverket på eit tidlegare tids-
punkt i tilsynsprosessen.

Utover dei felles nasjonale tilsyna er det ført 
mange tilsyn med arbeidet i skolane når det gjeld 
det psykososiale miljøet til elevane, og fleire tilsyn 
med spesialundervisning og svømmeopplæring. 
Det er i 2015 jamt over avdekt færre brot på regel-
verket enn tidlegare. Sjølv om funna berre gjeld 
eitt år, kan det sjå ut til at kommunane har betra 
regelverksetterlevinga si på desse områda.

I 2015 gjennomførte direktoratet tilsyn med 45 
friskolar på ulike tema samt tilsyn med årsrekne-
skap for alle dei frittståande skolane. Den mest al-
vorlege reaksjonen på regelverksbrot er å trekke 
tilbake godkjenninga til skolen. Dette blei sist 
gjort i 2013. I 2015 varsla direktoratet tilbaketrek-
king av godkjenning i tre saker. Felles for dei er at 
direktoratet ikkje har tillit til at styret for skolen vil 
drive skolen i samsvar med regelverket i framtida. 
Ved alle skolane er dette grunngitt i alvorlege el-
ler gjentatte brot på friskolelova.

Barn, unge og vaksne med særskilde behov får eit 
tilrettelagt tilbod til rett tid

Nasjonale tilsyn viser at arbeidet i kommunane 
med å sikre rettane til barn, unge og vaksne med 
særskilde behov må styrkast. Direktoratet har 
derfor støtte- og rettleiingsressursar og har inklu-
dert denne gruppa eksplisitt i dei nasjonale satsin-

gane i større grad enn tidlegare. Direktoratet har 
arbeidd med å involvere PP-tenestene i kommu-
nane i større grad i nasjonale satsingar, og det sy-
nest som dette gjer at også kommunane involve-
rer PP-tenesta i større grad i arbeidet med nasjo-
nale tiltak. Direktoratet har ansvaret for styringa 
av det statlege spesialpedagogiske støtteapparatet 
(Statped) og den faglege styringa av dei nasjonale 
sentera. Vidare har direktoratet ansvaret for kom-
petanseprogrammet for PP-tenesta Strategi for et-
ter- og vidareutdanning (SEVU-PPT). For nærare 
omtale av tiltaka retta mot barn, unge og vaksne 
med særskilde behov og dei verksemdene som ar-
beider særskilt med denne gruppa, sjå kap. 226 
postane 21, 22 og 50 og kap. 230. 

Budsjettforslag for 2017

Departementet foreslår ei løyving på 302,2 mill. 
kroner på post 01 i 2017. I løyvingsforslaget er det 
tatt omsyn til fleire flyttingar av midlar til og frå 
posten. Det gjeld følgande:
– Til saman 2,7 mill. kroner til drift av sekretaria-

tet for Samarbeidsrådet for yrkesopplæring og 
dei ni faglege råda innanfor fag- og yrkesopplæ-
ringa er flytte frå denne posten til 21-posten på 
kapitlet. 

– 2,5 mill. kroner som er knytte til drift og vedli-
kehald av den elektroniske forvaltningsløys-
inga for tilskottsforvaltning, er flytte frå denne 
posten til 21-posten på kapitlet, for å samle ut-
giftene til dette på denne posten. 

– 0,9 mill. kroner i driftsstøtte til Sekretariatet for 
små og verneverdige fag er flytte frå denne pos-
ten til kap. 227 post 76, som finansierer tilskot-
tet til Norsk håndverksinstitutt. 

– 0,9 mill. kroner er flytte frå kap. 231 post 21 til 
denne posten. Midlane finansierer eit årsverk 
til oppfølging og forvaltning av leiarutdanninga 
for styrarar og andre kompetansetiltak i barne-
hagesektoren.

Frå 2017 innfører regjeringa ein forenkla modell 
for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette medfører ein auke av løyvinga på 
28,8 mill. kroner. Sjå hovudinnleiinga for nærare 
omtale.

Løyvingsforslaget er redusert med 163 000 
kroner som følge av gevinstar ved overgangen til 
digital post til innbyggarar og næringsliv, jf. nær-
are omtale i hovudinnleiinga.

Departementet foreslår vidare å redusere løy-
vinga på posten med 1 mill. kroner for å effektivi-
sere drifta av verksemda. På same tid får direkto-

ratet utvida oppgåver. Departementet foreslår at 
løyvinga blir auka med 1 mill. kroner knytt til 
kompetanseutviklingstiltak, jf. omtale under 
kap. 226 post 21. 

Departementet foreslår at løyvinga på posten 
kan overskridast mot tilsvarande meirinntekter 
under kap. 3220 post 02, jf. forslag til vedtak II 
nr. 1.

Post 21 Særskilde driftsutgifter, kan nyttast 
under post 70 og post 70 Tilskott til 
læremiddel o.a., kan overførast, kan nyttast 
under post 21

Løyvinga på post 21 er knytt til kostnader direkto-
ratet har til større utviklingsprosjekt og oppdrags-
verksemd. Utarbeiding av eksamensoppgåvene 
og materiell for rettleiing til sentralt gitt eksamen i 
grunnskolen, i vidaregåande opplæring og i den 
sentralt gitte delen av fag- og sveineprøver innan-
for yrkesfaga blir finansierte under denne posten. 
Løyvinga på post 70 er knytt til utvikling av lære-
middel. Utviklinga av læremiddel skal skje i sam-
svar med prinsippa om tilpassa opplæring og uni-
versell utforming og ta vare på det fleirkulturelle 
perspektivet. Løyvingane på postane 21 og 70 må 
sjåast i samanheng.

Mål for 2017

Målet med dei tiltaka som blir finansierte over 
post 21, er mellom anna god prøve- og eksamens-
utvikling og -gjennomføring inkludert dei system-
retta tenestene, eit godt kunnskapsgrunnlag om 
tilstanden i sektoren og å legge til rette for god 
bruk av læreplanane. 

Løyvinga på post 70 skal medverke til at det blir 
utvikla og produsert læremiddel der det ikkje er 
grunnlag for kommersiell produksjon. Dette gjeld 
læremiddel for smale fagområde, inkludert nynor-
ske parallellutgåver, særskilt tilrettelagde læremid-
del og læremiddel for språklege minoritetar. 

Rapport for 2015

Eit nytt statistikksystem for Utdanningsdirektora-
tet er vidareutvikla og lansert i 2015. Skoleporten 
er vidareutvikla for å bli meir brukarvennleg og 
for å bli styrkt som verktøy for kvalitetsopplæring 
generelt og fag- og yrkesopplæring spesielt. 

Direktoratets tenester knytte til eksamen og 
prøver krev utvikling av nye IT-løysingar. Ein mi-
nimumsversjon av tenestene blei tatt i bruk første 
gong til hausteksamen 2015. Gjennomføringa var 
svært god med lite behov for brukarstøtte og få 



2016–2017 Prop. 1 S 57
Kunnskapsdepartementet
meldingar om feil. Ingen feil fekk konsekvensar 
for gjennomføringa av eksamen. 

Utdanningsdirektoratet har i 2015 gitt tilskott 
til 18 ulike læremiddelprosjekt for elevar/lærlin-
gar på smale fagområde over post 70. Fem pro-
sjekt var parallellutgåver på nynorsk. Resten 
gjaldt utvikling av digitalt innhald til eksisterande 
prosjekt. 17 læremiddelprosjekt på området som 
har fått tilskott i tidlegare år, blei ferdigstilte. 

Det blei gitt tilskott til 16 nye læremiddelpro-
sjekt for barnehagebarn, elevar og lærlingar med 
behov for særskild tilrettelegging. I 2015 blei mul-
tifunksjonell tilrettelegging av ordinære læremid-
del for fellesfaga, særleg på barne- og ungdoms-
steget, prioritert. 15 læremiddelprosjekt som har 
fått tilskott i tidlegare år, blei ferdigstilte. 

Det er vidare gitt tilskott til 20 nye læremiddel 
for minoritetsspråklege elevar i heile grunnopplæ-
ringa. 15 læremiddelprosjekt på området som har 
fått tilskott i tidlegare år, blei ferdigstilte. Det nor-
diske ordbokprosjektet LEXIN og det nordiske 
samarbeidet om den fleirspråklege, interaktive bil-
deordboka Bildetema er førte vidare.

Det er framleis behov for at det i større grad 
blir utvikla tilrettelagde læremiddel på ungdoms-
trinnet og i vidaregåande opplæring, særleg for 

elevar med motoriske og språkrelaterte vanskar. 
Direktoratet har arbeidd med å utvikle kompetan-
sen til dei som utviklar læremiddel. Resultatet er 
at utviklarane sjølve har danna nettverk for erfa-
ringsutveksling. 

Budsjettforslag for 2017

Departementet foreslår ei løyving på 143,3 mill. 
kroner på post 21. Løyvinga er foreslått auka 
med 5,2 mill. kroner, som er flytte frå 01-posten 
på kapitlet, sjå omtale under denne posten. Dette 
gjeld
– 2,5 mill. kroner til drift og vedlikehald av den 

elektroniske forvaltningsløysinga for tilskotts-
forvaltning

– 2,7 mill. kroner til drift av sekretariatet for Sam-
arbeidsrådet for yrkesopplæring og dei ni fag-
lege råda innanfor fag- og yrkesopplæringa

Departementet foreslår å føre løyvinga på post 70 
vidare på same nivå som i 2016.

Det blir foreslått ei tilsegnsfullmakt på 30 mill. 
kroner knytt til post 70, jf. forslag til vedtak III nr. 
1.

Kap. 3220 Utdanningsdirektoratet

Inntektene gjeld oppdragsverksemd, salsinntek-
ter og refusjonar. Departementet foreslår å føre 
løyvingane vidare på same nivå som i 2016.

Kap. 221 Foreldreutvala for grunnopplæringa og barnehagane

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Inntekter frå oppdrag 6 945 4 034 4 126

02 Salsinntekter o.a. 6 776 1 184 1 211

Sum kap. 3220 13 721 5 218 5 337

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 13 431 13 946 14 827

Sum kap. 0221 13 431 13 946 14 827

Post 01 Driftsutgifter

Foreldreutvalet for barnehagar, FUB, og Forel-
dreutvalet for grunnopplæringa, FUG, er 
sjølvstendige rådgivande organ for departemen-
tet. Løyvinga gjeld drift av FUB, FUG og deira 
felles sekretariat. Funksjonstida til det nåve-
rande FUB er ut 2018, og funksjonstida til det nå-
verande FUG er ut 2019. Utvala skal gi informa-
sjon og rettleiing om verdien av foreldresamar-
beid, og samarbeide med aktuelle aktørar i saker 
der det er viktig at foreldreperspektivet er til 
stades.

Mål for 2017

FUB skal arbeide for eit godt samarbeid mellom 
barnehage og heim og ta i vare interessene til for-
eldra i barnehagesamanheng. FUG skal arbeide 
for eit godt samarbeid mellom skole og heim, og 
ta i vare interessene til foreldra i skolesamanheng. 

Rapport for 2015

FUB og FUG har halde eit høgt aktivitetsnivå i ar-
beidet for eit godt samarbeid mellom barnehage og 
heim og skole og heim. Begge utvala har synleg-
gjort foreldreperspektivet og verdien av foreldre-
samarbeid gjennom dialog med relevante organisa-
sjonar og institusjonar, deltaking i arbeids- og refe-
ransegrupper på nasjonalt nivå og ved å halde fore-
drag i ulike forum. Utvala har oppfylt oppgåva si 
som rådgivande organ og høyringsinstans for 

Kunnskapsdepartementet og Utdanningsdirektora-
tet gjennom ulike møtepunkt og levering av høy-
ringssvar. Utvala har brukt ulike kanalar for å nå ut 
med informasjon og rettleiing til foreldre, barne-
hagar og skolar. Hausten 2015 arrangerte FUB og 
FUG ein felles nasjonal foreldrekonferanse for 200 
foreldre med temaet «Gode relasjoner». 

I 2015 fekk FUB 390 førespurnader frå føre-
sette og representantar for føresette. Dei fleste fø-
respurnadene gjeld den retten foreldra har til å 
medverke, drift av barnehagen, utfordringar 
knytte til barnas trivsel og lokale foreldreutval. 

FUG fekk i 2015 530 førespurnader frå føre-
sette og representantar for føresette. Dei fleste fø-
respurnadene gjeld organiseringa i skolen, lokale 
rådsorgan, læringsmiljø og problematisk kommu-
nikasjon med rektor. 

Budsjettforslag for 2017

Frå 2017 innfører regjeringa ein forenkla modell 
for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette medfører ein auke av løyvinga på 
0,9 mill. kroner. Sjå hovudinnleiinga for nærare 
omtale.

Løyvingsforslaget er redusert med 287 000 
kroner som følge av gevinstar ved overgangen til 
digital post til innbyggarar og næringsliv, jf. nær-
are omtale i hovudinnleiinga.

Departementet foreslår å løyve 14,8 mill. kro-
ner på posten.

Kap. 222 Statlege grunn- og vidaregåande skolar og grunnskoleinternat

Løyvingane under kapitlet gjeld
– drift av Sameskolen for Midt-Noreg, Hattfjell-

dal
– drift av Samisk vidaregåande skole i Karasjok 

og Samisk vidaregåande skole og reindrifts-
skole i Kautokeino

– lønn etter rettsvilkårsavtalen for personale ved 
nedlagde statlege skolar og ventelønn for per-
sonale frå avvikla statsinternat i Finnmark 

Opplæringa ved skolane følger Kunnskapsløftet – 
Samisk. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 98 683 88 642 100 805

45 Større utstyrsinnkjøp og vedlikehald, kan overførast 1 452 1 491 1 528

Sum kap. 0222 100 135 90 133 102 333

Post 01 Driftsutgifter og post 45 Større 
utstyrsinnkjøp og vedlikehald, kan 
overførast

Mål for 2017

Målet med løyvingane til dei samiske skolane er 
særleg å halde oppe og utvikle vidare samisk iden-
titet, språk og kultur. 

Rapport for 2015

Sameskolen for Midt-Noreg

I skoleåret 2015–16 fekk 55 elevar fjernundervis-
ning ved skolen, mot 45 elevar i 2014–15 og 60 ele-
var i 2013–14. Elevane som får fjernundervisning 
på sørsamisk, har òg tilbod om språksamlingar på 
skolen. I språksamlingane får elevane sjå, høyre 
og bruke det samiske språket, mellom anna gjen-
nom samiske kulturaktivitetar.

Samiske vidaregåande skolar

Skolane har både heiltidselevar og deltidselevar. 
Hausten 2015 hadde Samisk vidaregåande skole i 
Karasjok samla sett 143 elevar. I 2014 hadde sko-
len 127 fulltidselevar og 14 deltidselevar. Skolen 
gir også eksternt finansierte kurs. Samisk vidare-
gåande skole og reindriftsskole i Kautokeino 
hadde hausten 2015 samla sett 94 elevar. I 2014 
hadde skolen 78 fulltidselevar og 14 deltidselevar. 
I tillegg til den ordinære undervisninga gir sko-
lane fjernundervisning i samisk. 

Begge skolane er opne for samiske elevar frå 
heile landet, og dei held fram med ordninga med 
vertsfamiliar primært for dei yngste tilreisande 
elevane. 

Ved skolen i Karasjok blei nytt tilbygg for 
byggfag og ombygd spesialrom ferdigstilte og 
tatte i bruk i desember 2015. 

Ventelønn

I samband med tidlegare nedlegging av statlege 
skolar og statsinternat i Finnmark er det i 2015 ut-

betalt 2,1 mill. kroner i ventelønn til tidlegare til-
sette ved desse skolane og statsinternata.

Budsjettforslag for 2017

Departementet foreslår å auke løyvinga på post 01 
med 2 mill. kroner for å dekke delar av dei auka 
kostnadene til husleige som følge av nytt tilbygg 
og ombygging ved Samisk vidaregåande skole i 
Karasjok. 

Departementet har gitt Statsbygg i oppdrag å 
utarbeide eit nytt forprosjekt for bygging av nye 
skolelokale for Samisk vidaregåande skole og 
reindriftsskole i Kautokeino.

Departementet viser til at Stortinget i sam-
band med behandlinga av revidert nasjonalbud-
sjett for 2016 løyvde midlar for å halde oppe drifta 
ved Sameskolen for Midt-Noreg i skoleåret 2016–
17 i påvente av alternativ organisering, jf. 
Innst. 400 S (2015–2016). Løyvingsforslaget på 
post 01 legg til rette for drift av skolen ut skoleåret 
2016–17, og departementet er i dialog med Hatt-
fjelldal kommune for å sjå på ulike løysingar for al-
ternativ organisering frå neste skoleår.

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette medfører ein auke av løyvinga på 
8,3 mill. kroner. Sjå hovudinnleiinga for nærare 
omtale.

Løyvingsforslaget for post 01 er redusert med 
17 000 kroner som følge av gevinstar ved overgan-
gen til digital post til innbyggarar og næringsliv, jf. 
nærare omtale i hovudinnleiinga.

Departementet foreslår ei samla løyving på 
postane 01 og 45 på 102,3 mill. kroner. 

Departementet foreslår at løyvinga på post 01 
kan overskridast mot tilsvarande meirinntekter 
under kap. 3222 post 02, jf. forslag til vedtak II nr. 
1.

Kap. 3222 Statlege grunn- og vidaregåande skolar og grunnskoleinternat

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

02 Salsinntekter o.a. 10 469 5 140 5 257

Sum kap. 3222 10 469 5 140 5 257

Post 02 gjeld inntekter frå mellom anna kurs og 
vaksenopplæring, sal frå kantine, hybelutleige og 
betaling frå heimeskolane for fjernundervisning. 

Departementet foreslår å føre løyvinga vidare på 
same nivå som i 2016.

Kap. 223 Sametinget

Post 50 Tilskott til Sametinget

Mål for 2017

Målet med tilskottet er å medverke til finansiering 
av utdanningsformål i Sametinget, inkludert utvik-
ling og produksjon av læremiddel for samiske ele-
var, medrekna spesialpedagogiske læremiddel, 
læreplanarbeid og -utvikling og tilskott til råd om 
og rettleiing i samisk opplæring. 

Rapport for 2015

Sametinget har som hovudmål for grunnopplæ-
ringa at den samiske befolkninga har den rette 
kunnskapen, kompetansen og dugleiken for å be-
vare og utvikle det samiske samfunnet. For å nå 
målet har Sametinget mellom anna arbeidd for sa-
miske elevar sin rett til samiskopplæring og sko-
lens innhald og verdigrunnlag. Sametinget gir 

også informasjon og rettleiing til elevar, foreldre 
og skoleeigarar som har førespurnader om grunn-
opplæringa. I 2015 var i hovudsak førespurnadene 
knytt til tilbod om samiskopplæring og organise-
ring av opplæringa. 

Det er stadig mangel på samiske lærarar og sa-
miske læremiddel. Sametinget gir informasjon om 
samiske læremiddel gjennom læremiddelsentra-
len i Sametinget og læremiddelportalen Ovttas.no. 
I 2015 blei det på vidaregåande nivå prioritert læ-
remiddel på alle dei tre samiske språka: nordsa-
misk, sørsamisk og lulesamisk. For grunnskolen 
var prioriteringa læremiddel i tverrfagleg temaba-
sert språk og kultur. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Kap. 224 Senter for IKT i utdanninga

Løyvingane under kap. 224 finansierer faste drifts-
oppgåver i Senter for IKT i utdanninga. I tillegg 
kjem oppgåver knytte til kvalitetsutvikling og -vur-
dering i barnehagen og grunnopplæringa som sen-
teret har ansvaret for, jf. kap. 226 Kvalitetsutvikling 
i grunnopplæringa. 

Post 01 Driftsutgifter og post 21 Særskilde 
driftsutgifter

Mål for 2017

Måla for grunnopplæringa og barnehagen, jf. inn-
leiinga til programkategoriane 07.20 Grunnopplæ-
ringa og 07.30 Barnehagar, er førande for arbeidet 
til Senter for IKT i utdanninga. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

50 Tilskott til Sametinget 40 331 41 501 42 592

Sum kap. 0223 40 331 41 501 42 592

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 59 729 60 878 68 817

21 Særskilde driftsutgifter 30 366 21 935 21 136

Sum kap. 0224 90 095 82 813 89 953

Måla for verksemda til senteret er
– auka digital kompetanse hos tilsette i barneha-

gen og i grunnopplæringa
– auka kvalitet i det pedagogiske arbeidet med 

digitale dugleikar hos barn og unge
– auka kvalitet i infrastrukturen og dei adminis-

trative prosessane i sektorane
Departementet har i samarbeid med senteret utar-
beidd styringsparametrar for måla til verksemda, 
for betre å kunne vurdere måloppnåinga deira. 
Desse blei første gong tatte inn i tildelingsbrevet 
for 2016. 

Rapport for 2015

Senteret opplevde i 2015 ein aukande etterspørsel 
etter og interesse for tilboda om kompetanseutvik-
ling, rettleiing og rådgiving. Auken i talet på bar-
nehagar, skolar, barnehagelærarar, lærarar, skole-
leiarar og barnehage- og skoleeigarar som tar del i 
tilboda til senteret, heldt òg fram i 2015. Dette 
gjeld både direkte kontakt i form av konferansar, 
nettverkssamlingar mv. og besøk på ulike nettres-
sursar. Mellom anna var det ein 50 pst. auke i bru-
ken av IKTplan.no frå 2014. Dette er eit komplett 
undervisningsopplegg for arbeid med digitale 
dugleikar og eit planverktøy for skoleleiarar og 
skoleeigarar. Det blei gjennomført 4,7 mill. bru-
karsesjonar på utdanning.no, ein auke på 20 pst. 
frå 2014. Eit anna døme er ressursen dubestem-
mer.no om personvern og nettvett, som hadde 
90 000 ulike brukarar i 2015, ein auke på 25 pst. 
frå 2014.

I 2015 utvikla senteret i samarbeid med fleire 
universitet og høgskolar to nettbaserte etter- og 
vidareutdanningstilbod. Tilboda legg til rette for 
at lærarar tar vidareutdanning samstundes som 
dei arbeider heilt eller delvis. Senteret vidareutvi-
kla òg Den virtuelle matematikkskolen, DVM, eit 
nettbasert tilbod i matematikk til både høgt og 
lågt presterande elevar.

Senteret følger opp arbeidet med ei nasjonal 
identitetsforvaltning for utdanningssektoren ba-
sert på Feide – felles elektronisk identitet. Det har 
vore ein svakare vekst enn forventa i talet på 
Feide-godkjente skoleeigarar. Etter skoleåret 
2015–16 var det framleis 87 kommunar som ikkje 
var Feide-godkjente. Dei fleste av desse er små 
kommunar. Likevel har stadig fleire elevar og lær-
arar aktivt tatt i bruk Feide, og i 2015 var 92,8 pst. 
av elevane i grunnopplæringa knytte til Feide-god-
kjente kommunar. Bruken av Feide i grunnopplæ-

ringa, målt ved talet på innloggingar, auka med 
94 pst. frå 2014 til 2015. Auken i talet på innloggin-
gar kjem dels av fleire Feide-godkjente kommunar 
og dels av at potensialet i Feide i større grad er 
tatt i bruk.

Senteret utarbeidde i 2015 ein rettleiar om hø-
veleg bruk av IKT i klasserommet. Rettleiaren ret-
tar seg mot både skoleeigarar og skoleleiarar ved 
å skildre rammevilkår for god bruk av IKT, og mot 
lærarar ved å gi råd om korleis ein kan arbeide 
systematisk og effektivt med IKT i klasserommet. 

Budsjettforslag for 2017

Departementet foreslår samla løyvingar til sente-
ret på 90 mill. kroner. Løyvinga på post 21 er fore-
slått redusert med 1,3 mill. kroner. Dette kjem i 
tillegg til den årlege reduksjonen som følger av av-
byråkratiserings- og effektiviseringsreforma. 

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette medfører ein auke av løyvinga på 
6,7 mill. kroner. Sjå hovudinnleiinga for nærare 
omtale.

Løyvingsforslaget for post 01 er redusert med 
50 000 kroner som følge av gevinstar ved overgan-
gen til digital post til innbyggarar og næringsliv, jf. 
nærare omtale i hovudinnleiinga.

Feide, Felles elektronisk identitet, skal bli den 
einaste løysinga for innlogging til nasjonale prøver 
frå hausten 2018 og for eksamen frå våren 2019. 
Senteret skal saman med UNINETT vurdere og 
utvikle overgangsløysingar for dei kommunane 
som ikkje kjem i mål med Feide innan hausten 
2018. 

Den virtuelle matematikkskolen, DVM, blir 
ført vidare som prosjekt til ut skoleåret 2018–19. I 
løpet av 2017 skal senteret sette i verk utgreiing av 
modellar for eventuell framtidig drift av DVM frå 
2019. Det skal òg greiast ut korleis andre offent-
lege og private aktørar kan få ei rolle i drifta av 
prosjektet.

Senteret skal saman med Utdanningsdirekto-
ratet arbeide med eit treårig forsøk med program-
mering som valfag på ungdomstrinnet, mellom 
anna arbeid med erfarings- og kunnskapsspreiing 
mellom skolar.

Departementet foreslår at løyvinga på post 01 
kan overskridast mot tilsvarande meirinntekter 
under kap. 3224 post 01, jf. forslag til vedtak II 
nr. 1.

Kap. 3224 Senter for IKT i utdanninga

Post 01 gjeld inntekter frå oppdragsverksemd, i 
hovudsak frå EU-prosjekt og frå Universitetet i 

Oslo. Departementet foreslår å føre løyvinga vi-
dare på same nivå som i 2016.

Kap. 225 Tiltak i grunnopplæringa

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Inntekter frå oppdrag o.a. 8 701 1 628 1 665

Sum kap. 3224 8 701 1 628 1 665

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 22 138 22 217 22 665

21 Særskilde driftsutgifter 98 082 100 241 102 533

60 Tilskott til landslinjer 202 772 211 531 220 662

62 Tilskott til dei kommunale sameskolane i Snåsa og 
Målselv 23 003 23 670 24 321

63 Tilskott til samisk i grunnopplæringa, kan  
overførast 51 390 58 975 63 806

64 Tilskott til opplæring av barn og unge som søkjer 
opphald i Noreg 111 502 492 063 441 618

65 Rentekompensasjon for skole- og symjeanlegg, kan 
overførast 472 032 334 218 223 186

66 Tilskott til leirskoleopplæring 43 245 48 247 49 574

67 Tilskott til opplæring i finsk 7 539 8 059 7 165

68 Tilskott til opplæring i kriminalomsorga 256 167 272 918 279 396

69 Kompensasjon for investeringskostnader ved 
grunnskolereforma 222 194 216 826 124 555

70 Tilskott til opplæring av lærlingar, praksisbrev-
kandidatar og lærekandidatar med særskilde behov 77 474 57 870 59 490

71 Tilskott til kunst- og kulturarbeid i opplæringa 25 594 29 336 30 157

72 Tilskott til internasjonale utdanningsprogram og 
organisasjonar 6 420 6 290 6 290

73 Tilskott til studieopphald i utlandet 13 754 14 153 14 549

74 Tilskott til organisasjonar 16 932 21 630 22 236

Sum kap. 0225 1 650 238 1 918 244 1 692 203

Post 01 Driftsutgifter og post 21 Særskilde 
driftsutgifter

Løyvinga på post 01 finansierer dei kostnadene som 
fylkesmannen har ved å administrere sentralt gitt ek-
samen i grunnskolen og i vidaregåande opplæring.

Løyvinga på post 21 dekker utgifter til lærarar 
som har tatt på seg oppdrag med å vere sensorar 
ved sentralt gitt eksamen (sensur og klagehandsa-
ming). Midlane blir utbetalte via fylkesmannen. 
Ordninga er heimla i forskrift til opplæringslova 
§ 3-26 og i Kunnskapsløftet om gjennomføring av 
eksamen i grunnskolen og i vidaregåande opplæ-
ring, inkludert den sentralt gitte delen av fag- og 
sveineprøva innanfor yrkesfaga.

Mål for 2017

Målet med løyvingane er å medverke til at det blir 
gjennomført sentralt gitt eksamen i grunnskolen 
og i vidaregåande opplæring. 

Rapport for 2015

Våren 2015 blei det gjennomført om lag 78 000 ek-
samenar i grunnskolen og om lag 150 500 i vidare-
gåande opplæring. Hausten 2015 blei det gjen-
nomført om lag 70 000 eksamenar i vidaregåande 
opplæring. Det blei handsama om lag 1 300 klager 
i grunnskolen og 12 000 vår og haust for vidaregå-
ande opplæring. Totalt var det om lag 3 650 senso-
rar som deltok i sensorarbeidet. Totalt blei 72 pst. 
av eksamenssvara våren 2015 leverte elektronisk i 
Prøvegjennomføringssystemet (PGS), men i 
mange fag er prosentdelen over 90. For eksamen 
hausten 2015 var talet noko lågare, da fleire av pri-
vatistane framleis leverer på papir. Det har vore 
ein jamn auke i delen av eksamenssvara som blir 
leverte i PGS i dei seinare åra. Utarbeiding av sen-
tralt gitt eksamen og elektroniske prøve- og 
eksamenstenester blir finansiert av løyvinga på 
kap. 220 post 21. 

Budsjettforslag for 2017

Departementet foreslår å føre løyvingane vidare 
på same nivå som i 2016.

Post 60 Tilskott til landslinjer

Tilskottet skal gå til fylkeskommunar med lands-
linjer til drift av landslinjene og innkjøp av utstyr. 

Mål for 2017

Målet med tilskottsordninga er at elevar frå heile 
landet kan få eit nasjonalt tilbod i små og/eller 
kostbare kurs i vidaregåande opplæring. 

Rapport for 2015

Kapasiteten i skoleåret 2015–16 var på 1 490 heil-
årsplassar. Kapasitetsutnyttinga samla for alle lands-
linjene var på 85 pst. hausten 2015 og 82 pst. våren 
2016. Kapasitetsutnyttinga har vore jamn og lege på 
i overkant av 80 pst. i dei siste åra. 

Budsjettforslag for 2017

Departementet foreslår å auke løyvinga med 
0,9 mill. kroner i 2017 for å dekke heilårseffekten av 
at landslinja for skiidrett ved Meråker vidaregåande 
skole fekk utvida kapasiteten med 20 elevar frå haus-
ten 2016. Departementet foreslår vidare å auke løy-
vinga med 2,4 mill. kroner for å dekke våreffekten av 
Vg2-tilbodet og oppstart av Vg3-tilbodet hausten 
2017 for landslinja i natur- og miljøfag ved Rjukan vi-
daregåande skole. Samla foreslår departementet å 
auke løyvinga på posten med 3,3 mill. kroner. 

Post 62 Tilskott til dei kommunale 
sameskolane i Snåsa og Målselv

Tilskottet finansierer drift av dei kommunale sa-
meskolane i Snåsa og Målselv, med tilhøyrande in-
ternat. Skolane har heile landet som opptaksom-
råde. Opplæringa ved skolane følger Kunn-
skapsløftet – Samisk.

Mål for 2017

Målet med tilskottsordninga er å medverke til å 
halde oppe og utvikle samisk identitet, språk og 
kultur. 

Rapport for 2015

Sameskolen i Snåsa hadde 15 elevar hausten 2015, 
mot tolv elevar året før. I tillegg fekk fem elevar 
ved Snåsa skole undervisning ved sameskolen. 
Sju elevar fekk fjernundervisning, det same talet 
som året før. Sameskolen i Målselv hadde 15 ele-
var hausten 2015, mot elleve elevar året før. I til-
legg fekk tolv elevar fjernundervisning, mot elleve 
elevar året før. 

Budsjettforslag for 2017

Departementet foreslår å føre løyvinga vidare på 
same nivå som i 2016. 

Post 63 Tilskott til samisk i 
grunnopplæringa, kan overførast

Under denne posten er det tre tilskottsordningar: 
ei ordning for samiskopplæring i grunnskolen, ei 
ordning for samiskopplæring i den vidaregåande 
opplæringa og ei ordning med studieheimlar i sa-
misk for lærarar i grunnopplæringa. 

Mål for 2017

Mål for løyvinga er å bidra med finansiering til 
kommunar, fylkeskommunar og frittståande 

skolar som tilbyr samiskopplæring i samsvar 
med § 6-2 og § 6-3 i opplæringslova, og å styrke 
kompetansen i samisk til lærarar i grunnopplæ-
ringa.

Rapport for 2015

Talet på elevar som vel samisk språk i grunnsko-
len, har halde seg stabilt i dei siste tre åra. Tabel-
len under viser at det i skoleåret 2015–16 har vore 
ein reduksjon i talet på elevar i grunnskolen som 
vel samisk som førstespråk. Samstundes har det 
vore ein auke i talet på elevar som vel samisk som 
andrespråk. Samla for samisk som språkval utgjer 
auken frå skoleåret 2014–15 til skoleåret 2015–16 i 
alt 48 elevar eller 2,3 pst. 

Kjelde: Grunnskolens Informasjonssystem (GSI)

Ved teljedato 2. mai 2016 var det i alt 250 elevar/
lærlingar som fekk opplæring i samisk i vidaregå-
ande opplæring ved fylkeskommunale og frittstå-
ande vidaregåande skolar. Dette er ein reduksjon 
på fem elevar samanlikna med året før, da 255 ele-
var/lærlingar fekk opplæring i samisk. 

Bruken av samiske studieheimlar har i dei to 
siste åra vore høgre enn åra før. Tilskottsutbeta-
linga var på 1,5 mill. kroner i 2015 og 1,7 mill. kro-
ner i 2014, mot tilsvarande om lag 1 mill. kroner i 
2013. Tilskottsordninga blei i 2015 utvida til å 
gjelde for lærarar i heile grunnopplæringa og i 
heile landet. Det blei utbetalt tilskott til seks stu-
dieheimlar, fordelte på fire kommunar i Finnmark 
og ein kommune i Troms. 

Budsjettforslag for 2017

Departementet foreslår ei løyving på 63,8 mill. 
kroner på posten.

Post 64 Tilskott til opplæring av barn og 
unge som søker opphald i Noreg

Ordninga skal finansiere opplæring av barn og 
unge som søker opphald i Noreg. Dette omfattar 
asylsøkarar og personar som søker om familie-
gjensameining. Ordninga inkluderer tilskott til tre 
grupper:
– barn og unge til og med 15 år som har rett og 

plikt til grunnskoleopplæring
– ungdom mellom 15 og 18 år som søker opp-

hald, og som har rett til grunnskoleopplæring
– ungdom mellom 15 og 18 år som søker opp-

hald, og som har rett til vidaregåande opplæ-
ring

Tilskottsordninga er avgrensa til dei som bur på 
mottak/omsorgssenter eller oppheld seg lovleg i 
landet.

Tabell 4.1 Tal på grunnskoleelevar som har samisk som første- og andrespråk

Skoleår 2012–13 2013–14 2014–15 2015–16

Samisk som førstespråk 930 916 915 882

Samisk som andrespråk 1 196 1 210 1 201 1 282

Totalt 2 126 2 126 2 116 2 164

Endring frå året før i pst. 0,0 pst. –0,5 pst. 2,3 pst.

Mål for 2017

Målet med tilskottet er å bidra med finansiering til 
kommunar og fylkeskommunar som sørger for at 
barn og unge som søker opphald i Noreg, får 
grunnskoleopplæring og vidaregåande opplæring, 
jf. opplæringslova § 2-1 andre ledd og § 3-1 tolvte 
ledd.

Rapport for 2015

Rapporteringa frå fylkesmannsembeta viser at til 
saman 2 943 barn som var busette i mottak, eller 
som budde privat, fekk grunnskoleopplæring i 
skoleåret 2014–15. Av desse var 2 451 barn i 
grunnskolealderen og 492 i aldersgruppa 16–18 
år. I tillegg fekk 53 personar i aldersgruppa 16–18 
år vidaregåande opplæring. 

Budsjettforslag for 2017

Departementet foreslår å løyve 441,6 mill. kroner i 
2017. Dette er ein reell reduksjon på 64 mill. kro-
ner i høve til Saldert budsjett 2016, som følge av 
ein venta reduksjon i talet på barn og unge som 
søker opphald i Noreg.

Post 65 Rentekompensasjon for skole- og 
symjeanlegg, kan overførast

Løyvinga skal kompensere kommunar og fylkes-
kommunar for renteutgifter for investeringar inn-
anfor rammene på til saman 30 mrd. kroner, som 
staten har gitt tilsegner om i perioden 2002–16. 
Ordninga omfattar også offentlege symjeanlegg 
som skolen bruker i undervisninga si.

Mål for 2017

Løyvinga skal nyttast til å innfri tilsegner om ren-
tekompensasjon som er gitte i perioden 2002–16. 
Målet med å gi tilsegnene har vore å stimulere 
kommunar og fylkeskommunar til å bygge nye 
skoleanlegg, samt rehabilitere og ruste opp gjel-
dande anlegg. 

Rapport for 2015

2,5 mrd. kroner av investeringsramma blei fasa 
inn i 2015. Det blei utbetalt 472 mill. kroner i ren-
tekompensasjon i 2015.

Budsjettforslag for 2017

Departementet foreslår å løyve 223,2 mill. kroner i 
2017. 

Det blir foreslått å harmonisere rentesatsane 
for både nye og gamle tilsegner under rentekom-
pensasjonsordninga. I tråd med dette foreslår de-
partementet at rentenivået for tilsegner gitte før 
2015 frå og med 2017 blir fastsett på rentenivået til 
tilsegner som er gitte etter 2015. Effekten av det 
reduserte rentenivået er berekna til 92 mill. kro-
ner i 2017. For å fullføre harmoniseringa av rente-
kompensasjonsordningane blir det også foreslått 
at tilsegner frå både før og etter 2015 blir knytte 
direkte til den flytande basisrenta, jf. omtale i 
kap. 8 i Gul bok. 

Post 66 Tilskott til leirskoleopplæring

Etter opplæringslova § 2-3 første ledd kan ein del 
av undervisningstida brukast til leirskoleopplæ-
ring. Dette blir i retningslinjene for tilskott til leir-
skoleopplæring definert som leirskoleopplæring 
ved bemanna leirskole eller annan aktivitet med ei 
varigheit på minst tre overnattingar i samanheng. 
Kommunane har ansvaret for å finansiere sjølve 
leirskoleopphaldet. Tilskottet skal fullt ut nyttast 
til opplæring i samband med leirskoleopphald, el-
ler til annan aktivitet/opplæring som fyller kravet 
om at opphaldet skal ha ei varigheit på minst tre 
overnattingar.

Departementet viser til oppmodingsvedtak 
nr. 479, 11. februar 2016, i samband med handsa-
minga av Innst. 155 S (2015–2016), jf. Dok. 8: 146 
(2015–2016):

«Stortinget ber regjeringen utrede hvordan 
læreplanene kan bidra til å ivareta at alle elever 
får tilbud om en overnattingstur av flere døgns 
varighet og med et pedagogisk opplegg i tråd 
med kompetansemål i skolens læreplaner, for 
eksempel gjennom leirskole, studieturer eller 
andre løsninger i regi av skolen, og komme til-
bake til Stortinget på egnet måte.»

Eit leirskoleopphald kan sjåast i samanheng med 
kompetansemål i fleire ulike fag, men det er læra-
rane og skolane som har ansvaret for å konkreti-
sere kompetansemåla og velje innhald i og me-
tode for undervisninga som vil bidra til at elevane 
kan nå måla i faga. Kommunane har i dag ikkje 
plikt til å tilby elevane eit leirskoleopphald eller 
andre liknande turar. Viss kommunane skal for-
pliktast til å tilby overnattingsturar, må dette skje 

gjennom ei lovendring og ikkje i læreplanane, 
fordi det må vere ein heimel for å pålegge kommu-
nane oppgåver. Det følger av Innst. 155 S (2015–
2016) at fleirtalet i kyrkje-, utdannings- og for-
skingskomiteen meiner at ei rettsfesting gjennom 
lov er eit sterkt verkemiddel som først og fremst 
skal gi eit juridisk rettsvern, og at det ikkje er det 
rette verkemiddelet i denne saka. Departementet 
er einig i dette. 

Departementet viser til oppmodingsvedtak 
nr. 480, 11. februar 2016, i samband med handsa-
minga av Innst. 155 S (2015–2016), jf. Dok. 8: 146 
(2015–2016):

«Stortinget ber regjeringen utarbeide tiltak for 
å hjelpe skolene med å sikre minoritetselevers 
deltakelse på overnattingsturer i skolens regi.»

Eit godt samarbeid mellom skole og heim skal 
sikre forståing av innhaldet i og målet med opplæ-
ringa, inkludert leirskoleopphald og andre over-
nattingsturar. I eit mangfaldig samfunn med ein 
aukande del elevar med fleirkulturell bakgrunn 
blir denne dialogen spesielt viktig. Det kan vere 
mange årsaker til at elevar har utfordringar knytte 
til overnattingsturar. I alle tilfelle skal skolen 
legge til rette for at eleven på best mogleg måte 
kan delta i det fellesskapet som skolen skal bidra 
til. Departementet har tillit til at den enkelte skole-
eigar, skoleleiar og lærar finn ein god balanse i 
slike spørsmål.

Mål for 2017

Målet med tilskottsordninga er å stimulere kom-
munane til å gi alle elevar eit leirskoleopphald i lø-
pet av grunnskolen. 

Rapport for 2015

Frå og med skoleåret 2015–16 har det blitt gjort 
endringar i rapporteringa av elevar på leirskole. 
Det blir ikkje lenger publisert statistikk for plan-
lagde leiskoleopphald i Grunnskolens Informa-
sjonssystem (GSI). I staden rapporterer fylkes-
mennene om innvilga leirskoletilskott. GSI-tal frå 
tidlegare år viste at det blei planlagt leiskoleopp-
hald for i underkant av ti pst. av elevane i grunn-
skolen kvart år.

Rapportering frå fylkesmennene viser at det i 
2015 blei innvilga leirskoletilskott for i alt 49 794 
elevar i 355 kommunar. Dette utgjer 8,3 pst. av 
gjennomsnittet av talet på grunnskoleelevar i sko-
leåra 2014–15 og 2015–16. Det tyder på at dei 
fleste, men ikkje alle, elevane har fått eit leirskole-
opphald i løpet av grunnskolen. Nokre av fylkes-
mennene opplyser om at det er kommunar i fylket 
som ikkje sender elevar på leirskole.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 67 Tilskott til opplæring i finsk 

Under denne posten er det tre tilskottsordningar: 
ei for opplæring i finsk som andrespråk i grunn-
skolen, ei for opplæring i finsk som andrespråk i 
vidaregåande opplæring og ei ordning for studie-
heimlar i finsk for lærarar i grunnskolen.

Mål for 2017

Målet med løyvinga er å bidra med finansiering til 
kommunar og frittståande grunnskolar i Troms 
og Finnmark som gir elevar med kvensk-finsk 
bakgrunn opplæring i finsk som andrespråk i sam-
svar med dei rettane som går fram av § 2-7 i opp-
læringslova. Vidare er målet med løyvinga å bidra 
med finansiering til fylkeskommunar og frittstå-
ande vidaregåande skolar som gir finskopplæring 
til elevar og lærlingar med kvensk-finsk bak-
grunn. Det er òg eit mål å styrke kompetansen i 
finsk for lærarar i grunnskolen. 

Rapport for 2015

Det har vore ein reduksjon i talet på elevar som 
vel finsk som andrespråk i grunnskolen i dei sei-
nare åra. Reduksjonen frå skoleåret 2014–15 til 
skoleåret 2015–16 var på 23 elevar eller fire pst.

Ved teljedato 2. mai var det i alt 22 elevar som 
fekk opplæring i finsk i vidaregåande opplæring. 
Dette er same nivå som året før, da 21 elevar fekk 
slik opplæring. 

Bruk av studieheimlar har vore om lag uendra 
i dei siste åra.

Budsjettforslag for 2017

Departementet foreslår ei løyving på 7,2 mill. 
kroner på posten.

Post 68 Tilskott til opplæring i 
kriminalomsorga

Mål for 2017

Målet med tilskottsordninga er å medverke med 
finansiering til fylkeskommunar som gir opplæ-
ring til innsette og lauslatne som har begynt på 
opplæring under soning, og som har rett til 
grunnskole- eller vidaregåande opplæring, even-
tuelt plikt til grunnskoleopplæring. For å moti-
vere flest mogleg til å ta opplæring, også dei som 
har kort soningstid eller sit i varetekt, er det eit 
mål at det òg blir gitt kortare kurs. Desse kursa 
skal i størst mogleg grad ta utgangspunkt i kom-
petansemål frå Læreplanverket for Kunn-
skapsløftet og opplæring i grunnleggande duglei-
kar. Det er vidare eit mål å legge til rette for god 
opplæring i dei to einingane for soning for barn 
og unge. Det overordna målet er å gi fleire inn-
sette høve til å tilby etterspurd kompetanse til ar-
beidsmarknaden eller å gi dei eit grunnlag for å 
fullføre opplæring eller utdanning når dei slepp 
ut av fengsel.

Rapport for 2015

Det er opplæringstilbod i alle fengsla der det er 
formålstenleg. I tillegg er det oppfølgingsklasser 
ti stader i landet. I 2015 var det gjennomsnittleg 
2 150 elevar/deltakarar i fengsel og oppføl-
gingsklasser (510 på heiltid og 1 640 på deltid). 
Dette er ein nedgang samanlikna med 2014, da ta-
let var 2 339 (542 på heiltid og 1 797 på deltid).

11 264 personar (8 579 på deltid og 2 685 på 
heiltid) tok del i ei eller anna form for opplæring i 
2015 (i 2014 var det tilsvarande talet 9 500 perso-
nar med 7 257 på deltid og 2 203 på heiltid). Det 
var fleire av dei innsette som deltok i opplæring 
gjennom året samanlikna med 2014, men dei del-
tok over kortare tid. Dette kan forklarast med 
endringar innanfor straffelova, straffegjennomfø-
ringslova og kriminalomsorga mellom anna med 
etablering av fleire typar straffegjennomføringar 
og institusjonar.

Oppfølgingsklasser er etablerte ti stader i 
landet for å lette overgangen etter lauslating. Av 
alle som deltok i opplæringa, fekk 680 personar 
tilbod gjennom oppfølgingsklassene (528 på del-
tid og 152 på heiltid). Dette er ein auke frå 2014, 
da 447 personar fekk tilbod gjennom opp-

følgingsklassene (122 på heiltid og 355 på 
deltid).

Gjennom heile året har skolane hatt 148 (190 i 
2014) elevar/deltakarar i grunnskoleopplæring, 
3 729 (3 149 i 2014) elevar/deltakarar i vidaregå-
ande opplæring, 2 675 (3 052 i 2014) elevar/delta-
karar på arbeidskvalifiserande kurs og 4 712 
(3 806 i 2014) elevar/deltakarar på andre typar 
opplæringskurs. I tillegg var det 220 (200 i 2014) 
som studerte ved fagskolar, høgskolar og univer-
sitet. Både arbeidskvalifiserande kurs og andre 
kurs er i stor grad utforma ut ifrå kompetansemål 
i læreplanar for vidaregåande skolar. 

Det samla talet på inngåtte lærekontraktar, 
praksiskandidatar, fagprøver og lærekandidatar 
har gått noko opp, frå 196 i 2014 til 230 i 2015.

Budsjettforslag for 2017

Departementet foreslår å løyve 279,4 mill. kroner 
på posten i 2017. I 2016-budsjettet er det sett av 
1 mill. kroner til eit eingongstilskott til undervis-
ningsutstyr i samband med ei kapasitetsutviding 
ved fleire fengsel. Desse midlane er trekte ut i løy-
vingsforslaget for 2017.

Post 69 Kompensasjon for 
investeringskostnader ved 
grunnskolereforma

Den samla investeringsramma for ordninga blei 
fastsett til 5 182,9 mill. kroner. 

31. desember 2016 vil samla restgjeld vere på 
123,9 mill. kroner, og 31. juli 2017 vil restgjelda 
vere nedbetalt. Investeringskompensasjonen er 
basert på den effektive renta i Noregs Bank på ni 
månaders statskassevekslar per 1. juli kvart år, 
med eit tillegg på 0,5 prosentpoeng. 

Mål for 2017

Målet med tilskottsordninga er å kompensere 
kommunane for meirutgifter til nødvendige inves-
teringar i skolebygg i samband med skolestart for 
seksåringar. 

Rapport for 2015

I 2015 blei det samla utbetalt 222,2 mill. kroner i 
kompensasjon.

Budsjettforslag for 2017

31. juli 2017 vil heile investeringsramma som blei 
fastsett da ordninga blei oppretta, vere nedbetalt. 

Departementet foreslår derfor å redusere løy-
vinga med 92,3 mill. kroner i høve til Saldert bud-
sjett for 2016.

Post 70 Tilskott til opplæring av lærlingar, 
praksisbrevkandidatar og lærekandidatar 
med særskilde behov

Målgruppa for tilskottet er lærlingar, praksisbrev-
kandidatar og lærekandidatar som ikkje har eller 
ikkje kan få tilfredsstillande utbytte av det ordi-
nære opplæringstilbodet, og/eller som har svake 
norskdugleikar og har budd kort tid i Noreg.

Mål for 2017

Tilskottsordninga skal stimulere lærebedrifter til 
å gi lærlingar, praksisbrevkandidatar og lærekan-
didatar med særskilde behov høve til å oppnå ei 
fagutdanning eller delar av ei fagutdanning. Målet 
er å gi ungdommar under 25 år betre høve til å 
jobbe i det ordinære arbeidslivet. 

Rapport for 2015

Tabell 4.2 viser at talet på søknader har auka mo-
naleg i dei siste åra.

Kjelde: Utdanningsdirektoratet

Søknader om tilskott for lærekandidatar utgjorde i 
2015 om lag 65 pst. av søknadene. Tilskottet har 
auka vesentleg i dei siste åra for å stette auken i ta-
let på søknader. I 2015 blei tilskottet utbetalt uav-
korta til alle tilskottsmottakarane. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Storleiken på tilskottet blir avkorta dersom 
samla timetal for alle søkarane overstig budsjettet 
for ordninga.

Post 71 Tilskott til kunst- og kulturarbeid i 
opplæringa

Tilskottsmottakarar er Norsk kulturskoleråd, Fel-
lesrådet for kunstfagene i skolen og Samarbeids-
forum for estetiske fag med medlemsorganisasjo-
nane deira. Tilskottet skal medverke til å finansi-
ere drifta for tilskottsmottakarane og felles 
utviklingsarbeid på området.

Mål for 2017

Målet med tilskottsordninga er å bidra til høgre kva-
litet i kulturskolen og i arbeidet med kunst og kultur 
i grunnopplæringa. Arbeidet og tiltaka til tilskotts-
mottakarane skal bidra til kvalitet for elevane og 
kompetanseheving for dei tilsette i kulturskolen og i 
grunnopplæringa. Vidare skal det støtte opp om na-
sjonale satsingar og samarbeid mellom opplærings-
sektoren og kultursektoren, og bidra til gode mo-
dellar for innhald, organisering og samarbeid lokalt.

Rapport for 2015

I 2015 blei øyremerkte midlar til Fellesrådet for 
kunstfagene i skolen (FKS) og Samarbeidsforum 
for estetiske fag (SEF) flytte til denne posten. Frå 
tidlegare fekk Norsk kulturskoleråd midlar over 
posten. Det blei samstundes etablert felles mål for 
bruken av midlane på posten.

Organisasjonane har i 2015 arbeidd med ei 
rekke ulike tiltak og satsingar for å betre kvalite-
ten i kulturskolane og i arbeidet med kunst og kul-
tur i grunnopplæringa. Kvar tilskottsmottakar har 
fordelt ein del av tilskottet sitt vidare til underlig-
gande medlemsorganisasjonar og prosjekt. Døme 
på prosjekt som har fått midlar, er De unges arena, 
Ungdommens musikkmeisterskap UMM, Kykeliky – 
kultur for dei yngste og Veslefrikk – ei nasjonal sat-
sing på skapande musikkarbeid med barn og unge. 

Budsjettforslag for 2017

Departementet foreslår at løyvinga blir ført vidare 
på same nivå som i 2016. 

Tabell 4.2 Talet på søknader om tilskott for 
 lærlingar og lærekandidatar i perioden 2008–15

År Tal på 
søknader

Lærlingar Lære- 
kandidatar

2008 186 129 57

2009 278 159 119

2010 357 176 181

2011 326 122 204

2012 528 194 334

2013 551 214 337

2014 626 226 400

2015 855 301 554



2016–2017 Prop. 1 S 69
Kunnskapsdepartementet
Post 72 Tilskott til internasjonale 
utdanningsprogram og organisasjonar

Gjennom EØS-avtalen deltar Noreg i alle EU-pro-
gramma på området opplæring og utdanning. 
Midlane på denne posten skal dekke bidraget frå 
Noreg til EUs utviklings- og informasjonssenter 
for yrkesopplæring (Cedefop), utgifter til nasjonal 
ekspert ved Senter for internasjonalisering av ut-
danning (SIU), nasjonal drift av Det europeiske 
ungdomsparlamentet (EUP), og kontingent til Det 
europeiske språkrådet i Graz. 

Mål for 2017

Hovudformålet med tilskottsordninga er at sam-
arbeidsaktivitetane skal utvikle kvaliteten, den 
interkulturelle dialogen og den europeiske di-
mensjonen i utdanningssystema til deltakar-
landa. Tilskottet skal medverke til at Noreg tar 
del i forpliktande samarbeid på tvers av lande-
grensene for å oppnå internasjonalisering av 
norsk utdanning. 

Rapport for 2015

Forvaltninga av tilskottsordninga blei i 2015 over-
ført frå Fylkesmannen i Vest-Agder til Senter for 
internasjonalisering av utdanninga (SIU). I 2015 
blei det samla utbetalt 6,4 mill. kroner på posten. 

Budsjettforslag for 2017

Departementet foreslår ei løyving på 6,3 mill. kro-
ner på posten.

Post 73 Tilskott til studieopphald i utlandet

Mål for 2017

Målet med tilskottsordninga er å legge til rette for 
at ungdom frå Noreg kan få skolegang og studie-
opphald i utlandet, for å gi dei betre kunnskap om 
kultur og språk i andre land og ei betre identitets-
forståing. I tillegg skal ordninga gi fransklærarar 
frå Noreg høve til fagleg og kulturell oppdatering 
gjennom studieopphald i Frankrike. Vidare skal 
ordninga legge til rette for internasjonale mobili-
tetsordningar i framandspråka fransk, tysk og 
spansk. 

Rapport for 2015

Forvaltninga av tilskottsordninga blei i 2015 over-
ført frå Fylkesmannen i Vest-Agder til Senter for 
internasjonalisering av utdanninga (SIU). 

Franske lycé

Dette er ein avtale mellom Noreg og Frankrike, 
som gir norske elevar høve til å ta tre år på skole i 
Frankrike. Tilboda er på vidaregåande nivå, og 
elevane får fransk baccalauréat, i tillegg til opplæ-
ring i norsk og samfunnsfag. I 2015 gjekk til sa-
man 60 norske elevar på dei skoletilboda som er 
omfatta av ordninga. Det kom inn 62 nye søkna-
der for hausten 2015, og 22 elevar fekk plass. No-
reg har kvart år høve til å sende totalt 22 elevar 
per årskull til skoletilboda i Frankrike.

United World Colleges (UWC)

Hausten 2015 gjekk 80 elevar på United World 
Colleges (UWC) fordelte på to årskull. Det kom 
inn 156 søknader for hausten 2015, noko som var 
rekordstor søking. Noreg har kvart år høve til å 
sende 40 elevar per årskull til skolane – 30 elevar 
til utlandet og ti til skolen i Noreg.

Tyske stipend

Ordninga gir norske vidaregåande elevar med 
opplæring i tysk høve til studieopphald eller som-
markurs i Tyskland. I 2015 blei det gitt tyske sti-
pend til 17 elevar fordelte på fem heilstipend og 
tolv delstipend. Det var ein norsk følgelærar med 
elevane som deltok på sommarkurset. 

Trollstipend

Ordninga gir norske fransklærarar og elevgrup-
per med franskopplæring høve til fagleg og kul-
turell oppdatering gjennom kortare studieopp-
hald i Frankrike. I 2015 blei 20 søknader om 
gruppereise til Frankrike godkjente. Desse sti-
penda førte til at 344 elevar frå grunnskolen og 
den vidaregåande skolen fekk reise saman med 
39 lærarar på studieopphald og skoleutveksling i 
Frankrike. Individuelle Trollstipend blei gitte til 
16 lærarar.

Budsjettforslag for 2017

Departementet foreslår at løyvinga blir ført vidare 
på same nivå som i 2016. 

Post 74 Tilskott til organisasjonar

Tilskottsmottakarar er frivillige og private organi-
sasjonar. Verksemda til organisasjonen må ha ein 
nasjonal verdi, og aktivitetar/tiltak må nå flest 
mogleg elevar og skolar. Tilskottsposten omfattar 

også prosjektstøtte til interesseorganisasjonar for 
funksjonshemma.

Mål for 2017

Formålet med tilskottsordningane på posten er å 
stimulere organisasjonane til å sette i verk tiltak, 
enten innanfor ordinær drift eller som prosjek-
tretta tiltak, som på ulike måtar kan bidra til å nå 
sektormåla for grunnopplæringa, jf. omtale i kate-
goriinnleiinga. 

Rapport for 2015

Følgande organisasjonar har fått tildelt midlar frå 
tilskottsordninga for private og frivillige organisa-
sjonar i 2015: Landslaget for nærmiljøskolen, No-
regs Mållag, Dissimilis kultur- og kompetansesen-
ter, Elevorganisasjonen, Landslaget for Norskun-
dervisning, Landslaget Fysisk Fostring i Skolen, 
Magasinett, Pirion, Redd Barna, First Scandinavia 
– Newtonrommene og First LEGO League, World-
Skills Norway, Ungt Entreprenørskap Norge, 

Skeiv Ungdom, MOT, LLH – Rosa kompetanse 
skole, Norsk Pedagogisk Dataforening, Forenin-
gen !les, Antirasistisk Senter, Norges Røde Kors – 
Leksehjelp, Operasjon Dagsverk, Blikk AS, 
Unicef-Norge, Leser søker bok og Dysleksi 
Norge. 

Frå prosjektstøtteordninga til interesseorgani-
sasjonar for funksjonshemma har følgande organi-
sasjonar fått tildelt tilskott i 2015: Cerebral Parese-
foreningen, Norges Blindeforbund, Norsk Interes-
seforening for kortvokste og Stoffskifteforbundet.

Budsjettforslag for 2017

Departementet foreslår at løyvinga blir ført 
vidare på same nivå som i 2016. Departementet 
vil sikre at Elevorganisasjonen, FIRST Scandina-
via, Operasjon Dagsverk og Worldskills Norway 
får eit grunntilskott i 2017. Utover dette foreslår 
departementet å prioritere tilskott til organisasjo-
nar som kan bidra til å styrke dei grunnleggande 
dugleikane til elevane, og til organisasjonar som 
arbeider mot mobbing.

Kap. 3225 Tiltak i grunnopplæringa

Visse innanlandske utgifter til flyktningar kan i 
høve til statistikkdirektiva til OECD bli definerte 
som offentleg utviklingshjelp. Ein del av løyvinga 
på kap. 225 post 64 blir rapportert som utviklings-

hjelp. Kunnskapsdepartementet foreslår ei tilsva-
rande løyving på kap. 3225 post 04. Refusjon av 
ODA-godkjente utgifter er berekna til 218,6 mill. 
kroner i 2017.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

04 Refusjon av ODA-godkjende utgifter 67 375 292 298 218 601

Sum kap. 3225 67 375 292 298 218 601

Kap. 226 Kvalitetsutvikling i grunnopplæringa

Skoleeigarane har hovudansvaret for kvalitetsut-
vikling av opplæringa i skolane sine og i lærebe-
drifter. For å bidra til høg kvalitet på grunnopplæ-
ringa i heile landet legg regjeringa stor vekt på å 
støtte og rettleie skolar og skoleeigarar gjennom 
kompetanse- og utviklingstiltak. Kap. 226 omfattar 
statlege løyvingar til kvalitetsutvikling i grunnopp-
læringa. 

Delar av løyvingane på postane 21 og 22 dek-
ker utgifter til lønn og administrasjon i Kunn-
skapsdepartementet, Utdanningsdirektoratet og 
hos andre statlege aktørar som er knytte til drift 
av dei ulike prosjekta og tiltaka. 

Ansvaret for forvaltninga av midlane på kapit-
let og gjennomføringa av tiltaka er i stor grad dele-
gert til Utdanningsdirektoratet.

Post 21 Særskilde driftsutgifter, kan 
overførast

Omtalen av denne posten må ein sjå i samanheng 
med omtalen under kap. 220 postane 01 og 21. 
Drift av Utdanningsdirektoratet og faste oppgåver 
som direktoratet har fått delegert, sikrar og støt-
tar tiltak for å utvikle kvaliteten i grunnopp-
læringa.

Løyvinga på posten finansierer kompetanseut-
vikling i grunnopplæringa, tiltak for betre lærings-
miljø, tiltak for auka gjennomføring i vidaregå-
ande opplæring og utvikling av læreplanverket for 
grunnopplæringa. Løyvinga på posten dekker òg 

element i kvalitetsvurderingssystemet for grunn-
opplæringa, mellom anna internasjonale undersø-
kingar, brukarundersøkingar, utdanningsstatis-
tikk og forsking og evaluering. Offentlege utval og 
ekspertutval som departementet har sett ned, får 
også dekt sine utgifter på denne posten. Løyvinga 
på posten blir òg nytta til drift av tidsavgrensa pro-
sjekt i den sentrale utdanningsadministrasjonen 
og tilskott til offentlege aktørar som blir invol-
verte i kvalitetsutvikling i grunnopplæringa. Etter 
kunngjering blir ein mindre del av posten tildelt 
private aktørar.

Skoleeigarane har ansvaret for å sikre nød-
vendig kompetanseutvikling for sine tilsette i 
grunnopplæringa, jf. § 10-8 i opplæringslova. Den 
statlege støtta til kompetanseutvikling i sektoren 
kjem i tillegg, til dømes når det blir gjort 
endringar i kompetansekrav, ved implemente-
ring av reformer og for å møte nasjonale utfor-
dringar. Vidareutdanning for lærarar og skolelei-
arar blir i hovudsak finansiert av løyvinga på 
kap. 226 post 22. Sjå omtale av dette, inkludert 
strategien Kompetanse for kvalitet, under denne 
posten. 

Mål for 2017

Midlane på posten skal medverke til kvalitetsut-
vikling i grunnopplæringa slik at sektormåla blir 
nådde, jf. omtale av desse i kategoriinnleiinga. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

21 Særskilde driftsutgifter, kan overførast 767 997 823 398 924 606

22 Videreutdanning for lærarar og skoleleiarar 1 004 109 1 324 132 1 325 314

50 Nasjonale senter i grunnopplæringa 85 976 91 939 94 040

60 Tilskott til forsking på tiltak for å auke  
gjennomføringa i vidaregåande opplæring 39 662 40 812 41 934

62 Tilskott for auka lærartettleik 383 518 395 215 236 882

63 Tidleg innsats i skolen gjennom auka lærarinnsats 
på 1.–4. trinn 150 000 754 420 836 303

70 Tilskott til NAROM 7 921 8 151 8 379

71 Tilskott til vitensenter 48 920 53 339 54 832

Sum kap. 0226 2 488 103 3 491 406 3 522 290

Rapport for 2015

Samla blei det nytta om lag 770 mill. kroner over 
posten i 2015. Hovuddelen av midlane gjekk til 
ulike kompetanseutviklingstiltak, der ungdoms-
trinnssatsinga Ungdomstrinn i utvikling var den 
største satsinga. Tiltak innanfor fag- og yrkesopp-
læringa og for å auke gjennomføringa i vidaregå-
ande opplæring utgjorde også ein betydeleg del av 
forbruket i 2015, i tillegg til kvalitetsvurderings-
systemet for grunnopplæringa. Dei største tiltaka 
og satsingane når det gjeld beløp, er nemnde i ta-
bellen under. Beløpa er avrunda.

Kompetanseutvikling i grunnopplæringa

Ungdomstrinn i utvikling (2013–2017) blei ført vi-
dare i 2015. Måloppnåinga med omsyn til delta-
king er svært god. Pulje 2 av totalt fire puljar av 
skolar med ungdomstrinn avslutta sine tre se-
mester i slutten av 2015. 309 skolar deltok i 
pulje 2. Samla sett har 561 skolar med ungdoms-
trinn deltatt i dei to første puljane. Det er eit mål at 
elevane skal oppleve meir meistring og læring 
gjennom meir variert og motiverande undervis-
ning. Skolebasert kompetanseutvikling er ein vik-
tig del av satsinga, som også skal medverke til kol-
lektiv profesjonsutvikling. Rapportar viser at alle 
skolane i pulje 2 ser teikn til forbetringar i klasse-
rommet og i kollegasamarbeidet. Fylkesmannen 
og skoleeigar ser på ressurslærarfunksjonen og 
utviklingsrettleiiarane som ei særleg god støtte i 

arbeidet. For å lykkast er det nødvendig med eit 
godt samarbeid mellom universitet og høgskolar, 
skoleeigar og skolar, samt at skoleleiar forankrar 
satsinga i lærarkollegiet. Delrapporten frå Nor-
disk institutt for studier av innovasjon, forskning 
og utdanning (NIFU), som evaluerer satsinga, frå 
desember 2015 viser at dette skjer i ulik grad. Slut-
trapporten kjem i desember 2018. 

Til saman 184 tilsette og leiarar fekk tilbod om 
studieplass innanfor Strategi for etter- og vidareut-
danning av tilsette i PP-tenesta (2013–2018) i 
2015. I perioden 2014–16 har 444 tatt vidareutdan-
ning innanfor strategien. NIFU og Nordlandsfors-
kning følgeevaluerer strategien. Første delrapport 
skal leverast hausten 2016, og sluttrapporten kjem 
våren 2018. 

Kompetanse for mangfold (2013–2017) blei i 
2015 gjennomført som barnehage- og skolebasert 
kompetanseutvikling i tema som andrespråkspe-
dagogikk og fleirkulturell pedagogikk. Det er 
også utvikla fleire vidareutdanningstilbod som del 
av satsinga. NIFU evaluerer satsinga. Den første 
delrapporten, som kom i mars 2015, synte at det 
ofte var lettare å få med dei barnehagane og sko-
lane som allereie arbeidde med fleirkulturelle 
spørsmål, enn dei som ikkje hadde kompetanse på 
området. I 2015 har satsinga lagt meir vekt på kor-
leis ein kan gi eit godt barnehage- og skoletilbod 
til barn som kjem som flyktningar. Neste delrap-
port for satsinga kjem i november 2016, og ende-
leg rapport skal komme i februar 2018. 

I 2015 fekk 34 kommunar status som realfags-
kommune innanfor strategien Tett på realfag – Na-
sjonal strategi for realfag i barnehagen og grunnopp-
læringen (2015–2019). Kommunane får fagleg og 
økonomisk støtte til etablering og drift av lokale re-
alfagsnettverk for barnehage og grunnskole. Det 
blei nytta 19 mill. kroner til tiltaket i 2015.

Senter for IKT i utdanninga har i 2015 følgt 
opp og vidareutvikla Den virtuelle matematikk-
skolen (DVM). Vidare har senteret dokumentert 
erfaringane og spreidd kunnskap om DVM i sek-
toren. Det er mellom anna opparbeidd verdifull 
kunnskap om tilpassa opplæring gjennom arbei-
det med DVM. 

Senter for IKT i utdanninga har saman med 
Universitetet i Tromsø og Høgskolen i Sør-Trøn-
delag etablert ei digital plattform for etter- og vida-
reutdanning av lærarar, Matematikk MOOC. 
Hausten 2015 starta det første kurset ved Univer-
sitetet i Tromsø med 297 studentar. Utviklinga av 
tilbodet blei finansiert av løyvinga på denne pos-
ten, medan sjølve utdanningstilbodet blir finansi-
ert innanfor ramma av Kompetanse for kvalitet på 
kap. 226 post 22. 

Satsing/tiltak Beløp 
(mill. kroner)

Ungdomstrinn i utvikling 160

Program for bedre gjennom-
føring i videregående opplæring 90

Nasjonalt kvalitetsvurderings-
system for grunnopplæringa 80

Strategi for etter- og vidareut-
danning av tilsette i PP-tenesta 33

Program for forsking og  
innovasjon i utdanningssektoren 
(FINNUT) 33

Rettleiarkorpset 28

Betre læringsmiljø 28

Kompetanse for mangfold 27

Samfunnskontrakten for fleire 
læreplassar 22

Program for bedre gjennomføring i videregående 
opplæring blei ført vidare i 2015. Hovudelementa i 
programmet er eit systematisk og kunnskapsba-
sert samarbeid på tvers av fylka og igangsetting 
av ein omfattande forskingsinnsats, sjå kap. 226 
post 60. Innsatsen i det fylkeskommunale nettver-
ket, som blir leia av departementet, har i særleg 
grad vore retta mot å styrke arbeidet med auka 
gjennomføring i fylkeskommunane og samarbeid 
mellom fylkeskommune og kommune om det 13-
årige skoleløpet. Fylkeskommunane rapporterer 
om at nettverket er eit viktig bidrag til å auke sys-
tematikken i arbeidet deira for auka gjennomfø-
ring.

Gjennom satsinga Fellesfag, yrkesretting og rele-
vans (FYR) har 1 300 fellesfaglærarar, program-
faglærarar og leiarar på yrkesfaglege utdannings-
program i 2015 fått skolering og trening i samar-
beid om ei meir yrkesretta og relevant undervis-
ning i fellesfaga. Alle fylkeskommunane deltar, og 
fleire rapporterer at dei ser ei god utvikling på 
skolane sine.

Statleg støtte til lokal kvalitetsutvikling

Løyvinga finansierer statleg støtte til lokal kvali-
tetsutvikling i skolen. Dette gjeld ulike statlege 
kvalitetsutviklingsprogram og stimuleringstil-
skott. 

I samarbeid med Utdanningsforbundet og KS 
blei det i 2015 lagt rammer for pilotering av ein 
funksjon som lærarspesialist i faga matematikk og 
norsk med vekt på lese- og skriveopplæring. 
Hausten 2015 blei 205 lærarar tilsette i funksjon 
som lærarspesialist. Det blei nytta 4,3 mill. kroner 
på tiltaket i 2015. NIFU evaluerer prosjektet og 
skal levere ein delrapport i oktober 2016 og slut-
trapport i desember 2017.

Samfunnskontrakten for fleire læreplassar 
(2012–2015) blei underteikna av utdanningsmyn-
digheitene og partane i arbeidslivet i april 2012. 
Samfunnskontrakten hadde tre hovudresultatmål 
for perioden: Talet på godkjente lærekontraktar 
skulle auke med 20 pst. i 2015 samanlikna med ni-
vået ved utgangen av 2011. Vidare skulle talet på 
vaksne som tar fag- og sveinebrev, auke, og den 
delen av lærlingane som fullfører og består med 
eit fag- eller sveinebrev, skulle auke. Frå 2011 til 
2015 har talet på nye lærekontraktar i Noreg auka 
med åtte pst. Det er store forskjellar mellom fylka, 
utdanningsprogramma og sektorane. Tre fylke 
nådde målet om ein auke på 20 pst. For seks av ni 
utdanningsprogram ser vi ein auke. Best ut kjem 
helse- og oppvekstfag med 37 pst. fleire lærekon-
traktar. I privat sektor har det vore ein auke på sju 

pst., i statleg sektor 22 pst., og i kommunal sektor 
har det vore ein auke på 29 pst. for talet på lære-
kontraktar. Talet på vaksne som tar eit fag- eller 
sveinebrev, har auka med 21 pst. Om lag 80 pst. av 
lærlingane tar fagbrev innan fem år. Delen av lær-
lingane som gjennomfører med fagbrev, har auka 
med eit par prosentpoeng frå 2008-kullet til 2011-
kullet.

I samband med samfunnskontrakten blei det 
satt i gang fleire tiltak som skulle medverke til å 
auke talet på læreplassar. I 2015 blei det mellom 
anna nytta midlar til utprøving av følgande tiltak: 
modellar for veksling mellom opplæring i skole og 
opplæring i bedrift, eit forsterka alternativt Vg3 i 
skole for dei som ikkje får læreplass, modellar for 
kvalifisering mellom Vg2 og Vg3 og hospitering 
for lærarar i vidaregåande skole og faglege leiarar 
og instruktørar i lærebedrift. Det blei òg nytta 
midlar til prosjekt for betre og meir samarbeid 
mellom skole og arbeidslivet i samband med sam-
funnskontrakten. Tiltaka er omtalte under.

I 2015 blei det nytta midlar til å stimulere ut-
prøving av vekslingsordningar der elevane i 
større grad kan veksle mellom opplæring i skole 
og opplæring i bedrift. Fafo leverte ein delrapport 
i desember 2015. Rapporten viser at det har vore 
utfordringar med å rekruttere elevar og å få til-
strekkeleg med læreplassar. Delrapporten peiker 
òg på at mange skolar og lærarar opplever det 
som krevjande å organisere vekslingsmodellar i 
tillegg til det ordinære opplæringsløpet. 

Elevar som ikkje får læreplass, har rett til alter-
nativt Vg3 i skole, men erfaringa så langt syner at 
tilbodet ikkje fungerer godt nok. Derfor blei det i 
2013 sett i gang ei utprøving i fem fylkeskommu-
nar av eit forsterka alternativt Vg3 med minst eit 
halvt år ekstra tid og opplæring basert på eit tett 
samarbeid mellom skole og arbeidsliv. Fafo evalu-
erte utprøvinga, og prosjektet blei avslutta i januar 
2016 med ein sluttrapport frå Utdanningsdirekto-
ratet. Evalueringa frå Fafo konkluderte med at ein 
ikkje kan seie sikkert om ordninga har effekt, og 
at dei fylkeskommunane som har deltatt i ut-
prøvinga, ikkje har klare anbefalingar når det 
gjeld vidareføring. Direktoratet konkluderer der-
for med at det ikkje er grunnlag for å innføre éin 
eller fleire nasjonale modellar for forsterka alter-
nativt Vg3 i skole. 

I 2015 blei det gitt tilskott til alle fylkeskommu-
nane for å prøve ut modellar for kvalifisering mel-
lom det andre og det tredje året i vidaregåande 
opplæring. Tiltaket gjeld for elevar som står i fare 
for ikkje å få læreplass, eller som ikkje har føreset-
nader for å gjennomføre Vg3 påbygging til gene-
rell studiekompetanse. Hausten 2016 vil Fafo le-

vere ein rapport der resultata av dei ulike kvalifi-
seringstiltaka vil bli presenterte.

Alle fylkeskommunane deltok i 2015 i vidarefø-
ring av hospiteringsordninga for programfaglæra-
rar, instruktørar, faglege leiarar, fellesfaglærarar 
og rådgivarar. I perioden frå 2013 til 2015 var det i 
overkant av 2 800 deltakarar i utprøvinga av hospi-
teringsordningar. Av desse deltok 1 300 i 2015. 
Programfaglærarar utgjorde størstedelen av 
gruppa. I 2015 fekk fylkeskommunane mogleg-
heit til å søke om tilskott til fagleg oppdatering for 
yrkesfaglærarar blant anna i form av korte kurs i 
regi av arbeidslivet. 

I 2015 blei det gjennomført prosjekt for å styrke 
samarbeidet mellom skole og arbeidsliv som følge 
av tilskott frå denne posten. Alle fylka er represen-
terte med minimum eitt prosjekt. Måla har vore å 
skape varige samarbeidsarenaer og -prosessar mel-
lom skole, skoleeigar og lokalt arbeidsliv. I tillegg 
skal prosjekta bidra til betre prosessar for dimen-
sjonering, fleire læreplassar og at bedriftene i 
større grad blir brukte som læringsarena. Prosjek-
tet blir avslutta i 2016.

Med bakgrunn i strategien Lærerløftet – på lag 
for kunnskapsskolen, som regjeringa la fram i sep-
tember 2014, har Rettleiarkorpset fått ei ny, meir 
kompensatorisk innretting, som inneber at innsat-
sen blir retta mot dei skoleeigarane som treng det 
mest. Rettleiingsperioden er utvida til inntil to og 
eit halvt år. Ti nye skoleeigarar starta opp med 
rettleiing i 2015, som første gruppe med utvida 
rettleiingsperiode. 

I 2015 blei 6 mill. kroner nytta til tiltak for rett-
leiing av nytilsette nyutdanna lærarar på posten. 
Midlane gjekk til å styrke rettleiarutdanninga og 
nettverksarbeid mellom skoleeigarar og lærarut-
danningsinstitusjonane. Ordninga skal bidra til 
ein god overgang mellom utdanning og yrke, og 
til å rekruttere, utvikle og halde på dyktige læra-
rar og barnehagelærarar. For omtale av rettleiing 
av barnehagelærarar sjå kap. 231 post 21. Ei kart-
legging frå 2014 viste at ni av ti skolar med nytil-
sette nyutdanna lærarar hadde innført ei rettlei-
ingsordning. Rambøll evaluerer ordninga, og slut-
trapporten blir levert i desember 2016. 

Satsinga Betre læringsmiljø blei avslutta i 2015. 
I satsinga blei det utvikla og formidla forskingsba-
sert kunnskap og nettressursar som skolar og 
skoleeigarar kan bruke i det praktiske arbeidet 
med læringsmiljøet til elevane. Evalueringa frå 
Uni Research i 2014 syner at mange skoleeigarar 
og skolar arbeider meir systematisk med lærings-
miljøet til elevane. Samstundes er det framleis 

store utfordringar i arbeidet med det psykososiale 
miljøet til elevane, jf. mellom anna NOU 2015: 2 Å 
høre til. Virkemidler for et trygt psykososialt skole-
miljø (Djupedalutvalet). 

Manifest mot mobbing bestod av sentrale 
nasjonale partar og gjaldt i utgangspunktet for 
perioden 2010–14. I påvente av utgreiinga frå 
Djupedalutvalet valde regjeringa å føre vidare 
manifestet også i 2015. Partane blei i 2015 einige 
om å ikkje føre vidare Manifest mot mobbing. I 
staden blei eit nytt Partnerskap mot mobbing eta-
blert frå januar 2016. Fire fylke fekk i 2015 utbe-
talt støtte til vidareføring av prøveordninga med 
mobbeombod. Telemarksforsking har fått i opp-
drag å evaluere ordninga. Sluttrapporten er 
venta mot slutten av 2016.

Læringsmiljøprosjektet gir målretta hjelp og 
rettleiing til kommunar og skolar som har høge 
mobbetal. Prosjektet starta opp i 2013, og ved 
hausten 2016 blei den tredje puljen med deltaka-
rar tatt opp. Da er til saman 36 kommunar og 78 
skolar med over 20 000 elevar med i prosjektet. 
Skolane er valde ut etter ein analyse av resultata 
frå Elevundersøkinga og ei vurdering frå fylkes-
mannen av kva for kommunar og skolar som 
treng hjelp til å handsame dei utfordringane dei 
har. Ein del av prosjektet er også at fylkesmannen 
skal følge opp kommunar som har utfordringar på 
læringsmiljøfeltet, men som ikkje tar del i prosjek-
tet. Prosjektet er blitt godt mottatt i kommunane.

I 2015 blei forsøket med gratis deltidsplass på 
aktivitetsskolen ved Mortensrud skole i Oslo ført 
vidare, innanfor ramma av Oslo Sør-satsingen. Del-
takinga på aktivitetsskolen har auka mykje sidan 
forsøket starta – frå 30 pst. 1. oktober 2013 til 
92 pst. per 1. mai 2015 – og dei føresette med barn 
på Mortensrud skole er svært nøgde med tilbodet 
på aktivitetsskolen. Prosjektet blir ført vidare ut 
skoleåret 2016–17, og sluttrapporten er venta 
hausten 2017.

Som ein del av Groruddalssatsingen (2007–
2016) gjennomfører Oslo kommune i perioden 
2012–16 eit fleirårig skoleutviklingsprosjekt i Gro-
ruddalen og i bydel Søndre Nordstrand. Hovu-
dinnsatsen i 2015 har vore sett inn på språk- og 
skriveopplæring og klasseleiing. Oxford Research 
gjennomfører ei evaluering av prosjektet, og slut-
trapporten kjem i 2017.

I 2015 blei det nytta 5,8 mill. kroner til til-
skottsordninga for symjeopplæring for nykomne 
minoritetsspråklege barn, unge og vaksne som er 
omfatta av grunnskoleopplæringa. Alle fylka fekk 
midlar som kommunane kunne søke om. 

Struktur, læreplanar og vurdering 

I 2015 har det vore arbeidd med tiltaka i 
Meld. St. 20 (2012–2013) På rett vei. Departe-
mentet har fastsett eit nytt tredje ledd i forskrift 
til opplæringslova § 1-3, som opnar for fleksibel 
fag- og timefordeling i vidaregåande opplæring. 
Det blei utarbeidd forslag til læreplanar for dei 
nye studieførebuande utdanningsprogramma 
kunst, design og arkitektur og medium og kom-
munikasjon; desse blei fastsette etter høyring 
våren 2016.

I 2015 blei det nytta 3,4 mill. kroner til arbeidet 
med å gjennomgå tilbodsstrukturen på dei yrkes-
faglege utdanningsprogramma. I arbeidet samarbei-
der Utdanningsdirektoratet tett med partane i ar-
beidslivet. Direktoratet gav anbefalingane sine til 
Kunnskapsdepartementet i september 2016, sjå om-
tale under Strategiar og tiltak i kategoriinnleiinga.

Arbeidslivsfaget blei hausten 2015 eit ordinært 
tilbod på ungdomstrinnet etter å ha vore ei forsøk-
sordning sidan 2009. Revidert læreplan i faget ut-
danningsval og ny rettleiing til faget blei også fer-
digstilte i 2015.

Det overordna målet med den nasjonale sat-
singa Vurdering for læring har vore å vidareutvikle 
ein vurderingskultur og ein vurderingspraksis 
som har læring som mål. Frå 2010 til 2015 har 305 
kommunar, alle fylkeskommunane og 102 private 
skoleeigarar deltatt. Satsinga er no i hovudsak ba-
sert på samlingar og innretta mot skoleeigarar. I 
2015 blei det nytta 19 mill. kroner til prosjektet. 
Satsinga har oppnådd gode resultat. Forskings-
rapportar, resultat frå Utdanningsdirektoratets 
spørjeundersøkingar til skolar og skoleeigarar og 
Elevundersøkinga, samt tilbakemeldingar frå delt-
akarar i satsinga, viser mellom anna at arbeidet 
med vurdering av elevar og lærlingar fører til be-
tre forståing av læreplanar, og at fleire skoleeiga-
rar og skolar har utvikla ein felles kultur for vurde-
ring. Satsinga skal avsluttast i 2018. 

Kvalitetsvurderingssystemet for grunnopplæringa

Det nasjonale prøve- og vurderingssystemet om-
fattar nasjonale prøver, kartleggingsprøver, læ-
ringsstøttande prøver og karakterstøttande prø-
ver. Dei nasjonale prøvene gir styringsinforma-
sjon til nasjonale utdanningsmyndigheiter, skolar 
og skoleeigarar, og blir nytta som eit pedagogisk 
verktøy av lærarane. Kartleggingsprøvene, læ-
ringsstøttande prøver og karakterstøttande prøver 
skal avdekke behov for oppfølging og tilretteleg-
ging på elev- og skolenivå og vere til støtte for lær-
arane i vurderingsarbeidet.

I dei siste åra har Utdanningsdirektoratet ar-
beidd med å legge grunnlaget for trendmålingar i 
dei nasjonale prøvene. Sjå tilstandsvurderinga i 
kategoriinnleiinga for omtale av resultat frå dei na-
sjonale prøvene.

Utviklinga av kvalitetsvurderingssystemet i fag- 
og yrkesopplæringa blei ført vidare i 2015. Informa-
sjon om gjennomføring, læringsmiljø, kvaliteten på 
opplæringa i lærebedriftene og overgangen til ar-
beidsmarknaden for nyutdanna fagarbeidarar skal 
inngå. Sluttrapporten for eit forskingsprosjekt om 
kvalitet i fag- og yrkesopplæringa blei levert i mai 
2015. Forskinga, som blei gjennomført i samarbeid 
mellom NIFU, Fafo, Universitetet i Bergen og Høg-
skolen i Oslo og Akershus, konsentrerte seg om 
seks tema: læringsmiljø, innhald og vurdering, kva-
litetsarbeid, gjennomføring og fråfall, fagopplæ-
ringa som inngangsport til arbeidslivet og eit heil-
skapleg kvalitetsvurderingssystem for fag- og yr-
kesopplæringa. 

Budsjettforslag for 2017

Kunnskapsdepartementet foreslår ei løyving på 
924,6 mill. kroner på kap. 226 post 21 i 2017 til 
ulike tiltak for kvalitetsutvikling i grunnopplæ-
ringa. Det er ein auke på 101 mill. kroner i høve til 
Saldert budsjett 2016.

Utdanningsdirektoratet får fullmakt til å vur-
dere disponeringa av hovuddelen av midlane på 
posten i samråd med departementet, innanfor den 
ramma som er foreslått over. 

I løyvingsforslaget er det tatt omsyn til fleire 
flyttingar av midlar til og frå posten:
– 23,8 mill. kroner er flytte til kap. 280 post 01 

(driftsløyvinga til NOKUT). Midlane gjeld fi-
nansiering av ordninga for godkjenning av 
utanlandsk fagutdanning.

– 800 000 kroner er flytte til kap. 280 post 50 
(driftsløyvinga til SIU). Midlane gjeld interna-
sjonale oppgåver som SIU har innanfor fag- og 
yrkesopplæringa.

– Løyvinga er foreslått auka med 1 mill. kroner 
mot ein tilsvarande reduksjon på kap. 500 
post 21 under Kommunal- og moderniserings-
departementet. Midlane har vore nytta til finan-
siering av opplæringskontoret for statlege 
verksemder i Oslo og Akershus medan konto-
ret var eit pilotprosjekt.

– Løyvinga er foreslått auka med 2 mill. kroner 
mot ein tilsvarande reduksjon på kap. 285 
post 53. Midlane skal gå til ei styrking av for-
skinga om antisemittisme og gruppebaserte 
fordommar gjennom Noregs forskingsråd. 
Totalt blir det sett av 4 mill. kroner til forsking 

om antisemittisme og gruppebaserte fordom-
mar på posten i 2017. Sjå kap. 8 om likestilling 
og arbeid mot diskriminering for nærare 
omtale.

Det blir foreslått ei tilsegnsfullmakt på 20 mill. 
kroner knytt til posten, jf. forslag til vedtak III 
nr. 1.

Nedanfor følger omtale av dei viktigaste priori-
teringane innanfor løyvingsforslaget. 

Kompetanseutvikling

Våren 2017 vil regjeringa legge fram ei melding 
til Stortinget om kvalitet i skolen og skoleeigar-
skap. Eit viktig grep i meldinga er ein ny modell 
for styring og finansiering av kompetanseutvik-
ling i skolen. Målet er at kompetanseutviklings-
tiltak i større grad blir differensierte etter be-
hova til kommunane og kapasiteten dei har til å 
utvikle skolane sine. Departementet vil også 
styrke lokalt kvalitetsutviklingsarbeid og støtte 
skoleeigarar med svake resultat på sentrale om-
råde. Dette er nærare omtalt under Strategiar og 
tiltak i kategoriinnleiinga. Departementet ønsker 
å gjennomføre omlegginga til den nye modellen 
over tid, men vil starte arbeidet i budsjettet for 
2017. Innanfor løyvingsforslaget på posten vil de-
partementet nytte om lag 160 mill. kroner på til-
tak som er i tråd med den nye modellen. Tiltaka 
blir i hovudsak finansierte frå midlar til kompe-
tanseutviklingstiltak som blir, eller er i ferd med 
å bli, fasa ut. Midlane vil bli nytta på denne må-
ten:
– Departementet vil nytte om lag 45 mill. kroner 

på eit utvida og forsterka rettleiarkorps, som 
primært er mynta på skoleeigarar som over 
tid ikkje oppnår tilfredstillande resultat på in-
dikatorar som læringsmiljø, gjennomføring og 
læringsutbytte. Korpset skal i samarbeid med 
fylkesmennene stimulere utvalde skoleeiga-
rar til å arbeide målretta for å oppnå betre 
resultat.

– Om lag 100 mill. kroner skal nyttast til eit nytt, 
meir desentralisert system for kompetanseutvik-
ling i skolen. Staten vil fastsette nokre overordna 
rammer og legge til rette for samarbeid, men 
overlate til skoleeigarar og universitet og høg-
skolar i samarbeid å definere innhald og priorite-
ringar i kompetansetiltaka innanfor desse ram-
mene. Departementet vil finansiere systemet 
slik at universitet og høgskolar kan bygge opp til-
bod av relevante kompetansetiltak baserte på 
eksisterande kunnskap og forsking og skoleeiga-
rar kan gjennomføre kompetanseutvikling. 

– Departementet vil sette av om lag 15 mill. kro-
ner på posten til ei innovasjonsordning der sta-
ten stiller strenge krav til kvalitet og evalue-
ring, men lar det vere opp til forskarar og sko-
lar å utforme innhaldet i forskings- og 
utviklingsprosjekt, innanfor nokre tematiske 
rammer. Midlane skal vere søkbare og bli til-
delte på basis av kvalitet etter konkurranse. 
Formålet er å skape ny kunnskap som skal 
spreiast til andre skolar og skoleeigarar. Eit 
lag rundt eleven inngår i innovasjonsordninga 
i den nye modellen. I prosjektet skal det vur-
derast og prøvast ut ulike modellar for bruk av 
fleire yrkesgrupper i skolen. Tiltaket må også 
settast i samanheng med arbeidet til regje-
ringa for eit godt læringsmiljø.

I 2017 vil siste pulje med skolar fullføre skole-
basert kompetanseutvikling i klasseleiing, 
lesing, skriving og rekning i satsinga Ungdoms-
trinn i utvikling (2013–2017). Da vil nær alle 
skolar med ungdomstrinn i landet ha deltatt i sat-
singa. Departementet vil sette av om lag 80 mill. 
kroner vil satsinga i 2017. Dette er ein reduksjon 
på om lag 70 mill. kroner i høve til 2016, fordi det 
berre er ein pulje med skolar som deltar i 2017. 
Dei andre åra har to puljar gått parallelt. 

Departementet vil halde fram med satsinga 
Strategi for etter- og vidareutdanning for tilsette i 
PP-tenesta (2013–2018), og vil nytte om lag 
30 mill. kroner til dette i 2017. 

Departementet vil halde fram med satsinga 
Kompetanse for mangfold 2013–2017. Satsinga 
omhandlar kompetanse for opplæring av minori-
tetsspråklege. Departementet vil sette av 
23 mill. kroner til satsinga i 2017. 

På grunn av flyktningsituasjonen hausten 2015 
og våren 2016 blei det sett i gang ei rekke tiltak for 
å hjelpe skoleeigarane med å gi ei god opplæring 
til dei nykomne elevane. Det blei etablert spørjin-
gar for å følge opp at asylsøkande barn får den 
opplæringa dei har rett på, starta utvikling av nett-
sida skolekassa.no med læringsressursar på fleire 
språk, etablert ein lærarpool av lærarar med ledig 
kapasitet, samt starta utvikling av regionale kurs 
retta mot kommunar som har mottatt mange ny-
komne asylsøkarar eller flyktningar i skolealde-
ren. Denne kompetansehevinga startar hausten 
2016 gjennom samlingar for skoleleiarar, lærarar 
og tilsette i PPT og mottak. Samlingane vil ta opp 
tema som regelverk, innføringstilbod, kunnskap 
om andrespråksopplæring og handtering av trau-
mar. Departementet vil i 2017 føre vidare og vida-
reutvikle desse tiltaka og set av 13 mill. kroner til 
dette.

Strategien Yrkesfaglærerløftet – for fremtidens 
fagarbeidere blei lagd fram hausten 2015. Innanfor 
løyvingsforslaget for posten foreslår departemen-
tet å styrke strategien med om lag 30 mill. kroner 
til utvikling og gjennomføring av etter- og vidare-
utdanningstilbod for yrkesfaglærarar. 

Regjeringa vil sette av om lag 30 mill. kroner 
til satsinga Språkløyper – nasjonal strategi for 
språk, lesing og skriving 2016–2019 i 2017. I sam-
band med strategien vil Utdanningsdirektoratet i 
2017 også lyse ut midlar for å bidra til at det blir 
utvikla gode lesestimuleringstiltak som støttar 
opp under mål, målgrupper og temaområde i 
Språkløyper.

Innanfor løyvingsforslaget på posten vil depar-
tementet sette av om lag 65 mill. kroner til arbei-
det mot mobbing og for eit godt læringsmiljø – ein 
auke på rundt 35 mill. kroner frå 2016. I tillegg 
kjem midlar på kap. 231 post 21. Tiltaka til regje-
ringa kan delast inn i tre hovudområde: eit betre 
handhevingsapparat, betre støtte og rettleiing til 
elevar og foreldre og meir kompetanse i barneha-
gen og skolen. Av dette vil 17 mill. kroner bli nytta 
til å styrke fylkesmannen for å sikre at den nye 
handhevingsordninga skal vere enklare, raskare 
og tryggare enn i dag. 3 mill. kroner blir nytta til å 
auke kapasiteten til Barneombodet til å gi støtte 
og rettleiing i vanskelege mobbesaker i barne-
hage og skole. Ein stor del av satsinga skal gå til å 
auke evna barnehagane og skolane har til å føre-
bygge, avdekke og handtere mobbing. Det vil om-
fatte både auka kompetanse om regelverk og 
praktisk mobbearbeid. Dei med størst utfordrin-
gar får raskast og mest hjelp.

Satsinga på arbeidet mot mobbing og for eit 
godt læringsmiljø skal omfatte tiltak mot rasisme 
og antisemittisme. Dette omfattar ei styrking av 
Dembra (Demokratisk beredskap mot rasisme og 
antisemittisme), som er eit opplegg for etterutdan-
ning av lærarar og skoleleiarar kring temaa anti-
semittisme, rasisme og handtering av konfliktar i 
skolen. Sjå òg kap. 8 Likestilling og arbeid mot 
diskriminering i del III. Tiltaka mot mobbing er 
også ein del av opptrappingsplanen mot vald og 
overgrep, jf. omtale i Prop. 1 S (2016–2017) for 
Barne- og likestillingsdepartementet.

Statleg støtte til lokal kvalitetsutvikling

Løyvingsforslaget for 2017 inneber ei styrking av 
satsinga på nye karrierevegar for lærarar. Depar-
tementet vil forlenge og vidareutvikle piloteringa 
av funksjonen som lærarspesialist. I tillegg vil de-
partementet utvide den spesialistutdanninga som 
starta hausten 2016, med ytterlegare 45 studie-

plassar frå hausten 2017. Departementet vil sette 
av om lag 20 mill. kroner til satsinga på nye karrie-
revegar for lærarar i 2017, ein auke på 7 mill. kro-
ner i høve til 2016.

I 2017 vil departementet gi tilskott på til saman 
20 mill. kroner til Oslo, Drammen, Stavanger og 
Trondheim til prosjekt med gratis deltidstilbod i 
SFO. Prosjekta starta opp hausten 2016, og kom-
munane har valt ulike modellar, der somme eta-
blerer ei behovsprøvd ordning etter inntekta til 
foreldra, somme tilbyr gratis deltid til nykomne 
grunnskoleelevar, og somme gir tilbod til alle ele-
var ved utvalde trinn eller skolar. Utdanningsdi-
rektoratet følger prosjektet og tilbyr arenaer for 
erfaringsdeling mellom kommunane.

Departementet vil føre vidare Lektor2-ord-
ninga, der fagpersonar frå arbeidslivet med real-
fagskompetanse underviser i enkelttimar på ung-
domstrinnet i grunnskolen og i vidaregåande opp-
læring. 

Staten og Oslo kommune har samarbeidd om 
ei satsing i Groruddalen i perioden 2007–16. Re-
gjeringa og Oslo kommune har i juni 2016 inngått 
ein samarbeidsavtale om ei ny, tiårig satsing i Gro-
ruddalen for perioden 2017–26, jf. Prop. 1 S 
(2016–2017) for Kommunal- og moderniserings-
departementet, kap. 590 post 65. Eit av dei tre del-
programma i satsinga er Oppvekst og utdanning. 
Målet med dette delprogrammet er å sikre gode 
oppvekstvilkår og medverke til at fleire fullfører 
og består vidaregåande opplæring gjennom forbe-
tring av tenester på oppvekst- og utdanningsfeltet 
i Groruddalen. Departementet vil sette av 10 mill. 
kroner til prosjekt innanfor barnehage og skole i 
2017. Midlane blir tildelte frå Utdanningsdirekto-
ratet til Oslo kommune etter søknad.

Departementet foreslår å auke satsinga på Tett 
på realfag med 30 mill. kroner i 2017 til om lag 
80 mill. kroner. Auken vil bli nytta på å rekruttere 
fleire kommunar til realfagskommunar, til talent-
sentre ved nokre vitensenter og til å implemen-
tere kunnskap om god opplæring i matematikk og 
naturfag i sektoren. Det vil også bli sett av midlar 
til evaluering av strategien. 

Den virtuelle matematikkskolen (DVM) gir 
digitale tilbod til elevar på 10. trinn som vil ta 
matematikk på vidaregåande skole, og elevar på 
ungdomstrinnet som strever med matematikk. 
Frå skoleåret 2016–17 vil det også bli starta opp 
forsøk med tilbod til elevar på ungdomstrinnet 
som ønsker større utfordringar/fordjuping i 
matematikk, men som ikkje ønsker forsering 
(DVM Pluss). DVM skal førast vidare som pro-
sjekt fram til 2020. I prosjektperioden skal det 
greiast ut om vidare drift av DVM kan overlatast 

til kommunar og fylkeskommunar og/eller til 
kommersielle aktørar. Departementet tar ikkje 
sikte på at staten skal ta ansvaret for drifta av 
DVM på permanent basis.

Det fylkeskommunale nettverket i Program for 
bedre gjennomføring blir avslutta i 2016. Departe-
mentet vil fortsette samarbeidet med fylka om 
gjennomføring i vidaregåande opplæring gjennom 
å delta i det fylkeskommunale kvalitetsnettverket 
som KS oppretta i 2014. Kunnskapsdepartementet 
vil støtte drifta i 2017. Det blir òg foreslått å føre vi-
dare løyvinga under kap. 226 post 60 til utprøving 
og effektevaluering av tiltak for auka gjennomfø-
ring, jf. omtale under denne posten.

Skoleringa av lærarar og leiarar i FYR-prosjek-
tet (Fellesfag, Yrkesfag, Relevans) blir avslutta i 
2016. Departementet vil likevel føre vidare den 
nasjonale koordineringa av arbeidet med yrkes-
retting og relevans i fellesfaga på dei yrkesfaglege 
utdanningsprogramma.

I samband med handsaminga av revidert na-
sjonalbudsjett for 2016 blei det løyvd 15 mill. kro-
ner til eit tilskott retta mot permitterte og 
oppsagde lærlingar og lærekandidatar, jf. 
Innst. 400 S (2015–2016). I 2017 får dette tilskottet 
heilårsverknad på 30 mill. kroner. 

0–24-samarbeidet mellom dei fem direktorata 
Utdanningsdirektoratet, Integrerings- og mang-
faldsdirektoratet, Barne-, ungdoms- og familiedi-
rektoratet, Helsedirektoratet og Arbeids- og vel-
ferdsdirektoratet vil bli ført vidare i 2017. Pro-
grammet skal legge til rette for meir samordna 
innsats retta mot utsette barn og ungdom mellom 
0 og 24 år som kan bidra til at fleire lykkast i sko-
len og fullfører vidaregåande opplæring, og at 
færre fell utanfor i samfunnet. Utdanningsdirekto-
ratet koordinerer programmet, som varer til 2020.

Departementet vil føre vidare midlar til sa-
miske tiltak. Det er utvikla eit rammeverk for sa-
misk fjernundervisning som skal medverke til be-
tre kvalitet på og likeverd i fjernundervisningstil-
boda, styrkt informasjon til skolar, føresette og 
elevar om fjernundervisningstilboda og auka 
kompetanse blant fjernundervisningstilbydarar. 
Midlane vil òg bli nytta til vidare drift av den sa-
miske læremiddeltenesta Ovttas/Aktan/Aktesne. 

Struktur, læreplanar og vurdering 

I Meld. St. 28 (2015–2016) Fag – Fordypning – For-
ståelse: En fornyelse av Kunnskapsløftet er det var-
sla ei fornying av alle delar av læreplanverket i 
grunnopplæringa. Fornyinga vil gi ein auke i utgif-
tene til læreplanarbeid, og det er sett av midlar til 
dette i løyvingsforslaget for 2017. 

Departementet vil føre vidare tilskottsord-
ninga for symjeopplæring for nykomne minoritets-
språklege elevar. Målet med tilskottet er å stimu-
lere kommunane til å gi ei sårbar gruppe elevar 
meir og betre symjeopplæring, slik at risikoen for 
ulykker blir redusert. Departementet vil sette av 
10 mill. kroner til ordninga. Ei dugleiksprøve i 
symjing er innført hausten 2016. I 2017 skal det 
etablerast ein nettportal for symjing og eit kompe-
tansehevingstilbod for lærarar. Det skal også utvi-
klast støttemateriell for samarbeid mellom frivil-
lige organisasjonar og kommunar.

Prøveordninga med valfag i programmering 
på ungdomstrinnet i nokre kommunar blir ført vi-
dare. Departementet har sett av 5 mill. kroner til 
dette.

Kvalitetsvurderingssystemet for grunnopplæringa

Kvalitetsvurderingssystemet blir forvalta og utvi-
kla vidare i 2017. Dette omfattar utvikling av Sko-
leporten, brukarundersøkingar, statistikk og indi-
katorar og deltaking i internasjonale undersøkin-
gar. Vidare blir løyvinga nytta til forsking og evalu-
ering i grunnopplæringa, inkludert kartleggingar, 
evalueringar og forskingsbaserte analysar av stat-
lege tiltak som er under utprøving eller implemen-
tering. Dette omfattar midlar til Program for for-
sking og innovasjon i utdanningssektoren 
(FINNUT), sjå meir omtale under programkate-
gori 07.50 Kompetansepolitikk og livslang læring. 
Innanfor løyvinga blir det nytta midlar til utvikling 
av eit kvalitetsvurderingssystem for fag- og yrkes-
opplæringa. Midlar til drift av systemet blir òg 
løyvde over kap. 220 postane 01 og 21.

Andre saker

Departementet vil innanfor løyvingsforslaget gi eit 
tilskott til Norsk Folkemuseum på 1,6 mill. kroner 
til forvaltning av nettstaden minstemme.no. For-
valtningsansvaret blei flytt frå Senter for IKT i ut-
danninga til Eidsvoll 1814, som er ei avdeling av 
Norsk Folkemuseum, 1. august 2016, jf. omtale i 
Prop. 122 S (2015–2016).

Post 22 Vidareutdanning for lærarar og 
skoleleiarar

Løyvinga finansierer regjeringa si satsing på kvali-
fisering av og vidareutdanning for lærarar og sko-
leleiarar. Satsinga omfattar fleire ordningar.

For å stimulere lærarar og skoleeigarar til å 
satse på vidareutdanning er det innanfor strate-
gien Kompetanse for kvalitet etablert ei vikar- og 

stipendordning. I vikarordninga gir staten eit til-
skott på 75 pst. av gjennomsnittleg årsverkskost-
nad for vidareutdanning i matematikk og naturfag 
og 60 pst. i andre fag for vidareutdanning på inntil 
60 studiepoeng. Gjennom stipendordninga får lær-
arar eit stipend for å ta vidareutdanning på inntil 
30 studiepoeng. I begge ordningane finansierer 
staten studieplassar til vidareutdanning ved uni-
versitet og høgskolar, mens skoleeigaren dekker 
kostnader i samband med reise, opphald, lære-
middel og liknande. 

Ein ny strategi med partane om vidareutdan-
ning for lærarar og skoleleiarar innanfor Kompe-
tanse for kvalitet gjeld frå hausten 2016 og skal 
gjelde for perioden 2016–25. Partane har lagt opp 
til eit tiårig løp for å sikre fordjuping i fag i tråd 
med dei nye krava til kompetanse.

Rektorutdanninga er eit deltidsstudium på 30 
studiepoeng. Studieplassane er finansierte av 
staten. 

Frå og med hausten 2015 er det etablert ei sti-
pendordning for tilsette i undervisningsstillingar 
som manglar lærarutdanning, og som er kvalifi-
serte til PPU, PPU-Y og treårig yrkesfaglærarut-
danning (YFL). Både grunnskolen og vidaregå-
ande opplæring er omfatta av ordninga. Våren 2016 
blei det òg utlyst stipendmidlar til rekruttering av 
personar utanfor skolesektoren som ønsker å ta ei 
yrkesfaglærarutdanning for å jobbe i skolen.

Kompetansekrava for undervisning blei 
skjerpa frå august 2015, slik at alle lærarar som 
underviser i faga engelsk, matematikk, norsk, sa-
misk og norsk teiknspråk i grunnskolen, må ha 
relevant formalkompetanse, jf. Innst. 352 L (2014–
2015) og Prop. 82 L (2014–2015) Endringar i opp-
læringslova og privatskolelova (krav om relevant 
kompetanse i undervisningsfag m.m.). Den stat-
lege satsinga på vidareutdanning skal legge til 
rette for at skoleeigarane kan nå kompetanse-
krava i løpet av ein periode på ti år. Regjeringa vil 
hausten 2016 legge fram ein lovproposisjon som 
følger opp vedtaket frå Stortinget om at lærarar 
som blei utdanna før 1. januar 2014, skal ha dis-
pensasjon frå krava i denne perioden (sjå omtale 
av oppmodingsvedtak nr. 599 under). 

Departementet viser til oppmodingsvedtak nr. 
593, 12. april 2016, i samband med handsaminga 
av Innst. 218 S (2015–2016), jf. Dok. 8:11 S (2015–
2016):

«Stortinget ber regjeringen sørge for at videre-
utdanningstilbudene er av høy kvalitet, riktig 
dimensjonert og tilpasset regionale behov. 
Videreutdanningstilbudene må organiseres på 

en måte som minimerer unødvendig tidsbruk 
for den enkelte lærer.» 

Gjennom strategien Kompetanse for kvalitet, for-
nya for perioden 2016–25, har universitet og høg-
skolar forplikta seg til å tilby vidareutdanning av 
høg kvalitet. Det blir gjennomført ei årleg deltaka-
rundersøking, og resultata blir følgde opp i dialog 
mellom Utdanningsdirektoratet og utdanningsin-
stitusjonane. Tilboda i matematikk, engelsk og 
norsk vil bli følgde opp særskilt. Utdannings-
direktoratet vil jamleg vurdere behovet for tiltak 
for å sikre høg kvalitet i tilboda.

Nasjonale styresmakter har forplikta seg til å 
dimensjonere satsinga slik at skoleeigarane kan 
oppfylle kompetansekrava til undervisning. 
Vurderingar rundt dimensjonering skjer årleg, 
på bakgrunn av kartlagde behov for kompetanse.

Vidareutdanninga gir lærarar og skoleeigarar 
mange val når det gjeld studiestad og tidsbruk. Eit 
av prinsippa i strategien er at nasjonale styresmak-
ter skal legge til rette for fleksibilitet, slik at par-
tane lokalt kan definere behov for kompetanseut-
vikling og utvikle lokale og regionale tilbod. Det 
finst i dag fleire slike tilbod. Lærarar som deltar på 
slike tilbod, kan bruke mindre tid på reiser og 
overnattingar. Det finst også fleire nettbaserte 
vidareutdanningstilbod, med færre samlingar.

Departementet viser til oppmodingsvedtak 
nr. 594, 12. april 2016, i samband med handsa-
minga av Innst. 218 S (2015–2016), jf. Dok. 8:11 S 
(2015–2016):

«Stortinget ber regjeringen legge til rette for at 
videreutdanningstilbud kan tilbys gjennom 
teknologiske løsninger som e-læringssystemer 
og MOOC.» 

Det er oppretta fleire nettbaserte vidareutdan-
ningstilbod, med færre samlingar og to opne nett-
kurs (MOOC) i matematikk heilt utan krav til at 
læraren må delta på samlingar. Utdanningsdirek-
toratet vil halde fram med å legge til rette for fleire 
slike tilbod.

Departementet viser til oppmodingsvedtak 
nr. 595, 12. april 2016, i samband med handsa-
minga av Innst. 218 S (2015–2016), jf. Dok. 8:11 S 
(2015–2016):

«Stortinget ber regjeringen legge til rette for at 
utdannede lærere som i dag jobber utenfor sko-
leverket, kan tilegne seg nødvendig kompe-
tanse for å undervise i basisfagene.» 

Dersom universitet og høgskolar har ledig kapasi-
tet i vidareutdanningstilboda sine etter søknadsbe-
handlinga i Utdanningsdirektoratet, kan dei ta inn 
lærarar som arbeider i skolen utanfor stipend- eller 
vikarordning i Kompetanse for kvalitet. Godkjen-
ning frå skoleeigaren er da ikkje nødvendig. Kunn-
skapsdepartementet vil opne denne moglegheita 
også for personar med lærarutdanning som ikkje er 
tilsette i skolen. Departementet vil også vurdere 
korleis ein kan legge ytterlegare til rette for å gi til-
bod frå studieåret 2018–19.

Departementet viser til oppmodingsvedtak 
nr. 596, 12. april 2016, i samband med handsa-
minga av Innst. 218 S (2015–2016), jf. Dok. 8:11 S 
(2015–2016):

«Stortinget ber regjeringen sørge for at skole-
eier gjør en vurdering av implementeringen av 
kompetansekravene, og på bakgrunn av dette 
lager planer for at lærere som underviser i og 
mangler kompetanse i de aktuelle fagene, skal 
gis gode muligheter til å skaffe seg slik kompe-
tanse i perioden fram til 2025. Skoleeiere med 
svak utvikling må bli fulgt opp.» 

Skoleeigarar må ha oversikt over kompetansen til 
lærarane og eit system for nødvendig kompetan-
seutvikling, jf. opplæringslova § 10-8. I strategien 
Kompetanse for kvalitet er ansvaret til partane defi-
nert. Skoleeigaren må kartlegge behov for vidare-
utdanning på den einskilde skolen og samarbeide 
med arbeidstakarane om langsiktige planar for 
kompetanseutvikling, medrekna korleis dei nye 
kompetansekrava skal oppfyllast innan 2025. 
Kunnskapsdepartementet vil sørge for å følge opp 
at skoleeigarane jobbar planmessig for at kompe-
tansekrava skal kunne bli innfridd. Grunnskolens 
Informasjonssystem (GSI) vil synleggjere ut-
viklinga til den enkelte skoleeigaren, slik at fylkes-
mannen kan følge opp arbeidet. 

Departementet viser til oppmodingsvedtak 
nr. 597, 12. april 2016, i samband med handsa-
minga av Innst. 218 S (2015–2016), jf. Dok. 8:11 S 
(2015–2016):

«Stortinget ber regjeringen i overgangsperio-
den fram til 2025 følge utviklingen i studiepoeng 
blant lærerne som underviser i basisfagene, og 
årlig komme tilbake til Stortinget på egnet måte 
med en beskrivelse av situasjonen.» 

Kunnskapsdepartementet vil følge utviklinga i stu-
diepoeng, blant anna med utgangspunkt i tal frå 
GSI. Det er gjort endringar i GSI for å få betre 
oversikt over situasjonen i kommunane. Rapporte-

ringa til Stortinget vil skje i dei årlege budsjettpro-
posisjonane.

Departementet viser til oppmodingsvedtak 
nr. 599, 12. april 2016, i samband med handsa-
minga av Innst. 218 S (2015–2016), jf. Dok. 8:11 S 
(2015–2016):

«Stortinget ber regjeringen sikre at lærere 
utdannet før 1. januar 2014 får dispensasjon fra 
kompetansekravene, og komme tilbake til Stor-
tinget på egnet måte med forslag til nødven-
dige lovendringer. Det skal fortsatt være skole-
eiers ansvar å sikre at kompetansekravene opp-
fylles. Dispensasjonen skal ikke vare lenger 
enn til 1. august 2025.» 

Kunnskapsdepartementet vil legge fram ein lov-
proposisjon med forslag om endring av reglane 
om relevant kompetanse i undervisningsfag haus-
ten 2016.

Mål for 2017

Vidareutdanning for lærarar og skoleleiarar og 
kvalifisering av lærarar skal bidra til god fagleg og 
pedagogisk kvalitet i grunnopplæringa, som igjen 
skal auke læringa til elevane. 

Rapport for 2015

I 2015 blei det nytta drygt 900 mill. kroner til vida-
reutdanning for lærarar gjennom strategien Kom-
petanse for kvalitet. Drygt 3 300 lærarar tok vidare-
utdanning innanfor strategien i studieåret 2014–15, 
medan om lag 4 900 starta på vidareutdanning 
hausten 2015. Av desse er det over 1 350 som del-
tok i stipendordninga, medan resten hadde vika-
rordning. Samla måltal var 5 050 deltakarar, men 
på grunn av fråfall før studiestart blei talet på delt-
akarar litt lågare

Deltakarundersøkinga for studieåret 2014–15 
viser at dei fleste deltakarane opplever at studia 
har høg kvalitet. Dei fleste deltakarane rapporte-
rer også at dei har endra eller vil endre sin eigen 
undervisningspraksis som følge av kompetanse-
hevinga.

For studieåret 2015–16 blei godkjente søkarar 
i norsk, matematikk, engelsk, norsk teiknspråk og 
samisk prioriterte, men også søkarar til vidareut-
danning i andre fag fekk tilbod.

Rundt 50 mill. kroner blei nytta til rektorutdan-
ninga. Om lag 500 skoleleiarar deltok på rektorut-
danninga i studieåret 2014–15, og om lag 500 byrja 
på studiet hausten 2015. 

Om lag 50 mill. kroner blei nytta til kompetan-
setiltak for ikkje-kvalifisert undervisningsperso-
nell i 2015. I alt fekk 656 søkarar stipend til PPU 
og PPU-Y, og 180 søkarar fekk tildelt stipend til yr-
kesfaglærarutdanning.

Budsjettforslag for 2017

Departementet foreslår å løyve 1 325,3 mill. kro-
ner på posten i 2017. Løyvinga skal gi rom for å fi-
nansiere drygt 5 000 plassar innanfor Kompetanse 
for kvalitet i studieåret 2017–18.

Søkinga til stipend for at tilsette i undervis-
ningsstillingar utan godkjend lærarutdanning kan 
ta praktisk pedagogisk utdanning (PPU/PPU-Y) el-
ler yrkesfaglærarutdanning (YFL) våren 2016 ga 
eit mindrebehov på 40,8 mill. kroner. I samband 
med handsaminga av revidert nasjonalbudsjett for 
2016 blei mindrebehovet omdisponert til tiltak for å 
avhjelpe arbeidsløyse og medverke til kunnskaps-
basert omstilling på Sør- og Vestlandet. Departe-
mentet foreslår å føre denne omdisponeringa vi-
dare i 2017. Det gir ein reduksjon av løyvinga på 
35,9 mill. kroner i høve til Saldert budsjett 2016.

Som følge av stipendordningane som blir fi-
nansierte av løyvinga på posten, der delar av sti-
pendet først blir utbetalte når vidareutdanninga er 
fullført, er det behov for ei tilsegnsfullmakt på 
249,2 mill. kroner knytt til posten, jf. forslag til 
vedtak III nr. 1.

Post 50 Nasjonale senter i grunnopplæringa

Løyvinga finansierer tilskott til dei nasjonale sen-
tera i grunnopplæringa. Styring og oppfølging av 
den faglege verksemda ved sentera er delegert til 
Utdanningsdirektoratet. Vertsinstitusjonane (uni-
versitet og høgskolar) har ikkje ansvar for den 
faglege verksemda, men for dei administrative te-
nestene dei yter, jf. universitets- og høyskoleloven 
§ 1-4 fjerde ledd.

Det er oppretta ti senter på sentrale fagom-
råde:
– Nasjonalt senter for fleirkulturell opplæring 

(Høgskolen i Oslo og Akershus)
– Nasjonalt senter for naturfag i opplæringa 

(Universitetet i Oslo)
– Nasjonalt senter for matematikk i opplæringa 

(NTNU)
– Nasjonalt senter for leseopplæring og lese-

forsking (Universitetet i Stavanger)
– Nasjonalt senter for nynorsk i opplæringa 

(Høgskulen i Volda)
– Nasjonalt senter for framandspråk i opplæringa 

(Høgskolen i Østfold)

– Nasjonalt senter for kunst og kultur i opplæ-
ringa (Nord universitet)

– Nasjonalt senter for skriveopplæring og skrive-
forsking (NTNU)

– Nasjonalt senter for læringsmiljø og åtferdsfor-
sking (Universitetet i Stavanger)

– Nasjonalt senter for mat, helse og fysisk aktivi-
tet (Høgskolen i Bergen)

Verksemda i sentera er knytt til dei overordna 
måla for barnehagesektoren og grunnopplæ-
ringa. Sentera er nasjonale ressurssenter som 
skal bidra til å betre kvaliteten på opplæringa inn-
anfor sine fagområde og for sine målgrupper. 
Sentera for fleirkulturell opplæring, matematikk i 
opplæringa, leseopplæring og leseforsking samt 
læringsmiljø og åtferdsforsking har fått utvida 
målgruppa til òg å gjelde den pedagogisk-psyko-
logiske tenesta. Sentera skal hjelpe universitets- 
og høgskolesektoren og lærarutdanningsinstitu-
sjonane i arbeidet med satsingar på kompetanse-
utvikling. 

Mål for 2017

Dei nasjonale sentera skal medverke til at den na-
sjonale utdanningspolitikken blir sett i verk og 
gjennomført slik at barn, unge og vaksne kan få ei 
likeverdig og tilpassa opplæring av høg kvalitet i 
eit inkluderande fellesskap. 

Rapport for 2015

Den overordna vurderinga er at sentera har god 
måloppnåing for 2015.

Fleire av dei nasjonale sentera medverkar i ar-
beidet med nasjonale satsingar, som Ungdoms-
trinn i utvikling, FYR-prosjektet, ulike satsingar 
innanfor realfag, blant anna Tett på realfag – Na-
sjonal strategi for realfag i barnehagen og grunn-
opplæringen, Språkløyper – nasjonal strategi for 
språk, lesing og skriving og tiltaksplan for nynorsk 
og for programfag innanfor framandspråk.

Departementet har saman med Utdanningsdi-
rektoratet arbeidd med å forbetre styringa av sen-
tera i dei siste åra. Det har vore sett søkelys på 
god styring av oppdrag og finansiering av desse, 
samt på å styrke rapporteringa frå sentera. Direk-
toratet har vidareutvikla mål- og resultatstyringa 
av sentera. 

Departementet følger med på utviklinga i sty-
ring og finansiering av sentera, og vurderer beho-
vet for ytterlegare tiltak i samråd med Utdan-
ningsdirektoratet. 

Nokre av sentera har hatt mindreforbruk 
gjennom fleire år. Dette er hovudsakleg knytt til 
ei stor mengd tilleggsoppdrag for fleire av sen-
tera. Saman med dei faste oppdraga til sentera, 
som blir finansierte av grunnløyvinga til sentera, 
har det ført til ei stor total mengd oppdrag for 
sentera som dei ikkje har hatt kapasitet til å gjen-
nomføre fullt ut innanfor det einskilde budsjett-
året. Mindreforbruket har blitt redusert betyde-
leg i løpet av dei tre siste åra, og det blir arbeidd 
målretta for ytterlegare reduksjon. I 2015 og 
2016 følgde det ikkje med nye midlar for mange 
av tilleggsoppdraga. Det vil seie at sentera må 
finansiere desse oppdraga med akkumulert 
mindreforbruk. Målet har vore at det meste av 
det akkumulerte mindreforbruket skal vere 
borte innan utgangen av 2016. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 60 Tilskott til forsking på tiltak for å 
auke gjennomføringa i vidaregåande 
opplæring

Tilskottet finansierer forsking og inngår i satsinga 
Program for bedre gjennomføring i videregående 
opplæring. 

Mål for 2017

Målet med løyvinga er å få meir forskingsbasert 
kunnskap om kva for tiltak som har god effekt på 
gjennomføringa i vidaregåande opplæring. 

Rapport for 2015

Løyvinga for 2015 gjekk til fylkeskommunar til til-
tak for tettare oppfølging av elevar i vidaregåande 
opplæring som har svake grunnleggande duglei-
kar på kartleggingsprøver i Vg1, og elevar med 
svake grunnleggande dugleikar og høgt fråvær al-
lereie på ungdomstrinnet. Rapportar frå fylkes-
kommunane viser stort mangfald i dei lokale tilt-
aka. Det er vanskeleg å vurdere effekten av løy-
vinga for 2015 nasjonalt. Innrettinga av ordninga 
er endra frå og med 2016-budsjettet.

Budsjettforslag for 2017

Midlane blei i 2016 tildelte til utvalde fylkeskom-
munar og forskingsmiljø etter ein konkurranse. 
Desse vil få midlar også i 2017. Departementet 

foreslår å føre løyvinga vidare på same nivå som i 
2016.

Post 62 Tilskott for auka lærartettleik

Løyvinga på posten finansierer ei fireårig forsøks-
ordning med auka lærartettleik på ungdomstrin-
net som starta hausten 2013. Tilskottet går til 
kommunar med skolar som i skoleåret 2011–12 
hadde ein gjennomsnittleg gruppestørrelse i ordi-
nær undervisning på over 20 elevar per lærar på 
ungdomstrinnet, og som hadde grunnskolepoeng 
under snittet for landet. Skoleåret 2016–17 er siste 
år for forsøksordninga. Ordninga blir evaluert. 
Rapporten frå evalueringa skal ferdigstillast i 
2017.

Mål for 2017

Målet med tilskottsordninga er å auke lærartett-
leiken ved skolar som i skoleåret 2011–12 hadde 
ein gjennomsnittleg gruppestorleik på over 20 ele-
var per lærar på ungdomstrinnet og med grunn-
skolepoeng under snittet for landet.

Rapport for 2015

Tilskottet blei utbetalt til alle kommunane som 
søkte. Ordninga omfatta 573 nye lærarårsverk i 98 
kommunar. Tal frå GSI og rapportar frå enkelte av 
kommunane om bruk av midlar viser at dei er 
nytta i tråd med formålet.

Budsjettforslag for 2017

Skoleåret 2016–17 er det siste for forsøksord-
ninga. Hausteffekten av tilskottet er derfor trekt 
ut av løyvingsforslaget. Det gir ein reduksjon på 
169,3 mill. kroner i høve til Saldert budsjett 
2016.

Post 63 Tidleg innsats i skolen gjennom auka 
lærarinnsats frå 1.–4. trinn

Løyvinga på posten skal sette kommunane i stand 
til å auke lærartettleiken på 1.–4. trinn i grunnsko-
len. Midlane er øyremerkte til lærarstillingar og 
blei frå hausten 2016 tildelte alle kommunar. 
Hovuddelen av midlane blir fordelte mellom kom-
munane basert på grunnskolenøkkelen i inntekts-
systemet til kommunane. 

Inntil 120 mill. 2015-kroner skal nyttast til for-
sking på effektar av fleire lærarstillingar på 1.–4. 
trinn. Målet med forskingsprosjektet er å utvikle 
kunnskap om effektane av ulike former for auka 

lærartettleik i småskolen. Satsinga skal gi ny kunn-
skap om kva for effektar ulike måtar å ta i bruk 
auka lærarressursar på i skolen har for læringa og 
læringsmiljøet til elevane. Satsinga skal òg gi infor-
masjon om korleis fleire lærarressursar eventuelt 
bidrar til å betre læringsutbyttet og læringsmiljøet 
til elevane. Forskingsprosjektet, kalla LÆREEF-
FEKT, starta hausten 2016 og skal vare ut skoleåret 
2019–20. LÆREEFFEKT blir administrert av For-
skingsrådet og gjennomført av Universitetet i 
Stavanger og Nordisk institutt for studier av innova-
sjon, forskning og utdanning (NIFU). 

Mål for 2017

Tilskottsordninga skal sette kommunane i stand 
til å auke lærarinnsatsen på 1.–4. trinn i grunn-
skolen.

Rapport for 2015

Ordninga blei oppretta i statsbudsjettet for 2015. 
Midlane var øyremerkte til lærarstillingar i kom-
munar som låg over landsgjennomsnittet for be-
rekna gruppestørrelse 2 på 1.–4. trinn i GSI, med 
utgangspunkt i gjennomsnittet for skoleåra 2012–
13, 2013–14 og 2014–15. Landsgjennomsnittet var 
15,94 elevar, og 100 kommunar låg over dette snit-
tet. Kommunane skal rapportere på om dei har 
nytta midlane i tråd med formålet, og dei rapporte-
rer om at dei har gjort det. 

Budsjettforslag for 2017

I statsbudsjettet for 2016 blei våreffekten av inter-
vensjonane i forskingsprosjektet LÆREEFFEKT 
trekte ut av løyvinga fordi intervensjonane først 
starta hausten 2016. I 2017 får forskingsprosjektet 
heilårsverknad. Løyvinga er derfor foreslått auka 
med 61,1 mill. kroner i høve til Saldert budsjett 
2016.

Post 70 Tilskott til NAROM

NAROM AS er eit nasjonalt senter og skolelabora-
torium for alle utdanningsnivåa innanfor romrela-
tert opplæring. NAROM bruker den etablerte in-
frastrukturen ved Andøya Space Center (ASC) og 
Alomar Observatory, som er eit atmosfæreobser-
vatorium på Andøya. 

Mål for 2017

Tilskottet skal støtte opp under arbeidet til 
NAROM med å bidra til rekruttering til norsk 

romverksemd samt skape større interesse for 
real- og teknologifaga. Senteret skal òg arbeide 
med å få ein posisjon for Noreg innanfor interna-
sjonalt samarbeid om romopplæring. 

Rapport for 2015

I 2015 er det gjennomført i alt 106 ulike opp-
læringstiltak, derav 55 tiltak for grunnopplæringa. 
I alt har 3 885 deltatt på ulike aktivitetar. Av desse 
er 3 076 frå grunnopplæringa. Det var ein auke i 
talet på deltakarar frå 2014, både totalt og frå 
grunnopplæringa.

NAROM har medverka til og hatt ansvaret for 
fleire nettbaserte læringsressursar. Senteret har 
deltatt på ulike internasjonale aktivitetar og sam-
arbeidstiltak.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 71 Tilskott til vitensenter

Eit vitensenter er eit populærvitskapleg lærings- 
og opplevingssenter for teknologi, naturvitskap 
og matematikk der besøkande lærer ved å ekspe-
rimentere. Vitensentera blir nytta i opplæringa av 
realfag i barnehagar, skolar og lærarutdanninga 
og i fritida. Vitensentera er eit viktig verkemiddel 
for auka kunnskap i realfag og bidrar til å skape 
interesse for og rekruttering til eit kompetanse-
område Noreg treng både nå og i framtida. Sen-
tera fungerer som ei støtte og gir verktøy til sko-
lane og lærarane i opplæringa og bidrar til oppføl-
ging av nasjonale strategiar, slik som realfagsstra-
tegien, jf. omtale under post 21. Tilbodet er knytt 
til læreplanar i realfag. Ti vitensenter er omfatta 
av Vitensenterprogrammet:
– Jærmuseet – Rogaland
– Nordnorsk vitensenter – Tromsø
– Vitensenteret i Oslo v/Norsk Teknisk Mu-

seum
– Vilvite – Bergen
– Vitenlaben – Grenland
– Vitensenteret i Trondheim
– Vitensenteret innlandet – Gjøvik
– Inspiria Science Center – Østfold
– Sørlandet vitensenter
– Vitenparken Campus Ås

Mål for 2017

Målet med tilskottet er å auke interessa for real-
fag.

Rapport for 2015

I 2015 fekk dei ni regionale vitensentera som var 
omfatta av Vitensenterprogrammet, tilskott på til 
saman 48,9 mill. kroner. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Kap. 227 Tilskott til særskilde skolar

Kap. 227 omfattar i hovudsak tilskott til skolar 
som ikkje har lovheimla rett til tilskott, men som 
departementet likevel ønsker å støtte fordi verk-
semda ved skolane dekker viktige behov.

Post 60 Tilskott til Murmanskskolen 

Tilskottet går til Troms fylkeskommune og skal 
nyttast til drift av norskrussisk vidaregåande 
skole i Murmansk (Murmanskskolen). 

Mål for 2017

Målet med tilskottsordninga er å gi elevar frå No-
reg med kompetanse i russisk høve til å ta siste 
året i vidaregåande opplæring (Vg3) ved Mur-
manskskolen.

Rapport for 2015

I skoleåret 2015–16 var det ni elevar frå Noreg 
som tok Vg3 ved Murmanskskolen, det same elev-
talet som i 2014–15. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

60 Tilskott til Murmanskskolen 2 179 2 242 2 304

61 Tilskott til vaksenopplæring i Andebu kommune 4 951 5 095 5 235

62 Tilskott til Fjellheimen leirskole 5 822 6 070 6 237

70 Tilskott til Den franske skolen i Oslo 7 356 10 158 10 442

71 Tilskott til internatdrifta ved Krokeide  
vidaregåande skole 25 427 26 164 26 897

72 Tilskott til Røde Kors Nordisk United World 
College 32 069 32 999 33 923

73 Tilskott til opplæring i Kenya 347

74 Tilskott til Signo grunn- og videregående skole og 
Briskeby videregående skole 41 324 44 522 45 769

75 Tilskott til opplæring i rusinstitusjonar 9 192 10 630 10 928

76 Tilskott til Foreningen Norden og Norsk 
håndverksinstitutt 3 587 4 857 7 114

77 Tilskott til Lycée International de Saint- 
Germain-en-Laye 2 400 2 467

Sum kap. 0227 132 254 145 137 151 316

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 61 Tilskott til vaksenopplæring i 
Andebu kommune 

Stiftelsen Signo har ein institusjon og ein skole for 
døvblinde og døve med tilleggsfunksjonshemmin-
gar i Andebu. Andebu kommune er ifølge opplæ-
ringslova ansvarleg for å finansiere opplæring for 
vaksne som har meldt flytting til kommunen. 
1. januar 2017 blir Andebu kommune slått saman 
med kommunane Stokke og Sandefjord.

Mål for 2017

Tilskottet skal bidra med finansiering til Andebu 
kommune på bakgrunn av ekstrakostnader kom-
munen har som følge av ansvaret for å gi vaksen-
opplæring til bebuarar ved Stiftelsen Signo. 

Rapport for 2015

Av tilskottet på 5 mill. kroner som kommunen 
fekk i 2015, blei 4,3 mill. kroner nytta til kjøp av 
vaksenopplæringstenester frå Signo og 340 000 
kroner til kjøp frå PP-tenesta. Resten gjekk til å 
finansiere administrative meirutgifter for Andebu 
kommune. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 62 Tilskott til Fjellheimen leirskole 

Mål for 2017

Målet med tilskottsordninga er at barn, unge og 
vaksne med psykisk utviklingshemming eller med 
lærevanskar kan få eit meiningsfylt tilbod om re-
kreasjon med tilpassa friluftsliv og sosial omgang i 
trygge omgivnader.

Rapport for 2015

Talet på deltakarar ved leirskolen i 2015 var totalt 
965 personar. Dette viser at leirskolen nytter kapa-
siteten godt i og med at skolen kan ta inn opp til 
1 000 deltakarar kvart år. Talet er også høgre enn 
resultatkravet på 900 deltakarar som er fastsett i 
retningslinjene for tilskottet.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 70 Tilskott til Den franske skolen i Oslo 

Noreg har inngått ein avtale med Frankrike som 
forpliktar Noreg til å gi eit årleg tilskott til Den 
franske skolen i Oslo, mot at Frankrike legg til 
rette for opplæring av lærlingar frå Noreg i Frank-
rike. På skolen går det elevar frå både Frankrike 
og Noreg, samt elevar frå mange andre land.

Mål for 2017

Målet med tilskottsordninga er å styrke samarbei-
det med Frankrike og stillinga til det franske språ-
ket i Noreg.

Rapport for 2015

I skoleåret 2015–16 hadde Den franske skolen i 
Oslo 269 elevar på barnetrinnet, 163 elevar på 
ungdomstrinnet og 67 elevar i vidaregåande opp-
læring, totalt 499 elevar. Elevtalet er nesten uen-
dra frå skoleåret 2014–15. 

I skoleåret 2015–16 var det 16 lærlingar frå 
Noreg som fekk opplæring innanfor restaurant- 
og matfaget i Frankrike. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 71 Tilskott til internatdrifta ved 
Krokeide vidaregåande skole

Krokeide videregående skole AS er godkjent etter 
friskolelova § 2-1 bokstav f for å tilby særskilt til-
rettelagd opplæring for funksjonshemma elevar. 
Skolen gir eit landsdekkande tilbod, som er god-
kjent for 200 elevar og har plass til drygt 100 ele-
var på internatet. Tilskottet skal bidra til drifta av 
internatet ved Krokeide videregående skole og 
det sosialmedisinske hjelpeapparatet ved skolen. 

Mål for 2017

Målet med tilskottsordninga er at Krokeide vide-
regående skole skal kunne tilby yrkesretta vidare-
gåande opplæring for personar med fysiske eller 
psykiske utfordringar.

Rapport for 2015

I 2015 var det 92 elevar på internatet om våren, og 
105 elevar om hausten. Utnyttinga av kapasiteten 
til internatet er god.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 72 Tilskott til Røde Kors Nordisk United 
World College 

United World Colleges (UWC) er ein internasjonal 
organisasjon som arbeider for å fremme fred og 
forståing gjennom utdanning. Det eksisterer i alt 15 
UWC-skolar, og Røde Kors Nordisk United World 
College i Fjaler i Sogn og Fjordane (RKNUWC) er 
ein av desse. Skolen fører elevane fram til ein Inter-
national Baccalaureate (IB)-eksamen. 

Mål for 2017

Målet med tilskottsordninga er at det skal vere eit 
UWC-tilbod i Noreg. Tilskottet skal legge til rette 
for auka forståing mellom folk frå ulike land. 

Rapport for 2015

I skoleåret 2015–16 hadde RKNUWC 193 elevar 
frå 86 land. 60 av elevane kom frå nordiske land. 
Elevtalet og fordelinga mellom kva regionar elev-
ane kjem frå, har vore relativt stabile i dei siste 
åra.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 73 Tilskott til opplæring i Kenya

Ordninga blei avvikla våren 2015 på grunn av for 
få elevar. 

Rapport for 2015

Våren 2015 fekk to elevar på barnetrinnet og tre 
elevar på ungdomstrinnet undervisning lokalt i 
Kenya. 

Post 74 Tilskott til Signo grunn- og 
vidaregåande skole og Briskeby 
vidaregåande skole

Skolane får i tillegg til dette tilskottet også tilskott 
over kap. 228 post 75 i samsvar med elevtalet som 
følge av at dei er godkjente som friskolar for funk-
sjonshemma elevar. Målgruppene til Signo er døv-
blinde og døve med tilleggsfunksjonshemmingar, 
mens målgruppa til Briskeby er høyrselshemma 
elevar.

Mål for 2017

Målet med tilskottsordninga er at Signo og 
Briskeby skal kunne gi eit tilbod av høg kvalitet til 
målgruppene sine.

Rapport for 2015

Våren 2015 var det åtte elevar på grunnskolenivå 
og 13 heiltidselevar på vidaregåande nivå ved 
Signo. Det var 31 heiltids- og 21 deltidselevar på 
vidaregåande nivå ved Briskeby. Elevtalet ved dei 
to skolane har vore relativt stabilt i dei siste skole-
åra og ligg på eit høgt nivå i høve til det elevtalet 
skolane er godkjente for. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 75 Tilskott til opplæring i 
rusinstitusjonar

Tilskottsordninga skal medverke til å føre vidare 
det opplæringstilbodet som rusinstitusjonane Ty-
rilistiftelsen og Stiftelsen Fossumkollektivet har i 
Østfold, Hedmark og Oppland. Tilskottet skal 
dekke kostnader til opplæring som ligg utanfor 
ramma av opplæringslova, og som derfor ikkje 
ligg under ansvaret til fylkeskommunane.

Mål for 2017

Tilskottsordninga skal medverke til at bebuarar 
på rusinstitusjonane Tyrilistiftelsen og Stiftelsen 
Fossumkollektivet får eit opplæringsløp som gjer 
dei best mogleg i stand til å gå inn i og fullføre eit 
ordinært opplæringsløp i skole eller arbeidsliv.

Rapport for 2015

65 elevar frå 14 fylke har i 2015 vore knytte til sko-
leavdelinga til Fossumkollektivet i Østfold. Ved 
dei to avdelingane i Hedmark har til saman 23 ele-
var tatt del i ulike opplæringstilbod. Ved dei to 
verksemdene Tyrilistiftelsen har i Hedmark og 
Oppland, har 63 bebuarar hatt eit opplæringstil-
bod i regi av Frankmotunet, og 59 bebuarar har 
deltatt på ulike skoletilbod ved Mesnali/Lilleham-
mer i 2015. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 76 Tilskott til Foreningen Norden og 
Norsk håndverksinstitutt 

Mål for 2017

Tilskottet til Foreningen Norden skal vere eit bi-
drag til det arbeidet organisasjonen gjer med å gi 
nordisk samfunn, kultur og språk ein tydeleg 
plass i grunnopplæringa. 

Tilskottet til Norsk håndverksinstitutt skal 
støtte opp under det arbeidet organisasjonen gjer 
med å ta vare på tradisjonshandverk. Det skal bidra 
til at Noreg oppfyller intensjonen med UNESCO-
konvensjonen om immateriell kulturarv.

Rapport for 2015

Foreningen Norden gav i 2015 stipend på til sa-
man rundt 140 000 kroner til elevar og lærarar 
som besøkte nordiske samarbeidsskolar. 21 sko-
lar med til saman1 400 elevar frå 5. til 10. trinn del-
tok på arrangementet Nordisk forfattarbesøk, der 
tre svenske forfattarar presenterte to av bøkene 
sine. Organisasjonen vidareutvikla undervisnings-
portalen nordeniskolen.org, som blir formidla til 
alle skolar i Noreg.

Norsk håndverksinstitutt utvikla i 2015 ei ny 
nettløysing for registeret over handverkarar. Re-
gisteret omfattar om lag 2 700 handverkarar inn-
anfor 90 fag og gir òg ei oversikt over lærebedrif-
ter i små handverksfag. Hausten 2015 starta ein fi-
ligranssølvsmed og ein smed opp under den nye 
stipendiatordninga for handverkarar. Instituttet 
blei i 2015 valt inn som medlem av UNESCOs Eva-

luation Body med ei funksjonstid på fire år. Dette 
er eit evalueringsorgan som vurderer innkomne 
forslag til oppføring på UNESCOs lister over im-
materiell kulturarv.

Budsjettforslag for 2017

Departementet foreslår å føre tilskottet til 
Foreningen Norden vidare på same nivå som i 
2015. 

Tilskottet til Norsk håndverksinstitutt er 
foreslått auka med 1,2 mill. kroner til finansier-
ing av to nye stipendiatar til utvikling av hand-
verkstradisjonar. Med dette er innfasinga av dei 
seks stipendiatstillingane i ordninga fullført. I til-
legg blir det foreslått å auke løyvinga med 
0,9 mill. kroner mot ein tilsvarande reduksjon 
under kap. 220 post 01. Dette gjeld flytting av 
midlar til driftsstøtte til Sekretariatet for små og 
verneverdige fag. Samla blir tilskottet til Norsk 
håndverksinstitutt foreslått auka med 2,1 mill. 
kroner. 

Post 77 Tilskott Lycée International  
de Saint-Germain-en-Laye

Tilskottet blei oppretta i samband med Stortingets 
behandling av statsbudsjettet for 2016, jf. Innst. 
12 S (2015–2016), for at skolen skulle kunne føre 
drifta vidare i 2016.

Mål for 2017

Tilskottet skal bidra til at norske elevar får opplæ-
ring ved den norske seksjonen av Lycée Internati-
onal de Saint-Germain-en-Laye våren 2017.

Budsjettforslag for 2017

Skolen har mista godkjenninga til å drive friskole 
med rett til statstilskott etter utgangen av skole-
året 2015–16 på grunn av at skolen ikkje dreiv i 
tråd med friskolelova. 

Det blei i samband med revidert nasjonalbud-
sjett for 2016 varsla at regjeringa ikkje tok sikte på 
å fremme forslag om at tilskottet skulle førast vi-
dare etter utgangen av skoleåret 2016–17. Depar-
tementet foreslår derfor at det blir løyvt 2,5 mill. 
kroner på posten i 2017 for å dekke driftstilskottet 
til skolen for våren 2017. 

Kap. 228 Tilskott til frittståande skolar o.a.

Innleiing

Lov 4. juli 2003 nr. 84 om frittståande skolar (fri-
skolelova) skal medverke til at det kan bli oppretta 
og drive frittståande skolar i Noreg, slik at for-
eldre og elevar kan velje andre skolar enn dei of-
fentlege, jf. menneskerettsloven § 2 nr. 2. Lova 
gjeld godkjenning med rett til statstilskott for fritt-
ståande grunnskolar og frittståande vidaregåande 
skolar, og vilkåra for å få slikt tilskott. Lova stiller 
mellom anna krav til kvaliteten på opplæringa. 

Endringar i privatskolelova («ny friskolelov») 
tredde i kraft 1. august 2015, jf. Innst. 344 L (2014–
2015), jf. Prop. 84 L (2014–2015). Ny friskolelov 
fører vidare ordninga med krav til særskilt grunn-
lag for godkjenning, og innfører to nye godkjen-
ningsgrunnlag – profilskolar og skolar som tilbyr 
vidaregåande opplæring i yrkesfaglege utdan-
ningsprogram. Fråsegna om at alle offentlege til-
skott og skolepengar skal komme elevane til 
gode, og at det er forbode å ta utbytte, er ført vi-
dare og klargjord i ny friskolelov. 

Løyvingane under kap. 228 går til tilskottsord-
ningar til frittståande skolar som er godkjente etter 
friskolelova eller vaksenopplæringslova. Tilskottet 
oppfyller dei finansielle pliktene staten har overfor 
frittståande skolar som er godkjente etter lova. I til-
legg blir det over dette kapitlet gitt tilskott til kom-
pletterande undervisning, jf. friskolelova § 6-4, Den 
tyske skolen i Oslo, toppidrett, friskoleorganisasjo-
nar og til elevutveksling i utlandet. 

Satsane for tilskott til dei fleste frittståande sko-
lane bygger på dei gjennomsnittlege utgiftene i den 
offentlege skolen, jf. friskolelova kap. 6. Satsane for 
2017 er rekna ut på grunnlag av dei ressursane 
kommunane brukte til skole i 2015, rapporterte 
gjennom KOSTRA. Tilskottsgrunnlaget er korri-
gert for utgifter som er rapporterte i KOSTRA, men 
som ikkje skal vere med i grunnlaget for utrekninga 
av tilskottet fordi desse utgiftene gjeld kommune-
sektoren og ikkje dei frittståande skolane. Satsane 
er justerte for ein venta pris- og lønnsauke fram til 
og med 2017. Nærare informasjon om utreknings-
måten ligg på www.utdanningsdirektoratet.no.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

70 Frittståande grunnskolar, overslagsløyving 1 874 818 1 866 052 2 074 624

71 Frittståande vidaregåande skolar, overslagsløyving 1 497 212 1 520 416 1 555 114

72 Frittståande skolar godkjende etter kap. 4  
i vaksenopplæringslova, overslagsløyving 143 647 146 078 152 268

73 Frittståande grunnskolar i utlandet, overslagsløyving 113 567 119 492 125 072

74 Frittståande vidaregåande skolar i utlandet,  
overslagsløyving 19 637 23 026 18 143

75 Frittståande skolar for funksjonshemma elevar, 
overslagsløyving 253 550 259 368 273 231

76 Andre frittståande skolar, overslagsløyving 46 437 47 312 48 438

77 Den tyske skolen i Oslo, overslagsløyving 15 558 17 180 17 761

78 Kompletterande undervisning 31 202 23 277 11 964

79 Toppidrett 40 250 41 417 44 979

80 Friskoleorganisasjonar 714 735 756

81 Elevutveksling til utlandet 1 839 1 892 1 945

82 Kapitaltilskott til friskolar, kapital- og husleige-
tilskott 20 330 20 920 21 506

Sum kap. 0228 4 058 761 4 087 165 4 345 801

Mål for 2017

Målet med tilskottsordningane er å medverke til 
at det kan etablerast og drivast friskolar etter fri-
skolelova. 

Rapport for 2015

Tabellen under viser endringar i talet på elevar og 
frittståande skolar som får tilskott under postane 
70–76, frå skoleåret 2013–14 til skoleåret 2015–16. 
For grunnskolen gjeld tala frå elevteljinga 
1. oktober. For vidaregåande skole gjeld gjennom-
snittet av talet på elevar frå elevteljingane 
1. oktober og 1. april.

Hausten 2015 gjekk 3,1 pst. av grunnskoleelevane 
i frittståande skolar i Noreg. Hausten 2014 var ta-
let til samanlikning 2,9 pst. Hausten 2015 gjekk 
6,9 pst. av elevane på vidaregåande nivå i private 
skolar. Hausten 2014 var talet til samanlikning 
6,8 pst. Dei siste ti åra har delen av elevane som 
går i friskolar auka jamt. For omtale av Utdan-
ningsdirektoratets tilsyn med private skolar, sjå 
kap. 220.

Departementet viser til oppmodingsvedtak 
nr. 656, 11. juni 2015, i samband med handsa-
minga av Innst. 344 L (2014–2015), jf. Prop. 84 L 
(2014–2015): 

«Stortinget ber regjeringen utrede krav om at 
hoveddelen av det pedagogiske personalet må 
være ansatt i skolen, og komme tilbake til Stor-
tinget på egnet måte.» 

Hovudregelen etter arbeidsmiljølova er at arbeids-
takarar skal vere fast tilsette. Samtidig blir det gitt 
ein viss tilgang til midlertidig tilsetting og innleie. 
I realiteten inneber det eit krav om at hovuddelen 
av personalet må vere tilsett i verksemda. Arbeids-
miljølova gjeld òg for godkjente friskolar. Departe-

mentet kan ikkje sjå behov for eit særskilt krav for 
personalet i godkjente friskolar.

Post 70 Frittståande grunnskolar, 
overslagsløyving 

Frittståande grunnskolar som er godkjente etter 
friskolelova, får tilskott tilsvarande 85 pst. av til-
skottssatsen.

Budsjettforslag for 2017

På bakgrunn av oppdaterte elevtal og nye satsar 
samt kompensasjon for våreffekten av innføring 
av ein ny naturfagtime foreslår departementet å 
auke løyvinga på posten med 208,6 mill. kroner i 
høve til Saldert budsjett 2016.

Post 71 Frittståande vidaregåande skolar, 
overslagsløyving 

Vidaregåande skolar som er godkjente etter fri-
skolelova, får tilskott tilsvarande 85 pst. av til-
skottssatsen. 

Tabell 4.3 Friskolar, tal på skolar og elevar

Skolar Elevar

Skoletype 2013–14 2014–15 2015–16 2013–14 2014–15 2015–16

Skolar for funksjonshemma elevar 14 14  14  666 699  716 

Vidaregåande skolar godkjente etter kap. 4  
i vaksenopplæringslova 31 31  29 1 374 1 324  1 376 

Andre frittståande skolar 2 2  2 179 179  180 

Vidaregåande skolar 75 77  78 12 901 13 276  13 496 

Grunnskolar 180 192  208 16 845 18 078  19 300 

Grunnskolar i utlandet 11 11  11 839 903  885 

Vidaregåande skolar i utlandet 5 5  4 214 190  142 

Sum 318 332  346 33 018 34 649  36 095 

Budsjettforslag for 2017

I samband med revidert nasjonalbudsjett for 2016 
blei det varsla at regjeringa vil foreslå ei utviding 
av merverdiavgiftskompensasjonsordninga til 
også å omfatte innkjøpa til friskolar for oppføring 
og drift av internatdelen av skolen i dei tilfella der 
bo- og opplæringstilbodet er eit heile. Denne 
endringa vil skje frå 1. januar 2017, jf. omtale i 
Prop. 1 LS Skatter, avgifter og toll 2017.

I handsaminga av revidert nasjonalbudsjett for 
2016 har fleirtalet i finanskomiteen i Innst. 400 S 
(2015–2016) lagt til grunn «at samtlige skoler får 
kompensert for den tapte merverdiavgiftskompensa-
sjon som følge av praktisering av eksiterende regel-
verk.». Fleirtalet presiserer vidare at kompensa-
sjonen også skal gjelde opplæring av vaksne utan 
rett til vidaregåande opplæring.

For å dekke berekna merverdiavgiftsutgifter 
knytte til opplæring av vaksne som ikkje har rett-
skrav på opplæringa, foreslår Kunnskapsdeparte-
mentet å auke satsane for statstilskottet for desse 
elevane. Departementet foreslår som ei følge av 
dette å auke løyvinga på posten med 9 mill. kro-
ner. Departementet vil be Utdanningsdirektoratet 
gjere nærare vurderingar av berekninga for utgif-
ter til meirverdiavgift.

Frittståande skolar for funksjonshemma elevar 
som får driftstilskott over kap. 228 post 75 kan 
også ta inn vaksne elevar utan rett. Departemen-
tet tar sikte på at delar av den foreslåtte løyvings-
auken på 9 mill. kroner kan nyttast til auka tilskott 
også til desse skolane.

På bakgrunn av oppdaterte elevtal og nye 
satsar, samt at det særskilde tilskottet til Oslo By 
Steinerskole og Kongshaug musikkgymnas blir 
ført vidare, foreslår departementet å auke løy-
vinga på posten med 34,7 mill. kroner i høve til 
Saldert budsjett for 2016.

Post 72 Frittståande skolar godkjende etter 
kap. 4 i vaksenopplæringslova, 
overslagsløyving 

Satsane for tilskott til desse skolane er knytte til 
tre av satsane for frittståande vidaregåande skolar, 
med unntak av satsane til Norsk Yrkesdykker-
skole. Dei tre satsane er knytte til utdanningspro-
gram for studiespesialisering, idrettsfag, og mu-
sikk, dans og drama. Skolar godkjente etter kap. 4 
i vaksenopplæringslova får 75 pst. av tilskotts-
satsane.

Budsjettforslag for 2017

På bakgrunn av oppdaterte elevtal og nye satsar 
foreslår departementet å auke løyvinga på posten 
med 6,2 mill. kroner i høve til Saldert budsjett for 
2016.

Post 73 Frittståande grunnskolar i utlandet, 
overslagsløyving 

Skolane får tilskott etter same grunnlag som fritt-
ståande grunnskolar i Noreg, men satsen blir hø-
gre da desse skolane ikkje er omfatta av ordninga 
med kompensasjon for meirverdiavgift. Posten 
omfattar òg avrekning mellom Noreg og Sverige 
for svenske elevar i norske skolar i utlandet og for 
norske elevar ved svenske frittståande grunnsko-
lar i utlandet. I tillegg omfattar posten utgifter til 
spesialundervisning.

Budsjettforslag for 2017

På bakgrunn av oppdaterte elevtal og nye satsar 
samt kompensasjon for våreffekten av innføring 
av ein ny naturfagtime foreslår departementet å 
auke løyvinga på posten med 5,6 mill. kroner i 
høve til Saldert budsjett for 2016.

Post 74 Frittståande vidaregåande skolar i 
utlandet, overslagsløyving 

Skolane får tilskott etter same grunnlag som frittstå-
ande vidaregåande skolar i Noreg, men satsen blir 
høgre sidan desse skolane ikkje er omfatta av ord-
ninga med kompensasjon for meirverdiavgift. Pos-
ten omfattar òg utgifter til spesialundervisning.

Budsjettforslag for 2017

På bakgrunn av oppdaterte elevtal og nye satsar 
foreslår departementet å redusere løyvinga på 
posten med 4,9 mill. kroner i høve til Saldert bud-
sjett for 2016.

Post 75 Frittståande skolar for 
funksjonshemma elevar, overslagsløyving 

Grunn- og vidaregåande skolar for funksjons-
hemma elevar får tilskott tilsvarande 100 pst. av 
ein normalsats per elev. Nokre av skolane får i til-
legg statstilskott til husleigeutgifter på same nivå 
som i 2003, jf. Innst. O. nr. 80 (2002–2003).

Budsjettforslag for 2017

På bakgrunn av oppdaterte elevtal og nye satsar 
foreslår departementet å auke løyvinga på posten 
med 13,9 mill. kroner. 

Post 76 Andre frittståande skolar, 
overslagsløyving 

Posten omfattar tilskott til Sørlandet Seilende Sko-
leskibs Institution (MS Sjøkurs) og Unge 
Sjømenns Kristelige Forening (MS Gann). Sko-
lane får tilskott per elev etter satsen for utdan-
ningsprogram for teknikk og industriell produk-
sjon. Skolane får 85 pst. av tilskottssatsen. I tillegg 
får desse skolane eit fast tilskott som blir pris-
justert kvart år.

Budsjettforslag for 2017

På bakgrunn av oppdaterte elevtal og nye satsar 
foreslår departementet å auke løyvinga på posten 
med 1,1 mill. kroner i høve til Saldert budsjett for 
2016.

Post 77 Den tyske skolen i Oslo, 
overslagsløyving 

Gjeldande avtale mellom Noreg og Tyskland om 
Den tyske skolen i Oslo blei godkjent av Stortin-
get 19 november 2009, jf. Innst. 43 S (2009–2010) 
og St.prp. nr. 92 (2008–2009) Om samtykke til inn-
gåelse av en avtale mellom Norge og Tyskland om 
omgjøring av Den tyske skolen i Oslo – Max Tau til 
en tysk-norsk bikulturell skole. Tilskottet blir rekna 
ut på same måte som tilskottet til frittståande sko-
lar som er godkjente etter friskolelova, men med 
54,4 pst. av tilskottssatsen. I tillegg blir det gitt eit 
fast tilskott på 1,4 mill. kroner.

Mål for 2017

Tilskottet skal styrke samarbeidet med Tyskland 
og stillinga til det tyske språket i Noreg.

Rapport for 2015

Hausten 2015 var det 285 elevar ved Den tyske 
skolen i Oslo – 186 elevar på barnetrinnet, 62 ele-
var på ungdomstrinnet og 37 elevar på studiespe-
sialiserande utdanningsprogram på vidaregåande 
nivå. Dette utgjer ein auke på åtte elevar saman-
likna med hausten 2014, da fordelinga var 171 ele-
var på barnetrinnet, 71 elevar på ungdomstrinnet 
og 35 elevar på studiespesialiserande utdannings-
program på vidaregåande nivå.

Budsjettforslag for 2017

På bakgrunn av oppdaterte elevtal og nye satsar 
foreslår departementet å auke løyvinga på posten 
med 0,6 mill. kroner i høve til Saldert budsjett for 
2016.

Post 78 Kompletterande undervisning

Tilskottsordninga medverkar til finansiering av 
kompletterande undervisning i norsk, samfunns-
fag og kristendom, religion, livssyn og etikk 
(KRLE) for elevar ved utanlandske eller interna-
sjonale grunnskolar i utlandet. Tilskottsmottaka-
rar i ordninga er to sertifiserte nettskolar – Glo-
balskolen og Norskskolen. Til og med 2015 var 
norske og svenske skolar i utlandet, Den tyske 
skolen i Oslo og Den franske skolen i Oslo til-
skottsmottakarar i ordninga. Til og med 2014 var 
også internasjonale grunnskolar i Noreg med 
godkjenning etter opplæringslova § 2-12 tilskotts-
mottakarar i ordninga.

Rapport for 2015

Tabellen nedanfor viser at elevtala var relativt sta-
bile i åra 2012–14. For 2015 er elevtalet for kom-
pletterande undervisning innanlands om lag 
halvert, sidan internasjonale grunnskolar i Noreg 
ikkje lenger er tilskottsmottakarar i ordninga. 

For nettskolane blei det i 2015 fastsett eit øvre elev-
tak for berekning av tilskott til kompletterande un-
dervisning for å halde tilskottet innanfor budsjet-
tramma. Samla er derfor elevtalet i tilskottsord-
ninga vesentleg lågare i 2015 i høve til i tidlegare år.

Budsjettforslag for 2017

Dei to nettskolane som mottar tilskott over pos-
ten, tilbyr undervisning som elevane ikkje har rett 
til etter lova. Departementet prioriterer derfor 
ikkje å føre tilskottet vidare. I løyvingsforslaget for 
2017 er hausteffekten av tilskottet trekt ut. Det gir 
ein reduksjon på 12 mill. kroner i høve til Saldert 
budsjett 2016.

Post 79 Toppidrett 

Ordninga gjeld skolar som i tillegg til godkjenninga 
etter friskolelova er godkjente som toppidrettsgym-
nas av Norges idrettsforbund og olympiske og pa-
ralympiske komité (NIF). Ordninga omfattar føl-
gande skolar: NTG i Bærum, Geilo, Kongsvinger, 
Lillehammer og Tromsø, Wang i Oslo, Fredrikstad, 
Stavanger og Tønsberg, Telemark toppidrettsgym-
nas og Haugesund toppidrettsgymnas. Det blir gitt 
eit fast tilskott til kvar av desse skolane. Det er ein 
føresetnad at skolane har elevar på tilbodet om sær-
skilt tilrettelagd vidaregåande opplæring i kombi-
nasjon med toppidrett. Dersom det blir fleire god-
kjente skolar med tilbod om slik opplæring, og som 
samtidig blir godkjente av NIF, vil dei ikkje automa-
tisk bli omfatta av ordninga med særskilt topp-
idrettstilskott.

Mål for 2017

Målet med tilskottet er at dei skolane som er om-
fatta av ordninga, kan legge til rette for at topp-
idrettsutøvarar kan kombinere trening med vida-
regåande opplæring.

Rapport for 2015

Hausten 2015 var det 2 369 elevar ved desse sko-
lane. Til samanlikning var det 2 455 elevar ved 
desse skolane hausten 2014.

Budsjettforslag for 2017

Departementet foreslår å auke løyvinga på posten 
med 2,4 mill. kroner i 2017 for å auke tilskottet til 
dei skolane som får minst per elev, basert på elev-
tal per 1. oktober 2015.

Post 80 Friskoleorganisasjonar 

Mål for 2017

Målet med tilskottsordninga er å medverke til at 
friskoleorganisasjonane kan drive med samord-
ningsoppgåver for medlemsskolane sine.

Rapport for 2015

I 2015 fekk fem friskoleorganisasjonar tilskott ut 
frå at dei til saman hadde 254 godkjente medlems-
skolar.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 81 Elevutveksling til utlandet 

Denne tilskottsordninga gjeld for utveksling til ut-
landet for elevar i frittståande vidaregåande skolar 
med rett til statstilskott. Det ordinære statstilskot-
tet etter friskolelova kan ikkje nyttast til elevut-
veksling til utlandet. Skolane kan søke om støtte 
til administrasjon, oppfølging av og tilrettelegging 
for elevutveksling. Tilskottet kan bli gitt til god-
kjente samarbeidsprosjekt mellom norske frittstå-

Tabell 4.4 Oversikt over talet på elevar som har fått kompletterande undervisning frå 2013 til 2015,  
fordelt på ulike skoletypar

Elevtal

2013 2014 2015

Nettskolar 1 853 1 876 1 699

Utanlandske og internasjonale grunnskolar i Noreg 1 355 1 447 669

Svenske grunnskolar i utlandet 70 75 39

Sum 3 278 3 398 2 407

ande vidaregåande skolar med rett til statstilskott 
og utanlandske skolar. Følgande frittståande vida-
regåande skolar er godkjente for å kunne bli til-
delte slikt tilskott: Danielsen videregående skole i 
Bergen, Heltberg Private Gymnas i Oslo og Drott-
ningborg videregående skole i Grimstad.

Mål for 2017

Målet med tilskottsordninga er å stimulere dei 
skolane som er omfatta av ordninga, til å tilby ele-
vutveksling i utlandet.

Rapport for 2015

I 2015 fekk kvar av skolane eit basistilskott på 
100 000 kroner. Resten av tilskottsmidlane blei for-
delte etter talet på elevar innanfor ordninga. Sko-
lane har mottatt tilskott for 77 elevar for skoleåret 
2015–16; det er om lag det same som i 2014–15.

Budsjettforslag for 2017

Departementet foreslår å føre løyvinga vidare 
med same nivå som i 2016.

Departementet vil fastsette retningslinjer for til-
skottsordninga og vil sende utkast til retningslinjer 
på høyring til dei aktuelle skolane. I samband med 
dette går departementet gjennom ordninga. 

Post 82 Kapitaltilskott til friskolar,  
kapital- og husleigetilskott

Tilskottet blei oppretta i 2014. Frittståande grunn- 
og vidaregåande skolar i Noreg som får driftstil-
skott under kap. 228 postane 70 og 71, er omfatta 
av ordninga. 

Departementet viser til at eit fleirtal i kyrkje-, 
utdannings- og forskingskomiteen i samband med 
handsaminga av Prop. 84 L (2014–2015) kom med 
følgande merknad i Innst. 344 L (2014–2015): 

«Flertallet ber regjeringen utrede hvordan 
kostnader til bygg bør innlemmes i tilskudds-
grunnlaget og utrede innlemming av avskriv-
ning av varige driftsmidler i tilskuddsgrunnla-
get til friskolene.»

Kunnskapsdepartementet er i gang med å greie ut 
ulike alternativ for innlemming av kapital- og hus-
leigeutgifter i tilskottet til friskolane. Departemen-
tet vil komme tilbake til Stortinget på eigna måte. 

Mål for 2017

Målet med tilskottsordninga er å medverke til at 
frittståande skolar i Noreg skal kunne finansiere 
vedlikehald og rehabiliteringar av bygg, og hus-
leige.

Rapport for 2015

I 2015 fekk frittståande skolar 20,3 mill. kroner i 
kapitaltilskott. Tilskottet blei fordelt mellom dei 
frittståande grunn- og vidaregåande skolane i No-
reg som får driftstilskott under kap. 228 postane 
70 og 71.

Budsjettforslag for 2017

Departementet foreslår å føre løyvinga vidare 
med same nivå som i 2016.

Kap. 229 Noregs grøne fagskole – Vea

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 26 350 23 223 26 052

45 Større utstyrsinnkjøp og vedlikehald, kan overførast 1 515 1 158 1 187

Sum kap. 0229 27 865 24 381 27 239



94 Prop. 1 S 2016–2017
Kunnskapsdepartementet
Post 01 Driftsutgifter og post 45 Større 
utstyrsinnkjøp og vedlikehald, kan 
overførast

Løyvinga på posten går til drift av Noregs grøne 
fagskole, Vea. Frå 1. januar 2017 skiftar skolen 
namn frå Vea – Statens fagskole for gartnarar og 
blomsterdekoratørar til Noregs grøne fagskole – 
Vea. 

Fagskolen har elevar og studentar fordelte på 
tre hovudretningar: blomsterdekoratør-, gartnar- 
og anleggsgartnarfaglege utdanningsprogram. 
Vea er NOKUT-godkjent tilbydar innanfor fagom-
rådet grøne design og miljøfag og har i dag ni 
ulike fagskoletilbod på fagområdet.

Skolen skal framleis gi tilbod på vidaregåande 
nivå for elevar frå ulike fylke når fylkeskommunen 
betaler for det, jf. kap. 3229 post 61. I tillegg gir 
skolen tilbod om vaksenopplæring på vidaregå-
ande nivå.

Mål for 2017

Den fremste målsettinga til Vea er å utdanne kom-
petente yrkesutøvarar som bransjen og næringa 
treng på grøne fagområde. 

I 2017 skal Noregs grøne fagskole, Vea halde 
fram med arbeidet med å utvikle ei fagskoleutdan-
ning med god kvalitet, auke talet på studentar 
gjennom fleksible og tilpassa studieopplegg, heve 
kompetansen hos tilsette og utvikle fagleg samar-
beid med nasjonale og internasjonale miljø.

Rapport for 2015

Opptaket for hausten 2015 viser eit stabilt tilfang 
av elevar og studentar. 

Tal for opptak hausten 2015, med teljedato 
1. oktober, viser at Vea samla har 142 elevar og 
studentar som tar utdanning på heiltid og deltid. 
Det er ein oppgang i talet på elevar og studentar 
med 16 samanlikna med året før. 

Det er ein stadig auke i samlingsbaserte stu-
dium på deltid. Slike studium gir større fleksibili-
tet og er meir relevante for bransjen og trekker 
slik til seg fleire studentar.

I skoleåret 2014–15 var det ingen heiltidsstu-
dentar på fagskolenivå. Det var 67 deltidsstuden-
tar på fagskolenivå. 

I skoleåret 2014–15 var det 75 deltidsstudentar 
og ingen heiltidsstudentar som tok vaksenopplæ-
ring på vidaregåande nivå. I tillegg tok ingen ele-
var i vidaregåande opplæring Vg2 blomsterdeko-
ratør gjennom fylkeskjøpte plassar. 

Budsjettforslag for 2017

Frå 2017 innfører regjeringa ein forenkla modell 
for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette medfører ein auke av løyvinga på 
post 01 på 2,4 mill. kroner. Sjå hovudinnleiinga for 
nærare omtale.

Løyvingsforslaget for post 01 er redusert med 
12 000 kroner som følge av gevinstar ved overgan-
gen til digital post til innbyggarar og næringsliv, jf. 
nærare omtale i hovudinnleiinga.

Departementet foreslår samla løyvingar til 
skolen på 27,2 mill. kroner i 2017.

Departementet foreslår at løyvinga over 
post 01 kan overskridast mot tilsvarande meirinn-
tekter under kap. 3229 postane 02 og 61, jf. forslag 
til vedtak II nr. 1.

Kap. 3229 Noregs grøne fagskole – Vea

Post 02 gjeld inntekter frå mellom anna kurs og 
vaksenopplæring, sal frå kantine, hybelutleige og 
betaling frå heimeskolane for fjernundervisning. 

Post 61 gjeld betaling frå fylkeskommunar for 
kjøp av opplæringsplassar ved skolen.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

02 Salsinntekter o.a. 5 272 1 718 1 757

61 Refusjon frå fylkeskommunar 664 1 135 1 166

Sum kap. 3229 5 936 2 853 2 923



2016–2017 Prop. 1 S 95
Kunnskapsdepartementet
Kap. 230 Statleg spesialpedagogisk støttesystem

Statped er ei verksemd underlagd Utdanningsdi-
rektoratet og er eit statleg verkemiddel for å støtte 
kommunar og fylkeskommunar i arbeidet deira 
med å nå sektormåla og realisere samfunnsman-
datet for grunnopplæringa for barn, unge og 
vaksne med særskilde behov. Statped yter spesial-
pedagogiske tenester på individ- og systemnivå til 
kommunar og fylkeskommunar og spreier spesial-
pedagogisk kompetanse og forskingsbasert kunn-
skap om likeverdig, tilpassa og inkluderande opp-
læring. 

Post 01 Driftsutgifter, post 21 Særskilde 
driftsutgifter og post 45 Større 
utstyrsinnkjøp og vedlikehald, kan 
overførast 

Løyvinga gjeld drift av Statped, inkludert vente-
lønn og lønn etter rettsvilkårsavtalen for overta-
lige. I tillegg blir det over post 01 gitt midlar til in-
ternasjonalt samarbeid med meir, drift av Utdan-
ningsdirektoratets råd for likeverdig utdanning og 
dekning av utgifter til nasjonal koordinator i Ut-
danningsdirektoratet for the European Agency for 
Special Needs and Inclusive Education.

Mål for 2017

Statped skal arbeide etter følgande mål i 2017:
– vere ein tydeleg og tilgjengeleg ytar av spesial-

pedagogiske tenester til kommunar og fylkes-
kommunar. Alle kommunar og fylkeskommu-
nar skal få likeverdig tilgang til tenester frå 
Statped

– vidareutvikle spisskompetanse innanfor dei 
fastsette spesialpedagogiske fagområda og 
vere ein bidragsytar til kunnskaps- og kompe-
tansespreiing om likeverdig, tilpassa og inklu-
derande opplæring på desse områda

– arbeide ut frå ein heilskapleg FoU-strategi for 
prioritering av område for forskings- og 
utviklingsarbeid på det spesialpedagogiske 
området, forankra i eit samarbeid med univer-
sitet og høgskolar

Rapport for 2015

Statped har vore under omstilling frå 2012 til 2016. 
Omstillinga var ei oppfølging av Stortingets hand-
saming av Meld. St. 18 (2010–2011) Læring og fel-
lesskap, jf. Innst. 405 S (2010–2011). Eit hovudmål 
med omstillinga var at Statped skulle bli ein meir 
einskapleg organisasjon som bruker kompetansen 
i organisasjonen på ein meir heilskapleg måte, 
både i tenesteytinga og i kunnskapsutviklinga. Ut-
danningsdirektoratet har fått i oppdrag å evaluere 
omstillinga og skal levere rapport om evalueringa 
første halvår 2017. Departementet fekk i september 
2016 ein delrapport frå evalueringa. Denne viser at 
Statped har gjennomført eit omfattande og grundig 
arbeid for å etablere ein samla, landsdekkande or-
ganisasjon med nye strukturar, system og rutinar. 
Vidare har Statped gjennomført mange tiltak for å 
skape ein ny kultur i verksemda slik at arbeidsfor-
mene blir endra i tråd med måla for omorganise-
ringa. Delrapporten viser at det har skjedd 
endringar i riktig retning, men at det er rom for vi-
dare utvikling. Etter sluttrapporten frå evalueringa 
vil vi vite meir om resultata av omstillinga.

Tenesteyting

Statped har i 2015 arbeidd med å vidareutvikle ei ty-
deleg og føreseieleg verksemd. Statped har halde 
fram med å utvikle samarbeidet med kommunar og 
fylkeskommunar slik at fordelinga av ansvar og opp-
gåver mellom instansane er tydelegare, samt å av-
klare kompetansebehov i kommunesektoren. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 642 829 631 218 705 979

21 Særskilde driftsutgifter 45 044 61 289 45 625

45 Større utstyrsinnkjøp og vedlikehald, kan overførast 6 625 8 877 9 099

Sum kap. 0230 694 498 701 384 760 703

Statped har arbeidd med å dreie verksemda 
mot systemretta tenester og registrerte oppdrag 
viser at det har vore ei viss endring i retning av 
meir systemretta framfor individretta tenester. 
Statped rapporterer at PP-tenestene i 2015 har 
blitt betre til å greie ut sakene før dei blir sende til 
Statped, og at Statped har ein tettare dialog med 
kommunar og fylkeskommunar i denne fasen. 
Statped har prioritert arbeidet med å gjere kjent 
for kommunar og fylkeskommunar kva for tenes-
ter verksemda kan levere. Eit anna bidrag har 
vore å utvikle retningslinjer for handtering av opp-
drag i Statped. Retningslinjene har sikra at hand-
saminga av søknader skjer på ein meir fleirfagleg, 
effektiv og einskapleg måte. 

Sentralt i arbeidet med å utvikle tenestene til 
Statped er brukarmedverknad og samarbeid med 

brukarorganisasjonane. Statped har etablert are-
naer for brukarmedverknad på både regionalt og 
nasjonalt nivå. 

Statped har i 2015 utvikla ei samla oversikt 
over dei tenestene verksemda tilbyr. Oversikta 
inneheld òg informasjon om arbeidsformer Stat-
ped nyttar for å levere tenester til både samar-
beidspartnarar og brukarar. Statistikk frå fagsys-
temet blir nytta i aukande grad i møte med samar-
beidspartnarar. Statistikk over den typen teneste 
Statped har levert i ein kommune, kan vere med 
på å danne eit bilde av kva for kompetanse og te-
nester kommunane har behov for. På denne må-
ten svarer tenestene til Statped betre på behovet i 
kommunane.

Kvaliteten på statistikken over tenester er framleis 
usikker innanfor nokre område. Tabellen over vi-
ser at talet på utgreiingar og rådgiving/rettleiing 
er større enn talet på søknader på individ- og sys-
tembaserte tenester. Søknader om systembaserte 
tenester har auka i dei to siste åra. Dette viser at 
Statpeds dialog med PP-tenestene og kommunane 
og fylkeskommunane har gitt ei arbeidsdeling 
som er meir i tråd med måla for omstillinga. 

Statped har også i 2015 arbeidd med utvikling, 
tilrettelegging og produksjon av læremiddel med 
særleg vekt på bøker i punktskrift for barn og ele-
var med synshemmingar, teiknspråkleg materiell 
for barn og elevar med høyrselshemmingar, og 
materiell for dei som treng alternativ og supple-
rande kommunikasjon. Eit oversyn over tilrette-
lagde læreverk for blinde og sterkt svaksynte ele-
var har blitt utvikla på nettstaden til Statped. 

Statped har halde fram med arbeidet med å 
styrke deltidsopplæringa for døve og høyrsels-
hemma elevar som får opplæringstilbod i bustad-
kommunen eller heimefylket. I 2015 gjaldt dette 
150 elevar, noko som er om lag på same nivå som i 
2014. 

Skådalen skole for døvblindfødte i Oslo og 
A.C. Møller skole i Trondheim er dei einaste 

attverande statlege skolane i Statped etter avvi-
klingar og omleggingar i tråd med Meld. St. 18 
(2010–2011). Ved skolestart hausten 2015 var det 
ni elevar i grunnskolen og to elevar i den vidare-
gåande skolen ved Skådalen skole for døvblind-
fødte i Oslo, og tolv elevar på fulltid ved A.C. Møl-
ler skole i Trondheim. 

Kompetanseutvikling og -spreiing

Statped har i 2015 formidla kunnskap, tatt del i ei 
rekke forskings- og utviklingsprosjekt og med-
verka til fleire FoU-prosjekt i universitets- og høg-
skolesektoren. 

Statped har arbeidd for å nå fleire målgrupper 
når det gjeld kompetanseutvikling og spreiing av 
kompetanse. Nettstaden til Statped er ein viktig 
kommunikasjonskanal når det gjeld kompetan-
sespreiing. I 2015 har verksemda halde fram med 
å etablere ein ny nettstad som skal bidra til å 
styrke fagleg formidling, tilgang til læringsressur-
sar og oversyn over tenester frå Statped. 

Statped har i 2015 vidareutvikla rutinar som 
bind lokal kompetanseutvikling til enkeltsaker og 
på et meir generelt nivå. Statped har formidla 
kunnskap til kommunar og fylkeskommunar, in-

Tabell 4.5 Talet på tenester innanfor kategoriane utgreiing, rådgiving/rettleiing og søknader 

2013 2014 2015

Utgreiing 4 586 4 337 3 734

Rådgiving/rettleiing 5 381 6 075 4 718

Søknad om individbaserte tenester 1 968 1 748 1 740

Søknad om systembaserte tenester 303 392 419

kludert PP-tenesta, barnehagar, skolar, vaksen-
opplæring samt einskilde lærarar og barnehage-
lærarar. I løpet av 2015 arrangerte Statped i under-
kant av 500 kurs for brukarar og samarbeids-
partar. Statped har òg etablert ein årleg konfe-
ranse om spesialpedagogikk og teknologi (SPOT) 
for dette formålet.

For å auke kjennskapen til Statpeds spisskom-
petanse ute i sektorane har verksemda medverka 
med fagartiklar og utvikling av spesialpedagogisk 
faglitteratur både nasjonalt og internasjonalt. Til-
sette i Statped har òg undervist ved ulike høgre 
utdanningar.

Statped har utarbeidd ei rekke artiklar, ny-
heitssaker og filmar om å bruke læringsressursar 
og teknologi hos tilsette i barnehagar og skolar. 

Statped har arbeidd vidare med å følge opp 
Strategi for etter- og vidareutdanning for PP-tene-
sta. Arbeidet tar utgangspunkt i dei behova PP-te-
nesta har for kompetanseheving innanfor defi-
nerte fagområde gitt av direktoratet. Tilbodet blir 
gitt i form av etterutdanning, regionale nettverk 
og ein nasjonal nettverkskonferanse. 

I 2015 har Statped arbeidd vidare med satsinga 
Vi sprenger grenser som rettar seg mot barn, unge 
og vaksne med store samansette lærevanskar og 
utviklingshemmingar. Statped har prøvd ut ulike 
modeller i pilotprosjekt ved skolar, barnehagar og 
for foreldre/føresette. Evalueringa av pilotpro-
sjekta viser at dei har vore vellykka. Statped vil 
nytte erfaringane frå pilotprosjekta til å utvikle vi-
dare og styrke kvaliteten i dei fleirfaglege tenes-
tene som blir ytte til PP-tenestene, barnehagar, 
skolar og føresette når det gjeld læring og utvik-
ling hos barn og elevar med store samansette læ-
revanskar og utviklingshemmingar. 

Statped har i 2015 utarbeidd modellar for opp-
læring for foreldre med barn innanfor målgrup-
pene til Statped. Arbeidet skal bidra til at foreldre 
skal kunne delta i opplæringa av sine eige barn, 
og det skal bidra til eit likeverdig tilbod på tvers av 
bustad og fagområde. Pilotkurs startar opp i 2016.

Budsjettforslag for 2017

Etter den nemnde evalueringa av omstillinga av 
Statped vil departementet ha eit betre grunnlag 
for å gi føringar for vidare utvikling av Statped. 
Det er likevel klart at det for den vidare utviklinga 
av Statped framleis er viktig at verksemda siktar 
mot eit godt samarbeid med kommunar og fylkes-

kommunar, samt arbeider systemretta mot PP-te-
nestene for å utnytte og utvikle kompetansen i 
kvar region.

Statsbygg har varsla at Skådalen skole for døv-
blindfødte ikkje kan drive vidare i nåverande lo-
kale. Departementet vil greie ut ulike alternativ i 
både statleg og kommunal regi og vere i dialog 
med Oslo kommune og brukarane om dette.

Når det gjeld A.C. Møller skole, har departe-
mentet og Trondheim kommune skrive ein inten-
sjonsavtale på administrativt nivå om å overføre 
skoleverksemda frå staten til kommunen. Avtalen 
skal handsamast av politisk nivå både i kommu-
nen og i departementet før den kan tre i kraft. De-
partementet og kommunen er einige om at skolen 
skal drivast vidare i nåverande lokale i to til tre 
skoleår. Det er òg einigheit om å styrke den kom-
munale teiknspråkkompetansen, sikre god sam-
handling mellom Statped og kommunen og sikre 
eit landsdekkande tilbod framover. Departemen-
tet tar sikte på å kompensere Trondheim kom-
mune for kostnader til vidare drift av skolen med 
eit tilskott over kap. 230 post 01 i ein overgangspe-
riode på to år. Kompensasjonen vil svare til drift-
skostnadene til skolen ved overføringstidspunk-
tet. Dersom ansvaret for heiltidsopplæringa blir 
overført til kommunen i tråd med intensjonsavta-
len, vil Statped få i oppdrag å styrke det lands-
dekkande arbeidet sitt på teiknspråkfeltet på ulike 
vis.

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. Dette medfører ein auke av løyvinga på 
post 01 på 66,6 mill. kroner. Sjå hovudinnleiinga 
for nærare omtale.

Løyvingsforslaget for post 01 er redusert med 
0,9 mill. kroner som følge av gevinstar ved over-
gangen til digital post til innbyggarar og nærings-
liv, jf. nærare omtale i hovudinnleiinga.

Departementet foreslår å redusere løyvinga på 
kap. 230 post 01 med 4 mill. kroner for å effektivi-
sere drifta av verksemda, som kjem i tillegg til den 
årlege reduksjonen som følge av avbyråkratise-
rings- og effektiviseringsreforma.

Samla foreslår departementet løyvingar til 
Statped på 760,7 mill. kroner i 2017.

Departementet foreslår at løyvinga over 
post 01 kan overskridast mot tilsvarande meirinn-
tekter under kap. 3230 post 02, jf. forslag til 
vedtak II nr. 1. 



98 Prop. 1 S 2016–2017
Kunnskapsdepartementet
Kap. 3230 Statleg spesialpedagogisk støttesystem

Post 01 gjeld oppdragsverksemd som Statped ut-
fører for kommunar, fylkeskommunar, høgskolar, 
universitet m.m. Post 02 gjeld sal av læremiddel, 
sal av elevprodukt, sal frå kantine, utleige av lo-
kale, inntekter frå hjelpemiddeltilpassing og inn-
tekter frå kurs.

Departementet foreslår å redusere løyvinga på 
post 02 med 5 mill. kroner for å redusere gebyra 
på lydbøker slik at dei berre dekker formid-
lingskostnader. Dette er i tråd med målsettinga i 
Meld. St. 18 (2010–2011) Læring og fellesskap på 
dette området.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Inntekter frå oppdrag 45 044 61 289 45 625

02 Salsinntekter o.a. 18 357 14 755 10 092

Sum kap. 3230 63 401 76 044 55 717

Programkategori 07.30 Barnehagar 

Utgifter under programkategori 07.30 fordelte på kapittel

Innleiing

Regjeringa ønsker at alle barn skal få ein god start i 
livet, og har klare ambisjonar om å utvikle barneha-
gen slik at alle barn får eit tilbod av god kvalitet. 
Barnehagen skal i samarbeid og forståing med hei-
men ta i vare barnas behov for omsorg og leik, og 
fremme læring og danning som grunnlag for allsi-
dig utvikling. Barna skal vere trygge, trivast, ut-
vikle seg og lære innanfor den nordiske barneha-
gemodellen med sitt heilskaplege syn på leik og læ-
ring. Når barna startar på skolen, skal dei kunne 
norsk, kunne samarbeide med andre og ha lyst til å 
lære meir. Alle foreldre skal vite at barna deira har 
det godt i barnehagen, og ha tilgang på informa-
sjon om kvaliteten på tilbodet. Dei tilsette er den 
viktigaste ressursen i barnehagen, og god kvalitet i 
barnehagen er avhengig av deira kompetanse. Re-
gjeringa vil derfor føre vidare kvalitets- og kompe-
tansetiltak retta mot barnehagesektoren. 

For svært mange barn er barnehagen ein vik-
tig barndomsarena her og nå, samstundes som 
barnehagen medverkar til å legge eit godt grunn-
lag for vidare utvikling og læring i skolealderen og 
seinare i livet. Gode barnehagar støttar barn ut 
ifrå dei individuelle føresetnadene hos barna og 
medverkar til utvikling som er tilpassa alderen og 
funksjonsevna til barna. Barnehagen kan dermed 
fange opp barn med særlege utfordringar på eit 
tidleg tidspunkt. Tidleg innsats kan vere avgje-
rande for korleis barnet trivst i barnehagen og 
korleis desse barna klarer seg seinare i livet. Re-
gjeringa vil arbeide for eit rikt mangfald av barne-
hagar og sikre openheit om innhald og kvalitet, 
slik at foreldra og andre kan vurdere kvaliteten på 

tilbodet. Føreseielege rammevilkår skal medverke 
til mangfald og likeverd i barnehagesektoren. 

Globalisering og auke i talet på innvandrarar 
har ført til at Noreg er blitt eit stadig meir fleirkul-
turelt land, noko som stiller store krav til korleis vi 
får til god integrering av innvandrarar og etter-
kommarane deira i kunnskapssamfunnet. Barne-
hagen er ein viktig danningsarena som skal møte 
barna med tillit og respekt, og som gjennom det 
arbeidet personalet gjer, bidrar til å fremme demo-
krati og likestilling og motarbeide alle former for 
diskriminering. Barnehagen er særleg viktig for 
læring av norsk som andrespråk, noko som bidrar 
til eit godt grunnlag før skolestart og dermed be-
tre moglegheiter både for eit god læringsutbytte i 
utdanninga og for deltaking i arbeids- og sam-
funnsliv seinare. Eit godt utvikla språk er inn-
gangsporten til venskap og leik mellom barn med 
ulik bakgrunn. 

Barnehagane er først og fremst finansierte 
gjennom dei frie midlane til kommunane. I tillegg 
kjem foreldrebetalinga, som utgjer om lag 15 pst. 
av finansieringa. Enkelte tilskott og tildelingar blir 
finansierte over programkategori 07.30. Dette 
gjeld tilskott til samiske barnehageformål, jf. 
kap. 231 post 50, tilskott til tiltak for å styrke den 
norskspråklege utviklinga for minoritetsspråklege 
barn i barnehage, jf. kap. 231 post 63, tilskott for 
symjing i barnehagane, jf. kap. 231 post 70 og mid-
lar til forsking, undersøkingar, utgreiingar, infor-
masjonsarbeid og kvalitets- og kompetanseutvik-
ling, jf. kap. 231 postane 21 og 51. Nærare infor-
masjon om statistikk og ressursbruken i barne-
hagesektoren finst i kap. 231 og i del III, kap. 7 
Ressursar i barnehagesektoren. 

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

231 Barnehagar 430 657 607 588 614 231 1,1

Sum kategori 07.30 430 657 607 588 614 231 1,1

Hovudprioriteringar for 2017

Regjeringa har i den politiske plattforma si lova å 
løfte kvaliteten i barnehagane. Totalt totalt vil nær-
are 400 mill. kroner bli nytta til tiltak for å fremme 
kvaliteten i 2017. Ein offensiv kompetansepolitikk 
skal medverke til kvalitetsutvikling og redusere 
forskjellane mellom barnehagane. Regjeringa vil i 
2017 føre vidare det prioriterte kompetanse- og 
kvalitetsarbeidet som har blitt vesentleg styrka i 
dei seinare åra, jf. strategien Kompetanse for fram-
tidens barnehage, Strategi for kompetanse og re-
kruttering 2014–2020. Departementet tar sikte på 
å revidere strategien i 2017.

Rammeplanen for innhaldet i og oppgåvene til 
barnehagen er eit viktig styringsdokument som 
legg premissane for høg kvalitet på tilbodet. De-
partementet er i gang med ei grundig revidering 
som skal føre til ein ny rammeplan. Den nye ram-
meplanen skal etter planen tre i kraft frå hausten 
2017 og vil mellom anna vere basert på forslaga i 
Meld. St. 19 (2015–2016) Tid for lek og læring. 
Bedre innhold i barnehagen og Stortinget si be-
handling av meldinga, jf. Innst. 348 S (2015–2016). 

Regjeringa vil i løpet av våren 2017 sende på 
høyring eit forslag om bemanningsnorm. Regje-
ringa har som ambisjon at forslaget skal tre i kraft 
innan 2020.

Regjeringa vil i 2017 vurdere å prioritere ein 
større del av kompetansemidlane til vidareutdan-
ning og utvikling av spisskompetanse for barneha-
gelærarar. Hausten 2016 blei det sett i gang nye vi-
dareutdanningstilbod for barnehagelærarar, og i 
2017 foreslår regjeringa å utvide tilbodet ved å 
opprette fleire studieplassar. I tillegg foreslår re-
gjeringa å utvide tilbodet om vidareutdanning i 
praksisrettleiing for praksislærarane i barnehage-
lærarutdanninga. Vidare vil regjeringa vurdere å 
prioritere ein større del av kompetansemidlane til 
å utvide fagskoletilbodet for barne- og ungdoms-
arbeidarar i barnehagane. 

For å styrke det faglege miljøet for barnehage-
forsking har departementet gitt Noregs forskings-
råd i oppdrag å lyse ut midlar til eitt eller to nye 
forskingsmiljø for barnehagerelevant forsking. 
Departementet vil finansiere styrkinga med inntil 
10 mill. kroner årleg i fem år.

Regjeringa foreslår å styrke satsinga på realfag 
i barnehagane og grunnopplæringa med 30 mill. 
kroner i 2017, jf. Programkategori 07.20 Grunn-
opplæringa. 

Regjeringa foreslår ein vesentleg auke av sat-
singa på arbeidet mot mobbing og for eit betre læ-
ringsmiljø i 2017, jf. Programkategori 07.20. I bud-
sjettforslaget har departementet sett av om lag 

75 mill. kroner til dette – ein auke på rundt 
35 mill. kroner frå 2016. Tiltaka omfattar mellom 
anna betre støtte og rettleiing til elevar og foreldre 
og meir kompetanse i barnehagar og skolar. Ein 
stor del av satsinga skal gå til å auke evna barne-
hagane og skolane har til å førebygge, avdekke og 
handtere mobbing. Dette vil omfatte både betre 
kompetanse om regelverk og praktisk mobbear-
beid.

Regjeringa foreslår at maksimalprisen for eit 
ordinært heiltidstilbod i 2017 blir ført vidare på 
same reelle nivå som i 2016. Det gir ein maksimal-
pris på 2 730 kroner per månad og 30 030 kroner 
per år. Samtidig fører regjeringa vidare det nasjo-
nale minstekravet til redusert foreldrebetaling 
som gjer at ingen familiar må betale meir enn 
seks pst. av samla skattbar inntekt for ein barne-
hageplass. Regjeringa fører også vidare ordninga 
med gratis kjernetid for tre-, fire- og femåringar i 
familiar med låg inntekt. Regjeringa foreslår å 
auke løyvingane til kommunane med 29 mill. kro-
ner i 2017 for å dekke heilårseffekten av å utvide 
ordninga til treåringar i 2016. Inntektsgrensa frå 
1. august 2017 er foreslått prisjustert til 428 000 
kroner. 

Tilstandsvurdering

Mål: Barnehagar med høg kvalitet som fremmer 
trivsel, leik og læring

Kunnskap om barnehagen

Kunnskapsomfanget på barnehageområdet har 
blitt styrka og systematisert i dei seinare åra. 
Dette omfattar statistikk frå barnehagane gjen-
nom rapporteringssystemet BASIL, tilsynet som 
fylkesmannen fører, og ei årleg spørjing til Barne-
hage-Noreg (barnehagestyrarar, eigarar og kom-
munane som barnehagemyndigheit) om utvalde 
tema. I tillegg kjem ulike forskingsoppdrag, un-
dersøkingar og evalueringar som departementet 
og direktoratet har initiert. Omfanget av den nor-
ske barnehageforskinga har auka mykje i dei sei-
nare åra. Også nordisk forsking har stor overfø-
ringsverdi for norske forhold. Utdanningsdirekto-
ratet har ansvaret for å gi barnehagesektoren opp-
datert informasjon om statistikk og forskingsre-
sultat, jf. kap. 220.

Forskingsfunna viser at kompetansen til dei til-
sette er viktig for kvaliteten på tilbodet, og at det 
særleg er kvaliteten på relasjonane og samhand-
linga mellom barn og vaksne, og også mellom 
barna, som er viktig for trivsel, utvikling og læ-
ring. Ulike foreldreundersøkingar viser at eit stort 
fleirtal av foreldra er svært nøgde med barneha-

getilbodet. Når barna sjølve blir spurde om kor 
godt dei trivst i barnehagen, er svara noko meir 
varierte. I fleire norske undersøkingar seier nokre 
barn at dei ikkje trivst så godt, og at dei blir erta 
og plaga av andre barn. Sett i samanheng med un-
dersøkingar om mobbing og utestenging frå leik 
gir dette eit bilde av at det i ein del barnehagar må 
gjerast ein innsats for at alle barn skal ha eit godt 
leike-, omsorgs- og læringsmiljø. 

Samfunnsøkonomiske analysar viser at det er 
lønnsamt for samfunnet å satse på god kvalitet i 
barnehagen, mellom anna som eit tidleg førebyg-
gande tiltak for barn med særlege behov og sår-
bare barn. Tidleg innsats gir ikkje berre barn eit 
betre liv her og nå ved at barnet får hjelp og støtte, 
men kan òg gjere at det ikkje blir nødvendig med 
dyrare kompenserande tiltak seinare. For meir de-
taljert omtale av forsking på barnehageområdet 
viser departementet til Meld. St. 19 (2015–2016) 
Tid for lek og læring. Bedre innhold i barnehagen.

Det auka kunnskapsomfanget på barnehage-
området i dei seinare åra har gitt meir kunnskap 
om korleis barnehagen påverkar barn, kva som er 
kjenneteikn på god kvalitet på tilbodet, kva for 
kvalitetsforskjellar som finst i norske barnehagar, 
og konsekvensane av desse, særleg for sårbare 
barn. Regjeringa meiner at det auka kunnskaps-
omfanget medverkar både til kompetanseutvik-
ling for dei tilsette i heile barnehagesektoren og 
til eit betre grunnlag for faglege og politiske av-
gjerder som gjeld styringa av sektoren.

Personaltettleiken i barnehagen 

Det er fagleg einigheit blant forskarar om at både 
kompetansen til dei tilsette og talet på tilsette er 
viktig for trivselen og utviklinga til barna. Barne-
hagelova stiller ikkje konkrete krav til personaltett-
leiken i barnehagen, men seier dette: «Bemannin-
gen må være tilstrekkelig til at personalet kan drive 
en tilfredsstillende pedagogisk virksomhet.» Bar-
nehageeigaren er ansvarleg for å sikre ei pedago-
gisk forsvarleg bemanning, og kommunen som 
barnehagemyndigheit er ansvarleg for å føre tilsyn 
med om lovkravet er oppfylt. Både tradisjonelt og i 
den offentlege debatten i dei seinare åra har det 
vore lagt til grunn at norma bør vere éin vaksen per 
tre barn under tre år og éin vaksen per seks barn 
over tre år, jf. mellom anna tilrådinga frå det statleg 
oppnemnde barnehageutvalet i NOU 2012: 1 Til 
barnas beste. Ny lovgivning for barnehagene.

I 2015 var det på nasjonalt nivå i gjennomsnitt 
6,04 barn per årsverk i barnehagen. Dette er ei be-
tring frå 6,15 barn per årsverk i 2012 (korrigert 
for alder og opphaldstid). Personaltettleiken er 

altså tilfredsstillande i gjennomsnitt. Samstundes 
er det store forskjellar mellom dei enkelte barne-
hagane. I 2015 hadde dei ti pst. barnehagane med 
lågast personaltettleik fleire enn 6,7 barn per års-
verk, mens dei ti pst. barnehagane med høgst per-
sonaltettleik hadde færre enn 5,1 barn per års-
verk. Årsverka omfattar pedagogiske leiarar og 
både faglærte og ufaglærte assistentar. Det er 
noko høgre personaltettleik i kommunale barne-
hagar (5,93 barn per årsverk) enn i ikkje-kommu-
nale barnehagar (6,15 barn per årsverk).

Kompetansen til personalet i barnehagen

Omtalen nedanfor av personalet i barnehagen om-
fattar alle tilsettegruppene i barnehagen med unn-
tak av merkantilt/administrativt personale, 
reingjeringspersonale og vaktmeistrar. Departe-
mentet skil mellom såkalla barnehagefagleg kom-
petanse (utdanning som barnehagelærar eller til-
svarande pedagogisk utdanning med tilleggskom-
petanse i barnehage) og barnefagleg kompetanse 
(utdanning som gir kunnskap om utviklinga og 
behova til barn, som anna pedagogisk utdanning 
eller fagbrev som barne- og ungdomsarbeidar). 
Grunnbemanninga i barnehagen omfattar pedago-
giske leiarar og assistentar. Assistentane er ei sa-
mansett gruppe som omfattar både personar med 
pedagogisk utdanning, fagarbeidarar og 
ufaglærte.

Eit av hovudfunna i internasjonal forsking på 
barnehagekvalitet viser at kompetansen til perso-
nalet i barnehagen er den viktigaste enkeltfakto-
ren for trivselen og utviklinga til barna. I 2015 var 
det 36,2 pst. av dei tilsette i grunnbemanninga (pe-
dagogiske leiarar og assistentar) som hadde bar-
nehagelærarutdanning, mot 34,3 pst. i 2014. Re-
gjeringa er tilfreds med at den positive utviklinga 
held fram, og legg til grunn at dette vil medverke 
til at barnehagen gir eit betre tilbod. Samtidig er 
det store variasjonar mellom barnehagane. Dei 
ti pst. barnehagane med lågast pedagogtettleik i 
grunnbemanninga (21,6 barn per barnehage-
lærar) har over dobbelt så mange barn per barne-
hagelærar som dei ti pst. barnehagane med høgst 
pedagogtettleik i grunnbemanninga (ti barn per 
barnehagelærar). 

Barnehagelova set krav om at styraren i barne-
hagen skal ha utdanning som barnehagelærar el-
ler anna høgskoleutdanning som gir barnefagleg 
og pedagogisk kompetanse. Kommunen kan gi 
dispensasjon frå utdanningskravet til styrarar der-
som det ikkje er mogleg å skaffe kvalifiserte søka-
rar. Delen styrarar med dispensasjon frå utdan-
ningskravet har vore stabilt låg i dei siste åra og 

var i 2015 på 0,8 pst., ein liten nedgang frå 1,1 pst. 
i 2014. Regjeringa er tilfreds med at delen har blitt 
så låg at berre éin av hundre styrarar er omfatta av 
dispensasjon, sjølv om målet er at alle skal opp-
fylle utdanningskravet.

I tillegg til krav til styraren, set barnehagelova 
krav om at pedagogisk leiar skal ha utdanning 
som barnehagelærar, eller ha anna pedagogisk ut-
danning på høgskolenivå med vidareutdanning i 
barnehagepedagogikk. Pedagognorma i barneha-
gelova seier at det skal vere minimum éin pedago-
gisk leiar per 14–18 barn når barna er over tre år, 
og éin pedagogisk leiar per sju–ni barn når barna 
er under tre år og den daglege opphaldstida for 
barna er over seks timar. Kommunen kan gi dis-
pensasjon frå utdanningskravet til pedagogiske 
leiarar dersom det ikkje er mogleg å skaffe kvalifi-
serte søkarar. Delen pedagogiske leiarar utan 
godkjent utdanning var på 7,7 pst. i 2015 mot 
9,7 pst. i 2014 og 17,5 pst. i 2007. Regjeringa er til-
freds med at utviklinga held fram med å gå i riktig 
retning.

I 2015 oppfylte 70 pst. av dei ordinære barne-
hagane pedagognorma utan å bruke dispensasjon 
frå utdanningskravet, mot 55 pst. i 2014. Dette er 
ei svært positiv utvikling. Utrekningar frå Utdan-
ningsdirektoratet viser at barnehagane i 2015 
mangla om lag 2 200 barnehagelærarar for å opp-
fylle pedagognorma utan bruk av dispensasjonar. 
Mangelen har vore kraftig redusert i dei siste åra, 
frå 3 700 i 2014 og frå heile 7 300 i 2009. Regje-
ringa er svært nøgd med den positive utviklinga. 

I samband med behandlinga av 
Dokument 8:101 S (2014–2015) fatta Stortinget 
oppmodingsvedtak nr. 39, 24. november 2015, jf. 
Innst. 47 S (2015–2016):

«Stortinget ber regjeringen fjerne kommunens 
mulighet til å gi varige dispensasjoner fra 
dagens krav om barnehagelærerutdanning for 
pedagogiske ledere.»

Kunnskapsdepartementet har følgt opp vedtaket 
gjennom oppheving av den tidlegare føresegna i 
ny forskrift fastsett 30. juni 2016 nr. 930 med 
verknad frå 1. august 2016. Det er dermed ikkje 
lenger mogleg for barnehageeigar å gi varig dis-
pensasjon frå utdanningskravet om barnehagelær-
arutdanning for pedagogiske leiarar og styrarar.

Assistentane utgjer 52 pst. av personalet. Dette 
er ei samansett gruppe som varierer mykje i både 
alder, yrkeserfaring og realkompetanse. Barne-
hagelova har ingen krav til kompetansen til assis-
tentane, og kompetansen varierer frå å vere bar-
nehagelærar til ingen formell kompetanse. Stadig 

fleire barnehagar tilset fagarbeidarar som har fag-
brev i barne- og ungdomsarbeidarfaget. I 2015 
hadde 30 pst. av assistentane fagbrev i barne- og 
ungdomsarbeidarfaget mot 27 pst. i 2014. Regje-
ringa er nøgd med at også denne delen stig, og 
legg til grunn at dette vil medverke til at barneha-
gen gir eit betre tilbod. Av dei andre assistentane, 
som utgjer høvesvis 70 pst. av assistentgruppa og 
36 pst. av dei tilsette, har nokre barnehagelærar-
utdanning eller anna pedagogisk utdanning, men 
dei fleste har inga formell utdanning for å arbeide 
med barn. Kompetansesatsinga legg til rette for at 
også denne delen av personalet kan få tilbod om 
kompetanseutvikling. 

Kompetanseutvikling

Forskingsgrunnlaget viser at kompetansen til per-
sonalet i barnehagen er den viktigaste enkeltfak-
toren for trivselen og utviklinga til barna. I 2015 
blei det nytta 257 mill. kroner til kvalitets- og kom-
petanseutviklingstiltak på barnehageområdet. Ut-
danningsdirektoratet har ansvaret for oppføl-
ginga av Kompetanse for framtidens barnehage, 
Strategi for kompetanse og rekruttering 2014–
2020. Strategien omfattar eit system for kompe-
tanseutvikling med ei rekke tiltak retta mot alle 
grupper tilsette som arbeider med barna. For 
nærare omtale av midlar og deltakartal, sjå 
kap. 231 Barnehagar post 21 Særskilde driftsutgif-
ter.

Trøndelag Forskning og Utvikling evaluerer 
kompetansestrategien, og ein første delrapport 
blei publisert i august 2016. Om lag halvparten av 
styrarane kjenner godt til strategien, og dei opple-
ver at strategien er romsleg, langsiktig, heil-
skapleg og i samsvar med tidlegare føringar. Dei 
er ikkje nøgde med finansieringa, særleg at det 
ikkje er gitt midlar til vikar, og at det har vore 
korte fristar for å søke om utdanningsstipend. 
Strategien har ført til at éin av tre kommunar har 
gjennomført ny kartlegging av kompetanse, og 
kommunane meiner at strategien har vore lett å 
tilpasse til det eksisterande planleggings- og 
utviklingsarbeidet deira. 

I tillegg til den ordinære barnehagelærarut-
danninga, er det to viktige kompetanseutviklings-
tilbod som kan medverke til å gi fleire barnehage-
lærarar i barnehagen: arbeidsplassbasert barne-
hagelærarutdanning (ABLU) og tilleggsutdan-
ning i barnehagepedagogikk (TIB) for personar 
med anna pedagogisk utdanning frå før. ABLU er 
eit tiltak der både faglærte og ufaglærte assisten-
tar får tilbod om å ta barnehagelærarutdanninga 
på deltid mens dei arbeider i barnehagen. Studiet 

medverkar til å rekruttere studentar som ikkje har 
høve til å ta utdanninga på heiltid. I tillegg bidrar 
studiet til å rekruttere studentar med høg motiva-
sjon fordi dei gjennom å ha arbeidd i barnehage 
har god kjennskap til kva yrket går ut på. Dette er 
viktig med tanke på å unngå fråfall frå yrket. TIB 
er eit deltidsstudium på 60 studiepoeng retta mot 
personale med anna treårig pedagogisk høgskole-
utdanning, som allmennlærar/grunnskolelærar, 
faglærar, spesialpedagog og barnevernspedagog. 
Fullført studium gir kompetanse som kvalifiserer 
til stilling som pedagogisk leiar i barnehagen. Stu-
diet medverkar dermed til å redusere mangelen 
på pedagogiske leiarar gjennom at andre pedagog-
grupper får kompetanse på barnehagefeltet. For 
nærare omtale av midlar og deltakartal, sjå 
kap. 231 post 21.

I delrapporten som er utarbeidd av Trøndelag 
Forskning og Utvikling, er det òg omtale av ei del-
takarundersøking blant studentar på TIB og 
ABLU. Deltakarane opplever at barnehageeigaren 
oppfordrar til studium, men at det ikkje blir følgt 
opp med praktisk og økonomisk tilrettelegging. I 
etterkant av at undersøkinga blei gjennomført, er 
det oppretta ei statleg stipendordning. Deltakar-
undersøkinga viser vidare at ABLU når ei anna 
gruppe deltakarar enn studentane på den ordi-
nære barnehagelærarutdanninga, og at dei har 
lang erfaring dei kan nytte i studiet. ABLU-delta-
karane opplever arbeidsplassen som ein mindre 
tilrettelagd læringsarena enn deltakarane på TIB. 
Deltakarane har høge forventningar til ABLU og 
TIB, men får dei i mindre grad innfridde enn på 
den ordinære barnehagelærarutdanninga. Depar-
tementet vil ta omsyn til desse funna i arbeidet 
med revidert kompetansestrategi. 

Barnehagane har ikkje tidlegare fått statleg 
støtte til å legge til rette for at tilsette kan delta i vi-
dare- og etterutdanningstilbod. Manglande tilrette-
legging, både økonomisk og praktisk, har vore 
blant årsakene til låg deltaking i og fråfall frå aktu-
elle studietilbod. Regjeringa innførte derfor hausten 
2015 ei ordning med stipend for tilsette i barne-
hagen som tar enten arbeidsplassbasert barnehage-
lærarutdanning (ABLU) eller tilleggsutdanning i 
barnehagepedagogikk (TIB). Om lag 1 000 deltaka-
rar fekk stipend for studieåret 2015–16, og alle som 
søkte, fekk søknaden innvilga. Utforminga av ord-
ninga viste seg å ha nokre utfordringar, mellom 
anna at det var lite rom for barnehageeigaren for ko-
ordinering av arbeidet med kompetanse i den en-
kelte barnehage. Ordninga er derfor endra for stu-
dieåret 2016–17 ved at det er barnehageeigarar som 
mottar midlar som kan nyttast til vikar og støtte til 
tilsette som tar vidareutdanning, jf. kap. 231 post 21.

God leiing av barnehagen er viktig for kvalite-
ten på tilbodet til barna. For å auke leiarkompetan-
sen finansierer departementet eit tilbod om leiar-
utdanning for barnehagestyrarar i perioden 2014–
17. Tiltaket er eit studium på mastergradsnivå 
som går over tre semester ved seks universitet og 
høgskolar. For nærare omtale av midlar og delta-
kartal, sjå kap. 231 post 21. 

For å styrke omfanget av og kvaliteten på rett-
leiingsordninga for nyutdanna barnehagelærarar 
har Utdanningsdirektoratet tildelt midlar til drift og 
vidareutvikling av igangsette tiltak for rettleiing. 
Tiltaka blir drivne av lærarutdanningane ved uni-
versitet og høgskolar og omfattar mellom anna in-
formasjons- og motivasjonsarbeid retta mot leiarar 
og eigarar. Ordninga blir evaluert av direktoratet, 
og sluttrapport skal ligge føre i desember 2016. 

Pedagogisk utviklingsarbeid i barnehagen (så-
kalla PUB-studium) er ei vidareutdanning på del-
tid for barnehagelærarar som arbeider i barne-
hage. PUB-studium er på 30 studiepoeng og skal 
medverke både til at barnehagelærarane får fag-
leg påfyll, og til å rekruttere og halde på erfarne 
barnehagelærarar i barnehagen. Tilbodet omfat-
tar mellombelse studieplassar med innretning 
knytt til prioriterte satsingsområde i kompetanse-
strategien. For nærare omtale av midlar og delta-
kartal, sjå kap. 231 post 21.

For å auke delen fagarbeidarar i grunnbeman-
ninga gir departementet midlar slik at erfarne as-
sistentar gjennom praksiskandidatordninga får 
moglegheit til å gå opp til fagprøva i barne- og 
ungdomsarbeidarfaget for å formalisere realkom-
petansen sin. Departementet gir òg midlar til til-
bod som skal sikre at fleire ufaglærte assistentar 
får eit minimum av barnehagefagleg grunnkom-
petanse og betre forståing av innhaldet i og ansva-
ret i samband med arbeidet. 

Kompetansehevingsstudiet for assistentar er 
eit deltidsstudium på 15 studiepoeng. Studiet skal 
bidra til både å rekruttere nye og halde på erfarne 
assistentar som allereie arbeider i barnehagen. I 
tillegg kan studiet motivere assistentar til å ta fag-
prøva i barne- og ungdomsarbeidarfaget eller 
starte på arbeidsplassbasert barnehagelærarut-
danning (ABLU). 

I kompetansestrategien er eitt av tiltaka utvik-
ling av fagskoleutdanning i oppvekstfag. Dette er 
eit tilbod om vidareutdanning for barne- og 
ungdomsarbeidarar som jobbar i barnehage. Fag-
planen for studiet «Barn med særskilte behov» 
blei godkjent av NOKUT (Nasjonalt organ for kva-
litet i utdanninga) i 2013 og oppdatert med beskri-
vingar av læringsutbytte i 2015. Utdanningsdirek-
toratet gir midlar til totalt 260 plassar på dette stu-

diet ved fire fagskolar gjennom fireårige kontrak-
tar for perioden 2016–20. I 2015 godkjente også 
NOKUT fagplanar for studia «Arbeid med språk, 
flerspråklighet og flerkulturell kompetanse i bar-
nehagen» og «Arbeid med de yngste barna (0–3 
år) i barnehagen». Regjeringa er tilfreds med at 
fagskoletilbodet for barne- og ungdomsarbeida-
rane er i utvikling.

Arbeidet med minoritetsspråklege barn og 
fleirkulturalitet er eit område der barnehageper-
sonalet ofte etterspør meir kompetanse, og depar-
tementet finansierer satsinga Kompetanse for 
mangfold for perioden 2013–17, jf. omtale under 
kap. 226 Kvalitetsutvikling i grunnopplæringa 
post 21 Særskilde driftsutgifter. Satsinga er ei opp-
følging av Meld. St. 6 (2012–2013) En helhetlig in-
tegreringspolitikk. Mangfold og fellesskap og skal 
medverke til at tilsette i barnehagane og grunn-
opplæringa får auka kompetansen sin på det fleir-
kulturelle området. Utdanningsdirektoratet har 
ansvaret for gjennomføringa. Målgruppa omfattar 
også barnehage- og skoleeigarar og kommunen 
som barnehagemyndigheit. Lærarutdanningane 
tilbyr kompetanseheving til målgruppa samtidig 
som dei utviklar sin eigen kompetanse på det fleir-
kulturelle området. Ein stor del av Kompetanse for 
mangfold blir gjennomført som barnehagebasert 
og skolebasert etterutdanning. I 2015 blei det 
brukt 23 mill. kroner til satsinga over kap. 226 
post 21, og om lag 60 barnehagar i Nord-Trønde-
lag, Nordland, Oppland, Buskerud og Finnmark 
deltok. Det er òg utvikla to tilbod om vidareutdan-
ning retta mot pedagogar i barnehagen. NIFU 
gjennomfører ei følgeevaluering av satsinga, og 
sluttrapport kjem i februar 2018.

Språkkompetansen til dei tilsette er viktig for 
at barna skal få eit rikt og variert språkmiljø, og i 
arbeidet med å støtte og stimulere den norsk-
språklege utviklinga hos barna. Tal frå Statistisk 
sentralbyrå frå 2015 viser at om lag 9 500 perso-
nar, i overkant av 16 pst. av assistentane i barneha-
gen er innvandrarar. Norskfødde med innvandrar-
foreldre utgjer mindre enn ein pst. av assisten-
tane. Utdanningsdirektoratets spørjing til Barne-
hage-Noreg i 2015 viste at 15 pst. av dei tilsette, 
målt etter heiltidsstillingar, har eit anna første-
språk enn norsk. Av dei barnehagane som har 
minst éin tilsett med eit anna førstespråk enn 
norsk, har éin av tre styrarar i løpet av det siste 
året opplevd at minst éin av desse tilsette har hatt 
utilstrekkelege norskkunnskapar til å kommuni-
sere godt med barn, foreldre eller kollegaer. 

Den nye barnehagelærarutdanninga (BLU) 
som blei innført i studieåret 2013–14, blir følgt av 
ei følgegruppe som er nemnd opp av departemen-

tet. Gruppa har mandat fram til sommaren 2017 
og skal både vurdere utviklinga og gi rettleiing til 
utdanningsinstitusjonane i omleggingsprosessen. 
Første delrapport frå 2014 viste mellom anna at 
nye BLU blei opplevd som eit stort og omfattande 
reformarbeid. Vidare peika rapporten på at innhal-
det i BLU i varierande grad var kjent for praksis-
lærarane, og at dei må få rettleiarkompetanse. An-
dre delrapport frå 2015 viser mellom anna at når 
institusjonane skal utvikle kvart kunnskapsom-
råde vidare og sjå til at kunnskapsområda heng sa-
man i innhald, så stiller dette store krav til sam-
ordning og leiing. Utdanningsinstitusjonane har 
lagt ned mykje ressursar i å utvikle eit variert til-
bod om fordjupingseiningar det tredje året i ut-
danninga, men har i varierande grad planar om å 
utvikle nye mastergradstilbod tilpassa den nye 
barnehagelærarutdanninga. Vidare viser rappor-
ten at institusjonane har problem med å rekrut-
tere kompetente personar til BLU, særleg på pro-
fessor- og dosentnivå. Ein tredje delrapport i 2016 
gav ei vurdering av det nasjonale BLU-tilbodet sett 
opp mot nasjonale og regionale behov for barne-
hagelærarar, der hovudkonklusjonen er at vi er på 
veg mot full dekning i samsvar med kravet som er 
sett i pedagognorma. 

Utdanningsdirektoratet har sidan 2014 publi-
sert eit magasin for å bidra til å spreie informasjon 
om kompetansetiltak for alle grupper tilsette i 
barnehagen. Magasinet inneheld òg fagleg påfyll, 
som artiklar om viktige fagområde og utfordringar 
dei tilsette kan møte i arbeidskvardagen. Ei evalue-
ring gjennomført av Opinion våren 2016 viser at 
både styrarar, pedagogar og assistentar meiner at 
magasinet er relevant, og at det medverkar til yr-
kesstolthet, refleksjon og faglege diskusjonar. Eit 
interessant funn er at assistentane omtaler magasi-
net som ei kjelde til å få fagleg påfyll, slik at dei kan 
delta i faglege diskusjonar med pedagogane. 

Rekruttering av kompetent personale

Barnehagelærarstudiet er ei treårig utdanning på 
bachelornivå. Hausten 2015 gjekk 8 031 studentar 
på barnehagelærarstudiet, mot 7 830 studentar i 
2014. Talet på kandidatar som blei uteksaminerte 
frå barnehagelærarutdanninga, viser ein auke frå 
1 862 kandidatar i 2014 til 2 084 kandidatar i 2015.

Talet på kvalifiserte søkarar som har barne-
hagelærarstudiet som førstevalet sitt, var om lag 
2 660 personar i 2016 mot om lag 2 450 i 2015, 
altså ein auke på om lag 210 søkarar. Regjeringa 
er svært nøgd med at talet har stige så mykje. I til-
legg kjem søkarar som har barnehagelærarstudiet 
lenger ned på prioriteringslista si. For studieåret 

2016–17 er det gitt tilbod om studieplass til 3 742 
studentar, ein auke på 307 studentar frå studieåret 
2015–16, da talet var 3 435. Utdanningsinstitusjo-
nane gir tilbod til fleire personar enn det er plass 
til, dette fordi det av erfaring alltid er ein del som 
takkar nei til studieplass.

SSBs framskrivingar LÆRERMOD i 2015 vi-
ser at med pedagogtettleiken i dag vil mangelen 
på barnehagelærarar bli dekt i løpet av få år. 
NOVA-rapporten «Barnehagelærerne – Yrkes-
gruppen som sluttet å slutte» frå 2015 peiker på at 
stadig fleire barnehagelærarar jobbar i barne-
hage, og at dei er den mest stabile yrkesgruppa i 
barnehagane. Regjeringa er svært nøgd med at 
både framskrivingar, statistikk og rapportar pei-
ker på trendar som tilseier at det er i ferd med å 
bli utdanna nok barnehagelærarar til å oppfylle 
minimumskravet til pedagogisk bemanning.

Leike-, omsorgs- og læringsmiljøet i barnehagen

I Meld. St. 19 (2015–2016) viste regjeringa til at ei 
av dei største utfordringane på barnehageområ-
det, er at ikkje alle barn opplever eit trygt og 
inkluderande leike-, omsorgs- og læringsmiljø i 
barnehagen. Forskinga viser at mange barne-
hagar driv eit systematisk og godt relasjonsar-
beid, men nokre undersøkingar peiker på at fleire 
barnehagar ikkje arbeider godt nok med å støtte 
leiken og fremme gode relasjonar mellom barna. 
Nokre barn fell utanfor leike- og læringsfellesska-
pet og treng hjelp og støtte for å meistre dei sosi-
ale kodane som trengst for å få vere med i leiken. 

Ikkje alle barn trivst i barnehagen. Nokre barn 
manglar ein ven å leike med dagleg, og nokre 
barn opplever mobbing, plaging, erting eller ute-
stenging frå leiken. Dette er alvorleg for dei barna 
det gjeld. Forsking viser at barn som blir ute-
stengde frå leik, ofte manglar leikekompetanse og 
språk- og kommunikasjonsdugleikar. Vidare viser 
forsking at eit barn som fell utanfor, lettare blir 
oversett og definert negativt av dei tilsette i barne-
hagen. Regjeringa meiner at det å arbeide for eit 
godt leike-, omsorgs- og læringsmiljø, er ei av kjer-
neoppgåvene til barnehagen. 

Barn med særlege behov

Barn med særlege behov er ei samansett gruppe. 
Mange av desse barna har nedsett funksjonsevne, 
som kan omfatte fysiske funksjonshemmingar, 
utviklingshemmingar, språk- og talevanskar, åt-
ferdsvanskar og psykiske lidingar. Samtidig treng 
det ikkje ligge til grunn ein diagnose, for særlege 
behov kan innebere at barnet har eit behov som 

er meir omfattande enn vanleg for alderen. Den 
vide definisjonen gjer det vanskeleg å vurdere 
kvaliteten på det tilbodet barnehagen gir til barn 
som kan seiast å ha særlege behov. 

Barn under opplæringspliktig alder som har 
eit særleg behov for spesialpedagogisk hjelp, har 
rett til slik hjelp etter § 5-7 i opplæringslova. Ret-
ten gjeld uavhengig av om barnet går i barnehage 
eller ikkje. Det er kommunen som skal oppfylle 
retten, og den pedagogisk-psykologiske tenesta 
(PPT) er den sakkunnige instansen som skal vur-
dere behovet. Foreldra må gi samtykke til både 
vurdering av og tilbod om spesialpedagogisk 
hjelp. Det er ikkje noko krav om individuell opplæ-
ringsplan (IOP) for barn i barnehagealderen si-
dan det ikkje ligg føre noka opplæringsplikt for 
desse barna. Det er heller ikkje noko krav at den 
spesialpedagogiske hjelpa skal bli gitt i barneha-
gen. Det avgjerande er kva for behov barnet har, 
og korleis dette behovet kan bli møtt på best mog-
leg vis. Det er viktig at kommunen i sitt enkeltved-
tak tar stilling til kven som skal gi hjelpa, og kor-
leis hjelpa skal organiserast. Utdanningsdirektora-
tet har rettleiingsmateriale om spesialpedagogisk 
hjelp på nettsidene sine.

Delen barn i barnehage som får spesialpeda-
gogisk hjelp etter § 5-7 i opplæringslova, har auka 
litt i dei siste åra, frå 2,1 pst. i 2007 til 2,8 pst. i 
2015, noko som i 2015 omfattar i underkant av 
7 950 barn. Den spesialpedagogiske hjelpa i bar-
nehagen er ofte knytt til utfordringar med språk-
utvikling og åtferdsvanskar. 

Fylkesmannen er klageinstans for klager som 
gjeld mellom anna retten til spesialpedagogisk 
hjelp for barn under skolepliktig alder heimla i 
opplæringslova § 5-7 og rett til teiknspråkopplæ-
ring etter § 2-6 tredje ledd. Fylkesmannen be-
handla i 2015 totalt 71 klager som gjaldt desse om-
råda, 70 klager etter § 5-7 og ei klage etter § 2-6. 
Dette er tilsvarande nivå som i 2014, da det totalt 
var 69 klager. 

Regjeringa er opptatt av å få meir kunnskap for 
å kunne vurdere om barnehagen gir eit kvalitativt 
godt tilbod til barn med særlege behov. På opp-
drag frå Utdanningsdirektoratet har NTNU Sam-
funnsforskning i samarbeid med Trøndelag 
Forskning og Utvikling og NIFU gjennomført ei 
undersøking om barn med særlege behov. Slut-
trapporten blei lagd fram i januar 2016, og under-
søkinga viser at det ikkje er signifikante forskjel-
lar i den kommunale ressursbruken til barn med 
særlege behov før og etter overgangen til ramme-
finansiering i 2011, noko regjeringa meiner er po-
sitivt. Forskarane vurderer at det ikkje er gode 
nok rutinar og system for å registrere vansketypar 

og spesialpedagogisk hjelp. Undersøkinga viser at 
barn utan klare diagnosar opplever noko lengre 
saksbehandlingstid. Regjeringa har merka seg at 
det er utfordringar på dette feltet.

Regjeringa la våren 2016 fram Prop. 103 L 
(2015–2016) Endringer i barnehageloven og opplæ-
ringslova (spesialpedagogisk hjelp, kortere ventetid 
for barnehageplass m.m.). Proposisjonen blei be-
handla i Stortinget våren 2016, jf. Innst. 338 L 
(2015–2016), og lovendringane tredde i kraft frå 
1. august 2016. Endringane omfattar mellom anna 
følgande tiltak som gjeld barn med særlege be-
hov:
– Reguleringa av retten til spesialpedagogisk 

hjelp blir flytt frå opplæringslova til barneha-
gelova. Dette vil gi ei meir logisk og brukar-
vennleg plassering i regelverket.

– Kommunen si plikt til å legge til rette for barn 
med nedsett funksjonsevne i barnehage skal 
følge av barnehagelova. Barn og foreldre får 
klagerett til fylkesmannen.

– Barn med vedtak om spesialpedagogisk hjelp 
eller teiknspråkopplæring som flytter til ny 
kommune, får rett etter tidlegare vedtak fram 
til ny kommune gjer nytt vedtak. Endringa vil 
sikre at barn ikkje opplever lange avbrot i nød-
vendig tilbod.

– Kommunen si pedagogisk-psykologiske te-
neste (PP-tenesta) får plikt til å arbeide system-
retta mot barnehagane, dette for å sikre at flest 
mogleg barn får eit godt tilbod. 

– For barn som går i barnehage, skal PP-tenesta 
vurdere kvaliteten på det ordinære barnehage-
tilbodet og kva nytte barnet har av det når PP-
tenesta skal vurdere barnet sitt behov for spe-
sialpedagogisk hjelp. 

Med desse endringane har regjeringa styrka tilbo-
det til barn med særlege behov gjennom å klar-
gjere og styrke rettene deira i lovverket. I tillegg 
vil dei nye pliktene til PP-tenesta medverke til at 
fleire barn med særlege behov får eit godt tilbod i 
barnehagen. 

Ei kunnskapsoversikt våren 2016 om forsking 
på tiltak for barn med spesifikke språkvanskar er 
med på å understreke kor viktig språkarbeidet i 
barnehagen er for barn med særlege behov. Ter-
men spesifikke språkvanskar blir brukt om vedva-
rande språkvanskar som ikkje kan forklarast med 
andre former for funksjonsnedsetting, og der det 
er eit misforhold mellom språklege dugleikar og 
andre dugleikar. Ifølge kunnskapsoversikta har 
sju pst. av femåringane slike vanskar. Det er brei 
einigheit om at barn med spesifikke språkvanskar 
har større risiko for leserelaterte vanskar seinare 

i skolen. Språkvanskar gjer det vanskelegare med 
god kommunikasjon og samhandling med andre, 
og mykje tyder på at barn med språkvanskar har 
høgre risiko for psykososiale problem seinare i li-
vet. Rapporten peiker på at ein viktig faktor i språ-
karbeidet er å gi personalet god opplæring om 
spesifikke språkvanskar, slik at dei kan oppdage 
barn med dette og sette inn tiltak.

Barnehagen er ein viktig språkarena for alle 
barn, særleg for barn som av ulike årsaker er for-
seinka i språkutviklinga, og for barn med eit anna 
morsmål enn norsk. Gode språklege dugleikar 
legg grunnlaget for framtidig læring og deltaking i 
både grunnopplæringa og samfunnslivet. Den 
spesialpedagogiske hjelpa til barn i barnehage er 
ofte knytt til utfordringar med språkutvikling og 
åtferdsvanskar. Utdanningsdirektoratet har utvi-
kla fleire ressursar til støtte for språkarbeidet, og 
de nasjonale sentera bidrar også med ressursar og 
materiell. Det er svært gode erfaringar med bruk 
av støtteressursar for språkarbeidet i barnehagen. 
Undersøkingar viser at desse i stor grad har vore 
nyttige i barnehagebasert vurdering og reflek-
sjon. 

Arbeid mot omsorgssvikt, vald og overgrep

Dei tilsette i barnehagen har opplysningsplikt til 
barnevernet når det er grunn til å tru at eit barn 
blir mishandla i heimen, eller det ligg føre andre 
former for alvorleg omsorgssvikt, eller når eit 
barn har vist vedvarande alvorlege åtferdsvanskar. 
Statistisk sentralbyrå (SSB) fører statistikk over 
alle undersøkingar som barnevernet har starta 
og/eller avslutta i løpet av året, og kven som har 
meldt saka. Tal for 2015 viste at av 11 693 påbe-
gynte undersøkingar for barn i alderen 1–5 år, 
hadde barnehagen meldt 1 963 eller 16,8 pst. av 
sakene. Tilsvarande tal for 2014 var 1 970 saker av 
11 514, altså 17,1 pst. Fordelinga på små og store 
barn viste at barnehagen i 2015 melde 6,5 pst. 
(263 av 4 041 saker) av påbegynte undersøkingar 
for barn i alderen 1–2 år og 22,2 pst. (1 700 av 
7 652 saker) av påbegynte undersøkingar for barn 
i alderen 3–5 år. Regjeringa tar til etterretning at 
barnehagen melder 17 pst. av sakene for barn i al-
deren 1–5 år, og vil følge med på utviklinga.

Ei spørjeundersøking utført av Ipsos MMI på 
oppdrag frå Redd Barna i 2015 viste at 49 pst. per-
sonleg kjente nokon som har vore utsett for sek-
suelle overgrep som barn. Regjeringa ser svært 
alvorleg på dette, og meiner at barnehagen har ei 
viktig rolle i arbeidet mot vald og overgrep mot 
barn. 

Regjeringa har tidlegare lagt fram tiltakspla-
nen En god barndom varer livet ut for perioden 
2014–17 for å motarbeide vald og seksuelle over-
grep mot barn og unge. Eit av tiltaka er å sikre at 
kunnskap om vald og seksuelle overgrep inngår 
og blir lagd vekt på i lærarutdanningane. Barneha-
gelærarutdanninga (BLU) har mangla tydelege fø-
ringar på dette, og regjeringa har derfor endra for-
skrifta om rammeplan for BLU. Endringa, som 
gjeld frå 1. august 2016, skal sikre at studentane 
har fått kunnskap om barn i vanskelege livssitua-
sjonar, medrekna kunnskap om vald og seksuelle 
overgrep, at studentane kan identifisere teikn på 
vald og overgrep, og at dei på bakgrunn av faglege 
vurderingar raskt skal kunne sette i verk nødven-
dige tiltak og samarbeide med andre fagmiljø til 
beste for barnet. 

I det siste året har det vore fleire tilfelle av sek-
suelle overgrep der tilsette i barnehagar har for-
gripe seg på barnehagebarn. Regjeringa ønsker å 
gjere alt for at slikt ikkje skal skje, og har allereie 
gjennomført fleire tiltak. Frå 1. desember 2015 
tredde ny forskrift om politiattest for nye tilsette i 
barnehagar i kraft. Politiattesten gir meir informa-
sjon enn tidlegare og viser om personen har vore 
sikta, tiltalt, fått førelegg eller vore dømd for sek-
sualbrot, mishandling, vald, ran og narkotikabrot. 
Personar som har vore dømde for seksuelle over-
grep mot mindreårige, har yrkesforbod. Den nye 
forskrifta gjer at barnehageeigaren må vurdere 
om andre forhold enn seksuelle overgrep mot 
mindreårige gjer personen ueigna til å arbeide i 
barnehage. Forskrifta strammar òg inn regelver-
ket på enkelte punkt, som at personar i kortvarige 
vikariat ikkje lenger slepp å levere politiattest. 
Forskrifta gjer det òg mogleg for eigaren å få opp-
daterte opplysningar frå politiet om tilsette som al-
lereie arbeider i barnehagen. Samla sett skal den 
nye forskrifta medverke til at barnehagen er ein 
trygg stad å vere for alle barn. 

Ulykker i barnehagar

Oslo universitetssjukehus og Helsedirektoratet 
gav i 2016 saman ut rapporten Barnehage- og skole-
skader i Oslo 2015. Rapporten omfatta 1 705 ska-
dar i barnehagar i Oslo. Delen skadar som skjer i 
barnehage, aukar gradvis, frå 19 pst. for eittårin-
gar til litt over 40 pst. for fire- og femåringar av det 
totale talet skadar i aldersgruppa. Fordelinga av 
skadar inne og ute er den same. Av skadane i bar-
nehagar var ein relativt stor del sårskadar og 
hovudskadar. Det store fleirtalet av skadar i bar-
nehage blei definert som liten (88 pst.) eller mo-
derat skade (elleve pst.). 70 pst. av skadane i bar-

nehage skjedde mens vaksne observerte kva som 
hende.

Mål: Eit tilgjengeleg barnehagetilbod for alle barn

Deltaking i barnehage
Stortinget innførte ein individuell rett til barneha-
geplass i 2009. Barn som har fylt eitt år innan ut-
gangen av august, har rett til barnehageplass 
same året dersom foreldra har søkt om plass 
innan fristen for hovudopptaket. Retten skal opp-
fyllast innan utgangen av august i det året det blir 
søkt om plass. 

I samband med behandlinga av Prop. 1 S 
(2015–2016) fatta Stortinget følgande oppmo-
dingsvedtak, jf. vedtak nr. 95, 3. desember 2015 og 
Innst. 2 S (2015–2016): 

«Stortinget ber regjeringen fremme forslag til 
endring i barnehageloven § 12a slik at barn 
som fyller ett år, senest innen utgangen av 
oktober det året det søkes om barnehageplass, 
etter søknad har rett til å få plass i barnehagen 
fra fylte ett år i samsvar med denne loven med 
forskrifter. Barn født før 1. september skal få 
plass innen utgangen av august som i dag.»

For å følge opp oppmodingsvedtaket foreslo regje-
ringa våren 2016 kortare ventetid for rett til barne-
hageplass for barn som fyller eitt år i september 
eller oktober, jf. Prop. 103 L (2015–2016), og Stor-
tinget vedtok dette, jf. Innst. 338 L (2015–2016). 
Endringa i retten til plass tredde i kraft frå 17. juni 
2016 og inneber at barn som fyller eitt år i septem-
ber eller oktober, etter søknad har rett til å få plass 
i barnehage frå den månaden barnet fyller eitt år. 
Barnet har rett til plass i barnehage i den kommu-
nen der barnet er busett, og kommunen bestem-
mer søknadsfristen til opptaket. Barn som fyller 
eitt år i september eller oktober, kan enten velje å 
starte i barnehagen allereie i august eller i den 
månaden barnet fyllar eitt år.

Ved utgangen av 2015 gjekk om lag 283 600 
barn i ordinær barnehage eller familiebarnehage. 
Dette svarer til ein dekningsgrad på 90,4 pst. for 
eitt- til femåringar, ein liten auke frå 90,2 pst. i 
2014. Talet på barn i barnehage har i dei to siste 
åra gått noko ned, men dette heng saman med 
mindre barnekull. Dekningsgraden for femårin-
gane aleine er på 97,3 pst. i 2015. 

Definisjonen på minoritetsspråklege barn i 
barnehage omfattar barn med ein annan språkleg 
og kulturell bakgrunn enn norsk, samisk, svensk, 
dansk og engelsk. Delen minoritetsspråklege 
barn i barnehage har auka mykje i dei seinare åra. 

I 2015 gjekk om lag 43 400 minoritetsspråklege 
barn i barnehage, noko som utgjer 15 pst. av alle 
barnehagebarn. Dekningsgraden for minoritets-
språklege eitt- til femåringar var 77,6 pst. i 2015 
mot 79,0 pst. i 2014. Til samanlikning var dek-
ningsgraden 93,2 pst. i 2015 for barn i alderen eitt 
til fem år som ikkje er definerte som minoritets-
språklege, ein liten auke frå 92,5 pst. i 2014. Det er 
framleis slik at barnehagedeltakinga for minori-
tetsspråklege fire- og femåringar er ganske lik del-
takinga for dei andre fire- og femåringane, mens 
det er større forskjellar for dei yngre barna. Mino-
ritetsspråklege toåringar har til dømes ein dek-
ningsgrad på 75,4 pst. mot 95,2 pst. for andre 
toåringar, og for treåringane er tala 87,8 pst. mot 
97,4 pst. Samla sett har det i det siste året blitt 
større forskjell i deltaking mellom minoritets-
språklege barn og barn som ikkje er definerte 
som minoritetsspråklege, og departementet vil 
følge med på utviklinga. For meir utfyllande statis-
tikk, sjå del III, kap. 7 Ressursar i barnehagesek-
toren. For nærare omtale av inkludering, sjå Mål 
for inkludering i del III i Prop. 1 S (2016–2017) for 
Justis- og beredskapsdepartementet.

Så framt barnet ikkje har rett til plass av sær-
lege årsaker, har barn som fyller eitt år frå og med 
1. november, ikkje rett til plass før neste haust. I 
2015 blei rammetilskottet til kommunane auka 
med 333 mill. kroner for å legge til rette for meir 
fleksible opptaksløysingar, slik at foreldre med 
barn som fyller eitt år 1. september eller seinare, 
får kortare ventetid på ein barnehageplass, jf. 
Innst. 2 S Tillegg 1 (2014–2015). Ytterlegare 
400 mill. kroner blei løyvde i budsjettet for 2016. 
Midlane er berekna til å kunne finansiere opptil 
3 400 nye barnehageplassar. Løyvinga finansierer, 
saman med midlar som allereie låg i rammetil-
skottet til kommunane, den utvida retten til plass, 
jf. omtale over. 

Om lag 11 800 barn som fylte eitt år etter 
31. august, gjekk i barnehage ved utgangen av 
2015. Av dei som gjekk i barnehage, men ikkje 
hadde rett til plass, var det 9 600 barn som hadde 
fylt eitt år i perioden 1. september–31. desember, 
og 2 200 barn som ennå ikkje hadde fylt eitt år ved 
årsskiftet. 

Ventelistene i kommunane omfatta per 
15. desember 2015 om lag 10 400 søknader om 
barnehageplass, ein auke frå 8 300 i 2014. Det er 
ulike årsaker til at barn står på venteliste, men alle 
kommunar oppfyller retten til plass. 57 pst. av 
barna på venteliste har ikkje rett til plass på grunn 
av alderen til barnet. I ein del tilfelle har ikkje for-
eldra søkt om plass innan fristen for det kommu-
nale hovudopptaket, eller foreldra har søkt plass i 

ein annan kommune enn der barnet bur. Talet in-
kluderer også barn der foreldra søker om plass i 
fleire kommunar samtidig, slik at barnet står på 
venteliste fleire stader, og barn som allereie har 
barnehageplass, men der foreldra søker om plass 
i ein annan barnehage. Det er flest barn på vente-
liste i Stavanger og Oslo.

Gratis kjernetid i barnehage

Barne- og likestillingsdepartementet starta i 
2006 eit forsøk med gratis kjernetid i barnehage i 
nokre utvalde område med høg del barn med 
innvandrarbakgrunn for å auke barnehagedelta-
kinga i desse områda. Evalueringa viser mellom 
anna at av barn med minoritetsspråkleg bak-
grunn i dei fem Oslo-bydelane som hadde tilbod 
om gratis kjernetid, var det 15 pst. fleire som 
gjekk i barnehage enn i andre bydelar. Barn med 
innvandrarbakgrunn som hadde gått i barnehage 
som fire- og femåringar, gjorde det betre på kart-
leggingsprøver i 1. klasse, særleg i norsk, saman-
likna med barn med innvandrarbakgrunn som 
ikkje hadde gått i barnehage. Forsøket i dei fire 
bydelane i Groruddalen blei avslutta til somma-
ren 2016. Forsøket i Oslo Sør (Søndre Nord-
strand) held fram ut barnehageåret 2016–17, jf. 
Prop. 1 S (2016–2017) for Justis- og beredskaps-
departementet.

1. august 2015 blei det innført ei ny nasjonal 
ordning med gratis kjernetid i barnehage for alle 
fire- og femåringar frå familiar med låg inntekt, 
uansett språkleg bakgrunn. Inntektsgrensa blei 
sett til 405 000 kroner i 2015, og barna fekk rett til 
20 timar gratis barnehage per veke. Det er esti-
mert at om lag 16 500 har rett til gratis kjernetid 
etter denne ordninga. Rapporteringa frå kommu-
nane i BASIL viser at om lag 10 000 fire- og femå-
ringar fekk gratis kjernetid i 2015. Ordninga er frå 
1. august 2016 utvida til å omfatte treåringar frå fa-
miliar med låg inntekt, og inntektsgrensa blei sett 
til 417 000 kroner frå same dato. Med denne utvi-
dinga er det estimert at om lag 25 000 barn har 
rett til gratis kjernetid i barnehage. 

Foreldrebetaling

I 2016 var maksimalprisen for foreldrebetalinga 
2 655 kroner per månad og 29 205 kroner per år. 
Regjeringa er opptatt av at nivået på foreldrebeta-
linga for ein barnehageplass ikkje skal hindre fa-
miliar i å kunne ha barnet i barnehage, og frå 
1. mai 2015 blei det innført eit nasjonalt minste-
krav til redusert foreldrebetaling for familiar med 
låg inntekt. Kravet er at foreldrebetalinga for ein 

heiltidsplass maksimalt skal utgjere seks pst. av 
kapital- og personinntekta til hushaldet, med mak-
simalprisen som ei øvre grense. Reduksjonen i 
foreldrebetaling for familiar med låg inntekt gir 
ein betre sosial profil på foreldrebetalinga og legg 
til rette for at fleire barn kan få delta i barnehage. 
Det er estimert at nær 50 000 barn hadde rett til 
moderasjon etter denne ordninga. I 2015 fekk 
25 000 barn redusert foreldrebetaling gjennom 
denne ordninga. Regjeringa vil følge med på utvik-
linga i bruken av dette tilbodet og tilbodet om gra-
tis kjernetid. Ei evaluering av ordningane kjem i 
2017 og skal vise både kjennskap til ordningane 
og årsaker til kvifor nokre familiar ikkje bruker til-
boda.

SSB har ei årleg undersøking av foreldrebeta-
linga i barnehagen. Rapporten for 2016 viser at i 
kommunale barnehagar er foreldrebetalinga for 
hushald med inntekt på 250 000 kroner redusert 
med 40 pst. sidan januar 2015. Reduksjonen viser 
at innføringa av det nasjonale minstekravet til re-
dusert foreldrebetaling i 2015 har betra den sosi-
ale profilen på foreldrebetalinga. Rapporten finn 
vidare at den gjennomsnittlege betalinga per 
månad på landsbasis i januar 2016 var 2 362 kro-
ner. I tillegg blei det på landsbasis kravd inn gjen-
nomsnittleg 274 kroner i kostpengar og 5 kroner i 
tilleggsutgifter per månad, slik at eit gjennomsnitt-
leg hushald betalte 2 641 kroner for ein barneha-
geplass i januar 2016. For meir omtale, sjå del III, 
kap. 7 Ressursar i barnehagesektoren.

Opne barnehagar

Opne barnehagar er eit tilbod som er regulert et-
ter barnehagelova, men som kommunane ikkje 
har plikt til å gi. Opne barnehagar har eksistert si-
dan 1988 og er eit lågterskeltilbod som kommu-
nane kan tilby familiar som ikkje bruker det ordi-
nære barnehagetilbodet. Ein forelder eller annan 
omsorgsperson er med barnet, og det pedago-
giske opplegget er leidd av ein barnehagelærar. I 
dei seinare åra har det vore ein reduksjon i talet 
på opne barnehagar, frå 278 opne barnehagar i 
2005 med kapasitet til 7 900 barn, til 171 opne bar-
nehagar i 2015 med kapasitet til 4 600 barn.

Undersøkingar viser at opne barnehagar kan 
vere ein god rekrutteringsarena til ordinær barne-
hage, særleg for barn med innvandrarbakgrunn. 
Tidlegare evalueringar har vist at personalet etter-
lyser meir kompetanse i rettleiing av foreldre og 
det å arbeide med kulturelt og språkleg mangfald. 
I budsjettet for 2016 blei det derfor løyvd midlar til 
kompetanseheving for personalet i opne barne-
hagar. 

Mål: Føreseielege rammevilkår som medverkar til 
mangfald og likeverd i barnehagesektoren

Tilsyn med barnehagesektoren
Ei av fylkesmannens hovudoppgåver på barneha-
geområdet er å føre tilsyn med og gi rettleiing til 
kommunen som barnehagemyndigheit. Dette er 
eit viktig verkemiddel for å bidra til å sikre at bar-
nehagelova blir følgt, og at kvaliteten på barneha-
getilbodet er høg. Tilsyn, informasjon, rettleiing 
og klagesaksbehandling skal medverke til å sikre 
rettstryggleiken til innbyggarane. 

Regjeringa har i den politiske plattforma si 
lovd å innføre eit uavhengig tilsyn med barneha-
gane, og foreslo i Prop. 33 L (2015–2016) 
Endringer i barnehageloven (tilsyn m.m.) å utvide 
tilsynsansvaret til fylkesmannen til å omfatte til-
syn med enkeltbarnehagar i særlege tilfelle. 
Endringa reduserer utfordringa med at kommu-
nen er tillagd rolla som både myndigheit og eigar, 
og medverkar til å gi foreldre og barn eit betre 
rettsvern. Ved å gi fylkesmannen heimel til å føre 
tilsyn med enkeltbarnehagar i tillegg til tilsyn med 
kommunen som barnehagemyndigheit vil fylkes-
mannen kunne sjå tilsyna i samanheng. Stortinget 
vedtok lovforslaget i juni 2016, jf. Innst. 344 L 
(2015–2016), og endringa gjeld frå 1. august 2016. 
Departementet har auka løyvinga til fylkesman-
nen med 4 mill. kroner for 2016.

Utdanningsdirektoratet har ansvaret for sty-
ringa av fylkesmannen på barnehageområdet, jf. 
kap. 220 Utdanningsdirektoratet. Direktoratet har 
i dei siste åra gjort ein innsats for å vidareutvikle 
tilsynet og sikre eit forsvarleg, einsarta og treff-
sikkert tilsyn med høg legitimitet. Felles til-
synsmetode skal sikre lik behandling på landsba-
sis og legge til rette for at tilsyna inneber ressurs-
effektive undersøkingar av tilstanden i kommu-
nane, effektiv korrigering av eventuell lovstridig 
praksis samt at tilsyna skjer i samsvar med forvalt-
ningsmessige krav. Det er òg ei viktig målsetting 
at tilsyna skal ha læringseffekt for kommunane. 
Direktoratet har tidlegare utvikla rettleiingsmate-
riell retta mot kommunane som barnehagemyn-
digheit, og har i 2016 utvikla eit nettbasert verktøy 
til hjelp for kommunen som barnehagemyndig-
heit til å vurdere sin eigen praksis opp mot regel-
verket.

Oppsummeringa av årsrapportane for 2015 frå 
dei atten fylkesmannsembeta viser at det blei gjen-
nomført i alt 87 tilsyn med 81 kommunar på bar-
nehageområdet. Dei fleste tilsyna har omfatta 
kontroll med kommunens godkjenning og rettlei-
ing av og tilsyn med barnehagar. Til samanlikning 
blei det i 2013 gjennomført 138 tilsyn med 133 

kommunar og i 2014 gjennomført 109 tilsyn med 
99 kommunar. Fylkesmannen har i 2015 brukt 
32 pst. av ressursane sine på tilsyn på barnehage-
området og grunnopplæringsområdet mot 
34,7 pst. i 2014 og 36,8 pst. i 2013. 

Funna frå fylkesmannens tilsyn i 2015 viser at 
kommunane som barnehagemyndigheit framleis 
har manglar ved lovforståinga si. For at rettleiinga 
av og tilsynet med barnehagane skal føre til at bar-
nehagane følger regelverket, er det avgjerande at 
kommunen som barnehagemyndigheit både bru-
ker regelverket og har riktig forståing av kva re-
gelverket krev. Samtidig viser tilsynsresultata frå 
både 2014 og 2015 at læring gjennom tilsyn fører 
til at kommunane som barnehagemyndigheit kor-
rigerer brot på regelverket på eit tidlegare tids-
punkt i prosessen, noko som er svært positivt. 

Fylkesmannen behandla i 2015 totalt 136 klager 
etter barnehagelova med forskrifter, noko som er 
ein reduksjon på 42 klager eller 24 pst. frå 178 kla-
ger i 2014. Den viktigaste enkeltårsaka til nedgan-
gen er 39 færre klager etter den tidlegare forskrifta 
om likeverdig behandling av offentleg tilskott til 
ikkje-kommunale barnehagar, frå 156 i 2014 til 117 i 
2015. Utdanningsdirektoratet meiner at reduksjo-
nen kan komme både av at kommunane har større 
regelverksetterleving i berekninga av tilskott enn 
før, og av at auken av tilskottet til private barne-
hagar gjer at dei finn mindre grunn til å klage på 
vedtaket i kommunen. Øvrige klager i 2015 gjeld 
§ 10 om godkjenning (1), § 16 om tilsyn (5), for-
skrift om foreldrebetaling (7) og forskrift om dis-
pensasjon frå utdanningskravet (6), totalt 19 klager 
mot 22 klager i 2014. Dei fleste sakene har blitt be-
handla innan fristen på tre månader.

Økonomiske rammevilkår for barnehagane

I 2015 utgjorde dei private barnehagane 54 pst. av 
alle barnehagar, og 49 pst. av barna gjekk i ein pri-
vat barnehage. Det er stor variasjon innanfor 
denne gruppa, som små einingar med ein enkelt 
eigar, foreldreeigde barnehagar, studentbarne-
hagar og store, profesjonelle kjeder med mange ei-
ningar. Frå 1. januar 2016 har dei private barneha-
gane krav på 100 pst. av det dei kommunale barne-
hagane i gjennomsnitt får i offentleg finansiering. 

Departementet har i åra etter overgangen til 
rammefinansiering i 2011 arbeidd med å gjere fi-
nansieringssystemet betre. Ei ny forskrift om fi-
nansiering av private barnehagar blei sett i kraft 
1. januar 2016. Forskrifta fører vidare prinsippet 
om at tilskottet skal bli berekna ut frå utgiftene i 
dei kommunale barnehagane i kommunen, men 
for å gjere ordninga meir treffsikker er det innført 

eit fast prosentpåslag for pensjonsutgifter og eit 
differensiert kapitaltilskott basert på nasjonale 
satsar. 

Samla vurdering av sektormåla

Barnehagar av høg kvalitet som fremmer trivsel, leik 
og læring

Som omtalt i Meld. St. 19 (2015–2016) Tid for lek 
og læring. Bedre innhold i barnehagen er det etter 
vurderinga til regjeringa urovekkande at det er 
store ulikskapar i innhaldet i tilbodet i barneha-
gen og i utbyttet til barna. Kvalitetsforskjellane 
kan ha stor innverknad på trivselen og utviklinga 
til barna, noko som vil kunne påverke livskvalite-
ten deira både her og nå og i framtida, som mog-
legheitene for å gjennomføre utdanning og få god 
tilknyting til yrkeslivet. Etter vurderinga til regje-
ringa er dei største utfordringane knytte til innhal-
det i barnehagen følgande: 
– at ikkje alle barn opplever eit trygt omsorgs- og 

læringsmiljø i barnehagen 
– at det er for stor variasjon mellom barnehagar 

i kvaliteten på det allmennpedagogiske til-
bodet

– at mange barn manglar tilstrekkeleg norsk-
språkleg kompetanse når dei startar på skolen

– at barn med behov for særskild støtte og tilret-
telegging ikkje får eit tilpassa tilbod i tide

– at ikkje alle barn opplever ein god overgang og 
samanheng mellom barnehage og skole 

For å nå målet om at barnehagane skal ha høg 
kvalitet som fremmer trivsel, leik og læring, er det 
viktig med eit godt kunnskapsgrunnlag som kan 
medverke både til kompetanse- og kvalitetsutvik-
ling i barnehagesektoren og til eit betre grunnlag 
for faglege og politiske avgjerder som gjeld sty-
ringa av sektoren. Løyvingane til forsking over 
statsbudsjettet i dei seinare åra har ført til ein 
auke i forskingsomfanget på barnehagefeltet, 
noko regjeringa er svært nøgd med. Forskings-
funna viser mellom anna at barnehagen gir mange 
barn ei positiv utvikling, men at variasjonen i tilbo-
det er stor, og at ikkje alle barn trivst like godt i 
barnehagen, jf. omtale i Meld. St. 19 (2015–2016) 
Tid for lek og læring. Bedre innhold i barnehagen. 
Fleire store forskingsprosjekt vil levere rapportar 
i dei kommande åra slik at kunnskapsgrunnlaget 
blir enda betre.

Regjeringa har i den politiske plattforma si 
lovd å gjere mest mogleg informasjon om barne-
hagane ope tilgjengeleg og utarbeide felles indika-
torar for kvalitet. Nettportalen barnehagefakta.no 
har ført til at barnehageeigarane, barnehageper-

sonalet, foreldre og andre interesserte har fått 
god tilgang til relevant informasjon om barneha-
gane. Utdanningsdirektoratet medverkar til å 
spreie resultat frå skandinavisk barnehage-
forsking gjennom ulike publikasjonar, som rappor-
ten Utdanningsspeilet og magasinet Vetuva. Det 
ligg dermed føre meir informasjon om barneha-
gane enn tidlegare, noko som legg eit godt grunn-
lag for vurderingar av kvaliteten på tilbodet. 
Systemet for å følge med på kvaliteten i barneha-
gen skal utviklast vidare i åra som kjem, noko re-
gjeringa meiner er særleg viktig for foreldre slik 
at dei både kan velje det tilbodet som passar best 
for deira barn og få betre moglegheit til å påverke 
kvaliteten.

Eit breitt internasjonalt og nasjonalt forskings-
grunnlag gjennom fleire år viser at kompetansen 
til dei tilsette er svært viktig for kvaliteten på det 
pedagogiske tilbodet til barna. Regjeringa legg 
derfor til grunn at kompetansetiltak for alle grup-
per tilsette medverkar til høgre kvalitet på det 
samla barnehagetilbodet, og at kompetansestrate-
gien er eit viktig verkemiddel i dette arbeidet. Sta-
tistikken viser at både delen barnehagelærarar og 
delen assistentar med barnefagleg kompetanse 
har halde fram med å auke også i 2015, noko som 
har betra den samla formelle kompetansen hos 
dei tilsette. Bruken av dispensasjonar frå utdan-
ningskravet har gått ned for kvart år, noko regje-
ringa er særleg nøgd med. Det er likevel framleis 
ei utfordring at ein stor del av personalet manglar 
formell kompetanse for å arbeide med barn, og at 
det mangla om lag 2 200 barnehagelærarar i 2015 
for å oppfylle lovkrava om godkjent utdanning for 
styrarar og pedagogiske leiarar. Samtidig er regje-
ringa svært nøgd med at mangelen har vore redu-
sert med om lag 1 500 frå om lag 3 700 i 2014. Re-
gjeringa er vidare nøgd med at det har vore ein 
auke i talet på kvalifiserte søkarar som har barne-
hagelærarstudiet som førstevalet sitt hausten 
2016, og at det i tillegg har vore ein auke i talet på 
studentar og talet på uteksaminerte kandidatar. 

Eit tilgjengeleg barnehagetilbod for alle barn

For å nå målet om eit tilgjengeleg barnehagetil-
bod for alle barn er det viktig å gjere noko med 
dei hindringane familiane støyter på, enten det er 
mangel på plassar eller økonomiske årsaker. Barn 
som fyller eitt år etter 31. august, har etter lova 
ikkje hatt rett til plass i barnehage før neste haust, 
sjølv om mange barn får plass gjennom året der 
det er ledig kapasitet. Frå 17. juni 2016 har barn 
fødde i september og oktober fått rett til barneha-
geplass frå den månaden dei fyller eitt år, jf. 

Innst. 338 L (2015–2016). Med denne lovendringa 
har barnehagetilbodet blitt tilgjengeleg for fleire 
småbarnsfamiliar. 

Regjeringa er opptatt av å sikre ein god sosial 
profil på foreldrebetalinga slik at prisen ikkje skal 
vere til hinder for at barn frå familiar med låg inn-
tekt får gå i barnehage. Regjeringa innførte derfor 
i 2015 både ei nasjonal moderasjonsordning og ei 
ordning med gratis kjernetid for fire- og femårin-
gar frå familiar med låg inntekt. Frå 1. august 2016 
omfattar gratis kjernetid også treåringar frå fami-
liar med låg inntekt. Evalueringar av ordningane 
skal etter planen ligge føre i 2018 og vil gi nyttig 
informasjon om effekten.

Føreseielege rammevilkår som medverkar til 
mangfald og likeverd i barnehagesektoren

Regjeringa har i den politiske plattforma si lovd å 
sikre likebehandling av alle barnehagar og foren-
kle finansieringsordninga. Auken av tilskottet til 
private barnehagar frå 98 til 100 pst. i 2016 har 
ført til økonomisk likebehandling. 

Barnehagesektoren er prega av stort mang-
fald ved at om lag halvparten av alle barnehagar 
er private, og ved at det er stor forskjell på barne-
hagar når det gjeld storleik, organisering og peda-
gogisk retning. Regjeringa meiner at dette mang-
faldet er bra fordi det gir foreldra stor valfridom, 
og fordi ulike barnehagar kan medverke til å in-
spirere kvarandre. Samstundes skal tilbodet vere 
likeverdig på eit overordna plan og i samsvar med 
formålet i barnehagelova og rammeplanen, sjølv 
om det varierer i utforming mellom dei enkelte 
barnehagane. 

Samla sett er det få klager på barnehageområ-
det, og brukarundersøkingar viser at eit stort 
fleirtal av foreldra er nøgde med tilbodet. Statistik-
ken og forskinga viser likevel at det er stor for-
skjell mellom barnehagar når det gjeld ein del 
sentrale tilhøve. Det kan gjelde personalmessige 
tilhøve, som manglande oppfylling av enten peda-
gognorma eller kravet til at bemanninga skal vere 
pedagogisk forsvarleg, eller hyppig utskifting i 
personalgruppa, noko som gir ustabilitet for 
barna. Det kan òg gjelde manglar ved det pedago-
giske innhaldet, som at barn ikkje får god nok 
oppfølging, eller at mobbing og utestenging frå 
leik ikkje blir tatt tak i. Regjeringa meiner at det er 
urovekkande dersom barn i ein del barnehagar 
over tid ikkje får det tilbodet dei etter retten sin 
skulle hatt. Tiltaka i dei nyleg framlagde lovpropo-
sisjonane og i meldinga om innhaldet i barneha-
gen skal bidra til å gi meir føreseielege rammevil-
kår og medverke til likeverd i tilbodet til barna. 

Kunnskap om barnehagen

Forskingsprogrammet FINNUT (2014–2023) er fi-
nansiert av Kunnskapsdepartementet gjennom 
Noregs forskingsråd og skal støtte forsking og 
innovasjon for å fornye og styrke norsk utdan-
ning. FINNUT finansierer ei rekke forskingspro-
sjekt på barnehageområdet, og departementet for-
ventar meir kunnskap om barnehagar etter kvart 
som prosjekta blir ferdigstilte.

Departementet vil føre vidare styrkinga av bar-
nehageforskinga, mellom anna gjennom utdan-
ningsforskingsstrategien Kvalitet og relevans 
2014–2019. Fleire store forskingsprosjekt er i 
gang og vil gi nye resultat i åra som kjem, mellom 
anna om meir langsiktige effektar av det å gå i bar-
nehage. 

Sjølv om vi i dag har eit betre kunnskaps-
grunnlag om barnehagar enn nokon gong, og 
forskinga på barnehage i Noreg er i framgang, er 
det framleis eit stort potensial for ein betre samla 
forskingsinnsats. Den barnehagerelevante for-
skinga er fragmentert og prega av at det er 
mange og små forskingsmiljø. Eit godt kunn-
skapsgrunnlag gjennom forsking på barnehage-
feltet medverkar både til kompetanse- og kvali-
tetsutvikling i barnehagesektoren og til eit betre 
grunnlag for faglege og politiske avgjerder som 
gjeld styringa og utviklinga av sektoren. For å 
styrke det faglege miljøet for barnehageforsking 
har departementet gitt Noregs forskingsråd i 
oppdrag å lyse ut midlar til eitt eller to nye for-
skingsmiljø for barnehagerelevant forsking. De-
partementet vil finansiere styrkinga med inntil 
10 mill. kroner årleg i fem år. 

For omtale av løyvingar til barnehageforsking, 
sjå kap. 231 postane 21 og 51.

Plan for bemanningsnorm og styrka pedagognorm

I samband med behandlinga av Dokument 8:101 S 
(2014–2015), Innst. 47 S (2015–2016) fatta Stortin-
get oppmodingsvedtak nr. 38, 24. november 2015: 

«Stortinget ber regjeringen legge fram en plan 
for innfasingen av en bemanningsnorm, der 
det vurderes om krav om 50 pst. barnehagelæ-
rere bør være en del av planen.» 

Oppmodingsvedtak nr. 38, 24. november 2015 må 
sjåast i samanheng med oppmodingsvedtak 
nr. 790, 7. juni 2016, som òg omhandlar beman-
ningsnorm og barnehagelærarnorm. I samband 
med behandlinga av Meld. St. 19 (2015–2016) Tid 

for lek og læring. Bedre innhold i barnehagen fatta 
Stortinget oppmodingsvedtak nr. 790, 7. juni 2016: 

«Stortinget ber regjeringen snarest, og senest 
høsten 2016, fremme en sak for Stortinget der 
regjeringens arbeid med bemanningsnorm og 
barnehagelærernorm gjøres rede for.»

Regjeringa har i den politiske plattforma si lovd å 
innføre ei bemanningsnorm i barnehagane innan 
2020, og denne lovnaden ligg fast. Det statleg 
oppnemnde barnehageutvalet tilrådde i NOU 
2012: 1 Til barnas beste. Ny lovgivning for barne-
hagene at norma bør vere éin vaksen per tre barn 
under tre år og éin vaksen per seks barn over tre 
år. Statistikken for 2015 viser at det i gjennom-
snitt allereie er éin vaksen per tre barn under tre 
år og éin vaksen per seks barn over tre år i dei 
kommunale barnehagane. Ei bemanningsnorm 
innretta slik er dermed i gjennomsnitt oppfylt i 
kommunale barnehagar. Ei norm vil samstundes 
gi ulike utslag på kommune- og barnehagenivå. 
Kommunar og barnehagar der bemanninga i dag 
er lågare enn kravet, vil få auka utgifter ved inn-
føring av ei bemanningsnorm og/eller vil måtte 
omprioritere ressursar mellom barnehagar. I pri-
vate barnehagar var det i 2015 i gjennomsnitt 
6,15 barn per vaksen (korrigert for alder og opp-
haldstid). Det vil seie at vaksentettleiken ikkje er 
fullt så høg som i dei kommunale barnehagane. 
Frå 1. januar 2016 har dei private barnehagane 
krav på 100 pst. av det dei kommunale barneha-
gane i gjennomsnitt får i offentleg finansiering, 
og det er dermed lagt til rette for at også dei pri-
vate barnehagane kan auke bemanninga si, slik 
at dei kjem opp på same nivå som dei kommu-
nale. Regjeringa vil i løpet av våren 2017 sende på 
høyring eit forslag om bemanningsnorm. Regje-
ringa har som ambisjon at forslaget skal tre i 
kraft innan 2020.

Pedagognorma i dag er ei minimumsnorm og 
seier at det skal vere minimum éin pedagogisk 
leiar per 14–18 barn når barna er over tre år, og 
éin pedagogisk leiar per 7–9 barn når barna er un-
der tre år og den daglege opphaldstida for barna 
er over seks timar. I 2015 oppfylte 70 pst. av barne-
hagane pedagognorma, ein auke på 15 prosentpo-
eng frå 2014. Delen barnehagelærarar i grunnbe-
manninga utgjorde i gjennomsnitt 36,2 pst. i 2015. 
Mange barnehagar har allereie gode erfaringar 
med høgre pedagogtettleik. Variasjonane i tettleik 
er store, til dømes er det i dei ti pst. barnehagane 
som har flest barn per barnehagelærar i grunnbe-
manninga, over dobbelt så mange barn per barne-
hagelærar som i dei ti pst. barnehagane med 

høgst pedagogtettleik. Utrekningar frå Utdan-
ningsdirektoratet viser at barnehagane i 2015 
mangla om lag 2 200 barnehagelærarar for å opp-
fylle pedagognorma utan bruk av dispensasjonar. 
I 2012 mangla det om lag 5 400 barnehagelærarar, 
og i 2014 mangla det om lag 3 700, så utviklinga 
har gått raskt i riktig retning. 

Eit eventuelt krav om å auke delen barnehage-
lærarar må mellom anna sjåast i samanheng med 
utviklinga i talet på barnehagelærarar som blir ut-
danna og som blir i yrket. Eit krav om å auke 
delen barnehagelærarar i grunnbemanninga til 
for eksempel 50 pst. vil koste om lag 900 mill. kro-
ner. Regjeringa vil følge med på utviklinga i tettlei-
ken av barnehagelærarar og i lys av utviklinga 
vurdere behovet for ytterlegare tiltak.

Rekruttering av kompetent personale

Rekruttering av barnehagelærarar er eit lokalt an-
svar som ligg hos barnehageeigarane. For å støtte 
det lokale arbeidet med rekruttering av både stu-
dentar til utdanninga og nyutdanna kandidatar til 
stillingar i barnehagane, vil fylkesmannen halde 
fram med å koordinere regionale nettverk i kvart 
fylke. Eit viktig rekrutteringstiltak for å få fleire 
barnehagelærarar er å stimulere til at erfarne as-
sistentar tar arbeidsplassbasert barnehagelærar-
utdanning (ABLU). 

Rekruttering av fleire assistentar med fagbrev i 
barne- og ungdomsarbeidarfaget vil bidra til å auke 
delen tilsette som har barnefagleg kompetanse. 
Yrkesfagløftet i vidaregåande opplæring kan med-
verke til at fleire elevar som avsluttar ungdomssko-
len, startar på og gjennomfører denne yrkesutdan-
ninga. For nærare omtale av Yrkesfagløftet og vida-
regåande opplæring, sjå programkategori 07.20 
Grunnopplæringa. I tillegg har erfarne assistentar 
gjennom praksiskandidatordninga moglegheit til å 
gå opp til fagprøva i barne- og ungdomsarbeidar-
faget for å formalisere realkompetansen sin. Dette 
er eit av dei mest nytta tiltaka i kompetanse-
strategien.

I behandlinga av Meld. St. 19 (2015–2016) Tid 
for lek og læring. Bedre innhold i barnehagen fatta 
Stortinget oppmodingsvedtak nr. 800, 7. juni 2016, 
jf. Innst. 348 S (2015–2016): 

«Stortinget ber regjeringen sikre tiltak som 
kan rekruttere flere menn til å arbeide i barne-
hagesektoren.» 

Regjeringa skal følge opp vedtaket i 2017 i 
samband med revideringa av kompetanse-
strategien.

Styrking av kompetanse og kvalitet i barnehagen

Kompetansen til personalet i barnehagen er avgje-
rande for kvaliteten på tilbodet, og departementet 
foreslår å føre vidare arbeidet med kompetanse og 
kvalitet i 2017. Totalt vil nærare 400 mill. kroner 
bli nytta til tiltak for å fremme kvaliteten i barne-
hagane. 

Regjeringa vil føre vidare vidare- og etterutdan-
ningstilbod for tilsette i barnehagar. Kompetanse-
strategien Kompetanse for framtidens barnehage. 
Strategi for kompetanse og rekruttering 2014–2020 
gir føringar for innhald, prioriteringar og ansvars-
deling innanfor kompetanseutviklinga. Strategien 
omfattar både styrarar, pedagogar, barne- og ung-
domsarbeidarar og ufaglærte assistentar, og inne-
held eit system for kompetanseutvikling som syn-
leggjer ulike kompetansehevingstiltak for dei ulike 
gruppene tilsette. Det er viktig at alle aktørar tar an-
svar for å følge opp kompetansestrategien, mellom 
anna ved at barnehageeigarane legg til rette for del-
taking i kompetansetiltaka.

Eit av tiltaka i Meld. St. 19 (2015–2016) er å re-
videre strategien Kompetanse for framtidens barne-
hage, Strategi for kompetanse og rekruttering 
2014–2020. Revideringa skal medverke til 
– å gi barnehagelærarane betre moglegheiter for 

fagleg oppdatering og utvikling av spisskompe-
tanse på prioriterte område 

– vidareutvikle dei barnehagebaserte kompetan-
setiltaka i samsvar med kompetansebehov som 
følge av ny rammeplan 

– styrke fagskoletilbodet innanfor prioriterte om-
råde i samsvar med kompetansebehov som 
følge av ny rammeplan 

– legge til rette for at personalet har nødvendig 
kompetanse for å skape eit godt og trygt om-
sorgs- og læringsmiljø og motarbeide mobbing 
i barnehagen

Regjeringa foreslo i meldinga å føre vidare ord-
ninga med økonomisk tilrettelegging av deltaking 
i studium for tilsette i barnehage, og Stortinget 
støtta forslaget. Dette vil bidra til å auke kompe-
tansen i barnehagane. 

Regjeringa foreslo i meldinga å samarbeide 
med Sametinget om kompetanse- og rekrut-
teringstiltak retta mot tilsette i den samiske barne-
hagesektoren. Regjeringa vil følge opp dette på 
ein eigna måte. 

Regjeringa foreslo i meldinga å styrke kvalite-
ten i barnehagelærarutdanninga. Dette skal mel-
lom anna skje gjennom oppfølging av to andre for-
slag i meldinga: Det eine omfattar å vurdere regu-
lering av praksisopplæringa slik at studentar i 

både barnehagelærarutdanninga og grunnskole-
lærarutdanninga 1–7 skal få innblikk i innhald og 
praksis i barnehage og grunnskole. Barnehage-
lærarutdanninga har allereie krav om fem dagar 
med fokus på overgangen barnehage–skole. 
Forskrifta om rammeplan for grunnskolelærar-
utdanninga for trinn 1–7 blei endra 7. juni 2016 til 
at fem dagar praksis skal legge vekt på overgan-
gen barnehage–skole og derfor bør leggast til 
barnehage. Det andre forslaget omfattar å vur-
dere tiltak overfor kommunane i form av støtte- og 
rettleiingsressursar for å oppmuntre til gjensidig 
hospitering i barnehage og skole og for å under-
støtte andre tiltak for kunnskaps- og erfaringsut-
veksling på tvers av sektorane. På lengre sikt skal 
desse tiltaka gi betre samanheng mellom barne-
hage og skole for barna, og dermed auka trivsel 
og kjensle av meistring.

Eit tiltak som bidrar til å styrke kvaliteten i bar-
nehagelærarutdanninga, er å sørge for at praksis-
lærarane har god rettleiingskompetanse. Andre 
delrapport (2015) frå følgegruppa viser at ein tre-
del av praksislærarane mangla formell rettleiings-
kompetanse, noko som kan ha konsekvensar for 
oppfølginga av studentane når dei i løpet av studie-
tida er i praksis i barnehage. Følgegruppa for den 
nye barnehagelærarutdanninga har derfor peikt 
på at vidareutdanning i praksisrettleiing bør vere 
eit prioritert tiltak, og det er sett i gang tilbod om 
kurs i rettleiing for praksislærarane hausten 2016. 
Regjeringa ønsker å utvide talet på plassar i 2017, 
jf. kap. 231 post 21.

I behandlinga av Meld. St. 19 (2015–2016) fatta 
Stortinget oppmodingsvedtak nr. 798, 7. juni 2016, 
jf. Innst. 348 S (2015–2016): 

«Stortinget ber regjeringen vurdere å opprette 
et kvalifiseringsprogram for ufaglærte i barne-
hagene.» 

Regjeringa legg til grunn at dette oppmodingsved-
taket allereie er dekt opp gjennom dei kompetan-
setilboda som ligg føre i dag for ufaglærte tilsette. 
Desse tilboda omfattar kurs i barnehagefagleg 
grunnkompetanse, barnehagebasert fagbrev i 
barne- og ungdomsarbeidarfaget og arbeidsplass-
basert barnehagelærarutdanning (ABLU). Til-
boda legg til rette for å auke kompetansen til 
ufaglærte tilsette i barnehagane. Tilbod til 
ufaglærte tilsette vil bli ført vidare og utvikla i ar-
beidet med revidert kompetansestrategi for 
barnehagen. 

I behandlinga av Meld. St. 19 (2015–2016) fatta 
Stortinget oppmodingsvedtak nr. 796, 7. juni 2016, 
jf. Innst. 348 S (2015–2016): 

«Stortinget ber regjeringen utarbeide forslag 
til endringer i barnehageloven som sikrer at 
ansatte i offentlige og private barnehager 
behersker norsk språk, og at ansatte i samiske 
barnehager behersker samisk språk.»

Regjeringa vil komme tilbake til dette oppmo-
dingsvedtaket på ein eigna måte. 

Den femårige satsinga Kompetanse for mang-
fold for perioden 2013–17 er i 2017 inne i sitt siste 
år, jf. omtale under kap. 226 Kvalitetsutvikling i 
grunnopplæringa post 21 Særskilde driftsutgifter. 
Satsinga er ei oppfølging av Meld. St. 6 (2012–
2013) En helhetlig integreringspolitikk. Mangfold og 
fellesskap og skal gi tilsette i barnehagar og skolar 
betre kompetanse på det fleirkulturelle området. 
Utdanningsdirektoratet har ansvaret for gjennom-
føringa. 

Ny rammeplan for innhaldet i og oppgåvene til 
barnehagen

Regjeringa har klare ambisjonar om å utvikle inn-
haldet i barnehagetilbodet slik at alle barn får eit 
tilbod av god kvalitet, og derfor vil regjeringa vere 
tydelegare på kva slags innhald som skal prege 
barnehagekvardagen. Som det første, frivillige 
trinnet i utdanningsløpet skal barnehagen legge 
grunnlaget for vidare utdanning og arbeidsliv og 
dermed for moglegheitene til den enkelte til å nå 
måla sine og utvikle potensialet sitt. 

Rammeplanen for innhaldet i og oppgåvene til 
barnehagen har status som forskrift til barneha-
gelova og er eit viktig styringsdokument som legg 
premissane for høg kvalitet på tilbodet. Barneha-
gelova med forskrifter er dei viktigaste styrings-
dokumenta for det faglege arbeidet i barneha-
gane. Ei revidering av rammeplanen har vore var-
sla tidlegare, og gjennom Meld. St. 19 (2015–
2016) Tid for lek og læring. Bedre innhold i barne-
hagen ga regjeringa Stortinget høve til å diskutere 
viktige vegval med tanke på den langsiktige ut-
viklinga av barnehagesektoren.

Meldinga omhandlar dei viktigaste prioriterin-
gane for å styrke kvaliteten på innhaldet i barne-
hagen, mellom anna ei rekke forslag til klargjerin-
gar i den nye rammeplanen. Meldinga førte til my-
kje debatt i sektoren. Stortinget vedtok dei aller 
fleste forslaga i meldinga, jf. Innst. 348 S (2015–
2016). 

Regjeringa legg til grunn at revideringa av 
rammeplanen blir så omfattande at departementet 
må vedta ny forskrift heller enn ei teknisk kompli-
sert revidering av den gjeldande forskrifta. Regje-
ringa vil halde på det beste frå den gjeldande 

rammeplanen, men gjennom å gjere planen 
tydelegare gi klarare styringssignal for at barne-
hagen skal oppfylle det eksisterande samfunns-
mandatet sitt. Ny rammeplan skal bli eit enda 
betre verktøy slik at rettane til barna blir sikra på 
best mogleg vis. 

Den nye rammeplanen vil mellom anna vere ba-
sert på forslaga i Meld. St. 19 (2015–2016) og Stor-
tinget si behandling av meldinga, jf. Innst. 348 S 
(2015–2016). Utkast til ny rammeplan skal etter pla-
nen bli sendt ut til høyring i oktober 2016. Ny ram-
meplan skal tre i kraft frå hausten 2017. 

Støtte til det faglege arbeidet i barnehagane

Regjeringa har i den politiske plattforma si lovd å 
styrke bruken av norsk og språkutviklinga i bar-
nehagen for å førebu barna på skole og utdanning 
og gi nødvendig hjelp til barn som har svake 
språkdugleikar. I Meld. St. 19 (2015–2016) fore-
slo regjeringa ei rekke tiltak som gjeld språkarbei-
det i barnehagen. Stortinget slutta seg til langt dei 
fleste av desse forslaga, jf. Innst. 348 S (2015–
2016). Dette omfattar forslag om at ny rammeplan 
skal klargjere kva det inneber å støtte språkut-
viklinga til barna fram mot skolestart, og at ny 
rammeplan skal bli tydelegare på barnehagen sitt 
ansvar for å sikre at barn med eit anna morsmål 
enn norsk får god oppfølging i utviklinga av norsk 
som andrespråk. I tillegg vil regjeringa vidareutvi-
kle eksisterande og utvikle nytt materiell for språ-
karbeidet. 

Det samiske perspektivet skal bli tatt i vare i 
det faglege arbeidet i barnehagen. Kommunal- og 
moderniseringsdepartementet har sett ned eit sa-
misk språkutval som skal gjere greie for gjeldande 
ordningar, tiltak og regelverk knytte til dei sa-
miske språka. Utvalet skal legge fram rapporten 
sin hausten 2016, og regjeringa vil vurdere korleis 
forslaga skal følgast opp. Oppfølginga skal sjåast i 
samanheng med dei forslaga i Meld. St. 19 (2015–
2016) som gjeld barnehagetilbodet til samiske 
barn. Departementet vil følge opp desse forslaga i 
samarbeid med Sametinget.

Stortinget avviste forslaget frå regjeringa om
at ny rammeplan skal klargjere det språklege og 
det sosiale utbyttet barn skal ha med seg etter 
enda barnehagetid. Stortinget fatta oppmodings-
vedtak nr. 794, 7. juni 2016, jf. Innst. 348 S (2015–
2016): 

«Stortinget ber regjeringen tydeliggjøre 
målene for barnehagens arbeid med språk og 
sette mål for hvordan barnehagen skal arbeide 
med lek, omsorg og sosial kompetanse.»

Regjeringa vil følge opp dette i arbeidet med ny 
rammeplan. 

Stortinget avviste forslaget frå regjeringa om 
ei rettleiande norm for det språklege grunnlaget 
barn bør ha med seg frå barnehagen. Stortinget 
fatta oppmodingsvedtak nr. 795, 7. juni 2016, jf. 
Innst. 348 S (2015–2016): 

«Stortinget ber regjeringen om ikke å utarbeide 
veiledende normer for det språklige grunnlaget 
barn bør ha med seg fra barnehagen.» 

Regjeringa har retta seg etter dette vedtaket ved 
ikkje å starte arbeidet med å utarbeide ei slik 
norm.

Språkløyper – Nasjonal strategi for språk, lesing 
og skriving 2016–2019 har som mål å styrke 
språk-, lese- og skrivedugleikane til alle barn og 
elevar, og på den måten også den faglege kompe-
tansen deira. Strategien skal òg bidra til å styrke 
kompetansen til personalet i barnehagen, mellom 
anna når det gjeld utvikling av språkmiljøet og 
identifisering av og tilrettelegging for barn med 
språkvanskar. Strategien skal òg medverke til be-
tre samanheng mellom språkarbeid i barnehagen 
og skolen. Strategien har tre hovudtiltak: gratis, 
nettbasert kompetansemateriale som ligg tilgjen-
geleg på nettstaden sprakloyper.no, introduk-
sjonssamlingar og støtte til lokalt utviklingsarbeid 
for dei kommunane som får status som språkkom-
munar. Regjeringa vil føre vidare satsinga i 2017. 
For meir omtale, sjå kap. 226 Kvalitetsutvikling i 
grunnopplæringa.

Regjeringa lanserte i august 2015 realfagsstra-
tegien Tett på realfag – Nasjonal strategi for realfag 
i barnehagen og grunnopplæringen (2015–2019), 
jf. omtale under programkategori 07.20 Grunn-
opplæringa og kap. 226 Kvalitetsutvikling i grunn-
opplæringa. Strategien skal mobilisere og for-
plikte barnehagar, skolar, barnehageeigarar og 
skoleeigarar til endring lokalt. 34 kommunar fekk 
i 2015 status som realfagskommunar og skal vere 
viktige forbilde når det gjeld å utvikle ein lokal 
strategi for å arbeide systematisk med realfag frå 
barnehage til fullført grunnskole. Hovudgrepa i 
strategien er mellom anna å gå gjennom og fornye 
rammeplanen for innhald og oppgåver i barneha-
gen for å styrke det realfaglege innhaldet, å auke 
kompetansen til personalet og å styrke arbeidsmå-
tane i barnehagen. Regjeringa foreslår å styrke 
satsinga med 30 mill. kroner i 2017, jf. kap. 226 
Kvalitetsutvikling i grunnopplæringa. Midlane 
skal mellom anna gå til å auke talet på realfags-
kommunar, styrke realfagsarbeidet i barnehagane 
i samband med innføring av ny rammeplan og til å 

utvikle kvalitetskriterium for læremidlar som 
grunnlag for rettleiingstiltak og utvikling av ein 
nasjonal læremiddelkatalog.

Regjeringa la i juni 2016 fram handlingspla-
nen Trygghet, mangfold, åpenhet for perioden 
2017–20. Dette er ein handlingsplan mot diskri-
minering på grunn av seksuell orientering, 
kjønnsidentitet og kjønnsuttrykk. I planen blir 
det vist til at barnehagen skal fremme toleranse 
for mangfald, både når det gjeld ulike typar 
familiar, og det at barn skal få sleppe å bli pressa 
inn i kjønnsstereotypiar.

Staten og Oslo kommune har samarbeidd om 
ei satsing i Groruddalen i perioden 2007–16. 
Regjeringa og Oslo kommune har i august 2016 
inngått ein ny samarbeidsavtale om ei ny, tiårig 
satsing i Groruddalen for perioden 2017–26, jf. 
Prop. 1 S (2016–2017) for Kommunal- og moderni-
seringsdepartementet, kap. 590 post 65. Satsinga 
omfattar dei tre delprogramma Nærmiljø, Syssel-
setting og Oppvekst og utdanning, og barnehage 
er inkludert i det siste. Målet med dette delpro-
grammet er å sikre gode oppvekstvilkår og med-
verke til at fleire fullfører og består vidaregåande 
opplæring gjennom forbetring av tenester på opp-
vekst- og utdanningsfeltet i Groruddalen. Sjå 
kap. 226 Kvalitetsutvikling i grunnopplæringa 
post 21 Særskilde driftsutgifter for nærare omtale 
av midlar til satsinga. 

Utdanningsdirektoratet har utvikla støtte-
ressursar for det faglege arbeidet i barnehagane, 
mellom anna ei filmpakke med korte filmar frå bar-
nehagekvardagen som gir gode eksempel frå prak-
sis. I tillegg kjem skriftleg materiell, som artiklar 
og forslag til spørsmål til refleksjon over arbeidet i 
barnehagen. Direktoratet har vidare gitt dei nasjo-
nale sentera i oppdrag å lage støtteressursar for 
barnehagane på kvart sitt einskilde fagområde, jf. 
kap. 226 Kvalitetsutvikling i grunnopplæringa 
post 50 Nasjonale senter i grunnopplæringa.

Leike-, omsorgs- og læringsmiljøet i barnehagen

Barnehagen skal gi trygg og god omsorg, noko 
som er viktig for alle barn, men særleg for dei 
yngste barna. Regjeringa foreslo i Meld. St. 19 
(2015–2016) Tid for lek og læring. Bedre innhold i 
barnehagen at ny rammeplan skal klargjere til-
bodet til dei yngste barna, og Stortinget støtta 
dette, jf. Innst. 348 S (2015–2016). Departementet 
tar sikte på å følge opp dette i rammeplanarbeidet 
hausten 2016 og våren 2017.

I behandlinga av Meld. St. 19 (2015–2016) fatta 
Stortinget oppmodingsvedtak nr. 1 008, 7 juni 
2016, jf. Innst. 348 S (2015–2016): 

«Stortinget ber regjeringen vurdere å innføre 
bestemmelser i barnehageloven om at barn 
har rett til å tilhøre en barnegruppe og om bar-
negruppens størrelse.» 

Regjeringa vil komme tilbake til dette oppmo-
dingsvedtaket på ein eigna måte.

I behandlinga av Meld. St. 19 (2015–2016) fatta 
Stortinget oppmodingsvedtak nr. 1 009, 7. juni 
2016, jf. Innst. 348 S (2015–2016): 

«Stortinget ber regjeringen vurdere hvordan 
barnehagen kan støttes i å legge til rette for 
gode tilvenningsrutiner.» 

Regjeringa vil komme tilbake til dette oppmo-
dingsvedtaket på ein eigna måte. 

Innanfor løyvingsforslaget vil departementet 
setje av om lag 75 mill. kroner til arbeidet mot 
mobbing og for eit godt læringsmiljø – ein auke på 
rundt 35 mill. kroner frå 2016. Tiltaka i oppføl-
ginga av NOU 2015: 2 Å høre til – Virkemidler for 
et trygt psykososialt skolemiljø (Djupedalutvalet) 
omfattar mellom anna betre støtte og rettleiing til 
elevar og foreldre og meir kompetanse på skole- 
og barnehagenivå, jf. programkategori 07.20 
Grunnopplæringa. 

Det er eit stort og udekt behov for støtte og 
rettleiing til barn og unge i barnehage og skole og 
foreldra deira i vanskelege mobbesaker. Hausten 
2016 lanserte regjeringa portalen nullmobbing.no, 
der barn, unge og foreldre kan finne informasjon 
om tiltak mot mobbing og om rettar og regelverk. 
Barneombodet er ein viktig nasjonal aktør som 
støttar og rettleier barn og foreldre i vanskelege 
mobbesaker. Departementet foreslår at Barneom-
bodet skal styrkast med 3 mill. kroner, jf. kap. 226 
post 21. 

Regjeringa styrkar kompetansesatsinga gjen-
nom ei differensiert kompetansepakke som skal 
gjere barnehagane og skolane betre til å føre-
bygge, avdekke og handtere mobbing. Det vil om-
fatte auka kompetanse om både regelverk og 
praktisk mobbearbeid, jf. kap. 226 post 21. Delar 
av kompetansepakka skal vere kompensatorisk, 
slik at dei med størst utfordringar får raskast og 
mest hjelp. Tilbodet blir delt i barnehage- og sko-
lebasert kompetanseutvikling og eit nettbasert til-
bod, som MOOC (Massive Open Online Cour-
ses). Barnehagesektoren har ikkje hatt kompetan-
sehevingstilbod av denne typen før, og det skal 
derfor gjennomførast pilotar som grunnlag for å 
skalere opp tilboda. 

Partnerskap mot mobbing er ein femårig avtale 
for perioden 2016–20 som erstattar den tidlegare 

avtalen Manifest mot mobbing. Det nye partnarska-
pet er blitt utvida med nye partar, medrekna Pri-
vate Barnehagers Landsforbund (PBL). Partnar-
skapet omfattar mellom anna kompetanseutvik-
ling lokalt for å førebygge, avdekke og motverke 
mobbing og krenkingar, spreiing av kunnskap om 
rettar og plikter og bygging av lokale nettverk for 
å sikre gode oppvekstvilkår for barn og unge.

I behandlinga av Meld. St. 19 (2015–2016) 
støtta Stortinget forslaget om at ny rammeplan 
skal ha tydelege krav til barnehagens arbeid for 
eit godt omsorgs- og læringsmiljø, inkludert føre-
bygging, avdekking og handtering av mobbing. 
Departementet tar sikte på å følge opp dette i ar-
beidet med ny rammeplan hausten 2016 og våren 
2017.

I behandlinga av Meld. St. 19 (2015–2016) 
støtta Stortinget forslaget om å utvikle ein nettres-
surs til støtte for barnehagens arbeid for eit godt 
omsorgs- og læringsmiljø, jf. Innst. 348 S (2015–
2016). Departementet tar sikte på å følge opp 
dette i 2017.

I behandlinga av Meld. St. 19 (2015–2016) fatta 
Stortinget oppmodingsvedtak nr. 792, 7. juni 2016, 
jf. Innst. 348 S (2015–2016): 

«Stortinget ber regjeringen fremme forslag om 
egen lovhjemmel om et trygt omsorgs- og 
læringsmiljø, jf. opplæringsloven § 9a.» 

Regjeringa vil komme tilbake til dette oppmo-
dingsvedtaket på ein eigna måte.

Tidleg innsats og tverrfagleg samarbeid er vik-
tig for å hjelpe utsette barn. Satsinga 0–24-samar-
beidet (2015–2020) er eit samarbeid mellom fem 
departement med tilhøyrande direktorat, og skal 
støtte opp om det arbeidet kommunane og fylkes-
kommunane gjer for utsette barn og unge i alde-
ren 0–24 år. For nærare omtale, sjå 
programkategori 07.20 Grunnopplæringa.

Arbeid mot omsorgssvikt, vald og seksuelle overgrep 
mot barn

Barnehagen skal vere ein trygg stad å vere, og 
personalet skal ha kompetanse til å oppdage barn 
i vanskelege livssituasjonar. Regjeringa skal haus-
ten 2016 legge fram ein opptrappingsplan om ar-
beidet mot vald og overgrep. Planen er utforma i 
samarbeid mellom aktuelle departement, dette 
som ei oppfølging av oppmodingsvedtak nr. 623, 
8. juni 2015, jf. Prop. 1 S (2016–2017) for Barne- 
og likestillingsdepartementet, og inneheld ei 
rekke tiltak. Kunnskapsministeren hadde våren 
2016 eit innspelsmøte med store aktørar i barne-

hagesektoren om korleis barnehagen kan bli be-
tre til å avdekke og førebygge overgrep, og fleire 
av tiltaka i opptrappingsplanen vil bygge på desse 
innspela.

Regjeringa foreslo i Meld. St. 19 (2015–2016) 
å vurdere om det regelverket som gjeld barneha-
gen sitt ansvar for å oppdage og hjelpe barn som 
er utsette for omsorgssvikt, vald og seksuelle 
overgrep, er godt nok. Stortinget slutta seg til 
forslaget, jf. Innst. 348 S (2015–2016), og regje-
ringa skal følge opp tiltaket gjennom regelverks-
arbeidet i Kunnskapsdepartementet. I tillegg 
fatta Stortinget oppmodingsvedtak nr. 799, 7. juni 
2016: 

«Stortinget ber regjeringen sikre at barn får 
alderstilpasset opplæring om kropp, identitet 
og følelser, gjerne i samarbeid med helsestasjo-
nen.» 

Regjeringa vil følge opp oppmodingsvedtaket i ny 
forskrift om rammeplan for innhaldet i og oppgå-
vene til barnehagen og gjennom revideringa av 
kompetansestrategien for barnehagen. 

System for å følge med på og utvikle kvaliteten i 
barnehagen (KIB)

Alle barn har krav på gode barnehagar uansett 
kvar i landet dei bur, og foreldra skal vere trygge 
på at barna har det godt i barnehagen. Regjeringa 
vil gjere det enklare for foreldre og andre å følge 
med på kvaliteten i tilbodet. Utdanningsdirektora-
tet utviklar systemet Kvalitet i barnehagen (KIB) 
for å følge med på og utvikle kvaliteten i barneha-
gen. Gjennom systemet skal barnehagar, eigarar 
og lokale og nasjonale myndigheiter få betre infor-
masjon om tilstanden i sektoren og dermed støtte 
til det lokale arbeidet med vurdering og kvalitets-
utvikling. Systemet gir i tillegg barnehagane til-
gang til verktøy for kunnskapsbasert kvalitetsut-
vikling lokalt. Systemet skal vere ferdig utvikla og 
implementert i løpet av 2017.

Nettportalen barnehagefakta.no opna i august 
2015. Nettsida gir informasjon om utvalde nøkkel-
tal for alle barnehagar i Noreg, mellom anna om 
personaltettleik, utdanningsnivået til dei tilsette, 
informasjon om areal og om barnehagen oppfyller 
pedagognorma. Nettsida vil særleg vere relevant 
for foreldre når dei skal søke om barnehageplass. 
Det er barnehagane sjølve som rapporterer inn 
data per 15. desember kvart år. 

Hausten 2016 skal Utdanningsdirektoratet for 
første gang gjennomføre ei nasjonal foreldreun-
dersøking om barnehagen. Resultatet av foreldre-

undersøkinga kan saman med andre data og vur-
deringar frå barnehagen medverke til eit heil-
skapleg kvalitetsarbeid i barnehagen.

Gratis kjernetid i barnehage

Den nasjonale ordninga med gratis kjernetid i bar-
nehage for alle tre-, fire- og femåringar frå familiar 
med låg inntekt, uansett språkleg bakgrunn, blir 
ført vidare i 2017. Regjeringa foreslår at inntekts-
grensa frå 1. august 2017 blir sett til 428 000 kro-
ner, og at barna har rett til 20 timar gratis barne-
hage per veke, jf. forslag til romartalsvedtak IV Di-
verse fullmakter, nr. 5. I 2017 foreslår regjeringa å 
kompensere kommunane for heilårseffekten av å 
utvide ordninga til å omfatte treåringar gjennom å 
auke løyvinga med 29 mill. kroner. Evaluering av 
ordninga skal etter planen ligge føre i 2018 og vil 
gi nyttig informasjon om implementering og 
kjennskap til ordninga.

Barne- og likestillingsdepartementet har i 
fleire år hatt forsøksordningar med gratis kjerne-
tid i barnehage i innvandrartette delar av Oslo, 
Bergen og Drammen. Ansvaret for integrerings-
feltet blei i desember 2015 overført til Justis- og 
beredskapsdepartementet. For omtale av desse 
forsøksordningane, sjå Prop. 1 S (2016–2017) for 
Justis- og beredskapsdepartementet.

Gratis kjernetid for barn i asylmottak

Stortinget fatta i samband med integreringsfor-
liket hausten 2015 oppmodingsvedtak nr. 436.2, 
12. januar 2016, jf. Dokument 8:37 S (2015–
2016): 

«Barnehage spiller en viktig rolle i integrering 
av barn og familier. Det å beherske norsk i 
tidlig alder er en vesentlig faktor for å kunne 
lykkes senere i livet. Stortinget ber regjerin-
gen legge til rette for at kommunene kan tilby 
gratis kjernetid i barnehager til barn av 
familier som har fått opphold. Regjeringen bes 
i forbindelse med integreringsmeldingen å 
legge fram forslag som gjør at barn av familier 
som har stor sannsynlighet for opphold også 
kan tilbys gratis kjernetid i barnehage, 
herunder vurdere tilbudet til 2- og 3-åringer.»

Barn av asylsøkarar har i utgangspunktet ikkje rett 
til barnehageplass før familien har fått opphalds-
løyve i Noreg og er busett i ein kommune. Likevel 
har ein stor del fire- og femåringar i asylmottak i 
fleire år fått moglegheit til å gå i barnehage ved at 
det statlege vertskommunetilskottet over kap. 490 

post 60 dekker heiltidsplass i barnehage dersom 
vertskommunen for asylmottaket har ledige 
plassar. Regjeringa har derfor lagt til grunn at det 
ikkje er nødvendig med nye midlar til gratis kjerne-
tid for fire- og femåringane. Frå hausten 2016 er det 
lagt til rette for at kommunane kan tilby gratis kjer-
netid i barnehage for to- og treåringar i asylmottak 
frå familiar som har fått opphaldsløyve, mens som 
framleis bor i mottaket. Ordninga blir finansiert 
gjennom vertskommunetilskottet til kommunar 
med asylmottak og omsorgssenter. Regjeringa 
foreslår å overføre 5,5 mill. kroner frå kap. 231 
post 21 til budsjettet for Justis- og beredskaps-
departementet for å finansiere satsinga, jf. nærare 
omtale under kap. 231 post 21 og i Prop. 1 S (2016–
2017) for Justis- og beredskapsdepartementet. 

Ein del av oppmodingsvedtak nr. 436.2, 12. ja-
nuar 2016 omfattar det å legge fram forslag som 
gjer at barn frå familiar der det er sannsynleg at 
dei får opphaldsløyve, også kan få tilbod om gratis 
kjernetid i barnehage. Regjeringa uttalte i 
Meld. St. 30 (2015–2016) Fra mottak til arbeidsliv 
– en effektiv integreringspolitikk at dette krev ei 
noko lengre utgreiing, og at regjeringa vil komme 
tilbake til saka på eit seinare tidspunkt. Regjeringa 
legg til grunn at alle fire- og femåringar i asylmot-
tak uansett får moglegheit til heiltidsplass i barne-
hage slik som i dag dersom vertskommunen har 
ledige plassar. Denne delen av oppmodingsvedta-
ket gjeld dermed to- og treåringar frå familiar der 
det er sannsynleg at dei får opphaldsløyve. Defini-
sjonen av desse familiane er avhengig av ein heil-
skapleg vurdering av flyktningsituasjonen og asyl-
politikken. Regjeringa vil komme tilbake til den 
resterande delen av vedtak 436.2, 12. januar 2016 
overfor Stortinget på ein eigna måte.

Foreldrebetaling

Regjeringa foreslår at maksimalprisen for eit ordi-
nært heiltidstilbod i 2017 blir fastsett til 2 730 kro-
ner per månad og 30 030 kroner per år, jf. forslag 
til romartalsvedtak IV Diverse fullmakter, nr. 4. 
Det er ei reell vidareføring av prisen frå 2016. 

For å sikre ein god sosial profil på foreldrebe-
talinga i barnehagen vil regjeringa føre vidare det 
nasjonale minstekravet til redusert foreldrebeta-
ling for familiar med låg inntekt som blei innført 
1. mai 2015. Denne moderasjonsordninga sikrar 
at foreldrebetalinga per år for ein heiltidsplass i 
barnehage maksimalt skal utgjere seks pst. av 
den samla person- og kapitalinntekta til hushaldet, 
med maksimalprisen som øvre grense. Evaluering 
av ordninga skal etter planen ligge føre i 2018 og 
vil gi nyttig informasjon om effekten av ordninga.

Undersøkingar har vist at barn frå familiar 
med låg inntekt har lågare barnehagedeltaking, 
og i strategien mot barnefattigdom for perioden 
2015–17 lovde regjeringa å vurdere nye tiltak for å 
nå dei familiane som ikkje har barn i barnehage. 
Rammetilskottet til kommunane blei derfor i 2016 
styrkt med 10 mill. kroner til informasjons- og re-
krutteringsarbeid på barnehagefeltet for å auke 
barnehagedeltakinga blant barn frå familiar med 
låg inntekt og barn med minoritetsspråkleg bak-
grunn. Midlane legg til rette for at kommunane 
kan styrke arbeidet sitt med å informere foreldre 
om innhaldet i barnehagetilbodet, hjelpe med søk-
nader og orientere om ordningane for redusert 
pris og gratis kjernetid. 

Tilsyn med barnehagesektoren

Tilsyn med kommunen som barnehagemyndig-
heit vil framleis vere ei viktig oppgåve for fylkes-
mannen i 2017. Frå 1. august 2016 har fylkesman-
nen i tillegg fått heimel til å føre tilsyn med barne-
hagar direkte i særlege tilfelle, jf. Innst. 344 L 
(2015–2016) og Prop. 33 L (2015–2016). Endringa 
vil redusere dei moglege negative følgene av at 
kommunen har ei dobbeltrolle som både barneha-
geeigar og barnehagemyndigheit. Dette vil gi eit 
betre tilsyn til beste for barna i barnehagane og 
større rettstryggleik for både barn og foreldre. 

Det er Utdanningsdirektoratet som har ansva-
ret for styringa av fylkesmannen på utdannings-
området, noko som omfattar tilsynet med både 
barnehagesektoren og grunnopplæringssektoren, 
jf. kap. 220 Utdanningsdirektoratet. Nærare om-
tale av tilsynet kjem i tildelingsbrevet til fylkes-
mannen, jf. Prop. 1 S (2016–2017) for Kommunal- 
og moderniseringsdepartementet.

I behandlinga av Prop. 33 L (2015–2016) 
Endringer i barnehageloven (tilsyn m.m.) fremma 
Stortinget oppmodingsvedtak nr. 788, 7. juni 2016, 
jf. Innst. 344 L (2015–2016): 

«Stortinget ber regjeringen sørge for at kom-
munenes tilsynsansvar evalueres i løpet av en 
toårsperiode, for å sikre at det fortsatt er en 
positiv utvikling. Videre forutsettes resultatet 
fremlagt for Stortinget på egnet måte.»

Regjeringa vil komme tilbake til dette oppmo-
dingsvedtaket på ein eigna måte. 

Endringar i barnehagelova

Regjeringa la våren 2016 fram Prop. 33 L (2015–
2016) Endringer i barnehageloven (tilsyn m.m.). 
Regjeringa foreslo mellom anna å gi fylkesman-
nen heimel til å føre tilsyn med enkeltbarnehagar 
i særlege tilfelle, jf. nærare omtale over. I tillegg 
foreslo regjeringa at termen førskolelærar blir er-
statta med barnehagelærar i lovverket, og at bar-
nehagelova presiserer at departementet kan gi 
forskrift om innhaldet i og oppgåvene til barneha-
gen (forskrift om rammeplan). Stortinget støtta 
desse forslaga, jf. Innst. 344 L (2015–2016). Når 
det gjeld forslaget om presisering av reglane for 
dokumentasjon og vurdering, førte dette til debatt 
i sektoren, og forslaget til regjeringa blei ikkje 
vedtatt av Stortinget. I staden fremma Stortinget 
to oppmodingsvedtak.

I behandlinga av Prop. 33 L (2015–2016) 
Endringer i barnehageloven (tilsyn m.m.) fremma 
Stortinget oppmodingsvedtak nr. 789, 7. juni 2016, 
jf. Innst. 344 L (2015–2016): 

«Stortinget ber regjeringen komme tilbake til 
Stortinget med forslag til ny § 2 første ledd i 
barnehageloven som ivaretar et eventuelt 
behov for lovhjemling av barnehagens behand-
ling av personopplysninger, men som på ingen 
måte legger til rette for mer dokumentasjon, 
kartlegging og måling av det enkelte barn.» 

Regjeringa vil komme tilbake til dette oppmo-
dingsvedtaket på ein eigna måte.

I behandlinga av Prop. 33 L (2015–2016) 
Endringer i barnehageloven (tilsyn m.m.) fremma 
Stortinget oppmodingsvedtak nr. 791, 7. juni 2016, 
jf. Innst. 344 L (2015–2016): 

«Stortinget ber regjeringen komme tilbake til 
Stortinget med en sak som klargjør hjemmels-
grunnlaget for innsamling, oppbevaring og 
bruk av personopplysninger. Det understrekes 
at det ikke skal legges til rette for mer doku-
mentasjon, kartlegging og måling av det 
enkelte barn.»

Regjeringa vil komme tilbake til dette oppmo-
dingsvedtaket på ein eigna måte. 

Kap. 231 Barnehagar

Post 21 Særskilde driftsutgifter, kan 
overførast, kan nyttast under post 51

Midlane på posten blir nytta til forsking, 
utviklingsarbeid, kartleggingar, utgreiingar, kom-
petansetiltak, rekrutteringstiltak, informasjons- og 
erfaringsspreiing i barnehagesektoren og 
utviklingsbehov som oppstår gjennom året. Ein 
mindre del av løyvinga kan bli nytta til tilskott til 
etablering av fagskoletilbod som er relevante for 
arbeid i barnehage. 

Delar av løyvinga dekker utgifter til lønn og 
administrasjon i Kunnskapsdepartementet og Ut-
danningsdirektoratet i samband med drift av ulike 
prosjekt og tiltak. 

Mål for 2017

Målet med løyvinga i 2017 er å medverke til å 
auke kvaliteten i barnehagane gjennom kompe-
tansetiltak for barnehagepersonalet og styrking av 
kunnskapsgrunnlaget. Vidareutvikling og styr-
king av barnehagen som pedagogisk institusjon 
og som lærande organisasjon står sentralt.

Rapport for 2015

I 2015 blei det over kap. 231 post 21 totalt nytta 
266 mill. kroner. Av desse blei 248 mill. kroner 
nytta til kvalitets- og kompetansetiltak for barne-
hagesektoren. Midlane gjekk til styrking av kunn-
skapsgrunnlaget gjennom forsking, undersøkin-
gar og kunnskapsoversikter og til kvalitets- og 
kompetanseutvikling. 18 mill. kroner blei nytta til 

forvaltning av kompetansetiltak og statistikk hos 
fylkesmannen, i Utdanningsdirektoratet og Kunn-
skapsdepartementet.

Satsinga på betre kunnskapsgrunnlag legg eit 
betre grunnlag for politikkutforminga og diskusjo-
nar om pedagogisk praksis i barnehagane. Om lag 
30 mill. kroner blei nytta til å styrke kunnskaps-
grunnlaget gjennom forsking, undersøkingar og 
statistikkarbeid. Dette inkluderte 3,9 mill. kroner 
til utviklinga av systemet for kvalitet i barnehagen 
(KIB), 13,9 mill. kroner til Noregs forskingsråd og 
12,2 mill. kroner til ulike rapportar og evaluerin-
gar.

Kompetansesatsinga har til formål både å heve 
kompetansen blant dei tilsette i barnehagane og å 
rekruttere kvalifisert personale. Satsinga omfatta 
kompetansetiltak for alle grupper tilsette i barne-
hagen uansett erfaring og kompetansenivå. 

Fylkesmannsembeta har vore viktige pådriva-
rar i arbeidet med kompetansesatsinga, og har 
sikra at kommunale og ikkje-kommunale barne-
hagar har fått midlar til kompetanseheving. Em-
beta forvalta ei rekke tiltak, og nytta i 2015 om lag 
126 mill. kroner til kompetanseutvikling i barne-
hagesektoren. Av desse midlane blei 50 mill. kro-
ner fordelte fylkesvis og nytta til arbeid med opp-
følging av kompetansestrategien Kompetanse for 
framtidens barnehage. Strategi for kompetanse og 
rekruttering 2014–2020, inkludert arbeid med 
likestilling i barnehagen. 26,7 mill. kroner av mid-
lane blei nytta til kompetanseheving for assisten-
tar og barne- og ungdomsarbeidarar. Tilbodet til 
erfarne assistentar om å ta fagprøva i barne- og 
ungdomsarbeidarfaget for å formalisere realkom-

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

21 Særskilde driftsutgifter, kan overførast, kan nyttast 
under post 51 265 936 419 255 421 448

50 Tilskott til samiske barnehagetilbod 15 660 16 114 16 565

51 Forsking, kan nyttast under post 21 8 517 8 694 8 892

63 Tilskott til tiltak for å styrke den norskspråklege 
utviklinga for minoritetsspråklege barn i barnehage 134 339 138 235 142 036

70 Tilskott for symjing i barnehagane, prøveprosjekt 
frivillige organisasjonar 6 205 25 290 25 290

Sum kap. 0231 430 657 607 588 614 231



2016–2017 Prop. 1 S 121
Kunnskapsdepartementet
petansen sin hadde 913 deltakarar i 2015, om lag 
same oppslutning som i 2014. Det var i 2015 færre 
deltakarar på tilbodet om kompetansehevings-
studium for assistentar og barne- og ungdomsar-
beidarar og på tilbodet om kurs i barnehagefagleg 
grunnkompetanse. Desse hadde høvesvis 245 og 
1 751 deltakarar. Tilbodet om å ta fagprøva som 
praksiskandidat har medverka til å auke delen as-
sistentar som har fagbrev som barne- og 
ungdomsarbeidar i dei siste åra.

Det blei i 2015 tildelt 7,5 mill. kroner til fylkes-
mannsembeta til regionale rekrutteringsnettverk 
og fagsamlingar. Midlane har mellom anne vore 
brukte til å føre vidare regionale GLØD-nettverk 
knytte til lokalt rekrutteringsarbeid for å få fleire 
studentar til barnehagelærarutdanninga, inklu-
dert rekruttering av menn til barnehagane.

Det blei i 2015 nytta 3,8 mill. kroner til vidare-
utdanning i pedagogisk utviklingsarbeid i barne-
hagen (såkalla PUB-studium), og dei blei forvalta 
av fylkesmannen. Tilbodet hadde 97 deltakarar i 
studieåret 2015–16.

Studietilboda som gjeld tilleggsutdanning i 
barnehagepedagogikk (TIB) og arbeidsplassba-
sert barnehagelærarutdanning (ABLU), har med-
verka til å redusere mangelen på kvalifisert perso-
nale. 

Det blei i 2015 sett i gang ei prøveordning med 
stipend til om lag 1 000 studentar ved ABLU og 
TIB. Det blei brukt 21 mill. kroner til ordninga, og 
studentane fekk utbetalt andre halvparten av sti-
pendet våren 2016. Frå hausten 2016 blir ikkje sti-
pendordninga ført vidare, men barnehageeigarar 
får høve til å søke om tilretteleggingsmidlar til dei 
tilsette som deltar på kompetansehevingstilboda.

Det blei i 2015 nytta 7,2 mill. kroner til tilleggs-
utdanning i barnehagepedagogikk (TIB) for peda-
gogisk personale som ikkje har barnehagelærar-
kompetanse, og tilbodet hadde 236 deltakarar. 118 
av desse starta på studiet i 2015. Midlane og tilbo-
det blei forvalta av fylkesmannen.

Det blei i 2015 nytta 36,4 mill. kroner til ar-
beidsplassbasert barnehagelærarutdanning 
(ABLU), som er ei deltidsutdanning for fagarbei-
darar og assistentar som allereie arbeider i barne-
hage. 290 personar starta på ABLU i 2015, og to-
talt tal på deltakarar i 2015 er 503. 

Det blei i 2015 nytta 34,7 mill. kroner til leiar-
utdanninga for styrarar. Hausten 2015 fekk 426 
styrarar tilbod om plass på studiet, og av desse 
starta 382. Desse skal ta eksamen hausten 2016. 

Det blei i 2015 nytta 6,4 mill. kroner til stimu-
leringstiltak i regi av lærarutdanningane for å 
auke tilbodet om rettleiing for nytilsette nyut-
danna barnehagelærarar på posten. Sjå også om-

tale under kap. 226 post 21 under programkate-
gori 07.20. Ei evaluering kjem hausten 2016 og vil 
legge grunnlaget for vidare oppfølging.

Det blei i 2015 inngått avtalar med fire fagsko-
lar om til saman 260 studieplassar for fagarbeida-
rar og assistentar som arbeider i barnehage, og 
nytta 4,2 mill. kroner til dette tiltaket. Fagskoletil-
bodet har ei fordjuping i temaet barn med sær-
skilde behov. 

Dei nasjonale sentera fekk i 2015 tildelt 
6,8 mill. kroner til oppdrag på barnehageområdet, 
mellom anna til Språkløyper – Nasjonal strategi for 
språk, lesing og skriving 2016–2019. 

Budsjettforslag for 2017

Totalt vil det bli nytta om lag 385 mill. kroner over 
kap. 231 post 21 til tiltak for å fremme kvaliteten i 
barnehagane i 2017. 

Departementet foreslår å flytte budsjettmidlar 
for ei stilling i Utdanningsdirektoratet til drifts-
budsjettet for direktoratet. Det inneber ein reduk-
sjon i løyvinga på posten med 0,9 mill. kroner mot 
ein tilsvarande auke over kap. 220 post 01. 

I budsjettet for 2016 blei det løyvd midlar til 
fleire studieplassar til vidareutdanning for tilsette i 
barnehagane. Fleire studieplassar fører til større 
utgifter til utdanningsstøtte, jf. omtale under pro-
gramkategori 07.80 Utdanningsstøtte. Departe-
mentet foreslår å redusere løyvinga med 1,1 mill. 
kroner for å finansiere auka utgifter til studie-
støtte.

Regjeringa foreslår å styrke barnehagelærar-
utdanninga ved å løyve midlar til fleire studie-
plassar i praksisrettleiing for praksislærarane som 
skal følge opp studentane når dei har praksisperio-
dar i barnehage. 

Departementet har gitt Noregs forskingsråd i 
oppdrag å lyse ut midlar til eitt eller to nye 
forskingsmiljø for barnehagerelevant forsking. 
Departementet vil finansiere styrkinga med inntil 
10 mill. kroner årleg i fem år.

Departementet foreslår å overføre midlar frå 
posten til budsjettet til Justis- og beredskapsdepar-
tementet for å finansiere tilbodet om gratis kjerne-
tid for to- og treåringar i asylmottak frå familiar 
som har fått opphaldsløyve. Det inneber ein reduk-
sjon i løyvinga på posten med 5,5 mill. kroner mot 
ein tilsvarande auke over kap. 490 post 60 på bud-
sjettet til Justis- og beredskapsdepartementet. 

Samla sett foreslår departementet ei løyving 
på 421 mill. kroner. 

Det blir foreslått ei tilsegnsfullmakt på 50 mill. 
kroner knytt til posten, jf. forslag til vedtak III nr. 1.

Post 50 Tilskott til samiske barnehagetilbod

Sametinget forvaltar tilskott til samiske barne-
hagar, barnehagar med samiske avdelingar og 
barnehagar med tilbod om samisk språkopplæ-
ring. I tillegg kan tilskottet nyttast til utviklingsar-
beid og prosjekt i barnehagane. Sametinget og 
Kunnskapsdepartementet har både faste samar-
beidsmøte på administrativt nivå og konsultasjo-
nar etter behov og nærare avtale.

Mål for 2017

Målet med tilskottsordninga er at samiske barn 
skal få utvikle samisk språk og kultur i barneha-
gen.

Rapport for 2015

I 2015 mottok Sametinget 15,7 mill. kroner i til-
skott til samiske barnehagetilbod. Statistikk frå 
Sametinget viser at det i 2015 var totalt 783 barn 
som gjekk i barnehagar med eit samisk tilbod, 
mot 815 i 2014. Av desse gjekk 581 barn i samiske 
barnehagar, 87 barn i barnehagar med samisk av-
deling og 115 barn i barnehagar med samisk 
språkopplæringstilbod. Av dei 783 barna hadde 
735 barn nordsamisk bakgrunn mot 762 i 2014, 22 
barn hadde lulesamisk bakgrunn mot 28 i 2014, 
og 26 barn hadde sørsamisk bakgrunn mot 25 i 
2014.

I 2015 var det registrert 24 samiske barne-
hagar og sju barnehagar med samisk avdeling, 
same tal som i 2014. 29 barnehagar hadde samisk 
språkopplæringstilbod mot 27 i 2014. Dei sistnem-
nde barnehagane ligg i åtte fylke: Finnmark, 
Troms, Nordland, Nord-Trøndelag, Sør-Trønde-
lag, Oppland, Buskerud og Akershus. 

Nordlandsforskning har i 2015 levert ei evalue-
ring av tilskottsordningane retta mot samiske bar-
nehagetilbod. Evalueringa gir eit godt bilde av ef-
fekten av ordningane og språksituasjonen i barne-
hagane. Evalueringa viser at det er store variasjo-
nar i den språkstøtta som samiske barn får. Det er 
særleg ei utfordring for barnehagepersonalet å ar-
beide med samisk språkutvikling i område der sa-
misk står svakt utanfor barnehagen. Nordlands-
forskning konkluderer med at effekten av til-
skottsordningane er god. 

Budsjettforslag for 2017

Departementet foreslår at løyvinga blir ført vidare 
på same nivå som i 2016.

Post 51 Forsking, kan nyttast under post 21

Midlane blir nytta til forsking på og for barne-
hagar. Løyvinga på posten må sjåast i samanheng 
med løyvinga til kompetanseutvikling på post 21. 
Løyvinga blir forvalta av Noregs forskingsråd 
gjennom ulike forskingsprogram.

Mål for 2017

Målet er å få eit betre kunnskapsgrunnlag for 
praksis, forvaltning og barnehagepolitikk. 

Rapport for 2015

Forskingsprogrammet FINNUT (2014–2023) om-
fattar forsking og innovasjon i utdanningssekto-
ren, frå barnehage og skole til høgre utdanning og 
vaksnes læring. Heile løyvinga på posten gjekk 
uavkorta til Noregs forskingsråd, som fordeler 
midlane til ulike forskingsprosjekt på barnehage-
området.

Budsjettforslag for 2017

Departementet foreslår at løyvinga blir ført vidare 
på same nivå som i 2016.

Post 63 Tilskott til tiltak for å styrke den 
norskspråklege utviklinga for 
minoritetsspråklege barn i barnehage 

Mål for 2017

Målet med tilskottsordninga er å medverke til at 
kommunane kan utforme tiltak for å styrke den 
norskspråklege utviklinga for minoritetsspråklege 
barn i barnehage.

Rapport for 2015

Totalt blei 134,3 mill. kroner nytta over posten i 
2015. Heile summen blei tildelt kommunane ut frå 
talet på minoritetsspråklege barn som går i barne-
hage i den enkelte kommune. 

Rapporteringar frå barnehagane viser at 
36 pst. av dei minoritetsspråklege barna i barne-
hage fekk tilbod om særskild språkstimulering i 
2015. Dette er tilbod som er vidare enn det ordi-
nære arbeidet med språkutvikling i barnehagen, 
og delen barn som får eit slikt tilbod, har halde 
seg på om lag same nivå i fleire år.

For statistikk om minoritetsspråklege barn i 
barnehage, sjå del III, kap. 7 Ressursar i barneha-
gesektoren. 

Budsjettforslag for 2017

Departementet foreslår at løyvinga blir ført vidare 
på same nivå som i 2016.

Tilskottet blir i dag fordelt mellom kommu-
nane ut frå talet på minoritetsspråklege barn i 
barnehage. Samtidig har summen per barn gått 
mykje ned, dette som ein konsekvens av at løy-
vinga ikkje har auka i samsvar med auken i talet 
på minoritetsspråklege barn i barnehage. Dette 
har ført til at kommunane får mindre ut av mid-
lane enn tidlegare, og på bakgrunn av ei evalue-
ring frå 2014 bestemte regjeringa at tilskottsord-
ninga burde leggast om. I Meld. St. 19 (2015–
2016) Tid for lek og læring. Bedre innhold i barne-
hagen foreslo regjeringa å legge om tilskottsord-
ninga for å få tydelegare fram at formålet med til-
skottet er å medverke til å styrke dei norskspråk-
lege dugleikane til minoritetsspråklege barn i 
barnehage. Forslaget omfattar at tilskottet kun 
skal nyttast til tiltak direkte retta mot barna i 
barnehagen, til dømes ekstra personalressursar 
til språkstimuleringsarbeidet og innkjøp av 
språkmateriell og bøker. Regjeringa legg til 
grunn at det norskspråklege miljøet generelt vil 
vere svakare i barnehagar med høg del minori-
tetsspråklege barn fordi det ikkje vil vere mange 
norskspråklege leikekameratar, og at barne-
hagar med mange ulike språk vil ha større utfor-
dringar i språkarbeidet enn barnehagar med få 
språk. Regjeringa ønsker å spisse kriteria for til-
deling av tilskottet gjennom å klargjere formålet 
og endre fordelinga av midlane til dei kommu-
nane som treng det mest. 

Regjeringa foreslår vidare å legge om kriteria 
for fordeling av tilskottsmidlane. Ny modell for 
tildeling er basert på to kriterium, både at minst ti 
pst. av barnehagebarna i kommunen må vere defi-
nerte av barnehagen til å vere minoritetsspråklege, 
og at talet på desse i kommunen må vere minst 50 
barn. Tilskottssummen per barn vil bli berekna ut 
frå talet på minoritetsspråklege barn som går i bar-
nehage i dei kommunane som får tilskott. Etter 
denne modellen vil om lag 110 kommunar ta i mot 
tilskott for om lag 84 pst. av alle minoritetsspråk-
lege barn i barnehage, dette basert på tal for 2016. 
Summen per barn vil stige med om lag 20 pst. 

Stortinget støtta forslaget om omlegging av til-
skottsordninga for å betre språkforståinga blant 
minoritetsspråklege barn i førskolealderen i 
Meld. St. 19 (2015–2016), men fatta i behandlinga 
av meldinga samtidig oppmodingsvedtak nr. 797, 
7. juni 2016, jf. Innst. 348 S (2015–2016): 

«Stortinget ber regjeringen sikre at tilskuddet til 
tiltak for å bedre språkforståelsen blant minori-
tetsspråklige barn i førskolealder, også kan 
benyttes til å ansette morsmålsassistenter.» 

Regjeringa viser til at kommunane står fritt til å 
velje mellom ulike verkemiddel og konkrete tiltak 
som kan bidra til å oppfylle målet med ordninga, 
uavhengig av om ordninga blir lagd om eller ikkje, 
og at oppmodingsvedtaket dermed er følgt opp. 

Departementet tar sikte på at nye retningslin-
jer for tilskottsordninga trer i kraft frå 1. januar 
2017. 

Post 70 Tilskott for symjing i barnehagane, 
prøveprosjekt frivillige organisasjonar

Tilskottsordninga blei oppretta i 2015, og Stortin-
get viste i den samanhengen til at det i dei siste 
åra har vore mange tragiske drukningsulykker 
blant barn og unge, særleg i innvandrarbefolk-
ninga, og at symjedugleikane blant barn og unge 
må styrkast slik at barn blir trygge i vatnet så tid-
leg som mogleg, jf. Innst. 14 S (2014–2015). Til-
skottet skal medverke til at kommunar, frivillige 
organisasjonar og barnehagar kan gjennomføre 
tiltak for å gi barn i alderen 4–6 år i barnehage til-
strekkeleg symjeopplæring, slik at barna får eit 
betre grunnlag for å lære å symje og blir trygge i 
vatnet. Tilskottsordninga blir forvalta av fylkes-
mannsembeta. 

Mål for 2017

Det overordna målet med ordninga er at barn i 
barnehage i alderen 4–6 år skal bli trygge i vatnet, 
slik at grunnlaget for å lære å symje blir betre. 

Rapport for 2015

I 2015 blei tilskottet nytta i Oslo, Akershus, Bus-
kerud, Rogaland og Hordaland. 37 kommunar og 
sju frivillige organisasjonar fekk tilskott, og gjen-
nom desse fekk om lag 4 000 barn tilbod om 
symjeopplæring i barnehagetida.

Budsjettforslag for 2017

Departementet foreslår at løyvinga blir ført vidare 
på same nominelle nivå som i 2016.

Programkategori 07.50 Kompetansepolitikk og livslang læring

Utgifter under programkategori 07.50 fordelte på kapittel

Inntekter under programkategori 07.50 fordelte på kapittel

Innleiing

Eit høgt kunnskaps- og kompetansenivå i heile fol-
ket er grunnlaget for sosial utjamning og for at nor-
ske verksemder skal ha den kompetansen dei 
treng. Ei kompetent vaksenbefolkning legg grunn-
laget for nyskaping, omstilling og vekst i norsk næ-
rings- og arbeidsliv. Utdanning og livslang læring 
gjer det mogleg for den einskilde å delta i arbeid og 
samfunnsliv, og stimulerer til produktivitet, omstil-
lingsevne og meistring. Det er derfor viktig å legge 
til rette for at fleire vaksne både i og utanfor 
arbeidslivet skal kunne halde ved like og tileigne 
seg ny kunnskap, og oppgradere kompetansen sin 
gjennom utdanning og opplæring. 

Hovudmålet med løyvingane under denne pro-
gramkategorien er kompetanse som trengst i dag og 
i framtida. Vidare er utdanning og læring for kvar 
einskild eit viktig mål for løyvingane, jf. figur 1.2 
Målbilde for Kunnskapsdepartementet. 

Kompetansepolitikken omfattar verkemiddel 
for å utvikle og bruke kompetansen i det norske 
folket gjennom betre samsvar mellom etterspørse-
len etter arbeidskraft i arbeidslivet og den 
einskilde sin bruk av sin eigen kompetanse. Dette 
inneber å legge til rette for at den einskilde kan ta 
gode utdanningsval, å legge grunnlaget for læ-
ringsprosessar utover opphavleg utdanning, og 
sikre eit system for å anerkjenne kvalifikasjonar 
og læring. Kunnskapsdepartementet har ansvaret 

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

252 EUs utdannings- og ungdomspro-
gram 437 409 513 780 512 112 -0,3

253 Folkehøgskolar 771 997 797 064 828 845 4,0

254 Tilskott til vaksenopplæring 214 903 221 136 221 493 0,2

255 Tilskott til freds- og menneskeretts-
senter 114 168 101 095 90 770 -10,2

256 Kompetanse Noreg 64 678 64 643 73 184 13,2

257 Kompetansepluss 136 935 163 124 167 997 3,0

258 Tiltak for livslang læring 96 088 128 587 135 367 5,3

Sum kategori 07.50 1 836 178 1 989 429 2 029 768 2,0

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

3256 Kompetanse Noreg 13 639 11 571 11 836 2,3

Sum kategori 07.50 13 639 11 571 11 836 2,3

for samordning, men verkemidla i kompetansepo-
litikken går på tvers av departement, sektorar og 
forvaltningsnivå. 

I tillegg til kompetansepolitikken blir utdan-
ningsforsking og internasjonalt utdanningssam-
arbeid omtalte under programkategori 07.50, og 
tilskott til utvekslingsprogrammet Erasmus+, til-
skott til folkehøgskolane, tilskott til studiefor-
bund og tilskott til freds- og menneskerettssen-
tera blir finansierte over denne programkatego-
rien.

Utdanningsforskinga skal, forutan å gi ny kunn-
skap og erkjenning generelt, medverke til høgre 
kvalitet i barnehagane, i skolane, i høgre utdanning 
og i kompetansepolitikken, og gi eit solid grunnlag 
for politikkutvikling. Gode miljø for utdanningsfor-
sking skal bringe fram eit godt kunnskapsgrunnlag 
som gir rom for ein meir opplyst debatt om innhald, 
læring, ressursbruk og resultat. 

Internasjonalt samarbeid medverkar til betre 
kvalitet på og større relevans i norsk utdanning og 
forsking. Gjennom deltaking i internasjonale ut-
vekslingsprogram legg departementet til rette for 
at elevar, studentar og tilsette ved lærestadene får 
høve til å skaffe seg internasjonal kompetanse og 
fagleg utbytte.

Folkehøgskolane i Noreg er eit alternativ og 
supplement til det formelle utdanningssystemet, 
og har som mål å fremme allmenndanning og fol-
keopplysning.

Freds- og menneskerettssentera arbeider med 
å styrke fredsarbeid og mellommenneskeleg for-
ståing, og gir opplæring i demokratiske verdiar og 
holdningar. Opplæringa er særleg retta mot barn 
og unge.

Hovudprioriteringar for 2017

Regjeringa har ambisjonar om å utvikle eit kunn-
skapssamfunn der vaksne som har vanskar med å 
få varig tilknyting til arbeidslivet, får tilgang til 
opplæring som gir den kompetansen arbeidslivet 
treng. Det inneber at vaksne med svak kompe-
tanse får identifisert kompetansebehova sine, og 
får tilgang til tilbod som møter desse behova. 
Kartlegging skal følgast av rettleiing, og opp-
læringstilbod skal i størst mogleg grad vere ar-
beidsretta og kunne kombinerast med arbeid. For 
å sikre at personar med kompetanse frå utlandet 
får tatt i bruk denne så raskt som mogleg, er det 
eit mål at ingen skal vente i lang tid for å få god-
kjent den kompetansen dei allereie har, når dei 
treng eller ønsker dette. 

Stortinget behandla i juni 2016 
Meld. St. 16 (2015–2016) Fra utenforskap til ny 
sjanse. Samordnet innsats for voksnes læring, jf. 
Innst. 362 S (2015–2016). Viktige forslag i mel-
dinga på Kunnskapsdepartementets område er 
mellom anna utvikling av eit kartleggingsverktøy 
for grunnleggande dugleikar, forsøk med føre-
buande vaksenopplæring gjennom modulstruk-
turert opplæring, ein e-læringsressurs for grunn-
leggande dugleikar, og rett til vidaregåande opp-
læring for innvandrarar med slik utdanning frå 
utlandet som ikkje er godkjent i Noreg. Kompe-
tanse Noreg, tidlegare Vox, har fått i oppdrag å 
utvikle eit slikt kartleggingsverktøy, og å utvikle 
ein e-læringsressurs for grunnleggande duglei-
kar. Verktøyet skal vere ein ressurs for offent-
lege aktørar som kjem i kontakt med personer 
som treng å betre dei grunnleggande dugleikane 
sine. E-læringsressursen skal gjere det mogleg å 
ta opplæring i grunnleggande lesing, skriving og 
rekning på ein enkel og fleksibel måte, gjerne i 
kombinasjon med anna opplæring. Oppdraget 
sjåast i samband med forsøk med førebuande 
vaksenopplæring, det vil seie ei modulstruktu-
rert opplæring på grunnskolenivå, og forsøk 
med modulstrukturert opplæring innanfor 
einskilde lærefag i fag- og yrkesopplæringa. Mo-
dulstrukturert opplæring skal gjere det enklare å 
veksle mellom opplæring og arbeid og andre 
plikter. Det skal også vere mogleg å kombinere 
modular frå førebuande vaksenopplæring med 
modular frå fag- og yrkesopplæringa. Kunn-
skapsdepartementet foreslår om lag 60 mill. kro-
ner under programkategori 07.50 til oppfølging 
av ulike tiltak i meldinga i 2017.

Innvandrarar som har fullført vidaregåande 
opplæring eller tilsvarande i utlandet har i dag 
ikkje rett til vidaregåande opplæring i Noreg sjølv 
om opplæringa ikkje blir akseptert som likeverdig 
med norsk vidaregåande opplæring og verken gir 
yrkeskompetanse eller studiekompetanse i No-
reg. Regjeringa vil foreslå å innføre ein slik rett, 
med verknad frå skoleåret 2017–18.

Regjeringa ønsker at menneske og verksem-
der har naudsynt kompetanse slik at Noreg kan 
møte omstillingskrav i økonomien, og at vi som 
nasjon også i framtida vil ha eit konkurransedyk-
tig næringsliv og ein effektiv og god offentleg sek-
tor. På bakgrunn av dette er det vedtatt at det skal 
utviklast ein nasjonal kompetansepolitisk strategi 
for Noreg (NKPS), utforma i nært samarbeid mel-
lom myndigheitene og partane i arbeidslivet. Re-
gjeringa vil i 2017 følge opp strategien.

Tilstandsvurdering

Kompetansepolitikken 

Kompetansebasert vekst og omstilling i norsk arbeids- 
og næringsliv

Norsk arbeidsliv er prega av høge kompetanse-
krav, høg produktivitet og høge lønnskostnader. 
Eit overordna mål for kompetansepolitikken er å 
medverke til at verksemdene har tilgang til og kan 
vidareutvikle den kompetansen dei treng, og med-
verke til inkludering i samfunns- og arbeidsliv ved 
at vaksne som treng det, får opplæring. Ein auke i 
talet på innbyggarar med innvandrarbakgrunn 
gjer dette særleg aktuelt. Mange i denne gruppa 
treng påfyll av kompetanse for å kunne delta i ar-
beids- og samfunnsliv. 

Kompetansepolitikken er tverrgåande på den 
måten at han omfattar oppgåver, ansvar og verke-
middel fordelte på mange aktørar, fleire departe-
ment, regionale og kommunale aktørar, partane i 
arbeidslivet, enkeltbedrifter og -verksemder, frivil-
lig sektor og andre kompetansepolitiske aktørar. 
Utfordringane i kompetansepolitikken kan derfor 
ofte berre løysast gjennom samarbeid mellom 
fleire aktørar på tvers av sektorar og forvalt-
ningsnivå. 

Kunnskapsgrunnlaget for kompetansepolitik-
ken har blitt betre i dei seinaste åra, ikkje minst 
takk vere nasjonale og internasjonale undersøkin-
gar. Vox-spegelen viser statistikk over vaksne si del-
taking i utdanning og opplæring. Saman med data 
frå Statistisk sentralbyrå (SSB) og internasjonale 
undersøkingar som OECD Skills Strategy og 
PIAAC (Programme for the International Assess-
ment of Adult Competencies) gir han eit godt bilde 
av status og utfordringar i kompetansepolitikken. 

I rapporten Skills Strategy Diagnostic Report 
Norway frå 2014 peiker Organisation for Econo-
mic Co-operation and Development (OECD) på at 
Noreg, trass i gode føresetnader, ikkje godt nok 
evnar å få ut potensialet i sitt eige folk når det 
gjeld kompetanse. OECD trekker fram fleire, dels 
kjente, utfordringar for Noreg. Hovudanbefalinga 
frå OECD er at Noreg må bli betre til å utvikle den 
kompetansen som arbeids- og næringslivet treng. 

Ei av utfordringane OECD peiker på, er godt 
samsvar mellom utdanningsvala til den einskilde 
og det behovet arbeidslivet har for ulike typar ar-
beidskraft. Dette er viktig både for kvart enkelt in-
divid og for heile samfunnet. SSB sine framskri-
vingar av tilbod og etterspørsel etter arbeidskraft 
fram mot 2030 er éi av fleire kjelder til kunnskap 
om framtidige kompetansebehov. Berekningane 
deira viser eit framtidig overskott av dei med 
berre grunnskoleutdanning og eit framtidig un-

derskott på dei med vidaregåande yrkesfagleg 
opplæring som høgste fullførte utdanning. Betre 
fullføring i vidaregåande opplæring vil gi fleire 
med naudsynt kompetanse og samtidig redusere 
delen med berre grunnskoleutdanning. Med lan-
seringa av Skills Agenda 2030 og Skills Guarantee 
har også EU framheva at alle vaksne treng kompe-
tanse tilsvarande vidaregåande opplæringsnivå for 
å klare seg godt på arbeidsmarknaden.

Ifølge Vox-barometerundersøkinga for 2016 vil 
kvar tredje verksemd ha eit underskott på kompe-
tanse i dei neste to åra. Verksemdene treng fleire 
sysselsette med høgre utdanning og yrkesfag- og 
fagskoleutdanning. Samstundes ønsker mange 
verksemder å redusere delen ufaglærte arbeidsta-
karar. Det er særleg dei mellomstore verksemdene 
(med 21–50 sysselsette) og verksemder i omstilling 
som rapporterer om eit problem med å dekke be-
hovet sitt for kompetanse, 30 pst. i nokon grad og 
fire pst. i stor grad. Størst underskott finn ein i 
kunnskapsnæringar som finansiering, forsikring og 
informasjon og kommunikasjon, tett etterfølgde av 
undervisning. Minst underskott på kompetanse 
finn ein i transport og lagring, men også overnat-
tings- og serveringsverksemder og varehandel har 
eit lavt underskott. Det er også store skilnader mel-
lom fylka. Størst underskott på kompetanse finn ein 
i Sogn og Fjordane, medan også Nordland og Møre 
og Romsdal har relativt mange verksemder med 
underskott på kompetanse.

For den einskilde er det viktig med eit godt 
kunnskapsgrunnlag som utgangspunkt for val av 
utdanning og yrke. Betre kunnskap om framtidige 
kompetansebehov er også viktig for nasjonale og 
lokale myndigheiter som planlegg studieplassar, 
dimensjonering av vidaregåande opplæring, lær-
lingplassar, næringsutvikling osv. Fleire land har 
etablert ulike typar system for analyse, dialog og 
formidling av framtidige kompetansebehov. I 2013 
sette Kunnskapsdepartementet i gang eit treårig 
prosjekt med mål om å etablere eit system for ana-
lysar, dialog og formidling av framtidige kompe-
tansebehov i Noreg. Prosjektet har hatt ein utgrei-
ingsfase i åra 2014–16, og er nå i ein sluttfase. 
Hensikta var å skape eit betre kunnskapsgrunn-
lag. Gjennom å samle inn og sjå ulike typar analy-
sar i samanheng kan ein komme fram til ei betre 
forståing av kompetansebehova i framtida. Betre 
informerte val kan gi betre samsvar mellom tilbod 
og etterspørsel etter ulike typar arbeidskraft. Må-
let med prosjektet er å foreslå ein betre systema-
tikk for analyse, dialog og formidling av framti-
dige kompetansebehov i Noreg.

Eit betre kunnskapsgrunnlag om framtidige 
kompetansebehov gir også betre tenester for kar-

riererettleiing, både i skole og opplæring, i fagsko-
lar og høgre utdanning, og for vaksne. I ei tid med 
store utfordringar knytte til omstilling og integre-
ring er tilgang til tenester for karriererettleiing 
viktig. Det er ein klar etterspørsel etter betre te-
nester innanfor livslang karriererettleiing, og 
dette samsvarer òg med anbefalingane frå OECD. 
Karriererettleiing er eit verktøy for å utnytte kom-
petansen i arbeidsstyrken, og samstundes er det 
eit viktig verkemiddel for at den einskilde skal 
gjere gode val knytte til utdanning og arbeid. 
Dette vil motverke fråfall og feilval – og medverke 
til at fleire får ein stabil og varig tilknyting til ar-
beidslivet.

Regjeringa sette i 2015 ned eit utval som fekk i 
oppdrag å greie ut eit heilskapleg system for livs-
lang karriererettleiing. Utvalet leverte ein delrap-
port i oktober 2015, og hovudinnstillinga si 
NOU 2016: 7 Norge i omstilling – karriereveiled-
ning for individ og samfunn i april 2016. Utvalet 
kjem med anbefalingar for alle dei relevante sek-
torane. Dette inkluderer aktørar som mellom anna 
Nav, introduksjonsordninga, universitet og høg-
skolar, men dei største grepa er foreslåtte for råd-
givinga i grunnopplæringa og for dei fylkesvise 
karrieresentera. Utvalet meiner eit godt utbygd 
karriererettleiingstilbod vil medverke både i inte-
greringssamanheng og lette omstillingsprosessar 
lokalt. Dei har ei rekke anbefalingar til regjeringa, 
mellom anna om nettbaserte tilbod, kompetanse-
heving for rådgivarar i grunnopplæringa, og 
styrka regionalt karriererettleiingstilbod.

Livslang læring

Gode utdannings- og yrkesval for den einskilde 
må følgast av livslang læring. Dei fleste tileignar 
seg kontinuerleg ny kompetanse gjennom læring i 
arbeidslivet. Formell etter- og vidareutdanning 
ved universitet og høgskolar er eit viktig bidrag i 
kompetansepolitikken. Fagskolar er også eit 
viktig bidrag til etter- og vidareutdanning; sjå også 
omtale av livslang læring og fleksibel utdanning 
under programkategori 07.60 Høgre utdanning og 
fagskoleutdanning. Gjennom studieforbunda og 
andre delar av frivillig sektor, i tillegg til opp-
læring på arbeidsplassen gjennom programmet 
Kompetansepluss (tidlegare Basiskompetanse i ar-
beidslivet), får mange vaksne òg tilbod om opplæ-
ring utanfor det formelle utdanningssystemet. 

Lærevilkårsmonitoren, ei årleg kartlegging av 
læring og kompetanseutvikling blant vaksne gjen-
nomført av SSB, viser at det er langt fleire av dei 
sysselsette som deltar i kurs og anna opplæring, 
enn det er blant dei som står utanfor arbeidslivet, 
jf. tabell 4.6. Dei sysselsette som deltar mest på 
kurs, konferansar, seminar og i anna uformell opp-
læring, jobbar i akademiske yrke (62 pst.), medan 
dei som jobbar som prosess- og maskinoperatørar 
og innanfor transport, deltar minst (32 pst.). Gjen-
nomgåande er det dei med høg utdanning som tar 
mest del i slik opplæring. Blant sysselsette i alde-
ren 15–24 år deltar 63 pst. i formell utdanning, og 
delen er høgre blant kvinner (70 pst.) enn blant 
menn (57 pst.). 

Tala gjeld vaksne frå 25 til 66 år. Endringar i tala frå dei som har blitt presenterte tidlegare år, skyldast at vaksne er rekna frå 25 år 
og oppover, medan vaksne tidlegare har vore rekna frå 22 år.
Kjelde: Statistisk sentralbyrå (SSB)

Det er viktig for arbeidslivet at arbeidstakarane 
kan ta kurs og anna opplæring. Samstundes er det 
ei utfordring at ein med tilboda i dag ikkje når 
mange nok av dei som står utanfor arbeidslivet. 
Studieforbunda tilbyr fleksibel og brukartilpassa 
opplæring utanfor det formelle utdanningssys-
temet. Nokre studieforbund har opplæring retta 
mot spesielle målgrupper, som til dømes tilbod til 

innsette i fengsel, rusmisbrukarar, ufaglærte og 
norskopplæring for innvandrarar. Som for tidle-
gare år viser rapporteringa for 2015 at det er van-
skeleg for studieforbunda å synleggjere effekt av 
den opplæringa dei tilbyr. Undersøkingar viser vi-
dare at gjennomsnittsdeltakarane på kursa til stu-
dieforbunda har høgre utdanning enn gjennom-
snittsbefolkninga. Dette tyder dermed på at stu-

Tabell 4.6 Vaksne si deltaking i utdanning og opplæring, 2009–16. Alle tal i pst.

Type opplæring Gruppe 2009 2010 2011 2012 2013 2014 2015 2016

Formell utdanning Sysselsette 11,0 9,4 8,6 9,7 10,3 9,5 8,9 8,3

Ikkje-sysselsette 13,5 11,7 10,6 12,4 13,2 13,6 14,4 13,9

Kurs og anna opplæring Sysselsette 51,8 47,6 49,1 51,3 51,7 49 51,5 50,2

Ikkje-sysselsette 13,2 13 10,1 12,4 12,4 13,7 15,2 13,0



128 Prop. 1 S 2016–2017
Kunnskapsdepartementet
dieforbundsordninga ikkje godt nok treffer dei 
med låg kompetanse og svake grunnleggande 
dugleikar. 

I følge SSB, er det om lag 540 000 vaksne i No-
reg som har grunnskole som den høgste utdan-
ninga si. Denne gruppa er og vil vere sårbar i eit 
arbeidsliv som i aukande grad krev høg kompe-
tanse. Den store internasjonale PIAAC-undersø-
kinga frå oktober 2013 viste at medan Noreg gjer 
det betre enn det internasjonale gjennomsnittet i 
lese- og talforståing og problemløysing med IKT 
blant vaksne, var det òg ei relativt stor gruppe 
som hadde svake grunnleggande dugleikar. Om 
lag 400 000 vaksne mellom 16 og 65 år manglar 
grunnleggande dugleikar i lesing, 480 000 mang-
lar grunnleggande dugleikar i talforståing, og om 
lag 800 000 vaksne manglar grunnleggande IKT-
dugleikar.

PIAAC-undersøkinga viste at talet på vaksne 
med svake grunnleggande dugleikar er stort. Li-
kevel er det få vaksne i grunnskole og vidaregå-
ande opplæring. Vaksne som treng det, har rett til 
grunnskoleopplæring, jf. opplæringslova § 4A-1, 
og vaksne som ikkje har fullført vidaregåande 
opplæring, har rett til dette, jf. § 4A-3. Ifølge tal frå 
SSB var det i skoleåret 2014–15 om lag 10 000 
vaksne frå alle fylka i landet som deltok i ordinær 
grunnskoleopplæring eller fekk spesialundervis-
ning innanfor grunnskolen sitt område. 92 pst. av 
dei som var i ordinær grunnskoleopplæring, var 
minoritetsspråklege. Same år var det om lag 
24 500 vaksne som deltok i vidaregåande opplæ-
ring. Av dei om lag 11 000 vaksne som avla fag- og 
sveineprøve i 2014–15, bestod 93 pst. prøva. Nær 
fire av fem som går opp til fag- og sveineprøve, er 
praksiskandidatar. Praksiskandidatordninga inne-
ber at vaksne med minst 25 pst. lengre allsidig 
praksis i faget enn læretida kan framstille seg til 
fag- eller sveineprøve.

Undersøkinga tyder på at ei relativt stor 
gruppe har falle – eller står i fare for å falle – utan-
for utdanning og arbeidsliv. Regjeringa har våren 
2016 lagt fram ei stortingsmelding, Meld. St. 16 
(2015–2016) Fra utenforskap til ny sjanse. Samord-
net innsats for voksnes læring, jf. Innst. 362 S 
(2015–2016). Målet for regjeringa er at den 
einskilde skal ha ein kompetanse som dannar 
grunnlaget for ei stabil og varig tilknyting til ar-
beidslivet. Meldinga inneheld tiltak som skal gi 
vaksne betre høve til å styrke kompetansen sin, 
betre høve til å delta i opplæring, og til å få den 
kompetansen dei bringar med seg frå utlandet, 
godkjent i Noreg. Utfordringane går ofte på tvers 

av sektorlinjer. Derfor er meldinga utforma i eit 
samarbeid mellom Kunnskapsdepartementet, Jus-
tis- og beredskapsdepartementet og Arbeids- og 
sosialdepartementet. 

Vaksne må ofte kombinere arbeid og utdan-
ning og har forseinkingar eller avbrot i utdan-
ninga si på grunn av flytting, barn og anna ansvar. 
Meldinga legg til grunn at tilboda til vaksne med 
svake grunnleggande dugleikar må vere fleksible 
og tilpassa livssituasjonen til dei vaksne. Mange 
vaksne treng òg hjelp frå fleire delar av det offent-
lege hjelpeapparatet. Koordineringa har ofte vore 
for dårleg. Sjølv om sektorane har dei same over-
ordna måla, kan målkonfliktar og ulike regelverk 
stå i vegen for dei gode løysingane. Dei offentlege 
instansane må i større grad enn før tilpasse tiltaka 
sine til dei behova den einskilde har for kompe-
tanse. Meldinga legg til grunn at det er nødvendig 
med betre samarbeid på tvers av ulike sektorar og 
forvaltningsnivå. 

SSB manglar opplysningar om utdanningsni-
vået til 24 pst. av dei busette innvandrarane som 
er 16 år og eldre. Dette utgjer i underkant av 
152 500 personar (oktober 2015). Talet på vaksne 
med ukjente utdanningsopplysningar veks etter 
som talet på innvandrarar aukar. Nokre innvandra-
rar kjem frå land utan eit fungerande utdannings-
system og har ikkje fått grunnleggande opplæ-
ring, men mange har fullført utdanning i utlandet 
som dei ikkje har registrert i Noreg. Innvandrarar 
som har fullført vidaregåande opplæring eller til-
svarande i utlandet har i dag ikkje rett til vidaregå-
ande opplæring i Noreg sjølv om opplæringa ikkje 
blir akseptert som likeverdig med norsk vidaregå-
ande opplæring og verken gir yrkeskompetanse 
eller studiekompetanse i Noreg. Dette innskren-
kar moglegheita deira til vidare studiar eller ein 
jobb dei er kvalifiserte for. For ein del av dei med 
ukjent eller låg utdanning vil ei kartlegging av 
dugleikane deira vere nødvendig for å identifisere 
behova deira for opplæring. Andre treng godkjen-
ning av den utanlandske utdanninga si for å dra 
nytte av kompetansen sin og gjere sitt i samfun-
net.

Ordningar for godkjenning av både utanland-
ske utdanningar og yrkeskvalifikasjonar er blitt 
viktigare med ei auka tilstrøyming av flyktningar. 
Meld. St. 16 (2015–2016) viste at godkjenningar 
kan vere avgjerande for å få arbeid i Noreg og slik 
få ei varig og stabil tilknyting til arbeidslivet. Dette 
er òg omtalt i Meld. St. 30 (2015–2016) Fra mottak 
til arbeidsliv – en effektiv integreringspolitikk, jf. 
Innst. 362 S (2015–2016). 

Utdanningsforsking

I dei siste åra har forskinga om barnehagen, 
grunnopplæringa, fagskolen, høgre utdanning og 
læring blant vaksne auka i omfang. Det har vore ei 
positiv utvikling i kvalitet og relevans, og fleire 
gode og produktive fagmiljø har vakse fram. Ifølge 
NIFU-rapporten Utdanningsforskningen i Norge i 
2013: Ressurser og resultater blei det i 2013 brukt 
1,1 mrd. kroner til ulike forskingsmiljø som arbei-
der inn mot utdanningsforsking. Det er ein klar 
vekst frå førre rapport, som kom i 2007. Talet på 
publiseringspoeng innanfor utdanningsforsking 
auka frå om lag 460 poeng i 2005 til i underkant av 
1 100 poeng i 2013. Den delen av utdannings-
forskarar som har førstekompetanse, auka frå 
37 pst. i 2009 til 50 pst. i 2013.

Samstundes er det nokre alvorlege utfordrin-
gar: Utdanningsforskingsmiljøa i Noreg deltar i li-
ten grad i internasjonale nettverk, og har lite inter-
nasjonalt forskingssamarbeid. Det meste av publi-
seringa skjer på norsk. Utdanningsforsking finan-
siert av EU-midlar har òg gått ned frå 2009 til 
2013. 

Det er derfor viktig at den positive utviklinga i 
utdanningsforskinga held fram, og regjeringa sitt 
forslag til endringar i finansieringssystemet for 
universitet og høgskolar styrker insentiva for inter-
nasjonalt samarbeid, jf. omtale i del III kap. 13. Dei 
utfordringane som sektorane møter, blir stadig 
meir komplekse, og ein treng derfor ny kunnskap, 
nye metodar og nye former for samarbeid for å 
finne betre løysingar på dei utfordringane ein ser i 

skolane, i forvaltninga og i organiseringa og sty-
ringa av utdanningssektoren. Det er viktig å halde 
oppe volumet på utdanningsforskinga for å bygge 
gode fagmiljø. For betre å forstå kva som har ef-
fekt i læringssituasjonar og undervisning, treng 
ein særleg meir forsking som måler effekten av 
ulike tiltak og intervensjonar på praksisfeltet. 

Internasjonalt utdanningssamarbeid

Deltaking i EUs utdanningsprogram er eit viktig 
verkemiddel for å nå utdanningspolitiske mål. Si-
dan tidleg i 1990-åra har norsk deltaking i EUs ut-
danningsprogram medverka til at fleire tusen ele-
var, lærlingar, studentar, lærarar og andre tilsette 
ved norske utdanningsinstitusjonar har kunna 
reise på utvekslingsopphald i Europa. Den auka 
prioriteringa av internasjonalisering i norsk utdan-
ning er godt illustrert i investeringane i deltaking i 
EUs utdanningsprogram. I det førre programmet, 
EUs program for livslang læring (LLP) (2007–13), 
viser deltakinga frå norske aktørar ein kraftig 
vekst.

Samstundes har mange utanlandske studentar, 
elevar, lærarar og tilsette vore på utvekslingsopp-
hald i Noreg. Deltakinga har òg gitt norske skolar, 
universitet og høgskolar tilgang til eit omfattande 
nettverk med europeiske samarbeidspartnarar. Si-
dan 1992 har alle norske høgre utdanningsinstitu-
sjonar bygd opp europeiske samarbeidsavtalar. 
Desse avtalane inkluderer til dømes utveksling, 
strategiske partnarskap, utvikling av felles under-
visningsopplegg og doble gradar eller fellesgradar.

Kjelde: Senter for internasjonalisering av utdanning (SIU)

Stortinget vedtok i april 2014 at Noreg skal delta i 
EUs program for utdanning, ungdom og idrett, 
Erasmus+ (2014–20). Budsjettet for programmet 
er basert på Europakommisjonens langtidsbud-
sjett, og har ei total ramme på 16,4 mrd. euro. No-

regs del er om lag 500 mill. euro gjennom perio-
den. Sjå omtale av Erasmus+ under kap. 252.

Erfaringa viser at den norske medverknaden i 
dei europeiske utdanningsprogramma i dei siste 
åra har to klare hovudutfordringar. Den første er å 

Tabell 4.7 LLP Erasmus/Erasmus+-mobilitet 2009–15

2009–10 2010–11 2011–12 2012–13 2013–14 2014–15

Studentmobilitet:

Studium 1 262 1 450 1 542 1 603 1 563 1 559

Praksis 94 479 148 103 107 174

Tilsettmobilitet:

Tilsettmobilitet 197 211 253 339 324 375

Lærarmobilitet 363 402 406 426 390 317

få fleire studentar i høgre utdanning til å ta delar 
av eller heile utdanninga si i utlandet. Nivået har 
tidlegare lege under eit europeisk gjennomsnitt, 
og det ser ut til å halde fram slik. Den andre hovu-
dutfordringa er å auke talet på norske aktørar som 
deltar i prosjekt som får midlar som er sentralt 
kunngjorde i EU, og som er opne for konkurranse 
for aktørar frå alle programland. Her er det poten-
sial for å delta meir. I dei siste åra har tala på inn-
reisande studentar til norske institusjonar vore 
over to og ein halv gonger så store som talet på 
studentar frå Noreg som reiser utanlands. Innrei-
sande studentar, saman med innreisande lærarar 
og tilsette, er samstundes viktige for internasjona-
lisering av utdanninga i Noreg.

Eit utviklingspotensial for Noreg er god delta-
king i dei sentraliserte tiltaka, som er dei midlane 
som blir fordelte i Brussel og ikkje av nasjonal-
kontora. Det har over tid vore eit for dårleg statis-
tikkmateriale for denne delen av programmet. SIU 
har i dei siste åra jobba med å utvikle betre statis-
tikk, og vil kunne presentere betre statistikkmate-
riale i åra som kjem. 

Tyskland-strategien til regjeringa slår fast at 
Tyskland er Noregs viktigaste partnar i Europa, 
og at regjeringa vil stimulere til auka interesse for 
tysk språk og Tyskland i skolen og blant studen-
tar. Strategien slår òg fast at Tyskland har ei viktig 
rolle for norsk verdiskaping og gjer auka kompe-
tanse om det tyske samfunnet, tysk språk og kul-
tur viktig for næringslivet. I tillegg er Tyskland 
kjent for forskings- og utdanningsinstitusjonar av 
høg kvalitet, og det er ønskeleg å betre samarbei-
det. Det er derfor ønskeleg at fleire norske elevar 
og studentar tar heile eller delar av utdanninga si i 
Tyskland. 

For å nå utdanningspolitiske mål er det òg av-
gjerande å styrke kontakten med strategisk vik-
tige land utanfor EU og Nord-Amerika. Store geo-
grafiske avstandar, språk- og kulturskilnader gjer 
det krevjande å etablere langsiktige relasjonar til 
prioriterte land på andre kontinent, og tala på nor-
ske studentar som vel studium i land som ikkje er 
engelskspråklege, er framleis låge. Erasmus+ er 
eit viktig verkemiddel for meir utdanningssamar-
beid med slike land. I tillegg la regjeringa hausten 
2015 fram Panorama – Strategi for høyere utdan-
nings- og forskningssamarbeid med Brasil, India, 
Japan, Kina, Russland og Sør-Afrika (2016–2020). 
Dette er land som står for ein stadig større del av 
kunnskapsproduksjonen i verda. Fleire av landa 
er òg viktige marknader for norsk næringsliv. Må-
let med Panorama-strategien er eit meir langsiktig 
og målretta samarbeid med desse landa, inkludert 
ei meir samordna tilnærming på tvers av ansvars-

områda til ulike departement. Eit styrka samar-
beid innanfor utdanning med Panorama-landa er 
mellom anna viktig for å utdanne fleire kandidatar 
med relevant kompetanse av høg kvalitet, kombi-
nert med den internasjonale erfaringa og kultur-
forståinga som mellom anna norsk næringsliv i au-
kande grad etterspør. 

Folkehøgskolar og freds- og menneskerettssenter

Folkehøgskolane er eit supplement til den opplæ-
ringa som finn stad gjennom det ordinære utdan-
ningssystemet og i arbeidslivet. Folkehøgskolar 
har lange tradisjonar i Noreg, og den første skolen 
blei oppretta i 1864. Det er 79 folkehøgskolar i No-
reg, og dei fungerer som eit alternativ og supple-
ment til det formelle utdanningssystemet. I dei 
seinare åra har det totale elevtalet på folkehøgsko-
lane lege på om lag 7 000 årselevar, det vil seie 
rundt ti pst. av eit årskull 19-åringar. Eit år på fol-
kehøgskole kan for mange unge gi høve til å ut-
vikle seg i ein modningsfase i overgangen til vak-
senlivet.

Kunnskapsdepartementet gir tilskott til sju 
freds- og menneskerettssenter rundt om i landet. 
Gjennom utstillingar og pedagogiske undervis-
ningsopplegg gir dei kvart år opplæring til om 
lag 30 000 elevar, studentar og lærarar. Sentera 
har ulik profil og ulike pedagogiske opplegg 
retta mot barn og unge. Felles for alle er at dei på 
bakgrunn av erfaringar frå tidlegare konfliktar 
og krigar ønsker å fremme respekt for mennes-
kerettar og fred gjennom dialog og samhandling. 
I ei tid prega av eit aukande internasjonalt kon-
fliktnivå og store flyktningstraumar er det ei vik-
tig oppgåve.

Fleira av sentera har i dei siste åra fått bidrag 
til utbetring av lokale og betre fasilitetar for dei 
besøkande. Narviksenteret flytte våren 2016 inn i 
nye lokale i eit næringsbygg på Narvik Torv, der 
staten har bidratt med om lag 95 mill. kroner, jf. 
omtale under kap. 255 post 74. Holocaust-sente-
ret, Falstadsenteret og Stiftelsen Arkivet har òg 
mottatt særskilde løyvingar til utbetring av sine 
eigne lokale i dei siste åra.

Strategiar og tiltak

Kompetansepolitikken 

Kompetansebasert vekst og omstilling i norsk arbeids- 
og næringsliv

Regjeringa har vedtatt at det skal utviklast ein na-
sjonal kompetansepolitisk strategi for Noreg 
(NKPS), og at ein slik strategi skal medverke til 

betre koordinering mellom ansvar og tiltak. Stra-
tegien blir utforma i nært samarbeid mellom myn-
digheitene og partane i arbeidslivet. Målsettinga 
for strategien er å medverke til at menneske og 
verksemder har naudsynt kompetanse slik at No-
reg kan møte omstillingskrav i økonomien, og at 
vi som nasjon også i framtida vil ha eit konkurran-
sedyktig næringsliv og ein effektiv og god offent-
leg sektor. På bakgrunn av dette skal strategien 
konsentrerast om følgande hovudmål:
– god kompetanse i arbeidslivet gjennom tilgang 

på kvalifisert arbeidskraft og målretta læring i 
arbeidslivet

I dette arbeidet vil tema som betre realkompetans-
evurderingar, læring i arbeidslivet, samarbeid 
mellom utdanning og arbeid, karriererettleiing, 
godkjenning av kompetanse frå andre land, kunn-
skap om framtidige kompetansebehov og misfor-
hold mellom den einskildes kvalifikasjonar og 
kompetansebehov i arbeidslivet vere sentrale 
tema. 

Arbeidet med å etablere eit system for analy-
sar, dialog og formidling av framtidige kompetan-
sebehov i Noreg er òg ein del av arbeidet med ein 
nasjonal kompetansepolitisk strategi. Gjennom å 
samle inn og sjå ulike typar analysar i samanheng 
kan ein komme fram til ei betre forståing av kom-
petansebehova i framtida. Prosjektet har hatt ein 
utgreiingsfase i åra 2014–16. I denne fasen har 
prosjektet koordinert SSB sine framskrivingar av 
behovet for ulike typar arbeidskraft og bestilt an-
dre analysar for å utvide kunnskapsgrunnlaget om 
framtidige kompetansebehov i Noreg. Desse om-
fattar analyser om korleis etterspørselen etter ar-
beidskraft endrar seg med robotar og omstilling 
frå petroleumsnæringa. Prosjektet har arrangert 
ei rekke større fagseminar og dialogmøte, samla 
internasjonale erfaringar og lagt fram to rapportar 
om kunnskapsgrunnlaget. Betre informerte val 
kan gi betre samsvar mellom tilbod og etterspør-
sel etter ulike typar arbeidskraft. Basert på erfa-
ringar frå arbeidet foreslår regjeringa å opprette 
eit Kompetansebehovsutval, med representantar 
for forskingsmiljøa, departementa og partane i ar-
beidslivet. Utvalet skal samle og analysere kjelde-
materiale, og legge til rette for ei tilpassa og meir 
målretta formidling av resultata til ulike målgrup-
per.

I Skills Strategy-rapporten frå OECD frå 2014 
er ei av tilrådingane å utvikle eit heilskapleg sys-
tem for livslang karriererettleiing for å sikre betre 
tilgang til og kvalitet på karriererettleiinga i 
Noreg. Det regjeringsnedsette utvalet skulle greie 
ut korleis den livslange karriererettleiinga for ele-

var, studentar og vaksne i og utanfor arbeidslivet 
kan styrkast. Utvalet leverte hovudinnstillinga si, 
NOU 2016: 7 Norge i omstilling – karriereveiled-
ning for individ og samfunn, i april 2016. Før NOU 
2016: 7 blei send ut til høyring, fekk partane i ar-
beidslivet uttale seg om rapporten, og innspela og 
vurderingane deira blei lagde ved høyringa. Regje-
ringa vil vurdere vidare oppfølging på bakgrunn 
av både høyringsfråsegna og innspel og drøftingar 
i arbeidet med nasjonal kompetansepolitisk stra-
tegi.

For å medverke til å utvikle betre samsvar mel-
lom dei regionale behova for kompetanse i ar-
beids- og næringsliv og tilgjengeleg kompetanse, 
har Kunnskapsdepartementet i 2015 og 2016 gitt 
midlar til eit prosjekt der fylkeskommunane fekk i 
oppdrag å kartlegge behov for kompetanse i deira 
regionar framover. Formålet med prosjektet er å 
styrke kunnskapsgrunnlaget til fylkeskommu-
nane for å betre balansen mellom tilbod og etter-
spørsel etter kompetent arbeidskraft i deira eigen 
region – på kort og på lengre sikt. 

Regjeringa har vedtatt at flyktningar i asylmot-
tak skal få karriererettleiing allereie i mottak etter 
at dei har registrert sin eigen kompetanse når dei 
kjem til mottak. Rettleiinga vil ha som mål å få 
flyktningane raskare inn på riktig spor vidare i ut-
danning og arbeid, ut frå den kompetansen dei 
har, og behova i den norske arbeidsmarknaden. 
Dette startar opp som utvalde pilotar hausten 
2016.

Livslang læring

Stortinget behandla i juni 2016 Meld. St. 16 
(2015–2016) Fra utenforskap til ny sjanse. Samord-
net innsats for voksnes læring, jf. Innst. 362 S 
(2015–2016). Regjeringa har ambisjonar om å ut-
vikle eit kunnskapssamfunn der vaksne som har 
problem med å få varig tilknyting til arbeidslivet, 
får tilgang til opplæring som gir den kompetansen 
arbeidslivet treng. Det inneber at vaksne med 
svak kompetanse får identifisert kompetansebe-
hova sine og får tilgang til tilbod som møter desse 
behova. Kartlegging skal følgast av rettleiing, og 
opplæringstilbod skal i størst mogleg grad vere ar-
beidsretta og kunne bli kombinerte med arbeid. 
For å sikre at personar med kompetanse frå utlan-
det får tatt i bruk denne så raskt som mogleg, er 
det eit mål at ingen skal vente i lang tid for å få 
godkjent den kompetansen dei allereie har, når 
dei treng eller ønsker dette. 

Viktige forslag i meldinga på Kunnskapsdepar-
tementets område er mellom anna utvikling av eit 
kartleggingsverktøy for grunnleggande duglei-

kar, forsøk med førebuande vaksenopplæring 
gjennom modulstrukturert opplæring, ein e-læ-
ringsressurs for grunnleggande dugleikar, og rett 
til vidaregåande opplæring for innvandrarar med 
slik utdanning frå utlandet som ikkje er godkjent i 
Noreg. 

Vox leverte i 2015 tre rapportar med forslag til 
korleis ein kan utvikle og etablere eit verktøy for å 
kartlegge dei grunnleggande dugleikane til 
vaksne. Forslaga blei vurderte og omtalte i 
Meld. St. 16 (2015–2016). I 2016 har Vox fått i opp-
drag å halde fram med arbeidet med å utvikle eit 
slikt kartleggingsverktøy, og å utvikle ein e-læ-
ringsressurs for grunnleggande dugleikar. Verk-
tøyet skal vere ein ressurs for offentlege aktørar 
som kjem i kontakt med personer som treng å be-
tre dei grunnleggande dugleikane sine. E-lærings-
ressursen skal gjere det mogleg å ta opplæring i 
grunnleggande lesing, skriving og rekning på ein 
enkel og fleksibel måte, gjerne i kombinasjon med 
anna opplæring. 

Departementet har gitt Vox i oppdrag å sette i 
gang forsøk med førebuande vaksenopplæring, det 
vil seie ei modulstrukturert opplæring på grunn-
skolenivå som er omtalt i Meld. St. 16 (2015–2016).
Departementet har gitt Utdanningsdirektoratet i 
oppdrag å starte forsøk med modulstrukturert opp-
læring innanfor einskilde lærefag i fag- og yrkes-
opplæringa, jf. også omtale under programkategori 
07.20 Grunnopplæringa. Modulstrukturert opplæ-
ring skal gjere det enklare å veksle mellom opplæ-
ring og arbeid og andre plikter. Det skal også vere 
mogleg å kombinere modular frå førebuande vak-
senopplæring med modular frå fag- og yrkesopplæ-
ringa. Vox har også fått i oppdrag å utvikle eit nett-
basert lågterskeltilbod for vaksne med svake 
grunnleggande dugleikar.

Innvandrarar som har fullført vidaregåande 
opplæring eller tilsvarande i utlandet har i dag 
ikkje rett til vidaregåande opplæring i Noreg sjølv 
om opplæringa ikkje blir akseptert som likeverdig 
med norsk vidaregåande opplæring, og verken gir 
yrkeskompetanse eller studiekompetanse i No-
reg. Eit tiltak i Meld. St. 16 (2015–2016) Fra uten-
forskap til ny sjanse er at regjeringa vil vurdere å 
endre opplæringslova slik at innvandrarar med vi-
daregåande opplæring frå utlandet som ikkje god-
kjennast i Noreg, har rett til vidaregåande opplæ-
ring. For å følge opp meldinga foreslår Kunn-
skapsdepartementet å innføre rettsendringa med 
verknad frå skoleåret 2017–18, jf. omtale i katego-
riinnleiinga til programkategori 07.20 Grunnopp-
læringa.

Vaksne er ofte lite motiverte for tradisjonell 
opplæring i faga i grunnskolen, og vanlegvis opp-

tatte av å komme raskast mogleg ut i arbeid. Opp-
læringsløpet kan bli unødig langt for dei som 
treng grunnskoleopplæring for vaksne. Vaksne 
med innvandrarbakgrunn utgjer i dag over 90 pst. 
av deltakarane i ordinær grunnskoleopplæring for 
vaksne. Det skal derfor utviklast læreplanar for 
forsøka med førebuande vaksenopplæring som er 
betre tilpassa behova til vaksne, også behova til 
vaksne innvandrarar. I utviklinga av modular i fag- 
og yrkesopplæringa vil læreplanane i Kunn-
skapsløftet bli lagde til grunn.

Mange vaksne har behov for å kombinere ut-
danning med arbeid og andre plikter. For å følge 
opp meldinga har departementet invitert partane i 
arbeidslivet til arbeidet med å utvikle ein ny veg til 
fagbrev, kalla Fagbrev på jobb. Denne modellen 
skal gi fleire ufaglærte høve til å kombinere opp-
læring med arbeid og inntekt, jf. omtale under 
kap. 226.

Departementet viser til oppmodingsvedtak 
nr. 440.2, 12. januar 2016, jf. Dok 8:37 S (2015–
2016). 

«Gjennomgå eksisterende ordninger for god-
kjenning av utenlandsk utdanning med sikte på 
forenkling og raskere godkjenning.»

Departementet vil følge opp tiltaka i Meld. St. 16 
(2015–2016) knytte til å forbetre ordningane for 
godkjenning av utanlandsk utdanning og utan-
landske yrkeskvalifikasjonar, med sikte på å gjere 
tilgangen til slike ordningar enklare for dei som 
treng eller ønsker å søke om godkjenning av ut-
danninga si. Noreg har eit velfungerande system 
for godkjenning av utanlandsk høgre utdanning, 
med NOKUT som ansvarleg etat, jf. kap. 280 post 
01. Frå 2016 har NOKUT fått i oppdrag å utvikle ei 
ordning for godkjenning av utanlandsk fagskole-
utdanning, og ei ordning for godkjenning av utan-
landsk fag- og yrkesutdanning. Regjeringa har 
starta oppfølging av meldinga for å forenkle og be-
tre tilgangen til desse tenestene for både EØS-bor-
garar og personar med utdanningar og yrkeskvali-
fikasjonar frå land utanfor EØS. 

Regjeringa la 10. juni 2016 fram eit forslag til 
lov om godkjenning av yrkeskvalifikasjonar, 
Prop. 139 L (2015–2016) Lov om godkjenning av 
yrkeskvalifikasjoner (yrkeskvalifikasjonsloven).
Lova skal gjennomføre EU sitt yrkeskvalifika-
sjonsdirektiv (direktiv 2005/36/EF), med seinare 
endringar, og da spesielt endringsdirektiv 2013/
55/EU. Formålet med direktiva er å auke mobili-
teten for yrkesutøvarar innanfor EU/EØS. Lova 
skal gjelde for alle yrke som blir omfatta av yrkes-
kvalifikasjonsdirektivet, unntatt for personell i 

helse- og dyrehelseyrke. For desse yrka vil Helse- 
og omsorgsdepartementet og Landbruks- og mat-
departementet gjennomføre føresegnene i direk-
tiv 2013/55/EU i gjeldande forskrifter for deira 
sektorar. Lovforslaget er i hovudsak ei full-
maktslov, og dei meir detaljerte føresegnene vil 
bli gjennomførte i forskrift som blir utarbeidd til 
lova. Blant forslaga i lova er ein ny felles portal for 
søknader om godkjenning av yrkeskvalifikasjonar, 
uavhengig av godkjenningskontor som har ansvar 
for å handsame søknaden.

Departementet viser til oppmodingsvedtak nr. 
337, 16. desember 2015, i samband med Stortinget 
si handsaming av statsbudsjettet for 2016, jf. Innst. 
21 S (2015–2016): 

«Stortinget ber regjeringen komme tilbake 
med en sak om studiesentrenes rolle i det frem-
tidige utdanningssystemet.»

Departementet viser til Meld. St. 22 (2015–2016) 
Nye folkevalgte regioner – rolle, struktur og opp-
gaver, der regjeringa gir ein omtale av studiesen-
ter og andre aktørar som bidrar til kontakt mellom 
utdanningssøkande vaksne og tilbod frå utdan-
ningsinstitusjonar. Departementet vil komme at-
tende til denne saka våren 2017.

Utdanningsforsking

Kunnskapsdepartementet har ei langsiktig sat-
sing på forsking på utdanning gjennom Program 
for forsking og innovasjon i utdanningssektoren 
(FINNUT) i Noregs forskingsråd. FINNUT skal 
utvikle kunnskap av høg kvalitet og relevans for 
politikkutforming, forvaltning og praksisfelt, med-
verke til fornying av forskingsfeltet og til innova-
sjon i utdanningssektoren. Programmet skal òg 
medverke til å vidareutvikle utdanningsforskinga 
som eit fleirfagleg og tverrfagleg forskingsom-
råde og få fram meir kvantitativ og empirisk for-
sking. Departementet legg opp til at FINNUT får 
ei rammeløyving på 72,5 mill. kroner i 2017. Pro-
grammet vil i 2017 bli finansiert over kap. 226 post 
21, kap. 231 postane 21 og 51, kap. 258 post 21, 
kap. 281 post 50 og kap. 285 post 53.

Universitetet i Bergen (UiB) har etter konkur-
ranse fått i oppdrag av Kunnskapsdepartementet å 
etablere eit fagmiljø for læringsanalyse, og har 
oppretta det tverrfaglege senteret SLATE (Centre 
for the Science of Learning and Technology), som 
starta opp i juni 2016. Eininga er finansiert av 
Kunnskapsdepartementet og UiB.

Kunnskapsdepartementet finansierer òg Cen-
ter for Educational Measurement at University of 

Oslo (CEMO), som blei oppretta hausten 2012. Ei-
ninga skal medverke til nasjonal kompetanseut-
vikling innanfor pedagogiske målingar og til å ut-
vikle og formidle kunnskap til utdanningssekto-
ren. CEMO har hatt ei god utvikling, og regje-
ringa tar sikte på å føre vidare finansieringa av 
senteret til og med 2022, med 7 mill. kroner årleg 
over kap. 226 post 21.

Forskingsrådet har fått i oppgåve å lyse ut 
10 mill. kroner til ein eller to einingar som skal 
styrke den barnehagerelevante forskinga i Noreg, 
jf. kap. 231 post 21. Målsettinga med tiltaket er å 
styrke den tverrfaglege barnehagerelevante for-
skinga.

Ved handsaminga av statsbudsjettet for 2015 
blei det oppretta ei tilskottsordning til fleire læra-
rar for dei yngste elevane i grunnskolen, sjå kap. 
226 post 63. Ein del av løyvinga skal i ein periode 
på fire år fordelast slik at det kan forskast på effek-
tane av auka lærartettleik. Forskingsrådet har fått 
i oppdrag å administrere satsinga LÆREEFFEKT. 
Satsinga finansierer to intervensjonsstudiar med 
start i 2016 der ei rekke forskingsmiljø deltar, 
samt eit prosjekt som skal supplere intervensjons-
studiane.

I samband med Program for bedre gjennomfø-
ring i videregående opplæring skal det gjerast sys-
tematiske forsøk med tiltak for å auke gjennomfø-
ringa i vidaregåande opplæring, jf. kap. 226 post 
60. Satsinga har ei samla ramme på om lag 
120 mill. kroner over tre år. Kunnskapsdeparte-
mentet er oppdragsgivar. 

Kunnskapsdepartementet finansierer òg for-
skingssatsinga Et lag rundt eleven, der ulike mo-
deller for bruk av fleire yrkesgrupper i skolen blir 
prøvd ut. Det er satt av 15 mill. kroner til denne 
satsinga på kap. 226 post 21, og Utdanningsdirek-
toratet administrerer satsinga.

Internasjonalt utdanningssamarbeid

For å sikre ei god norsk deltaking i alle delar av 
EUs utdanningsprogram har Kunnskapsdeparte-
mentet utarbeidd ein strategi for utdanningssam-
arbeidet i Erasmus+ og gitt Senter for internasjo-
nalisering av utdanning (SIU) ansvaret for å ut-
vikle ein handlingsplan for norsk deltaking i Eras-
mus+. Det er eit mål at aktiviteten aukar gjennom 
programperioden, og samanlikna med tidlegare 
programperiodar. Deltaking i Erasmus+ skal med-
verke til å nå måla i norsk utdanningspolitikk, til 
kvalitetsutvikling og til å styrke det internasjonale 
utdanningssamarbeidet på alle nivå. Dette vil både 
gjere utdanninga relevant, og gjere elevar, lærlin-
gar og studentar attraktive for arbeidsmarknaden, 



134 Prop. 1 S 2016–2017
Kunnskapsdepartementet
samtidig som den einskilde får høve til fagleg og 
personleg utvikling.

Regjeringa la hausten 2015 fram Panorama – 
Strategi for høyere utdannings- og forskningssamar-
beid med Brasil, India, Japan, Kina, Russland og 
Sør-Afrika (2016–2020). Hovudtiltaka under stra-
tegien er knytte til vidare utvikling av utdannings-
programmet UTFORSK og ei styrking av INT-
PART-programmet, jf. omtale under programkate-
gori 07.60 Høgre utdanning og fagskoleutdanning 
og programkategori 07.70 Forsking. Erasmus+ er 
òg eit viktig verkemiddel for auka utdanningssam-
arbeid med strategisk viktige land utanfor EU 
fram mot 2020.

I planlegginga av Noreg sitt formannskap i 
Nordisk ministerråd i 2017 blir det lagt vekt på å 
føre vidare arbeidet med høgaktuelle fellesnor-
diske saker knytte til mellom anna grunnopplæ-
ring og godkjenning av utdanning for flyktningar, 
innsats mot radikalisering, og samarbeid om kvali-
tet i høgre utdanning. Heilskapleg innsats for 
kompetanse, omstilling og inkludering, Norden 
som ein sterk universitetsregion og Norden som 
føregangsregion for forsking vil vere overskrifter 
for det konkrete arbeidet som Noreg vil legge 
vekt på i 2017.

Som ein del av oppfølginga av regjeringa si 
Tyskland-strategi har Kunnskapsdepartementet 
auka kontakten med tyske utdannings- og for-
skingsmyndigheiter. Departementet har òg lan-
sert ein eigen tiltaksplan med fleire konkrete til-
tak. Mellom anna blir retten til støtte til vidaregå-
ande opplæring i Tyskland for heile klasser med 
korte studieopphald utvida frå og med skoleåret 
2016–17. Vidare blir dei eksisterande ordningane 
med støtte til språkkurs gjennom Lånekassen ut-
vida frå og med studieåret 2016–17. Behovet for ei 
oppdatering av tiltaksplanen vil bli vurdert fort-
løpande.

Rekommandasjonen om det europeiske kvalifi-
kasjonsrammeverket for livslang læring (EQF) 
blei tatt inn i EØS-avtalen 17. mars 2009, og er ein 
del av det europeiske samarbeidet om kompetan-
sepolitikken. Målet er å kople dei nasjonale kvalifi-
kasjonsrammeverka i Europa til EQF for å gjere 
utdanningssystema meir forståelege og lettare å 
samanlikne på tvers av land. Dette skal vere med 
på å auke mobiliteten i utdannings- og arbeids-
marknaden i Europa. Kunnskapsdepartementet 

har fastsett eit nasjonalt heilskapleg kvalifika-
sjonsrammeverk for livslang læring (NKR). Ram-
meverket klargjer forventa læringsutbytte på alle 
utdanningsnivåa, frå grunnskole til doktorgrad. 
NKR viser til EQF, som beskriv åtte nivå for læ-
ringsutbytte. Kunnskapsdepartementet har haus-
ten 2016 sendt ut på høyring eit utkast til forskrift 
om NKR og tilvisinga til EQF. Rekommandasjonen 
vil bli revidert i nær framtid.

For å styrke arbeidet med demokrati og medb-
orgarskap gjennom utdanning har Kunnskapsde-
partementet støtta Europarådet økonomisk i ar-
beidet deira for å utvikle eit rammeverk for vurde-
ring av demokratisk kompetanse i skolen. Europa-
rådet har også blitt oppmoda om å støtte opp om 
UNESCO sitt arbeid for å utvikle ein global kon-
vensjon for godkjenning av kvalifikasjonar i høgre 
utdanning.

Kunnskapsdepartementet har eit koordine-
ringsansvar for å følge opp berekraftmålet om ut-
danning og livslang læring, som blei vedtatt i FNs 
generalforsamling i september 2015, jf. kap. 12 i 
del III .

Folkehøgskolar og freds- og menneskerettssenter

Departementet viser til oppmodingsvedtak nr. 19, 
10. november 2015, i samband med Stortinget si 
handsaming av statsbudsjettet for 2016, jf. 
Innst. 21 S (2015–2016): 

«Stortinget ber regjeringen utarbeide en stra-
tegi for statens innsats hva gjelder freds-, doku-
mentasjons- og formidlingsarbeidet, samt ret-
ningslinjer for statens finansielle bidrag til stif-
telsene som arbeider med dette og mottar 
støtte.»

Freds- og menneskerettssentera er uavhengige 
stiftelsar, og det har vore viktig for regjeringa å in-
volvere dei etablerte sentera i arbeidet med strate-
gien. Departementet vil i ein strategi legge til 
grunn at sentera får halde på sine ulike profilar. 
Dei er alle bygde opp rundt ein idé eller ei histo-
risk hending som har skapt og utvikla det unike 
ved det einskilde senteret. Departementet har 
derfor bedt sentera om å gi innspel til strategien, 
og vil hausten 2016 ha ein løpande dialog med 
sentera i arbeidet med ein strategi. 

Kap. 252 EUs utdannings- og ungdomsprogram

Post 70 Tilskott

Noreg deltar i EUs program for utdanning, ung-
dom og idrett, Erasmus+ (2014–2020), jf. Innst. 
153 S (2013–2014) og Prop. 43 S (2013–2014). Løy-
vinga på posten dekker utgifter til norsk deltaking 
i programmet. Løyvinga kan også dekke kostna-
der knytte til prosjekt som ennå ikkje er avslutta i 
EU sitt program for livslang læring (LLP), som 
varte frå 2007 til 2013, samt attståande utbetalin-
gar til Erasmus Mundus og Aktiv ungdom.

Erasmus+ gir høve til å delta i samarbeidspro-
sjekt og utveksling i alle land. Programmet omfat-
tar både mobilitet, institusjonssamarbeid, samar-
beid med arbeids- og næringsliv og politikkutvik-
ling. Målgruppa er i hovudsak norske elevar, lær-
lingar, studentar, lærarar og tilsette i utdannings-
systemet, barn og unge, tillitsvalde og tilsette i 
barne- og ungdomsorganisasjonar. Norsk delta-
king vil gi norske skolar, universitet, høgskolar og 
andre aktørar tilgang til eit omfattande nettverk av 
samarbeidspartnarar av høg kvalitet.

Senter for internasjonalisering av utdanning 
(SIU) og Barne-, ungdoms- og familiedirektoratet 
(Bufdir) er nasjonale kontor for Erasmus+. Dei ad-
ministrerer dei midlane som Noreg får tildelt gjen-
nom ein europeisk fordelingsnøkkel. Det er berre 
om lag ti pst. av midlane i Erasmus+ som blir for-
delte sentralt etter konkurranse på europeisk 
nivå. Sjå omtale av SIU under kap. 280 post 50.

Mål for 2017

Målet med den norske deltakinga i Erasmus+ er å 
styrke kvaliteten, relevansen og attraktiviteten til 
det norske utdanningssystemet. Det er òg eit mål 
at elevar, studentar og tilsette ved lærestadene 
skaffar seg internasjonal kompetanse og fagleg ut-
bytte, slik at dei er betre kvalifiserte for eit stadig 
meir internasjonalt samfunns- og næringsliv. Del-
taking i programmet er også ein del av norsk utan-
rikspolitikk. Det er eit mål å sørge for høg kvalitet 
på norske søkarar, og godt tilslag på dei om lag ti 

pst. av midlane som blir delte ut etter konkur-
ranse sentralt i EU. Statistikkgrunnlaget for delta-
kinga må vidareutviklast og bli meir tilgjengeleg. 

Rapport for 2015

Den første utlysingsrunden i Erasmus+ blei gjen-
nomført våren 2014, og dei første prosjekta som 
fekk støtte, starta opp same haust og våren 2015.

Den norske deltakinga i EUs utdanningspro-
gram har lenge hatt eit utviklingspotensial når det 
gjeld utanlandsopphald for norske studentar. For 
2014–15 er tala stabile: frå 1 563 i 2013–14 til 1 559 
i 2014–15.

Kunnskapsdepartementet rettar også merk-
semda mot utanlandsopphald blant tilsette i norsk 
utdanningssektor. I 2015 fekk grunnopplæringa 
støtte til å gjennomføre 1 498 utanlandsopphald – 
297 innanfor skole, 1 146 innanfor fag- og yrkes-
opplæring samt 55 innanfor vaksne si læring. Det 
blei i første halvdel av 2015 gjennomført ei rekke 
informasjonsaktivitetar for å synleggjere verke-
middel for etter- og vidareutdanning av lærarar, 
samt dialogmøte med europeiske søsterkontor og 
kurstilbydarar av etter- og vidareutdanning. Det er 
grunn til å tru at dette på lengre sikt vil føre til 
auka norsk tilslag på desse midlane. I tillegg til 
desse aktivitetane har 375 tilsette deltatt i opplæ-
ringsopphald utanlands. Støtta til lærarmobilitet 
hadde derimot ein tilbakegang frå 390 til 317 mo-
bilitetar. 

For å medverke til auka norsk deltaking i dei 
sentraliserte tiltaka i Erasmus+ (fordelte i Brus-
sel, ikkje av nasjonalkontora) lyser SIU ut midlar 
til prosjektetablering. I 2015 var det stor auke i in-
teressa for dette. Det er naudsynt med langsiktige 
promoteringstiltak, og innsatsen er retta mot en-
keltmiljø, i tillegg til å informere breitt om pro-
gramma. 

Eit nytt grep i Erasmus+ er etableringa av 
«Strategiske partnerskap», som skal støtte fagleg 
samarbeid mellom organisasjonar som jobbar 
innanfor høgre utdanning. Til søknadsrunden i 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

70 Tilskott 437 409 513 780 512 112

Sum kap. 0252 437 409 513 780 512 112

2015 fekk 28 av 67 søknader prosjektstøtte. 
Desse fordeler seg med høvesvis 16 prosjekt på 
skole (inkludert skolepartnarskap), fire prosjekt 
på fag- og yrkesopplæring, seks prosjekt på hø-
gre utdanning og to prosjekt på vaksne si læring. 
Innanfor høgre utdanning har det lykkast å klar-
gjere prioriteringa for tettare samarbeid med ar-
beids- og næringsliv, og det er partnarar herifrå i 
dei fleste prosjekta. Framover vil det bli arbeidd 
målretta for å oppnå ei større fagleg breidde 
(fleire søknader innanfor teknologifag, realfag, 
økonomiske og samfunnsvitskaplege fag), samt 
fleire prosjekt som involverer tunge fagmiljø ved 
utdanningsinstitusjonane. I tillegg trengst pro-
sjekt som satsar på entreprenørskap innanfor 
høgre utdanning.

Innanfor «Skolepartnerskap» er det mogleg å 
søke om enten reine skolepartnarskap eller part-
narskap som involverer også andre aktørar. I 2015 
gjaldt meir enn 90 pst. av søknadene reine skole-
partnarskap. Med tanke på at Erasmus+ har som 
overordna mål at det skal etablerast partnarskap 
mellom partnarar frå ulike nivå og sektorar, er det 
eit mål at også andre norske aktørar i skolesekto-
ren i større grad deltar i Erasmus+-skolepartnar-
skap. Innanfor fag- og yrkesopplæring er det god 
spreiing på type organisasjonar som søker. Temaa 
i søknadene er relevante, og næringslivet er repre-
sentert i fleire av dei tildelte prosjekta. Arbeidet 
med å få fram fleire søknader frå denne sektoren 
bør likevel halde fram. Innanfor vaksenopplæ-
ringa kom det derimot særs sterke søknader, 
noko som gav sterk konkurranse om midlane.

Deltaking av aktørar frå arbeidslivet står sen-
tralt i Erasmus+, for både mobilitet og prosjekt-
samarbeid. Det er etablert ein tett dialog med re-
presentantar og kontaktar for arbeids- og nærings-

livet for å nå denne målgruppa. I tillegg har syn-
leggjering av relevante møteplassar blitt priori-
tert. Arbeidet mot denne målgruppa går på tvers 
av utdanningssektorar. I arbeidet med å pro-
motere praksismobilitet i høgre utdanning er det 
eit særleg potensial for å bruke ordninga for prak-
sis etter avslutta utdanning, men det føreset at in-
stitusjonane legg til rette for auka bruk av ord-
ninga. For å styrke tilrettelegginga har SIU laga ei 
handbok for utdanningsinstitusjonane. I tillegg er 
det dialog med relevante samarbeidspartnarar og 
nettverk. Graden av samarbeid med arbeidslivet 
varierer mellom utdanningssektorar og ordningar. 
I fag- og yrkesopplæring (og til dels vaksne sin læ-
ring) er det lang tradisjon for samarbeid, som det 
er naturleg å føre vidare internasjonalt. For skole-
sektorane er dette samarbeidet mindre etablert, 
men større satsing på blant anna entreprenørskap 
i skolen endrar ein del føresetnader.

I 2015 hadde den «internasjonale dimensjo-
nen» av Erasmus+ dei første utlysingane, som er 
retta mot global mobilitet og kapasitetsbygging 
med land utanfor EU og EØS. Det var tilfredsstil-
lande interesse frå sektoren tatt i betraktning at 
dette er heilt nye tiltak for norske institusjonar. 
Det er likevel her eit uutnytta potensial, særleg 
innanfor kapasitetsbygging. Det har vore få nor-
ske søknader til dei sentraliserte tiltaka i Eras-
mus+. Når det gjeld global mobilitet innanfor hø-
gre utdanning, fekk 18 av totalt 27 søknader støtte 
(67 pst.). Dei mest populære destinasjonslanda 
var Russland, Kina, Canada, India, Brasil og Geor-
gia. SIU har inngått eit tett samarbeid med andre 
skandinaviske søsterkontor for å diskutere og 
finne løysingar på felles utfordringar med å imple-
mentere dette tiltaket.

Kjelde: Senter for internasjonalisering av utdanning (SIU)

Budsjettforslag for 2017

Departementet foreslår å redusere løyvinga som 
dekker Noreg sine kontingentforpliktingar knytte 
til Erasmus+ med 1,7 mill. kroner i 2017.

Det er sett av 11 mill. kroner for å dekke kost-
nadene for fem norske ekspertar på utdannings-
området til Erasmus+.

Kunnskapsdepartementet foreslår å løyve til 
saman 512,1 mill. kroner på posten.

Kap. 253 Folkehøgskolar

Tilskottet til folkehøgskolane er tredelt gjennom 
eit basistilskott, eit elevtilskott og husleigetilskott. 
Basistilskottet er likt for kvar folkehøgskole. Elev-
tilskottet blir fastsett på grunnlag av gjennomsnitt-
leg elevtal for dei tre åra før det føregåande året. 

Tilskott til husleige blir fordelt etter innstilling frå 
Folkehøgskolerådet. I tillegg får fire folkehøgsko-
lar som har ein stor del elevar med redusert funk-
sjonsevne, eit særskilt tilskott for desse elevane. 
Folkehøgskolane gir tilbod om langkurs på 16,5 

Tabell 4.8 Erasmus+ 2014 og 2015

Tiltak Talet på mottatte 
søknader

Innvilga 
søknader

Tildelingsrate 
i pst.

2014 2015 2014 2015 2014 2015

Key Action 1

Vaksenopplæring – tilsettmobilitet ut 7 8 6 6 85 75 

Høgre utdanning –
studentmobilitet ut 47 48 47 48 100 100 

Høgre utdanning – tilsettmobilitet ut 48 48 48 48 100 100 

Skole – tilsettmobilitet ut 59 42 47 33 80 78,5 

Fag- og yrkesopplæring – elev-/lærling-  
og tilsettmobilitet ut 72 60 53 57 74 95 

Key Action 2

Vaksenopplæring –strategiske partnarskap 5 7 2 2 40 28,6 

Høgre utdanning –strategiske partnarskap 17 17 5 6 29 35,3 

Skole – strategiske partnarskap 6 4 3 2 50 50 

Skole – skolepartnarskap 29 31 6 14 20,5 45,2 

Fag- og yrkesopplæring – strategiske  
partnarskap 13 9 6 4 46 44,4 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

70 Tilskott til folkehøgskolar 766 716 791 630 823 259

71 Tilskott til Folkehøgskolerådet 4 683 4 819 4 954

72 Tilskott til Nordiska folkhögskolan 598 615 632

Sum kap. 0253 771 997 797 064 828 845

veker eller meir og kortkurs på minst tolv timar. 
Langkurs er kjerneverksemda til folkehøgsko-
lane, og etter lova skal minst 50 pst. av den samla 
verksemda til kvar skole vere langkurs. Føreseg-
ner om kursordningar, elevrapportering, tilskotts-
modell m.m. er gitt i forskrifta til folkehøgsko-
lelova.

Folkehøgskolane har ikkje eksamen, og elev-
ane bur i internat på skolen. Skolane fastset sitt 
eige verdigrunnlag, og dei har pedagogisk fridom. 
Folkehøgskolane har ulike typar kurs på ei rekke 
område. 

Post 70 Tilskott til folkehøgskolar

Mål for 2017

Målet med tilskottet er å fremme allmenndanning 
og folkeopplysning.

Rapport for 2015

Det er totalt 79 folkehøgskolar spreidde over heile 
landet. Talet inkluderer Nordnorsk Pensjonist-
skole og Norsk senter for seniorutvikling, som 
begge er godkjente som folkehøgskoleliknande 
tiltak og får tilskott etter folkehøgskolelova. Desse 
to skolane har dispensasjon til berre å halde kort-
kurs. Tabellen under viser utviklinga i talet på fol-
kehøgksoleelevar i dei seinare åra. Talet har vore 
ganske stabilt.

Kjelde: Utdanningsdirektoratet

Budsjettforslag for 2017

Kristiansand folkehøgskole blei godkjent for opp-
start i skoleåret 2015–16, og det blei løyvd 
3,4 mill. kroner til skolen i statsbudsjettet for 
2015. Ved ein feil blei ikkje heilårsverknaden lagd 
inn i Saldert budsjett for 2016. Feilen blei retta 
opp i samband med revidert nasjonalbudsjett for 
2016. Dette blir ført vidare i 2017-budsjettet, og 
det gir ein auke av løyvingsforslaget på 
5 mill. kroner i høve til Saldert budsjett 2016. 

Ny folkehøgskole i Mandal – SKAP Kreativ 
Folkehøyskole – er oppretta frå hausten 2016. Det 
er lagt opp til ei gradvis opptrapping av tilskottet 
til skolen over tre år. Løyvinga blir foreslått auka 
med 4,4 mill. kroner som følge av dette. 

Samla foreslår departementet å auke løyvinga 
med 9,5 mill. kroner til 823,3 mill. kroner. 

Post 71 Tilskott til Folkehøgskolerådet

Folkehøgskolerådet er ein interesseorganisasjon 
for folkehøgskolane. Rådet har eit fast sekretariat.

Mål for 2017

Formålet med tilskottet er å medverke til at Folke-
høgskolerådet kan ta hand om fellesoppgåver for 
folkehøgskolane og koordineringsoppgåver for 
Utdanningsdirektoratet. Vidare er det eit mål å 
medverke til at Folkehøgskolerådet kan fremme 
kunnskap om og utvikling av folkehøgskolane. 

Rapport for 2015

Det blei gitt eit tilskott på 4,7 mill. kroner til Folke-
høgskolerådet i 2015. Rådet tok hand om felles-
oppgåver for folkehøgskolane og koordinerings-
oppgåver for Utdanningsdirektoratet, mellom 

Tabell 4.9 Elevtal i folkehøgskolane

2012 2013 2014 2015

Elevar med langkurs (vår og haust) 
(16,5–33 veker) 
Elevar med kortkurs (3 dagar–16 veker)

14 496
18 121

13 948
18 489

13 285
17 710

13 880
17 075

Sum elevar 32 617 32 437 30 995 30 955

Årselevar langkurs
Årselevar kortkurs

6 957
712

6 777
706

6 774
694

7 050
650

Sum årselevar
Sum godkjente årselevar / fastsett elevtal
Tilskottselevar

7 669
7 595
7 304

7 483
7 429
7 570

7 468
7 383
7 654

7 700
7 594
7 583

anna å gi innstilling til fordeling av husleigetilskot-
tet til folkehøgskolane. Rådet bidrog også på ein 
positiv måte til at unge flyktningar som kom til 
landet hausten 2015, får bu på folkehøgskolar. 
Dette er eit godt tiltak for å bidra til integrering.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 72 Tilskott til Nordiska folkhögskolan

Nordiska folkhögskolan i Kungälv blei etablert i 
1947 for å styrke nordisk samkvem. Tilskottet fi-
nansierer utgifter til norske lærarressursar ved 
skolen. 

Mål for 2017

Formålet med tilskottet er å støtte opp under verk-
semda til Nordiska folkhögskolan. Skolen skal 
mellom anna medverke til å utvikle dei skapande 
evnene til elevane og auke solidarisk medverking 
i samfunnsutviklinga i Norden og elles i verda.

Rapport for 2015

Det blei gitt eit tilskott på 598 000 kroner til sko-
len i 2015. Frå 2015 er Nordiska folkhögskolan ei-
naste tilskottsmottakar på posten.

Budsjettforslag for 2017

Departementet foreslår å føre løyvinga vidare på 
same nivå som i 2016.

Kap. 254 Tilskott til vaksenopplæring

Post 70 Tilskott til studieforbund

Livslang læring finn stad på mange arenaer, og 
opplæring i og gjennom frivillig sektor er ein god 
læringsarena for mange vaksne. Gjennom tilskott 
til studieforbund og frivillige organisasjonar øn-
sker regjeringa å legge til rette for at vaksne skal 
få tilgang til fleksibel og brukartilpassa opplæring 
også utanfor det formelle utdanningssystemet. 
Tilskottet medverkar til å finansiere opplæring i 
regi av frivillig sektor, og skal føre til reduserte 
opplæringskostnader for deltakarane. Løyvinga er 
tredelt med eit grunntilskott, eit opplæringstil-
skott og eit tilretteleggingstilskott. Opplæringa 
skjer i regi av 15 landsdekkande studieforbund og 
dei nær 500 medlemsorganisasjonane deira. 
Desse organisasjonane består av frivillige og ide-
elle organisasjonar og har til saman tusenvis av lo-
kallag spreidde over heile landet. Blant desse or-
ganisasjonane er ideelle opplæringstilbydarar, fag-
foreiningar, barne- og ungdomsorganisasjonar, sa-

miske organisasjonar, idrettslag, korps, kor, religi-
øse organisasjonar, og medlemsorganisasjonar for 
personar med nedsett funksjonsevne. Tilskotts-
ordninga blir forvalta av Kompetanse Noreg, tidle-
gare Vox.

Ein mindre del av tilskottet kan nyttast til å re-
fundere kostnader til opplæring i samisk språk 
som blir gjennomført av godkjente studieforbund 
eller nettskolar, jf. forskrift til samelova om rett til 
opplæring i samisk.

Mål for 2017

I samsvar med vaksenopplæringslova skal studie-
forbunda drive opplæringsaktivitet på grunnlag av 
fleire overordna mål, mellom anna å styrke demo-
kratiet gjennom å engasjere og aktivisere medbor-
garar, og styrke kulturelt mangfald. Regjeringa 
meiner det er viktig at tilskottet skal medverke til 
å redusere utanforskap og fremme inkludering 
blant vaksne som treng det.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

70 Tilskott til studieforbund 202 501 208 374 208 374

73 Tilskott til vaksenopplæringsorganisasjonar 12 402 12 762 13 119

Sum kap. 0254 214 903 221 136 221 493

Rapport for 2015

Det var i alt 15 studieforbund som var godkjente 
etter krava i vaksenopplæringslova og fekk tilskott 
i 2015. Studieforbunda står fritt i val av innhald i 
og nivå på opplæringa. Den største delen av opp-
læringa er av ikkje-formell art. Nær 50 pst. av 
samla tilskott i 2015 gjekk til dei tre største studie-
forbunda (Studieforbundet Folkeuniversitetet, 
Studieforbundet Funkis og Musikkens Studiefor-
bund). Talet på timar med tilretteleggingstilskott 
er gått litt ned frå 2014 og utgjorde i 2015 vel 14 
pst. Størstedelen går til studieforbundet Funkis.

Aktiviteten i studieforbunda har samla vore 
stabil sidan 2011, men det er betydelege årlege va-
riasjonar for einskilde forbund. Alle 15 studiefor-
bunda som fekk tilskott i 2015, har rapportert akti-
vitet til Statistisk sentralbyrå (SSB) for dette året. 

Studieforbunda arrangerte i alt 44 672 kurs i 2015, 
ein auke på 1,6 pst. frå 2014. Talet på deltakarar 
var 507 909, ein nedgang på 3,6 pst. frå 2014. Talet 
på kurstimar har halde seg relativt stabilt i perio-
den 2010 til 2015. I 2015 var talet på kurstimar 
1 390 852, som er om lag det same nivået som i 
2011.

43 pst. av kursdeltakarane var 50 år eller eldre, 
medan 14–29-åringar utgjorde 27 pst. av deltaka-
rane. Auken i deltakartalet er i den yngste alders-
gruppa. Som i tidlegare år er det flest kvinner som 
deltar i kursa til studieforbunda. Kurs i emne-
gruppa estetiske fag og handverksfag er framleis 
mest populære, og her er musikkfag den største 
emnegruppa. Rapporteringa til SSB viser ein stor 
auke i talet på deltakarar til kurs med tilbod om of-
fentleg eksamen i 2015. 

Kjelde: Statistisk sentralbyrå (SSB)

Studieforbunda skal i årsmeldinga si rapportere om 
dei seks overordna måla som er fastsette i vaksen-
opplæringslova § 4. For å få ei heilskapleg rapporte-
ring utvikla Vox i 2012 ein felles mal for rapporte-
ringa. Rapportane er framleis svært ulike i innhald, 
kvalitet og omfang. Samla synest det som studiefor-
bunda har lagt mindre vekt på målrapporteringa for 
2015 enn for tidlegare år. Rapportane viser at fleire 
studieforbund utarbeider sine eigne handlings-
planar som bygger på dei overordna måla, og at dei 
arbeider godt med å gjere dei kjente i sin eigen or-
ganisasjon. Som for tidlegare år viser rapporteringa 
for 2015 at det er vanskeleg for studieforbunda å 
rapportere konkret i høve til dei generelle målfor-
muleringane i vaksenopplæringslova § 4. 

Budsjettforslag for 2017

Kunnskapsdepartementet har gjennom 2016 vore 
i dialog med Voksenopplæringsforbundet (VOFO) 
om innrettinga på og kriterier for tilskottsord-
ninga, jf. Innst. 12 S (2015–2016). Departementet 
vil komme attende til saka. Kunnskapsdeparte-
mentet foreslår å føre løyvinga vidare på same no-
minelle nivå som i 2016. 

Post 71 Tilskott til nettskolar

Tilskottet til nettskolar blei avvikla frå og med 
2015.

Post 72 Tilskott til studiesenter

Tilskottet har vore øyremerkt Studiesenteret 
Finnsnes AS og Studiesenteret.no.

Tilskottet til dei to studiesentera over kap. 254 
post 72 blei avvikla frå og med 2015. Tilskottet til 
Studiesenteret Finnsnes blei frå og med 2015 
løyvt frå Universitetet i Tromsø – Noregs arktiske 
universitet, over kap. 260 post 50.

Post 73 Tilskott til 
vaksenopplæringsorganisasjonar

Fleksibel utdanning Norge (FuN) og Voksenopp-
læringsforbundet (VOFO) er fellesorgana for dei 
offentleg godkjente nettskolane og studiefor-
bunda. Organisasjonane utfører fellesoppgåver for 
medlemsorganisasjonane knytte til aktivitetsrap-
portering frå nettskolar og studieforbund og bruk 
av statstilskott. Kunnskapsdepartementet har de-

Tabell 4.10 Aktivitet og deltaking i studieforbunda, 2010–15

2010 2011 2012 2013 2014 2015

Deltakarar 504 000 471 000 478 000 493 200 509 724 507 909

Kurs 40 200 42 600 42 400 43 000 43 956 44 672

Kurstimar 1 310 000 1 400 000 1 350 000 1 352 500 1 384 796 1 390 852

legert forvaltninga av tilskottsordninga til Kompe-
tanse Noreg, tidlegare Vox. Tilskottet blir fastsett 
etter årleg søknad og rapportering frå organisasjo-
nane.

Mål for 2017

FuN og VOFO skal arbeide for auka kunnskap om 
og utvikling av vaksenopplæring som blir gitt 
gjennom medlemsorganisasjonane. Tilskottsord-
ninga skal medverke til drifta av fellesorgana slik 
at dei kan gjere nettskolane og studieforbunda be-
tre i stand til å tilby vaksne fleksibel og brukartil-
passa opplæring av høg kvalitet og god dokumen-
tasjon av aktiviteten.

Rapport for 2015

Fleksibel utdanning Norge (FuN) har til saman 
42 medlemmer på feltet fleksibel utdanning og 
digitale læringsformer. Blant desse er 18 god-
kjente nettskolar, 14 høgskolar og universitet og 
fire fylkeskommunale nettskolar. Dei andre seks 
er Studiesenteret.no, Læringsnettverket Attfø-
ringsbedriftene, DigForsk AS og tre private føre-
tak. Etter at utviklingsmidlane til nettskolane fall 

bort frå og med 2015, har FuN starta arbeidet 
med eit samla oversyn over utviklingsarbeid inn-
anfor digitale læringsformer og arbeidet med å 
lage ein katalog over utdanningstilbod på nettet. 
«Kvalitetsnormer for nettbasert utdanning», som 
nå er samstemte med NOKUT sitt kvalitetsar-
beid for fagskolane og høgre utdanning, blei i 
2015 omsett og utgitt på engelsk. FuN er aktiv i 
fleire norske og internasjonale utviklingsprosjekt 
om fjernundervisning og fleksibel utdanning. 
Nettskolane sin aktivitetsrapportering til SSB 
har fått betre kvalitet frå 2015. 

Voksenopplæringsforbundet (VOFO) er inte-
resseorganisasjon for dei 15 godkjente studiefor-
bunda. Alle studieforbunda rapporterer studieak-
tiviteten sin til SSB gjennom eit felles kursadmi-
nistrasjonsprogram for studieforbunda (KursAd-
min), og VOFO kvalitetssikrar denne rapporte-
ringa. Eit fåtal av studieforbunda bruker 
KursAdmin som primærløysing for kursadminis-
trasjonen sin. 

Budsjettforslag for 2017

Departementet foreslår å føre løyvinga vidare på 
same nivå som i 2016.

Kap. 255 Tilskott til freds- og menneskerettssenter

Freds- og menneskerettssentera er stiftelsar som 
arbeider med dokumentasjon av, forsking på og 
formidling innanfor områda demokrati, fred og 
menneskerettar, fangehistorie og folkemord.

Tilskottsforvaltninga under kapitlet er dele-
gert til Kompetanse Noreg, tidlegare Vox, med 
unntak av post 75 Det europeiske Wergelandsen-
teret, som får tilskott direkte frå departementet.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

70 Senter for studier av Holocaust og livssyns-
minoriteter 31 166 32 070 32 968

71 Falstadsenteret 18 111 18 636 19 158

72 Stiftelsen Arkivet 8 768 25 522 11 434

73 Nansen Fredssenter 5 870 6 040 6 209

74 Narviksenteret 37 532 5 737 6 898

75 Det europeiske Wergelandsenteret 7 875 8 103 8 976

76 Raftostiftelsen 4 846 4 987 5 127

Sum kap. 0255 114 168 101 095 90 770

Post 70 Senter for studier av Holocaust og 
livssynsminoriteter

Mål for 2017

Målet med tilskottet er at Senter for studier av Ho-
locaust og livssynsminoriteter (HL-senteret) kan 
drive forsking, dokumentasjon, undervisning og 
formidling på områda Holocaust, folkemord, mi-
noritetsspørsmål og menneskerettar. Tilskottet 
skal særleg medverke til at senteret kan tilby eit 
godt opplæringstilbod om fred og menneskerettar 
til barn og unge.

Rapport for 2015

HL-senteret tok imot i alt 17 697 besøkande i 2015. 
Det er ein auke på 18 pst. frå 2014. Av desse var 
6 499 barn og unge. Senteret har i 2015 ført vidare 
det fleirårige skoleutviklingsprosjektet Demokra-
tisk beredskap mot rasisme og antisemittisme, der ti 
skolar deltok. 

I samarbeid med Universitetet i Oslo har HL-
senteret også gjennomført ein open foredrags-
serie med tittelen Et ufritt Norge. Krig og okkupa-
sjon 70 år etter. Foredragsserien hadde stor 
publikumsoppslutning. Senteret har markert den 
internasjonale Holocaustdagen og leidd juryen, 
og har administrert arbeidet med Benjamin-
prisen. 

HL-senteret har halde fram med forskingsar-
beidet innanfor fagområda sine og byrja arbeidet 
med ei befolkningsundersøking om holdningar til 
jødar og andre minoritetar. Forskingsprosjekta 
ved senteret inkluderer mellom anna Demokrati-
ets institusjoner i møte med en nazistisk okkupa-
sjonsmakt. Norge i et komparativt perspektiv. 

HL-senteret har medverka til Handlingsplan 
mot antisemittisme og utarbeidd Å bli dem kvitt, en 
rapport om norske rom og holocaust. 

HL-senteret har arrangert nasjonale og inter-
nasjonale konferansar og seminar innanfor sente-
rets temaområde. Foredrag, konsertar og andre 
arrangement har hatt auka publikumsoppslutning 
i 2015, og for å gjere foredraga ved senteret lettare 
tilgjengelege for allmenta strøymer senteret frå og 
med 2015 alle foredrag. 

HL-senteret har arbeida vidare med planane 
om eit tilbygg, for å betre oppfylle alle delar av sitt 
mandat.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 71 Falstadsenteret

Mål for 2017

Målet med tilskottet er å medverke til at Falstad-
senteret kan drive eit opplærings- og dokumenta-
sjonssenter om fangehistorie frå den andre verds-
krigen, og fremme kunnskap om demokrati, hu-
manitær folkerett og menneskerettane. Tilskottet 
skal særleg medverke til at senteret kan tilby eit 
godt opplæringstilbod om fred og menneskerettar 
til barn og unge.

Rapport for 2015

I 2015 hadde Falstadsenteret 12 006 besøkande. 
Av dette var 6 314 elevar i grunnopplæringa. Elev-
talet auka med tolv pst. samanlikna med året før, 
og besøkstala frå universitet og høgskolar viser 
også stor auke. Utvikling av metodar for undervis-
ning i menneskerettar og demokratiopplæring har 
vore ei prioritert oppgåve i 2015. Undervisningstil-
bodet omfattar eit fire timars opplegg om historia 
til Falstad, fangehistorie, menneskerettar og de-
mokrati. 

Undervisning er kjerneaktiviteten ved sente-
ret, og Prosjekt Falstad Minnelandskap er eit tverr-
fagleg, fleirårig dokumentasjons- og formidlings-
prosjekt som skal styrke det pedagogiske tilbodet 
og gi dei besøkande meir kunnskap om det tidle-
gare leirområdet. Forskings- og dokumentasjons-
verksemda i 2015 har i hovudsak vore knytt til 
krigsgraver, fangeregister og tidsvitnemateriale. 
Forskings- og utviklingsarbeid om undervisning i 
menneskerettar har vore eit viktig satsingsom-
råde også i 2015.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 72 Stiftelsen Arkivet

Mål for 2017

Målet med tilskottet er at Stiftelsen Arkivet i Kristi-
ansand skal vere eit informasjons- og dokumenta-
sjonssenter om krigshistoria, folkeretten og men-
neskerettane, og eit senter for demokrati og fredss-
kapande arbeid. Tilskottet skal særleg medverke til 
at stiftelsen kan tilby eit godt opplæringstilbod om 
fred og menneskerettar til barn og unge.

Rapport for 2015

7 801 elevar, studentar, lærarar og andre har i 
2015 vore med på ulike undervisningsopplegg ved 
Stiftelsen Arkivet, med tema som rasisme, men-
neskerettar og jødeforfølging, ein auke på 1 152 
frå 2014. 4 176 elevar med lærarar var på omvising 
i Gestapokjellaren. Alt i alt hadde senteret om lag 
9 000 besøkande i 2015. 

Senteret samarbeider med Universitetet i Ag-
der om to doktorgradsprosjekt, eitt om kinoen som 
konfliktarena under den andre verdskrigen, og eitt 
om krigsseglarane. Arbeidet med å utvikle eit na-
sjonalt register over krigsseglarane er nå i gang. 

Stiftelsen Arkivet var i 2015 arena for fleire kul-
turtiltak, arrangement og markeringar av mellom 
anna Holocaustdagen, frigjeringsdagen, russer-
fangane sin dag og krigsseglarane sin dag. 

Stiftelsen har i 2015 arbeidd vidare med å ut-
vikle biblioteket sitt, arkivet sitt og utstillinga si, 
og med å førebu ei fornying og utbygging av lo-
kala stiftelsen held til i.

Budsjettforslag for 2017

I samband med Stortingets handsaming av stats-
budsjettet for 2016 fekk Stiftelsen Arkivet ein auke 
i løyvinga på 1,5 mill. kroner for å etablere eit na-
sjonalt register over krigsseglarane, jf. Innst. 12 S 
(2015–2016) frå Kyrkje-, utdannings- og forskings-
komiteen:

«Komiteen mener historien om krigsseilerne 
er en viktig del av vår nære historie. Et krigss-
eilersenter som formidler forskningsbasert 
kunnskap, dokumentasjon og krigsseilerinfor-
masjon vil være viktig kunnskap for kom-
mende generasjoner og etterkommere av 
krigsseilerne.»

Stiftelsen Arkivet fekk vidare ein auke i driftsløy-
vinga på 0,6 mill. kroner i samband med Stortin-
gets handsaming av revidert nasjonalbudsjett 
2016, jf. Innst. 400 S (2015–2016).

Kunnskapsdepartementet foreslår å gjere au-
ken varig, slik at samla løyving til senteret blir 
11,4 mill. kroner.

Post 73 Nansen Fredssenter

Mål for 2017

Målet med tilskottet er å medverke til at Nansen 
Fredssenter kan tilby kurs og opplæring og drive 
dokumentasjon og formidling for å fremme arbei-
det for dialog, fred, menneskerettar og forsoning 

som eit alternativ eller supplement til opplæring 
ved andre institusjonar.

Rapport for 2015

I 2015 hadde Nansen Fredssenter 4 300 besø-
kande. Av dette var 909 barn og unge. Nansen 
Fredssenter har etablert kontaktflater nasjonalt 
og internasjonalt, og har i 2015 samarbeidd med 
ei rekke aktørar innanfor satsingsområda til sente-
ret. Fredssenteret har gjennomført kurs i dialog- 
og konflikthandtering, medverka i den nasjonale 
dugnaden for å møte den nye flyktningsituasjonen 
og medverka i debattar og møte. Kursa har vore 
haldne i Noreg og i dei landa der senteret har eta-
blert kontakt med offentlege eller private aktørar 
på området. Målet har vore å medverke til å 
styrke det sivile samfunnet og grasrotorganisasjo-
nar og med dette medverke til freds- og 
forsoningsprosessar i konfliktfylte område. Aktivi-
tetane til senteret har i 2015 i hovudsak omfatta 
område og organisasjonar på Balkan, Ukraina og 
einskilde land i Midtausten.

Budsjettforslag for 2017

Departementet foreslår å føre løyvinga vidare på 
same nivå som i 2016.

Post 74 Narviksenteret

Mål for 2017

Målet med tilskottet er at Narviksenteret – nord-
norsk stiftelse for historieformidling, menneske-
rettigheter og fredsbygging, kan fremme kunn-
skap om og forståing for fred og menneskerettar 
gjennom dokumentasjon og formidling av mellom 
anna nordnorsk krigs- og okkupasjonshistorie. 
Tilskottet skal særleg medverke til at senteret kan 
tilby eit godt opplæringstilbod om fred og men-
neskerettar til barn og unge.

Rapport for 2015

Narviksenteret har i 2015 drive formidlingsaktivi-
tet i form av seminar og konferansar, foredrag og 
utstillingar. Om lag 23 500 personar har besøkt 
Narviksenteret i 2015. Av desse var 3 500 elevar i 
grunnopplæringa. Det har også blitt arrangert pe-
dagogiske opplegg for studentgrupper frå univer-
sitet og høgskolar. 

Senteret har halde fram med arbeidet med do-
kumentasjon av krigsminne. Senteret har også i 
2015 hatt eit nært samarbeid med Røde Kors, og 
har også samarbeidd med ei rekke andre institu-

sjonar, blant andre dei to universiteta i landsdelen, 
UiT – Noregs arktiske universitet og Universitetet 
i Nordland (nå Nord universitet). Senteret har òg 
medverka i eit program støtta av Erasmus+ og Ak-
tiv Ungdom.

Narviksenteret fekk i 2013 og 2014 tilsegn om 
totalt 92,8 mill. kroner til nye lokale for senteret i 
eit næringsbygg på Narvik Torv. I 2015 løyvde 
Stortinget 25,3 mill. kroner for å dekke attståande 
tilsegner av totalsummen. Senteret fekk òg 
2 mill. kroner til inventar og nye utstillingar i sam-
band med det nye bygget. 

Budsjettforslag for 2017

Narviksenteret flytte våren 2016 inn i dei nye lo-
kala på Narvik Torv, og den nye utstillinga blei of-
fisielt opna i august 2016. Kunnskapsdepartemen-
tet foreslår å auke driftsløyvinga til senteret med 
1 mill. kroner for å sette senteret i stand til å drifte 
dei nye lokala gjennom eit heilt driftsår, slik at 
samla løyving på posten blir 6,9 mill. kroner.

Post 75 Det europeiske Wergelandsenteret

Det europeiske Wergelandsenteret samarbeider 
med Europarådet om opplæring i interkulturell 
forståing, menneskerettar og aktivt medborgar-
skap, jf. Innst. S. nr. 9 (2008–2009) og 
St.prp. nr. 86 (2007–2008). 

Mål for 2017

Målet med tilskottet er at Wergelandsenteret kan 
vere eit ressurssenter for opplæring på dei nem-
nde områda og tilby opplæring til ulike målgrup-
per på utdanningsfeltet, til dømes lærarutdanna-
rar, lærarar, rektorar, forskarar og politikkutfor-
marar.

Rapport for 2015

Om lag 2 200 lærarar, rektorar og andre personar 
deltok direkte i program, prosjekt og aktivitetar 
som blei gjennomførte av Wergelandsenteret i 
2015. I tillegg deltok nær 27 000 personar i lokale 
prosjekt som ei oppfølging av programmet til sen-
teret. Til saman har Wergelandsenteret dermed 
nådd ut til om lag 30 000 personar i 2015. 

I 2015 arrangerte Wergelandsenteret for sjette 
gong Regional Summer Academies i Polen, for 
fjerde gong i Montenegro, og for første gong i Bal-
tikum. Regional Summer Academies er eit tilbod 
om opplæring i demokrati og menneskerettar for 
skolar og opplæringsmiljø rundt om i Europa, 

med støtte frå Utanriksdepartementet. Opplæ-
ringsseminara blir arrangerte i samarbeid med 
Europarådet og polske, montenegrinske og bal-
tiske myndigheiter, med deltakarar frå fleire euro-
peiske land. I tråd med Wergelandsenteret si mål-
setting om å nå ut til fleire land blei det også ar-
rangert nasjonale variantar av Summer Acade-
mies for første gong i Hellas og i Kosovo. Werge-
landsenteret har også i 2015 hatt auka aktivitet 
retta mot diskriminering, hatprat, rasisme og anti-
semittisme. Senteret har mellom anna medverka i 
oppfølginga av regjeringa sin handlingsplan mot 
valdeleg ekstremisme og radikalisering.

I 2015 har senteret oppgradert kommunika-
sjonskanalane sine og formidlingsarbeidet sitt. 
Nett-tenestene til senteret har nådd ut til fleire 
personar og blir stadig viktigare som verkemiddel 
for å nå ulike aktørar som er opptatte av opplæring 
i demokratisk medborgarskap.

Budsjettforslag for 2017

Senteret flytte våren 2016 til nye lokale i Oslo sen-
trum etter opphør av eksisterande leigeavtale. Dei 
nye lokala er òg betre eigna for å ta imot besøk, 
som er ein viktig del av verksemda ved senteret. 
Departementet foreslår å auke driftsløyvinga med 
0,6 mill. kroner i samband med flyttinga, og fore-
slår ei samla løyving på posten på 9 mill. kroner.

Post 76 Raftostiftelsen

Mål for 2017

Målet med tilskottet er å medverke til at elevar, 
studentar, lærarar og andre grupper blir tilbydde 
eit godt opplæringstilbod om menneskerettane 
gjennom Raftostiftelsen.

Rapport for 2015

Raftostiftelsen har i 2015 gitt opplæring i mennes-
kerettar og demokrati til 2 659 elevar i grunnsko-
len. Dette er ein auke på 24 pst. frå 2014. I løpet av 
året har Raftostiftelsen vidareutvikla dei fem un-
dervisningspakkene sine med ulike tema og 
starta arbeidet med internasjonalisering av under-
visninga. Stiftinga har også halde to lærarkurs.

Raftoprisen for 2015 blei gitt til presten Ismael 
Morenoi Coto, betre kjent som Padre Melo, frå 
Honduras, for kampen hans for menneskerettar i 
eit land prega av ekstrem vald. I 2015 har arbeidet 
til Raftostiftelsen vore konsentrert om mellom 
anna det moralske ansvaret til næringslivet og 
kampen for ytringsfridom og mot hatefulle 
ytringar.

Budsjettforslag for 2017

Departementet foreslår å føre løyvinga vidare på 
same nivå som i 2016.

Kap. 256 Kompetanse Noreg

Post 01 Driftsutgifter og post 21 Særskilde 
driftsutgifter

Vox, nasjonalt fagorgan for kompetansepolitikk 
bør ha eit namn som tydelegare kommuniserer re-
gjeringa sine ambisjonar på det kompetansepoli-
tiske feltet, i lys av omstillingsbehov og endringar 
i arbeidslivet som krev kompetansepåfyll. Kunn-
skapsdepartementet har derfor bestemt at nam-
net endrast til Kompetanse Norge/Kompetanse 
Noreg.

Kompetanse Noreg vidareførast som det na-
sjonale kompetansepolitiske fagorganet, og det 
høyrer inn under Kunnskapsdepartementet.

Kompetanse Noreg har ansvaret for å forvalte 
tilskott til vaksenopplæring som blir gitte av studie-
forbunda, og tilskott til vaksenopplæringsorganisa-
sjonar, jf. kap. 254, tilskott til freds- og menneske-
rettssentera, jf. kap. 255, tilskott til Kompetanse-
pluss-programma, jf. kap. 257, nokre av dei prosjekt-
midlane som blir løyvde over kap. 258 post 21, og 
tilskott til karriererettleiing, jf. kap. 258 post 60. 

Nasjonal eining for karriererettleiing er plas-
sert i Kompetanse Noreg, og har ansvaret for å ut-
vikle og koordinere rettleiingsfeltet i Noreg.

Kompetanse Noreg er sekretariat for Nasjo-
nalt fagskoleråd. 

På oppdrag frå Justis- og beredskapsdeparte-
mentet har Kompetanse Noreg det faglege og pe-
dagogiske ansvaret for innhaldet i opplæringa i 
norsk og samfunnskunnskap for vaksne innvan-
drarar. 

Mål for 2017

Det er eit mål at fleire vaksne tar del i utdanning 
og opplæring, at kompetansen til befolkninga blir 

brukt betre, og at det er kvalitet i opplærings- og 
utdanningstilbodet til vaksne. Kompetanse Noreg 
skal medverke til at befolkninga utviklar og tar i 
bruk den kompetansen samfunnet treng.

Kompetanse Noreg skal vere ein pådrivar for 
ein heilskapleg og effektiv kompetansepolitikk. I 
det ligg det at Kompetanse Noreg skal gi kunn-
skapsbaserte innspel til kompetansepolitikken, 
løfte fram kompetansepolitiske problemstillingar 
på ulike arenaer, og samarbeide med relevante ak-
tørar om utvikling av idear, forslag og ordningar.

Gjennom Nasjonal eining for karriererettleiing 
har Kompetanse Noreg som mål å auke tilgangen 
til tenestene, styrke kvaliteten på karriererettlei-
inga og medverke til likeverdige tilbod for alle 
gjennom heile livet og i alle livssituasjonar.

Rapport for 2015

Vox har i 2015 utvikla ein ny strategisk plan og 
gjennomført ei omorganisering for å støtte opp 
under den kompetansepolitiske satsinga regje-
ringa har lagt opp til i Meld. St. 16 (2015–2016) 
Fra utenforskap til ny sjanse. Samordnet innsats for 
voksnes læring. Vox har medverka i arbeidet med 
stortingsmeldinga med faglege innspel baserte på 
deira eigne og andre sine undersøkingar. Vox har 
jobba for å vise at det kompetansepolitiske arbei-
det handlar om felles innsats og verkemiddel for å 
betre omstillingsevna til samfunnet og den 
einskilde, og for å få fleire i arbeid. Kunnskapsde-
partementet er nøgd med at Vox gjennom kartleg-
gingar og brukarundersøkingar synleggjer eit ar-
beidslivsperspektiv som er relevant for politikkut-
viklinga, og som støttar opp under prioriteringane 
til regjeringa.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 49 506 53 333 61 640

21 Særskilde driftsutgifter 15 172 11 310 11 544

Sum kap. 0256 64 678 64 643 73 184

Frå september 2015 har Vox vore sekretariat 
for Kunnskapsdepartementet i arbeidet med å ut-
vikle ein nasjonal kompetansepolitisk strategi. 
Samarbeid med andre aktørar har stått sentralt i 
2015, og Vox har prioritert samarbeidet med par-
tane i arbeidslivet. 

Vox har gjennomført ei rekke utgreiingar i 
2015. På oppdrag frå Kunnskapsdepartementet 
har Vox mellom anna undersøkt behovet for 
norskopplæring blant tilsette i arbeidslivet. Vidare 
har Vox levert ein rapport som beskriv korleis an-
dre land organiserer arbeidet sitt med framtidige 
kompetansebehov. Vox har levert to rapportar om 
effektar av Program for basiskompetanse i arbeids-
livet (BKA) og ført vidare arbeidet med nasjonale 
brukarundersøkingar ved dei fylkesvise karriere-
sentera. Rapportane er omtalte under dei respek-
tive fagkapitla, jf. kap. 257 og kap. 258.

Vox har vidareutvikla statistikkbanken over ut-
danning og læring hos dei vaksne. Statistikken 
blir oppdatert fortløpande gjennom heile året. I 
2015 publiserte Vox for første gong tal frå 
Lærevilkårsmonitoren og Arbeidskraftundersø-
kinga (AKU). 

Nasjonalt fagskoleråd har i 2015 særleg ar-
beidd med å synleggjere fagskolane og med å 
fremme kvalitet i fagskoleutdanninga.

Vox har i 2015 medverka til kunnskapsgrunn-
lag for karriererettleiingsutvalet. I samband med 
auka tilstrøyming av flyktningar til Noreg har ar-
beidet med karriererettleiing for innvandrarar 
blitt prioritert. Vox har i 2015 leidd eit arbeid med 
å utforme felles etiske retningslinjer for dei fylkes-
vise karrieresentera. 

Vox har ei tverrsektoriell rolle på området real-
kompetansevurdering. I 2015 har Vox mellom 
anna publisert ein rapport frå fire pilotprosjekt om 

fritaksordningar i universitets- og høgskolesekto-
ren. Vox har også gitt innspel til oppdateringa av 
European Guidelines for validating non-formal and 
informal learning samt til oppdatering av den nor-
ske tilstandsrapporten til European Inventory on 
Validation.

Budsjettforslag for 2017

Kunnskapsdepartementet foreslår ein auke på 
2 mill. kroner for å følge opp arbeid med integre-
ring omtalt i Meld. St. 16 (2015–2016) og 
Meld St. 30 (2015–2016) Fra mottak til arbeidsliv – 
en effektiv integreringspolitikk, særleg arbeid et 
med eit system for kartlegging av kompetanse 
hos flyktningar. 

Departementet foreslår at kap. 256 post 01 blir 
reduserert med 70 000 kroner som følge av gevin-
star ved overgangen til digital post til innbyggarar 
og næringsliv, jf. omtale i hovudinnleiinga. Vidare 
er løyvinga på post 21 foreslått redusert med 
0,3 mill. kroner. Dette kjem i tillegg til den årlege 
reduksjonen som følger av avbyråkratiserings- og 
effektiviseringsreforma.

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. For Kompetanse Noreg medfører dette 
ein samla auke på kap. 256 post 01 og 21 med 
5,5 mill. kroner. Sjå hovudinnleiinga for nærare 
omtale. 

Departementet foreslår ei samla løyving på ka-
pitlet på 73,2 mill. kroner.

Departementet foreslår at løyvinga på post 01 
kan overskridast mot tilsvarande meirinntekter 
under kap. 3256 post 02, jf. forslag til vedtak II 
nr. 1.

Kap. 3256 Kompetanse Noreg

Inntektene på post 01 kjem frå oppdragsverksemd 
ved Kompetanse Noreg. Inntektene på post 02 
kjem frå salsinntekter og refusjonar.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Inntekter frå oppdrag 11 447 11 225 11 482

02 Salsinntekter o.a. 2 192 346 354

Sum kap. 3256 13 639 11 571 11 836

Kap. 257 Kompetansepluss

Program for basiskompetanse i arbeidslivet (BKA) 
blei oppretta i 2006 for å styrke grunnleggande 
dugleikar hos vaksne og trygge tilknytinga deira til 
arbeidslivet. Bedrifter og offentlege verksemder 
kan søke om tilskott både til motivasjonsarbeid og 
til opplæring i grunnleggande dugleikar.

Frå 2015 har regjeringa lagt til rette for at dei 
frivillige organisasjonane òg kan stå for både re-
kruttering av deltakarar og sjølve opplæringa 
gjennom ein ny komponent, Program for basiskom-
petanse i frivilligheita (BKF). 

I samband med handsaminga av revidert na-
sjonalbudsjett for 2016 blei namna på BKA og 
BKF endra, og dei nye namna er frå 2017 Kompe-
tansepluss arbeid og Kompetansepluss frivilligheit. 

Kompetanse Noreg, tidlegare Vox, forvaltar 
ordninga. 

Post 21 Særskilde driftsutgifter, kan 
overførast, kan nyttast under post 70

Mål for 2017

Løyvinga skal nyttast til å utvikle Kompetansepluss-
programmet, slik at fleire vaksne med svake grunn-
leggande dugleikar blir motiverte for og kan få opp-
læring, og sikre at opplæringa held høg kvalitet. 

Løyvinga skal òg nyttast til å gjere administre-
ringa av programmet best mogleg og auke kvalite-
ten på dei tilboda som blir gitte. Løyvinga skal òg 
kunne nyttast til forsøk som kan gjere Kompetan-
sepluss-programmet betre i stand til å svare på 
kompetansebehova i arbeidslivet. Ein mindre del 
av løyvinga skal gå til å utvikle modellar for samar-
beid mellom Nav, fylkeskommunar og verksem-
der, slik at fleire arbeidssøkarar kan få opplæring i 
grunnleggande dugleikar.

Rapport for 2015

Det er til ei kvar tid i gang over 1 000 aktive pro-
sjekt gjennom Kompetansepluss-programmet. Vox 

arbeider kontinuerleg med å effektivisere forvalt-
ninga av og styrke kvaliteten i Kompetansepluss-
opplæringa. 

I 2015 blei det starta ei prøveordning med ei 
treårs godkjenningsordning av tilbydarar i Kompe-
tansepluss-programmet. Denne prøveordninga har 
ei løpande søknadshandsaming og ingen søknads-
fristar. Tilbydarar må oppfylle kriterium som er 
fastsette for å få godkjenning. Mellom anna må sø-
karane ha vore tilbydarar av Kompetansepluss-pro-
grammet i minst to år og ha eit pedagogisk miljø. 
Den faglege og administrative gjennomførings-
evna blir vurdert før godkjenning blir gitt. 32 tilby-
darar fekk godkjenning etter desse kriteria. Tilby-
darar som har fått godkjenning, har høve til å søke 
om ei rammetilsegn der godkjente tilbydarar kan 
starte Kompetansepluss-prosjekt innanfor ei tildelt 
ramme. 14 tilbydarar fekk slik godkjenning i 2015.

Det blei òg gjennomført tre seminar i 2015 der 
tilbydarane fekk orientering om oppstarting av 
prosjekt, fristar for rapportering, rammer for det 
faglege innhaldet og praktiske sider ved gjennom-
føringa av prosjekta. 

Frå og med 2015 omfatta både Kompetanse-
pluss arbeid og Kompetansepluss frivilligheit kurs i 
munnleg norsk. Av dei godkjente prosjekta i Kom-
petansepluss arbeid var 60 pst. kurs i munnleg 
norsk. For Kompetansepluss frivilligheit var talet 
58 pst. Vox har i 2015 kartlagt effektar av Kompe-
tansepluss arbeid-opplæring i munnleg norsk. 
Denne kartlegginga viste at nyskapinga gir posi-
tive effektar for deltakarane, men at det er eit po-
tensial for større utbytte av kursa. Kartlegginga 
viste òg noko variasjon frå bransje til bransje. 

Vox publiserte i 2015 rapporten Norsk på ar-
beidsplassen. Rapporten er eit resultat av ei kart-
legging Vox har gjort i samarbeid med Byggenæ-
ringens Landsforening, Norsk Industri og Felles-
forbundet. Rapporten viser at det er behov for 
norskopplæring av arbeidsinnvandrarar i byg-
genæringa og industrien. Det er grunn til å tru at 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

21 Særskilde driftsutgifter, kan overførast, kan nyttast 
under post 70 5 218 5 306 5 760

70 Tilskott, kan overførast 131 717 157 818 162 237

Sum kap. 0257 136 935 163 124 167 997

situasjonen er lik i andre næringar òg. Frå 2016 
kan det derfor bli gitt opplæring i grunnleggande 
norsk som ein av dugleikane.

Kunnskapsdepartementet er nøgd med at pro-
grammet når målgruppa. Departementet er òg 
nøgd med at Vox har ført vidare arbeidet sitt med 
å betre kvaliteten i tilboda og å gjere handsaminga 
av ordninga best mogleg. 

Budsjettforslag for 2017

Departementet foreslår ein auke på 0,3 mill. kro-
ner som følge av forenkla modell for premiebeta-
ling til Statens pensjonskasse (SPK), jf. omtale i 
hovudinnleiinga.

Departementet foreslår å løyve 5,8 mill. kroner 
på posten.

Post 70 Tilskott, kan overførast

Mål for 2017

Målet med programmet Kompetansepluss arbeid
er at fleire kan ta del i opplæring og utdanning, og 
at færre fell ut av arbeidslivet på grunn av mang-
lande dugleikar. Kompetansepluss arbeid skal gi 
vaksne arbeidstakarar høve til å styrke dei grunn-
leggande dugleikane sine i lesing, skriving, rek-
ning, IKT og munnleg norsk. Tilskottsordninga 
skal òg styrke opplæringa i grunnleggande norsk. 
Opplæringa i Kompetansepluss arbeid skal vere 
praksisnær og knytt til arbeidssituasjonen til delt-
akarane. Opplæringa skal òg halde høg kvalitet og 
vere tilpassa behova til dei vaksne, slik at ho gir 
ein positiv effekt for den einskilde.

For å inkludere fleire målgrupper i opplæringa 
er ordninga utvida med Kompetansepluss frivillig-
heit. Formålet med deltaking i denne opplæringa 
kan òg vere å få grunnleggande dugleikar som gir 
høve til auka deltaking i samfunnet og liknande, i 
tillegg til å styrke høvet til å delta i arbeidslivet. 

Det er eit mål å nå ulike bransjar gjennom pro-
gramma særleg dei som sysselset arbeidskraft med 
låg utdanning og er konjunkturutsette. Program-
met skal nå små og mellomstore verksemder. 

Rapport for 2015

Sidan Kompetansepluss arbeid-ordninga starta, har 
den årlege løyvinga til programmet over kap. 257 
post 70 auka frå 14,5 mill. kroner i 2006 til 
161,9 mill. kroner i 2015.

Det kom inn 651 søknader om midlar til utly-
singa for 2015. Omsøkt beløp var 200,7 mill. kroner. 
Totalt fekk 561 søknader stønad med til saman 
161,9 mill. kroner. 78 pst. av søkarane var tilbyda-
rar, mot 54 pst. i 2014. Dei resterande søkarane var 
offentlege og private verksemder. I dei siste åra har 
det blitt fleire tilbydarar som søker om midlar til 
Kompetansepluss arbeid.

Frå 2015 blei opplæring i grunnleggande 
dugleikar i munnleg norsk tatt inn i hovudutly-
singa for Kompetansepluss arbeid. Det kom inn 357 
søknader der grunnleggande dugleikar i munnleg 
norsk var ein del av opplæringa. 334 av desse fekk 
støtte. Ved tilleggsutlysinga i 2014 var tilsvarande 
tal 189 søknader og 172 som fekk tildelt midlar.

Første halvår av 2015 lyste Vox ut 
4 mill. kroner i forprosjektmidlar for å gjere søka-
rane betre i stand til å styrke søknadene i hovud-
utlysinga. For å stimulere til tiltak som skal med-
verke til at eldre arbeidstakarar ikkje blir støytte 
ut av arbeidslivet på grunn av svake grunnleg-
gande dugleikar, blei det i utlysinga av prosjekt-
midlar oppmoda spesielt til å levere forprosjekt 
som tar sikte på opplæring i grunnleggande digi-
tale dugleikar for seniorar i arbeidslivet. Av dei 
161 forprosjekta som fekk stønad, hadde 63 pst. 
også seniorar som målgruppe. 

1 Tabellen omfattar søknader og tildelingar knytte til ordinær utlysing og særskilde satsingar. Deltakartala har tidlegare vore ba-
serte på alle innmelde deltakarar, mens dei i år er baserte på innmelde deltakarar på faktisk haldne kurs. Deltakartal for 2015 og 
2016 er ikkje klare. Tildelt beløp er for dei siste åra betydeleg høgre enn løyvinga på posten, finansiert med overføring frå tidle-
gare års løyving. 

Kjelder: Kompetanse Noreg, Statistikkbanken

Midlar til Kompetansepluss frivilligheit blei utlyste 
og tildelte første gong hausten 2015. I programmet 
Kompetansepluss frivilligheit kan ein søke om mid-
lar til opplæring i dei grunnleggande dugleikane 
lesing, skriving, rekning, IKT og munnleg norsk. 

Det kom inn 121 søknader, og omsøkt beløp 
var 38,9 mill. kroner. Totalt fekk 45 prosjekt tildelt 
til saman 10 mill. kroner. Prosjekta fordelte seg på 
25 søkarar. Forventa tal på deltakarar var til sa-
man 1 300. 

Dei fleste prosjekta som fekk stønad gjennom Kom-
petansepluss frivilligheit, omfatta meir enn éin 
grunnleggande dugleik, og alle dugleikane er 
representerte. Tabell 1.7 viser fordeling av prosjekt 
etter dugleik. I dei fleste tilfella var prosjekta eit 
samarbeid med lokale frivillige organisasjonar, slik 
at dei 45 godkjente søknadene omfatta aktivitet i 
om lag like mange frivillige organisasjonar.

Budsjettforslag for 2017

Departementet viser til oppmodingsvedtak nr. 
440.5, 12. januar 2016, jf. Dok 8:37 S (2015–2016). 

«Vurdere å styrke programmet for basiskom-
petanse i arbeidslivet (BKA), for å bedre lese- 

og skriveferdigheter både blant unge og inn-
vandrere.»

Kompetansepluss-programma blei styrka med ei 
eingongsløyving i samband med revidert nasjonal-
budsjett 2016, jf. Prop 122 S (2015–2016) og 
Innst. 400 S (2015–2016). Departementet valde for 
Kompetansepluss arbeid å foreslå ei særskild ut-
lysing på 15 mill. kroner i dei fylka som er hardast 
råka av arbeidsløyse på Sør- og Vestlandet. Kompe-
tansepluss frivilligheit blei styrka med 5 mill. kro-
ner, slik at den samla utlysinga for 2016 og 2017 er 
på 25 mill. kroner.

Departementet foreslår å løyve 162,2 mill. kro-
ner på posten.

Tabell 4.11 Kompetansepluss arbeid (tidlegare BKA), 2006–161

2006 2007 2008 2009 2010 2011 2012 2013 2014 2015 2016

Omsøkt  
beløp,  
i mill. kroner 85,5 78,2 122,5 142,4 169,4 197,6 190,6 182,7 186,2 200,7 280,3

Tildelt beløp,  
i mill. kroner 14,5 20,0 31,6 68,6 80,8 93,4 107,7 104,3 141,9 161,9 208,2

Talet på  
søknader 167 208 282 339 345 410 503 461 600 651 893

Talet på inn-
vilga søknader 65 70 99 214 209 250 370 348 503 560 683

Talet på  
deltakarar 1 205 817 2 095 5 091 6 999 7 527 8 688 7 729 10 604

Tabell 4.12 Kompetansepluss frivilligheit (tidlegare BKF) etter dugleik, i pst.

Dugleik Prosjektsøknader Innvilga prosjekt

Lesing og skriving 36 73 

Rekning 14 29 

Digitale dugleikar 50 71 

Munnlege dugleikar 31 58 

Kap. 258 Tiltak for livslang læring

Post 01 Driftsutgifter og post 21 Særskilde 
driftsutgifter, kan nyttast under post 01

Departementet vil nytte løyvingane over kap. 258 
postane 01 og 21 til tiltak for livslang læring, og til 
statistikk, dokumentasjon, analysar og forsking 
som kan medverke til politikkutvikling på heile 
ansvarsområdet til departementet, med særskild 
prioritering av læring blant vaksne.

Mål for 2017

Målet med løyvingane er å utvikle vidare tiltak og 
satsingar for vaksne med svake grunnleggande 
dugleikar og auke innsatsen for betre utnytting av 
kompetansen hos alle vaksne til nytte for norsk ar-
beids- og næringsliv. I tillegg er det eit mål å få be-
tre oversikt over kompetansebehova i Noreg fram-
over.

Rapport for 2015

Kompetansepolitikken
Organisation for Economic Co-operation and 
Development (OECD) peikte i rapporten sin 
Skills Strategy Action Report frå 2014 på at Noreg 
treng å få meir systematisk kunnskap om behova 
for kompetanse framover for å unngå kompetan-
seubalanse både nasjonalt og regionalt. Kunn-
skapsdepartementet starta hausten 2013 opp eit 
prosjekt som i ein treårsperiode skal arbeide 
med å utvikle eit overordna system for analyse, 
dialog og formidling av dei framtidige kompetan-
sebehova i Noreg. Prosjektet er finansiert med ei 
løyving over kap. 258 post 21. Arbeidet blei ført 
vidare i 2015, jf. omtale under tilstandsvurdering 
i kategoriinnleiinga. 

For å følge opp tilrådingane frå OECD og 
skape større heilskap i arbeidet med den norske 
kompetansepolitikken starta Kunnskapsdeparte-

mentet i 2014 eit arbeid med ein nasjonal strategi 
for kompetansepolitikken. Strategien blir utforma 
i samarbeid med Arbeids- og sosialdepartementet, 
Nærings- og fiskeridepartementet, Barne- og like-
stillingsdepartementet, Kommunal- og moderni-
seringsdepartementet og Finansdepartementet, 
og i dialog med partane i arbeidslivet. I 2015 blei 
den første av fem temakonferansar med partane i 
arbeidslivet arrangert, med tema omstilling og 
målretta læring i arbeidet. 

Kunnskapsdepartementet har i 2015 òg gitt 
midlar til eit prosjekt der fem fylkeskommunar 
skulle kartlegge behov for kompetanse i deira re-
gionar framover. Formålet med prosjektet er å 
styrke kunnskapsgrunnlaget til fylkeskommu-
nane for å betre balansen mellom tilbod og etter-
spørsel etter kompetent arbeidskraft i deira eigen 
region – på kort og på lengre sikt. 

Vox leverte i 2015 tre rapportar med forslag til 
korleis ein kan utvikle og etablere eit verktøy for 
kartlegging av dei grunnleggande dugleikane til 
vaksne. Forslaga blei vurderte og omtalte i Meld. 
St. 16 (2015–2016) Fra utenforskap til ny sjanse. 
Samordnet innsats for voksnes læring. Rapportane 
dannar grunnlag for vidare arbeid med kartleg-
gingsverktøy i 2016, jf. omtale under Strategiar og 
tiltak i kategoriinnleiinga. 

Det er eit stort behov for betring av vaksenpe-
dagogikken og for kompetanseutvikling hos læra-
rar som underviser vaksne. Dette blei kartlagt 
gjennom rapporten Voksenlærernes kompetanse og 
kompetansebehov, som Vox publiserte i 2015. Vox 
fekk ei løyving på 5 mill. kroner til dette, og har 
samarbeidd med fylkesmannsembeta, fylkeskom-
munane og Voksenopplæringsforbundet om etter-
utdanningskurs for vaksenlærarar innanfor tema 
som vaksenpedagogikk og norskopplæring. I til-
legg har Vox arrangert kurs for Kompetansepluss-
lærarar og kurs retta mot vaksenlærarar generelt. 
I alt har rundt 2 100 lærarar deltatt på kurs. Det 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 4 991 4 895 4 994

21 Særskilde driftsutgifter, kan nyttast under post 01 60 387 91 834 97 639

60 Tilskott til karriererettleiing 30 710 31 858 32 734

Sum kap. 0258 96 088 128 587 135 367



2016–2017 Prop. 1 S 151
Kunnskapsdepartementet
har òg vore eit samarbeid med Universitetet i 
Stavanger og Høgskolen i Buskerud og Vestfold 
om vidareutdanning for lærarar som underviser 
vaksne i grunnleggande dugleikar. Om lag 30 lær-
arar gjennomførte slik utdanning våren 2015, 19 
deltakarar med stipend frå Vox.

Det er stor etterspørsel blant vaksenlærarar et-
ter materiell om metodar for læringa til vaksne, 
med ei dreiing frå papir til nettressursar. Vox har i 
2015 vidareutvikla digitale læringsressursar med 
vekt på praksisnær opplæring knytt til Kompetan-
sepluss og andre yrkesnære opplæringsarenaer. 

Tilskott til skolering av tillitsvalde i kompetan-
seutvikling har sidan våren 2013 vore gitt til 25 
prosjekt med i alt 250 deltakarar frå tolv fylke, 
pluss Svalbard. Av desse fekk seks prosjekt med 
om lag 50 deltakarar støtte i 2015. Ordninga blei 
evaluert i 2015. Konklusjonane var at ho i nokon 
grad bidrar til kompetanseheving hos tilsette, 
men at det varierer i ulike delar av arbeidslivet, og 
ikkje når dei som treng det mest.

Norsk arbeidsliv treng fleire faglærte arbeida-
rar. Vox leverte i 2015 sluttrapport frå første runde 
med forsøk med fagbrev på jobb, retta mot 
ufaglærte med helsefagarbeid og barne- og 
ungdomsarbeid. I rapporten foreslår Vox mellom 
anna ein tredje veg til fagbrev for vaksne 
ufaglærte som er i arbeid, men som ikkje har til-
strekkeleg arbeidspraksis til å kunne ta fagbrev 
etter praksiskandidatordninga. Ni fylkeskommu-
nar fekk hausten 2014 tilskott for å medverke til at 
fleire vaksne ufaglærte tar fagbrev i service-, 
transport- og primærnæringane. Vox følger pro-
sjekta ut 2016 og departementet tar sikte på at 
dette blir ei varig ordning, jf. Meld. St. 16 (2015-
2016).

Nordlandsforskning leverte våren 2015 ei eva-
luering av opplæring i grunnleggande dugleikar 
gjennom kriminalomsorga. Rapporten Det er de 
små skrittene som teller – Økt kunnskap om praksis-
nær opplæring i grunnleggende ferdigheter i krimi-
nalomsorgen viser gode resultat gjennom dei pro-
sjekta Vox har støtta. Han peiker på positive erfa-
ringar med praksisnær opplæring, der innsette 
har fått trening i grunnleggande dugleikar gjen-
nom arbeid i fengsla. 

Nasjonalt kvalifikasjonsrammeverk for livslang 
læring (NKR) blei fastsett i 2011, og nivåa i NKR 
blei i 2014 kopla til nivåa i det europeiske kvalifi-
kasjonsrammeverket for livslang læring (EQF). 
Ein mindre del av løyvinga på post 21 har i 2015 
vore nytta til å styrke NOKUT som Nasjonalt kon-
taktpunkt for EQF. 

Delar av løyvinga på postane har i 2015 vore 
nytta til drift av eit ekspertutval som har greidd ut 

framtidas karriererettleiing. Departementet har 
hatt ansvaret for sekretariatet til utvalet. Utvalet 
leverte rapporten sin den 25. april 2016.

Mastergradsutdanninga i karriererettleiing ved 
Høgskolen i Lillehammer og Høgskolen i Buske-
rud og Vestfold starta opp hausten 2014. Vox har 
følgt opp prosessen med etableringa av master-
gradsutdanninga. Vox har på bakgrunn av søknad 
frå høgskolane gitt eit tilskott på 1 mill. kroner til 
forsking og styrking av fagmiljøa i 2015.

Kunnskapsdepartementet ved Vox har ei fag-
leg, tverrsektoriell rolle når det gjeld realkompe-
tansevurdering. Vox har i 2015 følgt opp fritak-
svurderingar i universitets- og høgskolesektoren 
ved å publisere ein rapport frå fire pilotprosjekt 
om fritaksvurderingar.

Kunnskapsdepartementet har i 2015 arbeidd 
for å utvikle kunnskapsgrunnlaget på kompetan-
sefeltet. Det blei løyvd midlar til den øyremerkte 
satsinga på forsking om vaksne si læring gjennom 
utdanningsprogrammet FINNUT i Noregs for-
skingsråd. Vox har òg utarbeidd fleire rapportar 
som styrker kunnskapen om vaksne si læring. 

Utdanningsforsking og andre formål

Kunnskapssenter for utdanning skal ha oversyn 
over og formidle nasjonal og internasjonal for-
sking som kan gi innsikt i kva som medverkar til 
kvalitet i utdanninga og opplæringa. Senteret opna 
offisielt i 2013. I 2015 utarbeidde senteret mellom 
anna systematiske kunnskapsoversyn om fråfall i 
vidaregåande opplæring og overgang frå barne-
hage til skole, og ei forskingsoppsummering om 
evnerike elevar og elevar med stort læringspoten-
sial. Senteret har blitt evaluert i 2016.

Ein del av utdanningsforskingsprogrammet 
FINNUT, inkludert forsking på vaksne si læring, 
har blitt finansiert over denne posten, jf. omtale 
under Strategiar og tiltak i kategoriinnleiinga.

Delar av løyvinga har blitt nytta til arbeid med 
utdanningsforsking og utdanningsstatistikk i 
OECD.

Ein del av løyvingane på posten har gått til å 
følge opp og kvalitetssikre byggeprosessen ved 
Narviksenteret, jf. omtale under kap. 255 post 74.

Budsjettforslag for 2017

Departementet foreslår ei løyving på 
102,6 mill. kroner i 2017.

Regjeringa la våren 2016 fram 
Meld. St. 16 (2015–2016) Fra utenforskap til ny 
sjanse. Samordnet innsats for voksnes læring. Mel-
dinga har ei rekke tiltak for vaksne med svake 

grunnleggande dugleikar og låg kompetanse, som 
har auka risiko for å falle ut av utdanning og ar-
beidsliv, eller for ikkje å komme i arbeid. Ein 
større del av løyvinga på post 21 vil i 2017 bli nytta 
til utvikling, forsøk, etablering og dokumentasjon 
av tiltak i samband med meldinga, jf. omtale under 
Strategiar og tiltak i kategoriinnleiinga.

Ansvar og oppgåver fordelte på svært mange 
aktørar er ei av hovudutfordringane for vaksen-
opplæringa. Livssituasjon og bustad, heller enn in-
dividuelle behov, vil i mange tilfelle avgjere kva for 
tilbod kvar einskild mottar. Spreiing av gode erfa-
ringar vil kunne medverke til at fleire får nytte av 
gode løysingar. Kompetanse Noreg, tidligare Vox, 
vil i 2017 bruke midlar til vidare spreiing av vel-
lykka forsøk og pilotar til aktørar som har eit an-
svar for opplæring av vaksne, mellom anna kom-
munar, fylkeskommunar, Nav, kriminalomsorga, 
fylkesmennene, behandlingsinstitusjonar, frivil-
lige organisasjonar og andre som arbeider med 
vaksne.

For å stimulere til universell utforming av digi-
tale læremiddel for vaksne vil Kompetanse Noreg 
i 2017 lyse ut midlar til formålet.

Mange vaksne treng ei kartlegging av dei 
grunnleggande dugleikane sine for å komme vi-
dare i opplæring og få ei varig tilknyting til ar-
beidslivet. Kunnskapsdepartementet har derfor 
gitt Kompetanse Noreg i oppdrag å etablere eit 
slikt verktøy, i samarbeid med andre etatar som 
arbeider med målgruppene. Oppdraget ses i sam-
band med forsøk med førebuande vaksenopplæ-
ring, det vil seie ei modulstrukturert opplæring på 
grunnskolenivå og forsøk med modulstrukturert 
opplæring innanfor einskilde lærefag i fag- og yr-
kesopplæringa. Kompetanse Noreg og Utdan-
ningsdirektoratet administrerer forsøka.

Departementet foreslår om lag 60 mill. kroner 
til desse prosjekta og oppfølging av ulike tiltak i 
meldinga i 2017.

For å auke kvaliteten i vaksenopplæringa har 
Kompetanse Noreg i perioden 2013–16 utvikla og 
sett i gang lokale tilbod om etterutdanning for lær-
arar og andre som underviser i vaksenopplæ-
ringa. Departementet foreslår å vidareføre ei løy-
ving på 5 mill. kroner til arbeidet i 2017.

Kunnskapsdepartementet har i 2016 leidd ar-
beidet med ein nasjonal strategi for kompetanse-
politikken for å følge opp tilrådingane frå OECD. 
Målet med strategien skal vere å medverke til god 
kompetanse i arbeidslivet gjennom tilgang på kva-
lifisert arbeidskraft og målretta læring i arbeidsli-
vet. Delar av løyvinga på kap. 258 post 21 vil 
kunne bli nytta til å følge opp strategien.

Regjeringa vil opprette eit kompetansebehovs-
utval, med representantar for forskingsmiljøa, de-
partementa og partane i arbeidslivet. Utvalet skal 
samle og analysere kjeldemateriale, og legge til 
rette for ei tilpassa og meir målretta formidling av 
resultata til ulike målgrupper. Departementet vil i 
2017 nytte ein del av løyvinga til arbeidet i utvalet 
og til sekretariatet for utvalet.

Direktiv 2005/36/EF om godkjenning av yr-
keskvalifikasjonar (yrkeskvalifikasjonsdirektivet) 
omfattar EØS-borgarar som vil praktisere eit regu-
lert yrke i eit anna EØS-land. I Noreg er om lag 
170 lovregulerte yrke omfatta av direktivet. Direk-
tiv 2005/36/EF blei modernisert ved direktiv 
2013/55/EU i 2015. Endringane blir i Noreg gjen-
nomførte gjennom lov om godkjenning av yrkes-
kvalifikasjonar, Prop. 139 L (2015–2016) Lov om 
godkjenning av yrkeskvalifikasjoner (yrkeskvalifika-
sjonsloven), og gir nye avgjerder når det gjeld pro-
fesjonskort for utvalde yrke, varslingsmekanis-
mar, elektroniske søknader og delvis tilgang til 
yrke. Ein del av løyvinga vil i 2017 gå til dette ar-
beidet.

NOU 2016: 7 om karriererettleiing er på høy-
ring hausten 2016, jf. omtale under Strategiar og 
tiltak. Deler av løyvinga på post 21 vil kunne gå til 
å følge opp rapporten og høyringsfråsegna. De-
partementet foreslår å føre vidare løyvinga på 
1 mill. kroner til å styrke forskinga og fagmiljøa 
innanfor karriererettleiing. 

Delar av løyvinga vil gå til å følge opp og vida-
reutvikle arbeidet med realkompetansevurdering 
og kvalifikasjonar frå ikkje-formell læring.

I 2015 blei eit fagmiljø for læringsanalyse eta-
blert ved Universitetet i Bergen, jf. omtale under 
Strategiar og tiltak. Kunnskapsdepartementet 
foreslår å føre vidare løyvinga til fagmiljøet i 2017.

Delar av løyvinga vil i 2017 gå til Kunnskaps-
senter for utdanning, jf. omtale under Strategiar 
og tiltak.

Kunnskapsdepartementet vil i 2017 nytte ein 
del av løyvinga til å styrke kunnskapsgrunnlaget 
om vaksnes læring og kompetansepolitikken gjen-
nom oppdragsforsking. Departementet vil òg 
nytte ein mindre del av løyvinga til utviklingsopp-
gåver innanfor kompetansepolitikken og utdan-
ningsforskinga.

Departementet foreslår ein auke på 1,1 mill. 
kroner som følge av at regjeringa frå 2017 innfører 
ein forenkla modell for premiebetaling til Statens 
pensjonskasse (SPK). Sjå hovudinnleiinga for 
nærare omtale.

Departementet vil la delar av løyvinga bli for-
valta av Kompetanse Noreg.

Post 60 Tilskott til karriererettleiing

For å medverke til at alle unge og vaksne skal ha 
eit tilbod om karriererettleiing, har Kunnskapsde-
partementet gjennom tilskottsmidlar stimulert til 
etablering av fylkesvise partnarskap for karriere-
rettleiing. Partnarskapa skal medverke til å ut-
vikle tenestetilbodet og til samarbeid mellom 
ulike rettleiingsaktørar lokalt. Oppretting og ut-
vikling av karrieresenter i fylka er ei viktig målset-
ting for partnarskapa. Karrieresentera skal tilby 
karriererettleiing til alle vaksne over 19 år. I til-
legg skal dei vere faglege ressurssenter for rettlei-
arar i Nav og i grunnopplæringa. Dei fleste karrie-
resentera er samlokaliserte med andre institusjo-
nar, som Nav, vidaregåande skolar eller vaksen-
opplæringssenter. I tillegg til det tilskottet som 
går frå denne posten til fylkeskommunane via 
Kompetanse Noreg, tidlegare Vox, får karriere-
sentera finansiering frå fylkeskommunane, Nav 
og kommunane.

Mål for 2017

Formålet med tilskottsordninga er å utvikle og 
opprette fylkesvise karrieresenter med tilbod til 
alle vaksne over 19 år, slik at karriererettleiing er 
tilgjengeleg for alle, og slik at vaksne kan ta gode 
val knytte til utdanning og arbeid. Tilskottet til dei 
fylkesvise partnarskapa for karriererettleiing skal 
medverke til å styrke samarbeidet mellom rettlei-
ingsaktørane lokalt, heve kvaliteten og medverke 
til at unge og vaksne over heile landet får tilgang 
til karriererettleiing.

Rapport for 2015

Dei fylkesvise partnarskapa for karriererettleiing 
er mottakarar av tilskotta, som blir administrerte 

av den einskilde fylkeskommunen. I dag har alle 
fylke utanom Oslo partnarskap for karriererettlei-
ing. I 2015 har det blitt oppretta eit karrieresenter 
i Sør-Trøndelag, og det er nå karrieresenter i 16 
av 19 fylke. Til saman er det 38 karrieresenter i 
desse fylka. I løpet av 2016 vil det òg bli oppretta 
eit karrieresenter i Finnmark. Det er til dels store 
skilnader mellom fylka når det gjeld både omfan-
get av og innhaldet i aktiviteten. Vox har derfor 
halde fram med tiltak for å gjere tilbodet meir like-
verdig og kvalitativt godt i heile landet. Karriere-
sentera har frå 1. januar 2015 registrert informa-
sjon om brukarane og tenestetilboda sine og skal 
frå 2016 årleg rapportere denne informasjonen til 
Vox. Årsrapporteringa frå karrieresentera vil gi 
ein nasjonal statistikk om aktiviteten ved sentera 
og medverke til å gjere tilbodet om karriererettlei-
ing synleg for befolkninga og avgjerdstakarar. I til-
legg vil statistikken kunne nyttast ved dei 
einskilde sentera. 

I 2015 har det også blitt etablert felles etiske 
retningslinjer for dei fylkesvise karrieresentera. 
Retningslinjene er i bruk frå 2016. 

I 2015 utgjorde tilskottet 30,7 mill. kroner. Av 
dette var 28 mill. kroner grunntilskott og 
3 mill. kroner stimuleringstilskott. I 2015 fekk 15 
fylke grunntilskott og fem fylke stimuleringstil-
skott. Eit fylke fekk stimuleringstilskott som blei 
tilbakeført da fylket ikkje hadde kapasitet til å 
gjennomføre utviklingsprosjektet.

Budsjettforslag for 2017

Departementet foreslår å føre løyvinga vidare på 
same nivå som i 2016.

Programkategori 07.60 Høgre utdanning og fagskoleutdanning

Utgifter under programkategori 07.60 fordelte på kapittel

Inntekter under programkategori 07.60 fordelte på kapittel

Innleiing

Kunnskap og kompetanse er dei viktigaste faktor-
ane for å møte dei store samfunnsutfordringane, 
utvikle og ta i bruk nye teknologiar, auke norsk 
produktivitet og konkurransekraft og for å utvikle 
den enkelte. Høg kvalitet i forsking og høgre ut-
danning legg grunnlaget for omstilling og framti-
dig velferd og verdiskaping. Dette er bakgrunnen 
for at regjeringa har lagt fram langsiktige planar og 
ambisjonar for auka kvalitet i utdanning og for-
sking i Meld. St. 7 (2014–2015) Langtidsplan for 
forskning og høyere utdanning 2015–2024 og 
Meld. St. 18 (2014–2015) Konsentrasjon for kvalitet. 
Strukturreform i universitets- og høyskolesektoren. 

Regjeringa legg fram ei stortingsmelding om 
fagskoleutdanning hausten 2016. Meldinga vil 
blant anna ta for seg plasseringa til fagskolane i ut-
danningssystemet, kvalitet i fagskoleutdanninga, 
overgangsordningar mellom fagskole og universi-
tet og høgskole, finansiering av fagskolane og for-
valtning av fagskolane og fagskolesektoren.

Regjeringa legg fram ei stortingsmelding om 
kvalitet i høgre utdanning tidleg 2017. 

Kunnskapsdepartementet har sett følgande 
fire mål for forsking, høgre utdanning og fagskole-
utdanning, jf. figur 1.2 i hovudinnleiinga, som byg-
ger opp under dei langsiktige ambisjonane for 
sektoren: 
– høg kvalitet i utdanning og forsking 

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

260 Universitet og høgskolar 31 078 729 32 623 575 34 416 051 5,5

270 Internasjonal mobilitet og sosiale  
formål for studentar 555 228 821 950 746 986 -9,1

276 Fagskoleutdanning 66 747 68 683 108 460 57,9

280 Felles einingar 499 075 522 104 598 481 14,6

281 Felles tiltak for universitet og høg-
skolar 388 985 567 975 594 916 4,7

Sum kategori 07.60 32 588 764 34 604 287 36 464 894 5,4

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

3280 Felles einingar 3 507 1 326 1 357 2,3

3281 Felles tiltak for universitet  
og høgskolar 10 10 0,0

Sum kategori 07.60 3 507 1 336 1 367 2,3

– forsking og utdanning for velferd, verdiskaping 
og omstilling

– god tilgang til utdanning
– effektiv, mangfaldig og solid høgre utdannings-

sektor og forskingssystem

Tilstandsvurderinga for universitets- og høgskole-
sektoren er i kategoriomtalen strukturert etter 
desse måla. For meir utfyllande informasjon, sjå 
tilstandsrapporten for høgre utdanning som er ut-
arbeidd av Kunnskapsdepartementet i 2016.

Tilstandsvurdering av fagskolesektoren er om-
talt under kap. 276. For meir utfyllande informa-
sjon, sjå tilstandsrapporten som er utarbeidd av 
departementet i 2016 for fagskoleutdanning. 

Hovudprioriteringar for 2017 

Regjeringa innfører femårige grunnskolelærarut-
danningar på mastergradsnivå frå 2017. Regje-
ringa foreslår totalt 252,4 mill. kroner for å sikre 
god implementering av dei nye grunnskolelærar-
utdanningane. Av desse midlane er 150 mill. kro-
ner nye i 2017.

Regjeringa ønsker å styrke fagskolesektoren 
og foreslår totalt 57,9 mill. kroner til utviklings-
midlar i 2017. Midlane vil blant anna gå til tiltak 
for å heve kvaliteten i fagskolane, vidareutvikling 
av dagens utdanningstilbod og utvikling av nye et-
terspurde utdanningstilbod. Midlane vil òg bli 
brukte til sektorovergripande tiltak, som til dømes 
utreiingar og evalueringar. Midlane kan sjåast i sa-
manheng med stortingsmeldinga om fagskoleut-
danning og blir foreslått fordelte over kap. 276 
post 01 og post 70 og kap. 281 post 01. 

Finansieringssystemet for universitet og hø-
skolar er eit styringsverkemiddel som skal bidra 
til at institusjonane når fastsette mål. I Prop. 1 S 
(2015–2016) for Kunnskapsdepartementet gjorde 
regjeringa greie for kva for indikatorar den resul-
tatbaserte delen av finansieringssystemet for uni-
versitet og høgskolar skal ha frå 2017. I statsbud-
sjettet for 2017 foreslår regjeringa insentivstyrken 
på indikatorane og implementering av endringane 
i finansieringssystemet. 

Kunnskapsdepartementet foreslår 66,8 mill. 
kroner til vidareføring og opptrapping av studie-
plassar for å følge opp revidert nasjonalbudsjett 
for 2016, jf. Innst. 400 S (2015–2016), der det blei 
vedtatt 590 nye studieplassar. 

I Meld. St. 7 (2014–2015) Langtidsplan for 
forskning og høyere utdanning 2015–2024 lanserte 
regjeringa ein opptrappingsplan for 500 nye re-
krutteringsstillingar innan 2018. Regjeringa fore-
slår 48,1 mill. kroner til 120 nye rekrutteringsstil-

lingar i 2017. Med dette forslaget vil 492 av dei 500 
rekrutteringsstillingane vere finansierte. Midlane 
til rekrutteringsstillingane blir tildelte universitet 
og høgskolar, ordningane for nærings-ph.d. og of-
fentleg sektor-ph.d. og instituttsektoren. Midlane 
blir foreslåtte fordelte over kap. 260 postane 50 og 
70, kap. 281 post 50 og kap. 285 post 53 under pro-
gramkategori 07.70 Forsking. 

Regjeringa har lagt til grunn ei samla framtidig 
campusløysing for Noregs teknisk-naturvit-
skaplege universitet (NTNU) i området rundt 
Gløshaugen. Regjeringa foreslår 20 mill. kroner til 
vidare planlegging av campus NTNU. 

Regjeringa foreslår 10 mill. kroner til prosjek-
tering av nytt klinikkbygg for Odontologisk fakul-
tet ved Universitetet i Oslo og 5 mill. kroner til 
prosjektering av bygg for Tromsø museum – 
Universitetsmuseet ved Universitetet i Tromsø – 
Noregs arktiske universitet. Midlane blir fore-
slåtte over budsjettet til Kommunal- og moderni-
seringsdepartementet.

Gode studentvelferdstilbod er viktige for å 
kunne ta høgre utdanning. Regjeringa vil halde 
fram med satsinga på studentbustader i 2017 og 
foreslår å føre vidare nivået frå 2016 på tilsegn om 
tilskott til 2 200 nye studenthybeleiningar. 

Departementet foreslår 39,8 mill. kroner for å 
styrke kapasiteten til NOKUT for godkjenning av 
utanlandsk utdanning. Av desse midlane er 
10 mill. kroner ei eingongsløyving i 2017. 

Departementet foreslår totalt 5,4 mill. kroner 
til utvikling av kompletterande studietilbod og 
60 nye studieplassar til kompletterande utdanning.

Tilstandsvurdering 

Mål: Høg kvalitet i utdanning og forsking 

Regjeringa vil at utdannings- og forskingsmiljøa i 
Noreg skal ha høg kvalitet, og at fleire norske for-
skings- og utdanningsmiljø skal hevde seg inter-
nasjonalt. 

Utdannings- og forskingsmiljø 

Fleire evalueringar og indikatorar peiker på at det 
er ei positiv utvikling i utdannings- og forskings-
miljøa i Noreg. Studiebarometeret til NOKUT og 
kandidatundersøkingane til Nordisk institutt for 
studier av innovasjon, forskning og utdanning 
(NIFU) viser at studentane er godt nøgde med 
kvaliteten på studieprogramma, men variasjonen 
er framleis for stor. Stadig fleire studentar gjen-
nomfører på normert tid. Likevel meiner Kunn-
skapsdepartementet at det er nødvendig å ha hø-

gre ambisjonar og halde fram med arbeidet med å 
tilpasse utdanningane til eit samfunn i endring. 

I strukturmeldinga peikte regjeringa på at for 
mange små, sårbare fagmiljø og spreidde utdan-
ningstilbod var ei utfordring for kvaliteten. I arbei-
det med å følge opp strukturreforma har fleire 
statlege og nokre private institusjonar slått seg sa-
man frå og med 2016, eller har vedtatt samanslå-
ing frå og med 2017. Som del av fusjonsproses-
sane gjennomgår institusjonane fagområda og ak-
tivitetane sine for å konsolidere og skape gode og 
solide fagmiljø. 

I tråd med forslag i strukturmeldinga fast-
sette Kunnskapsdepartementet våren 2016 
endringar i forskrifta om kvalitetssikring og kva-
litetsutvikling i høgre utdanning og fagskole-
utdanning. Endringane medfører skjerpa krav til 
fagmiljø på mastergrads- og doktorgradsstudium 
og for akkreditering som vitskapleg høgskole og 
universitet. NOKUT skal fastsette forskrift om 
utfyllande krav til fagmiljøet og resultat i fag-
miljøet. Kunnskapsdepartementet meiner 
endringane samla vil medverke til sterkare og 
meir profilerte fagmiljø og slik auke kvaliteten i 
utdanning og forsking. 

Gjennomføringa i norsk høgre utdanning har 
blitt betre i dei seinare åra, sjølv om Noreg ligg lå-
gare enn gjennomsnittet i OECD. 58 pst. av dei 
studentane som starta høgre utdanning i 2001, 
hadde fullført ein grad i 2011. Av dei som starta i 
2006, hadde 63 pst. oppnådd ein grad i løpet av 
åtte år. Det er særleg dei unge studentane som i 
større grad nå fullfører. Om lag 43 pst. av både 
bachelor- og mastergradsstudentane gjennom-
førte studia på normert tid i 2015. 

Det har òg vore betring i dei siste åra når det 
gjeld gjennomstrøyminga i doktorgradsutdan-
ninga, men måla er ikkje nådde. I dei siste fem åra 
har delen kandidatar som har disputert innan 
seks år, vore om lag 65 pst., mens dei nasjonale 
måla varierer frå 75 pst. til 85 pst. avhengig av fag-
område. Låg gjennomstrøyming kan ha ulike årsa-
ker, og noko fråfall er rimeleg å forvente. Gjen-
nomstrøyminga er likevel for låg, og dette inneber 
ein kostnad for den enkelte og for samfunnet. 
Kunnskapsdepartementet meiner at institusjo-
nane må halde fram med arbeidet med å betre 
gjennomstrøyminga og redusere fråfallet i doktor-
gradsutdanninga. 

Studiebarometeret viser at studentane meiner 
dei får for lite kunnskap om vitskapleg arbeidsme-
tode og forsking, og at dei etterlyser betre oppføl-
ging frå dei fagleg tilsette. Gjennom innspela til 
den kommande stortingsmeldinga om kvalitet i 
høgre utdanning har institusjonane vist fram 

mange gode eksempel på innovative utdanningar 
og studentaktiv læring. Mange fagmiljø har ei 
kunnskapsbasert tilnærming til utdanninga og ut-
viklar undervisningsopplegget basert på undersø-
kingar av resultata til studentane og tilbakemel-
dingar frå studentar og fagfellar. Kunnskapsdepar-
tementet meiner at tradisjonelle undervisnings-
opplegg med mykje bruk av forelesningar i ple-
num og tradisjonelle eksamensformer framleis er 
for dominerande. Vi treng undervisnings- og vur-
deringsformer tilpassa dei ulike studia og dei 
ulike studentgruppene. 

Det er ansvaret til fagmiljøa og leiinga ved in-
stitusjonane å legge til rette for at studentane skal 
få eit godt læringsresultat, at dei skal gjennomføre 
på normert tid, og at dei skal bli godt førebudde 
på ei framtidig yrkeskarriere. Institusjonar som 
lykkast, er prega av ein kvalitetskultur på alle ni-
våa. Det er derfor viktig at leiinga i alle ledd ved 
institusjonane tydeleg prioriterer utdanningslei-
ing og utdanningskvalitet. 

Nasjonalt organ for kvalitet i utdanninga (NO-
KUT) har i fleira rapportar peikt på manglande 
heilskap og samanheng i studieprogramma. Ved 
mange institusjonar har det vore utfordrande å ak-
tivere fagpersonalet i arbeidet med å skrive læ-
ringsutbytteskildringar for studieprogramma. Det 
er viktig at institusjonane utviklar meir heil-
skaplege studieprogram, og at fagmiljøa sjølve ut-
former gode læringsutbytteskildringar for studie-
programma. 

Kunnskapsdepartementet ser at institusjonane 
i stor grad følger opp prioriteringane i langtidspla-
nen for forsking og høgre utdanning i sine eigne 
strategiar og planar. Institusjonane bygger opp 
høg kvalitet i fagmiljøa blant anna gjennom å søke 
på sentrale verkemiddel som senter for framifrå 
utdanning (SFU), senter for framifrå forsking 
(SFF), senter for forskingsdriven innovasjon (SFI) 
og stipend frå Det europeiske forskingsrådet 
(ERC). Fagmiljø som ikkje når heilt opp på desse 
konkurransearenaene, får ofte styrka finansier-
inga frå sin eigen institusjon for å kunne konkur-
rere betre ved neste utlysing. På den måten byg-
ger universitet og høgskolar opp framifrå fagmiljø 
på strategisk prioriterte område. 

Det var sterk vekst i vitskapleg publisering fram 
til 2012, men etter det har veksten nesten stoppa 
opp. Det same gjeld publiseringspoeng per fagleg 
tilsette. Mange forskingsmiljø og forskarar har nå 
eit volum på publiseringa som tilseier at dei bør pri-
oritere å betre kvaliteten i kvar publikasjon framfor 
å produsere fleire publikasjonar. Andre miljø bør 
framleis prioritere å auke publiseringsvolumet. Det 
er eit leiaransvar å ta del i denne vurderinga. 

Internasjonalt samspel 

Noreg er i stadig større grad ein del av det inter-
nasjonale utdannings- og forskingssamarbeidet, 
særleg i EU. Noreg er eit attraktivt land for utan-
landske studentar, og det framandspråklege stu-
dietilbodet ved norske universitet og høgskolar er 
aukande. Det har gjort det enklare for studentar 
frå andre land å studere i Noreg. 

Talet på norske gradsstudentar i utlandet held 
fram med å stige, men talet på utvekslingsstuden-
tar, det vil seie studentar med studieopphald som 
ledd i den norske utdanninga, er fallande. Trass i 
nedgangen i talet på delstudentar i utlandet gjer 
den høge gradsmobiliteten at Noreg i dei siste åra 
har vore rett over Bologna-målet om at minst 
20 pst. av alle studentar som tar ein grad, skal ha 
eit studieopphald i utlandet. Fleire studentar bør 
ha eit utanlandsopphald, og for mange studiepro-
gram kan institusjonane legge betre til rette for ut-
veksling. Særleg utveksling til Europa kan bli be-
tre ettersom det er den viktigaste regionen for No-
reg når det gjeld kunnskapssamarbeid. 

Sitering av vitskaplege artiklar blir rekna som 
ein indikator på den internasjonale gjennomslags-
krafta til forskinga og kor synleg ho er. Noreg 
plasserer seg ikkje blant dei aller fremste landa 
når det gjeld sitering av vitskaplege artiklar, sjølv 
om vi er eit av dei landa der siteringa har auka 
mest i dei siste ti åra. Det viser at det framleis er 
behov for å utvikle forskingskvaliteten ved norske 
universitet og høgskolar. 

Auke i delen samforfattarskap er ein god indi-
kator på at norske forskarar samarbeider meir in-
ternasjonalt, og på den måten bidrar til å betre 
kvaliteten ved institusjonane. Prosjekta i 
Horisont 2020 er større enn i dei førre rammepro-
gramma. Det gjer at institusjonane må samar-
beide meir med andre for å nå opp i konkurran-
sen, blant anna med institusjonar i andre land. 

Deltakinga til universitets- og høgskolesekto-
ren i EUs rammeprogram for forsking og utdan-
ning, Horisont 2020 og Erasmus+, er monaleg lå-
gare enn det regjeringa ønsker. Norske universi-
tet får færre stipend frå Det europeiske forskings-
rådet (ERC) enn dei fremste universiteta i Dan-
mark, Finland og Sverige. Vidare var det i all 
hovudsak berre Noregs teknisk-naturvitskaplege 
universitet (NTNU), Universitetet i Oslo, Univer-
sitetet i Bergen, Universitetet i Tromsø – Noregs 
arktiske universitet og Noregs miljø- og biovit-
skaplege universitet (NMBU) som henta ut for-
skingsmidlar frå EU i 2015. 

Tilbakemeldingar frå universiteta tyder på at 
dei prioriterer prosjekt frå Det europeiske for-

skingsrådet (ERC) når dei søker EU-midlar. Det 
er viktig at institusjonane held fram med å søke på 
ERC-prosjekt, men den største utfordringa med 
søknader i EU er knytt til breidda i søknadene. In-
stitusjonane må derfor òg rette søknader inn mot 
heile spekteret av ordningar og program. Dette 
gjeld forskingsprogramma i Horisont 2020 og an-
dre verkemiddel. Det må blant anna skje i tettare 
samarbeid med aktørar i nærings- og arbeidslivet. 
Med strukturreforma, der fleire høgskolar har 
blitt del av eit universitet, og med tydeleg universi-
tetsambisjon ved andre samanslåtte høgskolar, 
har departementet auka forventningar når det 
gjeld EU-finansiering. Sjå programkategori 
07.70 Forsking.

Talet på norske søknader til forskarmobilitets-
programmet Marie Sklodowska-Curie Actions 
(MSCA) har gått opp frå sjuande rammeprogram til 
Horisont 2020, men deltakinga er framleis for låg. 

Delar av det europeiske utdanningssamarbei-
det gjennom Erasmus+ er dårleg utnytta av nor-
ske institusjonar. Institusjonane har potensial for å 
auke deltakinga, jf. omtale under programkategori 
07.50 Kompetansepolitikk og livslang læring. In-
stitusjonane må legge til rette for at studentane i 
større grad bruker Erasmus+.

Bygg for undervisning og forsking 

Dei fysiske omgivnadene på campus påverkar læ-
ringsmiljøet og kvaliteten i forsking og utdanning. 
Endringar i undervisningsformer, teknologisk ut-
vikling, behov for meir tverrfagleg samarbeid, 
auka forskingsaktivitet og vekst i talet på studen-
tar og tilsette fører til at behovet er stort for 
endringar i og oppgradering av lokale, vedlikehald 
og nybygg i universitets- og høgskolesektoren. 
Tilbakemeldingar frå institusjonane tyder på at 
samling av institusjonane i nye bygg med god 
kommunikasjon mellom faggrupper fører til auka 
samhandling, meir samarbeid og betre læringsut-
bytte for studentane. 

Nest etter lønnsutgifter er utgifter til husleige, 
vedlikehald, investeringar og drift av bygningar 
den største utgifta for institusjonane. Areal per 
brukar, det vil seie student og tilsette, har gått ned 
i dei siste åra frå 13,7 kvm per brukar i 2011 til 
12,5 kvm per brukar i 2015. Dette gjeld både dei 
sjølvforvaltande institusjonane, som i stor grad 
forvaltar bygningane sjølve, og dei institusjonane 
som i hovudsak leiger bygg gjennom Statsbygg i 
tillegg til at dei har private leigeavtalar. Institusjo-
nane prioriterer ein større del av rammeløyvinga 
til nybygg, oppgradering og leigeprosjekt enn det 
dei gjorde før.

Riksrevisjonen peiker i Dokument 3:4 (2012–
2013), Riksrevisjonens undersøkelse om statens for-
valtning av eiendomsmasse i universitets- og høg-
skolesektoren, på at ein tredel av bygningsmassen 
ved dei sjølvforvaltande institusjonane har for 
dårleg teknisk standard. Budsjett- og rekne-
skapstal tyder på at desse institusjonane har do-
bla innsatsen til vedlikehald og oppgradering 
sidan omlegginga til nettobudsjettering i 2003. 
Tilstandsgraden blir gradvis betre, og institusjo-
nane arbeider for å betre tilstandsgraden ytter-
legare. Det er likevel utfordringar med bygnings-
massen, både teknisk og funksjonelt. 

Situasjonen for å sikre og bevare samlingane 
ved universitetsmusea har betra seg i dei seinare 
åra, grunna tiltak i eigne lokale og leige av ek-
sterne magasinlokale. Fleire av utfordringane kan 
ikkje løysast innanfor den bygningsmassen uni-
versitetsmusea rår over i dag. Dette gjeld både 
magasindelen av musea og utstillingsverksemda. 

Institusjonane som forvaltar eigen bygnings-
masse, skal ha oversikt over tilstanden på bygnin-
gane og utarbeide langsiktige planar for vedlike-
hald og oppgraderingar. Departementet har òg 
bedt om at dei sjølvforvaltande institusjonane legg 
om internhusleigesystemet, slik at dei betre kan 
møte krava om verdibevarande vedlikehald og 
sikre effektiv bruk av areala. Departementet har 
bedt alle dei statlege institusjonane om å utar-
beide langsiktige campusplanar for å sikre rasjo-
nell bruk av areal og som støttar opp under dei 
strategiske prioriteringane til institusjonane. 
Fleire av institusjonane har utarbeidd campus-
planar, og andre har planar under utarbeiding.

Mål: Forsking og utdanning for velferd, verdiskaping 
og omstilling

Regjeringa har ambisjonar om at Noreg skal bli eit 
av dei mest innovative landa i Europa. Da treng vi 
utdanning, forsking og fagleg og kunstnarleg 
utviklingsarbeid som samspeler med omverda. 
Langtidsplanen for forsking og høgre utdanning, 
Meld. St. 7 (2014–2015), peiker på seks prioriterte 
område: hav, klima, miljø og miljøvennleg energi, 
fornying i offentleg sektor, mogleggjerande tekno-
logiar, innovasjon og omstilling i næringslivet og ut-
vikling av verdsleiande fagmiljø. Dette er område 
som òg universitet og høgskolar må prioritere.

Innovasjon, verdiskaping og samspel med omverda 

Universitets- og høgskolesektoren har omfattande 
samarbeid med omverda. Kunnskapen som stu-
dentane får gjennom utdanninga, skal bidra til at 

dei blir attraktive på arbeidsmarknaden, og at dei 
kan bidra til utvikling og omstilling av samfunnet. 
Samarbeid mellom utdanningsinstitusjonane og 
arbeids- og næringsliv om forsking og utdanning 
(kunnskapstriangelet) er viktig både for kompe-
tansen til studentane og for å auke FoU-innsatsen 
i arbeids- og næringsliv.

Mykje av arbeidet til institusjonane med inno-
vasjon og kommersialisering skjer gjennom eigne 
teknologioverføringskontor, Technology Trans-
fer Offices (TTO). Desse kontora får blant anna 
støtte frå kommersialiseringsprosjektet FOR-
NY2020 i Noregs forskingsråd.

NIFU har evaluert rolla til universiteta når det 
gjeld kommersialisering og systemet med TTO-
ane i rapporten Virkemiddelapparatet for kommer-
sialisering av forskning – status og utfordringer 
(NIFU 2015). Rapporten seier at systemet for 
kommersialisering og TTO-ane i det store og 
heile verkar godt. Det er utvikla betre mekanis-
mar for å skilje ut og følge opp dei beste prosjekta. 
Auken i kommersialisering ved institusjonane er 
tydeleg større enn auken i tildelingane til slike ak-
tivitetar. Rapporten konkluderer med at kommer-
sialisering er sett på dagsordenen i fagmiljøa, men 
òg at det er potensial for å auke kommersialise-
ringa ytterlegare. 

For å bidra til meir kommersialisering og meir 
støtte til verifisering og lokale prosjekt ved institu-
sjonane har regjeringa meir enn dobla tildelinga 
til FORNY2020 frå 2014 til 2015. I tildelinga for 
2015 er basisløyvingane nokså stabile, og auken i 
tildelingane har gått til verifisering av prosjekt. 

Over tid har delen inntekter frå bidrags- og 
oppdragsfinansiert aktivitet (BOA) av samla drift-
sinntekter gått ned ved universiteta og høgsko-
lane. Det bør vere mogleg for institusjonane å 
auke slike inntekter. 

Fagleg tilsette ved universitet og høgskolar 
formidlar resultata av forskinga i stort omfang og 
gjennom eit breitt spekter av kanalar, som til dø-
mes tidsskrift og andre medium. Gjennom ordnin-
gar med open tilgang får lesarane fri tilgang til vit-
skaplege artiklar frå universitet og høgskolar på 
internett. Om lag ein firedel av alle artiklar frå nor-
ske institusjonar i universitets- og høgskolesekto-
ren blir nå gjorde ope tilgjengelege med ulike 
«Open Access»-løysingar. Det er eit mål å auke 
denne delen betydeleg. 

Lærarutdanning 

Regjeringa har ei særleg merksemd på lærarutdan-
ninga og har lansert strategien Lærerløftet, som 
inneheld fleire tiltak for å styrke lærarutdanninga.

Ifølge rapporten i 2015 frå følgegruppa for den 
fireårige grunnskolelærarutdanninga er utdan-
ninga blitt stadig meir forskingsbasert. Samarbei-
det mellom lærestader og praksisfeltet er styrka. 
Følgegruppa peiker på at det må arbeidast med å 
betre rekrutteringa, redusere fråfallet og auke ta-
let på lærarutdannarar med førstekompetanse. 

Studiebarometeret 2015 til NOKUT viser at 
grunnskolelærarstudentane er blant dei minst 
nøgde med studietilbodet. 

NOKUT har gjennomført nasjonale deleksame-
nar i matematikk for grunnskolelærarutdannin-
gane i 2015 og 2016. Resultata varierer mykje, og 
strykprosenten var høg på eksamen våren 2016, 
med 37 pst. Studentar med gode karakterar frå vi-
daregåande skole gjer det systematisk betre enn 
andre, og studentar på grunnskolelærarutdanning 
for trinn 5–10 gjer det betre enn dei på 1–7.

Frå og med opptaket hausten 2016 er det inn-
ført eit krav om minimum karaktergjennomsnitt 
på fire i fellesfaget i matematikk frå vidaregåande 
opplæring for å bli tatt opp til lærarutdanning. Ta-
let på kvalifiserte søkarar vil i ein periode bli redu-
sert, men det skjerpa kravet for opptak vil på len-
gre sikt medverke til auka kvalitet. Det er lagt til 
rette for forkurs for søkarar som ikkje fyller kravet 
i matematikk. 

Sommaren 2016 blei det fastsett nye forskrifter 
om rammeplanar for femårige grunnskolelærarut-
danningar som fører til store faglege og adminis-
trative omleggingar. Kunnskapsdepartementet 
ser det som viktig å styrke arbeidet med ei for-
skingsbasert utdanning ytterlegare for å utvikle ei 
vesentleg meir krevjande profesjonsutdanning 
som førebur kandidatane til eit givande, men òg 
krevjande yrke. Dette set høgre krav til studen-
tane og institusjonane. 

Universitetsmusea 

Dei seks universitetsmusea har eit særskilt ansvar 
for å ta vare på den kultur- og naturhistoriske arven 
gjennom forsking, formidling og forvaltning. Det er 
spesielt ansvaret for oppgåver knytte til forvaltning 
av dei store vitskaplege samlingane som skil musea 
frå resten av verksemda ved universiteta. 

Etter at rapportar frå Riksrevisjonen i 2003 og 
2008 peikte på utfordringar med sikring og beva-
ring av samlingane ved universitetsmusea, har de-
partementet følgt opp tilhøva. Det er tildelt ekstra 
midlar til formålet frå departementet og universi-
teta for å ta vare på samlingane på ein betre måte. 
Det er stor variasjon mellom musea når det gjeld 
sikring og bevaring, men der det har skjedd end-
ring, går ho i riktig retning. Musea i Oslo og Ber-

gen har flytt delar av samlingane til leigde lokale og 
har med det betra tilhøva for gjenstandane. 

Universitetsmusea er ein viktig formidlingsa-
rena for forsking frå universiteta, særskilt innan-
for naturvitskap og kulturhistorie. 

Besøkstala ved universitetsmusea har gått my-
kje opp i fleire år, på grunn av nye utstillingar, om-
visingar og andre faglege arrangement mot eit 
breitt og stadig større publikum. I 2015 var besøk-
stala ved universitetsmusea om lag 1,7 millionar. 
Musea har besøk av litt over 2 200 skoleklassar 
kvart år. Dette talet har ikkje auka i dei siste åra 
på grunn av låg tilgang på utstillingslokale, under-
visningsrom og bemanning. Det ligg òg eit stort 
potensial i digital formidling.

Mål: God tilgang til utdanning 

Regjeringa vil at alle skal ha tilgang og høve til å ta 
høgre utdanning, uavhengig av kjønn, etnisk, so-
sial, geografisk og økonomisk bakgrunn. Utdan-
ningstilbodet skal legge til rette for god tilgang på 
arbeidskraft og kompetanse over heile landet. 
Livslang læring er viktig for å medverke til nød-
vendig omstilling og fornying for den enkelte og 
for samfunns- og arbeidslivet.

Kapasitet og kompetanse 

Behovet for utdanning og forsking blir påverka av 
endringar i samfunnet, og Noreg er avhengig av å 
kunne omstille seg for å sikre arbeidsplassar og 
velferd i framtida. Sjå programkategori 07.50 Kom-
petansepolitikk og livslang læring for omtale av 
framskrivingane til Statistisk sentralbyrå av etter-
spørsel etter og tilbod på arbeidskraft etter utdan-
ningsbakgrunn. 

I perioden 2009–14 har Kunnskapsdeparte-
mentet tildelt midlar til å opprette om lag 7 800 
nye studieplassar i universitets- og høgskolesekto-
ren. Fullt opptrappa med alle kull inneber dette 
ein auke på om lag 24 500 studieplassar. I tillegg 
kjem studieplassar som institusjonane sjølv har 
prioritert midlar til å opprette. 

For å møte det framtidige arbeidskraftbehovet 
er utdanningskapasiteten auka i dei siste åra sær-
leg innanfor lærar-, teknologi- og helsefagutdan-
ningane. På grunn av endringar i petroleumssek-
toren i den siste tida har det blitt fleire arbeidsle-
dige på Sør- og Vestlandet, og det er særleg priori-
tert studieplassar til denne regionen. Departe-
mentet har òg tildelt midlar til strategiske 
studieplassar som institusjonane kan prioritere til 
utdanningar der dei sjølve meiner det er særleg 
viktig å styrke kapasiteten. 

Tal frå Database for statistikk om høgre utdan-
ning (DBH) viser at auken i talet på avlagde 60-
studiepoengseiningar i perioden 2009–15 er høgre 
enn auken i talet på tildelte studieplassar skulle 
tilseie. Dette viser at sektoren samla har auka akti-
viteten og effektiviteten ikkje berre i tråd med fø-
resetnadene, men òg utover desse. Det varierer 
mellom institusjonane i kor stor grad det har vore 
auke i aktiviteten, men dei fleste institusjonane 
har god måloppnåing på tildelte studieplassar. 

Kandidatundersøkinga til NIFU frå 2016 viser 
at arbeidsløysa for nyutdanna mastergradskandi-
datar auka frå sju pst. i 2013 til ni pst. i 2015. Au-
ken har vore særleg stor i Rogaland og Møre og 
Romsdal. Det er òg store variasjonar mellom fag-
felta. Nyutdanna i helse- og sosialfag, pedagogiske 
fag og økonomisk-administrative fag har førebels 
ikkje større vanskar enn før med å få arbeid. Ar-
beidsløysa har særleg auka for nyutdanna sivil-
ingeniørar og realistar. Kunnskapsdepartementet 
meiner dette viser at den arbeidsmarknaden som 
omfattar naturvitskaplege og teknologiske fag, er 

konjunkturavhengig. Omlegginga i norsk arbeids-
liv, eit grønt skifte og større behov for IKT-spesia-
listar vil etter vurderinga til departementet føre til 
at det òg framover vil vere behov for fleire dyktige 
ingeniørar og realistar. 

Doktorgradsutdanning er viktig for å tilføre 
alle delar av arbeidslivet høg kompetanse og på 
den måten utvikle kunnskapssamfunnet. Det er i 
dei siste åra løyvd midlar til rekrutteringsstillingar 
med særleg vekt på matematiske, naturvit-
skaplege og teknologiske fag (MNT-faga), helse- 
og omsorgsfag og lærarutdanning. 

Det blei avlagt 59 pst. fleire doktorgradar i 
2015 enn i 2006, trass nedgangen i avlagde doktor-
gradar i dei to siste åra. Denne nedgangen heng 
blant anna saman med at Noregs forskingsråd fi-
nansierer færre doktorgradar enn tidlegare. Medi-
sin og samfunnsvitskap er dei fagområda som har 
hatt størst vekst i dei siste åra, jf. figur 4.9. Noreg 
skil seg frå dei andre nordiske landa med låg del 
doktorgradar i teknologiske fag. 

Figur 4.9 Talet på avlagde doktorgradar per fagområde i Noreg 2006–15

Departementet vil òg framover følge utviklinga 
nøye med omsyn til framtidige kompetansebehov 
nasjonalt og regionalt, når det gjeld både studie-
plassar og rekrutteringsstillingar. I tillegg har uni-
versiteta og høgskolane eit betydeleg sam-
funnsansvar for å prioritere aktiviteten i tråd med 
behova for kompetanse og omstilling.

Det har vore ein klar vekst i talet på søkarar til 
høgre utdanning i dei siste åra. Frå 2009 til 2016 
auka talet på førstevalssøkarar og kvalifiserte før-
stevalssøkarar med høvesvis 22 pst. og 42 pst., jf. 
figur 4.10.

Figur 4.10  Utvikling i søkartal til høgre utdanning 2009–16, haust 

Kjelde: NSD

Ifølge tal frå DBH var om lag 260 000 studentar re-
gistrerte ved statlege og private høgre utdan-
ningsinstitusjonar hausten 2015. Om lag halvpar-
ten av studentane er på bachelorstudium. Det er 
talet på mastergradsstudentar som veks mest, 
med 52 pst. sidan 2006, mot 27 pst. på bachelor-
nivå i same tidsrom. 

Veksten i talet på studentar reflekterer 
endringar i kompetansebehova i arbeidsmarkna-
den, auka krav til kompetanse, større ungdom-
skull og at det har blitt meir attraktivt å studere. 
Ved val av studium ser det ut som om søkarane tar 
stadig meir omsyn til signal om behov i arbeids-
marknaden. Talet på søkarar til lærarutdanning, 
sjukepleiarutdanning, realfag og teknologi har 
auka mykje i dei siste åra. Samla sett er utviklinga 
i relativt godt samsvar med behova i samfunnet.

Det er ei overvekt av kvinner i høgre utdan-
ning. Seks av ti studentar er kvinner. Utdannings-
valet til norske studentar er framleis i stor grad 
kjønnsrelatert, og det har vore lite endringar i 
kjønnsbalansen fordelt på fagfelt i dei siste ti åra. 
Delen menn er spesielt låg i helse- og sosialfaga, 
lærarutdanningane og pedagogikkutdanninga. 
Matematiske, naturvitskaplege og teknologiske 

fag har ein liten nedgang i delen menn i dei siste ti 
åra og var 67 pst. i 2015. 

Livslang læring og fleksibel utdanning 

Livslang læring er avgjerande for omstillingsevna 
til den enkelte og for å sikre at private og offent-
lege verksemder har tilsette med nødvendig kom-
petanse. Sjå programkategori 07.50 Kompetanse-
politikk og livslang læring. 

Fleksibel utdanning omfattar desentralisert ut-
danning og nettbasert utdanning. Det er den nett-
baserte undervisninga som står for veksten i det 
fleksible utdanningstilbodet. Talet på nettstuden-
tar er meir enn dobla i perioden 2006–15, mens ta-
let på tilbod innanfor desentralisert undervisning 
er lågare i dag enn i 2006. På grunn av utviklinga i 
teknologien framover vil truleg omfanget av dei 
nettbaserte tilboda auke i åra framover og slik bi-
dra til større fleksibilitet for studentar og arbeidst-
akarar som ønsker å styrke kompetansen sin. 
Sjølv om det er ei viss utvikling i bruk av digitale 
læringsformer og verktøy, som gjer fleire tilbod 
meir fleksible, går digitaliseringa i høgre utdan-
ning for sakte.

Studentvelferd 

Gode støtteordningar er eit sentralt verkemiddel 
for sosial utjamning i rekrutteringa til høgre ut-
danning. Fleirtalet av studentane nyttar støtteord-
ningar gjennom Lånekassen. Sjå programkategori 
07.80 Utdanningsstøtte. 

Studentsamskipnadene har som samfunnsopp-
drag å tilby rimelege og gode studentvelferdste-
nester. Departementet vurderer at dette oppdra-
get blir løyst på ein tilfredsstillande måte.

Av dei mange tenestene som studentsamskip-
nadene tilbyr, er særleg studentbustader viktig. 
Studentsamskipnadene kan tilby bustader til om 
lag 16 pst. av studentane i Noreg. Dersom talet på 
studentar held fram med å stige, vil det framleis 
vere behov for å bygge fleire studentbustader. 

I 2015 og 2016 har det vore seks samanslåin-
gar av studentsamskipnader, slik at det nå er 17 
studentsamskipnader. Samanslåingane må sjåast i 
samanheng med strukturreformen i universitets- 
og høgskolesektoren.

Mål: Effektiv, mangfaldig og solid høgre 
utdanningssektor og forskingssystem

Ein effektiv, mangfaldig og solid høgre utdannings-
sektor og forskingssystem skal medverke til best 
mogleg måloppnåing på dei tre første måla for uni-
versitets- og høgskolesektoren. Universitet og høg-
skolar forvaltar ein betydeleg del av midlane til fel-
lesskapet og skal bruke ressursane effektivt og til 
beste for samfunnet. Institusjonane skal utvikle 
profilen sin i tråd med styrke og eigenart og med-
verke til ein differensiert sektor med høg kvalitet. 
Vidare skal dei møte behova i samfunnet på ulike 
område og medverke til at Noreg kan hevde seg in-
ternasjonalt som ein framifrå kunnskapsnasjon.

Tilskott til private høgskolar og fagskolar 

I Dokument 1 (2014–2015), Riksrevisjonens rapport 
om den årlige revisjon og kontroll for budsjettåret 
2013, peiker Riksrevisjonen på at departementet si 
oppfølging av tilskottsforvaltninga kan betrast. Ei 
ekspertgruppe som blei nemnd opp av departe-
mentet, foreslår i rapporten Private høyskoler og fag-
skoler i samfunnets tjeneste (2014) tydelegare og 
strengare økonomisk regulering av og meir tilsyn 
med private høgskolar og private fagskolar. 

Driftsinntekter, driftskostnader og overføringar 

Norske universitet og høgskolar er i stor grad av-
hengig av inntekter frå det offentlege. Meir enn 

90 pst. av inntektene til universitet og statlege 
høgskolar kjem frå offentlege kjelder. Den direkte 
tildelinga over budsjettet til Kunnskapsdeparte-
mentet utgjorde i 2015 i gjennomsnitt 79 pst. av 
dei totale inntektene for dei statlege institusjo-
nane. Som del av totale driftsinntekter utgjorde til-
skottet frå departementet 66 pst. i gjennomsnitt 
for dei private høgskolane med statstilskott.

Kunnskapsdepartementet tildeler midlane til 
universiteta og høgskolane i hovudsak som ei 
samla ramme. Dette er i tråd med at institusjo-
nane som nettobudsjetterte verksemder sjølve har 
ansvaret for og fullmakt til å gjere nødvendige pri-
oriteringar og disponere budsjetta for å nå måla 
for sektoren. 

I dei seinare åra har auken i rammeløyvinga til 
sektoren likevel vore retta inn mot særskilde mål 
og utfordringar, som å møte auken i talet på stu-
dentar, fylle målet frå langtidsplanen om fleire re-
krutteringsstillingar, medverke til auka samar-
beid, arbeidsdeling, konsentrasjon og samanslå-
ing, samt behov for nye bygg og vedlikehald og 
oppgradering av eksisterande bygningsmasse. 

I perioden 2009–15 har realveksten i driftsinn-
tekter for universitet og høgskolar vore 22 pst. I 
same periode har det òg vore tilnærma lik vekst 
på fleire relevante område:
– løyvinga frå Kunnskapsdepartementet og an-

dre departement: 22 pst. 
– talet på studentar: 21 pst. 
– talet på avlagde studiepoeng: 22 pst. 
– talet på avlagde doktorgradar: 25 pst.

Lønn og sosiale utgifter er den største kostnaden 
for universitet og høgskolar, og i 2015 utgjorde 
lønn nesten to tredelar av kostnadene til universi-
tet og høgskolar. Lønnskostnader som del av drift-
sinntekter har samla sett auka noko i dei siste ti 
åra. 

Universitet og statlege høgskolar har fullmak-
ter til å overføre midlar mellom budsjettåra, og de-
partementet vurderer at dette medverkar til ei 
langsiktig planlegging og økonomistyring ved in-
stitusjonane. Om lag halvparten av dei statlege in-
stitusjonane hadde i 2016 innført langtidsbudsjett. 
Avsetningar gjer det mogleg for institusjonane å 
planlegge strategiske tiltak i eit fleirårig perspek-
tiv. Gjennomsnittleg avsetningsnivå har vore sta-
bilt i dei siste tre åra, på om lag ti pst., jf. figur 4.11. 
Med ei slik avsetning har institusjonane eit lang-
siktig, økonomisk handlingsrom. Avsetningsnivå 
per institusjon varierte ved utgangen av 2015 frå 
2,7 pst. til 29,2 pst. Den viktigaste årsaka til avset-
ningar i sektoren er konkrete påbegynte prosjekt 
som investeringar i infrastruktur.

Figur 4.11Samla avsetningar 2012–15 i pst. av løyving, statlege institusjonar 

Kjelde: NSD

Struktur i universitets- og høgskolesektoren 

Måla for strukturreforma i universitets- og høgsko-
lesektoren er å styrke kvaliteten i utdanning og for-
sking, skape robuste fagmiljø, gi god tilgang til ut-
danning og kompetanse over heile landet, bidra til 
regional utvikling, bygge verdsleiande fagmiljø og å 
utnytte dei samla ressursane effektivt, jf. 
Meld. St. 18 (2014–2015) Konsentrasjon for kvalitet. 

Talet på universitet og statlege høgskolar er 
redusert frå 33 i 2015 til 22 frå januar 2017, og talet 
på private høgskolar med statstilskott er redusert 
frå 21 i 2015 til 17 frå januar 2017. Følgande sa-
manslåingar er gjennomførte 1. januar 2016:
– Universitetet i Tromsø – Noregs arktiske uni-

versitet, Høgskolen i Narvik og Høgskolen i 
Harstad er slåtte saman til eit universitet under 
namnet Universitetet i Tromsø – Noregs ark-
tiske universitet.

– Universitetet i Nordland, Høgskolen i Nord-
Trøndelag og Høgskolen i Nesna er slåtte sa-
man til eit universitet under namnet Nord uni-
versitet.

– Noregs teknisk-naturvitskaplege universitet, 
Høgskolen i Gjøvik, Høgskolen i Sør-Trønde-
lag og Høgskolen i Ålesund er slåtte saman til 
eit universitet under namnet Noregs teknisk-
naturvitskaplege universitet (NTNU).

– Høgskolen i Buskerud og Vestfold og Høgsko-
len i Telemark er slåtte saman til éin institusjon 
under namnet Høgskolen i Søraust-Noreg.

– Haraldsplass diakonale høgskole, Høgskolen 
Betanien, Diakonhjemmet høgskole og 
Misjonshøgskolen er slåtte saman til éin insti-
tusjon under namnet VID vitenskapelige høg-
skole (VID).

1. januar 2017 blir følgande samanslåingar gjen-
nomførte: 
– Kunst- og designhøgskolen i Bergen og Uni-

versitetet i Bergen blir slåtte saman til éin insti-
tusjon under namnet Universitetet i Bergen.

– Høgskolen i Bergen, Høgskulen i Sogn og Fjor-
dane og Høgskolen Stord/Haugesund blir 
slåtte saman til éin institusjon under namnet 
Høgskulen på Vestlandet.

Det er dialog mellom Høgskolen i Hedmark og 
Høgskolen i Lillehammer om mogleg samanslå-
ing. Høyskolen Diakonova og VID vitenskapelige 
høgskole tar sikte på ei samanslåing av institusjo-
nane. 

Prosessane med samanslåingar av institusjonar 
har sidan 2010 fått midlar frå Kunnskapsdeparte-
mentet til samarbeid, arbeidsdeling, konsentrasjon 
og samanslåing. Midlane har vore viktige for å 
hjelpe til i gjennomføringa av samanslåingane og 
for å lette presset på institusjonane i slike pro-
sessar. Kunnskapsdepartementet vurderer at insti-
tusjonane generelt viser stor vilje til endring og 
omstilling for å møte utfordringar og gripe mog-
legheiter, i tråd med måla frå strukturmeldinga. 

0%

2%

4%

6%

8%

10%

12%

14%

2012 2013 2014 2015



164 Prop. 1 S 2016–2017
Kunnskapsdepartementet
Digitalisering 

Regjeringa meiner Noreg bør vere internasjonalt 
leiande i utviklinga av digital forvaltning, jf. 
Innst. 348 S (2014–2015) og Meld. St. 18 (2014–
2015) Konsentrasjon for kvalitet. For å følge opp 
dette har Kunnskapsdepartementet hausten 2015 
sett ned ei arbeidsgruppe som utarbeider forslag 
til ein heilskapleg IKT-strategi for den faglege og 
administrative aktiviteten i sektoren. På det admi-
nistrative området er systemløysingane i ferd med 
å bli utdaterte, og det er derfor sett i verk ein pro-
sess i regi av Universitetet i Oslo, Universitetet i 
Bergen, Universitetet i Tromsø – Noregs arktiske 
universitet og NTNU for å få på plass ei moderne 
digital plattform og organisering som løyser admi-
nistrative behov i sektoren.

Undersøkinga Digital tilstand, siste gong publi-
sert i 2015, viser at utviklinga med digitalisering i 
universitets- og høgskolesektoren går sakte. Mykje 
av aktiviteten ved universiteta og høgskolane er 
styrt av enkeltpersonar. Det verkar framleis som 
dei fleste institusjonane i liten grad systematisk 
satsar på pedagogisk teknologibruk. Det er der-
med behov for ei meir heilskapleg tilnærming til og 
strategi for arbeidet med digitalisering i sektoren, 
for å bruke dei moglegheitene moderne IKT gir for 
å styrke kvaliteten i høgre utdanning. 

Frå haustsemesteret 2014 til same periode i 
2015 har det vore ei firedobling i gjennomføring 
av digital eksamen i høgre utdanning. Dette viser 

ei positiv utvikling, men departementet meiner 
det framleis må arbeidast for å legge til rette for 
auka bruk av digital eksamen. 

Det er stadig fleire av samlingane ved universi-
tetsmusea som er digitaliserte, men det er fram-
leis mange samlingar som enno ikkje er digitalt til-
gjengelege. Digitalisering er viktig både for betre 
forvaltning av samlingane og for auka tilgang til 
materialet for forsking og formidling.

Rekruttering, kompetanse og karriere 

Talet på årsverk tilsette har auka med om lag 
6 700 i perioden 2006–15. Dette er ein auke på 
23 pst. og er tilnærma lik den prosentvise auken i 
studentveksten i perioden. Veksten i administra-
tive årsverk har i prosent vore høgre enn i faglege 
stillingar. Forholdstalet mellom fagleg og adminis-
trativt tilsette har falt frå 2,7 i 2006 til 2,5 i 2015. 
Dei fagleg tilsette utgjer likevel ein større del av 
dei tilsette i 2015 enn i 2006, det vil seie 61 pst. 
mot 60 pst. Det heng saman med at personalet el-
les, hovudsakeleg teknisk støttepersonale for for-
sking og undervisning, har auka minst i perioden. 
Deira del av tilsette er redusert frå 17 pst. til 
14 pst. Dei administrativt tilsette auka i same peri-
ode frå 23 pst. til 25 pst. av dei tilsette. Det er stor 
variasjon i talet på tilsette mellom universitet og 
høgskolar. I 2016 har NTNU 6 700 årsverk, mens 
tolv høgskolar, hovudsakleg private, har under 
100 årsverk. 

Figur 4.12 Talet på årsverk i stillingsgrupper i universitets- og høgskolesektoren 2006–15

Kompetansenivået i faglege stillingar har auka my-
kje på ti år. Ein stadig aukande del av fagpersonalet 
ved universitet og høgskolar har doktorgrad eller 
tilsvarande, og veksten har i hovudsak vore størst 
ved høgskolane og dei nye universiteta. Veksten i 
tal har vore størst i gruppa førsteamanuensar. 

Kjønnsbalansen i universitets- og høgskole-
sektoren har blitt noko betre over tid, sjølv om 
måla om likestilling i dei faglege toppstillingane 
ikkje er nådde. Innanfor faglege stillingar er det 
framleis store skilnader i kvinnedelen mellom stil-
lingsnivåa. Generelt blir delen kvinner mindre jo 
høgre stillingsnivået er. Kvinnedelen i professor-
stilling har i gjennomsnitt auka med eit prosentpo-
eng per år sidan 2006. 

Reduksjonen i mellombelse stillingar har 
stoppa opp etter fleire år med nedgang. Delen til-
sette i mellombelse stillingar er framleis for høg, 
og institusjonane må arbeide med å redusere 
denne. 

Eit fleirtal av kandidatane som tar doktorgrad, 
skal ha ei framtidig karriere utanfor universitets- 
og høgskolesektoren. Det same gjeld for ein del 
av kandidatane i postdoktorstillingar. Institusjo-
nane i sektoren har eit ansvar for å rettleie kandi-
datane slik at dei blir merksame på dei ulike karri-
erevegane, og på den måten kan bygge riktig 
kompetanse. Ordningane med nærings-ph.d. og 
offentleg sektor-ph.d. er viktige i dette arbeidet. 
Kunnskapsdepartementet er tilfreds med at fleire 
institusjonar i sektoren arbeider meir systematisk 
med karrierepolitikk for dei tilsette enn tidlegare, 
blant anna med utgangspunkt i Universitets- og 
høgskolerådets karrierestrategi, Bedre karrierepo-
litikk for vitenskapelig personale i UH-sektoren 
(UHR 2015). 

Eigarskapsforvaltning ved statlege universitet og 
høgskolar 

I 2015 forvalta statlege universitet og høgskolar 
eigarinteresser i om lag 100 selskap. I om lag 30 
av selskapa har staten dominerande påverknad, 
normalt ved å eige 50 pst. eller meir av aksjane. I 
tillegg forvaltar Kunnskapsdepartementet sjølv ei-
garskapet i dei fem statsaksjeselskapa Universi-
tetssenteret på Svalbard AS, Norsk senter for 
forskningsdata (NSD), Simula Research Labora-
tory AS, UNINETT AS og Cessda AS. 

Stortinget og Riksrevisjonen har peikt på at 
mål, resultat og økonomien til selskapa bør følgast 
betre opp, og at Kunnskapsdepartementet i liten 
grad følger opp eigarskapsforvaltninga til univer-
siteta og høgskolane, jf. Innst. 179 S (2014–2015) 
og Dokument 3:2 (2014–2015) Riksrevisjonens 

kontroll med forvaltningen av statlige selskaper for 
2013.

Stortinget har slått fast at statlege universitet 
og høgskolar skal ha stor fridom til sjølve å fast-
sette organiseringa, medrekna eigarskapet sitt i 
selskap, jf. Innst. S. nr. 337 (2000–2001) og 
St.meld. nr. 27 (2000–2001) Gjør din plikt – Krev 
din rett. Departementet har fastsett overordna reg-
lar for eigarskapet til institusjonane, blant anna at 
eigarskap skal ha fagleg interesse. Departementet 
meiner at institusjonane skal ha eit sjølvstendig an-
svar for å gjere vurderingane av fagleg interesse, 
korleis eigarskapet bør utøvast i tråd med prin-
sippa til staten for godt eigarskap, mv. Departe-
mentet legg òg til grunn at institusjonane i ut-
gangspunktet sjølve må vurdere korleis dei funge-
rer i ulike roller, som for eksempel eigar og som 
samarbeidspartnar. Departementet har registrert 
ei positiv utvikling i eigarskapet til institusjonane 
og at dette blir stadig meir profesjonelt. Departe-
mentet vurderer at fullmaktene til institusjonane til 
å eige aksjar har gitt formålstenleg fleksibilitet, og 
at selskapa gir betre grunnlag for kommersialise-
ring og for samarbeid med nærings- og samfunns-
liv. 

Kunnskapsdepartementet vil legge til rette for 
at eigarinstitusjonane utvekslar erfaringar og blir 
gjorde kjente med beste praksis for eigarskapsfor-
valtning. Dette blir gjort i den løpande dialogen 
med institusjonane. Departementet har hausten 
2016 eigarskapsforvaltning som tema i økono-
miseminara for universitet og høgskolar. 

Strategiar og tiltak

Tilstandsvurderinga av universitets- og høgskole-
sektoren viser at det er mange positive 
utviklingstrekk, men at det er behov for strategiar 
og tiltak for å auke måloppnåinga på fleire av om-
råda. I det følgande er strategien og tiltaka til re-
gjeringa sett opp etter dei fire hovudmåla for sek-
toren. Dei ulike tiltaka skal medverke til å nå eitt 
eller fleire av måla. 

Mål: Høg kvalitet i utdanning og forsking 

Kvalitet i høgre utdanning 

Institusjonane viser generelt stor vilje til endring 
og omstilling for å møte dei måla regjeringa la 
fram i strukturmeldinga. Regjeringa meiner sa-
manslåingane gir gode høve og betre rammevil-
kår for å heve kvaliteten på utdanning og forsking 
og vil derfor støtte opp under arbeidet med sa-
manslåingar mellom institusjonar og samarbeid 
mellom fagmiljøa. 

Det er behov for å styrke kvaliteten i høgre ut-
danning, redusere variasjonen og heve statusen 
for utdanningsverksemda. Regjeringa vil tidleg 
2017 legge fram ei stortingsmelding om kvalitet i 
høgre utdanning. 

Riksrevisjonen la våren 2015 fram for Stortin-
get ein rapport om studiegjennomføring i høgre 
utdanning (Dokument 3:8 (2014–2015) Riksrevi-
sjonens undersøkelse av studiegjennomføringen i 
høyere utdanning). På bakgrunn av denne rappor-
ten har Kunnskapsdepartementet tatt initiativet til 
ei undersøking av korleis utdanningsplanane blir 
brukte for blant anna å få meirkunnskap om gjen-
nomføring på normert tid. Rapport frå undersø-
kinga er venta hausten 2016. 

Finansieringssystem for universitet og høgskolar 

Finansieringssystemet skal stimulere til god må-
loppnåing i høgre utdanning og forsking. I stats-
budsjettet for 2016 la regjeringa fram forslag til 
prinsipp for endringar i finansieringssystemet for 
universitet og høgskolar med budsjetteffekt frå 
2017, jf. Prop. 1 S (2015–2016) for Kunnskapsde-
partementet. 

Finansieringssystemet skal framleis vere eit 
nasjonalt system som gir departementet grunnlag 
for å tildele midlane til institusjonane som ei samla 
ramme (summen av basis og resultatbasert ut-
teljing). 

Målet med resultatbasert finansiering er å gi 
insentiv til gode resultat på følgande område: ut-
dannings- og forskingskvalitet, internasjonalise-
ring og samspel med samfunns- og næringsliv. Re-
gjeringa foreslår i tråd med dette endringar i in-
sentiva og endringar i budsjettrammene for insti-
tusjonane for 2017. Finansieringssystemet får to 
nye indikatorar: ein kandidatindikator og ein indi-
kator for bidrags- og oppdragsfinansiert aktivitet 
(BOA). 

For nærare omtale av styrken på insentiva, sjå 
kap. 260 og del III kap. 13 Endringar i finansier-
ingssystemet for universitet og høgskolar. 

Utviklingsavtalar 

Ekspertgruppa som vurderte finansieringssys-
temet for universitet og høgskolar i 2014, foreslo 
fleirårige utviklingsavtalar mellom departementet 
og den enkelte institusjonen som verkemiddel ut-
over eit indikatorbasert finansieringssystem. De-
partementet prøver i 2017 ut ei ordning med 
fleirårige utviklingsavtalar med fem utvalde stat-
lege høgre utdanningsinstitusjonar: Universitetet i 

Oslo, Noregs teknisk-naturvitskaplege universi-
tet (NTNU), Universitetet i Stavanger, Høgskolen 
i Søraust-Noreg og Høgskolen i Østfold. 

Eit mål med utviklingsavtalane er å medverke 
til at institusjonane får ein tydelegare profil, og at 
det blir ei betre arbeidsdeling i universitets- og 
høgskolesektoren. Kvalitet i utdanning og for-
sking er det overordna målet.

Ein føresetnad for utviklingsavtalane er at de-
partementet og institusjonen er einige om innhal-
det. Departementet har hatt ein god dialog med 
dei institusjonane som tar del i prøveordninga om 
formål og innhald i utviklingsavtalane. Departe-
mentet vil fortsette dialogen hausten 2016 med 
sikte på at avtalane for desse institusjonane blir 
implementerte i 2017. 

Prøveordninga skal legge grunnlaget for at 
utviklingsavtalar kan bli ein fast del av styringsdia-
logen for alle dei statlege institusjonane. Erfarin-
gane med prosessen med avtalar er så langt posi-
tive. Departementet vil i 2017 utvide prøveord-
ninga gjennom dialog om avtalar med fleire insti-
tusjonar. Departementet tar sikte på at alle dei 
statlege institusjonane skal ha utviklingsavtalar frå 
2019. 

Departementet meiner at avtalane får større 
effekt ved å knytte økonomiske verkemiddel til 
dei og tar sikte på å legge fram forslag til dette i 
Prop. 1 S (2017–2018) for Kunnskapsdepartemen-
tet. 

Bygg for undervisning og forsking

Løyvingar over statsbudsjettet og investeringar 
institusjonane sjølve gjer, er nødvendige for å 
halde bygningsmasse og utstyr oppdaterte og i 
tråd med utviklinga i undervisnings- og forsk-
ingsmetodar. Regjeringa held fram med satsinga 
på bygg og infrastruktur i universitets- og høgsko-
lesektoren. På oppmoding frå Stortinget vil regje-
ringa legge fram ein investeringsplan for bygg i 
samband med neste langtidsplan for forsking og 
høgre utdanning. Sjå programkategori 07.70 For-
sking og del III kap. 5 Oppfølging av langtidspla-
nen for forsking og høgre utdanning. Regjeringa 
vil i budsjettet for 2017 prioritere midlar til prosjek-
tering av planlagde byggeprosjekt ved Universite-
tet i Oslo og Universitetet i Tromsø – Noregs ark-
tiske universitet. Sjå omtale under kap. 260 post 50 
og i Prop. 1 S (2016–2017) for Kommunal- og 
moderniseringsdepartementet. Regjeringa vil òg 
føre vidare midlar til oppgradering av bygg ved dei 
sjølvforvaltande institusjonane.

Mål: Forsking og utdanning for velferd, verdiskaping 
og omstilling

Lærerløftet 

Regjeringa vil i samband med strategien Lærer-
løftet innføre nye, femårige grunnskolelærarut-
danningar (GLU) på mastergradsnivå frå 2017. Å 
auke kvaliteten i lærarutdanninga vil gi meir kom-
petente lærarar og dermed betre læring i skolen. 
Overgangen frå fireårig utdanning på bachelor-
nivå til femårig mastergradsutdanning inneber 
større krav til studentane, leiinga og det fagmiljøet 
som skal tilby utdanningane. 

Forskrift for nye femårige grunnskolelærarut-
danningar blei fastsett i juni 2016. 

Det er nødvendig å styrke forskinga og det 
fagdidaktiske FoU-grunnlaget for å nå måla med 
femårig mastergradsutdanning. Kunnskaps-
departementet har derfor tildelt 51 nye rekrutte-
ringsstillingar i 2016 til lærarutdanningsinstitu-
sjonane. Kompetansen til dei som underviser, 
har mykje å seie for om undervisninga blir 
forskings- og utviklingsbasert. Departementet 
foreslår midlar òg i 2017 til å styrke lærarutdan-
ningane.

NOKUT vil føre vidare prosjekt med nasjonal 
deleksamen. Departementet meiner det kan fun-
gere som eit godt verkemiddel, og institusjonane 
må bruke resultata i vidare utvikling av kvalitet i 
utdanningane. 

Maritim utdanning

Regjeringa la våren 2015 fram ein maritim strategi 
for å legge til rette for berekraftig vekst og verdi-
skaping i den maritime næringa. Kunnskapsde-
partementet vil gjennom prosjektet MAR-
KOM2020 halde fram med arbeidet med å heve 
kvalitet og relevans i maritim utdanning for å be-
tre tilgangen på godt kvalifisert personell i mari-
tim sektor. 

Humaniora 

Regjeringa har starta arbeidet med ei melding til 
Stortinget om humanistisk forsking og utdanning. 
Målet med meldinga er mellom anna at forskarar 
og nyutdanna kandidatar i humaniora skal med-
verke meir til Noregs innsats for å møte store 
samfunnsutfordringar som til dømes mangfald, 
fleirreligiøsitet, helse, velferd, skole, klima og 
miljø. Sjå omtale av arbeidet med stortingsmel-
dinga om humaniora under programkategori 
07.70 Forsking.

Helse- og sosialfagutdanning 

I Meld. St. 13 (2011–2012) Utdanning for velferd. 
Samspill i praksis blir det lagt vekt på at arbeidet 
med kvalitet og relevans i helse- og sosialfagut-
danningane må bli styrka. Kunnskapsdeparte-
mentet vil i samarbeid med andre departement 
legge til rette for eit nytt system for styring av læ-
ringsutbytte for helse- og sosialfagutdanningane. 
Det er her viktig å sikre god medverknad frå bru-
karar og tenester. 

Samarbeid med arbeids- og næringsliv 

Ordninga med Råd for samarbeid med arbeidslivet 
(RSA) ved universitet og høgskolar vil bli evaluert, 
jf. Meld. St. 22 (2015–2016) Nye folkevalgte regioner 
– rolle, struktur og oppgaver. Kunnskapsdeparte-
mentet tar sikte på at evalueringa blir gjennomført i 
løpet av 2017. Samarbeid mellom arbeids- og næ-
ringsliv og fagskolar og høgre utdanning er òg eit 
tema i dei varsla meldingane om fagskole og kvali-
tet i høgre utdanning. 

Open tilgang til vitskaplege artiklar 

Kunnskapsdepartementet tok i juni 2016 imot eit 
forslag til nasjonale retningslinjer for open tilgang 
til forskingsresultat, Open Access, frå ei arbeids-
gruppe som er sett ned av departementet. Forsla-
get er ute til høyring hausten 2016. Departemen-
tet vil følge opp på eigna måte. 

Oppfølging av langtidsplanen for forsking og høgre 
utdanning 

Programma i Noregs forskingsråd, 21-strategiane 
til regjeringa, prosjekta i Horisont 2020 og Pan-
orama-strategien er sentrale verkemiddel for å nå 
måla i langtidsplanen. Departementet vil føre vi-
dare stimuleringsordningane i Noregs forskings-
råd for å gjere institusjonane betre i stand til å 
søke midlar i Horisont 2020. Sjå del III kap. 5 Opp-
følging av langtidsplanen for forsking og høgre ut-
danning. 

Statsbygg har stilt ferdig forprosjektet for eit 
nytt bygg for livsvitskap, farmasi og kjemi ved 
Universitetet i Oslo. Prosjektet går no gjennom ei 
ekstern kvalitetssikring. Livsvitskapsbygget er 
eitt av to særleg prioriterte byggeprosjekt i lang-
tidsplanen for forsking og høgre utdanning.

Det er framleis behov for fleire kandidatar 
med avlagd doktorgrad. Ein stor del av kandida-
tane må rettast inn mot næringslivet for å dekke 
behova i dei verksemdene og sektorane som sær-

leg treng høg kompetanse. Som oppfølging av 
Meld. St. 7 (2014–2015) Langtidsplan for forskning 
og høyere utdanning 2015–2024 foreslår regje-
ringa å opprette 120 nye rekrutteringsstillingar i 
2017. Midlar til 80 av desse rekrutteringsstillin-
gane blir tildelte universitet og høgskolar. Midlar 
til 15 rekrutteringsstillingar blir tildelte ordnin-
gane for nærings-ph.d. og offentleg sektor-ph.d. 
Midlar til 25 rekrutteringsstillingar blir tildelte til 
instituttsektoren for å styrke institutta si rolle i 
doktorgradsutdanninga.

Mål: God tilgang til utdanning 

Personar med flyktningbakgrunn 

Personar med flyktningbakgrunn som har utdan-
ning frå heimlandet retta mot eit lovregulert yrke i 
Noreg, kan ha særlege utfordringar med å 
komme inn på arbeidsmarknaden. Det er ikkje 
hensiktsmessig for den enkelte og dårleg sam-
funnsøkonomi for landet dersom flyktningar med 
fullført utdanning frå utlandet møter unødvendige 
hindringar for raskt å kunne praktisere yrket dei 
er utdanna til. Kunnskapsdepartementet vil derfor 
fortsette arbeidet med å stimulere lærestadene til 
å legge til rette for å utvikle og tilby komplette-
rande studietilbod. I første omgang vil tilboda 
vere retta mot helse-, lærar-, realfag- og teknologi-
utdanningar.

Departementet viser til oppmodingsvedtak 
nr. 440.4 12. januar 2016, jf. Dokument 8:37 S 
(2015–2016): 

«Stortinget ber regjeringa støtte opp om 
universiteter og høyskolers arbeid for å sikre 
at flyktninger som har fått avbrutt sitt utdan-
ningsløp kan få fortsette sin utdanning i 
Norge.»

Personar som har fått avbrote utdanninga i heim-
landet, skal få gode moglegheiter til å fortsette ut-
danningsløpet i Noreg. For å kunne studere i 
Noreg må ein kunne norsk språk og ofte òg eng-
elsk. Universiteta og høgskolane samarbeider 
fleire stader i landet med kommunar og Nav for å 
bidra i norskopplæringa for flyktningar med aka-
demisk bakgrunn. Kunnskapsdepartementet støt-
tar opp under dette og er i god dialog med lære-
stadene, blant anna gjennom nettverket Akade-
misk dugnad.

Departementet viser til oppmodingsvedtak 
nr. 439.2 12. januar 2016, jf. Dokument 8:37 S 
(2015–2016): 

«Stortinget ber regjeringen om å legge til rette 
for at lærerstudenter under utdanning kan 
undervise for å bidra til tilbudet om norskopp-
læring.»

Departementet viser til Meld. St. 30 (2015–2016) 
Fra mottak til arbeidsliv – en effektiv integrerings-
politikk, der oppmodingsvedtak 439.2 blir be-
handla. Det blir i denne meldinga vist til at lærar-
studentar på frivillig basis kan medverke i kom-
munane sine tilbod om undervisning av norsk til 
innvandrarar med fluktbakgrunn. Utdanningsin-
stitusjonane kan òg legge til rette for at undervis-
ninga til lærarstudentane av innvandrarar med 
fluktbakgrunn er ein integrert del av studietilbo-
det så lenge krav i rammeplanen og andre forskrif-
ter blir oppfylte.

Kjønnsbalanse i utdanning

Departementet viser til oppmodingsvedtak nr. 605 
i samband med handsaminga av Meld. St. 7 
(2015–2016), jf. Innst. 228 S (2015–2016): 

«Stortinget ber regjeringen utrede utforming 
og innføring av ekstrapoeng til gutter og jenter 
som søker på studier der det er for eksempel 80 
prosent eller mer av det motsatte kjønn, og 
komme tilbake til Stortinget på egnet måte.»

Departementet er i dialog med NTNU og Komité 
for kjønnsbalanse og mangfold i forskning (Kif-ko-
mitéen) om oppfølging av vedtaket. NTNU har 
brei erfaring med arbeid for å auke rekrutteringa 
av jenter til mannsdominerte utdanningar. Depar-
tementet viser til at det ikkje er gitt at kjønnspo-
eng aleine vil føre til fleire søkarar av underrepre-
sentert kjønn og dermed auka likestilling på stu-
dia. Erfaring viser at kjønnspoeng kan gi ønskte 
resultat, men det er behov for langvarige hold-
ningsskapande aktivitetar i tillegg. 

Departementet har med heimel i lov om uni-
versitet og høgskolar fastsett forskrift om opptak 
til høgre utdanning. Denne forskrifta har heimel 
for å gi tilleggspoeng for underrepresentert 
kjønn. Opptaksforskrifta blir revidert årleg, og 
Kunnskapsdepartementet har sendt ut til høy-
ring forslag til endringar. I høyringa har departe-
mentet bedt institusjonar som tilbyr studium 
med skeiv kjønnsfordeling, vurdere om dei øn-
sker å foreslå å innføre tilleggspoeng for det un-
derrepresenterte kjønnet for fleire studium, og 
slik eventuelt bidra til at fleire av det underrepre-
senterte kjønnet vil kunne nå opp i konkurran-

sen om ein studieplass når dei søker slike stu-
dium. 

Studentvelferd 

God studentvelferd er viktig for å legge til rette for 
å ta høgre utdanning. Særleg er tilbodet om rime-
lege studentbustader avgjerande. Regjeringa vil 
halde fram med satsinga på studentbustader i 2017 
og foreslår å føre vidare nivået frå 2016 på tilsegn 
om tilskott til 2 200 nye studenthybeleiningar.

Mål: Effektiv, mangfaldig og solid høgre 
utdanningssektor og forskingssystem

Tilskott til private høgskolar og fagskolar 

Som ei oppfølging av anbefalingane i rapporten Pri-
vate høyskoler og fagskoler i samfunnets tjeneste fore-
slår regjeringa å endre regelverket for betre å sikre 
at tilskott frå staten til private høgskolar og private 
fagskolar kjem studentane til gode. Forslag til ny 
regulering av tilskott og eigenbetaling ved private 
høgskolar og fagskolar har vore ute til høyring. De-
partementet tar sikte på at forslag til lovendringar 
blir fremma for Stortinget i 2017.

Kunnskapsdepartementet har etablert ei ny ei-
ning for tilsyn for å betre kontrollen med private 
høgskolar og private fagskolar. Dette har vore 
nødvendig for å sikre at institusjonane etterlever 
aktuelt regelverk. Departementet foreslår å om-
disponere midlar frå tilskottet til private høgskolar 
til eininga. NOKUT vil som tidlegare føre tilsyn 
med den faglege kvaliteten i høgre utdanning.

I Innst. 12 S (2015–2016) blei Kunnskaps-
departementet bedt om å gå gjennom tilskottsord-
ninga for private høgskolar og vurdere kriteria for 
tilskott til nye akkrediterte private høgskoletilbod. 
Departementet har starta dette arbeidet og vil 
inkludere universitets- og høgskolesektoren i 
arbeidet. Regjeringa la i statsbudsjettet for 2016 
fram prinsippa for endringane i finansieringssys-
temet for universitet og høgskolar, og Kunnskaps-
departementet legg no fram forslag til endring i 
insentivstyrken. Det endra finansieringssystemet 
og forslaga til lovendringar i oppfølginga av ek-
spertgruppa som har sett på regelverket for til-
skott og eigenbetaling, vil ligge til grunn for gjen-
nomgangen av tilskottsordninga for private høg-
skolar. 

Struktur i universitets- og høgskolesektoren 

Kunnskapsdepartementet vil føre vidare arbeidet 
med å støtte opp under arbeidet med samanslåingar 

av institusjonar i sektoren for å styrke kvaliteten i 
høgre utdanning og forskings- og utviklingsarbeid.

Samanslåing av institusjonar er ressur-
skrevjande, ikkje berre sjølve samanslåingane, 
men òg arbeidet med å heve kvaliteten på tvers av 
institusjonane. Den pågåande strukturreforma 
krev derfor stimulerings- og omstillingsmidlar, og 
Kunnskapsdepartementet vil derfor framleis 
støtte opp under samarbeid, arbeidsdeling, kon-
sentrasjon og samanslåing for å styrke kvalitetsut-
viklinga i sektoren. 

Digitalisering 

Arbeidsgruppa som er sett ned for å utarbeide ein 
nasjonal IKT-strategi for universitets- og høgsko-
lesektoren, skal levere forslaget sitt innan utgan-
gen av 2016. Som ein delleveranse til den kom-
mande stortingsmeldinga om kvalitet har arbeids-
gruppa levert eit forslag til IKT-strategi for utdan-
ning. Denne har blant anna som grunnlag den 
raske utviklinga som skjer i fornyinga av lærings-
prosessane. På bakgrunn av forslaga frå arbeids-
gruppa vil departementet saman med sektoren 
etablere ein IKT-strategi og ein handlingsplan for 
sektoren for å realisere dei måla som er trekte opp 
i strukturmeldinga. Dette krev òg at ein samstun-
des vurderer korleis sektoren best mogleg kan 
organiserast for å utnytte dei digitale ressursane 
og etablere standardiserte og effektive fellesløys-
ingar. 

Regjeringa la våren 2016 fram Meld. St. 27 
(2015–2016) Digital agenda for Norge – IKT for en 
enklere hverdag og økt produktivitet. God tilgang på 
avansert IKT-kompetanse i næringsliv og i offentleg 
sektor gjer oss betre i stand til å ta i bruk IKT på ein 
hensiktsmessig måte. Kunnskapsdepartementet vil 
derfor føre vidare arbeidet med digital kompetanse 
i høgre utdanning for å legge til rette for auka kvali-
tet og fleire kandidatar med IKT-kompetanse. 

Rekruttering, kompetanse og karriere 

Departementet viser til oppmodingsvedtak nr. 606 
i samband med handsaminga av Meld. St. 7 
(2015–2016), jf. Innst. 228 S (2015–2016):

«Stortinget ber regjeringen gjennom styrings-
dialogen oppfordre til å få flere kvinner inn i 
ansettelsesutvalgene i akademia, samt gjøre 
ansettelsene åpne og inkluderende.» 

Kunnskapsdepartementet har sendt brev til univer-
siteta og høgskolane og vist til universitets- og høy-
skoleloven §§ 6-2 og 6-3 (3) og det nasjonale ERA-

vegkartet, som prioriterer likestilling mellom kjønn 
og integrering av kjønnsperspektivet i forsking. De-

partementet har bedt styra ta omsyn til vedtaket i 
Stortinget og vurdere korleis dei kan følge opp dette.

Kap. 260 Universitet og høgskolar

Post 50 Statlege universitet og høgskolar og 
post 70 Private høgskolar

Mål for 2017

Følgande mål gjeld for universitet og høgskolar 
som får løyving frå Kunnskapsdepartementet over 
kap. 260: 
– høg kvalitet i utdanning og forsking 
– forsking og utdanning for velferd, verdiskaping 

og omstilling
– god tilgang til utdanning
– effektiv, mangfaldig og solid høgre utdannings-

sektor og forskingssystem

Departementet legg til grunn at måla skal vere 
langsiktige og gi ei ramme som institusjonane kan 
utvikle sine eigne strategiar og planar innanfor. 
Måla er nærare omtalte i kategoriomtalen.

Innanfor kvart av dei nasjonale måla set Kunn-
skapsdepartementet styringsparametrar på om-
råde der institusjonane skal ha særleg merksemd 
på resultatutviklinga ut frå nasjonale omsyn. Dei 
nasjonale styringsparametrane blei reviderte for 
2016. 

Universitet og høgskolar skal innanfor dei fire 
nasjonale måla sette sine eigne mål for verksemda 
og sine eigne styringsparametrar for måloppnå-
inga si. 

Rapport for 2015 

Stortinget løyvde til saman 31,1 mrd. kroner til 
universitet og høgskolar i 2015 over kap. 260 
postane 50 og 70. Nedanfor følger ei oversikt 
over resultat i 2015 av denne løyvinga. Utgangs-
punktet for resultatrapporteringa er dei nasjo-
nale måla frå 2015 og dei tiltaka som blei sette i 
verk med midlar over budsjettet til Kunnskaps-
departementet. 

Mål: Høg kvalitet i utdanning og forsking 

Utdannings- og forskingsmiljø 

I 2015 avla studentane i gjennomsnitt 
45,4 studiepoeng, om lag det same som i 2014, jf. 
Database for statistikk om høgre utdanning 
(DBH). Det er framleis flest avlagde studiepoeng 
per student ved kunsthøgskolane og færrast ved 
dei private vitskaplege høgskolane. Blant universi-
tet og statlege høgskolar varierte avlagde studie-
poeng per student frå 44,1 til 52,8. Tala tyder på at 
det ved fleire institusjonar og mange studiepro-
gram er mogleg å auke talet på studiepoeng per 
student. Studentane avla i gjennomsnitt 85,7 pst. 
av dei studiepoenga dei hadde planlagt i utdan-
ningsplanen. Dette er om lag det same som i 2014. 

Totalt 1 436 personar avla doktorgraden i 2015, 
noko som er tolv færre enn i 2014. I 2015 blei det 
for første gong avlagt fleire doktorgradar i sam-
funnsvitskap enn i matematisk-naturvitskaplege 
fag. Noreg skil seg ut frå dei andre nordiske landa 
med ein låg del doktorgradar i teknologiske fag. 
Dette fagområdet utgjorde elleve pst. av alle dok-
torgradane i 2015, mot 21– 23 pst. i resten av Nor-
den. I 2015 hadde 66 pst. av dei kandidatane som 
var tatte opp på doktorgradsprogram, disputert 
innan seks år. 

Universiteta, høgskolane og fagskolane er 
sjølve ansvarlege for den utdanningskvaliteten dei 
tilbyr, men NOKUT kontrollerer at kvalitetsarbei-
det deira er tilfredsstillande. NOKUTs studiebaro-
meter for 2015 viser at 77 pst. av studentane er til-
fredse eller svært tilfredse med den overordna 
kvaliteten på studieprogrammet. Studentane er 
minst nøgde med medverknad, undervisning og 
rettleiing. 

Rapporten Kartlegging av læringsutbyttebeskri-
velser (NOKUT 2015) har vurderingar av lærings-
utbytteskildringar innanfor fleire fagfelt. Rappor-

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

50 Statlege universitet og høgskolar 29 842 583 31 345 716 33 073 857

70 Private høgskolar 1 236 146 1 277 859 1 342 194

Sum kap. 0260 31 078 729 32 623 575 34 416 051

ten viser at det framleis er arbeid å gjere på dette 
området. 

NOKUT har i 2016 følgt opp ordninga med 
senter for framifrå utdanning (SFU) med ein ny 
utlysningsrunde som blir avklart hausten 2016. 
NOKUT er òg i gang med utprøving av nasjonal 
deleksamen og eit prosjekt for internasjonal sa-
manlikning av mastergradsprogram. I tillegg ar-
beider NOKUT saman med Noregs forskingsråd 
for å utvikle ein metode for kombinerte fagevalue-
ringar av utdanning og forsking. Departementet 
ventar at dette på lengre sikt vil gi betre informa-
sjon om kvaliteten på den samla faglege verk-
semda i eit fagmiljø. Sjå kap. 280 post 01.

I 2015 blei det òg tildelt 80 mill. kroner over 
kap. 260 for å styrke arbeidet med framifrå kvali-
tet innanfor utdanning og forsking for å medverke 
til å utvikle fleire verdsleiande fagmiljø. Målet 
med tildelingane var å styrke institusjonane si 
evne til å tiltrekke seg internasjonalt leiande 
forskarar og finansiere fagleg aktivitet til desse 
forskarane. Institusjonane har brukt midlane til å 
utvikle vidare verdsleiande forskingsmiljø og re-
kruttere toppforskarar. 

Om lag 68 pst. av utgiftene til forsking og ut-
vikling ved universitet og høgskolar blir finansi-
erte over grunnbudsjetta, medan Noregs for-
skingsråd står for 15 pst. Dei resterande 17 pst. 
blir finansierte av andre kjelder. 

Noregs forskingsråd og EUs rammeprogram 
er konkurransearenaer som set høge krav til kva-
litet. Departementet bruker derfor rapport på til-
delte midlar frå desse kjeldene som indikatorar på 
forskingskvalitet ved den enkelte institusjonen. 
Samla tildeling frå Noregs forskingsråd til univer-
sitet og høgskolar var på 2,7 mrd. kroner i 2015. 
Om lag 88 pst. av desse gjekk til Universitetet i 
Oslo, Universitetet i Bergen, Noregs teknisk-na-
turvitskaplege universitet (NTNU), Noregs miljø- 
og biovitskaplege universitet (NMBU) og Univer-
sitetet i Tromsø – Noregs arktiske universitet. I 
Noregs forskingsråd er Fri prosjektstøtte 
(FRIPRO) det største verkemiddelet for universi-
tets- og høgskolesektoren. Dette programmet har 
auka tildelinga med over 120 mill. kroner på fem 
år og har i stor grad fremma fri forsking og høg 
kvalitet. Dette har vore ei ønskt utvikling. 

Internasjonalt samspel 

I 2015 kom det 50 pst. fleire utvekslingsstudentar 
til Noreg enn det reiste ut frå Noreg. Det var om 
lag 25 000 utanlandske studentar i Noreg i 2015, 
og det er om lag ti pst. av studentmassen. Det er 
store variasjonar i utveksling mellom institusjo-

nane, internt ved institusjonane og mellom same 
fagområde ved dei ulike institusjonane. Dette vi-
ser at det er potensial for å auke studentmobilite-
ten gjennom betre tilrettelegging. 

I 2015 var det tilbod om totalt 5 400 engelsk-
språklege emne ved norske universitet og høg-
skolar, noko som er ein auke frå 4 800 emne i 
2014. Det er 18 pst. av det totale studietilbodet og 
er ei dobling frå 2007. Det er ei god blanding av 
norske og utanlandske studentar fordelte på dei 
45 internasjonale fellesgradane, noko som er posi-
tivt for å skape internasjonale studiemiljø. 

EU-tildelingane er den største utanlandske 
kjelda til finansiering for norske universitet og høg-
skolar. I 2015 fekk norske universitet og høgskolar 
til saman 427 mill. kroner frå EU. Av desse var 
52 mill. kroner frå Erasmus+ og Interreg, mens 
375 mill. kroner kom frå rammeprogramma for for-
sking. Dei fire breiddeuniversiteta og NMBU stod 
for 94 pst. av tildelinga frå EUs rammeprogram for 
forsking. Tildelinga frå Det europeiske forskings-
rådet (ERC) til norske universitet og høgskolar har 
vakse, men dei norske universiteta får likevel færre 
stipend enn samanliknbare universitet i Danmark, 
Finland og Sverige. Norske universitet og høgsko-
lar må halde fram med arbeidet og auke innsatsen. 
Sjå programkategori 07.70 Forsking.

EU-inntektene for universitet og høgskolar har 
hatt om lag same prosentvise vekst som EU-pro-
gramma i dei siste åra. Det betyr at returdelen for 
desse ikkje har auka i same periode, trass i at talet 
på søknader har vakse. Regjeringa har som mål at 
den norske returdelen skal auke frå 1,7 pst. i 
sjuande rammeprogram til to pst. i Horisont 2020. 
Ved utgangen av 2015 var returdelen på 1,95 pst., 
der universitet og høgskolar stod for 0,6 pst. Det 
er den gode utteljinga for næringslivet som har bi-
dratt til veksten. Norske universitet og høgskolar 
må auke innsatsen og kvaliteten på søknader inn 
mot EU. 

Noreg deltar i arbeidet med å opprette eit fel-
les forskingsområde i Europa, European Research 
Area (ERA). EU har utarbeidd eit ERA-vegkart 
med seks prioriterte område, og regjeringa har 
fastsett eit eige norsk vegkart for å følge opp 
dette. Intensjonen er blant anna å bidra til høgre 
kvalitet og til oppretting av internasjonale nettverk 
ved norske universitet og høgskolar. Sjå program-
kategori 07.70 Forsking. 

Bygg for undervisning og forsking

Universiteta og dei statlege høgskolane dispo-
nerte i 2015 om lag 3,4 mill. m², noko som er ein li-
ten nedgang frå 2014. For å sikre at arkitekturen 

og den fysiske ramma rundt læringsmiljøet byg-
ger opp under utviklinga i undervisning og for-
sking, har Kunnskapsdepartementet sett i gang 
fleire byggeprosjekt.

I 2015 var det under oppføring seks ordinære 
byggeprosjekt med byggeløyvingar frå Kommu-
nal- og moderniseringsdepartementet og fleire 
kurantprosjekt, finansierte innanfor dei gjeldande 
rammeløyvingane til institusjonane. To større byg-
geprosjekt blei ferdige, og bygga er tatt i bruk: 
Universitetsmuseet i Bergen (fase ein) for Univer-
sitetet i Bergen, og Senter for husdyrforsøk for 
Noregs miljø- og biovitskaplege universitet. Kunn-
skapsdepartementet tildelte i 2015 midlar til utstyr 
og inventar til samlokaliseringsbygget for Kunst- 
og designhøgskolen i Bergen, som etter planen vil 
vere ferdig i 2. halvår i 2017. Departementet til-
delte òg slike midlar til det nye teknologibygget 
ved tidlegare Høgskolen i Sør-Trøndelag, no 
NTNU. Dette bygget skal vere ferdig i 2. halvår i 
2016. Vidare tildelte departementet husleigemid-
lar til samlokaliseringsbygget ved Høgskolen i 
Bergen, som blei stilt ferdig i mai 2015.

Fleire institusjonar har sett i gang rehabilite-
rings- og oppgraderingsprosjekt innanfor sine 
eigne budsjettrammer, som til dømes Brøggers 
hus (Geologisk museum) og Sophus Bugges hus 
ved Universitetet i Oslo. Tilsvarande prosjekt er 
gjennomførte ved universiteta i Bergen og 
Tromsø, og ved NTNU. 

I 2015 innførte departementet ordninga med 
midlar til oppgradering av bygg ved dei statlege 
sjølvforvaltande institusjonane. Institusjonane må 
gi minst tilsvarande midlar til byggeprosjektet 
som løyvinga frå departementet. 75 mill. kroner 
blei fordelte på to rehabiliteringsprosjekt ved hø-
vesvis Jahnebakken 5 ved Universitetet i Bergen 
og Kjemiblokk 3 ved NTNU. Begge prosjekta er 
sette i gang. 

Alle institusjonane skal ha utarbeidd planar for 
avvikling av oljefyring innan 2018. Dei fleste insti-
tusjonane har allereie fasa ut bruken av oljefyring. 
Dei resterande to institusjonane vil vere ferdige 
innan utgangen av 2016.

Mål: Forsking og utdanning for velferd, verdiskaping 
og omstilling

Innovasjon, verdiskaping og samspel med omverda 

Universiteta og høgskolane henta i 2015 om lag 
sju pst. av dei totale driftsinntektene frå anna bi-
drags- og oppdragsfinansiert aktivitet (BOA), det 
vil seie utanom finansiering frå Noregs forskings-
råd, EU og regionale forskingsfond. Dette omfat-
tar først og fremst oppdragsforsking og etter- og 

vidareutdanning og utgjer 3,1 mrd. kroner av om-
setninga til institusjonane. Omfanget av BOA-inn-
tektene ved institusjonane er ein indikator på rele-
vans og samarbeid med arbeids- og næringsliv. 
Delen BOA-inntekter av samla driftsinntekter har 
gått ned ved universiteta og høgskolane, og det 
bør vere eit potensial for å auke desse inntektene.

Departementet har følgt opp tilrådinga frå NI-
FUs evaluering av kommersialiseringsverkemidla 
og etablerte i 2015 pilotordninga StudENT i For-
skingsrådet, der gründarar med nyleg avlagd mas-
tergrad kan søke støtte til å arbeide fulltid med å 
realisere ein idé eller starte eigen verksemd.

Mediebidrag er framleis den hyppigast regis-
trerte formidlingsaktiviteten, etterfølgd av tids-
skriftpublikasjonar. Det er positivt at tilsette ved 
universitet og høgskolar deltar i den generelle 
samfunnsdebatten og bidrar til å spreie kunnskap 
på ei rekke arenaer. 

Ved utgangen av 2015 hadde 16 institusjonar i 
universitets- og høgskolesektoren, mellom anna 
alle dei åtte universiteta, etablert eigne fond for å 
støtte publisering i opne tidsskrift med fagfellevur-
dering, «gull Open Access». Tala på kor mange ar-
tiklar institusjonane sjølve har publisert ope i dei 
siste åra, har vore usikre, men om lag ein firedel av 
alle norske vitskaplege artiklar i 2015 er, eller vil 
bli gjorde, ope tilgjengelege. Dette viser ei positiv 
utvikling, men det er eit mål å auke denne delen.

Kunnskapsdepartementet tildelte 147 nye re-
krutteringsstillingar til universitet og høgskolar i 
2015, som del av oppfølginga av langtidsplanen for 
forsking og høgre utdanning. Stillingane blei for-
delte til helse- og sosialfag, lærarutdanning og in-
geniørutdanning for å bygge kompetanse og kapa-
sitet i sentrale fagmiljø ved universiteta og fleire 
høgskolar. 

Universitetsmusea

Formidlinga ved musea har auka mykje kvart år 
gjennom svært gode besøkstal, til og med i 2015, da 
den naturvitskaplege avdelinga ved Universitets-
museet i Bergen var stengt for oppgradering. Dei 
seks universitetsmusea hadde i 2015 meir enn 
1,7 mill. besøkande, ein auke på 59 pst. sidan 2007 
og ein auke på seks pst. samanlikna med i 2014. 
Den delen av samlingane som er digitalisert og til-
gjengeleg på nettet, aukar gradvis. Nytt materiale 
blir digitalisert løpande, men det er framleis eit be-
tydeleg, men varierande etterslep på eldre materi-
ale når det gjeld digitaliseringa av samlingane ved 
musea. For det naturvitskaplege materialet er Arts-
databanken blitt eit svært viktig verktøy for formid-
ling av kunnskap.

Mål: God tilgang til utdanning 

Kapasitet og kompetanse 

Talet på søkarar, registrerte studentar og uteksa-
minerte kandidatar auka frå 2014 til 2015. Det var 
127 000 søkarar til høgre utdanning gjennom Sam-
ordna opptak (SO) i 2015. Det er ein auke på 
6,7 pst. frå 2014. Det var om lag 10 000 fleire regis-
trerte studentar i 2015 enn i 2014.

I 2015 blei 43 700 kandidatar uteksaminerte, 
noko som er 2 500 fleire kandidatar enn året før. 
Dei økonomisk-administrative utdanningane hadde 
flest kandidatar i 2015 og auka òg mest frå året før. 
Innanfor teknologifag er kandidatveksten på 73 pst. 
sidan 2006. Talet på kandidatar frå lærarutdannin-
gane fall frå 2006 til 2011, men har sidan auka. 

Universiteta og høgskolane har sjølve ansvaret 
for det samla studietilbodet og for å dimensjonere 
utdanningane sine i tråd med behova i arbeidslivet 
og i tråd med sine eigne strategiar og prioriterin-
gar. I dei siste åra har institusjonane blitt tildelte 
midlar til å auke utdanningskapasiteten innanfor 
nasjonalt prioriterte fagområde. Kunnskapsdepar-
tementet tildelte midlar til studieplassar i 2011, 
2012 og 2014, og midlar i 2015 til vidare utbygging 
av desse plassane til heile kull. Til saman utgjorde 
dette 14 126 studieplassar i 2015. Tal frå DBH vi-
ser at dei fleste institusjonane har produsert stu-
diepoeng tilsvarande talet på nye studieplassar i 
perioden 2009–15. Dei fleste av dei som ikkje har 
full måloppnåing, har likevel hatt ei positiv utvik-
ling i dei siste åra. Departementet følger med på 
utviklinga. I dei tilfella der det er utfordrande å 
vurdere måloppnåing, tar departementet dette 
opp med dei institusjonane det gjeld, for å få ei for-
klaring på utviklinga. 

Fleksibel utdanning 

Det var 17 800 studentar i fleksible utdanningar i 
2015, noko som er 1 500 fleire enn i 2014. Største-
delen av auken kjem av at det har blitt fleire stu-
dentar innanfor nettbasert undervisning. Om lag 
åtte pst. av den samla studentmassen er i fleksible 
utdanningar, og denne delen har vore stabil i dei 
siste sju åra. 

Talet på nettbaserte tilbod er om lag det same 
i 2015 som året før, men delen nettbaserte tilbod 
innanfor fleksibel utdanning har auka. Nettba-
serte tilbod utgjorde 56 pst. av det fleksible studie-
tilbodet i 2015. Det er stor variasjon mellom insti-
tusjonane i omfanget av fleksible utdanningar, 
noko som tyder på at institusjonane gjer ulike stra-
tegiske vurderingar ved etablering av slike tilbod. 
Samstundes er det ei viss utvikling i bruk av digi-

tale læringsformer og verktøy som gjer at òg cam-
pusbaserte tilbod blir meir fleksible. 

Mål: Effektiv, mangfaldig og solid høgre 
utdanningssektor og forskingssystem 

Driftsinntekter, driftskostnader og overføringar 

Løyvinga over kap. 260 utgjer hovuddelen av fi-
nansieringa for universiteta og høgskolane, med 
31,1 mrd. kroner i 2015. Den resultatbaserte 
delen av løyvinga på kap. 260 utgjer om lag 30 pst. 
Stortinget vedtok i 2015 å styrke grunnfinansier-
inga til universiteta og dei statlege høgskolane 
med 50 mill. kroner. Finansieringa til dei private 
høgskolane blei styrkt med 4 mill. kroner.

Universitet og statlege høgskolar hadde 
41 mrd. kroner i samla inntekter i 2015. Det er ein 
auke på 2,1 mrd. kroner frå 2014. Sjå tabell 4.8 i 
vedlegg 4, som viser inntekter etter inntekts-
kjelde. 

Tildelinga til private høgskolar over kap. 260 
post 70 utgjorde 1,2 mrd. kroner i 2015. Private 
høgskolar som får tilskott over budsjettet til Kunn-
skapsdepartementet, hadde 2,9 mrd. kroner i 
samla driftsinntekter i 2015, noko som er fire pst. 
meir enn i 2014. Handelshøyskolen BI stod for om 
lag halvparten av samla driftsinntekter blant pri-
vate høgskolar. På bakgrunn av førebelse reknes-
kapar for 2015 vurderer departementet at fleirta-
let av dei private institusjonane har god eller mid-
dels god økonomi. Nokre få private institusjonar 
har svak økonomi og må utvikle strategiar for å 
bygge opp ein berekraftig økonomi. 

Ved utgangen av 2015 var dei samla avsetnin-
gane for universitet og statlege høgskolar, inklu-
derte fri verksemdskapital, på 5,8 mrd. kroner, 
noko som svarer til 19,2 pst. av tildelinga frå 
Kunnskapsdepartementet i 2015. Ved dei statlege 
institusjonane skal avsetningane brukast til be-
stemte formål, som til dømes nybygg, utstyr i 
samband med byggeprosjekt og strategiske for-
mål, som nye undervisningstilbod og større for-
skingssatsingar. Nivået på avsetningane verkar ri-
meleg for at institusjonane skal kunne planlegge 
drift og investeringar i eit fleirårig perspektiv. Sjå 
tabell 4.9 i vedlegg 4, som viser tilhøvet mellom 
kontantbehaldning, kommande kostnader og av-
setningar. 

Forvaltning og intern kontroll 

To institusjonar fekk vesentlege merknader i 
Dokument 1 (2015–2016), Riksrevisjonens rapport 
om den årlege revisjon og kontroll for budsjettåret 
2014. Begge institusjonane hadde feil i rekneska-

pen, og den eine institusjonen hadde i tillegg 
mangelfull etterleving av forskrift om offentlege 
anskaffingar. Kunnskapsdepartementet har følgt 
opp Riksrevisjonens merknader for begge 
institusjonane. 

Struktur i universitets- og høgskolesektoren 

Kunnskapsdepartementet vurderer at institusjo-
nane generelt viser stor vilje til endring og omstil-
ling for å møte utfordringar og gripe mogleg-
heiter, i tråd med måla frå strukturmeldinga. I 
samband med statsbudsjettet for 2015 vedtok 
Stortinget 75 mill. kroner til tiltak for samarbeid, 
arbeidsdeling, konsentrasjon og samanslåingar. 
Kunnskapsdepartementet fordelte hovuddelen av 
midlane til dei fusjonsprosessane som nå er gjen-
nomførte, som ved VID vitenskapelige høgskole, 
Høgskolen i Søraust-Noreg, Universitetet i 
Tromsø – Noregs arktiske universitet, NTNU og 
Nord universitet. CRIStin, Felles studieadminis-
trativt tenestesenter, UNINETT og Norsk senter 
for forskningsdata fekk midlar til å dekke kostna-
der som følge av fusjonsprosessane i sektoren. 

Rekruttering, kompetanse og karriere 

Mange institusjonar hadde framleis ein høg del 
mellombels tilsette i 2015, med om lag 16 pst. i 
kategoriane undervisnings- og forskarstillingar, 
saksbehandlar- og utgreiingsstillingar og støtte-
stillingar. Delen mellombels tilsette var uendra frå 
året før. Størst var delen mellombels tilsette i un-
dervisnings- og forskarstillingar, med om lag 
18 pst. Ei arbeidsgruppe sett ned av Kunnskaps-
departementet hausten 2015 har kartlagt bruken 
av mellombelse tilsettingar ved fire institusjonar i 
universitets- og høgskolesektoren. Rapporten 
Midlertidighet i UH-sektoren har gitt betre kunn-
skap om grunnlaget av mellombelse tilsettingar 
og viser blant anna at mellombelse tilsettingar i 
administrative stillingar varer kortare enn i under-
visnings- og forskarstillingar. Rapporten har gitt 
eit betre grunnlag for diskusjonen i styringsdialo-
gen med dei institusjonane som har stor grad av 
mellombels tilsetting. 

Delen kvinner i professorstilling har auka frå 
26 pst. i 2014 til 27 pst. i 2015. Kvinnene utgjer om 
lag ein tredel ved nytilsettingar. ERA-vegkartet 
som nyleg er blitt vedtatt, inneber at landa i ERA-
området (Det europeiske forskingsområdet) skal 
arbeide for opne prosessar for utlysing og tilset-
ting i stillingar, samt legge til rette for mobilitet og 
sikre attraktive karrierar.

Budsjettforslag for 2017 for postane 50 og 70 

Kunnskapsdepartementet foreslår ei samla løy-
ving på 34,4 mrd. kroner over kap. 260 i 2017, for-
delte med 33,1 mrd. kroner til universitet og stat-
lege høgskolar over post 50, og 1,3 mrd. kroner til 
private høgskolar over post 70. 

Den resultatbaserte utteljinga utgjer om lag 
10,7 mrd. kroner, fordelte med om lag 9 mrd. kro-
ner i open budsjettramme og om lag 1,7 mrd. kro-
ner i lukka budsjettramme. Resultatbasert uttel-
jing aukar med 218 mill. kroner frå 2016 til 2017 
som følge av auken i utdanningsinsentiva i tidle-
gare finansieringssystem. 

Finansieringssystemet for universitet og høgskolar 

Finansiering er eit viktig verkemiddel i utvikling 
av høgre utdanning og forsking. Regjeringa la i 
2016 fram hovudinnrettinga og prinsippa for eit 
justert finansieringssystem, jf. Innst. 12 S (2015–
2016) og Prop. 1 S (2015–2016). Det inneber at fi-
nansieringssystemet framleis skal vere samansett 
av ein basisdel og ein resultatbasert del, men med 
justeringar av dei resultatbaserte indikatorane. Fi-
nansieringssystemet får to nye indikatorar, ein 
kandidatindikator og ein indikator for bidrags- og 
oppdragsfinansiert aktivitet (BOA). Dei andre in-
dikatorane blir i hovudsak førte vidare, men dok-
torgradsindikatoren får open budsjettramme. Den 
resultatbaserte finansieringa er om lag 
10,7 mrd. kroner i 2017. Med endringane i finan-
sieringssystemet ønsker regjeringa å stimulere til 
betre gjennomføring i utdanningane, meir interna-
sjonalt retta utdanning og forsking og meir sam-
spel og innovasjon i møte mellom institusjonane 
og samfunnet. Sjå del III kap. 13 Endringar i finan-
sieringssystemet for universitet og høgskolar for 
nærare omtale av dei foreslåtte endringane i finan-
sieringssystemet.

Indikatorar med open budsjettramme

Satsane til indikatorane for studiepoeng, kandida-
tar og utveksling er fastsette slik at den samla ut-
teljinga for desse tre indikatorane i 2017 blir om 
lag 8,5 mrd. kroner. Det er same nivå som uttel-
jinga ville ha vore dersom berre studiepoeng og 
utveksling hadde blitt førte vidare.
– Om lag 80 pst. av desse midlane blir fordelte 

til institusjonane på grunnlag av talet på stu-
diepoeng. Dette utgjer om lag 6,8 mrd. kroner 
i 2017. 

– Om lag 20 pst. av desse midlane blir fordelte til 
institusjonane på grunnlag av talet på kandida-
tar. Dette utgjer om lag 1,6 mrd. kroner i 2017. 

– Ramma for utvekslingsindikatoren utgjer om 
lag 134 mill. kroner i 2017. Satsen for utrei-
sande studentar blir styrkt og med eigen sats 
for studentar gjennom Erasmus+-programmet 

– I tillegg til desse tre indikatorane får óg doktor-
gradsindikatoren open ramme. Insentivstyr-
ken for doktorgradskandidatar blir ført vidare 
på om lag same nivå som i 2016. Den opne 
ramma for doktorgradsindikatoren utgjer om 
lag 550 mill. kroner i 2017. 

Indikatorar med lukka budsjettramme

– Ramma til EU-indikatoren er auka med om lag 
100 mill. kroner samanlikna med det tidlegare 
finansieringssystemet og utgjer 500 mill. kro-
ner i 2017.

– Ramma for indikatoren for inntekter frå No-
regs forskingsråd og regionale forskingsfond 
er redusert med om lag 100 mill. kroner sa-
manlikna med det tidlegare finansieringssys-
temet og utgjer 300 mill. kroner i 2017.

– Ramma for publiseringsindikatoren er ført vi-
dare på om lag same nivå som i 2016 og utgjer 
550 mill. kroner i 2017. 

– Ramma til BOA-indikatoren er finansiert ved å 
trekke ut midlar frå basisdelen og utgjer 
300 mill. kroner i 2017. 

Bygg for undervisning og forsking

Det er behov for midlar til å prosjektere fleire 
bygg i universitets- og høgskolesektoren. Bygga 
skal legge til rette for høg kvalitet og omstilling. 

Odontologisk fakultet ved Universitetet i Oslo 
er eitt av tre fakultet i Noreg som tilbyr tannlege-
utdanning (odontologi), tannpleiarutdanning og 
spesialistutdanning for tannlegar. Eksisterande 
klinikkareal er utdaterte og for små. På grunnlag 
av ei konseptvalutgreiing og ekstern kvalitetssik-
ring har regjeringa vedtatt at det skal planleggast 
for eit nytt bygg for Odontologisk fakultet på Gau-
stad. Dette inneber òg at Tannhelsetenesta kom-
petansesenter Øst (TKØ) og tannteknikarutdan-
ninga ved Høgskolen i Oslo og Akershus blir sam-
lokaliserte med Odontologisk fakultet. Regjeringa 
foreslår 10 mill. kroner på kap. 530 post 30 under 
Kommunal- og moderniseringsdepartementet til 
prosjektering av nytt klinikkbygg. 

Tromsø Museum – Universitetsmuseet ved 
Universitetet i Tromsø – Noregs arktiske universi-
tet har i dag for små lokale og fasilitetar som ikkje 

tilfredsstiller moderne krav til oppbevaring og ut-
stilling. Regjeringa vedtok i 2016 samla lokalise-
ring i eitt bygg for Tromsø Museum – Universi-
tetsmuseet i Tromsø sentrum. Regjeringa foreslår 
5 mill. kroner på kap. 530 post 30 under Kommu-
nal- og moderniseringsdepartementet til prosjek-
tering.

Departementet foreslår å føre vidare ordninga 
med 75 mill. kroner til oppgradering av bygg ved 
dei statlege sjølvforvaltande institusjonane. Insti-
tusjonane må bruke minst tilsvarande midlar av 
rammeløyvinga til byggeprosjektet som den sær-
skilte løyvinga frå departementet. 

Som del av ein langsiktig strategisk plan for 
bygningsmassen ved Noregs teknisk-naturvit-
skaplege universitet (NTNU) har regjeringa lagt 
til grunn ei samla framtidig campusløysing for uni-
versitetet i området rundt Gløshaugen, jf. 
Prop. 1 S (2015–2016). Departementet foreslår 
20 mill. kroner til vidare planlegging av campus 
NTNU. Av desse midlane blir 8,8 mill. kroner fore-
slåtte over kap. 260 post 50 og 11,2 mill. kroner 
over kap. 281 post 01. Sjå kap. 281 post 01. Kunn-
skapsdepartementet og NTNU arbeidar vidare 
med å klargjere omfang, kostnader og framdrift i 
prosjektet. 

Regjeringa foreslår 423,5 mill. kroner over 
kap. 260 post 50 i 2017 til utstyr og inventar til tre 
igangsette byggeprosjekt. Det omfattar Universi-
tetet i Bergen (samlokaliseringsbygget for Kunst- 
og designhøgskolen i Bergen som fusjonerer med 
Universitetet i Bergen i januar 2017), nybygg for 
medisin og helsefag ved Universitet i Tromsø – 
Noregs arktiske universitet og rehabilitering ved 
Noregs idrettshøgskole. Regjeringa foreslår òg 
23,4 mill. kroner i husleigekompensasjon for nye 
bygg. Det omfattar samlokaliseringsbygget ved 
Universitetet i Bergen og nytt teknologibygg ved 
Noregs teknisk-naturvitskaplege universitet. 

Lærerløftet

Regjeringa innfører femårige grunnskolelærarut-
danningar på mastergradsnivå frå 2017. Studen-
tane på dei nye grunnskolelærarutdanningane vil 
få meir forskingsbasert kunnskap, større fagleg 
fordjuping, meir studentaktiv undervisning og 
meir praksis før dei skal ut i arbeid. Det blir lagt 
større vekt på digital dugleik og bruk av IKT i un-
dervisninga i alle fag. Dei nye krava medfører be-
hov for betydeleg omstilling og utvikling ved lære-
stadene.

Departementet foreslår 211,3 mill. kroner over 
kap. 260 for å sikre god implementering av dei 
femårige grunnskolelærarutdanningane i samsvar 

med nye krav frå Kunnskapsdepartementet og 
NOKUT. Av desse midlane er 150 mill. kroner nye 
i 2017. Midlane skal gå til tettare oppfølging av 
studentane, auka samarbeid med yrkesfeltet, 
styrka kompetanse til dei tilsette, meir forskings-
basert utdanning og auka internasjonalisering. 

Rekrutteringsstillingar

Som oppfølging av Meld. St. 7 (2014–2015) Lang-
tidsplan for forskning og høyere utdanning 2015–
2024 foreslår regjeringa midlar til nye rekrutte-
ringsstillingar ved universitet og høgskolar. Kunn-
skapsdepartementet foreslår 32,1 mill. kroner over 
kap. 260 post 50 og post 70 til totalt 80 rekrutte-
ringsstillingar ved universitet og høgskolar. Sjå 
kap. 281 post 50 og programkategori 07.70 For-
sking.

Departementet foreslår heilårseffekt i 2017 av 
midlar som blei løyvde i 2016 til nye rekrutterings-
stillingar til universitet og høgskolar. Det utgjer 
262,8 mill. kroner i 2017.

Studieplassar

I samband med handsaminga av revidert nasjonal-
budsjett for 2016 vedtok Stortinget midlar til 430 
nye strategiske studieplassar og studieplassar til 
lærarutdanning. For å følge opp dette foreslår 
Kunnskapsdepartementet 53,5 mill. kroner over 
kap. 260 post 50 og post 70. I tillegg kjem utgifter 
til utdanningsstøtte over programkategori 07.80 
Utdanningsstøtte.

I tillegg vedtok Stortinget i handsaminga av re-
vidert nasjonalbudsjett for 2016 midlar til 160 stu-
dieplassar i praktisk-pedagogisk utdanning 
(PPU). Dette er ein del av ei større omprioritering 
av midlar som blei vedtatt i revidert nasjonalbud-
sjett for 2016. Tilsette i undervisningsstillingar 
utan godkjent lærarutdanning kan søke stipend 
for å ta PPU eller yrkesfaglærarutdanning, jf. 
kap. 226 post 22 under programkategori 07.20 
Grunnopplæringa. Som følge av låge søkartal ved-
tok Stortinget i handsaminga av revidert nasjonal-
budsjett for 2016 å flytte 40,8 mill. kroner frå 
denne stipendordninga og bruke desse til studie-
plassar i PPU/PPU-Y, vitskapleg utstyr og regio-
nale forskingsfond. Dette var tiltak knytte til be-
hov for omstilling og arbeid på Sør- og Vestlandet, 
og departementet foreslår å føre vidare denne om-
prioriteringa i 2017. Kostnadene for PPU-plassane 
aukar frå 2016 til 2017, og ein større del av dei om-
prioriterte midlane går derfor til PPU-plassar i 
2017. Departementet foreslår 13,3 mill. kroner 
over kap. 260 post 50 i 2017 for å finansiere det før-

ste kullet med heilårseffekten av studieplassane. I 
tillegg kjem utgifter til utdanningsstøtte over pro-
gramkategori 07.80 Utdanningsstøtte. Sjå óg om-
tale under kap. 281 post 45 og kap. 287 post 60 un-
der programkategori 07.70 Forsking.

Dei til saman 590 studieplassane som blei ved-
tatt oppretta som følge av handsaminga av revi-
dert nasjonalbudsjett for 2016, inneber til saman 
1 910 studieplassar i 2020 når dei er trappa opp og 
førte vidare til heile kull.

Departementet fører òg vidare midlar for at in-
stitusjonane kan føre vidare og ta opp nye kull for 
studieplassar som er oppretta i statsbudsjett før 
revidert nasjonalbudsjett for 2016. 

Kompletterande utdanningstilbod

I samband med handsaminga av statsbudsjettet 
for 2016 vedtok Stortinget midlar til utvikling og 
start av kompletterande utdanningstilbod for per-
sonar utanfor EU og EØS som har fullført sjuke-
pleiarutdanning, lærarutdanning eller realfags- 
og teknologiutdanning i heimlandet. Departe-
mentet foreslår ytterlegare 4,5 mill. kroner over 
kap. 260 post 50 til utvikling av utdanningstil-
bod og 60 studieplassar til kompletterande utdan-
ning. I tillegg kjem utgifter til utdanningsstøtte 
over programkategori 07.80 Utdanningsstøtte. 
Fordeling av studieplassane mellom fagområda 
vil bli tilpassa utdanningsbakgrunnen til søk-
arane. 

Tilskott til private fagskolar og høgskolar

Kunnskapsdepartementet har våren 2016 sendt 
ut varsel om vedtak om å krevje tilbake urettmes-
sig utbetalt statstilskott for studietilbodet film og 
tv ved Westerdals høyskole – Oslo School of Art, 
Communication and Technology. Tilskottet til 
film- og tv-studietilbodet blei overført frå kap. 
228 post 72 til kap. 260 post 70 etter at NOKUT 
hadde akkreditert studietilbodet. Tilskottet blei 
vidareført på kap. 260 post 70 ut frå det elevtalet 
Utdanningsdirektoratet la til grunn for statstil-
skottet. Departementet foreslår å redusere til-
skottet over kap. 260 post 70 til Westerdals høy-
skole med 7,9 mill. kroner, som svarer til det som 
er tildelt i tilskott på urettmessig grunnlag. 
Kunnskapsdepartementet vil vurdere om det er 
grunnlag for å krevje tilbake tilskott som er utbe-
talt på feil grunnlag i perioden 2012–16.

Private fagskolar og private høgskolar forval-
tar store ressursar og får eit betydeleg tilskott 
over statsbudsjettet. Det er behov for å styrke ar-
beidet med tilsyn av desse aktørane for å sikre 

kontroll med at den statlege finansieringa og ei-
genbetalinga til studentane blir brukte i tråd med 
regelverket og formålet med tilskottet. Departe-
mentet meiner at det ikkje bør vere slike tilsyns-
oppgåver i departementet, blant anna fordi oppgå-
ver med tilsyn ofte kjem i konflikt med andre opp-
gåver i departementet. Departementet foreslår at 
budsjettramma til dei private høgskolane på 
kap. 260 post 70 blir redusert med totalt 10 mill. 
kroner, og at midlane blir brukte til å etablere be-
tre tilsyn.

Frå januar 2016 er Markedshøyskolen, Norges 
Helsehøyskole og Norges Kreative Høyskole ein 
felles institusjon med namnet Høyskolen Kristia-
nia. Kunnskapsdepartementet har over kap. 260 
post 70 tildelt statstilskott for Markedshøyskolen, 
som òg er med i den resultatbaserte delen av 
finansieringssystemet for universitet og høg-
skolar. Departementet foreslår at Høyskolen 
Kristiania frå 2017 kan bruke statstilskottet tildelt 
over kap. 260 post 70 for heile verksemda som er 
akkreditert som høgre utdanning. Det vil framleis 
vere berre resultata til Markedshøyskolen som 
gir utteljing i finansieringssystemet.

Oppfølginga til departementet av rapporte-
ringa frå dei private høgskolane i 2016 viser at det 
over lengre tid er ei særleg negativ økonomisk ut-
vikling ved blant anna Norges Dansehøyskole og 
Rudolf Steinerhøyskolen. Departementet tar atter-
hald om at det må gjerast ei konkret vurdering av 
om det er grunnlag for utbetaling av statstilskott 
for 2017 til desse institusjonane.

Struktur i universitets- og høgskolesektoren

Kunnskapsdepartementet foreslår å føre vidare 
150 mill. kroner på kap. 260 til samarbeid, arbeids-
deling, konsentrasjon og samanslåing for å styrke 
kvalitetsutviklinga i sektoren. 

Andre saker

På bakgrunn av resultata på indikatorane og 
endringar i finansieringssystemet for universitet 
og høgskolar foreslår Kunnskapsdepartementet å 
auke den resultatbaserte løyvinga for dei statlege 
institusjonane med 1,2 mill. kroner over kap. 260 
post 50 mot tilsvarande reduksjon for dei private 
høgskolane over kap. 260 post 70. 

Norsk institutt for by- og regionforsking 
(NIBR) blei ein del av Høgskolen i Oslo og 
Akershus 1. januar 2016. NIBR har tidlegare fått 
grunnløyvinga frå Klima- og miljødepartementet. 
På bakgrunn av samanslåinga bør grunnløyvinga 
til instituttet bli utbetalt over budsjettet til Kunn-

skapsdepartementet frå 2017. Departementet 
foreslår ein auke på 10,3 mill. kroner på kap. 260 
post 50 mot ein tilsvarande reduksjon på 
kap. 1410 post 50 under Klima- og miljødeparte-
mentet. 

Midlar til Det praktisk-teologiske seminar har 
tidlegare vore løyvde over kap. 340 post 01 under 
Kulturdepartementets budsjett. I samband med at 
Den norske kyrkja blir skilt frå staten i 2017, er 
det bestemt at seminaret frå 2017 skal organise-
rast under Universitetet i Oslo, jf. 
Innst. 256 L (2015–2016) og Prop. 55 L (2015–
2016) Endringer i kirkeloven (omdanning av Den 
norske kirke til eget rettssubjekt m.m). Kunnskaps-
departementet foreslår ein auke på 
7,3 mill. kroner på kap. 260 post 50 mot ein reduk-
sjon på 6,7 mill. kroner på kap. 340 post 01 under 
Kulturdepartementet og ein reduksjon på 0,6 mill. 
kroner på kap. 612 post 01 under Arbeids- og sosi-
aldepartementet. 

I handsaminga av statsbudsjettet for 2016 ved-
tok Stortinget 5 mill. kroner til drift av Skeivt arkiv 
ved Universitetet i Bergen. Midlane er varige, og 
Kulturdepartementet ønsker å overføre midlane 
til budsjettramma til Kunnskapsdepartementet. 
Kunnskapsdepartementet foreslår ein auke på 
5 mill. kroner på kap. 260 post 50 mot ein tilsva-
rande reduksjon på kap. 329 post 01 under Kultur-
departementet. 

Senter for marknadsdreven bioinnovasjon, Bi-
osmia, har sidan 2015 fått midlar gjennom ram-
meløyvinga til Høgskolen i Hedmark. Departe-
mentet foreslår å overføre løyvinga til Biosmia til 
Landbruks- og matdepartementet. Departementet 
foreslår ein reduksjon på 2 mill. kroner på 
kap. 260 post 50 mot ein tilsvarande auke på 
kap. 1137 post 70 under Landbruks- og matdepar-
tementet. 

Departementet foreslår at kap. 260 post 50 blir 
redusert med 15,3 mill. kroner som følge av gevin-
star ved overgangen til digital post til innbyggarar 
og næringsliv, jf. omtale i hovudinnleiinga. 

Universitetet i Stavanger har fått overført det 
medisinske biblioteket frå Helse Stavanger HF i ja-
nuar 2016, men ikkje alle midlane knytte til bibliote-
ket blei overførte til universitetet i samband med 
statsbudsjettet for 2016. Kunnskapsdepartementet 
foreslår ein auke på 0,3 mill. kroner på kap. 260 
post 50 mot ein tilsvarande reduksjon under bud-
sjettet til Helse- og omsorgsdepartementet.

Lovene som ligg til grunn for Tøyenfondet, er 
no oppheva, og fondet er ikkje nemnt i universi-
tets- og høyskoleloven. Observatoriefondet har 
ikkje vore regulert i lov, men fekk statuttar fast-
sette ved kongeleg resolusjon av 31. mai 1935. 

Der blei det vist til Stortingets avgjerd 7. mars 
1930 om å opprette fondet av inntektene ved sal 
og bortfeste av ein del av Observatoriegata 1. 
Hensikten med dei to fonda har vore at inntektene 
ved sal og bortfeste av eigedom under Universite-
tet i Oslo skulle komme universitetet til gode. De-
partementet sluttar seg til forslaget frå Universite-
tet i Oslo om å avvikle fonda. Sjå forslag til vedtak 
IV Diverse fullmakter nr. 3. 

Statens pensjonskasse har varsla dei statlege 
institusjonane i sektoren om at arbeidsgivardelen 
av pensjonspremien vil bli redusert frå 12,3 pst. til 
11,5 pst. frå 2016 til 2017. Dette inneber ein reduk-
sjon av pensjonskostnaden for institusjonane på 
om 150 mill. kroner i 2017 samanlikna med året 
før. I tillegg blir kostnaden for arbeidsgivaravgift 
på pensjonspremien redusert. 

Kap. 270 Internasjonal mobilitet og sosiale formål for studentar

Post 71 Tilrettelegging for internasjonal 
mobilitet

Posten omfattar midlar til Fulbright-programmet 
og Association of Norwegian Students Abroad 
(ANSA). 

Mål for 2017

Internasjonal mobilitet for studentar og forskarar.

Rapport for 2015 

Fulbright-programmet er eit stipendprogram som 
støttar særleg kvalifiserte søkarar til studium på 
mastergrads- og doktorgradsnivå i USA, og tilsva-
rande studentar frå USA som vil studere i Noreg. I 
tillegg blir det gitt stipend til forskarar frå Noreg 
og USA. I 2015 tildelte Kunnskapsdepartementet 
7,9 mill. kroner til Fulbright-programmet. Mid-
lane omfattar driftstilskott og midlar til stipend-
programmet. 44 nordmenn fekk i 2014–15 stipend 
over dette programmet for å studere eller forske i 
USA. 

I 2015 tildelte departementet 8,8 mill. kroner 
til ANSA, som er studentsamskipnaden for norske 
studentar i utlandet. Midlane har gått til velferd-
stenester og velferdstiltak, informasjonstiltak 
retta mot norske studentar i utlandet og utgifter til 
rettelegging for studium i utlandet. 

Budsjettforslag for 2017

Departementet foreslår å løyve 17,7 mill. kroner 
over kap. 270 post 71. Beløpet omfattar 8,4 mill. 
kroner til Fulbright Foundation og 9,3 mill. kroner 
til ANSA.

Post 74 Tilskott til velferdsarbeid

Posten omfattar tilskott til det generelle velferds-
arbeidet til studentsamskipnadene og tilskott til 
landsomfattande interesseorganisasjonar for stu-
dentar. 

Mål for 2017

Studentvelferd ved utdanningsinstitusjonane. Å 
fremme interessene til studentane. 

Rapport for 2015 

I 2015 tildelte departementet 73,9 mill. kroner i til-
skott til 20 studentsamskipnader med til saman om 
lag 240 000 medlemmer. Tilskottet har gått til vel-
ferdsarbeid. Velferdsarbeidet til studentsamskipna-
dene supplerer det generelle velferdstilbodet elles i 
samfunnet og er ein integrert del av det heil-
skaplege læringsmiljøet ved utdanningsinstitusjo-
nane. Studentsamskipnadene har velferdstilbod 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

71 Tilrettelegging for internasjonal mobilitet 16 708 17 193 17 674

74 Tilskott til velferdsarbeid 79 991 87 311 84 756

75 Tilskott til bygging av studentbustader,  
kan overførast 

458 529 717 446 644 556

Sum kap. 0270 555 228 821 950 746 986

som kantine, bokhandel, idrettstilbod, helse- og råd-
givingstenester, studentbustader, barnehage m.m. 

I 2015 blei Studentsamskipnaden i Buskerud 
og Studentsamskipnaden i Vestfold slåtte saman 
til éin studentsamskipnad, og Studentsamskipna-
den i Harstad blei slått saman med Noregs ark-
tiske studentsamskipnad.

Landsomfattande interesseorganisasjonar for 
studentar fekk utbetalt totalt 6,1 mill. kroner over 
posten i 2015. Dette var International Students' 
Union of Norway, Norsk studentorganisasjon, BI 
studentsamfunn, Organisasjon for norske fagsko-
lestudenter og Stipendiatorganisasjonene i Norge. 
Tilskottet har gått til å fremme interessene til stu-
dentane.

Budsjettforslag for 2017

Departementet foreslår å løyve 84,8 mill. kroner 
over kap. 270 post 74. Departementet vil føre vi-
dare ordninga som tar omsyn til studentbarne-
hagar i tråd med tidlegare fordelingsnøkkel. Til-
skott til landsomfattande interesseorganisasjonar 
vil bli gitte etter søknad, og som tidlegare vil til-
skottsordninga ikkje omfatte mindre organisasjo-
nar der medlemmane òg er representerte gjennom 
dei landsomfattande interesseorganisasjonane. 

I samband med handsaminga av statsbudsjet-
tet for 2016 vedtok Stortinget 5 mill. kroner til stu-
dentsamskipnadene til tiltak for å betre psykisk 
helse for studentar, jf. Innst. 12 S (2015–2016). Ei 
slik tilskottsordning passar betre inn under formå-
let til Helse- og omsorgsdepartementet. Kunn-
skapsdepartementet foreslår derfor å føre over 
5 mill. kroner frå kap. 270 post 74 til kap. 765 
post 73 under Helse- og omsorgsdepartementet. 

Post 75 Tilskott til bygging av 
studentbustader, kan overførast

Posten omfattar midlar til studentsamskipnadene, 
og i særskilde tilfelle studentbustadstiftelsar for 

kjøp, ombygging, oppføring og rehabilitering av 
studentbustader. Husbanken forvaltar tilskotts-
ordninga for Kunnskapsdepartementet. Student-
bustadene er eit supplement til den private bustad-
marknaden.

Mål for 2017

Bygging av studentbustader og ein rimeleg bu-
stadsituasjon for studentar. 

Rapport for 2015 

Løyvinga på posten var på om lag 530 mill. kroner 
i 2015. Det blei gitt tilsegn om tilskott til bygging 
og rehabilitering av 2 200 hybeleiningar i 2015, ein 
auke frå 1 259 hybeleiningar i 2014. I 2015 blei 
1 319 hybeleiningar stilte ferdige, noko som har 
gitt fleire rimelege bustader til studentar. Ved ut-
gangen av 2015 disponerte studentsamskipna-
dene 38 251 hybeleiningar.

Budsjettforslag for 2017

Regjeringa foreslår å føre vidare nivået frå 2016 
på tilsegner om tilskott til studentbustader for 
2017. Regjeringa foreslår å løyve 644,6 mill. kro-
ner til studentbustader i 2017. Det inneber å 
kunne gi tilsegn om tilskott til 2 200 nye student-
hybeleiningar i 2017 og dekke opp for tidlegare 
tilsegner. 

Departementet føreset at husleiga for busta-
der for studentar med nedsett funksjonsevne ikkje 
skal vere høgre enn det andre studentar betaler 
for ei hybeleining tilpassa éin person. 

Det er behov for ei tilsegnsfullmakt på 
412,7 mill. kroner knytt til posten, jf. forslag til 
vedtak III nr. 1. 

Kap. 276 Fagskoleutdanning

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter, kan nyttast under post 70 32 854

70 Andre overføringar, kan nyttast under post 01 5 000

72 Annan fagskoleutdanning 66 747 68 683 70 606

Sum kap. 0276 66 747 68 683 108 460

Fagskolelova stadfestar at fagskoleutdanning skal 
vere av høg kvalitet og sikre gode vilkår for stu-
dentane. Fagskoleutdanningane må vere kvalitets-
sikra, fleksible og arbeidsmarknadsretta. I tillegg 
skal dei vere korte og yrkesretta og tilpassa ny 
teknologi og nye trendar i arbeidslivet. Fagskole-
utdanningane må vere godkjente av Nasjonalt or-
gan for kvalitet i utdanninga (NOKUT). 

Tilstandsvurdering 

Det er i dag tre kjelder til offentleg finansiering av 
fagskoleutdanning: 
– inntektssystemet for fylkeskommunane
– øyremerkt tilskott frå Helsedirektoratet til 

helse- og oppvekstfagleg fagskoleutdanning
– kap. 276 post 72 til fagskoleutdanning i fag som 

kunst og film, dans, design, kristent livssyn, 
byggfag og jordbruk

Det er totalt 94 offentlege og private fagskolar. 
Det var 15 500 fagskolestudentar i 2015, noko som 
er same nivå som året før.

Talet på private fagskolar har gått ned i det 
siste året på grunn av samanslåingar og avviklin-
gar. Delen private fagskolar har hatt ein nedgang 
frå 60,2 pst. i 2014 til 56,4 pst. i 2015. Nær halvpar-
ten av fagskolane er lokaliserte på Austlandet, 
men det er òg her blitt færre fagskolar i det siste 
året. Mange av fagskolane er svært små, 39 pst. av 
dei har under 50 studentar, og 60 pst. har under 
100 studentar. 

Om lag 52 pst. av studentane gjekk på offent-
lege fagskolar i 2015, noko som er ein auke frå 
2014. Dei offentlege fagskolane har hatt ein vekst 
i studenttalet på 10,2 pst. i perioden 2013–15, 
medan talet på studentar ved dei private fagsko-
lane i same periode gjekk ned med 18 pst. Delen 
fagskolestudentar med bakgrunn frå høgre utdan-
ning har auka i dei siste åra, til tolv pst. i 2015. 
5 240 personar fullførte fagskoleutdanning i 2015. 

Det er i større grad enn tidlegare ein konsen-
trasjon av fag som fagskolestudentane tar utdan-
ning innanfor. Maritime fag, tekniske fag og helse-
faga er dei største fagområda målt i talet på stu-
dentar. Samtidig har talet på utdanningstilbod gått 
ned sidan 2013. Nedgangen har vore særleg stor 
innanfor dei økonomiske og administrative faga. 

Fagskolelova har våren 2015 blitt endra, jf. 
Innst. 363 L (2015–2016), Lovvedtak 95 (2015–
2016) og Prop. 95 L (2015–2016) Endringer i fag-
skoleloven (om studentrettigheter m.m.). Med lov-
vedtaket blir rettane til studentane styrka. Det blei 
vedtatt nye reglar for gjennomføringa av eksamen, 

ny klageordning, regulering av moglegheita til å 
marknadsføre seg som fagskole og ei ordning for 
godkjenning av utanlandsk fagskoleutdanning. 

Strategiar og tiltak

Fagskoleutvalet leverte rapporten, NOU 2014: 14
Fagskolen – et attraktivt utdanningsvalg, i desem-
ber 2014. Regjeringa legg hausten 2016 fram ei 
melding til Stortinget om fagskoleutdanning. Mel-
dinga vil blant anna sjå på plasseringa til fagsko-
lane i utdanningssystemet, overgangsordningar 
mellom fagskole og universitet og høgskole, opp-
takskrav til fagskoleutdanning, kvalitet i fagskole-
utdanning og forvaltninga av fagskolane. Finansi-
eringa av fagskolane og spørsmålet om ny til-
skottsordning vil stå sentralt i meldinga. 

I tråd med Sundvolden-erklæringa ønsker re-
gjeringa å styrke fagskolane og innføre statleg fi-
nansiering av fagskolane. Fagskolane har i dag 
ikkje økonomisk handlingsrom til å drive 
utviklings- og kvalitetsarbeid og omstilling av ut-
danningstilbodet i samsvar med behova i arbeids- 
og næringsliv. Dei har òg eit avgrensa handlings-
rom til kvalitetsutvikling av utdanningstilbodet. 

Regjeringa ser behov for styrke fagskoleutdan-
ninga og foreslår midlar til dette i 2017. Midlane 
vil blant anna gå til tiltak for å heve kvaliteten i fag-
skolane, vidareutvikling av dagens utdanningstil-
bod eller utvikling av nye etterspurde utdannings-
tilbod.

Post 01 Driftsutgifter, kan nyttast  
under post 70

Departementet foreslår å opprette ein ny post 01 
Driftsutgifter, som omfattar midlar for å hente inn 
kunnskap om fagskolesektoren og midlar til sær-
skilde utviklingstiltak knytte til kvalitet og utdan-
ningstilbod i fagskolesektoren. Ettersom tilskottet 
kan vere retta mot både statlege og ikkje-statlege 
aktørar, foreslår departementet òg å opprette ein 
ny post 70, Andre overføringar, som kan brukast 
under post 01. For post 01 foreslår departementet 
tilsvarande, at løyvinga kan brukast under post 70. 

Mål for 2017

Gode utdanningstilbod og utvikling av kvaliteten i 
fagskolesektoren.

Budsjettforslag for 2017

Regjeringa foreslår 32,9 mill. kroner over kap. 276 
post 01 for å styrke arbeidet til fagskolane med 

kvalitetsutvikling og omstilling av utdanningstil-
bodet. Av desse midlane foreslår departementet å 
flytte 5 mill. kroner til læremiddel for fagskolar frå 
kap. 281 post 01. Sjå òg kap. 276 post 70 og 
kap. 281 post 01 for omtale av midlar til fagskole-
utdanning.

Post 70 Andre overføringar, kan nyttast 
under post 01

Midlar over kap. 276 post 01 kan vere retta mot 
statlege og ikkje-statlege aktørar. Departementet 
foreslår derfor å opprette ein ny post 70, Andre 
overføringar, til tilskott til ikkje-statlege aktørar. 
Sjå kap. 276 post 01 for omtale av mål for 2017. 

Budsjettforslag for 2017

Kunnskapsdepartementet foreslår 5 mill. kroner 
til utviklingsmidlar i fagskolesektoren over 
kap. 276 post 70. Sjå òg kap. 276 post 01 og 
kap. 281 post 01 for omtale av nye midlar til fag-
skoleutdanning. 

Post 72 Anna fagskoleutdanning

Posten omfattar tilskott til fagskolar med utdan-
ningstilbod i fag som kunst, film, design, kristent 
livssyn, byggfag og jordbruk. 

Mål for 2017

Gode utdanningstilbod ved dei fagskolane som får 
tilskott over posten. 

Rapport for 2015 

I 2015 fekk 14 fagskolar tilskott på totalt 66,7 mill. 
kroner over kap. 276 post 72, og dei hadde til sa-
man 624 studentar. Dette er ein fagskole mindre 
enn året før, og talet på studentar har gått ned frå 
652, om lag fire pst., frå 2014. Desse fagskolane er 
små og økonomisk sårbare overfor endringar i ta-
let på studentar. 

Over 80 pst. av studentane ved desse fagsko-
lane tar utdanningar innanfor kunst og kristent 
livssyn, medan dei resterande studentane tar ut-
danningar innanfor dans, mediefag og byggfag. 
Desse fagskolane har i underkant av 50 studentar 
i gjennomsnitt, og det er kunstutdanningane som 
har flest studentar. 

Budsjettforslag for 2017

Departementet foreslår å løyve 70,6 mill. kroner 
til 14 fagskolar over denne posten. Sjå vedlegg 2 
for tabell med fordeling mellom desse fagskolane. 

Kap. 280 Felles einingar

Post 01 Driftsutgifter 

Posten omfattar løyving til Nasjonalt organ for 
kvalitet i utdanninga (NOKUT). 

Mål for 2017

NOKUT skal medverke til at alle utdanningar ved 
norske universitet, høgskolar og fagskolar har til-

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 76 814 80 456 139 799

21 Særskilde driftsutgifter 1 241 10 10

50 Senter for internasjonalisering av utdanning 70 082 81 114 83 368

51 Drift av nasjonale fellesoppgåver 171 018 174 572 180 303

71 Tilskott til UNIS 121 827 125 360 128 870

72 Tilskott til UNINETT 26 472 27 240 27 503

73 Tilskott til NORDUnet, kan overførast 31 621 33 352 38 628

Sum kap. 0280 499 075 522 104 598 481

fredsstillande kvalitet, at flest mogleg utdanningar 
er framifrå, og at samfunnet er godt informert om 
tilstanden i sektoren. NOKUT skal òg medverke 
til at personar med utanlandsk utdanning effektivt 
kan nytte kompetansen sin i Noreg, og at arbeids-
liv og utdanningsinstitusjonar har god informa-
sjon om kva utanlandsk kompetanse svarer til i 
Noreg. NOKUT skal ha ei effektiv forvaltning av 
verksemda, kompetansen og ressursane i samsvar 
med samfunnsoppdraget og internasjonale stan-
dardar på området.

Rapport for 2015 

NOKUT hadde ei driftsløyving på til saman 
76,8 mill. kroner i 2015 over kap. 280 post 01.

I tillegg tildelte departementet 50,8 mill. kro-
ner til NOKUT over kap. 281 post 01 til blant anna 
det nye IKT-systemet, arbeidet med senter for fra-
mifrå utdanning (SFU) og pilotprosjektet for na-
sjonale deleksamenar. Vidare tildelte departemen-
tet midlar over kap. 226 post 21 og kap. 258 
post 21 til arbeidet til NOKUT med nasjonalt kvali-
fikasjonsrammeverk for livslang læring og det eu-
ropeiske kvalifikasjonsrammeverket. Alle tillegg-
sløyvingane heng tett saman med den ordinære 
driftsløyvinga og blir derfor rapporterte om 
nedanfor.

NOKUT har òg i 2015 arbeidd med å utvikle 
ny tilsynsmodell og endre studietilsynsforskrifta. 
Verksemda gjennomførte akkreditering av nye ut-
danningar, evalueringar av kvalitetssikringssys-
tema ved institusjonar, tilsyn med eksisterande 
verksemd og evalueringar utan sanksjonar. NO-
KUT har lagt vekt på eit meir målretta og effektivt 
tilsyn, større vekt på å stimulere til kvalitetsutvik-
ling og betre brukarservice. Det at NOKUT har 
publisert analysar og rapportar og har halde semi-
nar om ulike tema, har auka merksemda på kunn-
skapsgrunnlaget om kvaliteten i universitets- og 
høgskolesektoren. 

På vegner av departementet forvaltar NOKUT 
ordninga med senter for framifrå utdanning 
(SFU). NOKUT rapporterer at dei fire SFU-ane 
kan vise til gode erfaringar i arbeidet med å auke 
kvaliteten på utdanningane. 

NOKUT fekk 7 530 søknader om godkjenning 
av utanlandsk utdanning i 2015. Dette er ein opp-
gang på 15 pst. frå 2014 til 2015. Til tross for auka 
pågang og fleire søknader om godkjenning er 
restansane tilfredsstillande. 

Det blei i 2014 starta opp arbeid med eit nytt 
IKT-system i NOKUT for å sikre god og effektiv 
sakshandsaming. Prosjektet har blitt ytterlegare 
forseinka ut frå tidsplanen. NOKUT arbeider for å 

sikre gode løysingar for prosjektet. Første del av 
løysinga var implementering av nytt saks- og ar-
kivsystem frå 1. januar 2016. 

Studentundersøkinga Studiebarometeret blei 
gjennomført for tredje gong hausten 2015. 
29 000 studentar deltok i undersøkinga, og 
svarprosenten auka frå 42 pst. i 2014 til 47 pst. i 
2015. Studiebarometeret er eit vesentleg bidrag til 
kunnskap om studentane sitt syn på kvaliteten ved 
institusjonane. Sjå omtale under kategoriinnlei-
inga. 

Departementet vurderer at NOKUT samla sett 
hadde god måloppnåing i 2015.

Budsjettforslag for 2017

Kunnskapsdepartementet foreslår ei samla 
driftsløyving på 139,8 mill. kroner til NOKUT over 
kap. 280 post 01. 

Av den samla driftsløyvinga foreslår departe-
mentet foreslår totalt 39,8 mill. kroner for å styrke 
NOKUTs kapasitet for godkjenning av utanlandsk 
utdanning. Det omfattar ei eingongsløyving i 2017 
på 10 mill. kroner. I tillegg omfattar det ei flytting 
av 6 mill. kroner frå kap. 281 post 01 og 23,8 mill. 
kroner frå kap. 226 post 21 under programkate-
gori 07.20 Grunnopplæringa. Midlane skal gå til 
dei nye ordningane for godkjenning av utanlandsk 
fag- og yrkesopplæring og fagskoleutdanning, 
samt auka kapasitet for generell godkjenning av 
høgre utdanning. 

Departementet foreslår å flytte 6,2 mill. kroner 
frå kap. 281 post 01 til kap. 280 post 01 til NOK-
UTs arbeid med å administrere SFU-ordninga og 
til drift av Studiebarometeret. Dette er oppfølging 
av eit vedtak i samband med revidert nasjonalbud-
sjett for 2016. 

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. For NOKUT medfører dette ein auke på 
kap. 280 post 01 med 9,8 mill. kroner. Sjå hovu-
dinnleiinga for nærare omtale.

Departementet foreslår å styrke driftsløyvinga 
med 2,2 mill. kroner til å følge opp Noregs forplik-
tingar i EUs yrkeskvalifikasjonsdirektiv (direktiv 
2013/55/EU), jf. Prop. 139 L (2015–2016) Lov om 
godkjenning av yrkeskvalifikasjoner (yrkeskvalifika-
sjonsloven). NOKUT blir assistansesenter etter di-
rektivet, får eit større ansvar for elektronisk infor-
masjon og statistikk om dei regulerte yrka, og eit 
ansvar for einskilde nye ordningar som til dømes 
europeisk profesjonskort.

Departementet foreslår at kap. 280 post 01 blir 
redusert med 70 000 kroner som følge av gevin-

star ved overgangen til digital post til innbyggarar 
og næringsliv, jf. omtale i hovudinnleiinga.

Departementet foreslår at løyvinga over post 01 
kan overskridast mot tilsvarande meirinntekter på 
kap. 3280 post 02, jf. forslag til vedtak II nr. 1. 

Post 21 Særskilde driftsutgifter

Posten omfattar utgifter knytte til oppgåver kor 
NOKUT får eksterne midlar. Dette føreset mei-
rinntekt på kap. 3280 post 01. 

Rapport for 2015 

Det var i 2015 ført ei meirutgift på 1,2 mill. kroner 
på posten som skal sjåast i samanheng med mei-
rinntekta på kap. 3280 post 01, jf. meirinntektsfull-
makta. 

Sjå òg kap. 3280 post 01.

Budsjettforslag for 2017

Departementet foreslår ei løyving på 10 000 kro-
ner, som kan overskridast mot tilsvarande mei-
rinntekter på kap. 3280 post 01, jf. forslag til 
vedtak II nr. 2. 

Post 50 Senter for internasjonalisering av 
utdanning

Posten omfattar driftsmidlar til Senter for interna-
sjonalisering av utdanning (SIU) og midlar til pro-
gram og tilskott som SIU forvaltar.

Mål for 2017

SIU skal medverke til at internasjonalisering styr-
ker kvalitetsutviklinga i norsk utdanning. SIU skal 
medverke til betre samordning og utvikling av ar-
beidet med internasjonalisering i samarbeid med 
relevante nasjonale og internasjonale aktørar. SIU 
skal ha ei effektiv forvaltning av verksemda, kom-
petansen og ressursane i samsvar med samfunns-
oppdraget sitt.

Rapport for 2015 

Kunnskapsdepartementet tildelte 70,1 mill. kro-
ner til SIU over kap. 280 post 50 i 2015. 

I tillegg tildelte departementet 17,5 mill. kroner 
til SIU over kap. 281 post 01 i 2015, og dette for-
delte seg med 10 mill. kroner til forvaltning av stra-
tegien for høgre utdanningssamarbeid med Nord-
Amerika og totalt 7,5 mill. kroner til UTFORSK og 
andre internasjonaliseringstiltak. Frå Kunnskaps-

departementet fekk SIU i tillegg midlar over pro-
gramkategori 07.50 Kompetansepolitikk og livslang 
læring og programkategori 07.70 Forsking.

Hovudverkeområdet til SIU er forvaltning av 
internasjonale samarbeidsprogram. SIU forvaltar 
program for blant andre Kunnskapsdepartemen-
tet, Utanriksdepartementet, Norad, Nordisk mi-
nisterråd og EU-kommisjonen. Det er god aktivi-
tet innanfor programma.

SIU er nasjonalt kontor for EU-programmet 
Erasmus+. SIU har sidan lanseringa av program-
met sett i gang ei rekke tiltak for å spreie informa-
sjon om programmet og lette overgangen frå EUs 
handlingsprogram for livslang læring (LLP), som 
frå 2014 blei avløyst av Erasmus+. Det er framleis 
utfordringar med for lågt tal på utreisande studen-
tar frå Noreg i Erasmus+, og med at den norske 
delen av midlane frå dei sentrale utlysingane un-
der Erasmus+ gjennomgåande har vore for låg. 
Det er viktig at det er stor merksemd på desse ut-
fordringane i arbeidet framover.

UTFORSK er eit pilotprogram i samarbeid 
mellom SIU og Noregs forskingsråd og skal med-
verke til å styrke koplinga mellom høgre utdan-
nings- og forskingssamarbeid med Brasil, India, 
Japan, Kina, Russland og Sør-Afrika. Sjå òg rappor-
tering under programkategori 07.70 Forsking. 

SIU har gitt viktige innspel til utvikling av den 
nye Panorama-strategien for høgre utdannings- og 
forskingssamarbeid med Brasil, India, Japan, 
Kina, Russland og Sør-Afrika. SIU er ein sentral 
aktør i gjennomføringa av strategien. 

SIU har ei viktig rolle som kompetansesenter 
for internasjonalisering. SIU har òg ei viktig rolle i 
å profilere Noreg i utlandet som eit attraktivt sam-
arbeids- og studieland. SIU gjer ein god jobb på 
dette området.

Departementet vurderer at SIU samla sett 
hadde god måloppnåing i 2015.

Budsjettforslag for 2017

Kunnskapsdepartementet foreslår ei løyving på 
83,4 mill. kroner til SIU over kap. 280 post 50. 

SIU og Cedefop, EUs utviklings- og informa-
sjonssenter for yrkesopplæring, har inngått ein 
rammeavtale for 2016–19. ReferNet er eit euro-
peisk nettverk med medlemsland i EU, Noreg og 
Island. Oppgåva som ReferNet-partnar i tråd med 
rammeavtalen er i 2016 flytt frå Utdanningsdirek-
toratet til SIU. Departementet foreslår derfor å 
overføre 0,8 mill. kroner frå kap. 226 post 21 un-
der programkategori 07.20 Grunnopplæringa til 
kap. 280 post 50.

Sjå òg kap. 281 post 01.

Post 51 Drift av nasjonale fellesoppgåver

Posten omfattar løyvingar til Artsdatabanken, 
BIBSYS, Nasjonalt senter for realfagsrekrutte-
ring, Noregsuniversitetet (NUV), Program for 
kunstnarleg utviklingsarbeid (PKU) og verk-
semda samanslått av Current Research Informa-
tion System in Norway (CRIStin) og Felles stu-
dieadministrativt tenestesenter (FSAT). Dette er 
einingar for drift av nasjonale fellesoppgåver som 
er organiserte etter § 1-4 fjerde ledd i lov om uni-
versiteter og høyskoler. 

Frå 1. januar 2017 blir FSAT og CRIStin slåtte 
saman. Ei samanslåing av FSAT og CRIStin skal gi 
tenester av betre kvalitet ved at ressursar kan ut-
nyttast på tvers av verkeområda til desse to verk-
semdene. Verksemda vil vere organisert etter § 1-
4 fjerde ledd i lov om universiteter og høyskoler. 
Rapporteringa for 2015 er nedanfor presentert for 
FSAT og CRIStin kvar for seg, mens omtale av 
mål og budsjettforslag for 2017 gjeld den saman-
slåtte verksemda.

Mål for 2017

Artsdatabanken skal gi offentleg forvaltning, or-
ganisasjonar og andre brukarar oppdatert og lett 
tilgjengeleg informasjon om biologisk mangfald. 
Artsdatabanken skal òg vere ein pådrivar i ut-
viklinga av infrastruktur for innsamling og formid-
ling av data om det biologiske mangfaldet i Noreg. 

BIBSYS skal gi universitet og høgskolar gode 
og kostnadseffektive bibliotektenester gjennom 
samarbeid om bibliotekfaglege fellessystem.

Nasjonalt senter for realfagsrekruttering skal i 
samarbeid med arbeidslivet og utdanningsinstitu-
sjonane medverke til å styrke dei matematiske, 
naturvitskaplege og teknologiske (MNT) faga. 
Senteret skal arbeide for å betre rekrutteringa til 
MNT-fag og for å auke kvinnedelen i MNT-retta 
fag og yrke.

NUV skal stimulere til utvikling og bruk av 
teknologi for læring og fleksible studietilbod i hø-
gre utdanning. Vidare skal NUV fremme utdan-
ningssamarbeid mellom høgre utdanning og ar-
beidsliv gjennom bruk av læringsteknologi.

PKU skal gjennom stipendiatprogrammet og 
prosjektprogrammet verke for at universitet og 
høgskolar utfører kunstnarleg utviklingsarbeid på 
høgt internasjonalt nivå. Programmet skal med-
verke til å fremme refleksjon og innsikt basert på 
kunstnarleg praksis, og stimulere til tverrkunst-
narleg kommunikasjon og møtestader for dei rele-
vante fagmiljøa.

Verksemda som frå 2017 er ei samanslåing av 
FSAT og CRIStin, skal føre til mest mogleg effek-
tiv studie- og forskingsadministrasjon. Dei nasjo-
nale fellesløysingane som blir utvikla, skal føre til 
samanheng og heilskap i studieadministrasjonen 
til institusjonane. Verksemda skal gi forskinga 
større samfunnsmessig verdi ved å legge til rette 
for at forsking i fleire sektorar blir sett i saman-
heng. CRIStin har i dag oppgåver for Helse- og 
omsorgsdepartementet. Kunnskapsdepartemen-
tet vil i samråd med Helse- og omsorgsdeparte-
mentet utarbeide mål for 2018 i dialog med verk-
semda.

Rapport for 2015 

Kunnskapsdepartementet tildelte til saman 
171 mill. kroner over denne posten i 2015:
– Artsdatabanken: 26,5 mill. kroner 
– BIBSYS: 3,6 mill. kroner
– CRIStin: 25,2 mill. kroner
– Felles studieadministrativt tenestesenter 

(FSAT): 35,7 mill. kroner
– Nasjonalt senter for realfagsrekruttering: 

15,8 mill. kroner
– Noregsuniversitetet (NUV): 26,1 mill. kroner
– Program for kunstnarleg utviklingsarbeid 

(PKU): 38,1 mill. kroner

Dei to viktigaste resultata for Artsdatabanken i 
2015 var lanseringa av Norsk raudliste for artar 
2015 og ein ny versjon av Natur i Noreg (NiN 2.0). 
Begge viser at Artsdatabanken har eit godt samar-
beid med kunnskapsprodusentane og dataleveran-
dørane og har gitt eit betre grunnlag for kunn-
skapsbasert forvaltning. 

BIBSYS har hatt hovudfokus på å innføre eit 
nytt biblioteksystem i universitets- og høgskole-
sektoren. BIBSYS brukte elles betydelege ressur-
sar på å unngå store negative konsekvensar av at 
BIBSYS Brage, som er ei teneste for ope arkiv for 
forskings- og studentarbeid, blei utsett for eit om-
fattande tenestenektangrep. Tenestenektangre-
pet fekk avgrensa konsekvensar. 

Nokre av funksjonane i det nye CRIStin-
systemet kom i bruk i 2015, og det er gjennom-
ført fleire tiltak for å styrke kontakten med bru-
karinstitusjonane. Det har vore god framdrift i ar-
beidet med open tilgang til vitskaplege publika-
sjonar, og arbeidet med lisensavtalar og konsorti-
eforhandlingar er gjennomført med eit godt re-
sultat. Det nasjonale og internasjonale 
samarbeidet har blitt styrka på områda open til-
gang og lisensavtalar. 

FSAT driftar og utviklar studieadministrative 
system og tenester for universitet og høgskolar. 
Dette inkluderer ansvaret for Samordna opptak. 
FSAT handterte i 2015 om lag 130 000 søknader til 
høgre utdanning. 43 universitet og høgskolar var 
med i det samordna opptaket i 2015, og opptaket 
blei gjennomført i tråd med fastsette fristar. FSAT 
har blant anna administrativt ansvar for drift og ut-
vikling av ein ny nasjonal vitnemålsportal, som i 
første omgang skal gi tilgang til vitnemål og ka-
rakterutskrifter frå høgre utdanning. 

Rapportering frå Nasjonalt senter for realfags-
rekruttering viser at talet på søkarar med MNT-
fag som hovudprioritet auka frå 14,8 pst. i 2010 til 
17 pst. i 2015. Det har òg vore ein auke i talet på 
kvinnelege søkarar til desse studia i dei siste åra. 

Formidling av kunnskap frå rapporten Digital 
tilstand 2014 har stått sentralt i arbeidet ved No-
regsuniversitetet (NUV) i 2015. Rapporten doku-
menterer at den pedagogiske bruken av teknologi 
framleis er svakt utvikla. NUV har i 2015 utarbeidd 
ny strategi og handlingsplan, som vil gjere verk-
semda meir tematisk konsentrert og målretta mot 
dei utfordringane som sektoren har på dette feltet. 

PKU hadde mål om at 15 stipendiatar skulle 
fullføre stipendiatperioden i 2015, men berre fem 
stipendiatar fullførte. Departementet har bedt 
PKU om å sette i verk tiltak for å sikre at måla blir 
nådde. Målet til PKU om at seks prosjekt innanfor 
prosjektprogrammet skulle få midlar i 2015, blei 
innfridd. 

Budsjettforslag for 2017

Kunnskapsdepartementet foreslår ei samla løy-
ving på 180,3 mill. kroner over kap. 280 post 51. 

Departementet foreslår 28,1 mill. kroner til 
Artsdatabanken. Noregs vassdrag- og energidi-
rektorat overfører årleg 0,4 mill. kroner til Artsda-
tabanken. Olje- og energidepartementet meiner 
det er betre å inkludere desse midlane i løyvinga 
til Artsdatabanken over budsjettet til Kunnskaps-
departementet. Kunnskapsdepartementet foreslår 
derfor ein auke på 0,4 mill. kroner på kap. 280 
post 51 mot ein tilsvarande reduksjon på kap. 1830 
post 22 under Olje- og energidepartementet. 

Departementet foreslår 3,7 mill. kroner til 
BIBSYS. 

Departementet foreslår totalt 68,4 mill. kroner 
til verksemda som er samanslått av CRIStin og 
FSAT. Det omfattar ein auke på 3 mill. kroner for å 
handtere ein komplett bibliometrisk database 
med verdsdata og legge til rette for bruk av denne 
i Noreg. Midlane til den bibliometriske databasen 
er overført frå kap. 281 post 50 og kap. 285 

postane 52, 53 og 54 under programkategori 
07.70 Forsking. 

Departementet foreslår 15,7 mill. kroner til 
Nasjonalt senter for realfagsrekruttering. 

Departementet foreslår 25,4 mill. kroner til 
NUV. 

Departementet foreslår 39,1 mill. kroner til 
PKU. Løyvinga inkluderer 23 mill. kroner til sti-
pendiatstillingar i stipendprogram for kunstnarleg 
utviklingsarbeid og 5,6 mill. kroner til drift av sti-
pendprogrammet, i tillegg til 10,5 mill. kroner til 
prosjektprogrammet for kunstnarleg utviklingsar-
beid.

Post 71 Tilskott til UNIS

Posten omfattar tilskott til Universitetssenteret på 
Svalbard AS (UNIS). 

Mål for 2017

Høg kvalitet i utdanning og forsking med utgangs-
punkt i at Svalbard ligg i eit høgarktisk område.

Rapport for 2015 

Kunnskapsdepartementet tildelte 121,8 mill. kro-
ner til UNIS i 2015. UNIS fekk òg finansiering frå 
Noregs forskingsråd. 

UNIS leverer utdanning og forsking av høg in-
ternasjonal kvalitet og har nedslagsfelt nasjonalt 
og internasjonalt. UNIS har ein vesentleg plass på 
kunnskapsplattforma Svalbard, noko som blant 
anna vil seie at Svalbard blir brukt som utgangs-
punkt for forsking og utdanning. 

I 2015 stod UNIS for 121 forskingspublikasjo-
nar. Publikasjonane til UNIS blir siterte meir enn 
verdsgjennomsnittet, og UNIS er den største nor-
ske aktøren som driv Svalbardforsking, målt i år-
sverk og publikasjonar. 

I 2015 blei det gjennomført 202,7 studentårs-
verk ved UNIS, mot 190 i 2014. Studentar frå 44 
nasjonar følgde undervisning ved UNIS i 2015, og 
45 pst. av studentane var norske. Studentar og til-
sette ved UNIS utgjer ein viktig del av lokalsam-
funnet på Svalbard. 

Budsjettforslag for 2017

Kunnskapsdepartementet foreslår eit tilskott til 
UNIS på 128,9 mill. kroner 

Post 72 Tilskott til UNINETT

Posten omfattar driftstilskott til UNINETT AS.

Mål for 2017

UNINETT skal utvikle eit landsomfattande datanett 
og tilby avanserte tenester for utdanning, forsking, 
formidling og forvaltning, i samspel med interna-
sjonale forskingsnett i Europa og verda elles. 

Rapport for 2015 

Kunnskapsdepartementet tildelte 26,5 mill. kroner 
i driftsmidlar til UNINETT over kap. 280 post 72. I 
tillegg tildelte departementet 15 mill. kroner over 
kap. 281 post 70 til vidare utvikling av eCampus. 

UNINETT har halde fram med å vidareutvikle 
forskingsnettet og har auka kapasiteten i takt med 
ei større datamengd og meir bruk av skyteneste. 
Fiberkabel mellom Ny-Ålesund og Longyearbyen 
er tatt i bruk i 2015. Ny infrastruktur for sanntids-
tenester er realisert, og universitet og høgskolar 
legg i aukande grad telefonsentralar og andre 
sanntidsløysingar over på nettet. Organisering av 
eCampus-arbeidet varierer som følge av korleis 
den enkelte institusjonen satsar på IKT og organi-
serer arbeidet. eCampus-programmet har hatt ein 
aktivitet i samsvar med føresetnadene for tilde-
linga av midlar i 2015. Programmet er avslutta i 
2016 og blir evaluert. 

Budsjettforslag for 2017

Departementet foreslår eit tilskott på 27,5 mill. 
kroner for å føre verksemda til UNINETT vidare. 

Post 73 Tilskott til NORDUnet AS, kan 
overførast

Posten omfattar tilskott til NORDUnet AS. 

Mål for 2017

NORDUnet skal medverke til å sikre felles nett-
verksinfrastruktur for dei nordiske universitets- 
og høgskolesektorane og knyte dei til internasjo-
nale nett og nett-tenester. Målet med tilskottet er å 
sikre norsk tilgang til det nordiske samarbeidet 
om ein IKT-infrastruktur i verdsklasse.

Rapport for 2015 

Kunnskapsdepartementet betaler ein årleg kon-
tingent for Noregs deltaking i NORDUnet som ut-
gjorde 31,6 mill. kroner i 2015. Samarbeidet om 
NORDUnet gjer det mogleg for dei nordiske 
landa å påverke utforming av teknologiske løysin-
gar i det internasjonale akademiske nettverket og 
å oppnå meir kostnadseffektive løysingar enn om 
kvart land skulle operert aleine. NORDUnet har i 
2015 blant anna etablert to datanett med høg has-
tigheit til Nord-Amerika.

Budsjettforslag for 2017

Kunnskapsdepartementet foreslår eit tilskott på 
38,6 mill. kroner til kontingenten til NORDUnet 
for å føre aktiviteten vidare. 

Kap. 3280 Felles einingar

Post 01

Løyvinga på post 01 gjeld eksterne inntekter NO-
KUT får i løpet av året, knytte til ulike prosjekt dei 
tar del i.

Post 02

Løyvinga på post 02 gjeld inntekter til NOKUT frå 
kurs og konferansar.

Rapport for 2015 

NOKUT hadde rekneskapsførte inntekter på 
1,2 mill. kroner i 2015 over kap. 3280 post 01 og 
salsinntekter m.m. på 2,3 mill. kroner over 
kap. 3280 post 02. Salsinntektene er knytte til kon-
feransar NOKUT har halde.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Eksterne inntekter NOKUT 1 241 10 10

02 Salsinntekter o.a. 2 266 1 316 1 347

Sum kap. 3280 3 507 1 326 1 357

Kap. 281 Felles tiltak for universitet og høgskolar

Post 01 Driftsutgifter, kan nyttast under  
post 70

Posten omfattar midlar til ulike tiltak og prosjekt 
som skal medverke til kvalitetsutvikling, samord-
ning og andre fellestiltak på prioriterte område for 
å nå måla for universitets- og høgskolesektoren. 
Dei fire måla for politikkområdet for høgre utdan-
ning og forsking gjeld for posten. Løyvinga kan 
nyttast under kap. 281 post 01 når midlane er til 
statlege aktørar, og under kap. 281 post 70 for til-
skott til ikkje-statlege aktørar. 

Mål for 2017

– høg kvalitet i utdanning og forsking
– forsking og utdanning for velferd, verdiskaping 

og omstilling
– god tilgang til utdanning
– effektiv, mangfaldig og solid høgre utdannings-

sektor og forskingssystem

Rapport for 2015 

Kunnskapsdepartementet tildelte i 2015 totalt 
158,8 mill. kroner over kap. 281 postane 01 
og 70. Av desse var 106,3 mill. kroner utbetalte 
over post 01 og 52,4 mill. kroner utbetalte over 
post 70. Rapporteringa er gitt i høve til dei fire 
måla for politikkområdet for høgre utdanning og 
forsking. 

Høg kvalitet i utdanning og forsking

Departementet tildelte i 2015 til saman 48 mill. 
kroner til ulike tiltak for å fremme kvalitet i utdan-
ning og forsking. 

Av desse midlane tildelte departementet 
10 mill. kroner til arbeidet med å følge opp Stra-
tegi for auka høgre utdanningssamarbeid med 
Nord-Amerika 2012–15, som blei forvalta av Sen-
ter for internasjonalisering av utdanning (SIU). 
Sjå rapportering under kap. 280 post 50.

Departementet tildelte 19,5 mill. kroner til Na-
sjonalt organ for kvalitet i utdanninga (NOKUT), 
som har koordinert og følgt opp ordninga med 
senter for framifrå utdanning (SFU). NOKUT fekk 
òg midlar til andre tiltak som skal bidra til auka 
kvalitet. Sjå rapportering under kap. 280 post 01. 

Arbeidet med å følge opp grunnskolelærarut-
danninga og barnehagelærarutdanninga blei ført 
vidare i 2015. Som del av oppfølginga av Lærerløf-
tet tildelte departementet midlar til eit utval som 
arbeidde med utvikling av rammene til dei nye 
femårige grunnskolelærarutdanningane. Sjå om-
tale av Lærerløftet under Tilstandsvurdering og 
Strategi og tiltak i kategoriomtalen. 

I tillegg tildelte departementet midlar til utdan-
ningskvalitetsprisen, Eurostudent V, arbeid i regi 
av OECD og andre mindre tiltak.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter, kan nyttast under post 70 106 344 209 461 249 498

45 Større utstyrsinnkjøp og vedlikehald, kan overførast 9 957 24 867 13 421

50 Tilskott til Noregs forskingsråd 135 731 167 574 191 938

70 Andre overføringar, kan nyttast under post 01 52 430 75 475 58 226

73 Tilskott til internasjonale program 68 248 73 351 64 103

78 Tilskott til Universitets- og høgskolerådet 16 275 17 247 17 730

Sum kap. 0281 388 985 567 975 594 916

Forsking og utdanning for velferd, verdiskaping og 
omstilling

Departementet tildelte til saman 27,2 mill. kroner 
til ulike tiltak for å medverke til forsking og utdan-
ning for velferd, verdiskaping og omstilling. Av 
desse blei løyvinga på 18,5 mill. kroner til MAR-
KOM2020-prosjektet ført vidare i 2015. Prosjektet 
er etablert for å styrke dei maritime utdannin-
gane. 

Departementet tildelte midlar til SIU for å ar-
beide vidare med UTFORSK-programmet i 2015. I 
tillegg tildelte departementet blant anna midlar til 
utgreiingar og evalueringar for kunnskap om og 
utvikling av høgre utdanning og forsking.

Samla sett har midlane bidratt til utvikling av 
kunnskapsgrunnlaget og gjennomføring av ulike 
tiltak for å møte behov innanfor felta innovasjon, 
verdiskaping og samspel med omverda.

God tilgang til utdanning

Departementet tildelte totalt 2,5 mill. kroner i 
2015 til tiltak retta mot målet om god tilgang til ut-
danning. 

Stipendordninga for norske og russiske stu-
dentar blei ført vidare i 2015. Målet med ordninga 
er å bidra til godt utdanningssamarbeid med Russ-
land. 19 russiske studentar fekk stipend gjennom 
ordninga for studieåret 2014–15. Det var ingen 
norske studentar som søkte stipend gjennom ord-
ninga. I tillegg tildelte departementet midlar til ar-
beidet med å stimulere til utvikling av Y-vegar, 
som gjer at personar med fagbrev enklare kan ta 
relevant høgre utdanning. 

Effektiv, mangfaldig og solid høgre utdanningssektor 
og forskingssystem

Departementet tildelte totalt 26,6 mill. kroner til 
tiltak for å medverke til at den høgre utdannings-
sektoren skal vere effektiv, mangfaldig og solid. 

Departementet tildelte 16,4 mill. kroner til 
NOKUT for å gjennomføre IKT-prosjektet eSam. 
Det har vore utfordringar med å gjennomføre 
IKT-prosjektet i 2015, og prosjektet blei noko for-
seinka. 

Departementet tildelte midlar til samlokalise-
ring av FSAT og CRIStin, utvikling av nasjonal 
vitnemålsportal og arbeid med integrering av 
CRIStin-systemet. Sjå omtale under kap. 280 
post 51. 

I tillegg tildelte departementet midlar til blant 
anna evaluering av ordninga for husleige ved 
sjølvforvaltande institusjonar.

Departementet vurderer at dei tiltaka som blei 
sette gang i 2015, har bidratt til ein effektiv, mang-
faldig og solid utdanningssektor og forskings-
system. 

Budsjettforslag for 2017

Departementet foreslår ei samla løyving på 307,7 
mill. kroner på kap. 281 postane 01 og 70 i 2017. 
Av desse foreslår departementet å løyve 
249,5 mill. kroner over post 01 og 58,2 mill. kroner 
over post 70. 

Departementet foreslår ein auke samanlikna 
med 2016 blant anna for å auke satsinga på inter-
nasjonalisering og fagskoleutdanning. Departe-
mentet foreslår å flytte nokre midlar frå kap. 281 
post 01 til andre kapittel og postar: 
– midlar til ei rekrutteringsstilling til kap. 260 

post 50
– midlar til å administrere SFU, studiebaromete-

ret og godkjenningsordning av utanlandsk ut-
danning til kap. 280 post 01

– midlar til fagskoleutdanning til kap. 276 post 01
– midlar knytte til krav om politiattest til kap. 440 

post 01 under Justis- og beredskapsdeparte-
mentet. 

Departementet foreslår at løyvinga over post 01 
kan overskridast mot tilsvarande meirinntekter på 
kap. 3281 post 02, jf. forslag til vedtak II nr. 1.

Høg kvalitet i utdanning og forsking

Regjeringa foreslår 20 mill. kroner over kap. 281 
post 01 for å styrke fagskoleutdanninga. Midlane 
vil bli brukte til sektorovergripande tiltak, som ut-
greiingar og evalueringar. Midlane vil òg kunne 
bli brukte til utviklingstiltak for fagskolesektoren. 
Sjå òg kap. 276 post 01 og post 70 for omtale av 
nye midlar til fagskoleutdanning. 

Læraren er viktig for god kvalitet i opplæringa. 
Kunnskapsdepartementet foreslår 37,6 mill. kro-
ner over kap. 281 post 01 for å følge opp Lærer-
løftet. 

Kunnskapsdepartementet foreslår 22,4 mill. 
kroner til Panorama-strategien over kap. 281 
post 01, inkludert UTFORSK og utdanningssam-
arbeid med Japan. Panorama-strategien gjeld hø-
gre utdannings- og forskingssamarbeid med Bra-
sil, India, Japan, Kina, Russland og Sør-Afrika i pe-
rioden 2016–20. Strategien inneheld fleire tiltak 
for å fremme samarbeid om høgre utdanning og 
forsking av høg kvalitet med desse landa. I tillegg 
blir løyvinga til partnarskapsprogrammet med 
land i sør (NORPART) foreslått styrka, slik at løy-

vinga i 2017 blir 17,8 mill. kroner. Programmet, 
som blir forvalta av SIU, skal støtte institusjonelt 
samarbeid mellom norske institusjonar og institu-
sjonar i sør, og studentmobilitet skal vere eit ele-
ment i programmet. 

Regjeringa foreslår 20 mill. kroner i 2017 til vi-
dare planlegging av campus NTNU. Av desse mid-
lane blir 11,2 mill. kroner foreslåtte over kap. 281 
post 01 og 8,8 mill. kroner foreslåtte over kap. 260 
post 50. Sjå kap. 260.

Kunnskapsdepartementet foreslår 5 mill. kro-
ner til tiltak som skal auke kvaliteten i helse- og 
sosialfagutdanningane gjennom nasjonalt sty-
ringssystem for utdanningane. 

I tillegg foreslår departementet midlar for å 
styrke universell tilrettelegging og arbeid med ut-
vikling av kvalitet i universitets- og høgskolesekto-
ren blant anna gjennom SFU-ordninga. 

Forsking og utdanning for velferd, verdiskaping og 
omstilling

Departementet foreslår å føre vidare løyvinga på 
38,5 mill. kroner til MARKOM2020. 

Prosjektet Saving Oseberg dokumenterer tre-
gjenstandar frå Osebergskipet og forskar på kon-
serveringsmetodar for å ta vare på denne delen av 
kulturarven vår for framtida. Departementet fore-
slår 5 mill. kroner til prosjektet Saving Oseberg II.

I tillegg foreslår departementet midlar til 
FSAT for arbeidet med ein nasjonal vitnemålsdata-
bank og midlar til analysar av og oppdrag om kor-
leis forsking og utdanning møter behova for å 
fremme velferd, verdiskaping og omstilling. 

God tilgang til utdanning

Departementet foreslår 8 mill. kroner over 
kap. 281 post 01 til ulike tiltak for at flyktningar 
som nyleg har komne til Noreg, skal kunne bruke 
den kompetansen dei har, til å komme raskt ut i 
arbeidslivet.

I tillegg foreslår departementet å løyve midlar 
for å føre vidare stipendordninga under samar-
beidsavtalen med Russland.

Effektiv, mangfaldig og solid høgre utdanningssektor 
og forskingssystem

Regjeringa ønsker å sikre at tilskott frå staten til 
private høgskolar og private fagskolar kjem stu-
dentane til gode. Kunnskapsdepartementet fore-
slår 10 mill. kroner til etablering av ei ny eining 
for tilsyn for å betre kontrollen med private høg-
skolar og private fagskolar. Ein del av løyvinga går 

til å dekke lønn til tilsette i samband med tilsyns-
arbeidet.

I samband med revidering av fagskolelova blei 
det oppretta eit nasjonalt klageorgan for fagskole-
utdanninga. Kunnskapsdepartementet foreslår 
midlar til FSAT for drift og sekretariatsarbeid 
knytt til klagenemnda. 

Departementet midlar for å føre vidare arbei-
det med å integrere CRIStin-systemet med andre 
informasjonssystem. I tillegg foreslår departe-
mentet midlar til utgreiingar og oppdrag i sam-
band med utvikling av ein effektiv og mangfaldig 
sektor. 

Post 45 Større utstyrsinnkjøp og 
vedlikehald, kan overførast

Posten omfattar midlar til investeringar i utstyr og 
vedlikehald i sektoren.

Mål for 2017

Godt utstyr og vedlikehald i universitets- og høg-
skolesektoren.

Rapport for 2015 

Kunnskapsdepartementet tildelte 10 mill. kroner i 
2015 over kap. 281 post 45. 

Tildelinga gjekk mellom anna til Høgskolen i 
Sør-Trøndelag for at høgskolen kunne investere i 
oppdatert utstyr ved flytting av avdeling for helse- 
og sosialfag og delar av verksemda for Handels-
høgskolen i Trondheim. Departementet tildelte 
midlar til mellombelse lokale i samband med re-
habilitering av bygningsmassen ved Noregs 
idrettshøgskole. 

Budsjettforslag for 2017

Kunnskapsdepartementet foreslår ei samla løy-
ving på 13,4 mill. kroner over kap. 281 post 45. Av 
dette foreslår departementet 11,3 mill. kroner til 
vitskapleg utstyr for institusjonar på Sør- og Vest-
landet. Dette er ein del av ei større omprioritering 
av midlar som blei vedtatt i revidert nasjonalbud-
sjett for 2016. Sjå kap. 260 for nærare omtale av 
denne omprioriteringa. 

Post 50 Tilskott til Noregs forskingsråd

Posten omfattar strategiske midlar kanaliserte 
gjennom Noregs forskingsråd til ulike forskings-
program og satsingar på og for universitets- og 
høgskolesektoren for å styrke både kvalitet og 

kvantitet når det gjeld forsking og forskarutdan-
ning, særleg innanfor profesjons- og praksisretta 
utdanningar.

Mål for 2017

Tilskottet skal styrke universitet og høgskolar 
som innovasjonsaktørar, gi meir og betre forsking 
i høgskolane og i profesjonsfaga, og fremme for-
sking ved universitetsmusea.

Rapport for 2015 

Kunnskapsdepartementet tildelte 135,7 mill. kro-
ner til følgande program gjennom Noregs for-
skingsråd over kap. 281 post 50 i 2015: 
– Strategiske høgskoleprogram (SHP): 40 mill. 

kroner
– Verkemiddel for regional FoU og innovasjon 

(VRI): 3 mill. kroner
– FORNY2020: 16,3 mill. kroner
– FINNUT: 15,5 mill. kroner
– Forsking for forskings- og innovasjonspolitik-

ken (FORINNPOL): 2 mill. kroner
– Nasjonal forskerskole i lærerutdanning 

(NAFOL): 5 mill. kroner
– Forskarskolar i arkeologi og biosystematikk: 

5,6 mill. kroner
– HELSEVEL: 9,8 mill. kroner
– Ordningane for offentleg sektor-ph.d. og næ-

rings-ph.d.: 38,5 mill. kroner 

SHP har bidratt til å styrke forskingskompetansen 
og -kvaliteten ved høgskolane, blant anna gjen-
nom betre samspel med arbeids- og næringslivet. 

Ifølge Noregs forskingsråd når dei nærings-
livsretta verkemidla som VRI ut til ei større 
breidde enn før, særskilt til små og mellomstore 
verksemder, og dei samarbeider med gode, rele-
vante forskingsmiljø. Ordninga med nærings-
ph.d. møter behovet for fleire forskarar med kom-
petanse frå næringslivet og bidrar til langsiktig 
oppbygging av kompetanse i verksemdene.

FORNY2020 er det sentrale verkemiddelet for 
kommersialisering av forskingsresultat til etable-
ring av bedrifter eller til utvikling av patentar og li-
sensar. Programmet har medverka til eit meir ef-
fektivt system for kommersialisering, blant anna 
gjennom TTO-ane (Technology Transfer Office) 
ved universiteta. Sjå Prop. 1 S (2016–2017) frå 
Nærings- og fiskeridepartementet for meir infor-
masjon om FORNY2020. 

FINNUT er eit program for forsking og inno-
vasjon i utdanningssektoren. Noregs forskingsråd 

er i gang med å utvikle innovasjonssatsinga i 
FINNUT, men berre to av 50 søknader hadde god 
nok kvalitet til å få tildelt midlar.

Det nye programmet FORINNPOL etterfølger 
FORFI og bidrar til å gi eit betre kunnskapsgrunn-
lag for å utforme forskings- og innovasjonspolitik-
ken. 

Den nasjonale forskarskolen for lærarutdan-
ning, NAFOL, har bidratt til å styrke rekrutteringa 
til og auke kvaliteten på doktorgradsutdanninga 
innanfor lærarutdanningane. Frå og med 2016 blir 
NAFOL finansiert gjennom FINNUT.

Forskarskolane i arkeologi og biosystematikk 
er ei vidareføring av Strategisk forskingssatsing 
for universitetsmusea og bidrar til å styrke rekrut-
teringa og auke kvaliteten på doktorgradsutdan-
ningane ved universitetsmusea. 

HELSEVEL er ei samanslåing av fleire tidle-
gare ordningar til ei større satsing og har bidratt 
til å styrke praksisretta FoU i helse- og sosialfaga.

Ordninga med offentleg sektor-ph.d. har bi-
dratt til ei dobling av årsverk for doktorgradssti-
pendiatar knytte til forsking i og for innovasjon i 
offentleg sektor. 

Budsjettforslag for 2017

Kunnskapsdepartementet foreslår ei samla løy-
ving på 191,9 mill. kroner over kap. 281 post 50.

Departementet foreslår midlar til vidareføring 
av SHP, VRI, FORFI, FORNY, FINNUT, HELSE-
VEL og forskarskolane i arkeologi og biosystema-
tikk ved universitetsmusea. 

Som del av langtidsplanen for forsking og hø-
gre utdanning, Meld. St. 7 (2014–2015), foreslår 
Kunnskapsdepartementet 6 mill. kroner til 15 re-
krutteringsstillingar til ordningane for nærings-
ph.d. og offentleg sektor-ph.d. over kap. 281 
post 50. Staten finansierer nærings- og offentleg 
sektor-ph.d.-stipendiatar med halv sats. Midlane 
gir dermed rom for 30 nye stipendiatar innanfor 
desse ordningane. Sjå kap. 260 og programkate-
gori 07.70 Forsking. 

Departementet foreslår heilårseffekt i 2017 av 
midlar løyvde i 2016 til nye rekrutteringsstillingar 
til ordningane for nærings-ph.d. og offentleg sek-
tor-ph.d. Dette er 16 mill. kroner i 2017.

Vidare foreslår departementet å flytte 1,5 mill. 
kroner til ein bibliometrisk database frå kap. 281 
post 50 til kap. 280 post 51. Sjå kap. 280 post 51 og 
kap. 285 postane 52, 53 og 54 under programkate-
gori 07.70 Forsking. 

Post 70 Andre overføringar, kan nyttast 
under post 01

Midlar over kap. 281 post 70 er tilskott til ikkje-
statlege aktørar. Sjå kap. 281 post 01 for omtale av 
felles mål for kap. 281 postane 01 og 70. 

Rapport for 2015 

Kunnskapsdepartementet tildelte i 2015 til saman 
52,4 mill. kroner over kap. 281 post 70 til følgande 
aktørar og tiltak:
– Høgskolesenteret i Kristiansund: 4,1 mill. kro-

ner
– International Council for Open and Distance 

Education (ICDE): 2,5 mill. kroner
– Komité for kjønnsbalanse og mangfald i for-

sking (Kif): 5,6 mill. kroner
– Nordisk institutt for studier av innovasjon, 

forskning og utdanning (NIFU) for Kandida-
tundersøkinga: 2,1 mill. kroner

– Nordisk ministerråd for meirutgifter til Noregs 
kontingent: 0,2 mill. kroner

– Norsk senter for forskningsdata (NSD) ved Da-
tabase for statistikk om høgre utdanning 
(DBH): 15,6 mill. kroner

– NSD for fusjonsarbeid: 0,5 mill. kroner
– Universitets- og høgskolerådet (UHR) ved Na-

sjonalt råd for lærarutdanning (NRLU): 2 mill. 
kroner

– UHR for arbeid med praksisstudia i helse- og 
sosialfagutdanningar: 0,6 mill. kroner

– UHR for fagstrategisk organ for samisk høgre 
utdanning og forsking: 0,5 mill. kroner

– UHR ved Publiseringsutvalet: 1,7 mill. kroner
– UNINETT for eCampus: 15 mill. kroner
– UNINETT for fusjonsarbeid: 1 mill. kroner
– UNINETT for sekretariat for IKT-arbeids-

gruppe: 1 mill. kroner

Rapporteringa nedanfor er gitt i høve til dei fire 
måla for politikkområdet for høgre utdanning og 
forsking.

Høg kvalitet i utdanning og forsking

Nasjonalt råd for lærarutdanning har i 2015 bi-
dratt i arbeidet med nasjonale retningslinjer for 
lærarutdanningane gjennom å legge til rette for 
seminar og samhandling mellom dei ulike aktør-
ane og interessentane. 

NIFU legg annakvart år fram halvårlege un-
dersøkingar og spesialundersøkingar om kandida-
tar frå universitet og høgskolar og deira tilpassing 
til arbeidsmarknaden. I 2015 la NIFU fram rappor-

ten I hvor stor grad er nyutdannede mastere berørt 
av nedgangskonjunkturen?

Forsking og utdanning for velferd, verdiskaping og 
omstilling

UHR har koordinert og gjennomført nasjonalt 
utviklingsarbeid med mål om å heve kvalitet og 
sikre relevans i praksisstudia i helse- og sosialfag-
utdanningane. Gjennomføringa i 2015 har vore til-
fredsstillande. 

God tilgang til utdanning

eCampus-programmet har medverka til å etablere 
nasjonale tenester og auka tilgang til utdanning. 
Sjå kap. 280 post 72.

ICDE har bidratt til å styrke det internasjonale 
arbeidet innanfor fjernundervisning og fleksibel 
læring. 

Det er etablert eit fagstrategisk organ for sa-
misk høgre utdanning og forsking i 2015 som opp-
følging av rapporten Langs lange spor – om samisk 
forskning og høyere utdanning, som blei overlevert 
Kunnskapsdepartementet i 2012. 

Midlane til Høgskolesenteret i Kristiansund 
har bidratt til å legge til rette for høgskoleutdan-
ning i Kristiansund. 

Effektiv, mangfaldig og solid høgre utdanningssektor 
og forskingssystem

NSD sin database DBH er ei sentral informasjons-
kjelde til og om universitets- og høgskolesekto-
ren. Data frå DBH og datatenester frå NSD dan-
nar grunnlaget for statistikk og eit breitt tilbod av 
styringsdata for politikkutforming i sektoren. Da-
tabasen er ope tilgjengeleg.

Publiseringsutvalet, som UHR har etablert på 
oppdrag frå Kunnskapsdepartementet, har bidratt 
med vidare utvikling og fagleg drift av system for 
dokumentasjon av vitskapleg publisering. 

Komité for kjønnsbalanse og mangfald i for-
sking har i 2015 arbeidd særskilt med etnisk 
mangfald i høgre utdanning og forsking. 

UNINETT har vore sekretariat for arbeids-
gruppa for felles IKT-strategi for universitets- og 
høgskolesektoren. Sjå òg tilstandsvurderinga for 
programkategori 07.60.

Budsjettforslag for 2017

Kunnskapsdepartementet foreslår ei samla løy-
ving på 58,2 mill. kroner over kap. 281 post 70 i 

2017. For det enkelte tiltaket nedanfor er beløpet 
avrunda til næraste 100 000 kroner. 

Høg kvalitet i utdanning og forsking

Departementet foreslår følgande tilskott: 
– 6 mill. kroner til UHR for å halde fram med ar-

beidet med nasjonale retningslinjer for lærarut-
danningane

– 2,1 mill. kroner til NIFU for å gjennomføre den 
årlege kandidatundersøkinga 

God tilgang til utdanning

Departementet foreslår følgande tilskott:
– 2,6 mill. kroner til ICDE for å følge opp forplik-

tingar i samband med det internasjonale arbei-
det innanfor fjernundervisning og fleksibel læ-
ring

– 8,2 mill. kroner til Høgskolesenteret i Kristi-
ansund for å legge til rette for høgskoleutdan-
ning i Kristiansund 

Effektiv, mangfaldig og solid høgre utdanningssektor 
og forskingssystem

Departementet foreslår følgande tilskott:
– 17,2 mill. kroner i driftstilskott til NSD 
– 15 mill. kroner til UNINETT til ei felles nasjo-

nal nettskyteneste og til tiltak for betre admi-
nistrative tenester for universitets- og høgsko-
lesektoren 

– 5 mill. kroner til UHR for arbeidet til Komité for 
kjønnsbalanse og mangfold i forsking

– 2,1 mill. kroner til arbeidet i Publiseringsutva-
let i regi av UHR 

Post 73 Tilskott til internasjonale program 

Posten omfattar tilskott til den nordiske avtalen 
om tilgang til høgre utdanning.

Mål for 2017

Auka internasjonalt samarbeid i høgre utdanning 
gjennom ein nordisk avtale om tilgang til høgre ut-
danning. 

Rapport for 2015 

Kunnskapsdepartementet betaler ein årleg kon-
tingent for Noregs deltaking i avtalen om gjensi-
dig tilgang til høgre utdanning på tvers av dei nor-
diske landa i regi av Nordisk ministerråd. I 2015 
utgjorde han 68,2 mill. kroner. Avtalen sikrar at 

norske søkarar til høgre utdanning i andre nor-
diske land blir handsama likt med nasjonale søka-
rar ved opptak. Det same gjeld andre nordiske 
statsborgarar som søker opptak til høgre utdan-
ning i Noreg.

Avtalen er fornya og gjeld no frå og med 2016 
til og med 2018. I studieåret 2014–15 studerte 3 
443 norske studentar i andre nordiske land, noko 
som er nokre færre enn året før. I det same studie-
året var det totalt 1 201 studentar frå nordiske land 
i Noreg, ein auke frå året før.

Budsjettforslag for 2017

Kunnskapsdepartementet foreslår 64,1 mill. kro-
ner til kontingenten for den nordiske avtalen om 
tilgang til høgre utdanning. 

Post 78 Tilskott til Universitets- og 
høgskolerådet

Posten omfattar driftstilskott til Universitets- og 
høgskolerådet (UHR) og til aktivitet som er koor-
dinert gjennom rådet, inkludert tilskott til utgi-
ving av lærebøker.

Mål for 2017

Samordning mellom universitet og høgskolar.

Rapport for 2015 

Kunnskapsdepartementet tildelte 16,3 mill. kro-
ner til UHR i 2015 over kap. 281 post 78. Dette in-
kluderer 5,3 mill. kroner til støtte for utgiving av 
norskspråklege lærebøker for høgre utdanning. 
Sjå òg omtale av tilskott til UHR over kap. 281 
post 70.

Tilskottet til UHR har vore med på å fremme 
samordning mellom universitet og høgskolar inn-
anfor høgre utdanning, forsking, formidling og 
ressursforvaltning. 

I 2015 tok UHR blant anna rolla som eit knute-
punkt for informasjon om tiltak i universitets- og 
høgskolesektoren knytte til flyktningsituasjonen. 
UHR oppretta eit nettverk av dei største utdan-
ningsinstitusjonane, Nasjonalt organ for kvalitet i 
utdanninga, Senter for internasjonalisering av ut-
danning, Felles studieadministrativt tenestesen-
ter, Noregs forskingsråd, Norsk studentorganisa-
sjon og Statens lånekasse for å hente inn erfarin-
gar og utveksle informasjon. 

Innanfor internasjonalt samarbeid har UHR 
særleg prioritert samarbeid i Nordisk universitets-
samarbeid og i European University Association. 

Kunnskapsdepartementet varsla i Prop. 1 S 
(2015–2016) at departementet ville få greidd ut 
ein indikator for fagfellevurdert formidling i 
finansieringssystemet. Ettersom produksjon av 
lærebøker kan vere ein indikator for formidling, 
sette departementet i tillegg ut oppdrag om å 
evaluere tilskottsordninga for lærebøker. I rap-
porten Læremidler og formidling i høyere utdan-
ning – En evaluering av tilskuddsordningen og en 
vurdering av insentivene (NIFU 2016) blir det 
konkludert med at tilskottsordninga dekker eit 
reelt behov. Samtidig blir det peikt på at det ikkje 
er semje i sektoren om at norsk språk er viktig i 
lærebøker, at digitale prosjekt fell utanfor ord-

ninga, og at behovet for lærebøker på norsk 
berre gjeld enkelte utdanningar. Sjå del III 
kap. 13 Endringar i finansieringssystemet for 
universitet og høgskolar for omtale av den delen 
av rapporten som gjeld vurdering av ein formid-
lingsindikator.

Budsjettforslag for 2017

Departementet foreslår ei samla løyving på 
17,7 mill. kroner. Beløpet omfattar 5,6 mill. kroner 
til støtte for utgiving av norskspråklege lærebøker 
for høgre utdanning. 

Kap. 3281 Felles tiltak for universitet og høgskolar

Post 02 omfattar inntekter knytte til dei tiltaka 
som får løyving under kap. 281 post 01. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

02 Salsinntekter o.a. 10 10

Sum kap. 3281 10 10

Programkategori 07.70 Forsking

Utgifter under programkategori 07.70 fordelte på kapittel

Inntekter under programkategori 07.70 fordelte på kapittel

Innleiing

Kunnskapsdepartementet har sett fire mål for for-
sking og høgre utdanning, jf. figur 1.2 Målbilde 
for Kunnskapsdepartementet for budsjettåret 
2017. Programkategori 07.70 omhandlar forsking, 
og korleis løyvingane under denne kategorien bi-
drar til å nå måla for Kunnskapsdepartementet. 
Tre av måla til departementet er relevante for løy-
vingane under denne programkategorien: 
– høg kvalitet i utdanning og forsking 
– forsking og utdanning for velferd, verdiskaping 

og omstilling
– effektiv, mangfaldig og robust høgre utdan-

ningssektor og forskingssystem

Størstedelen av programkategorien omfattar løy-
vingar til forsking gjennom Noregs forskingsråd. 

Forskingsrådet speler ei sentral rolle i det norske 
forskingssystemet. Løyvingane til Forskingsrådet 
over denne programkategorien utgjer i underkant 
av 40 pst. av dei samla løyvingane frå departe-
menta til Forskingsrådet. Løyvingane finansierer i 
hovudsak langsiktig, grunnleggande forsking, 
strategiske satsingar og forskingsinfrastruktur. 
Grunnløyvinga til universitet og høgskolar dekker 
òg forsking og forskarutdanning. Dette er nærare 
omtalt under programkategori 07.60 Høgre utdan-
ning og fagskoleutdanning. Norsk deltaking i EUs 
rammeprogram for forsking og innovasjon, 
Horisont 2020, og norsk deltaking i internasjonale 
grunnforskingsorganisasjonar blir òg finansierte 
innanfor programkategori 07.70. Programkatego-
rien omfattar også basisløyvingar til dei 
samfunnsvitskaplege forskingsinstitutta, løyvin-
gar til dei regionale forskingsfonda, Dei nasjonale 

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

283 Meteorologiformål 396 310 428 516 451 788 5,4

284 Dei nasjonale forskingsetiske  
komitéane 15 403 16 989 18 449 8,6

285 Noregs forskingsråd 3 274 395 3 623 012 3 671 413 1,3

287 Forskingsinstitutt og andre tiltak 497 984 518 417 523 567 1,0

288 Internasjonale samarbeidstiltak 3 032 693 2 695 131 2 587 968 -4,0

Sum kategori 07.70 7 216 785 7 282 065 7 253 185 -0,4

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

3287 Forskingsinstitutt og andre tiltak 6 000 000

3288 Internasjonale samarbeidstiltak 5 287 5 578 5 918 6,1

Sum kategori 07.70 6 005 287 5 578 5 918 6,1

forskingsetiske komitéane og Meteorologisk insti-
tutt.

I 2014 la regjeringa fram Meld. St. 7 (2014–
2015) Langtidsplan for forskning og høyere utdan-
ning 2015–2024. Status for langtidsplanen er nær-
are omtalt i del III, kap. 5 Oppfølging av langtids-
planen for forsking og høgre utdanning.

Tilstandsvurdering

Tilstandsvurderinga er strukturert etter måla for 
Kunnskapsdepartementet.

Mål: Høg kvalitet i utdanning og forsking

Midlane under denne programkategorien som 
skal bidra til auka kvalitet i forskinga, er i hovud-
sak midlar til deltaking i internasjonalt forskings-
samarbeid, til langsiktig grunnleggande forsking, 
til strategiske satsingar på særskilde område, 
investeringar i forskingsinfrastruktur og senter-
ordningar. Midlar til høg kvalitet i utdanninga og 
andre verkemiddel for kvalitet blir omtalte under 
programkategori 07.60 Høgre utdanning og fag-
skoleutdanning.

I Meld. St. 7 (2014–2015) Langtidsplan for 
forskning og høyere utdanning 2015–2024 gir re-
gjeringa uttrykk for høge ambisjonar for det nor-
ske kunnskapssamfunnet. Eit av dei tre overordna 
måla i langtidsplanen er å utvikle fleire verdslei-
ande fagmiljø. Noreg har nokre miljø som hevdar 
seg i verdstoppen, men det er potensial for å få 
fram fleire slike forskingsmiljø. Funna i Forsk-
ningsbarometeret 2016 stadfestar dette. Kor ofte 
publikasjonane blir siterte av andre forskarar, 
seier noko om den vitskaplege relevansen og kva-
liteten i forskinga. Dei vitskaplege publikasjonane 
frå Noreg blir relativt ofte siterte av andre forska-
rar samanlikna med det internasjonale gjennom-
snittet. Samstundes er vi ikkje med i gruppa av 
land med høgst vitskapleg påverknad, verken på 
nasjonalt nivå eller på institusjonsnivå. Danmark 
og Nederland er blant dei fremste landa i verda på 
denne indikatoren, og Noreg ligg eit godt stykke 
bak desse landa. 

Regjeringa inviterer til årlege toppmøte om 
forskingspolitiske tema. Temaet for toppmøtet i 
2015 var verdsleiande fagmiljø, og deltakarane var 
framifrå forskarar på junior- og seniornivå, leiarar 
frå akademia, politikarar og andre sentrale aktørar 
i forskingssystemet. På møtet fekk regjeringa råd 
om korleis ho kan legge til rette for å utvikle fleire 
framifrå fagmiljø. Blant råda var ei målretta sat-
sing på unge forskartalent og å gi dei beste for-
skingsmiljøa gode rammevilkår og solid finansier-

ing. Fri prosjektstøtte (FRIPRO) og senterordnin-
gane i Noregs forskingsråd blei trekte fram som 
gode verkemiddel.

Generelt er konkurranse gjennom Noregs for-
skingsråd ein måte å støtte dei beste prosjekta på. 
Forskingsrådet har dessutan fleire verkemiddel 
som primært har til formål å bidra til høg kvalitet i 
forskinga. Det gjeld særskilt FRIPRO, senterord-
ningane, den nasjonale infrastrukturordninga, 
grunnforskingsprogram og grunnforskingspro-
sjekt innanfor til dømes dei store programma. 
Finansieringa av Forskingsrådet sine målretta ver-
kemiddel for auka vitskapleg kvalitet har blitt 
styrka dei seinare åra. Den målretta innsatsen 
knytt til auka vitskapleg kvalitet var på 2 381 mill. 
kroner i 2015, ein auke på 3,4 pst. frå 2014. Det er 
særleg midlar frå Kunnskapsdepartementet som 
blir nytta til desse verkemidla. Forskingsrådet 
rapporterer at styrkinga har medverka til å mobili-
sere fagmiljøa og til at institusjonane har prioritert 
toppforskingssatsingar innanfor eige budsjett. For 
nærare omtale av FRIPRO, senterordningane og 
infrastrukturordninga, sjå kap. 285 postane 52, 53 
og 54. 

Senterordningane senter for framifrå forsking 
(SFF), senter for forskingsdriven innovasjon (SFI) 
og forskingssenter for miljøvennleg energi (FME) 
gir stabilitet og føreseielege vilkår til framifrå for-
skingsmiljø. SFF-ordninga er det fremste verke-
middelet i Forskingsrådet for å støtte verdslei-
ande fagmiljø. Ved å gi langsiktig finansiering i 
inntil ti år (to påfølgande femårsperiodar) får 
forskarane rom for konsentrert og langsiktig for-
skingsinnsats. SFF-sentera tiltrekker seg svært 
gode doktorgrads- og postdoktorkandidatar frå 
fleire land. Gjennom SFF-ordninga har norske for-
skingsmiljø skapt internasjonalt anerkjente for-
skingsresultat og eit betydeleg tal publikasjonar i 
leiande vitskaplege tidsskrift. SFF-ane har knytt til 
seg internasjonale toppforskarar og auka den nor-
ske deltakinga i til dømes European Research Co-
uncil (ERC). Om lag halvparten av dei 60 norske 
forskarane som har fått tildelt eit ERC-stipend, er 
eller har vore knytte til eit SFF.

Den nasjonale satsinga på infrastruktur bidrar 
til at norske forskarar har tilgang til utstyr i verds-
klasse. Det er ein grunnleggande føresetnad for å 
auke kvaliteten og effektiviteten i norsk forsking 
og for å henge med i den internasjonale konkur-
ransen. I langtidsplanen har regjeringa lovd å 
trappe opp løyvingane til forskingsinfrastruktur 
og utstyr med 400 mill. kroner i perioden 2015–18. 
I 2015 blei det tildelt ein rekordstor sum til for-
skingsinfrastruktur. Nesten 1,3 mrd. kroner blei 
fordelte på 29 prosjekt. 

Deltaking i internasjonalt forskingssamarbeid er 
viktig for å betre kvaliteten på norsk forsking. Evna 
til gjennomslag på internasjonale konkurranseare-
naer kan vere ein indikator på kvaliteten i forskinga. 
Det er eit mål for regjeringa å stimulere til høgre 
norsk deltaking i EU sitt rammeprogram for for-
sking og innovasjon, Horisont 2020, jf. Strategi for 
forsknings- og innovasjonssamarbeidet med EU, som 
blei lagt fram våren 2014. I langtidsplanen har regje-
ringa lovd å trappe opp løyvingane til stimulerings-
tiltak som kan betre den norske deltakinga i Hori-
sont 2020, med 400 mill. kroner i perioden 2015–18. 
Ambisjonen er at Noreg skal hente heim to pst. av 
midlane som blir lyste ut i programmet. Dei siste 
tala syner at Noreg hittil i rammeprogramperioden 
har ein returdel på 1,89 pst. (per juni 2016). 

Til liks med dei andre landa i Europa har 
Noreg utarbeida eit nasjonalt vegkart (2016–
2020) for det europeiske forskingsområdet 
(ERA). Vegkartet er samkøyrt med det euro-
peiske ERA-vegkartet (2015–2020). Målet med 
det europeiske og dei nasjonale vegkarta er å 
samordne forskinga i Europa. Dette gjeld til 
dømes bi- og multilateralt forskingssamarbeid, 
mobilitet av forskarar, samarbeid om dei store 
samfunnsutfordringane og forskingsinfrastruk-
tur, og om open tilgang til vitskaplege publikasjo-
nar og data. Det norske vegkartet inneheld mel-
lom anna tiltak Noreg vil setje i verk for å opp-
fylle desse måla.

Sett i lys av returambisjonen er det god norsk 
deltaking i fleire delar av Horisont 2020, men det 
er framleis naudsynt å auke deltakinga i dei de-
lane av programmet som er særleg retta mot 
langsiktig, grunnleggande, framifrå forsking. I 
program for framifrå forsking i Horisont 2020 er 
det god deltaking i satsinga på samarbeid om for-
skingsinfrastruktur, som er ein føresetnad for 
forsking av høg kvalitet. Det europeiske for-
skingsrådet (ERC) og mobiliseringsprogrammet 
Marie Skłodowska-Curie Actions (MSCA) løyver 
midlar til framifrå forskarar uavhengig av tema 
og fagfelt. Konkurransen om midlar er hard, spe-
sielt i ERC. Av dei landa vi samanliknar oss med i 
Forskingsbarometeret, har Noreg det lågaste ta-
let stipend frå ERC i høve til folketalet, både un-
der det førre rammeprogrammet og under Hori-
sont 2020. Suksessraten, det vil seie talet på gjen-
nomslag samanlikna med talet på sende søkna-
der, er òg under gjennomsnittet.  

For å lykkast med å betre kvaliteten i norsk 
forsking og med å utvikle fleire verdsleiande miljø 
må vi nytte talentet i alle delar av befolkninga. Det 
har vore arbeidd målretta over fleire år med å 
auke talet på kvinner i norsk forsking, især på 

toppnivå, men framleis ligg Noreg på botnen når 
det gjeld kvinnelege stipendmottakarar i ERC. 
Kvinnedelen er òg låg innanfor senterordningane 
til Forskingsrådet.

Regjeringa meiner likevel at tilstanden i norsk 
forsking alt i alt er god, og at utviklinga er positiv. 
Det er framleis eit mål å auke kvaliteten i breidda 
og å utvikle fleire verdsleiande fagmiljø. Særleg er 
det meir å hente på internasjonalt forskingssamar-
beid.

Mål: Forsking og utdanning for velferd, verdiskaping 
og omstilling

Noreg står overfor store omstillingsutfordringar. 
Det må bli meir lønnsamt å investere i norske 
arbeidsplassar, og vi må bli betre til å skape nytt. 
For å vere førebudd på å møte desse utfordringane 
er det viktig med langsiktige satsingar på kunnskap 
og kompetanse som medverkar til å styrke 
næringslivet, gir betre offentlege tenester og høgre 
produktivitet. I langtidsplanen for forsking og 
høgre utdanning har regjeringa sett tre overordna 
mål: å styrke konkurransekraft og innovasjons-
evne, møte store samfunnsutfordringar og utvikle 
verdsleiande fagmiljø. Regjeringa legg til grunn at 
kunnskap og kompetanse er viktige konkurranse-
faktorar for norsk økonomi, og at det medverkar til 
å forstå samfunnsutfordringane og korleis vi kan 
møte desse på best mogleg måte. I likskap med an-
dre land har Noreg utfordringar knytte til demogra-
fisk utvikling, klimaendringar, verdiskaping, nye 
sjukdommar og sikker tilgang til mat. God innret-
ning på investeringar i forsking og utdanning er 
viktig for at Noreg skal kunne halde oppe eit høgt 
nivå på inntekter og levestandard, og for at vi møter 
dei store samfunnsutfordringane på ein måte som 
skaper moglegheiter, og som gir grobotn for vekst.

Næringsutvikling og omstilling skjer på initia-
tiv frå verksemdene, men kunnskap som er utvi-
kla ved forskingsinstitusjonar, kan spele ei viktig 
rolle. Forskingsinstitutta utfører om lag ein firedel 
av forskinga i Noreg, og er viktige for å bringe 
fram kunnskap for privat og offentleg sektor. For-
skingsinstitutta skårar godt både i nasjonale pro-
gram og i EUs rammeprogram for forsking og inn-
ovasjon.

Dei fleste av dei målretta forskingsprogramma 
for verdiskaping, velferd og omstilling blir finansi-
erte over budsjetta til andre departement. Under 
programkategori 07.70 er senterordningane, dei 
store programma i Forskingsrådet og løyvinga til 
EUs rammeprogram, relevante for dette målet. 
Innovasjon, verdiskaping og å møte store sam-
funnsutfordringar er viktige mål i Horisont 2020, 

og norsk deltaking i EU-samarbeidet kan vere eit 
viktig bidrag til å nå desse måla. Resultata frå dei 
første utlysingane i Horisont 2020 syner at norske 
fagmiljø har høgst utteljing innanfor program som 
er retta mot å møte samfunnsutfordringane, følgt 
av program retta mot industrielt leiarskap.

Dei store programma i Forskingsrådet er 
breie, langsiktige satsingar som er viktige for 
framtidig verdiskaping og for omstilling i nærings-
livet spesielt og i samfunnet generelt. Til dømes 
er satsingane på teknologiområda IKT, nanotek-
nologi og bioteknologi sentrale i utviklinga av te-
nester, produkt og løysingar på viktige samfunns-
område. Tilsvarande satsingar i Horisont 2020 
legg til rette for synergi og samspel mellom dei 
nasjonale og dei europeiske aktivitetane. Dei ulike 
senterordningane som Forskingsrådet finansi-
erer, har ei heilskapleg tilnærming som bidrar til 
fornying og omstilling.

Senter for forskingsdriven innovasjon (SFI) 
er ei ordning som mellom anna finansierer mykje 
næringsrelevant forsking. SFI-ordninga styrker 
innovasjon gjennom satsing på langsiktig forsk-
ing i nært samarbeid mellom FoU-aktive verk-
semder og framifrå forskingsmiljø. Dei sju sen-
tera som blei starta opp i 2010, blei midtvegseva-
luerte våren 2015. I rapporten skriv ekspertane 
at dei såg døme på både verdsleiande forsking og 
framifrå samarbeid mellom akademia og næ-
ringsliv ved dei evaluerte SFI-sentera. 

Dei regionale forskingsfonda skal supplere dei 
nasjonale forskings- og utviklingsverkemidla. Følge-
evalueringa av forskingsfonda frå 2013 konklu-
derte med at dei regionale forskingsfonda er ei 
veletablert ordning, som fungerer i samsvar med 
måla om styrka forsking for regional utvikling og 
forskingsbasert innovasjon. Vidare viste evalue-
ringa at det er brei forståing av at fonda represen-
terer eit supplement til det eksisterande verke-
middelapparatet.

Alt i alt meiner regjeringa at oppfølginga av 
langtidsplanen, dei store programma i Forskings-
rådet og dei regionale forskingsfonda er viktige 
steg på vegen for å sikre velferd, verdiskaping og 
omstilling. At norske fagmiljø har høg utteljing 
innanfor program som er retta mot å møte sam-
funnsutfordringane, er også særleg positivt i 
denne konteksten. Samstundes er det framleis ein 
veg å gå for betre utteljing i EUs rammeprogram.

Mål: Effektiv, mangfaldig og solid høgre 
utdanningssektor og forskingssystem

Noreg har i all hovudsak eit godt utvikla for-
skingssystem, men det er behov for å utvikle ver-

kemiddel som bidrar til meir konkurransedyktige 
og solide fagmiljø. Forskingsrådet har ei sentral 
rolle i det norske forskingssystemet. Kunnskaps-
departementet har etatsstyringsansvar for For-
skingsrådet og ansvar for at rådet når måla som er 
sette for heile verksemda.

Eit effektivt, mangfaldig og solid forskingssys-
tem er ein viktig føresetnad for å nå måla om høg 
kvalitet i forskinga, og forsking og utdanning for 
velferd, verdiskaping og omstilling. Midlane som 
blir løyvde over denne programkategorien, skal 
nyttast effektivt og til beste for samfunnet. Det skal 
vere tilstrekkeleg forskingskapasitet i heile landet, 
gode system for kunnskapsoverføring og -deling, 
og mangfald og høg etisk standard i forskinga.

Løyvingane gjennom Noregs forskingsråd og 
kontingenten til EUs rammeprogram bidrar til eit 
effektivt, mangfaldig og solid forskingssystem. 
Forskingsinstitutta og Dei nasjonale fors-
kingsetiske komitéane bidrar også til dette.

Om lag 30 pst. av dei offentlege midlane til for-
sking går gjennom Forskingsrådet. Desse mid-
lane er med på å strukturere og utvikle det norske 
forskingssystemet. God styring av Forskingsrådet 
er derfor sentralt for å sikre eit effektivt forskings-
system. Riksrevisjonens forvaltningsrevisjon av 
Kunnskapsdepartementets koordinering av fors-
kingspolitikken (2012) og evalueringa av Fors-
kingsrådet (Technopolis 2012) understreka beho-
vet for å styrke koordineringa av forskingspolitik-
ken. Kunnskapsdepartementet, i samarbeid med 
departementa og Forskingsrådet, utviklar eit nytt 
styringssystem for Forskingsrådet. Fleire element 
i det nye styringssystemet er tekne i bruk i sty-
ringa av Forskingsrådet i 2016, sjå nærare omtale 
under kap. 285.

Den nasjonale ordninga for forskingsinfra-
struktur er eit av dei viktigaste verkemidla i For-
skingsrådet for å sikre eit effektivt, mangfaldig og 
solid forskingssystem. Sjå omtale av forskingsin-
frastruktur under målet Høg kvalitet i utdanning 
og forsking.

Open tilgang til forskingsresultat bidrar òg til 
eit effektivt forskingssystem. Open tilgang til vit-
skaplege artiklar inneber at lesarane fritt kan lese 
dei på internett. Current Research Information Sys-
tem in Norway (CRIStin) har det nasjonale hovu-
dansvaret for å drive fram og koordinere arbeidet 
med open tilgang til vitskaplege artiklar. I 2015 var 
delen publiserte norske forskingsartiklar med 
open tilgang 16 pst. Forskingsrådet har òg ei viktig 
rolle i å sikre open tilgang. Forskingsrådet krev at 
alle vitskaplege artiklar som er resultat av forsking 
som heilt eller delvis er finansierte av Forskings-
rådet, skal vere ope tilgjengelege. I 2016 gav Fors-

kingsrådet støtte til 682 artiklar publiserte ope ved 
institusjonane i 2015, ein auke på 26,5 pst. frå året 
før. Open publisering har òg høg prioritet i EUs for-
skingssamarbeid, mellom anna i Horisont 2020. Sjå 
òg omtale under programkategori 07.60 Høgre ut-
danning og fagskoleutdanning.

Deltaking i internasjonalt forskingssamarbeid 
er ein viktig føresetnad for eit effektivt, mangfal-
dig og solid forskingssystem. Regjeringa sin stra-
tegi for samarbeid med EU om forsking og inno-
vasjon har som eitt av fleire mål at norsk deltaking 
i Horisont 2020 skal bidra til å utvikle det norske 
forskings- og innovasjonssystemet. Kunnskapsde-
partementet finansierer òg tiltak for å styrke sam-
arbeidet med strategisk viktige land utanfor EU 
og Nord-Amerika, som ei oppfølging av Panorama 
– Strategi for høyere utdannings- og forskningssam-
arbeid med Brasil, India, Japan, Kina, Russland og 
Sør-Afrika (2016–2020). Sjå omtale av internasjo-
nalt samarbeid under målet Høg kvalitet i utdan-
ning og forsking.

Noreg har eit omfattande system for å sikre god 
forskingsetisk praksis og har eit godt etablert sys-
tem for fagleg uavhengige komitéar på nasjonalt 
nivå for fastsetting av og rettleiing i kva som er god 
forskingsetikk. Granskingsutvalet tar i vare beho-
vet for eit nasjonalt apparat for behandling av urei-
eleg forsking. I dei seinare åra har departementet 
sett at det er for stor variasjon i korleis forskings-
etikken blir følgd opp ved den enkelte institusjon. 
Etikkarbeidet bør styrkast hjå den enkelte forskar 
og forskingsinstitusjon, og det bør arbeidast meir 
med holdningsskapande og førebyggande arbeid. 

Alt i alt meiner regjeringa at utviklinga i det 
norske forskingssystemet er positiv. Budsjett-
veksten for forskingsinfrastruktur og stimule-
ringsmidlar for auka deltaking i Horisont 2020, og 
implementeringa av det nye styringssystemet for 
Forskingsrådet, legg eit godt grunnlag for forbe-
tring av forskingssystemet.

Strategiar og tiltak

Langtidsplanen for forsking og høgre utdanning

Del III, kap. 5 Oppfølging av langtidsplanen for 
forsking og høgre utdanning gir ei samla framstil-
ling av regjeringa si oppfølging av langtidsplanen. 
Omtalen under gjeld tiltak som blir finansierte un-
der programkategori 07.70. 

Opptrappingsplanar

I langtidsplanen for forsking og høgre utdanning 
har regjeringa varsla at ho innan 2018 vil trappe 
opp løyvingane til forskingsinfrastruktur med 

400 mill. kroner, til stimuleringsverkemiddel for 
god norsk deltaking i Horisont 2020 med 400 mill. 
kroner, og gjennomføre ein opptrappingsplan for 
rekrutteringsstillingar med 500 nye stillingar.

Forskingsinfrastruktur

Ordninga til Forskingsrådet for forskingsinfra-
struktur av nasjonal, strategisk interesse skal bi-
dra til å styrke kvaliteten på og effektiviteten av in-
vesteringane. Ordninga har gjort det mogleg å re-
alisere prosjekt som enkeltinstitusjonar ikkje 
hadde klart aleine. Satsinga på infrastruktur er 
også viktig for å delta i europeiske fellesprosjekt 
av strategisk verdi for norsk forsking. I 2016 auka 
Stortinget løyvinga til forskingsinfrastruktur med 
25 mill. kroner. For 2017 foreslår regjeringa å 
auke løyvinga med 100 mill. kroner i tråd med 
opptrappingsplanen. For å redusere dei store 
overføringane av midlar i Forskingsrådet, foreslår 
regjeringa samstundes å redusere løyvinga eitt-
årig med 300 mill. kroner. Totalt er derfor løy-
vinga til forskingsinfrastruktur i 2017 reint tek-
nisk foreslått redusert med om lag 200 mill. kro-
ner. Forskingsrådet kan likevel i 2017 legge opp til 
aktivitet med utgangspunkt i at kuttet på 300 mill. 
kroner vil bli reversert i 2018. Med andre ord skal 
aktivitetsnivået auke, ikkje minke. Dette er ein fø-
resetnad for at kuttet skal få den ønska effekten, 
nemleg å redusere rådets overføringar.

Stimuleringsmidlar for god norsk deltaking i EUs 
rammeprogram for forsking og innovasjon, Horisont 
2020

Deltaking i Horisont 2020 er ein indikator på kva-
liteten i norsk forsking og innovasjon. Horisont 
2020 er verdas største internasjonale forskings- 
og innovasjonsprogram og Noregs viktigaste ver-
kemiddel for internasjonalisering av forsking og 
innovasjon. Programmet starta i 2014. I strate-
gien for samarbeid med EU om forsking og inno-
vasjon har regjeringa som ambisjon at to pst. av 
midlane som blir lyste ut i Horisont 2020, skal gå 
til norske miljø. I langtidsplanen varsla regje-
ringa ei styrking av løyvingane til ordningar som 
bidrar til betre deltaking i Horisont 2020. Desse 
verkemidla bør vere på plass tidleg i rammepro-
grammet for å skape føreseielege vilkår og sikre 
høg deltaking i heile programmet. I 2015 og 2016 
trappa regjeringa opp midlane med til saman 
over 240 mill. kroner. Midlane har gått til å få på 
plass ordningar som gir gode og føreseielege vil-
kår for forskarane, næringslivet og andre sam-
funnsaktørar. I 2017 foreslår regjeringa å halde 

fram med opptrappinga og foreslår ein auke på 
75 mill. kroner, som i hovudsak vil gå til STIM-
EU-ordninga i Forskingsrådet. STIM-EU er ei 
ordning retta mot å betre vilkåra for forskingsin-
stitutta. Sjå òg omtale av opptrappingsplanane i 
langtidsplanen i del III, kap. 5 Oppfølging av 
langtidsplanen for forsking og høgre utdanning. 

Rekrutteringsstillingar

I tråd med opptrappingsplanen i Langtidsplanen 
for forsking og høgre utdanning foreslår regje-
ringa å løyve midlar til 120 nye rekrutteringsstil-
lingar. Under programkategori 07.70 foreslår re-
gjeringa at 25 av desse skal gå til stillingar i insti-
tuttsektoren. Stillingane er knytte til matema-
tiske, naturvitskaplege og teknologiske fag. Sjå 
òg omtale under programkategori 07.60 Høgre 
utdanning og fagskoleutdanning, og kap. 285 
post 53.

Langsiktige prioriteringar

I langtidsplanen har regjeringa valt ut seks lang-
siktige prioriteringar ho vil trappe opp løyvingane 
til. I 2017 foreslår regjeringa å auke løyvingane til 
dei to prioriteringane hav og verdsleiande fagmiljø 
under programkategori 07.70.

Hav

«Arven etter Nansen» er eit samarbeidsprosjekt 
mellom Universitetet i Tromsø – Noregs arktiske 
universitet, Universitetet i Bergen, Universitetet i 
Oslo, Noregs teknisk-naturvitskaplege universi-
tet, Universitetssenteret på Svalbard, Havfor-
skingsinstituttet, Norsk Polarinstitutt og Meteoro-
logisk institutt. Eitt av siktemåla med prosjektet er 
å sikre god utnytting av det nye isgåande for-
skingsfartøyet «FF Kronprins Haakon», som etter 
planen er seglingsklart i 2018. Prosjektet skal bi-
dra til auka vitskapleg forståing av den marine bio- 
og geosfæren i sentrale og nordlege delar av Ba-
rentshavet. Dette vil styrke kunnskapsgrunnlaget 
for forvalting og næringsmessig utnytting av den 
norske delen av desse områda. Regjeringa fore-
slår å løyve 10 mill. kroner til tiltaket.

Verdsleiande fagmiljø

Fri prosjektstøtte (FRIPRO) er eit av våre vikti-
gaste verkemiddel med formålet å betre kvaliteten 
på og gjennomslagskrafta i norsk forsking. Det er 
mellom anna ein ambisjon at FRIPRO skal bidra til 
å kvalifisere norske forskarar til å søke finansier-

ing frå Det europeiske forskingsrådet (ERC) og 
andre internasjonale konkurransearenaer. I dei 
siste åra har Forskingsrådet vidareutvikla 
FRIPRO til ei samanhengande kjede av støtte, 
med alt frå støtte til unge forskartalent, forskar-
prosjekt og til sterke forskargrupper. Det siste 
leddet i kjeda, verkemiddelet FRIPRO Toppforsk, 
skal mellom anna hjelpe sterke forskingsmiljø på 
vegen mot å bli verdsleiande, til dømes å søke om 
senter for framifrå forsking (SFF). FRIPRO Topp-
forsk blir realisert gjennom det såkalla Fellesløft 
III, der universiteta og forskingsinstitutta (ved 
Forskningsinstituttenes fellesarena (FFA)) har 
gått saman med Forskingsrådet om eit spleiselag. 
Fellesløft III, trinn ein, blei starta opp i juli 2016 og 
skal vare i fem år, med ei årleg ramme på 200 mill. 
kroner. I 2016 la institusjonane inn 50 mill. kroner, 
og Stortinget auka løyvinga til FRIPRO med tilsva-
rande beløp. For 2017 foreslår regjeringa å auke 
løyvinga til FRIPRO Toppforsk med 50 mill. kro-
ner, og følger med dette opp sin del av Fellesløft 
III for 2017. 

Regjeringa foreslår òg å styrke satsinga på å 
fremme mobilitet og karriereutvikling blant yn-
gre forskarar med 10 mill. kroner. I 2013 og 2014 
blei det finansiert til saman 107 «Unge forskarta-
lentprosjekt» gjennom Fellesløft II og over det 
ordinære budsjettet til FRIPRO. FRIPRO mobili-
tetsstipend er ei mobilitetsordning på postdok-
tornivå som blei lyst ut første gong i 2014. Ord-
ninga inneber at stipendiatane oppheld seg ved 
ein utanlandsk forskingsinstitusjon dei første to 
åra og ved ein norsk institusjon det siste året. Et-
ter planen vil det bli tildelt 14 stipend både i 2016 
og i 2017. 

Ordninga med senter for framifrå forsking 
(SFF) er den mest prestisjefylte finansieringsord-
ninga for grunnleggande forsking i Noreg. For-
skingsmiljø som blir tildelte SFF-status, har mog-
legheit for langsiktig finansiering i inntil ti år. I 
løpet av 2016 skal det løyvast midlar til den fjerde 
generasjonen SFF-senter. For å halde oppe innsat-
sen i senterløyvingane foreslår regjeringa å styrke 
SFF-ordninga med 17 mill. kroner i 2017. Sjå òg 
kap. 285 post 52 for omtale av FRIPRO og SFF-
ordninga.

Andre saker

Områdegjennomgang av systemet for tildeling av 
forskingsmidlar frå Noregs forskingsråd

Regjeringa varsla i Meld. St. 2 (2015–2016) Revi-
dert nasjonalbudsjett 2016 at ho ville sette ned ei 
ekspertgruppe som skal utføre ein områdegjen-

nomgang av systemet for tildeling av offentlege 
forskingsmidlar under Noregs forskingsråd. Bak-
grunnen er mellom anna den andre rapporten frå 
Produktivitetskommisjonen, som peiker på at kva-
liteten i norsk forsking har betra seg dei seinaste 
åra, men at Noreg framleis ikkje er blant dei 
beste.

Gjennomgangen skal skildre situasjonen i dag 
og komme med forslag til endringar som betrar 
effektiviteten i tildelingssystemet, både gjennom 
auka kvalitet på dei tildelte prosjekta og gjennom 
redusert ressursbruk i søknadsprosessen og i 
prosjekthandteringa. 

Kunnskapsdepartementet og Finansdeparte-
mentet har nå sett ned ekspertgruppa, som skal 
levere ein rapport innan 1. februar 2017. Gruppa 
skal hente inn innspel frå hovudstyret i Forskings-
rådet, forskingsinstitusjonar og departementa i ar-
beidet. 

Forskingsetikk

Regjeringa ønsker å styrke det forskingsetiske 
arbeidet i Noreg. Det er i dag stor variasjon i kor-
leis arbeidet blir følgt opp ved institusjonane. I 
Prop. 158 L (2015–2016) Lov om organisering av 
forskningsetisk arbeid (forskningsetikkloven) legg 
regjeringa opp til at det forskingsetiske ansvaret 
for forskarar og forskingsinstitusjonar blir lov-
festa.

Svalbardmelding

I Meld. St. 32 (2015–2016) Svalbard fokuserer re-
gjeringa på behovet for å styrke det norske fag-
lege leiarskapet og betre koordineringa av den in-
ternasjonale forskingsverksemda på Svalbard. For 
å styrke det faglege leiarskapet foreslår regjeringa 
ein auke på 5 mill. kroner i løyvinga til relevante 
program i Forskingsrådet, og for å betre koordi-
neringa foreslår regjeringa ein auke på 5 mill. kro-
ner til Svalbard Science Forum og Forskings-
rådets kontor på Svalbard i 2017.

Humanioramelding

Regjeringa arbeider med ei melding til Stortinget 
om humanistisk forsking og utdanning. Humani-
ora er underutnytta som ressurs i møte med sam-
funnsutfordringane. Meir aktiv bruk av humani-
ora i arbeidet med klimaendringar, nye teknolo-
giar, migrasjon, integrering eller liknande kan òg 
vere eit bidrag til å auke arbeidslivsrelevansen og 
gjere overgangen til arbeidsmarknaden enklare 
for humanistiske kandidatar. 

Panoramastrategien

Det er ei forskingspolitisk prioritering å styrke 
samarbeidet med strategisk viktige land utanfor 
EU, som USA, Japan, Kina, India og Brasil. Eit sys-
tematisk og langsiktig samarbeid med desse landa 
kan også bidra til å utvikle fleire gode fagmiljø i 
Noreg. I oktober 2015 la regjeringa fram Pan-
orama – Strategi for høyere utdannings- og 
forskningssamarbeid med Brasil, India, Japan, 
Kina, Russland og Sør-Afrika (2016–2020). Strate-
gien inneheld fleire tiltak for å styrke samarbeidet 
om høgre utdanning og forsking med desse landa. 
Blant dei viktigaste tiltaka er vidareutvikling av 
UTFORSK-programmet og styrking av INTPART-
programmet. Dei nemnde landa står for ein stor 
og aukande del av verdas kunnskapsproduksjon, 
og regjeringa ønsker å legge til rette for eit meir 
heilskapleg og langsiktig samarbeid mellom insti-
tusjonar i Noreg og i dei seks landa. Sjå òg omtale 
under programkategori 07.50 Kompetansepolitikk 
og livslang læring, og 07.60 Høgre utdanning og 
fagskoleutdanning, kap. 280 post 50 og kap 281 
post 01.

Open forsking

Kunnskapsdepartementet ønsker å legge til rette 
for at delen forskingsartiklar som er publiserte 
ope skal stige, og sette derfor vinteren 2016 ned 
ei arbeidsgruppe med mandat om å legge fram ei 
tilråding til retningslinjer for open publisering. 
Retningslinjene er sende ut til høyring, med frist 
1. november. Klargjering av retningslinjer vil 
kunne bidra til at fleire artiklar blir publiserte 
ope.

Kunnskapsdepartementet ønsker at tilgang 
til data for forskarar skal vere så open som mog-
leg, og så lukka som naudsynt, innanfor gjel-
dande lover og regelverk. Som oppfølging av 
Meld. St. 27 (2015–2016) Digital agenda for 
Norge skal Kunnskapsdepartementet derfor 
legge fram ein strategi for tilgang til data innan 
utgangen av 2017.

Bibliometridata 

Kunnskapsdepartementet vil gje CRIStin i opp-
gåve å innhente og handtere ein komplett biblio-
metrisk database med verdsdata, og legge til rette 
for bruk av denne i Noreg. Ein slik database vil 
gjere det mogleg med betre internasjonale refe-
ransemålingar, styringsinformasjon ved universi-
teta, og evalueringar av forsking. Dataa vil også 
kunne brukast i forsking på forsking og forskings-

politikk, og inngå som utrekningsgrunnlag i indi-
katorbaserte finansieringssystem. Regjeringa 
foreslår ei løyving på 3 mill. kroner til satsinga. Sjå 
òg omtale under kap. 280 post 51.

CESSDA

CESSDA er eit europeisk forskingsinfrastruktur-
samarbeid om samfunnsvitskaplege databasar. 

Dette blei etablert i Bergen i 2013, mellombels orga-
nisert som eit aksjeselskap. Stortingets vedtak av 
ERIC-lova (lov om konsortium for europeisk for-
skingsinfrastruktur av 11. desember 2015 nr. 99) 
opna for bruk av ERIC-organisasjonsforma, og de-
partementet tar sikte på å få etablert CESSDA ERIC 
i løpet av 2017. CESSDA AS vil da bli avvikla. 

Kap. 283 Meteorologiformål

Post 50 Meteorologisk institutt

Meteorologisk institutt står for den offentlege me-
teorologiske tenesta for sivile og militære formål i 
Noreg. Meteorologisk institutt har ein samfunns-
kritisk funksjon.

Instituttet lagar vêrvarsel for samfunnet gjen-
nom vêrvarslingssentralane i Tromsø, Bergen og 
Oslo. I tillegg er observasjonsstasjonar spreidde 
over heile landet og i Arktis. Instituttet har folk i 
arbeid på Jan Mayen, Bjørnøya, Hopen og Sval-
bard. Observasjonane frå nordområda er òg med 
på å dokumentere klimaendringar. Meteorolo-
gisk institutt er dessutan aleine om å ha personell 
på Bjørnøya og Hopen, og sikrar i så måte norsk 
nærvær.

Mål for 2017

Meteorologisk institutt overvaker og varslar vêret 
med høg kvalitet og regularitet og bereknar kli-
maet i nåtid og framtid for at styresmaktene, næ-
ringslivet, institusjonar og befolkninga kan sikre 
liv og verdiar og verne miljøet.

Meteorologisk institutt driv forsking og utvik-
ling på alle sine fagområde så instituttet kan yte te-
nester i verdsklasse.

Rapport for 2015

Departementet er godt nøgd med måloppnåinga 
til Meteorologisk institutt i 2015.

Varsla for vêr, hav og miljø held høgt kvalitets-
nivå, og Meteorologisk institutt auka kvaliteten på 
vêrvarsla i 2015. Varselkvaliteten for treårsperio-
den 2013–15 er klart betre enn for perioden 2010–
12. Modellane er spesielt analyserte med tanke på 
ekstremvêr. For parametrar som vind og nedbør, 
som er knytte til ekstremvêr, er det ei klar betring 
i løpet av dei siste åra.

Instituttet varsla om ekstreme forhold fem 
gonger i 2015. Ekstremvêr har fått auka merk-
semd ved instituttet i dei siste åra, og eit ekstrem-
vêrvarsel medfører i dag auka bemanning for å 
hjelpe statlege samarbeidspartnarar, kommunar 
og samfunnet elles.

Den internasjonale bruken av vêrtenesta Yr 
aukar, men det er norske brukarar som er mål-
gruppa for tenesta. Norske brukarar av yr.no på 
stasjonære plattformer går ned. Samtidig har bru-
ken av mobile plattformer auka kraftig frå 2012 til 
2015. Halo, vêrtenesta til dei store offentlege sam-
arbeidspartnarane til instituttet, har om lag 3 300 
brukarar, fordelte på rundt 30 hovudbrukargrup-
per i tillegg til om lag 80 kommunar. Dette er ein 
auke på rundt 1 300 brukarar sidan 2014.

Meteorologisk institutt har redusert beman-
ninga i 2015, og i 2016 vil instituttet redusere be-
manninga ytterlegare. Samla sett blir det ei nedbe-
manning på om lag ti pst. Nedbemanninga er eit 
av fleire tiltak i ein omstillingsprosess som Meteo-
rologisk institutt sette i gong våren 2015. Målet 
med omstillinga er å effektivisere og samkjøre 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

50 Meteorologisk institutt 298 257 301 171 297 669

72 Internasjonale samarbeidsprosjekt 98 053 127 345 154 119

Sum kap. 0283 396 310 428 516 451 788

vêrvarslinga, styrke utviklingsarbeidet og frigjere 
midlar til investeringar og vedlikehald.

Samarbeidet med Sveriges meteorologiske og 
hydrologiske institutt (SMHI) held fram. I løpet av 
2015 fekk SMHI ny tungrekneressurs, som saman 
med norske tungrekneressursar blir brukte i sam-
arbeidet. Samarbeidet aukar den samla kompetan-
sen til modellsystemet og gir meir reknekraft. 
Dette har medverka til auka kvalitet på vêrvarsla 
og betre reserveløysingar ved feilhendingar. Me-
teorologisk institutt har vidare starta eit arbeid for 
å få eit enda nærare samarbeid med dei nordiske 
meteorologiske institutta.

Instituttet samarbeider med andre sam-
funnsinstitusjonar om tryggleik og beredskap, 
og deltar jamleg i øvingar der vêret/meteorolo-
gien speler ei rolle. Instituttet testar dessutan ut-
sleppsmodellane sine jamleg, og vil kunne varsle 
farlege utslepp til luft og hav i løpet av 30 minutt, 
så lenge utsleppa kjem frå kjelder med kjent plas-
sering. 

Automatiseringa innanfor observasjonsnettet 
går framover i planlagd takt. Den økonomiske si-
tuasjonen tilseier likevel at viss Meteorologisk in-
stitutt må velje mellom vedlikehald av eksiste-
rande infrastruktur og bygging av ny, er det vedli-
kehald som må prioriterast. Kunnskapsdeparte-
mentet er einig i denne prioriteringa. 

Også arbeidet med Klimaservicesenteret (KSS) 
går framover. KSS’ webportal klimaservicesenter.no 
opna hausten 2015, og skal vere ein brukarvennleg 
kanal for relevant informasjon for klimatilpassing. 

Ein omfattande klimarapport (Klima i Norge 
2100), som gir eit oppdatert kunnskapsgrunnlag 
for klimatilpassing i Noreg, blei publisert hausten 
2015. Rapporten skildrar både historisk klimautvik-
ling, dagens klima og framskrivingar av klimautvik-
ling fram mot slutten av hundreåret. Meteorologisk 
institutt hadde hovudforfattaren på rapporten. 

Meteorologisk institutt blei i september 2015 
kåra til den statsetaten i Noreg som har best om-
dømme, for tiande år på rad.

Budsjettforslag for 2017

Departementet foreslår ei løyving på 297,7 mill. 
kroner. I 2016 blei det løyvd 10 mill. kroner til ut-
bygginga av ny vêrradar på Hafjell i Oppland. Vêr-
radaren blir ferdigstilt i 2016. Kunnskapsdeparte-
mentet foreslår derfor å redusere løyvinga med 
10,3 mill. kroner i 2017.

Grunna etableringskostnader i samband med 
opprettinga av ei ny sivil klareringsmyndigheit, 
foreslår departementet å redusere løyvinga på 
kap. 283 post 50 med 107 000 kroner mot ein til-

svarande auke på Justis- og beredskapsdeparte-
mentets budsjett. Sjå omtale under 
Prop. 1 S (2016–2017) for Justis- og beredskaps-
departementet og kap. 200 post 01.

Post 72 Internasjonale samarbeidsprosjekt

Løyvinga på posten går i hovudsak til å innfri dei 
forpliktingane Noreg har til å betale kontingent-
utgifter i samband med norsk deltaking i følgande 
internasjonale meteorologiorganisasjonar:
– Den europeiske organisasjonen for utnytting 

av meteorologiske satellittar (EUMETSAT). 
Eventuelle overskott av kontingentinnbetalin-
gar til EUMETSAT blir overførte til eit fond, 
Working Capital FUND (WCF). Fondet er 
heimla i EUMETSATs statuttar og består av ak-
kumulert budsjettoverskott

– Det europeiske senteret for mellomlange vêr-
varsel (ECMWF)

– Europeiske samarbeidsprosjekt mellom dei 
meteorologiske institutta (EUMETNET og 
ECOMET er dei største samarbeidsnettverka)

– Den meteorologiske verdsorganisasjonen 
(WMO)

Mål for 2017

Målet med løyvinga er å bidra til og dra nytte av 
utvikling og forbetring av meteorologiske tenester 
gjennom internasjonalt samarbeid. 

Rapport for 2015

EUMETSAT er den største og viktigaste samar-
beidsorganisasjonen, og i 2015 var bidraget frå 
Noreg på om lag 76 mill. kroner. EUMETSAT 
driftar ei rekke ulike satellittar for meteorologiske 
data. Særleg polarbanesatellittane er viktige for 
varslinga av vêret i Noreg, og det blei starta eit 
nytt polarbanesatellittprogram (EPS-SG) i 2015. 
Satellittprogrammet Jason, som overvakar verds-
hava, skal også førast vidare. For Noreg er dette 
særskilt viktig for forskinga og overvakinga av kli-
maet, i tillegg til at data frå satellittane blir nytta i 
modellar for varsling av straum, havtemperatur, 
havis med meir. Dei meteorologiske satellittane 
har i dei seinare åra ført til ei monaleg kvalitetsfor-
betring av vêrvarslinga.

ECMWF kan til dømes vise til ei klar betring i 
prognosekvaliteten på grunn av data frå satellitt-
ane, og ECMWF har i dag dei beste tidøgnsvarsla 
i verda. Noreg er eitt av om lag 25 medlemsland i 
det europeiske reknesenteret ECMWF, og samar-

beider mellom anna om utviklinga av varslings-
modellen Arome.

EUMETNET er eit nettverk mellom dei nasjo-
nale meteorologiske institutta i Europa for å nytte 
ressursane mest mogleg effektivt. EUMETNET 
driv felles program innanfor det europeiske mete-
orologiske observasjonssystemet. For å nå måla 
er Meteorologisk institutt heilt avhengig av det in-
ternasjonale samarbeidet i EUMETNET. EUMET-
NET, saman med EUMETSAT og ECMWF, speler 
ei viktig strategisk rolle som overbygning for den 
meteorologiske infrastrukturen i Europa, og som 
kontaktpunkt overfor EU når det gjeld meteoro-
logi.

ECOMET sørger for at observasjonane og dei 
numeriske prognosane frå dei nasjonale meteoro-
logiske institutta i Europa er tilgjengelege for pri-
vate kommersielle aktørar, og for at den kommer-
sielle aktiviteten i dei nasjonale meteorologiske in-
stitutta oppfyller konkurranselovgivinga. 

WMO sørger for global utveksling av meteoro-
logiske observasjonar i nær sanntid mellom dei 
190 medlemslanda. Vitskaplege nyvinningar inn-
anfor varsling av vêr blir òg i stor grad gjorde til-
gjengelege for alle verdas meteorologiske institutt 
gjennom WMO. WMO har mellom anna ei satsing 
spesielt retta mot å utnytte sesongvarsling og 
klimaprognosar betre i u-land som er sårbare for 
tørke og flaum (Global Framework for Climate 

Services). Tilskottet frå Noreg til WMO i 2015 var 
på om lag 5,6 mill. kroner.

Budsjettforslag for 2017

Noreg er medlem i EUMETSAT, ECMWF og 
WMO gjennom å ha tiltredd internasjonale kon-
vensjonar. Budsjettvedtak i dei styrande organa er 
dermed forpliktande for Noreg. Det prosentvise 
bidraget frå eit land til budsjettet er proporsjonalt 
med bruttonasjonalinntekta i landet. Når det gjeld 
dei andre internasjonale organisasjonane, er det 
Meteorologisk institutt som er medlem. 

Storleiken på løyvinga på posten er òg avhen-
gig av svingingar i valutakursane og aktivitetsni-
vået i dei ulike organisasjonane. Mesteparten av 
utgiftene er knytte til den europeiske organisasjo-
nen for utnytting av meteorologiske satellittar 
(EUMETSAT). Det nye polarbanesatellittpro-
grammet (EPS-SG) vil føre til ein auke i bidraget 
frå Noreg til EUMETSAT i åra framover. Vidare 
skal JASON-programmet under EUMETSAT for-
lengast. Dette programmet vil også medverke til 
auka utgifter til EUMETSAT i dei næraste åra. I 
tillegg er kontingentdelen frå Noreg til EU-
METSAT justert opp. Vidare har valutakursutvik-
linga i det siste året gitt ein auke i bidraga frå No-
reg. Den foreslåtte løyvinga for 2017 er derfor mo-
naleg høgre enn løyvinga i 2016.

Kap. 284 Dei nasjonale forskingsetiske komitéane

Post 01 Driftsutgifter

Løyvinga gjeld drift av Dei nasjonale forskingse-
tiske komitéane (FEK), og dekker arbeidet i Na-
sjonal forskingsetisk komité for medisin og helse-
fag, Nasjonal forskingsetisk komité for naturvit-
skap og teknologi, Nasjonal forskingsetisk komité 
for samfunnsvitskap og humaniora, Nasjonalt ut-
val for gransking av reielegheit i forsking (Gran-
skingsutvalet) og det felles sekretariatet. Også 
Patentnemnda og Skjelettutvalet ligg til FEK. 

Dei nasjonale forskingsetiske komitéane er ein 
viktig del av det norske forskingssystemet, og 

skal fremme god og etisk forsvarleg forsking. 
Oppgåvene er fastsette i forskingsetikklova, som 
også slår fast at komitéane og utvala er fagleg uav-
hengige organ. Sekretariatet skal legge til rette 
for at komitéane kan gjennomføre oppgåvene sine 
effektivt og med høg kvalitet.

Departementet har nettopp lagt fram ein pro-
posisjon med forslag til ny lov om organisering av 
det forskingsetiske arbeidet. Så snart denne er be-
handla av Stortinget, vil departementet gjen-
nomgå og revidere oppgåvebeskrivinga og målfor-
muleringane for etaten. 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter 15 403 16 989 18 449

Sum kap. 0284 15 403 16 989 18 449

Mål for 2017

– FEK skal vere ein sentral kunnskapsformidlar 
overfor forskarar, forskingsinstitusjonar, 
styresmaktene og allmenta om forskings-
etiske spørsmål og ein pådrivar for debatt på 
området.

– FEK har ansvaret for at dei forskingsetiske ret-
ningslinjene til kvar ei tid er gode verktøy for å 
fremme god og etisk forsvarleg forsking.

– FEK skal styrke samarbeidet med dei for-
skingsutførande institusjonane.

– FEK skal behandle og gjere vedtak i enkeltsa-
ker med høg kvalitet og innan rimeleg tid.

Rapport for 2015

Departementet vurderer det slik at FEK i hovud-
sak oppfyller dei måla som var sette for verk-
semda. FEK har hatt eit underforbruk i 2015. 
Dette kjem av at gjennomføringa av nokre større 
tiltak blei utsette til 2016. 

FEK har arbeidd mykje med å vidareutvikle 
nettsidene fordi dette er ein viktig stad for å spreie 

god kunnskap om forskingsetiske spørsmål. I ei 
tid med auka internasjonalisering av norsk for-
sking er engelskspråkleg informasjon viktigare 
enn nokon gong, og den engelske versjonen av 
nettsidene er vesentleg utvida.

Budsjettforslag for 2017

Departementet foreslår at løyvinga til drift blir 
18,4 mill. kroner i 2017, mot 17 mill. kroner i 2016.

Frå 2017 innfører regjeringa ein forenkla mo-
dell for premiebetaling til Statens pensjonskasse 
(SPK) for dei verksemdene som ikkje betaler pre-
mie i dag. For dei forskingsetiske komitéane med-
fører dette ein auke på kap. 284 post 01 med 
1,2 mill. kroner. Sjå hovudinnleiinga for nærare 
omtale.

Departementet foreslår at løyvinga på posten 
blir redusert med 26 000 kroner som følge av ge-
vinstar ved overgangen til digital post til innbygga-
rar og næringsliv, jf. omtale under hovudpriorite-
ringane i hovudinnleiinga.

Kap. 285 Noregs forskingsråd

Forskingsrådet er eit sentralt verkemiddel for re-
gjeringa for å utvikle forskingssystemet og for å 
gjennomføre forskingspolitiske prioriteringar. For-
skingsrådet har tre hovudoppgåver: å finansiere 
forsking, gi forskingspolitiske råd og skape møte-
plassar.

Ei av dei viktigaste oppgåvene for Forskings-
rådet er å sikre kvalitet i den forskinga som blir 
finansiert, både i breidde og i spiss. Rådet nyttar 
nasjonal konkurranse i fordelinga av forskings-
midlar. Kvaliteten blir sikra ved at søknadene blir 
vurderte av internasjonale fagfellar. Berre dei 
prosjekta som får best vurdering, får støtte. 

Relevans blir sikra mellom anna gjennom brei 
involvering av aktørar og samfunnsinteresser i 
utarbeidinga av programplanar og verkemiddel. 
Forskingsrådet har vidare ei viktig rolle i å sjå 
ulike forskingsområde i samanheng, mellom 
anna ved å knyte saman anvend forsking og 
grunnforsking og sikre god samanheng mellom 
nasjonal forsking og internasjonalt forskings-
samarbeid. Ei oversikt over dei største tildelin-
gane til Forskingsrådet frå andre departement i 
2016 og 2017 er presentert i del III, kap. 5 Opp-
følging av langtidsplanen for forsking og høgre 
utdanning.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

52 Langsiktig, grunnleggande forsking 1 525 064 1 600 972 1 666 085

53 Strategiske satsingar 1 017 814 1 256 047 1 431 423

54 Forskingsinfrastruktur av nasjonal, strategisk  
interesse 455 364 486 317 308 395

55 Administrasjon 276 153 279 676 265 510

Sum kap. 0285 3 274 395 3 623 012 3 671 413

I tillegg til midlane over kap. 285 tildeler 
Kunnskapsdepartementet midlar til Forskings-
rådet til basisfinansiering av dei samfunnsvit-
skaplege forskingsinstitutta over kap. 287 
post 57; til forskingsprogrammet Forskning for 
forsknings- og innovasjonspolitikk (FORINN-
POL) over kap. 287 post 21; til utdanningsfor-
sking over kap. 226 post 21, kap. 231 postane 21 
og 51 og kap. 258 post 21; til særskilde satsingar 
retta mot universitets- og høgskolesektoren over 
kap. 281 post 50.

Mål for 2017

Regjeringa har fastsett fem mål for verksemda til 
Forskingsrådet. Måla er: 
– auka vitskapleg kvalitet
– auka verdiskaping i næringslivet
– møte store samfunnsutfordringar
– eit velfungerande forskingssystem
– god rådgiving 

Løyvingane frå Kunnskapsdepartementet over 
kap. 285 postane 52, 53 og 54 bidrar til å nå måla 

til Forskingsrådet. Delar av administrasjonsutgif-
tene til Forskingsrådet blir finansierte over eigen 
post, kap. 285 post 55. 

Rapport for 2015

Samla resultat av verksemda til Noregs forskingsråd

I årsrapporten 2015 er det første gong at rådet rap-
porterer på måla i det nye styringssystemet. 
Kunnskapsdepartementet meiner at verksemda til 
Forskingsrådet samla sett utviklar seg i positiv 
retning. Forskingsrådet er ein profesjonell og 
godt drifta organisasjon. Kunnskapsdepartemen-
tet er opptatt av at Forskingsrådet har stor merk-
semd på å etablere og styrke relevant kunnskaps-
grunnlag i den vidare utviklinga av verksemda og 
verkemidla. Departementet vurderer det slik at 
den nye målstrukturen fungerer betre enn den 
gamle. Kunnskapsdepartementet ser det som po-
sitivt at rådet i større grad enn i tidlegare årsrap-
portar har analysert og vurdert i kva grad aktivite-
tane til rådet har bidratt til måloppnåing. Årsrap-
porten er likevel framleis prega av merksemd på 

Boks 4.1 Styringssystemet for Noregs forskingsråd

Eit nytt styringssystem for Noregs forskingsråd 
blei tatt i bruk i 2015. Styringssystemet er felles 
for alle departementa. Regjeringa har som del av 
styringssystemet fastsett fem mål for Forskings-
rådet: auka vitskapleg kvalitet, auka verdiska-
ping i næringslivet, å møte store samfunnsutfor-
dringar, eit velfungerande forskingssystem og 
god rådgiving. Under kvart mål vil det vere eitt 
til tre strategiske område som er vurderte som 
dei mest sentrale å rette merksemda mot i sty-
ringsdialogen.

Både evalueringa av Forskingsrådet 
(Technopolis 2012) og Riksrevisjonens forvalt-
ningsrevisjon av Kunnskapsdepartementets forsk-
ingskoordinering  (2012) peikte på utfordringar 
knytte til det tidlegare mål- og resultatstyrings-
systemet. Sentrale ambisjonar for det nye syste-
met er at styringa frå departementa skal bli meir 
strategisk og langsiktig, ha auka merksemd på 
verknader og effektar av verksemda til For-
skingsrådet og meir lik praksis mellom departe-
menta i styringa. Det er òg sentralt at Forskings-
rådet får større fridom til å forvalte program og 
aktivitetar på tvers av departementsgrensene.

Kunnskapsdepartementet leier arbeidet med 
det nye styringssystemet. 2015 var oppstartsår 
for det nye systemet, og nokre nye element blei 
tekne i bruk. Systemet er enno ikkje ferdig og vil 
bli utvikla vidare over ein treårsperiode i samar-
beid med dei andre departementa og Forskings-
rådet. I 2016 arbeider departementa konkret 
med å få på plass felles struktur for årsrapporten 
frå Forskingsrådet og for å få på plass meir sty-
ringsinformasjon.

Ei følgeevaluering skal gi kunnskap om kor-
leis styringssystemet utviklar seg i innføringspe-
rioden. Evalueringa vil bli brukt til å utvikle sty-
ringssystemet vidare. Så langt er det utvikla ny, 
felles målstruktur og meir samkøyrde krav til 
rapportering. Styringsdialogen mellom departe-
menta og Forskingsrådet er blitt meir struktu-
rert og einsretta i 2015. Vidare er rolla til Kunn-
skapsdepartementet som etatsstyrande departe-
ment blitt gjort klarare. Det er òg langt tettare di-
alog enn tidlegare mellom Kunnskapsdeparte-
mentet og sektordepartementa i styringa av 
Forskingsrådet, inkludert i etatsstyringa. 

ressursinnsats og budsjettutvikling. Styringssys-
temet er under utvikling, og det er førebels av-
grensa med styringsinformasjon på plass, jf. om-
tale av styringssystemet i boks 4.1. Kunnskapsde-
partementet ventar derfor at rådet framover legg 
enda større vekt på gode analysar og vurderingar 
av i kva grad rådet bidrar til å nå måla som er sette 
for verksemda. 

I 2015 har Forskingsrådet forsterka innsatsen 
for forskingsbasert innovasjon, teknologiutvik-
ling og bruk av resultat frå forskinga. Departe-
mentet vurderer det som positivt at rådet har tatt 
grep for å styrke og betre kontakten med sentrale, 
nye målgrupper i næringslivet. Vidare viser ei un-
dersøking at verkemidla til rådet er viktige for dei 
mest siterte norske forskarane. Desse forskarane 
bruker heile breidda av verkemiddel i Forskings-
rådet (kvalitetsverkemiddel, handlingsretta pro-
gram og store program), og verkemidla er viktige 
gjennom heile forskarkarrieren. Rådet har òg ein 
omfattande aktivitet knytt til hav, klima, miljø og 
miljøvennleg energi, og globale og kulturelle 
endringar. Departementet ser det vidare som posi-
tivt at rådet har gjennomgått alle verkemidla sine 
for å sikre at nasjonal innsats bygger opp under 
norsk deltaking i Horisont 2020. Rådet har òg 
trappa opp arbeidet med å mobilisere til Horisont 
2020, men det er framleis utfordringar når det 
gjeld store program som Det europeiske for-
skingsrådet (ERC), mobiliseringsprogrammet 
Marie Skłodowska-Curie Actions (MSCA), helse 
og IKT. Ei anna utfordring er fornying i offentleg 
sektor. Offentleg sektor har framleis store kunn-
skapsbehov. Forskingsrådet har arbeida systema-
tisk for å utvikle verkemidla sine slik at dei er be-
tre tilpassa offentleg sektor og bidrar til samspel 
mellom kunnskapsaktørar.

Resultat av Kunnskapsdepartementets midlar til 
Noregs forskingsråd over kap. 285

Kunnskapsdepartementet har ansvaret for for-
sking på og kunnskapsutvikling i og for eigen sek-
tor. Departementet har eit særleg ansvar for å fi-
nansiere grunnforsking og sektorovergripande 
verkemiddel som er sentrale for eit velfungerande 
forskingssystem. Grunnforsking blir i hovudsak 
finansiert over kap. 285 post 52. Sektorovergri-
pande verkemiddel blir i all hovudsak finansierte 
over kap. 285 postane 53 og 54. Desse midlane er 
sentrale for å følge opp det ansvaret departemen-
tet har for forskingskoordinering. I tillegg finansi-
erer departementet basisløyvingar til dei sam-
funnsvitskaplege institutta og dei regionale for-
skingsfonda over høvesvis kap. 287 postane 57 og 

60; sjå nærare omtale av resultata under desse 
postane. 

Forskingsrådet arbeider strategisk for å ut-
vikle verkemiddel som understøttar utviklinga av 
fleire verdsleiande forskingsmiljø, og for å legge 
til rette for utvikling av framifrå forskarar og yn-
gre talentfulle rekruttar. Desse verkemidla skal bi-
dra til å kvalifisere og mobilisere norske forskarar 
til å lykkast på internasjonale konkurranseare-
naer. Departementet er nøgd med arbeidet rådet 
gjer i samarbeid og samspel med institusjonane 
med sikte på å mobilisere institusjonane til å satse 
på toppforsking innanfor eigne budsjett. 

Departementet er òg nøgd med det systema-
tiske arbeidet rådet gjer med den nasjonale infra-
strukturordninga. Løyvingane frå Kunnskapsde-
partementet til infrastruktur er viktige for å ut-
vikle fleire verdsleiande fagmiljø, for auka vit-
skapleg kvalitet, internasjonalisering, og for sam-
handling, arbeidsdeling og konsentrasjon i 
forskinga på nasjonalt prioriterte område. 

Forskingsrådet set nå i verk fleire prosjekt for 
å styrke kunnskapsgrunnlaget for norsk deltaking 
i Horisont 2020. Kunnskapsdepartementet ventar 
at dette vil bidra til å betre og styrke mobilise-
rings- og rådgivingsarbeidet til rådet, slik at norsk 
deltaking i Horisont 2020 aukar.

Post 52 Langsiktig, grunnleggande forsking

Løyvinga over kap. 285 post 52 skal finansiere 
langsiktig, grunnleggande forsking på alle fagom-
råde. Løyvinga blir også nytta til å finansiere delar 
av administrasjonsutgiftene til Forskingsrådet. 
Alle program og aktivitetar i Forskingsrådet finan-
sierer delar av administrasjonsutgiftene til rådet 
gjennom ein administrasjonsdel frå forskingsløy-
vingane, jf. nærare omtale under kap. 285 post 55. 

Budsjettforslag for 2017

Departementet foreslår å løyve 1 666 mill. kroner 
på posten i 2017. Løyvinga finansierer mellom 
anna Fri prosjektstøtte (FRIPRO), senter for fra-
mifrå forsking (SFF), løyvingar til grunnfor-
skingsprogram og strategisk institusjonsstøtte.

Kunnskapsdepartementet foreslår å auke løy-
vingane til FRIPRO Toppforsk med 50 mill. kro-
ner, 10 mill. kroner til FRIPRO Unge forskarta-
lent, og 17 mill. kroner til SSF.

For å betre koordineringa av den internasjo-
nale forskingsverksemda på Svalbard foreslår 
Kunnskapsdepartementet ein auke på 5 mill. kro-
ner til Svalbard Science Forum og Forskings-
rådets kontor på Svalbard i 2017.

Kunnskapsdepartementet foreslår å flytte løy-
vinga til programmet Samfunnsutviklingens kultu-
relle forutsetninger (SAMKUL) frå kap. 285 
post 52 til kap. 285 post 53. Bakgrunnen er at løy-
vinga til SAMKUL høver betre til målet med 
post 53 Strategiske satsingar enn post 52 Langsik-
tig, grunnleggande forsking. Dette inneber ein re-
duksjon i løyvinga på denne posten på 40 mill. kro-
ner.

Kunnskapsdepartementet foreslår å flytte ba-
sisløyvinga til Norsk senter for forskningsdata 
(NSD) frå kap. 285 post 52 til kap. 285 post 54. 
Bakgrunnen er at løyvinga til NSD høver betre til 

målet med post 54 Forskingsinfrastruktur av na-
sjonal, strategisk interesse enn post 52 Langsiktig, 
grunnleggande forsking. Dette inneber ein reduk-
sjon i løyvinga på denne posten på 11,2 mill. kro-
ner. Kunnskapsdepartementet foreslår vidare å 
flytte løyvinga til UNIKARD på 1,5 mill. kroner frå 
kap. 285 post 52 til kap. 285 post 53, med same 
grunngjeving.

Kunnskapsdepartementet foreslår å redusere 
løyvinga på posten med 785 000 kroner for å finan-
siere oppretting av ein komplett bibliometrisk da-
tabase med verdsdata, og legge til rette for bruk 
av denne i Noreg. Midlane blir flytte til CRIStin 

Boks 4.2 Verkemiddel i Noregs forskingsråd over Kunnskapsdepartementets budsjett

Fri prosjektstøtte (FRIPRO) er ein open, nasjonal 
konkurransearena som skal få fram forsking av 
høg vitskapleg kvalitet uavhengig av fagområde 
og disiplinar. Ordninga finansierer forskarpro-
sjekt, inkludert doktor- og postdoktorstipend, 
mobilitetsstipend, toppforsk-prosjekt, utanlands-
opphald og arrangement.

Sentersatsingane finansierer forskingsmiljø 
av høg vitskapleg kvalitet (SFF), samarbeid mel-
lom forskingsaktive verksemder og framstå-
ande forskingsmiljø (SFI), og forskingsmiljø på 
høgt internasjonalt nivå på energi- og miljøområ-
det (FME).

Vitskapleg utstyr og infrastruktur er heilt av-
gjerande for å bygge verdsleiande fagmiljø, auke 
rekrutteringa til forsking, styrke internasjonalt 
samarbeid og auke Noregs deltaking i EUs for-
skingsprogram. Gode laboratorium med mo-
derne utstyr er også viktig for utdanningskvalite-
ten.

Store program er eit sentralt verkemiddel i 
Forskingsrådet for å følge opp nasjonale for-
skingspolitiske prioriteringar. Dei store pro-
gramma er langsiktige, breie satsingar med fi-
nansiering frå fleire departement. Dei bidrar til 
samarbeid, arbeidsdeling og konsentrasjon i for-
skingssystemet, til internasjonalt samarbeid og 
koordinering av den nasjonale og den internasjo-
nale forskingsinnsatsen. Både grunnleggande 
forsking, anvend forsking og innovasjon inngår i 
programma.

Basisløyvingar blir gitte til forskingsinstitutt 
som driv forsking som er av interesse for norsk 
næringsliv, forvaltning eller samfunnsliv og har 
fagleg og vitskapleg kompetanse som mellom 
anna kjem til uttrykk gjennom vitskapleg publi-

sering. Institutta må vidare ha tilstrekkeleg stor 
forskingsaktivitet til at det skjer reell kompetan-
seoppbygging i organisasjonen for å kunne delta 
i open konkurranse om nasjonale og internasjo-
nale forskingsmidlar.

Handlingsretta program gir kunnskapsgrunn-
lag for politiske vedtak og for planlegging på for-
skjellige forvaltningsnivå. Kunnskapsdeparte-
mentet finansierer fleire handlingsretta program 
saman med andre departement.

Strategisk institusjonsstøtte inneber finansier-
ing av strategisk viktige område direkte på insti-
tusjonsnivå, mellom anna strategiske høgskole-
program, Simula Research Laboratory, basisfi-
nansiering av Norsk senter for forskningsdata 
(NSD) og institusjonsforankra strategiske pro-
sjekt.

Grunnforskingsprogramma dekker eit vidt 
spekter av fagområde og tema, med mål om hø-
gre kompetanse og fagleg fornying på prioriterte 
område.

Internasjonale nettverkstiltak har internasjo-
nalisering av norsk forsking som hovudmål. In-
ternasjonalt samarbeid er ein integrert del av 
alle program og aktivitetar i Forskingsrådet. Sti-
muleringsordningane for auka deltaking i EUs 
rammeprogram er eit viktig element i dette 
verkemiddelet.

Brukarstyrte innovasjonsprogram er retta mot 
verksemder som vil utvikle si eiga bedrift eller 
næring, og brukarane er i førarsetet. Pro-
gramma blir delfinansierte av næringslivet.

Gåveforsterkingsordninga inneber at private 
gåver til langsiktig, grunnleggande forsking kan 
utløyse eit tillegg frå staten på 25 pst. av gåvebe-
løpet.

over kap. 280 post 51. Ein slik database vil legge 
til rette for betre internasjonale referansemålin-
gar, styringsinformasjon ved universiteta og evalu-
eringar av forsking. Dataa vil også kunne brukast i 
forsking på forsking og forskingspolitikk, og 
inngå som utrekningsgrunnlag i indikatorbaserte 
finansieringssystem.

Post 53 Strategiske satsingar

Løyvinga over kap. 285 post 53 skal finansiere 
store program, senter for forskingsdriven inno-
vasjon og senter for miljøvennleg energi, hand-
lingsretta program og stimuleringsordningar for 
internasjonalt forskingssamarbeid. Løyvinga skal 
særleg støtte opp om den koordinerande rolla 
Kunnskapsdepartementet har i forskingspolitik-
ken. Løyvinga blir også nytta til å finansiere delar 
av administrasjonsutgiftene til Forskingsrådet. 
Alle program og aktivitetar i Forskingsrådet 
finansierer delar av administrasjonsutgiftene til 
rådet gjennom ein administrasjonsdel frå for-
skingsløyvingane, jf. nærare omtale under 
kap. 285 post 55.

Budsjettforslag for 2017

Departementet foreslår å løyve 1 431 mill. kroner 
på posten i 2017, mot 1 256 mill. kroner i 2016. I 
2017 foreslår regjeringa å trappe opp løyvinga til 
stimuleringstiltak for god norsk deltaking i EUs 
rammeprogram med 75 mill. kroner. Dette er i 
tråd med den varsla opptrappinga i langtidspla-
nen for forsking og høgre utdanning. Midlane 
skal gå til å styrke etablerte verkemiddel, i første 
rekke STIM-EU, som er retta mot forskingsinsti-
tutta.

Kunnskapsdepartementet foreslår å løyve 
10 mill. kroner til tiltaket «Arven etter Nansen», 
som er eit samarbeidsprosjekt mellom universi-
teta i Tromsø, Bergen og Oslo, NTNU, Universi-
tetssenteret på Svalbard, Havforskingsinstituttet, 
Norsk Polarinstitutt og Meteorologisk institutt. 
Eitt av siktemåla med prosjektet er å sikre god ut-
nytting av det nye isgåande forskingsfartøyet «FF 
Kronprins Haakon», som etter planen er seg-
lingsklart i 2018. 

Kunnskapsdepartementet foreslår å løyve 
10 mill. kroner til oppretting av 25 rekrutterings-
stillingar i instituttsektoren innanfor matematiske, 
naturvitskaplege og teknologiske fag, som del av 
den varsla opptrappinga i langtidsplanen for for-
sking og høgre utdanning. Forskingsrådet vil bli 
bedd om å tildele stillingane. Sjå òg omtale under 
kap. 260 post 50 og kap. 281 post 50.

Departementet foreslår å løyve 15,6 mill. kro-
ner i 2017 for heilårseffekt av midlane i 2016 til 
nye rekrutteringsstillingar til instituttsektoren.

For å styrke det norske faglege leiarskapet av 
den internasjonale forskingsverksemda på Sval-
bard, foreslår Kunnskapsdepartementet ein auke 
på 5 mill. kroner i løyvinga til relevante program i 
Forskingsrådet i 2017.

Kunnskapsdepartementet foreslår at 27,2 mill. 
kroner av løyvinga på posten går til Innovasjon 
Noreg sitt arbeid med EU-rådgiving. Midlane har 
tidlegare gått via Forskingsrådet, og departemen-
tet foreslår no at midlane heller blir sende direkte 
til Innovasjon Noreg.

Departementet foreslår å flytte løyvingane til 
programmet Samfunnsutviklingens kulturelle for-
utsetninger (SAMKUL) og løyvinga til UNIKARD 
frå kap. 285 post 52 til kap. 285 post 53. Dette 
inneber ein auke i løyvinga på kap. 285 post 53 på 
41,5 mill. kroner.

Kunnskapsdepartementet foreslår å omdispo-
nere 2 mill. kroner av løyvinga på posten til 
kap. 226 post 21 for å styrke forskinga på anti-
semittisme og gruppebaserte fordommar gjen-
nom Noregs forskingsråd. Satsinga er ein del av 
den kommande handlingsplanen mot anti-
semittisme og gruppebaserte fordommar. Mid-
lane vil særleg gå til rekruttering av forskarar, in-
kludert både doktorgradsstillingar og postdoktor-
stillingar. Sjå òg omtale under kap. 226 post 21.

Kunnskapsdepartementet foreslår å redusere 
løyvinga på posten med 476 000 kroner for å finan-
siere oppretting av ein komplett bibliometrisk da-
tabase hos CRIStin over kap. 280 post 51. Sjå om-
tale under budsjettforslaget for kap. 285 post 52.

Post 54 Forskingsinfrastruktur av nasjonal, 
strategisk interesse

Løyvinga over kap. 285 post 54 skal finansiere for-
skingsinfrastruktur av nasjonal, strategisk inte-
resse. Løyvinga blir også nytta til å finansiere delar 
av administrasjonsutgiftene til Forskingsrådet. Alle 
program og aktivitetar i Forskingsrådet finansierer 
delar av administrasjonsutgiftene til rådet gjennom 
ein administrasjonsdel frå forskingsløyvingane, jf. 
nærare omtale under kap. 285 post 55.

Budsjettforslag for 2017

Departementet foreslår å løyve 308 mill. kroner på 
posten, mot 486 mill. kroner i 2016. Regjeringa føl-
ger opptrappingsplanen for løyvingane til for-
skingsinfrastruktur og foreslår å auke løyvinga 
med 100 mill. kroner i 2017. Samstundes blir 

300 mill. kroner foreslått trekte ut som ein eittårig 
reduksjon i 2017. Den eittårige reduksjonen er ei 
teknisk justering for å redusere overføringane 
knytte til denne posten. Ved inngangen til 2016 
stod 337 mill. kroner av løyvingane på posten på 
konto i Noregs Bank. Årsaka til at det bygger seg 
opp slike overføringar er at det tek lang tid frå 
kontrakt om tildeling av midlar til forskingsinfra-
struktur blir inngått, til midlane faktisk blir utbe-
talte. Den eittårige reduksjonen i løyvingane skal 
ikkje føre til redusert aktivitet, og Forskingsrådet 
skal halde fram med utlysingar av midlar til for-
skingsinfrastruktur i tråd med opptrappingspla-
nen. Forskingsrådet kan derfor i 2017 legge opp 
til aktivitet med utgangspunkt i at kuttet på 
300 mill. kroner vil bli reversert i 2018.

Kunnskapsdepartementet foreslår å flytte ba-
sisløyvinga på 11,2 mill. kroner til Norsk senter 
for forskingsdata (NSD) frå kap. 285 post 52 til 
post 54. Sjå omtale under post 52.

Kunnskapsdepartementet foreslår vidare å re-
dusere løyvinga på posten med 239 000 kroner for 
å finansiere opprettinga av ein komplett biblio-
metrisk database hos CRIStin over kap. 280 
post 51. Sjå omtale under budsjettforslaget for 
kap. 285 post 52.

Post 55 Administrasjon

Kunnskapsdepartementet løyver midlar til grunn-
finansiering av administrasjon i Forskingsrådet. I 
tillegg blir administrasjonsutgiftene finansierte av 
dei departementa som kanaliserer FoU-midlar 
gjennom Forskingsrådet. 

Forskingsrådets administrasjonsutgifter kan 
delast i to: interne og eksterne administrasjons-
utgifter. Dei førstnemnde omfattar alle personal- 
og driftskostnader, inklusive IKT-kostnader. 
Desse interne administrasjonsutgiftene blir 

finansierte gjennom grunnfinansiering frå Kunn-
skapsdepartementet over kap. 285 post 55 og 
gjennom ein administrasjonsdel frå forskingsløy-
vingane som departementa kanaliserer gjennom 
Noregs forskingsråd. Dei eksterne administra-
sjonsutgiftene er utgifter knytte til FoU-verke-
midla, som møtegodtgjersle, reisekostnader, søk-
nadsevaluering, evalueringar og utgreiingar i 
samband med gjennomføring av program og akti-
vitetar. Desse utgiftene blir finansierte av det en-
kelte programmet eller den enkelte aktiviteten.

Mål for 2017

Målet med løyvinga er at Forskingsrådet har ein 
effektiv og brukarorientert organisasjon.

Rapport for 2015

Løyvinga over posten var på 276,2 mill. kroner i 
2015. Midlane over denne posten går til å finansi-
ere dei tre hovudoppgåvene til rådet: finansiering, 
rådgiving og møteplassfunksjon. 

Departementet har sidan 2014 sett tak på dei 
interne administrasjonsutgiftene. Bakgrunnen for 
taket var ein monaleg auke i desse utgiftene over 
tid. I 2015 var taket på dei interne administrasjons-
utgiftene 614,5 mill. kroner. Dei samla interne ad-
ministrasjonsutgiftene var om lag 590 mill. kroner 
i 2015, eksklusive pensjonsforpliktingar. Adminis-
trasjonsdelen frå departementa utgjorde 317 mill. 
kroner i 2015. Dei eksterne administrasjonsutgif-
tene, det vil seie utgifter knytte til drift av program 
og aktivitetar, vil variere over tid som følge av kva 
for fase dei ulike programma er i. Eksterne admi-
nistrasjonsutgifter har derfor ikkje vore omfatta 
av taket. Nivået på desse utgiftene har likevel vore 
relativt stabilt dei siste åra, og var i 2015 på 
174 mill. kroner.

Dei interne administrasjonsutgiftene målte i pst. av 
FoU-inntektene frå departementa viser ein ned-
gang frå 7,3 pst. i 2014 til 7,1 pst. i 2015. Departe-
mentet er nøgd med at dei samla administrasjons-

utgiftene i Forskingsrådet som del av FoU-inntek-
tene er blitt reduserte etter innføringa av taket, til 
tross for auka aktivitet som følge av satsinga på 
forsking og innovasjon. Det har heller ikkje blitt 

Tabell 4.13 Utvikling i dei interne og eksterne administrasjonsutgiftene til Forskingsrådet i perioden 
2013–15

2013 2014 2015

Interne administrasjonsutgifter (ekskl. pensjonsforplikting) 565 123 571 240 588 845

Av dette løyvinga på kap. 285 post 55 275 300 268 936 276 153

Eksterne administrasjonsutgifter 181 777 192 305 173 774

vekst i dei eksterne administrasjonsutgiftene etter 
innføringa av taket for interne administrasjonsutgif-
ter. Dette viser etter departementets vurdering at 
taket som blei innført i 2014, har bidratt til å halde 
administrasjonsutgiftene i rådet nede. 

Departementet har merksemd retta mot nivået 
på likviditeten Noregs forskingsråd har i Noregs 
Bank. Likviditeten består i hovudsak av tre ele-
ment:
– avsetning av midlar til lovpålagde oppgåver 

som feriepengar og pensjonar 
– avsetning av midlar til forskingsaktivitet som er 

utført, men som ikkje blir betalt ut før året etter 
(prosjektgjeld til utførte forskingsprosjekt)

– midlar som er inntektsførte i Forskingsrådet, 
men som ikkje fullt ut er sette i aktivitet i det 
året midlane blei løyvde, altså ei forskyving i 
bruken av midlane. Denne forskyvinga i bru-
ken av midlane skriv seg frå to forhold:
– forseinkingar ute i forskingsprosjekta (mel-

lom anna ute ved universiteta og høgsko-
lane) slik at utbetalingane kjem i eit anna 
tempo enn budsjetteringa hadde lagt opp til

– at midlar ikkje er fordelte vidare til det 
einskilde forskingsprosjektet

Departementet vil understreke at det er naturleg 
at Noregs forskingsråd overfører midlar frå eitt 
budsjettår til eit anna. Dette ligg i den rolla For-
skingsrådet har i forskingssystemet, og i dei 
strukturelle rammene med eittårige tildelingar. 
Den viktigaste oppgåva til rådet er å fordele for-
skingsmidlar vidare ut i forskingssektoren etter 

nasjonal konkurranse, og slik sørge for kvalitet og 
relevans i den forskinga som blir utført. Dette 
krev god planlegging og strenge krav til kvalitets-
sikring og oppfølging, noko som igjen tar tid. 

Overføringane i Forskingsrådet har auka i dei 
seinare åra, men veksten har stoppa opp i 2015. 
Auka aktivitet og forbruk på fleire område har bi-
dratt til dette. Departementet forventar ein ytterle-
gare nedgang i overføringane som følge av arbei-
det med ny driftsmodell i Forskingsrådet (For-
skingsrådet 3.0), noko som skal bidra til ein jam-
nare aktivitet over tid. Tabell 4.13 i vedlegg 4 viser 
utviklinga i likviditeten for dei fire siste åra. 
Meld. St. 7 (2014–2015) Langtidsplan for forskning 
og høyere utdanning 2015–2024 inneber meir føre-
seielege rammer for Forskingsrådet. Saman med 
arbeidet i rådet med ein ny driftsmodell med 
større og meir heilskapleg portefølje av verkemid-
del på utvalde område, er det venta ei ytterlegare 
nedbygging av overføringane over tid. Sjå også 
omtale av eittårig reduksjon på post 54. 

Budsjettforslag for 2017

Departementet foreslår ei løyving på 265,5 mill. 
kroner i 2017. For å redusere administrasjonsut-
giftene i Forskingsrådet ligg det i forslaget inne 
eit kutt i løyvinga på 20 mill. kroner. 

Det er sett ned eit ekspertutval som skal ut-
føre ein områdegjennomgang av systemet for til-
deling av offentlege forskingsmidlar under 
Noregs forskingsråd; sjå nærare omtale under 
Strategiar og tiltak. 



2016–2017 Prop. 1 S 211
Kunnskapsdepartementet
Kap. 287 Forskingsinstitutt og andre tiltak

Post 21 Særskilde driftsutgifter, kan 
overførast, kan nyttast under post 71

Mål for 2017

Målet med løyvinga er å medverke til god utvik-
ling av forskingspolitikken. 

Rapport for 2015

Kunnskapsdepartementet tildelte i 2015 38,7 mill. 
kroner over kap. 287 post 21. 25 mill. kroner blei 
løyvde som tidsavgrensa støtte til fem forskingsin-
stitutt som hadde bedt Forskingsrådet vurdere 
om dei tilfredsstilte krava til å få statleg basisløy-
ving. Midlane skulle disponerast til langsiktig 
kunnskaps- og kompetansebygging i tråd med ret-
ningslinjene for basisløyvinga. Dei tidsavgrensa 
midlane er trekte ut frå og med 2016.

9 mill. kroner av løyvinga blei brukte til å fi-
nansiere forskingsprogrammet Forskning for 
forsknings- og innovasjonspolitikk (FORINNPOL) 
i Noregs forskingsråd. Programmet starta opp i 
2015 og skal vare til 2022. Det er for tidleg i pro-
gramperioden til å slå fast effekten av løyvinga.

I underkant av 2,5 mill. kroner blei brukte til fi-
nansiering av OECDs landgjennomgang av det 
norske forskings- og innovasjonssystemet, der 
rapport vil ligge føre i 2017, og av OECD-prosjek-
tet «Enabling the next production revolution». 
Landgjennomgangen vil gi regjeringa verdifulle 
innspel til arbeidet med rulleringa av langtidspla-
nen for forsking og høgre utdanning.

0,8 mill. kroner blei nytta til utvikling av sty-
ringssystemet for Noregs forskingsråd, som ei 
oppfølging av evalueringa av Forskingsrådet frå 
2012. Styringssystemet skal utviklast over ein 
treårsperiode, og prosjektet blei starta opp i 
2015. Sjå omtale av det nye styringssystemet un-
der kap. 285 Noregs forskingsråd.

Dei resterande 1,4 mill. kronene blei mellom 
anna nytta til momsrefusjon for aktivitetar i kon-
sortiet CESSDA, eit europeisk forskingsinfra-
struktursamarbeid på det samfunnsvitskaplege 
området som Noreg er vertsland for, arbeid med 
dei vitskaplege prisane, og utgreiingsoppdrag i 
samband med Forskningsbarometeret 2015.

Budsjettforslag for 2017

Departementet foreslår at løyvinga blir ført vidare 
på same nivå som i 2016.

Post 53 NUPI

Norsk utanrikspolitisk institutt (NUPI) har til 
formål å medverke til større innsikt i mellomfol-
kelege spørsmål, ved å drive forsking og ved å 
spreie informasjon om internasjonale forhold. 
Basisløyvinga til NUPI blir gitt over kap. 287 
post 57, medan løyvinga på post 53 blir nytta til å 
finansiere dei nasjonale informasjonsoppgåvene 
til NUPI, mellom anna den rolla instituttet har 
som formidlar til barn og unge i alderen 15–25 
år.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

21 Særskilde driftsutgifter, kan overførast, kan nyttast 
under post 71 38 650 15 571 15 927

53 NUPI 5 491 4 716 4 823

56 Ludvig Holbergs minnepris 10 050 11 541 11 864

57 Basisløyving til samfunnsvitskaplege  
forskingsinstitutt 163 094 178 759 182 845

60 Regionale forskingsfond, tilskott til forsking 226 008 251 562 250 264

71 Tilskott til andre private institusjonar 40 572 41 740 42 909

73 Niels Henrik Abels matematikkpris 14 119 14 528 14 935

Sum kap. 0287 497 984 518 417 523 567

Mål for 2017

Målet med ordninga er å medverke til at NUPI 
skal vere eit leiande miljø for presentasjon av og 
diskusjon om internasjonal politikk, med særleg 
ansvar for å ta hand om kommunikasjonen med 
elevar, studentar og offentlegheita.

Rapport for 2015

Departementet er nøgd med måloppnåinga til 
NUPI når det gjeld dei oppgåvene som er knytte 
til informasjon og formidling. 

NUPI har arbeidd målretta med bruk av digi-
tale kanalar i 2015. Digitale kanalar er ei viktig sat-
sing for NUPI, og er den primære kanalen til 
NUPI for ekstern kommunikasjon. 63 av arrange-
menta og seminara i 2015 har blitt filma og direk-
tesende, og er tilgjengelege for strøyming på ka-
nalen til NUPI på YouTube. Den viktigaste kana-
len for å spreie informasjon til barn og unge i alde-
ren 15–25 år er nettstaden hvorhenderdet.no. Ny-
hendebrev frå hvorhenderdet.no blir sende til om 
lag 26 500 e-postadresser. Det er ein monaleg 
vekst frå tidlegare år. NUPI har òg i 2015 tatt imot 
fleire skoleklasser, og har halde oppe tilbodet om 
eit ope og tilgjengeleg bibliotek.

NUPI har i tillegg arrangert ei stor mengde se-
minar og konferansar, og forskarane ved NUPI 
har òg i 2015 vore mykje nytta som kjelder og 
kommentatorar i media. 

Budsjettforslag for 2017

Departementet foreslår at løyvinga på posten blir 
ført vidare på same nivå som i 2016.

Post 56 Ludvig Holbergs minnepris

Mål for 2017

Formålet med Holbergprisen er å anerkjenne 
banebrytande forsking innanfor humaniora, sam-
funnsvitskap, jus og teologi. Prisen skal gi merk-
semd i samfunnet om og føre til interesse blant 
barn og unge for fagfelta.

Rapport for 2015

Holbergprisen blei i 2015 delt ut til den britiske 
kulturhistorikaren, mytologen og forfattaren Ma-
rina Warner ved University of Oxford. Warner blei 
tildelt prisen for arbeidet sitt med analysar av for-
teljingar og mytar, og korleis dei reflekterer sam-

tida si. Vinnaren av Holbergprisen får 4,5 mill. 
kroner. 

I tillegg til å dekke prisbeløpet til vinnaren 
blir løyvinga nytta til ulike arrangement i sam-
band med prisutdelinga og til aktivitetar som 
skal auke interessa for humanistiske og sam-
funnsvitskaplege fag, jus og teologi blant barn og 
unge, og i samfunnet elles. Holbergprisen i sko-
len er ein nasjonal forskarkonkurranse for elevar 
i vidaregåande skole. Kvart år deltar tolv skolar 
og over 400 elevar frå heile landet i konkurran-
sen. Interessa for konkurransen er stor, og fleire 
skolar ønsker å vere med. I 2015 var det Iben 
Aarbakke frå Rosenvilde videregående skole 
som vann prisen.

I samband med Holbergprisen blir òg Nils 
Klim-prisen for yngre nordiske forskarar delt ut 
innanfor dei same fagfelta. I 2015 gjekk prisen til 
Rebecca Adler-Nissen, statsvitar ved Københavns 
Universitet i Danmark. Prisen er på 250 000 kroner.

Budsjettforslag for 2017

Departementet foreslår at løyvinga blir ført vidare 
på same nivå som i 2016.

Post 57 Basisløyving til 
samfunnsvitskaplege forskingsinstitutt

Kunnskapsdepartementet har ansvaret for basis-
løyvingane til dei samfunnsvitskaplege institutta, 
som er omfatta av ordninga med statleg basisløy-
ving. Desse midlane blir fordelte til institutta gjen-
nom Forskingsrådet. Institutta skal nytte basisløy-
vinga til langsiktig kunnskaps- og kompetanse-
bygging. Løyvinga skal vidare stimulere den vit-
skaplege kvaliteten til institutta, relevans, interna-
sjonalisering og samarbeid.

Dei 22 samfunnsvitskaplege institutta som får 
basisløyving gjennom Forskingsrådet, blir i 2015 
og 2016 evaluerte av et nordisk ekspertutval. 
Formålet er å kartlegge status og å finne ut om 
institutta kan bli betre mellom anna når det gjeld 
kvalitet, leiing og arbeidsdeling. Evalueringsrap-
porten skal etter planen vere ferdig i desember 
2016.

Mål for 2017

Målet er at Noreg skal ha ein sterk samfunnsvit-
skapleg forskingsinstituttsektor som tilbyr næ-
ringsliv og offentleg sektor relevant kompetanse 
og forskingstenester av høg internasjonal kvalitet.

Rapport for 2015

Forskingsinstitutta Norut Alta og Norut Tromsø 
fusjonerte i 2015. Det samanslåtte instituttet hei-
ter Norut Northern Research Institute AS (for-
korta til Norut). Forskingsverksemda held fram i 
Alta og Tromsø.

Til saman blei det utført 798 forskarårsverk i 
dei 22 samfunnsvitskaplege institutta i 2015. Uni 
Research Rokkansenteret er størst med 89 forskar-
årsverk, medan Østfoldforskning og Trøndelag 
Forskning og Utvikling er minst med om lag 16 
forskarårsverk kvar. 

Institutta hadde nær 1,5 mrd. kroner i drifts-
inntekter i 2015, om lag 200 mill. kroner meir enn 
i 2014. Den statlege basisløyvinga stod for 
181 mill. kroner av driftsinntektene, og internasjo-
nale inntekter var på 98 mill. kroner. 

I 2015 blei ti pst. av basisløyvinga til dei sam-
funnsvitskaplege institutta omfordelte mellom in-

stitutta etter oppnådde resultat på indikatorar som 
premierer kvalitet og relevans i den faglege verk-
semda til institutta. Summen til omfordeling ut-
gjorde 18,9 mill. kroner. Frischsenteret, Uni Rese-
arch Rokkansenteret og NTNU Samfunnsfors-
kning blei innlemma i ordninga med statleg basis-
løyving i 2011. Desse institutta kom inn med ei låg 
basisløyving og har hatt størst nominell prosentvis 
vekst i perioden frå 2013 til 2015. 

Av dei andre institutta har Trøndelag 
Forskning og Utvikling, Fafo og Møreforsking 
komme best ut av omfordelinga av basisløyvin-
gane. To institutt har fått redusert basisløyvinga i 
same periode.

Tabellen viser basisløyvinga til dei sam-
funnsvitskaplege institutta som fekk statleg basis-
løyving i 2015, og korleis basisløyvinga for kvart 
institutt har endra seg frå 2013 til 2015.

Tabell 4.14 Basisfinansieringa av dei samfunnsvitskaplege forskingsinstitutta

Basis- 
finansiering 2015 

(i tusen kroner)

Nominell endring 
2013–2015

 (i pst.)

Agderforskning 3 872 9

Chr. Michelsens Institutt 15 077 3

Fafo 17 563 12

Fridtjof Nansens Institutt 8 114 -3

Frischsenteret 2 165 25

Institutt for fredsforskning (PRIO) 16 681 10

Institutt for samfunnsforskning 10 577 0

IRIS Samfunnsforskning 6 504 4

Møreforsking 5 087 13

Nordisk institutt for studier av innovasjon, forskning og utdanning 
(NIFU) 13 637 4

Nordlandsforskning 4 667 4

Norut 5 562 3

NTNU Samfunnsforskning 8 382 37

Norsk utanrikspolitisk institutt (NUPI) 15 899 0

SINTEF Teknologi og samfunn 13 837 8

Samfunns- og næringslivsforskning AS (SNF) 7 479 0

Telemarksforsking 4 270 10

Kjelde: Noregs forskingsråd

Budsjettforslag for 2017

Departementet foreslår ei løyving på 182,8 mill. 
kroner i 2017. Det er ei vidareføring av nivået i 
2016. I tillegg kjem basisløyvinga til Chr. Michel-
sens Institutt på 16,9 mill. kroner. Denne løyvinga 
blir gitt over kap. 165 post 70 på budsjettet til 
Utanriksdepartementet.

Post 60 Regionale forskingsfond, tilskott til 
forsking

Dei sju regionale forskingsfonda blei oppretta 1. ja-
nuar 2009, og midlar til FoU-prosjekt blei første 
gongen lyste ut og tildelte i 2010. Kunnskapsdepar-
tementet har fastsett retningslinjer for regionale 
forskingsfond. Retningslinjene spesifiserer formål 
med ordninga, styringslinjer og aktørar, oppgåvene 
og ansvarsområda deira, mellom anna krav til admi-
nistrasjon og styring av midlane i ordninga. 

Mål for 2017

Dei regionale forskingsfonda skal styrke regional 
forsking og forskingsbasert innovasjon. Fonda 
skal medverke til langsiktig, grunnleggande kom-
petansebygging i relevante forskingsmiljø og så-
leis medverke til betre kvalitet i forskinga.

Rapport for 2015

Dei sju regionale forskingsfonda tok imot 583 søk-
nader i 2015. Det er om lag same nivå som i 2014. I 
alt tildelte fonda 236,5 mill. kroner i 2015. Næ-
ringslivet fekk mest midlar frå dei regionale 
fonda, og deretter kjem offentleg sektor (i hovud-
sak kommunar og fylkeskommunar) og FoU-insti-
tusjonar (universitet, høgskolar og forskingsinsti-
tutt) med om lag like mykje midlar til offentleg 
sektor og til FoU-institusjonane. Av instituttgrup-

pene var primærnæringsinstitutta den største 
mottakaren av fondsmidlar i 2015.

I 2015 blei det produsert 285 vitskaplege publi-
kasjonar frå prosjekt finansierte med regionale 
fondsmidlar. Det er stor variasjon mellom fondsre-
gionane i talet på publikasjonar. Flest publikasjo-
nar kom det frå fondsregion Midt-Noreg (136 
publikasjonar), medan det berre var tre publika-
sjonar frå fondsregion Vestlandet, som har retta 
det meste av forskingsmidlane sine mot næringsli-
vet og offentleg sektor.

Fondsregionane har ulike FoU-behov og -føre-
setnader, og det kjem til syne i fondsregionane 
sine FoU-prioriteringar. Som nemnd prioriterer 
Vestlandet spesielt forsking i næringsliv og offent-
leg sektor. Nord-Noreg, Innlandet og Agder har 
mellom anna valt å nytte fondsmidlar til forskar- 
og institusjonsprosjekt som ein viktig del av stra-
tegien med å bygge opp miljø innanfor område 
som er viktige for regionen. Regionane har ulike 
krav om at næringslivet skal vere med i prosjekt 
som går til offentleg sektor og til FoU-institusjo-
nar. 

Budsjettforslag for 2017

Dei regionale forskingsfonda skal bidra til å bygge 
opp kapasiteten i dei regionale forskingsmiljøa, 
slik at miljøa ytterlegare kan nå opp i den nasjo-
nale og internasjonale konkurransen om for-
skingsmidlar. Fonda skal vidare halde fram arbei-
det med å følge opp strategien for samarbeidet 
med EU om forsking og innovasjon.

Frå 2016 er ordninga der 15 pst. av midlane er 
sette av til fellesutlysingar (samarbeidsprosjekt) 
mellom fondsregionane, avvikla. Midlane er for-
delte til fondsregionane etter same fordelingsnøk-
kel som for dei andre fondsmidlane. Sjå omtale i 
Prop. 122 S (2015–2016) Tilleggsbevilgninger og 
omprioriteringer i statsbudsjettet 2016.

Trøndelag Forskning og Utvikling 2 871 15

Uni Research Rokkansenteret 4 699 23

Vestlandsforsking 3 918 4

Østfoldforskning 3 847 12

Østlandsforskning 3 861 7

Tabell 4.14 Basisfinansieringa av dei samfunnsvitskaplege forskingsinstitutta

Basis- 
finansiering 2015 

(i tusen kroner)

Nominell endring 
2013–2015

 (i pst.)

I 2016 blei løyvinga på posten auka med 
34,9 mill. kroner i omstillingsmidlar, i særskilte 
område på Sør- og Vestlandet. Kunnskapsdeparte-
mentet foreslår å føre vidare 11,3 mill. kroner av 
desse midlane i 2017, fordelte på regionane Agder, 

Vestlandet og Midt-Noreg (Møre og Romsdal). 
Dette er ein del av ei større omprioritering av mid-
lar som blei vedtatt i revidert nasjonalbudsjett for 
2016. Sjå òg omtale under kap. 226 post 22, 
kap. 260 post 50, og kap. 281 post 45. 

Post 71 Tilskott til andre private 
institusjonar 

Tilskott blir gitt til Senter for grunnforsking (CAS), 
Det Norske Videnskaps-Akademi (DNVA), Det 
Kongelige Norske Videnskabers Selskab 
(DKNVS), Egede Instituttet, Forskningsinstitutte-
nes fellesarena (FFA) og matematikkorganisasjo-
nen Centre International de Mathématiques Pures 
et Appliquées (CIMPA). Tilskottet til DNVA dekker 
òg arbeidet med å administrere Kavliprisen. 

Mål for 2017

Målet med tilskotta er at mottakarane har høg 
kvalitet på den faglege verksemda. Formålet med 
Kavliprisen er å anerkjenne banebrytande for-
sking innanfor astrofysikk, nanovitskap og 
nevrovitskap. Prisen skal gi merksemd i samfun-
net og føre til internasjonalt samarbeid mellom 
forskarar. 

Rapport for 2015

Rapporteringa for 2015 viser at alle institusjonane 
har halde fram med den faglege verksemda. Ein 

viktig del av arbeidet til DKNVS og DNVA er å for-
midle forsking. DKNVS rapporterer at dei i 2015 
har opplevd ein auke i besøkstalet på arrange-
menta sine, og at dei har lykkast med å nå ut til 
nye publikumsgrupper.

Løyvinga til DNVA omfattar òg midlar til arran-
gement i samband med Kavliprisen. Kavliprisen 
er et samarbeid mellom DNVA, The Kavli Founda-
tion i California og Kunnskapsdepartementet. 
Kavliprisen blir delt ut annakvart år for framifrå 
vitskapleg arbeid innanfor fagfelta astrofysikk, 
nanovitskap og nevrovitskap. I 2015 blei ikkje pri-
sen delt ut. 

Akademi for yngre forskarar blei oppretta 
hausten 2015, med midlar løyvde til DNVA. Aka-
demiet skal vere ein tverrfagleg møteplass og ei 
forskingspolitisk plattform for yngre forskarar, ein 
pådrivar for nyskapande forskingsformidling og 
ein attraktiv vitskapleg debattarena.

Budsjettforslag for 2017

Departementet foreslår at løyvinga blir ført vidare 
på same nivå som i 2016. Sjå tabell 4.16 med for-
slag til fordeling.

Tabell 4.15 Fordeling av midlane til regionale forskingsfond

(i 1 000 kroner)

Mottakar og formål Beløp

Fondsregionar: 
Vertsfylkes-

kommune

– Nord-Noreg Troms 38 791

– Midt-Noreg Sør-Trøndelag 36 225

– Innlandet Hedmark 19 523

– Hovudstaden Akershus 37 697

– Oslofjordfondet Vestfold 43 574

– Agder Aust-Agder 19 954

– Vestlandet Hordaland 45 200

Noregs forskingsråd for dekning av årlege administrative  
meirutgifter knytte til ordninga 9 300

Totalt 250 264

Post 73 Niels Henrik Abels matematikkpris 

Mål for 2017

Formålet med Niels Henrik Abels matematikkpris 
(Abelprisen) er å anerkjenne banebrytande for-
sking innanfor matematikk. Prisen skal gi merk-
semd i samfunnet og føre til interesse for matema-
tikk blant barn og unge. 

Rapport for 2015

I 2015 blei Abelprisen delt mellom John F. Nash 
ved Princeton University og Louis Nirenberg ved 
Courant Institute, New York University. Dei fekk 
prisen for bidraget sitt til teorien om ikkje-lineære 
partielle differensiallikningar og deira bruk i geo-
metrisk analyse. Abelkomiteen skriv i grunngi-
vinga si at Nash og Nirenberg har spilt ei leiande 
rolle i utviklinga av denne teorien, gjennom løys-
ing av fundamentale problem og introduksjon av 
djupe idear. Resultata deira har blitt nyttige reiska-

par i mange ulike samanhengar, ikkje berre innan-
for dei problema dei var tenkt å løyse.

Abelprisen blir delt ut årleg av Det Norske Vi-
denskaps-Akademi. Løyvinga dekker prisbeløpet 
på 6 mill. kroner og fleire arrangement i samband 
med prisutdelinga. Prisen medverkar til å auke 
merksemda kring matematikk i samfunnet, sær-
leg blant barn og unge. Akademiet har arbeidd 
langsiktig med å opprette og støtte tiltak for å sti-
mulere interessa for matematikk blant barn og 
unge. Abelstyret nyttar om lag 1,5 mill. kroner år-
leg til tiltak direkte retta mot denne målgruppa, 
og Akademiet rapporterer at dette har gitt store 
ringverknader for matematikkaktiviteten rundt 
omkring i Noreg. 

Budsjettforslag for 2017

Departementet foreslår at løyvinga på posten blir 
ført vidare på same nivå som i 2016.

Kap. 3287 Forskingsinstitutt og andre tiltak

Tabell 4.16 Fordeling av midlane på kap. 287 post 71

(i 1 000 kr)

Institusjon Rekneskap 
2015

Saldert 
budsjett 2016

Forslag 
2017

Det Norske Videnskaps-Akademi 16 950 17 440 17 930

Senter for grunnforskning (CAS) 19 480 20 040 20 600

Det Kongelige Norske Videnskabers Selskab 2 940 3 020 3 105

Egede Instituttet 404 410 421

Forskningsinstituttenes fellesarena 540 550 565

Centre International de Mathématiques Pures  
et Appliquées (CIMPA) 250 280 288

Sum 40 564 41 740 42 909

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

96 Fondskapital – Regionale forskingsfond 6 000 000

Sum kap. 3287 6 000 000

Post 96 Fondskapital – Regionale 
forskingsfond

Ordninga med regionale fond som fondsmeka-
nisme blei avvikla i statsbudsjettet for 2015, og av-

kastninga blei ført vidare som ei ordinær løyving 
over kap. 287 post 60. Fondskapitalen blei ført til-
bake til statskassa i 2015. 

Kap. 288 Internasjonale samarbeidstiltak

Post 21 Særskilde driftsutgifter

Løyvinga går til internasjonalt samarbeid innanfor 
ansvarsområda til departementet, inkludert bilate-
ralt samarbeid med prioriterte land. Løyvinga dek-
ker kontingenten til Senter for utdanningsfor-
sking (CERI) under OECD og førebuing av det 
norske formannskapet i Nordisk ministerråd. 
Mindre delar vil òg kunne nyttast til Noregs hus i 
Cité Internationale Universitaire de Paris (CIUP) 
og stønad til Tysk-Norsk Ungdomsforum.

Mål for 2017

Det er eit mål at Noreg deltar aktivt i internasjo-
nalt samarbeid innanfor utdanning og forsking, og 
at det er gode koplingar mellom desse områda. 

Rapport for 2015

Arbeidet med ei styrkt strategisk tilnærming til bi-
lateralt høgre utdannings- og forskingssamarbeid 
med prioriterte land blei ført vidare i 2015. Regje-
ringa la hausten 2015 fram Panorama – Strategi 
for høyere utdannings- og forskningssamarbeid med 
Brasil, India, Japan, Kina, Russland og Sør-Afrika 
(2016–2020). Målet med strategien er eit meir 
langsiktig og målretta samarbeid med desse 
landa, inkludert ei meir samordna tilnærming på 
tvers av ansvarsområda til ulike departement. 
Hovudtiltak under Panorama-strategien frå 2016 

er knytte til vidare utvikling av UTFORSK og ei 
styrking av INTPART-programmet.

Løyvinga har i 2015 mellom anna vore nytta til 
pilotprogrammet UTFORSK (2013–2015), som er 
eit samarbeid mellom Forskingsrådet og Senter 
for internasjonalisering av utdanning (SIU). Det 
har vore to UTFORSK-utlysingar i pilotperioden, 
og 16 prosjekt har fått støtte. Prosjekta har med-
verka til å styrke koplinga mellom høgre utdan-
nings- og forskingssamarbeid med dei seks Pan-
orama-landa. Programmet blir òg finansiert over 
kap. 281 post 01. 

Løyvinga har likeins vore nytta til å styrke bila-
teralt samarbeid med Tyskland gjennom Tysk-
Norsk Ungdomsforum og til ein konferanse i regi 
av Framandspråksenteret for å auke interessa for 
Tyskland og tysk språk blant elevar og studentar i 
Noreg.

Som eit ledd i regjeringa si satsing på å utvikle 
fleire framifrå fagmiljø har løyvinga vidare vore 
nytta til å etablere eit nytt partnarskapsprogram 
for langsiktig, institusjonelt samarbeid med priori-
terte land utanfor EU, inkludert USA og Canada 
(INTPART). INTPART-programmet skal fremme 
langsiktig samarbeid mellom institusjonar og fag-
miljø i Noreg og strategisk viktige land, og legge 
til rette for at norske aktørar får del i den interna-
sjonale kunnskapsutviklinga. I 2015 lyste pro-
grammet ut midlar til treårige prosjekt, og 19 av i 
alt 47 søknader fekk støtte. Den tematiske spenn-
vidda er stor, og fleire av partnarskapa medverker 

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

21 Særskilde driftsutgifter 27 400 37 252 44 004

72 Internasjonale grunnforskingsorganisasjonar 303 087 306 024 321 841

73 EUs rammeprogram for forsking, kan overførast 2 677 641 2 325 815 2 194 592

75 UNESCO-kontingent 21 358 22 540 23 933

76 UNESCO-formål 3 207 3 500 3 598

Sum kap. 0288 3 032 693 2 695 131 2 587 968

til å styrke etablerte samarbeidskonstellasjonar 
med dei prioriterte landa. Etter at Forskingsrådet 
og SIU i 2014 starta utforminga av programmet, 
har dei to første løyvingane i 2015 og 2016 fått 
særs god respons frå dei norske fagmiljøa.

Løyvinga har òg vore nytta til å utvikle eit meir 
systematisk kunnskapsgrunnlag for bilateralt 
samarbeid på felta høgre utdanning og forsking.

Budsjettforslag for 2017

Eit ledd i satsinga til regjeringa for å utvikle fleire 
framifrå fagmiljø i Noreg er Panorama – Strategi 
for høyere utdannings- og forskningssamarbeid med 
Brasil, India, Japan, Kina, Russland og Sør-Afrika 
(2016–2020). Midlane til oppfølging av Pan-
orama-strategien blir i hovudsak fordelte mellom 
samarbeidsprogramma UTFORSK og INTPART, i 
tillegg til nokre andre tiltak under strategien som 
kunnskapsutvikling og informasjonstiltak. Pro-
gramma er retta mot langsiktig institusjonelt sam-
arbeid med dei seks strategilanda og forvaltast av 
høvesvis SIU og Forskingsrådet. Departementet 
foreslår å styrke løyvinga på posten med 5,9 mill. 
kroner for å følge opp strategien. Totalt foreslår 
departementet ei løyving på 20,1 mill. kroner til 
oppfølging av strategien over kap. 288 post 21, sjå 
òg omtale under kap. 281 post 01. I tillegg blir sat-
singa på verdsleiande forskingsmiljø ført vidare 
med 20 mill. kroner til INTPART.

Noreg har i 2017 formannskapet i Nordisk mi-
nisterråd. Ein del av løyvinga på posten vil gå til å 
gjennomføre dette. Ein mindre del kan òg bli gitt 
som stønad til Tysk-Norsk Ungdomsforum, og til 
bilateralt samarbeid med andre prioriterte land.

Departementet foreslår ei samla løyving på 
posten på 44 mill. kroner.

Post 72 Internasjonale 
grunnforskingsorganisasjonar

Løyvinga dekker norsk deltaking i Den europeiske 
organisasjonen for kjerneforsking (CERN), Det eu-
ropeiske molekylærbiologiske laboratorium 
(EMBL), Den europeiske konferansen for moleky-
lærbiologi (EMBC), Det europeiske synkrotron-
stråleanlegg (ESRF) og Den internasjonale kreft-
forskingsorganisasjonen (IARC).

Mål for 2017

Medlemskapen i internasjonale grunnforskings-
organisasjonar skal medverke til global kunn-
skapsutvikling og til å nå overordna forskingspoli-
tiske mål som høg kvalitet og internasjonalisering. 

Rapport for 2015

CERN er verdas leiande laboratorium innanfor 
partikkelfysikk. CERN er basert på forpliktande 
og langsiktig samarbeid mellom 21 medlemsland, 
hovudsakleg frå Europa. Noreg har vore medlem i 
CERN sidan organisasjonen blei oppretta i 1954. 
Forskingssenteret ligg i Genève og husar mellom 
anna verdas største partikkelakselerator, Large 
Hadron Collider (LHC). Etter omfattande oppgra-
dering starta LHC opp igjen i 2015 med nær dobla 
energi i partikkelkollisjonane. Nær 100 nordmenn 
arbeider ved CERN. Dei norske CERN-forskarane 
deltar i arbeidet med å oppgradere LHC-detektor-
ane ALICE og ATLAS.

EMBL er ein verdsleiande forskingsorganisa-
sjon innanfor molekylærbiologi. Over 20 med-
lemsland eig og driv organisasjonen, som blei 
oppretta i 1974 for å fremme kvalitet og samarbeid 
i molekylærbiologisk forsking. Ved utgangen av 
2015 var det fem norske tilsette ved laboratoriet til 
EMBL. EMBL samarbeider med framifrå for-
skingsmiljø gjennom partnarskap. Noreg er vert-
skap for to slike: eitt innanfor marin molekylær-
biologi ved SARS-senteret i Bergen, og eitt innan-
for molekylærmedisin ved Universitetet i Oslo.

EMBC samarbeider tett med EMBL, men er 
ein eigen organisasjon. EMBC har 27 medlems-
land, og arbeider med kursing og opplæring. 
EMBC finansierer aktivitetane til EMBO (Euro-
pean Molecular Biology Organization). EMBO er 
ein organisasjon for framifrå forskarar innanfor 
molekylærbiologi.

ESRF er eit laboratorium for synkrotronfor-
sking. Organisasjonen omfattar òg den sveitsisk-
norske strålelinja (SNBL). Forskingsrådet har eit 
eige program for synkrotron- og nøytronrelatert 
følgeforsking, som mellom anna skal medverke til 
god utnytting av den norske medlemskapen i 
ESRF. Følgeforskinga er retta mot metodeutvik-
ling og kapasitetsbygging i dei norske fagmiljøa.

IARC er eit internasjonalt kreftforskingsinsti-
tutt knytt til Verdas helseorganisasjon. Noreg er 
eitt av 25 medlemsland i IARC. Hovudformålet er 
å fremme internasjonalt kreftforskingssamarbeid. 
Årsaker til kreft og førebygging av kreft er sen-
trale forskingsfelt. IARC legg vekt på samarbeid 
med fattige land og fungerer også som global refe-
ranseorganisasjon når det gjeld omfanget av kreft-
sjukdom verda over. Norske forskarar er aktive 
både i forskinga og i styrande organ. Det har like-
vel vore ei utfordring å rekruttere postdoktorar 
frå Noreg til IARC. Derfor blei det i 2015 inngått 
ein avtale mellom IARC og Noregs forskingsråd 
om at Forskingsrådet kunngjer postdoktorstipend 

med norsk lønn til postdoktorar som ønsker å ar-
beide dei første to åra ved IARC og det siste året 
ved den norske søkarinstitusjonen. 

Budsjettforslag for 2017

Kunnskapsdepartementet foreslår å løyve 322 mill. 
kroner på posten i 2017. Kontingentane for dei en-
kelte medlemslanda blir bestemde ut frå ein avtale-

festa berekningsnøkkel der bruttonasjonalproduk-
tet eller liknande er ein hovudfaktor. Kontingent-
krava for 2017 er ennå ikkje fastsette for alle organi-
sasjonane. Budsjettforslaget for 2017 tar for dei 
fleste organisasjonane derfor utgangspunkt i dei 
kontingentane som blei vedtatte for 2016. Auken er 
størst for kontingenten til CERN, noko som 
hovudsakleg kjem av endringar i valutakursen.

Post 73 EUs rammeprogram for forsking og 
innovasjon, kan overførast

Løyvinga dekker norsk kontingent for deltaking i 
EUs rammeprogram for forsking og innovasjon, 
Horisont 2020. Deltakinga i rammeprogrammet 
gir tilgang på ny kunnskap, teknologi, nettverk, 
marknader og infrastruktur. Noreg har deltatt 
fullt ut i forskingssamarbeidet med EU sidan 
1994, og er assosiert deltakar i rammeprogram-
met. Det betyr at norske forskarar har lik tilgang 
og deltar på lik linje med forskarar frå EU-landa, 
men at Noreg ikkje har formell stemmerett i av-
gjerdsprosessar, som til dømes i utviklinga av 
rammeprogrammet. 

Mål for 2017

Målet med løyvinga er høg kvalitet i norsk for-
sking og innovasjon, auka verdiskaping, betre vel-
ferd, berekraftig samfunnsutvikling og utvikling 
av forskings- og innovasjonssektoren.

Rapport for 2015

Horisont 2020 starta opp i januar 2014. Program-
met har tre hovudområde: framifrå forsking, eit 
konkurransedyktig næringsliv og store samfunns-
utfordringar. Regjeringa legg stor vekt på god 

norsk deltaking i Horisont 2020 som ein vesentleg 
del av norsk forskingspolitikk. Dette blei spegla i 
langtidsplanen for forsking og høgre utdanning 
som regjeringa la fram i 2014. I langtidsplanen 
pliktar regjeringa å trappe opp ordningar som sti-
mulerer til god norsk deltaking i Horisont 2020, 
med 400 mill. kroner innan 2018. Sjå òg kap. 285 
post 53, og del III, kap. 5 Oppfølging av langtids-
planen for forsking og høgre utdanning.

I 2015 heldt Forskingsrådet fram arbeidet med 
å mobilisere til auka norsk deltaking i Horisont 
2020. Forskingsrådet har gått gjennom alle nasjo-
nale program og satsingar for å sikre at den nasjo-
nale innsatsen bygger opp under deltakinga i Ho-
risont 2020. Forskingsrådet har også styrka inn-
satsen ved å tilsette fleire nasjonale kontaktperso-
nar (NCP-ar), gjennom meir målretta kurs og 
seminar og ved fleire tverrtematiske informa-
sjonsmøte. Auken i midlar som skal stimulere til 
god norsk deltaking i Horisont 2020, blei brukt til 
å styrke STIM-EU-ordninga, støtte til prosjekteta-
blering og posisjonering og EU-nettverk. Sjå òg 
kap. 285 post 53.

Ved utgangen av 2015 hadde Noreg mottatt 
om lag 1,95 pst. av pengane som var delte ut til 
prosjekt i Horisont 2020. Returdelen vil variere ein 
del, spesielt i starten av rammeprogramperioden. 
2015-talet er høgt, grunna tilslag på eit stort pro-
sjekt hos Borregaard. I førre rammeprogram 

Tabell 4.17 Norske kontingentbidrag til internasjonale grunnforskingsorganisasjonar

Organisasjon Kontingent i lokal valuta

CHF Euro 1 000 kroner

CERN 32 440 600  273 150 

EMBC  530 260  4 936 

EMBL  2 759 251  25 684 

ESRF  1 075 000  10 006 

ESRF Upgrade  107 000  996 

IARC  759 468  7 069 

Sum 32 440 600 5 230 979  321 841 

gjekk om lag 1,67 pst. av midlane til norske delta-
karar. Resultata frå 2015 syner at Noreg gjer det 
best innanfor den delen av programmet som er 
retta mot å møte store samfunnsutfordringar, med 
unntak av programmet for helse, demografi og 
velferd, der returdelen er låg. Den norske delta-
kinga er også svak innanfor framifrå forsking. 
Samla sett er regjeringa framleis eit stykke unna 
ambisjonen om at to pst. av midlane i Horisont 
2020 skal tilkomme norske forskarar, men retur-
delen har gjennomgåande vore høgre i Horisont 
2020 enn i det sjuande rammeprogrammet.

Budsjettforslag for 2017

Løyvinga over posten dekker bidraget frå Noreg 
til EUs rammeprogram for forsking. Etter EØS-av-
talen Art. 82 nr. 1 bokstav a skal bidraget frå No-
reg til programsamarbeidet med EU vere lik No-
regs del av det samla BNP i EU-landa og i Noreg. 
Delen frå Noreg skal reknast av dei totale utbeta-
lingane gjennom programmet i løpet av kalender-
året. Kor store dei årlege utbetalingane vil vere, er 
ikkje kjent før året er omme.

Løyvingsbehovet for Noregs bidrag på 
2 195 mill. kroner i 2017 er derfor basert på over-
slaget til Europakommisjonen over kor mykje som 
vil bli betalt ut i 2017. Eit betre grunnlag for å vur-
dere utbetalingane i 2017 vil ligge føre når EU har 
vedtatt budsjettet sitt for 2017 i løpet av hausten 
2016. Kunnskapsdepartementet vil foreslå 
endringar i løyvinga i samband med framlegginga 
av revidert nasjonalbudsjett for 2017.

Kontingenten frå Noreg vil bli betalt i august 
2017. Deretter vil det bli gjort ei etterutrekning 
våren 2018 basert på dei endelege utbetalingstala 
for 2017. Ei eventuell korrigering som følge av 
etterutrekninga vil bli gjord i kontingentkravet for 
2019.

Sjølv om programperioden til det sjuande ram-
meprogrammet blei avslutta i 2013, vil utbetalin-
gane frå programmet bli fasa ut over fleire år. Det 
betyr at Noreg må rekne med å betale bidrag til 
det sjuande rammeprogrammet samtidig med bi-
drag til Horisont 2020.

Post 75 UNESCO-kontingent

UNESCO, FN sin særorganisasjon for utdanning, 
vitskap, kultur og kommunikasjon, har i hovud-
oppgåve å medverke til fred og tryggleik ved å 
fremme internasjonalt samarbeid på fagområda til 
organisasjonen. Medlemslanda deltar i UNESCOs 
generalkonferanse og eksekutivråd, og kan der-
med vere med på å påverke arbeidet til UNESCO. 

Løyvinga på posten dekker medlemskontingenten 
til UNESCO og tilskott til World Heritage Fund. 
Kontingenten er eit vilkår for norsk medlemskap 
og deltaking i UNESCO.

Mål for 2017

Norsk deltaking i UNESCO skal medverke til at 
UNESCO arbeider for ei god gjennomføring av 
Agenda 2030 utdanning, ein ny global konvensjon 
for godkjenning av kvalitet i høgre utdanning, for 
at organisasjonen arbeider for eit betre kunn-
skapsgrunnlag for hav og klima, for å verne og 
styrke verda sin kultur- og naturarv og for å 
styrke presse- og ytringsfridommen. 

I dei styrande organa til UNESCO har Noreg 
som mål å styrke resultatrapporteringa, betre 
samarbeidet med andre relevante FN-organisasjo-
nar og konsentrasjon av innsatsen der organisa-
sjonen har dei største fortrinna sine.

Rapport for 2015

Løyvinga har vore nytta til å sikre norsk deltaking 
i UNESCO gjennom å dekke medlemskontingen-
ten og tilskott til World Heritage Fund. Noreg har 
arbeidd for at UNESCO skal bli meir effektivt og 
målretta, mellom anna gjennom nordisk koordine-
ring til styremøta og generalkonferansane i 
UNESCO. UNESCOs generalkonferanse, som blir 
halden annakvart år, blei arrangert i 2015.

Noreg støtta i 2015 rolla til UNESCO som 
kunnskapsleverandør og arbeidet med å måle pro-
gresjon mot dei globale utdanningsmåla gjennom 
Global Monitoring Report (GMR) og UNESCOs 
statistikkinstitutt (UIS). Noreg har òg støtta arbei-
det til UNESCO med å styrke kapasiteten til dei 
nasjonale myndigheitene i utdanningssektoren i 
utviklingsland. Vidare medverka Noreg til UNES-
COs arbeid med lærarar gjennom Teacher Task 
Force. Teacher Task Force har gjennomført fleire 
arrangement i utviklingsland der tilbakemeldin-
gane har vore at dei har medverka til auka kvalitet 
i lærarprofesjonane. 

Noreg var til stades under heile generalkonferan-
sen, der både kunnskapsministeren og kronprinsen 
med fleire deltok. På generalkonferansen vedtok 
UNESCO at arbeidet med ein global konvensjon for 
gjensidig godkjenning av høgre utdanning skal 
halde fram. UNESCO vedtok forslaget om ein stra-
tegi for styrka operasjonell handling for vern av kul-
tur og fremming av kulturell pluralisme i væpna kon-
flikt – mellom anna ved oppretting av ein mekanisme 
for rask mobilisering av ekspertar som kan arbeide i 
konfliktsoner og sjå til at kulturkonvensjonane blir 

implementerte. I tillegg blei den norskleidde proses-
sen om rammeverk for utdanning i 2030-agendaen 
sluttført rett før generalkonferansen starta. Hand-
lingsrammeverket Utdanning 2030 utdjupar og kon-
kretiserer berekraftmål 4 om inkluderande, rettfer-
dig og god utdanning for alle. Det blei vedtatt på mi-
nistermøtet i randa av UNESCOs generalkonferanse 
i november 2015. Noreg leidde Styringskomiteen for 
utdanning for alle som arbeidde for ein oppfølgings-
plan for å følge opp berekraftmål 4 og best moglege 
målindikatorar på global utdanning. Styringskomi-
teen skal vere ein pådrivar for å nå dei ti delmåla 
som utgjer berekraftmål 4, jf. omtale under kap. 12 i 
del III.

Budsjettforslag for 2017

Departementet foreslår å løyve 23,9 mill. kroner 
til medlemskontingenten i UNESCO i 2017.

Post 76 UNESCO-formål

Løyvinga på posten går til tilskottsordninga til 
UNESCO-formål. Den norske UNESCO-kommi-
sjonen har frå 2015 forvalta ordninga. Den norske 
UNESCO-kommisjonen er rådgivande organ for 
norske myndigheiter og fungerer som bindeledd 
mellom myndigheitene og fagmiljø på ansvarsom-
råda til UNESCO. Kommisjonen skal òg med-
verke til å gjere UNESCOs idear, mål og oppgåver 
kjente i Noreg. Drifta av Den norske UNESCO-
kommisjonen blir finansiert over kap. 200 post 21. 

Mål for 2017

Tilskottsordninga skal styrke arbeidet og ansvars-
området til UNESCO, gjere UNESCO meir kjent i 

Noreg, og understøtte dei vedtatte satsingsom-
råda til den norske UNESCO-kommisjonen. 

Rapport for 2015

Tilskottsordninga til UNESCO-kommisjonen gjekk 
i 2015 til å støtte 28 ulike prosjekt innanfor dei prio-
riterte områda presse- og ytringsfridom, berekraf-
tig utvikling, immateriell kulturarv, verdsarven og 
demokratiutvikling. Ordninga har mellom anna 
støtta medvitsgjering og synleggjering av den sa-
miske kulturarven i Alta gjennom eit undervis-
ningsopplegg for elevar på 9. trinn. Ordninga har 
òg støtta Spire sitt prosjekt for å spreie kunnskap 
om berekraftig mat – enten det er ved å ta grøne 
matval i kvardagen, eller gjennom informasjon og 
debatt om kor avgjerande matjord er for verda. 
Spire har spreidd kunnskap om globale matsystem, 
om sjølvberging og berekraftig landbruk. 

Prosjekta er spreidde ut i Noreg, og ordninga 
har dermed medverka til å gjere UNESCOs an-
svarsområde meir kjent i fleire delar av landet.

Budsjettforslag for 2017

For å sikre vidare støtte til UNESCOs skolenett-
verk ASP-net (Associated School Program 
Network) foreslår departementet at 400 000 kro-
ner av løyvinga på posten i 2017 skal gå til FN-
sambandet, som har ansvaret for ASP-net i Noreg. 
ASP-net er eit globalt nettverk av meir enn 9 000 
utdanningsinstitusjonar i 180 land som arbeider 
for å fremme verdiane og måla til UNESCO. I No-
reg er det 29 medlemsskolar.

Departementet foreslår ei samla løyving på 
3,6 mill. kroner på posten i 2017.

Kap. 3288 Internasjonale samarbeidstiltak

Løyvinga på post 04 gjeld innanlandske kostnader 
knytte til UNESCO-kontingenten som etter statis-

tikkdirektiva til OECD blir definerte som offent-
leg utviklingshjelp.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

04 Refusjon av ODA-godkjende utgifter 5 287 5 578 5 918

Sum kap. 3288 5 287 5 578 5 918

Programkategori 07.80 Utdanningsstøtte

Utgifter under programkategori 07.80 fordelte på kapittel

Inntekter under programkategori 07.80 fordelte på kapittel

Innleiing

Utdanningsstøtteordningane skal gi alle lik mog-
legheit til utdanning og medverke til at behovet 
for kompetanse i samfunnet blir dekt. Statens 
lånekasse for utdanning (Lånekassen) administre-
rer utdanningsstøtteordningane, som er heimla i 
utdanningsstøttelova. Støtteordningane blir regu-
lerte i forskriftene om tildeling og tilbakebetaling 
av utdanningsstøtte. 

Utdanning og kompetanse er viktige for at 
kvar einskild skal utvikle identitet, evne til å tenke 
kritisk og kunne ta del i demokratiske prosessar. I 
stadig større grad er utdanning eit vilkår for å 
delta i arbeidslivet. Utdanningsstøtta legg såleis til 
rette for nyskaping og eit kunnskapsbasert sam-
funn. Gode støtteordningar er eit sentralt verke-
middel for sosial utjamning i rekrutteringa til hø-
gre utdanning og forsking, og for å støtte opp om 
livslang læring. 

Utdanningsstøtta skal legge til rette for at ele-
var og studentar kan arbeide effektivt og med 
gode resultat. 

Tilstandsvurdering

Mål: God tilgang til utdanning

God tilgang til utdanning er eitt av måla for Kunn-
skapsdepartementet. I all hovudsak er utdan-
ningsstøtteordninga ei universell velferdsordning 
som skal medverke til at alle har eit godt grunnlag 
for livsopphald under utdanninga, uavhengig av 
geografiske forhold, alder, kjønn, funksjonsevne 
og sosiale og økonomiske forhold. I tillegg til å 
dekke behova til majoriteten av støttemottaka-
rane, må støtteordninga derfor også vere målretta 
mot grupper med særskilde behov. Slik bidrar ut-
danningsstøtta til at målet kan bli nådd.

Utdanningsstøtta legg til rette for eit samfunn 
med høgt kunnskapsnivå og internasjonal oriente-
ring. Dei norske utdanningsstøtteordningane er 
gode jamført med både nordiske land og andre 
land det er naturleg å samanlikne med.

For at arbeidsmarknaden skal fungere godt, 
trengst utdanning og kompetanse. Noreg vil i 
framtida trenge fleire personar med relevant fag- 
og yrkesopplæring og med relevant høgre utdan-

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

2410 Statens lånekasse for utdanning 35 344 557 35 830 181 38 447 771 7,3

Sum kategori 07.80 35 344 557 35 830 181 38 447 771 7,3

(i 1 000 kr)

Kap. Nemning Rekneskap 
2015

Saldert 
budsjett 2016

Forslag 
2017

Pst. endr. 
16/17

5310 Statens lånekasse for utdanning 15 049 213 14 841 348 16 539 043 11,4

5617 Renter frå Statens lånekasse for ut-
danning 3 975 581 3 800 306 3 728 910 -1,9

Sum kategori 07.80 19 024 794 18 641 654 20 267 953 8,7

ning. Utdanningsstøtteordningane medverkar til 
at utdanningssektoren raskt kan fange opp 
endringar i etterspørselen etter arbeidskraft og ut-
danning. 

Støtteordningane skal sikre at elevar og stu-
dentar har økonomisk høve til å ta utdanning som 
seinare kan nyttast i arbeidslivet. I høgre utdan-
ning er utdanningsstøtta lik for alle på den måten 
at det blir gitt det same støttebeløpet, uavhengig 
av kva slags utdanning ein student tar. Dette med-
verkar til at det blir utdanna eit breitt spekter av 
mellom anna fagarbeidarar, ingeniørar, lærarar og 
helsepersonell i Noreg og i utlandet. Lån og sti-
pend skal gi elevar og studentar midlar å leve for 
under utdanninga, medan omgjering av lån til sti-
pend og rentefritak under utdanning er subsidie-
element som skal sikre dei som har avslutta ei ut-
danning, mot for stor gjeldsbyrde. Det finst også 
tryggleiksmekanismar i støtteordninga knytte til 
særskilde stipend ved sjukdom og fødsel, rente-
fritak ved for eksempel arbeidsløyse, og ettergi-
ving av lån ved varig uførleik. Dette bidrar til at 
unge ikkje vel bort utdanning fordi dei er urolege 
for høg gjeld etter avslutta utdanning.

Grad av utnytting

Fleirtalet av studentar og elevar nyttar støtteord-
ningane gjennom Lånekassen. I undervisnings-
året 2015–16 var det 516 400 elevar og lærlingar i 
vidaregåande opplæring og studentar i høgre ut-
danning i Noreg (inkludert norske studentar i ut-
landet). 394 000 personar tok imot stipend og/el-
ler lån til utdanning. Av desse var 160 800 i vidare-
gåande opplæring dei har rett til etter opplærings-
lova, og 192 100 var i høgre utdanning. 41 100 var i 
anna utdanning, til dømes fagskole.

Elevar med lovfesta rett til vidaregåande opp-
læring (ungdomsrett) har rett til utstyrsstipend. I 
2015–16 nytta 84 pst. av dei som har rett til det, 
denne ordninga. 

Blant elevane i vidaregåande opplæring var det 
i underkant av ti pst. som fekk grunnstipend i 
2015–16. Dette er som venta ein langt mindre del 
enn det som var vanleg tidlegare, noko som heng 
saman med at vilkåra for tildeling av stipendet blei 
endra på fleire punkt i 2015–16 med sikte på å mål-
rette ordninga betre mot dei som har størst behov 
for denne støtta. 

Heile ni av ti studentar i høgre utdanning tar 
imot utdanningsstøtte frå Lånekassen ifølge Leve-
kårsundersøkelsen til Statistisk sentralbyrå (SSB) 
frå 2010. Delen støttemottakarar i Lånekassen 
som er 25 år og eldre, og som tar høgre utdan-
ning, var i 2015–16 33 pst., mens delen studentar 

i høgre utdanning som var 25 år og eldre i 2015, 
var 47 pst. ifølge SSB. Dette viser at ein stor del 
av studentane i denne aldersgruppa nyttar Låne-
kassen.

Departementet er nøgd med at støtteordninga 
blir brukt av så mange. Proba Samfunnsanalyse 
har i rapporten Analyse av utdanningsstøtteordnin-
gene frå 2013 vist at studentar som kjem frå høgre 
sosioøkonomiske grupper, nyttar utdanningsstøt-
teordninga noko meir enn studentar frå lågare so-
sioøkonomiske grupper. Dei som vel dei mest 
lønnsame utdanningane, til dømes juridiske stu-
dium, tar òg opp mest lån. 

Stipend til dei som får støtte til høgre utdan-
ning og andre utdanningar som er omfatta av det 
same regelverket, blir behovsprøvde. Totalt fekk 
46 500, eller drygt 20 pst., av desse støttemottaka-
rane redusert stipend på grunn av inntekt, formue 
eller trygd over fribeløpet i likningskontrollen for 
2014. 

Aldersfordeling, kjønn og geografi

Fleirtalet av støttemottakarane i høgre utdanning 
er i aldersgruppa 20–24 år. Kvinnene er i fleirtal 
blant støttemottakarane, og delen kvinner aukar 
med stigande alder. Det er òg eit fleirtal av kvin-
ner blant studentane i høgre utdanning generelt. 
Relativt få vaksne tar opp lån for å skaffe seg ei 
grunnopplæring eller ei vidaregåande opplæring. 

Noreg er eit land med spreidd busetting. For 
at det skal vere tilgang til vidaregåande opplæring 
uavhengig av bustad og avstand til skole eller 
læreplass, har utdanningsstøtteordninga eit bu-
stipend for elevar som må flytte frå foreldrehei-
men for å gå på skole. Dei kan òg få stipend til 
heimreiser.

Under handsaminga av Prop. 60 L (2014–
2015) Endringer i lov om utdanningsstøtte (behovs-
prøving, innhenting av opplysninger) blei Stortin-
get 5. mai 2015 orientert om at det hadde opp-
stått tvil om lovheimelen for å hente inn opp-
lysningar om lærekontrakt og opplæringskon-
trakt i tilstrekkeleg grad dekte behovet til for-
valtninga, og at departementet ville komme 
tilbake til Stortinget med nærare beskjed om 
saka. Ei nærare vurdering viser at lovheimelen 
er dekkande, og at han kan nyttast slik han blei 
vedtatt av Stortinget.

Økonomi

Regjeringa er opptatt av å legge til rette for at det 
skal vere mogleg for den einskilde studenten å 
planlegge og gjennomføre studia på normert tid. 

Utdanningsstøtte frå Lånekassen er ein viktig fak-
tor for studium på heiltid. Undersøkingar viser at 
noko arbeid ved sida av studia ikkje går ut over 
studieprogresjonen. Det går fram av evalueringa 
av Kvalitetsreforma frå 2007 at arbeid i inntil ti ti-
mar per veke ved sida av studia ikkje gjer at stu-
dentane bruker mindre tid på å studere. Ein SSB-
analyse av data frå undersøkinga Eurostudent V 
konkluderer med det same resultatet (Samfunns-
speilet 4/2015). Levekårsundersøkinga viser at 
studentane arbeider i snitt sju timar per veke ved 
sida av studia. I NOKUTs studiebarometer for 
2015 oppgav heiltidsstudentane at dei brukte 
drygt åtte timar i veka på betalt arbeid. 

Kor mykje studenten arbeider, vil avhenge av 
kva den einskilde har kapasitet til ved sida av stu-
dia. Kjeldene til livsopphald for heiltidsstudenten 
vil derfor kunne vere ein kombinasjon av utdan-
ningsstøtte og arbeidsinntekt. Utdanningsstøtta 
bør rettast inn slik at ho framleis tillèt ein rimeleg 
kombinasjon av studium på heiltid og noko arbeid 
ved sida av studia.

Mål: Kompetanse som trengst i dag og i framtida 

Kompetanse som trengst i dag og i framtida, er 
eitt av måla for Kunnskapsdepartementet. Utdan-
ningsstøtteordninga skal bidra til at dette målet 
kan bli nådd.

Ifølge SSB har nesten kvar tredje person i al-
dersgruppa over 16 år utdanning på universitets- 
og høgskolenivå. Brorparten av desse har mottatt 
støtte frå Lånekassen under utdanninga. 

I tillegg til dei delane i støtteordninga som blir 
nytta av alle, finst enkelte element som skal stimu-
lere studentane til å ta visse utdanningar. Ord-
ninga med delvis ettergiving av lån for visse lærar-
utdanningar skal bidra til å auke rekrutteringa av 
studentar til visse fag og emne med spesiell etter-
spørsel. Ordninga med delvis sletting av utdan-
ningslån for låntakarar som er busette i og utøver 
eit yrke i Finnmark og enkelte kommunar i Nord-
Troms (Finnmarksordninga), skal hjelpe til med å 
sikre spesiell kompetanse på særskilde stader. 
6 070 personar fekk sletta delar av utdanningslå-
net i 2015 under Finnmarksordninga. Det finst òg 
element i utdanningsstøtteordninga som skal 
medverke til raskare gjennomstrøyming av stu-
dentar på lærestadene, for eksempel ordninga 
med omgjering av lån til stipend (konverterings-
ordninga) og ulike reglar som set grenser for kor 
lang tid ein kan få støtte. Vidare har lengda på 
støtteperioden gjennom året òg noko å seie. 
Desse elementa skal freiste å gi samfunnet kom-
petansen så raskt som mogleg. 

I internasjonal målestokk har Noreg svært 
gode økonomiske ordningar for studentar som vel 
å ta utdanning i utlandet. Det finst eigne stipend- 
og låneordningar både til delvis dekning av utgif-
ter til skolepengar og til reiser. Arbeidsmarkna-
den er i endring, og internasjonal kompetanse er 
etterspurd. Det har derfor stor verdi at norske stu-
dentar vel å ta delar av utdanninga eller heile ut-
danninga i utlandet. 

Det har aldri tidlegare vore så mange norske 
studentar i utlandet som i undervisningsåret 
2015–16. Da valde heile 25 350 studentar å ta en-
ten heile eller delar av graden sin i utlandet. Talet 
på delstudentar går opp samanlikna med i 2014–
15. Det er ein relativt stabil del av støttemottaka-
rane som tar imot støtte til høgre utdanning i ut-
landet. Både i undervisningsåret 2014–15 og 
2015–16 var det litt over 13 pst. av støttemottaka-
rane i høgre utdanning som fekk støtte til slik ut-
danning i utlandet. Mange vel utdanning i en-
gelskspråklege land, eller utdanning på engelsk.

Strategiar og tiltak

Basisstøtta utgjer fundamentet i støtteordninga 
for studentar i høgre utdanning og andre som er 
omfatta av det same regelverket. Etter forslag frå 
regjeringa har Stortinget i kvart av dei tre siste 
budsjetta vedtatt å auke basisstøtta utover pris-
veksten. Den årlege støtta er derfor i dag om lag 
3 400 kroner høgre enn ho ville ha vore dersom 
ho i desse tre åra berre skulle ha blitt justert i takt 
med prisvekstprognosane, slik det var vanleg å 
gjere tidlegare. Dette er ei utvikling som er i tråd 
med Sundvolden-erklæringa, der regjeringa 
gjorde realvekst i studiestøtta til ei prioritering i 
kunnskapspolitikken. 

Departementet viser til oppmodingsvedtak 
nr. 86 (2015–2016), som Stortinget fatta 3. desem-
ber 2015 i samband med handsaminga av stats-
budsjettet for 2016, jf. Innst. 2 S (2015–2016):

«Stortinget ber regjeringen i forbindelse med 
revidert nasjonalbudsjett 2016 komme tilbake 
til Stortinget med et konkret opplegg for å inn-
føre 11 måneders studiestøtte med start i 2017 
og opptrapping mot 2020.»

For å følge opp oppmodingsvedtaket la regjeringa 
i Prop. 122 S (2015–2016)  fram ein konkret plan 
for å utvide utdanningsstøtteperioden til elleve 
månader i løpet av fire år – ein plan som Stortinget 
slutta seg til, jf. Innst. 400 S (2015–2016). Nå vil re-
gjeringa gå i gang med å gjennomføre planen, og 
foreslår følgeleg at heiltidsstudentar i høgre ut-

danning og fagskole våren 2017 skal få betalt ut 
støtte for ein kvart månad meir enn det som følger 
av gjeldande regelverk. Forslaget har til formål å 
lette den økonomiske situasjonen for dei som 
satsar på heiltidsstudium, slik at dette i sin tur kan 
bidra til å auke gjennomføringa i høgre utdanning 
og fagskoleutdanning. Regjeringa held med dette 
fram med det arbeidet som blei starta i 2014 for å 
heve nivået på studiestøtta.

Opptrappinga mot elleve månader med studie-
støtte vil bli eit ressurskrevjande tiltak. Ved full 
innfasing i 2020 er det berekna at utgiftene til ut-
danningsstøtte kjem til å vere 607,5 mill. kroner 
høgre enn i dag. Som eit bidrag til å finansiere 
denne satsinga, foreslår regjeringa enkelte end-
ringar i andre delar av støtteordninga, sjå omtale 
under budsjettforslag for 2017.

Betre tilhøve for utdanning i utlandet

Kunnskapsdepartementet foreslår fleire mindre 
tiltak for å legge betre til rette for utdanning i ut-
landet. Tiltaka handlar dels om å styrke nokre av 
dei eksisterande ordningane for utanlandsstuden-
tane, og dels om å opne for at nye grupper i det 
heile tatt får tilgang til støtte frå Lånekassen til ut-
danning i utlandet.

Som følge av valutakursutviklinga i dei siste 
par åra har stadig fleire utanlandsstudentar erfart 
at dei i mindre utstrekning enn tidlegare får dekt 
studieavgiftene sine gjennom skolepengestøtte-
ordninga i Lånekassen. Utviklinga i studieavgifts-
nivået ved dei einskilde lærestadene har truleg 
også medverka til at ein god del utanlandsstuden-
tar i veksande grad er avhengige av tilleggsfinan-
siering utanfor Lånekassen for å få råd til å ta den 
utdanninga dei ønsker. Det er uheldig at slike 
utviklingstrekk skal medføre at det blir vanskeleg 
for mange, og særleg for dei som ikkje kan rekne 
med å få støtte frå andre kjelder enn Lånekassen, 
å ta kostbare utdanningar i utlandet. Departemen-
tet vil derfor utvide låneramma i skolepengestøtte-
ordninga, slik at det kvart undervisningsår blir 
høve til å låne inntil 100 000 kroner meir enn i dag 
til dekning av skolepengar. Med dette vil langt 
fleire få det enklare med å finansiere dyre studium 
i utlandet.

For å stimulere fleire til å ta utdanning i ikkje-
engelskspråklege land blei dei særskilde ordnin-
gane der ein får støtte til å ta førebuande språk-
opplæring i slike land, styrka frå undervisnings-
året 2016–17. Departementet ønsker å gjere desse 
ordningane enda meir attraktive, og foreslår der-
for ei endring som vil sikre stipend for alle som 

fullfører språkopplæringa, utan omsyn til om dei 
held fram med å ta utdanning i det landet der 
språkkurset blei tatt. I dag gir eit fullført språk-
kurs ikkje stipendutteljing dersom ein ikkje tar vi-
dare utdanning i same land, noko som truleg ut-
gjer ein barriere for å velje utdanning i land utan-
for den engelskspråklege verda. Gjennomførte 
språkkurs har verdi i seg sjølve, og med den fore-
slåtte endringa vonar departementet at fleire vil 
prøve seg på både språkkurs og deretter ordinær 
utdanning i slike land.

Departementet vil legge betre til rette for at 
fleire skal få høve til å ta ei heil doktorgradsutdan-
ning i utlandet, mellom anna fordi dette på lengre 
sikt kan bidra til å bygge opp fleire sterke fagmiljø 
i Noreg og knyte desse tettare saman med dei 
beste forskingsmiljøa internasjonalt. Dei som øn-
sker å ta ei heil ph.d.-utdanning i utlandet, er for 
ein stor del avhengige av finansiering frå Lånekas-
sen, og da kan gjeldande tidsramme for utdan-
ningsstøtte vere ei utfordring. På denne bakgrun-
nen foreslår departementet å utvide tidsramma 
for støtte for dei som tar ph.d.-utdanning i utlan-
det, frå ti til tolv år. 

Utdanningsstøtteordninga gir generelt gode 
vilkår for dei som vil ta akademisk utdanning i ut-
landet, men ein kan i dag ikkje få støtte til utdan-
ning utanfor Norden til yrkesfagleg utdanning. In-
ternasjonalisering er viktig på alle nivå i utdan-
ningssystemet, og departementet foreslår derfor 
at fagskolestudentar skal få høve til å ta kortare 
studieopphald i utlandet med støtte frå Lånekas-
sen. Vidare foreslår departementet å innføre rett 
til støtte til yrkesfagleg utdanning i utlandet innan-
for små handverksfag. I fleire av dei faga som blir 
rekna som små handverksfag i Noreg, kan utlan-
det tilby meir spesialisert utdanning enn det No-
reg kan. Da meiner departementet at det er for-
nuftig å gjere desse utanlandske tilboda meir til-
gjengelege, ved å inkludere dei i utdanningsstøtte-
ordninga.

Departementet foreslår også å forenkle og 
mjuke opp vilkåra for å få støtte til å ta heile den vi-
daregåande opplæringa i utlandet for dei elevane 
som følger foreldra sine til utlandet. I dag blir det 
kravd at foreldra må ha eit nærare bestemt formål 
med utanlandsopphaldet, så som utanriksteneste, 
misjons- eller bistandsarbeid m.m., for at barna 
deira skal kunne få støtte til vidaregåande opplæ-
ring i utlandet. Departementet kan ikkje sjå at det 
er vektige argument for å halde fast ved ei slik av-
grensing, og vil erstatte ho med eit enkelt vilkår 
om at utanlandsopphaldet til foreldra må vere av 
tidsavgrensa art for at det skal bli gitt støtte. 

Betre målretting av støtteordningane

Utlendingar som har fått vern i Noreg, kan få eit 
såkalla flyktningstipend for å ta grunnskole- eller 
vidaregåande opplæring. For dei som ikkje har 
ungdomsrett til vidaregåande opplæring, blir støt-
tebeløpet rekna ut etter det regelverket som gjeld 
for mellom anna høgre utdanning. Men heile belø-
pet blir gitt som stipend, og det blir ikkje behovs-
prøvd. Mellom anna for å unngå dobbeltdekning 
gjennom Nav og Lånekassen foreslår departemen-
tet at flyktningstipendet for denne gruppa skal be-
hovsprøvast mot trygde- og pensjonsytingar. De-
partementet foreslår også at stipendet blir behovs-
prøvd mot person- og kapitalinntekt og formue. 
Både med omsyn til trygd/pensjon, person-/kapi-
talinntekt og formue skal ein etter forslaget bruke 
same grenser og prinsipp som ved behovsprøving 
av stipend til studentar som tar høgre utdanning. 
Det er berekna at om lag ein sjettepart av motta-
karane av flyktningstipendet vil få omgjort delar 
av stipendet til lån som følge av forslaget. Berek-
ningane syner vidare at berre ein pst. av mottaka-
rane vil få omgjort heile stipendet til lån.

Støtteordninga for studentar i høgre utdanning 
og andre som er omfatta av det same regelverket, 
gir personar med nedsett funksjonsevne eller 
funksjonshemming rett til eit stipend på drygt 
3 500 kroner per månad, som kjem i tillegg til den 
ordinære basisstøtta. For å få stipendet er det ein 
føresetnad at funksjonsevna er nedsett i ein slik 
grad at studenten ikkje maktar å ha lønt arbeid 
ved sida av studiet, og at tilstanden er stadfesta av 
lege eller annan relevant fagperson. Stipendet er 
meint å skulle kompensere for det manglande hø-
vet slike studentar har til å skaffe seg inntekt 
medan dei studerer, slik at dei får tilnærma like 

gode vilkår for å studere på heiltid som det stu-
dentar flest har. 

Stipendet utgjer eit viktig sosialt element i ut-
danningsstøtteordninga, og departementet har 
ikkje til formål å gjere innstrammingar i denne sti-
pendordninga. For å sikre at ho fungerer i tråd 
med intensjonen, ser departementet likevel behov 
for å presisere regelverket på nokre punkt. Mel-
lom anna har praksis vist at legar og andre som 
skal ferde ut den dokumentasjonen som gir 
grunnlag for å tildele stipendet, i mange høve finn 
denne oppgåva vanskeleg da dei opplever at sti-
pendvilkåra, slik dei er formulerte i dag, gir lita 
rettleiing om korleis ein skal gå fram for å vurdere 
samanhengen mellom nedsett funksjonsevne og 
kapasitet til å ha inntektsgivande arbeid attmed 
studiet. Når vilkåra ikkje er utdjupa meir enn dei 
er, blir det heller ikkje enkelt for Lånekassen å gi 
legane god og einsarta rådgiving i slike spørsmål. 
Derfor foreslår departementet visse justeringar i 
regelverket som er meinte å gi betre haldepunkt 
for å vurdere om tilstanden til studenten er av ein 
sånn karakter at ein må rekne stipendvilkåra som 
fylte. Det er òg naudsynt med meir informasjon og 
rettleiing om ordninga. Sidan formålet med sti-
pendet er å kompensere for manglande evne til å 
skaffe seg inntekt gjennom arbeid, foreslår depar-
tementet òg å presisere at retten til stipendet fell 
bort for søkarar som likevel arbeider og har 
lønnsinntekt samstundes som dei studerer.

Departementet har vore i kontakt med studen-
torganisasjonar, representantar for helsetenesta 
ved Studentsamskipnaden i Oslo og Akershus og 
organisasjonar for personar med nedsett funk-
sjonsevne i samband med gjennomgangen av re-
gelverket for stipendet. Dei foreslåtte presiserin-
gane er ikkje berekna til å medføre endra løy-
vingsbehov.

Kap. 2410 Statens lånekasse for utdanning

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

01 Driftsutgifter, kan nyttast under post 45 368 596 367 356 378 270

45 Større utstyrsinnkjøp og vedlikehald,  
kan overførast, kan nyttast under post 01 22 164 5 600

50 Avsetning til utdanningsstipend, overslagsløyving 5 920 416 6 190 298 6 574 149

70 Utdanningsstipend, overslagsløyving 2 876 498 2 328 416 2 725 294

71 Andre stipend, overslagsløyving 874 651 842 305 830 404

72 Rentestøtte, overslagsløyving 1 001 343 921 121 906 005

Post 01 Driftsutgifter, kan nyttast under 
post 45 og post 45 Større utstyrsinnkjøp og 
vedlikehald, kan overførast, kan nyttast 
under post 01

Kunnskapsdepartementet fastset reglane for ut-
danningsstøtteordningane, men det er Lånekas-
sen som forvaltar dei. 

Lånekassen har som ambisjon å bli oppfatta 
som den mest moderne statlege verksemda i 
Noreg. Lånekassen avslutta i 2015 modernise-
ringsprogrammet LØFT. Gjennom programmet 
er det løyvd betydelege midlar til eit nytt IKT-
system, mellom anna for å kunne tilby effektive 
og brukarvennlege tenester, auke den automa-
tiske saksbehandlinga og korte ned tida for saks-
behandling. Lånekassen har oppnådd gode resul-
tat på dette området, sjå omtale under rapport for 
2015. Det er viktig å sikre at investeringane gir 
dei forventa effektane også i framtida. Å tilby 
kundane brukarvennlege og effektive tenester 
gjennom fortsatt auka digitalisering og automa-
tisk saksbehandling er derfor ein sentral del av 
strategien til Lånekassen. Lånekassen starta 
hausten 2015 ei utgreiing for å vurdere korleis 
verksemda best kan organiserast for å nå dei 
langsiktige strategiske måla sine. Lånekassen 
har i dag kontor på seks stader i Noreg. Ved 
fleire av desse kontora er det i hovudsak oppgå-
ver knytte til manuell saksbehandling. Behovet 
for manuell saksbehandling vil bli lågare i fram-
tida, som følge av auka automatisering. Mellom 
anna på denne bakgrunnen har styret i Lånekas-
sen foreslått at talet på kontor blir redusert frå 
seks til tre. Forslaget frå styret er å avvikle kon-
tora i Tromsø og Ørsta innan 1. januar 2020. Kon-
toret i Bergen er òg foreslått avvikla på sikt. For-
slaget inneber også at talet på tilsette ved konto-
ret i Oslo blir vesentleg redusert. Forslaget er nå 
til behandling i Kunnskapsdepartementet. De-
partementet er nøgd med at Lånekassen vurde-

rer korleis verksemda kan organiserast for å si-
kre ei effektiv drift og best moglege tenester til 
kundane i framtida. Samstundes legg departe-
mentet vekt på å sikre ei fordeling av statlege ar-
beidsplassar som bidrar til å utvikle robuste ar-
beidsmarknader i alle delar av landet. Stortinget 
vil bli orientert om ei eventuell endring i kontor-
strukturen. 

Mål for 2017

For å oppfylle formålet i utdanningsstøttelova har 
Kunnskapsdepartementet formulert følgande mål 
for Lånekassen:
– Lånekassen skal tilby kundane brukarvenn-

lege, raske og korrekte tenester.
– Lånekassen skal medverke til å utvikle utdan-

ningsstøtteordningane.
– Lånekassen skal forvalte utdanningsstøtteord-

ningane effektivt og sikkert.

Rapport for 2015

Lånekassen har, med eitt unntak, nådd alle dei 
måla som blei sette for 2015. Samanlikna med 2014 
er resultata på alle målområda forbetra. Målet om 
kortare saksbehandlingstid blei nådd, og dette 
førte òg til ei positiv utvikling av svartida for telefon 
og e-post, der måla blei innfridde med god margin. 
For brev som gjeld søknader om utdanningsstøtte, 
blei behandlingstida i snitt to dagar lengre enn mål-
settinga, sjølv om behandlingstida gjekk ned med 
30 pst. frå året før. Kvaliteten på tenesta blir vurdert 
som høg. I 2015 blei det gjort om lag 1,4 millionar 
vedtak av Lånekassen. Klagenemnda til Lånekas-
sen fekk 252 klager, og i 15 av desse klagesakene 
blei det gitt medhald til kunden.

I 2015 blei det for første gong gjennomført ein 
storkontroll av om lag 48 000 studentar som har 
opplyst at dei ikkje bur saman med foreldra. Tilta-
ket blei sett i gang for å redusere misbruk av ord-

73 Avskrivingar, overslagsløyving 599 533 509 530 614 766

74 Tap på utlån 299 908 327 200 368 100

76 Startstipend for kvotestudentar, overslagsløyving 9 746 809

90 Auka lån og rentegjeld, overslagsløyving 23 371 702 24 343 146 26 045 183

Sum kap. 2410 35 344 557 35 830 181 38 447 771

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

ninga som gir bortebuande studentar rett til å få 
omgjort delar av utdanningslånet til stipend ved 
gjennomført utdanning. Kontrollen viste at 2 220 
kundar, eller 4,6 pst. av dei som blei kontrollerte, 
gav feil opplysningar til Lånekassen. Det blei 
løyvd 8,5 mill. kroner for å gjennomføre dette tilta-
ket, men det gav ei samla netto innsparing for sta-
ten på 47 mill. kroner. Tiltaket er viktig for å sikre 
auka kvalitet i forvaltninga av utdanningsstøtta, og 
det er òg i 2016 sett i verk ein tilsvarande kontroll. 

Kundane har fått nye og betre funksjonar i 
sjølvbeteningsløysinga Dine sider etter at ho blei 
lansert i ny versjon våren 2015. I 2015 hadde Låne-
kassen meir enn sju millionar besøk på lanekas-
sen.no, og over seks millionar besøk på Dine sider. 

I innbyggarundersøkinga til Difi frå 2015 kåra 
brukarane av offentlege tenester igjen Lånekas-
sen til det myndigheitsorganet dei er mest nøgde 
med. Den viktigaste årsaka til den gode plasse-
ringa er at kundane meiner informasjonen frå Lå-
nekassen, både på nettet og i brev og e-post, er lett 
å forstå. Lånekassen fekk òg høg skår på dei digi-
tale tenestene. Det syner at det arbeidet som har 
blitt lagt ned over fleire år for å få tydelege reglar, 
gode vedtaksbrev, målretta informasjon og betre 
elektroniske tenester, har vore vellykka. 

Lånekassen har foreslått endringar i forskrif-
tene om utdanningsstøtte, og desse innspela har 
departementet tatt med i vurderingane sine. Dette 
har i hovudsak vore innspel til mindre forbetrin-
gar for å gi eit tydelegare regelverk, slik at tenes-
tene blir betre for kundane og samtidig enklare å 
forvalte. Lånekassen har òg evaluert nye ordnin-
gar som blei innførte året før, levert analysar og 
rapport om klagesaker til departementet og vore 
aktiv i utgreiingsarbeid. Dette gir eit viktig kunn-
skapsgrunnlag for vidare utvikling av ordningane.

Lånekassen har i perioden 2007–15 vore gjen-
nom ein moderniseringsprosess (LØFT-program-
met), som omfattar både forbetra kundedialog, ny 
IKT-løysing, omstilling av organisasjonen og eta-
blering av nye arbeidsformer, jf. St.meld. 
nr. 12 (2003–2004) Om modernisering av Statens 
lånekasse for utdanning og St.prp. nr. 1 (2007–
2008) for Kunnskapsdepartementet. Utskiftinga 
av IT-systema blei gjord frå 2007 til og med 2014. I 
2015 sette Lånekassen i drift nye og betre kunde-
sider for sjølvbetening. Datavarehuset blei utvikla 
vidare, og det gjer at Lånekassen har fått betre 
styringsinformasjon. Som ein del av LØFT-pro-
grammet har Lånekassen òg i 2015 gjennomført 
tiltak for å forbetre saksbehandlingsløysinga. 
Desse feilrettingane og forbetringane har gitt po-
sitive effektar i saksbehandlinga og på forvalt-
ningskostnadene av IT-systema. Programmet blei 

avslutta i 2015. Departementet er nøgd med gjen-
nomføringa og resultata av programmet. 

Budsjettforslag for 2017

Kunnskapsdepartementet foreslår å løyve 1,4 mill. 
kroner i 2017 på post 01 til nødvendig IKT-utvik-
ling i samband med ei rekke forslag som det er 
gjort nærare greie for under kap. 2410 
postane 50–90, kap. 5310 og kap. 5617. Forslaga 
gjeld auka låneramme i skolepengestøtteordninga 
for utanlandsstudentar, rett til støtte til delstudium 
i utlandet for fagskolestudentar, endra frist for å 
sende opplysningar til Lånekassen, ekstra lån til 
skolepengar for trafikkflygarstudentar og utviding 
av retten til å få utsett betalinga av terminbeløp. 

Departementet foreslår også å løyve 2,3 mill. 
kroner på post 01 for å dekke meirutgifter til ad-
ministrasjon i forbindelse med forslaget om grad-
vis innføring av elleve månaders studiestøtte, jf. 
omtale under kap. 2410 postane 50–90, kap. 5310 
og kap. 5617. Brorparten av dette beløpet er 
eittårige midlar. I 2018 er meirbehovet anslått til 
400 000 kroner, medan dette blir ytterlegare redu-
sert frå og med 2019, da årleg meirkostnad ved å 
administrere elleve månaders støtte er anslått til 
190 000 kroner. 

Vidare foreslår departementet å løyve 5,6 mill. 
kroner på post 45 for å dekke kostnader til IKT-
systemutvikling i 2017 i samband med den grad-
vise innføringa av elleve månaders studiestøtte.

For å sikre at det ikkje oppstår rekneskapstek-
niske utfordringar ved eventuell kostnadsføring 
av lønn knytt til IKT-investeringa, blir det foreslått 
å gi post 45 stikkordet «kan nyttast under post 01» 
i 2017. Dette blei òg gjort i samband med ei løy-
ving til det same formålet i 2016, jf. Innst. 400 S 
(2015–2016) og Prop. 122 S (2015–2016). 

Kunnskapsdepartementet vil disponere 
1,5 mill. kroner av løyvinga på kap. 2410 post 01. 

Departementet foreslår at løyvinga over 
post 01 kan overskridast mot tilsvarande meirinn-
tekter under kap. 5310 post 03, jf. forslag til vedtak 
II nr. 1.

Kap. 2410 postane 50–90, kap. 5310 og  
kap. 5617

Løyvingane på desse kapitla og postane utgjer 
støttebudsjettet til Lånekassen. Endringar i Låne-
kassens støtteordningar har som regel effekt på 
fleire budsjettpostar under kap. 2410, kap. 5310 og 
kap. 5617. Støttebudsjettet blir derfor omtalt 
samla. I tillegg blir dei enkelte postane omtalte 
kvar for seg lenger nede i teksten.

Mål for 2017

Kvar einskild elev eller student har god tilgang til 
utdanning, og samfunnet og arbeidslivet får til-
gang på kompetanse. 

Rapport for 2015

Ein stor del av ungdom og vaksne i Noreg tar ut-
danning. Støtteordningane gjennom Lånekassen 
er ein viktig føresetnad for å gjere dette mogleg. 
Lånekassen hadde per 31. desember 2015 drygt 
1 030 000 kundar. Av desse er 636 200 i tilbakebe-
talingsfasen. I undervisningsåret 2015–16 var det 
516 400 elevar og lærlingar i vidaregåande opplæ-
ring og studentar i høgre utdanning (inkludert 

norske studentar i utlandet). 394 000 personar 
fekk støtte frå Lånekassen.

Den samla tildelinga av utdanningsstøtte var 
for undervisningsåret 2015–16 på 26,4 mrd. kro-
ner. Av dette blei 3,6 mrd. kroner betalte ut som 
stipend, sjå tabell 4.20 for fordeling på dei ulike 
stipendformene. 22,8 mrd. kroner blei betalte ut 
som lån.

I kalenderåret 2015 blei 3,76 mrd. kroner be-
talte ut som stipend. I tillegg blei 5,77 mrd. kroner 
konverterte frå lån til stipend under konverte-
ringsordninga. Dei samla utgiftene knytte til sti-
pend i 2015 blei dermed på 9,5 mrd. kroner.

I tabellane under er det gitt ei oversikt over 
utviklingstrekk i tala på kundar i Lånekassen og 
over hovudtal både for dei kundane som får støtte, 
og for dei som er i ein tilbakebetalingsfase.

1 Tala er henta frå SSB og syner alle elevar og lærlingar i vidaregåande opplæring. 

Tabell 4.18 Hovudtal for tildeling til vidaregåande opplæring

2012–13 2013–14 2014–15 2015–16

Tal på elevar/lærlingar i vidaregåande 
opplæring1 235 820 236 629 235 807 238 353

Tal på elevar/lærlingar med ungdomsrett 208 959 210 522 210 477 212 888

Tal på støttemottakarar med ungdomsrett 177 636 170 135 170 427 160 849

Sum stipend (i mill. kroner) 2 579 2 606 2 520 1 950

Gjennomsnittsstipend (i kroner) 14 556 15 039 14 829 12 143

Sum lån (i mill. kroner) 173 182 183 153

Gjennomsnittslån (i kroner) 16 837 14 260 14 125 18 298

1 Tal på studentar i høgre utdanning frå Database for statistikk om høgre utdanning (DBH) og Lånekassens tal på studentar i ut-
landet.

2 Tala gjeld studentar i fagskolar, folkehøgskolar, bibelskolar, korte yrkesretta utdanningar samt elevar og lærlingar i vidare-
gåande opplæring utan ungdomsrett.

3 Utbetalt stipend etter kontroll av inntekt og formue mot skattelikninga. Status per august 2016.
4 Frå 2013 vil omgjering frå lån til stipend skje samtidig med kontroll av inntekt og formue mot skattelikninga. Likningskontroll 

for 2015 blir gjennomført hausten 2016. Det er derfor ikkje utbetalt konverteringsstipend for 2015 og 2016.

Tabell 4.19 Hovudtal for tildeling til høgre utdanning m.m.

2012–13 2013–14 2014–15 2015–16

Tal på studentar i høgre utdanning1 255 528 264 259 267 945 278 015

Tal på støttemottakarar i høgre utdanning 176 729 182 777 187 904 192 060

Tal på andre støttemottakarar2 38 280 39 354 39 330 41 140

Sum lån inkl. konverteringsstipend  
( i mill. kroner) 19 076 20 167 22 822 22 597

Gjennomsnittslån (i kroner) 89 422 91 471 94 862 97 985

Utbetalt konverteringsstipend3  
(i mill. kroner) 5 168 4 989 1 8084 04

Sum andre stipend (i mill. kroner) 1 200 1 287 1 459 1 653

1 Valutajustering av skolepengestipend har ikkje vore med i tidlegare statistikkar over tildeling av stipend, men er frå 2015–16 
skilt ut som ein eigen stipendkategori. Kategorien syner samla netto valutajustering av dei to ovanfor nemnde stipenda.

2 Omgjering av lån til stipend ved sjukdom og fødsel skjer i ettertid. Det betyr at det ikkje ligg føre endelege tal for desse tiltaka 
ved utløpet av undervisningsåret. For undervisningsåret 2014–15 blei det endelege resultatet for omgjering ved sjukdom 64 mill. 
kroner, og ved fødsel 229 mill. kroner.

Tabell 4.20 Fordeling av ulike stipendformer i dei to siste undervisningsåra

Tal på stipend Stipend i mill. kroner

2014–15 2015–16 2014–15 2015–16

Grunnstipend 61 690 17 398 1 000 403

Bustipend 28 921 28 844 1 075 1 094

Utstyrsstipend 163 817 154 379 248 242

Flyktningstipend 3 644 4 188 261 314

Stipend til skolepengar i utlandet 15 925 16 015 457 466

Tilleggsstipend til skolepengar i utlandet 2 150 2 254 71 106

Valutajustering (netto) av stipend og til-
leggsstipend til skolepengar i utlandet1 15 628 28

Stipend til skolepengar ved utanlandske 
eller internasjonale vidaregåande skolar 666 693 43 50

Språkstipend 395 474 7 9

Reisestipend, Noreg og Norden 60 242 45 856 74 57

Reisestipend, utanfor Norden 24 047 24 362 141 143

Sjukestipend2 1133 1 286 32 39

Foreldrestipend2 3 114 3 546 190 234

Forsørgarstipend 18 254 18 728 304 315

Startstipend til kvotestudentar 482 462 9 9

Stipend til søkarar med nedsett funk-
sjonsevne eller funksjonshemming 2 548 3 405 76 103

Totalt 387 028 337 518 3 988 3 612

Tabell 4.21 Hovudtal for lån og renter i dei siste fire åra

2012 2013 2014 2015

Tal på tilbakebetalande låntakarar 577 258 598 447 612 795 636 205

Renteberande lån (i mill. kroner) 89 331 95 937 101 735 108 978

Betalte renter (i mill. kroner) 2 645 2 565 2 974 2 940

Avdrag (i mill. kroner) 5 656 6 004 5 918 7 394

Ettergitt/avskrive (i mill. kroner) 600 473 449 599

Rentestøtte (i mill. kroner) 877 918 977 1 001

Uteståande lån (i mill. kroner) 124 032 135 788 144 990 153 536

Uteståande renter (i mill. kroner) 2 113 2 041 1 774 1 730

Tildeling av støtte

I undervisningsåret 2015–16 blei det innført fleire 
tiltak for å betre tilhøva for ulike grupper elevar 
og studentar. 

For å betre kjøpekrafta til studentane blei ba-
sisstøtta auka med 3,1 pst. Dei andre satsane i ut-
danningsstøtteordninga blei auka med 2,2 pst. i 
tråd med forventa prisvekst. 

Betre tilhøve for utdanning i utlandet

Det blei opna for støtte til første året av bachelor-
utdanning i utlandet, også i USA og ikkje-vestlege 
land, sjølv om dette året ikkje er på nivå med 
norsk høgre utdanning. Innføringa av støtterett 
var meint å gi ein auke i talet på studentar i utlan-
det, særleg i USA. 60 studentar fekk støtte i 2015–
16 til det første året av bachelorutdanninga i desse 
landa. Ti av studentane er i Japan og ni i Sør-
Korea. Sjølv om Lånekassen ikkje har merka ei 
større tilstrøyming av studentar til USA, har tilta-
ket fått mykje positiv respons frå studentane. Opp-
taket i USA startar tidleg, og mange studentar var 
kanskje ikkje klar over at det var mogleg å få 
støtte til det første året, da opptaksprosessen 
starta. Effekten av tiltaket for USA vil dermed 
kunne vise seg i 2016–17. 

Ordninga med valutajustering av skolepenge-
støtta til utlandsstudentar blei endra, slik at også 
lånedelen av støtta kunne bli valutajustert. 
Endringa innebar også at skolepengestøtta kunne 
bli justert både opp og ned i den tida som går frå 
studenten får vedtak om støtte, og fram til støtta 
blir betalt ut, avhengig av om valutaen i studielan-
det har blitt dyrare eller billigare i løpet av denne 
tida. Endringane i valutajusteringsordninga var 
meint å redusere ytterlegare risikoen ved valu-
tasvingingar for studentar i utlandet. Per august 
2016 var det totalt 15 926 utanlandsstudentar som 
hadde fått valutajustert skolepengestøtta for un-
dervisningsåret 2015–16. Samla valutajustering 
per august 2016 var på 75,5 mill. kroner, og av 
dette var 47,3 mill. kroner lån og 28,2 mill. kroner 
stipend. Endringa har for det meste blitt positivt 
mottatt av studentane, sidan dei fleste av dei som 
har fått støtta valutajustert, har fått utbetalt eit hø-
gre beløp enn dei ville ha fått med den tidlegare 
ordninga. 

For å styrke internasjonaliseringa blei det inn-
ført rett til utdanningsstøtte i vidaregåande opplæ-
ring for to nye elevgrupper frå Akershus fylkes-
kommune som deltar i samarbeid med to vidare-
gåande skolar i Storbritannia, og for ei elevgruppe 
frå Sørumsand videregående skole i samarbeid 

med Helderberg International School i Sør-Afrika. 
Retten til støtte har blitt nytta av 13 elevar frå Rud 
videregående skole og 18 elevar frå Sørumsand vi-
deregående skole.

Betre målretting av støtteordningane

Ordninga med grunnstipend til elevar i vidaregå-
ande opplæring blei lagd om. Sjå òg omtale av vur-
deringar av effektane av dette i Prop. 122 S (2015–
2016) Tilleggsbevilgninger og omprioriteringer i 
statsbudsjettet 2016.

Tiltaket har som venta ført til ein større ned-
gang i talet på elevar som får grunnstipend. Færre 
elevar får grunnstipend, men fleire får eit større be-
løp i grunnstipend enn før. Dette tyder på at grunn-
stipendet har blitt meir målretta mot elevar frå fami-
liar med svak økonomi. Tidlegare fekk nær 40 pst. 
av elevane i vidaregåande opplæring grunnstipend. 
Talet på mottakarar av grunnstipend etter omleg-
ginga er i 2015–16 17 400, og dette utgjer i under-
kant av ti pst. av elevane i vidaregåande opplæring. 
Av dei 17 400 elevane har 11 200 fått den høgste 
månadssatsen for grunnstipend (3 020 kroner), 
3 100 har fått den mellomste satsen (2 012 kroner), 
og 3 100 har fått den lågaste satsen (1 006 kroner). 

Tilgangen til lån til vidaregåande opplæring 
blei avgrensa til elevar som er myndige, og som 
bur utanfor foreldreheimen. Målet var å unngå at 
elevar under myndigalderen skulle sette seg i 
gjeld i samband med vidaregåande opplæring. 
Tidlegare var det 7 300 elevar som fekk lån kvart 
år til vidaregåande opplæring, og desse kunne 
vere over eller under 18 år, og kunne bu heime el-
ler borte. Tiltaket har som venta ført til ein reduk-
sjon i tildeling av lån. Det var 4 800 bortebuande 
elevar over 18 år som fekk lån i undervisningsåret 
2015–16. Dette tilseier ein nedgang på 34 pst. i ta-
let på elevar som får lån. 

Årleg kontroll av bustatus for studentar og an-
dre som ikkje tar vanleg vidaregåande opplæring, 
blei innført i 2015. Tiltaket skal redusere misbruk 
av ordninga som gir bortebuarar rett til utdan-
ningsstipend. 48 000 søkarar som i 2014 hadde 
opplyst til Lånekassen at dei var bortebuarar, blei 
kontrollerte i 2015. Av desse var det om lag 2 200 
som i heile eller delar av kontrollperioden ikkje 
hadde gitt korrekte opplysningar om bustatusen 
sin.

Det blei mogleg å kombinere ordninga med 
sjukestipend frå Lånekassen med sjukepengar frå 
folketrygda. Få sjukestipendsøknader for under-
visningsåret 2015–16 er behandla, sidan fristen for 
å søke om sjukestipend er seks månader etter at 
undervisningsåret er avslutta. Departementet vil 

derfor rapportere om dette tiltaket i budsjettpro-
posisjonen for 2018.

Eigendelen ved berekning av reisestipend i 
Noreg og Norden for studentar og andre som 
ikkje tar vanleg vidaregåande opplæring, blei 
auka. Tiltaket har ført til at talet på mottakarar av 
reisestipend har gått ned med om lag ein tredel, i 
tråd med det som var forventa. Konsekvensen er 
at berre søkarar med lang reiseveg frå lærestad til 
heimstad har fått reisestipend.

Oppfølging av forpliktingar etter EØS-avtalen 

Vilkåret om fagleg samanheng mellom arbeid og 
utdanning for å kunne få støtte blei fjerna for EØS-
arbeidstakarar som held fram med å arbeide un-
der utdanninga, slik at desse kan få støtte som 
norske statsborgarar. Det blei òg innført rett til ut-
danningsstøtte til EØS-borgarar som kjem til No-
reg for å ta utdanning, men som etter kvart tar seg 
eit arbeid slik at dei får status som EØS-arbeidsta-
kar. 245 fleire EØS-borgarar har fått støtte som 
følge av at kravet om fagleg samanheng mellom 
arbeid og utdanning blei tatt bort for søkarar som 
held fram med å arbeide under utdanninga. 

Det blei gjort endringar i vilkåra om føregåande 
tilknyting til Noreg for støtte til utdanning i land 
utanfor Norden. Desse vilkåra gjeld både for norske 
statsborgarar og for EØS-arbeidstakarar eller fami-
liemedlemmene deira. Vilkåret om to års butid blei 
mjuka opp slik at søkaren kunne oppnå tilstrekke-
leg tilknyting til Noreg ikkje berre ved å bu i landet, 
men òg på andre måtar som representerer tilkny-
ting på same nivået som to års butid. Endringane 
har berre ført til små endringar i talet på støttemott-
akarar. Dei nye tilknytingskrava blei òg innførte for 
studium i nordiske land. Det har ikkje vore nokon 
nedgang i talet på studentar i nordiske land som 
følge av denne endringa. Studentane har i stor grad 
oppfylt dei nye krava om tilknyting. 

Det blei innført rett til skolepengelån til nettut-
danning ved fjernundervisningsinstitusjonar i 
EØS-land i dei tilfella der utdanninga er på nivå 
med høgre utdanning i Noreg. Ordninga har ikkje 
blitt mykje brukt så langt. Om lag 20 søkarar har 
fått lån til skolepengar til nettutdanning i EØS-
land. 14 av desse hadde norsk statsborgarskap.

Tilbakebetaling av støtte

Kravet til uføregrad for å kunne få ettergitt utdan-
ningsgjeld på slikt grunnlag blei justert ned frå 50 
til 40 pst., men berre i dei tilfella der søkarane 
hadde fått innvilga uføretrygd frå folketrygda på 
eit tidspunkt da dei tok imot arbeidsavklarings-

pengar. Departementet vil rapportere om denne 
endringa i proposisjonen for 2018, sidan desse sa-
kene ennå ikkje er behandla. Lånekassen må 
vente på likningsopplysningane for 2015, som er 
tilgjengelege hausten 2016. 

Påslaget på renta på utdanningslånet blei heva 
med 0,25 prosentpoeng til 1,25 prosentpoeng frå 
og med 1. januar 2015. Utgangspunktet for berek-
ning av renter på utdanningslån var i 2015 dei lå-
nekostnadene staten hadde for tilsvarande rente-
bindingstid, pluss eit påslag på 1,25 prosentpoeng 
effektiv rente. 

Budsjettforslag for 2017

Forskrift om tildeling av utdanningsstøtte, som skal 
gjelde for undervisningsåret 2017–18, og forskrift 
om forrenting og tilbakebetaling av utdanningslån 
og tap av rettar, som skal gjelde for kalenderåret 
2017, blir sende ut til alminneleg høyring medio ok-
tober 2016. Som følge av forslag om å utvide støtte-
perioden våren 2017 med ein kvart månad for heil-
tidsstudentar i høgre utdanning og fagskole, sjå 
omtale nedanfor, vil det på same tidspunkt også bli 
sendt ut eit forslag til endring i forskrift om tilde-
ling av utdanningsstøtte for undervisningsåret 
2016–17 til alminneleg høyring. Forslaget til for-
skrifter er i tråd med budsjettforslaget. 

Sidan ein del av undervisningsåret 2017–18 
ligg utanfor budsjettåret 2017, er det behov for ei 
tilsegnsfullmakt, jf. forslag til vedtak III nr. 3.

Departementet foreslår at alle støttesatsar i Lå-
nekassen blir justerte i samsvar med venta årleg 
prisvekst, det vil seie 2,3 pst., for undervisnings-
året 2017–18. Vidare foreslår departementet at 
alle inntekts- og formuesgrenser som blir nytta i 
samband med behovsprøving av utdanningsstøtte, 
rentefritak og gjeldsettergiving, blir justerte i sam-
svar med lønnsveksten i aktuelle år. Desse juste-
ringane utgjer saman med renteføresetnadene for 
2017 og oppdaterte anslag over talet på støttemott-
akarar i ulike kategoriar ein vesentleg del av 
grunnlaget for dei løyvingane som departementet 
gjer framlegg om på kap. 2410 postane 50–90, 
kap. 5310 og kap. 5617. Departementet foreslår 
også fleire regelendringar og nye tiltak som vil på-
verke løyvingsbehovet på dei nemnde postane. 
Slike forslag er gjorde nærare greie for nedanfor.

Nokre av forslaga i det følgande vil medføre 
behov for å styrke driftsbudsjettet til Lånekassen. 
Sjå under kap. 2410 postane 01 og 45 for oversikt 
over endringane.

I samsvar med den planen som blei lagd fram i 
Prop. 122 S (2015–2016) for å utvide utdannings-
støtteperioden til elleve månader, foreslår regje-

ringa at dei som tar høgre utdanning eller fagsko-
leutdanning på heiltid våren 2017, skal få betalt ut 
basisstøtte for ein kvart månad meir enn det som 
følger av gjeldande regelverk. Dette svarer til om 
lag 2 600 kroner, og det er lagt opp til at beløpet vil 
bli betalt ut i midten av juni. I den utstrekninga dei 
har rett til andre tidsbaserte ytingar som inngår i 
utdanningsstøtteordninga, som til dømes forsør-
garstipend, vil også desse bli gitte i den utvida 
perioden. Forslaget inneber at løyvingsbehovet 
aukar med 140,9 mill. kroner. I tillegg kjem auka 
utlån på 444,1 mill. kroner.

For at fleire skal få betre tilgang til finansiering 
av utdanningar i utlandet, foreslår departementet 
å utvide låneramma i skolepengestøtteordninga 
med 100 000 kroner. For dei som ikkje er omfatta 
av tilleggsstipendordninga, inneber forslaget at 
ein vil kunne låne inntil 100 000 kroner utover 
maksimumsgrensa for ordinær skolepengestøtte. 
Desse vil dermed kunne få finansiert skolepengar 
på nærare 230 000 kroner gjennom Lånekassen. 
Dei som er omfatta av tilleggsstipendordninga, vil 
kunne få det same tilleggslånet når dei faktiske 
studieavgiftene er høgre enn summen av maksi-
mumsgrensa for ordinær skolepengestøtte og til-
leggsstipend. Denne gruppa vil såleis bli gitt høve 
til å få finansiert skolepengar på nærare 300 000 
kroner gjennom Lånekassen. Departementet fore-
slår å auke løyvinga med 1,3 mill. kroner som 
følge av forslaget. I tillegg kjem auka utlån på 
260,9 mill. kroner.

Etter gjeldande regelverk får dei som tar ei 
heil ph.d.-utdanning i utlandet, utvida den ordi-
nære tidsramma for støtte gjennom Lånekassen 
med to år, til ti år. Departementet ønsker å legge 
betre til rette for at fleire skal få høve til å ta utan-
landsk doktorgradsutdanning, og ser at jamvel ei 
total tidsramme på ti år i ein del tilfelle kan bli for 
snau til at potensielle ph.d.-studentar vågar å gi 
seg i kast med eit slikt studium i utlandet. Derfor 
foreslår departementet å utvide ho med ytterle-
gare to år, slik at dei som tar ph.d.-utdanning i ut-
landet, totalt kan få støtte frå Lånekassen i tolv år. 
Som følge av dette foreslår departementet å auke 
løyvinga med 1,4 mill. kroner. I tillegg kjem auka 
utlån.

Departementet ønsker å gjere dei to ordnin-
gane for støtte til språkopplæring i ikkje-engelsk-
språklege land utanfor Skandinavia enda meir at-
traktive. Den eine ordninga er eit språkstipend, 
som er meint for korte, intensive kurs på minst 
fire veker for studentar som allereie har opptak til 
ei ikkje-engelskspråkleg utdanning. Den andre er 
ei språkleg tilretteleggingsordning der ein får van-
leg basisstøtte i inntil to semester til å ta språkopp-

læring som førebuing til ei planlagd utdanning 
utanfor den engelskspråklege verda. Under begge 
ordningane er det i dag eit krav om at ein må 
halde fram med å ta ordinær utdanning i det same 
landet som ein tok språkopplæringa, dersom ein 
skal få stipendutteljing for å ha gjennomført språk-
opplæringa. Departementet foreslår å fjerne 
dette kravet, slik at det vil vere tilstrekkeleg å ha 
fullført språkopplæringa for å få det stipendet som 
ligg i ordningane. Departementet foreslår å auke 
løyvinga med 1 mill. kroner som følge av forsla-
get. Samstundes inneber forslaget reduksjon i ut-
lånet.

Fagskolestudentar har i dag ingen tilgang til 
støtte til utdanning i utlandet. For å hjelpe fram in-
ternasjonaliseringsarbeidet også i fagskolesekto-
ren foreslår departementet å opne for at desse stu-
dentane kan få støtte til delstudium i utlandet. Det 
vil vere ein føresetnad at fagskolen i Noreg god-
kjenner studieopphaldet i utlandet som ein del av 
den fagskoleutdanninga søkaren tar ved den nor-
ske lærestaden. Departementet foreslår å auke 
løyvinga med 100 000 kroner som følge av forsla-
get. I tillegg kjem auka utlån.

Departementet foreslår å innføre rett til støtte 
til yrkesfagleg utdanning i utlandet i små hand-
verksfag. Kva som er å rekne som små handverks-
fag, går fram av ei årleg liste som blir fastsett av 
Utdanningsdirektoratet og publisert på heimesida 
til Norsk håndverksinstitutt. Forslaget tar sikte på 
å gjere dei beste utdanningstilboda i verda innan-
for desse faga meir tilgjengelege for dei som øn-
sker å spesialisere seg og skaffe seg ein yrkeskar-
riere på området. Løyvingsbehovet aukar med 
570 000 kroner som følge av dette. I tillegg kjem 
auka utlån.

Departementet foreslår at barn som følger for-
eldra sine til utlandet, skal ha rett til støtte til vida-
regåande opplæring der, uavhengig av kva for for-
mål foreldra har med å opphalde seg i utlandet. 
Men med unntak for tilfelle der foreldra buset seg 
i utlandet på grunn av sjukdom, skal det etter for-
slaget vere eit vilkår at utanlandsopphaldet er av 
tidsavgrensa karakter. I dag kan ein få støtte til å 
ta den vidaregåande opplæringa i utlandet dersom 
ein av foreldra til dømes arbeider i ein norsk bi-
standsorganisasjon eller i eit norskregistrert føre-
tak, men ein vil ikkje få støtte dersom forelderen 
skulle arbeide i ein utanlandsk bistandsorganisa-
sjon eller i eit utanlandsk føretak. Departementet 
meiner at det er unødvendig å operere med denne 
typen skilje i regelverket, og foreslår å auke løy-
vinga med 1,2 mill. kroner som følge av forslaget. 
I tillegg kjem auka utlån.

Behovet for å rekruttere fleire trafikkflygarar 
er stort, og dei private flyskolane krev svært høge 
studieavgifter av dei som tar pilotutdanning. 
Grensa for kor mykje ein kan låne til dekning av 
skolepengar til utdanning i Noreg, ligg langt un-
der det som ei slik utdanning kostar. For å sikre at 
det framtidige behovet for trafikkflygarar blir 
dekt, foreslår departementet at det for denne spe-
sifikke utdanninga blir gitt høve til å ta opp eit ek-
stra skolepengelån i Lånekassen på inntil 350 000 
kroner per undervisningsår, i maksimalt to år. De-
partementet foreslår å auke løyvinga med 290 000 
kroner som følge av forslaget. I tillegg kjem auka 
utlån.

Departementet foreslår at Lånekassen ved be-
hovsprøving av grunnstipend skal sjå bort frå 
eventuelle inntektselement hos forsørgarane som 
stammar frå avkastning av formue som barna 
deira eig, men som fylkesmannen forvaltar. De-
partementet foreslår som følge av dette å auke 
løyvinga med 120 000 kroner.

Departementet foreslår å endre fristen for å 
sende inn nye opplysningar til Lånekassen, slik at 
det blir same frist både for opplysningar som sø-
karen er beden om å sende inn, og for opplysnin-
gar som søkaren sender inn på eige initiativ. 
Denne fristen skal etter forslaget vere utgangen 
av støtteperioden til søkaren, noko som inneber ei 
utviding i høve til det som gjeld i dag. Som følge 
av forslaget aukar løyvingsbehovet med 850 000 
kroner. I tillegg kjem auka utlån.

Departementet foreslår at låntakarar som tar 
opp eit nytt lån i Lånekassen etter å ha innfridd eit 
tidlegare lån, skal ha rett til å få utsett betalinga av 
inntil 36 månadlege terminbeløp i det nye lånefor-
holdet, uavhengig av kor mange gonger dei har 
nytta betalingsutsettingsordninga i det gamle lå-
neforholdet. Forslaget inneber ei utviding av ret-
ten til betalingsutsetting for dei som er i eit andre-
gongs låneforhold i Lånekassen. Forslaget medfø-
rer ikkje auka løyvingsbehov på støttebudsjettet, 
men departementet foreslår å løyve 194 000 kro-
ner til IKT-systemutvikling over kap. 2410 post 01 
i samband med forslaget.

Frå 1. mars 2016 har utgangspunktet for å 
rekne ut renter på utdanningslån vore ei basis-
rente som blir fastsett på grunnlag av dei beste til-
boda om bustadlån i marknaden. Frå denne har 
det blitt trekt 0,50 prosenteiningar før ein har 
rekna ut flytande og faste renter på lån i Lånekas-
sen. Departementet foreslår å redusere dette fråd-
raget med 0,35 prosenteiningar, slik at det med 
verknad frå 1. januar 2017 vil vere på 
0,15 prosenteiningar. Rentene på utdanningslån 
vil frå denne datoen såleis bli 0,35 prosenteiningar 

høgre enn dei ville ha vore med gjeldande regel-
verk. Endringa skal gjelde for alle lån med 
flytande rente og for dei låna med fast rente der 
søknaden om fast rente er kommen inn 6. oktober 
2016 eller seinare. Forslaget vil auke renteinntek-
tene med 520,9 mill. kroner, men krev også at løy-
vinga til rentestøtte blir auka med 155,2 mill. kro-
ner. På grunn av rentefrådraget, vil auka renteinn-
tekter delvis motsvarast av reduserte skatteinn-
tekter til staten. Det er tatt omsyn til dette gjen-
nom skatteopplegget i statsbudsjettet.

Departementet foreslår å avvikle stipendet til 
reiser mellom norsk eller nordisk lærestad og 
heimstad for studentar og andre som ikkje tar van-
leg vidaregåande opplæring. I dag er det berre 
rundt sju pst. av støttemottakarane som kvalifise-
rer for dette reisestipendet, og mange av desse får 
temmeleg små beløp. Med gjeldande regelverk 
må avstanden mellom lærestad og heimstad vere 
godt over 600 km for at ein skal få noko som helst 
i reisestipend. Når Noreg dessutan har eit vidt ut-
danningstilbod over heile landet, meiner departe-
mentet at grunngivinga for å ha eit eige stipend til 
innanlandsreiser ikkje er særleg sterk i dag. De-
partementet foreslår å redusere løyvinga med 
13,8 mill. kroner som følge av forslaget.

Sidan det er foreslått å avvikle stipendet til rei-
ser i Noreg og Norden for studentar og andre som 
er omfatta av det same regelverket, meiner depar-
tementet at det også vil vere rimeleg å redusere 
stipenddelen i det reisetilskottet som blir gitt til 
dei som tar utdanning utanfor Norden. I dag blir 
tilskottet til reiser mellom Noreg og den utanland-
ske lærestaden gitt med 70 pst. som stipend og 
30 pst. som lån. Departementet foreslår å redu-
sere stipenddelen til 35 pst., og lånedelen vil der-
med bli 65 pst. Det samla reisetilskottet skal etter 
forslaget vere like stort som før. Departementet 
foreslår å redusere løyvinga med 53,2 mill. kroner 
som følge av forslaget. Samstundes inneber forsla-
get auka utlån.

Departementet foreslår også å innføre behovs-
prøving av flyktningstipendet for vaksne som får 
stipendet til å ta grunnskole- eller vidaregåande 
opplæring. Formålet er å målrette denne støtte-
ordninga betre og å unngå dobbeltdekning gjen-
nom Nav og Lånekassen. Departementet foreslår 
å nytte same prinsipp og inntekts- og formues-
grenser ved behovsprøving av flyktningstipendet 
som ved behovsprøving av stipend til studentar i 
høgre utdanning. Det betyr mellom anna at stipen-
det vil bli avkorta dersom mottakaren har ei per-
soninntekt over 172 600 kroner, eller om han tar 
imot trygd/pensjon over 92 400 kroner i 2017. Ei 
eventuell avkorting inneber ikkje svekt likviditet 

for stipendmottakaren medan han er i utdanning, 
men han vil i slikt høve oppleve at noko av det 
som opphavleg blei gitt som stipend, på eit seinare 
tidspunkt blir gjort om til lån. Forslaget endrar 
ikkje løyvingsbehovet i 2017, men vil redusere løy-
vingsbehovet med 8,7 mill. kroner i 2018 og med 
16,2 mill. kroner i 2019. Samstundes inneber for-
slaget auka utlån i 2018 og 2019.

Departementet foreslår å auke løyvingane til 
utdanningsstøtte med 14,8 mill. kroner som følge 
av eit forslag om å gi rett til vidaregåande opplæ-
ring for personar som kjem til Noreg med ei full-
ført utanlandsk vidaregåande opplæring som ikkje 
blir godkjent her. I tillegg kjem auka utlån. Sjå 
nærare omtale under programkategori 07.20 
Grunnopplæringa.

Departementet foreslår å auke løyvingane til 
utdanningsstøtte med 950 000 kroner i samband 
med eit forslag om å opprette studieplassar til 
kompletterande utdanning for personer som har 
bakgrunn utanfor EØS-området, og som har full-
ført sjukepleiarutdanning, lærarutdanning eller 
realfags- og teknologiutdanning i heimlandet. I til-
legg kjem auka utlån. Sjå nærare omtale under 
kap. 260. 

Verkeleg verdi

For å rekne seg til den verkelege verdien av utlån-
sporteføljen til Lånekassen er det laga ein modell 
som skil mellom kostnader knytte til dei utdan-
ningspolitiske og sosiale tiltaka i støtteordnin-
gane, og kostnader knytte til kredittrisiko. Låne-
kassen hadde ein portefølje av uteståande lån og 
renter på 153,5 mrd. kroner ved utgangen av 2015. 
Den verkelege verdien av porteføljen er lågare 
enn den bokførte porteføljen. Dette skyldast både 
dei ulike utdanningspolitiske og sosiale ordnin-
gane som er knytte til støtteordningane i Lånekas-
sen, og forventa tap som skyldast at kundane 
ikkje oppfyller betalingspliktene sine. Tabellen un-
der syner kva for element det er justert for når ein 
har rekna ut verkeleg verdi av porteføljen. Det er 
lagt til grunn at låna i gjennomsnitt er rentefrie i 
noko under tre år. På grunnlag av modellen og ein 
føresetnad om ei rente på fire pst. er den verke-
lege verdien av porteføljen ved utgangen av 2015 
rekna ut til 142 mrd. kroner. Differansen mellom 
bokført verdi og berekna verkeleg verdi utgjer om 
lag 11,5 mrd. kroner. Av dette er om lag 10,2 mrd. 
kroner knytte til stipend, rentestøtte og avskrivin-
gar, medan om lag 1,7 mrd. kroner skriv seg frå 
tap som følge av kredittrisiko. Den verkelege ver-
dien er dermed berekna til å vere 92,5 pst. av dei 
samla fordringane per 31. desember 2015.

Tabell 4.22 Verkeleg verdi

Verdi i mill. kroner per 
31. desember 2014

Verdi i mill. kroner per 
31. desember 2015

Opphavleg låneportefølje

– tilbakebetalarar 101 732 108 978

– studentar 43 258 44 558

– Sum opphavleg låneportefølje 144 990 153 536

Justeringar

– omgjering til stipend 1 130 1 651

– rentefritak studentar 3 082 3 139

– rentefritak tilbakebetalarar 2 612 2 765

– ettergitt dødsfall 502 532

– ettergitt sjukdom 904 957

– ettergitt bustad 703 744

– ettergitt kvoteordninga 402 425

Ved å legge til grunn dei same føresetnadene som 
ved berekning av verkeleg verdi av porteføljen 
kan ein berekne nåverdien av nye utlån i Lånekas-
sen. Tabellen under syner at staten kan forvente å 
få tilbake nesten 67 øre for kvar nye krone som 
blir lånt ut frå Lånekassen. Av dei drygt 33 øra av 
kvar krone som ein ikkje kan forvente blir betalte 

tilbake, utgjer stipend, rentestøtte og avskrivingar 
nesten alt. Eitt øre per nye krone i utlån blir for-
venta tapt som følge av at låntakaren ikkje betaler. 
Berekninga gjeld alle nye utlån i Lånekassen, og 
skil ikkje på dei ulike gruppene av lån og låntaka-
rar.

– Sum justeringar 9 335 10 213

Justert låneportefølje 135 654 143 323

– nedskriving 1 641 1 739

– over-/underkurs 251 418

Verdi 134 264 142 002

Tabell 4.22 Verkeleg verdi

Verdi i mill. kroner per 
31. desember 2014

Verdi i mill. kroner per 
31. desember 2015

Tabell 4.23 Nåverdien av 1 krone i nytt utlån

Verdi i kroner per 
31. desember 2014

Verdi i kroner per 
31. desember 2015

Opphavleg låneportefølje

– tilbakebetalarar 0,00000 0,00000

– studentar 1,00000 1,00000

Justeringar

– omgjering til stipend 0,28032 0,25748

– rentefritak studentar 0,05266 0,03037

– rentefritak tilbakebetalarar 0,01253 0,00993

– ettergitt dødsfall 0,00241 0,00334

– ettergitt sjukdom 0,00434 0,01013

– ettergitt bustad 0,00337 0,01045

– ettergitt kvoteordninga 0,00193 0,00193

– Sum justeringar 0,35756 0,32363

Justert låneportefølje 0,64244 0,67637

– nedskriving 0,00678 0,01004

Verdi 0,63566 0,66633

Post 50 Avsetning til utdanningsstipend, 
overslagsløyving

Heile basisstøtta til studentar i høgre utdanning 
m.m. blir utbetalt som lån, og inntil 40 pst. av 
basisstøtta kan bli konvertert frå lån til stipend 
når utdanninga er gjennomført, jf. forslag til 
vedtak III nr. 4. Løyvinga på post 50 dekker avset-
ning til eit fond (konverteringsfondet) som Låne-
kassen trekker midlar frå etter kvart som lån blir 
gjorde om til stipend. Ved budsjettering av posten 
for 2017 blir det lagt til grunn at om lag ti pst. av 
utdanninga det blir gitt støtte til, ikkje blir bestått 
og derfor ikkje gir omgjering frå lån til stipend. 
Utdanningsstipendet blir behovsprøvd mot inn-
tekt og formue. Ved budsjettering av posten er 
det derfor føresett at delar av omgjeringslånet 
ikkje blir gjorde om til stipend som følge av be-
hovsprøvinga. Basert på erfaringstal blir avset-
ninga på posten derfor 19,6 pst. mindre enn det 
beløpet Lånekassen maksimalt kunne ha sett av 
til konvertering. 

Post 70 Utdanningsstipend, 
overslagsløyving

Løyvinga på posten gjeld utstyrsstipend, grunnsti-
pend og bustipend til elevar og lærlingar i vanleg 
vidaregåande opplæring, stipend til søkarar i 
høgre utdanning m.m. med nedsett funksjonsevne 
eller funksjonshemming, og flyktningstipend, for-

eldrestipend, sjukestipend og forsørgarstipend for 
alle grupper.

Post 71 Andre stipend, overslagsløyving

Løyvinga på posten gjeld ulike stipend til dekning 
av reiser, skolepengar og språkkurs i innland og 
utland.

Post 72 Rentestøtte, overslagsløyving

Løyvinga på posten dekker kostnaden ved at ut-
danningslån er rentefrie i utdanningstida, og er eit 
uttrykk for kor mykje staten subsidierer lånede-
len av støtteordningane med. Løyvingsbehovet på 
posten varierer med rentenivået.

Post 73 Avskrivingar, overslagsløyving

Avskrivingane på post 73 er heimla i forskriftene 
til Lånekassen og i utdanningsstøttelova. Avskri-
vingane på posten omfattar blant anna avskriving 
grunna sjukdom og død. Vidare er det eigne ord-
ningar for avskriving for visse lærarutdanningar, 
og for personar som er busette og arbeider i Finn-
mark og utvalde kommunar i andre fylke. Rest-
gjeld blir automatisk avskrive når restbeløpet er 
under minimumsbeløpet for innkrevjing i forskrif-
tene.

Oversikta under viser dei elementa som utgjer 
post 73 Avskrivingar:

Av samla avskriving på 614,8 mill. kroner reknar 
ein med at 460,6 mill. kroner vil utgjere opphavleg 
hovudstol (det opphavlege utdanningslånet til 

kunden). Dei resterande avskrivingane fordeler 
seg på 46,5 mill. kroner i renter frå 2017 og 
107,7 mill. kroner i renter frå tidlegare år.

Tabell 4.24 Avskrivingselement

(i 1 000 kr)

Element Rekneskap 
2015

Saldert 
budsjett 2016

Forslag 
2017

Sjukdom 266 066 179 900 266 100

Dødsfall 59 760 53 400 63 400

Automatisk avskriving 654 900 720

Avskriving for lærarutdanning 15 973 17 400 17 000

Avskriving Finnmarksordninga 117 569 119 200 124 700

Avskriving kvoteordninga 28 893 29 270 27 760

Rentefritak 110 617 109 460 115 086

Sum 599 532 509 530 614 766



2016–2017 Prop. 1 S 239
Kunnskapsdepartementet
Post 74 Tap på utlån

Løyvinga på posten dekker avskriving av grovt el-
ler vedvarande misleghaldne utdanningslån. Låna 
blir avskrivne i rekneskapane som tap i Lånekas-

sen når dei blir overførte permanent til Statens 
innkrevjingssentral (SI). 

Oversikta nedanfor viser dei hovudelementa 
som utgjer post 74 Tap på utlån:

Tap på den opphavlege hovudstolen er berekna til 
å utgjere 269,7 mill. kroner, medan tap på renter 
frå tidlegare periodar utgjer 84,1 mill. kroner i 
2017. Årets renter på taps-/kostnadsfordringane 
er berekna til å utgjere 14,3 mill. kroner i 2017.

Kundar som ikkje har betalt etter tredje varsel 
om betaling, får lånet førebels overført til SI. Der-
som arbeidet til SI fører fram og kunden kjem à 
jour med betalingar, blir saka ført tilbake til Låne-
kassen. Lånekassen eig kravet, men SI handterer 
gjeldsordningssaker i denne perioden. Det er 
først når lånet blir permanent overført til SI, nor-
malt når gjelda har vore oppsagd i tre år, at kravet 
i rekneskapleg samband blir overført til SI. Frå 
1996 til og med 2015 har 62 476 kundar fått gjelda 
permanent overført til SI, med eit samla beløp på 
7,1 mrd. kroner. Av dette er det fram til i dag 
kravd inn om lag 3,6 mrd. kroner. Innkrevjingsre-
sultatet i 2015 for permanent overførte utdan-
ningslån var på 268 mill. kroner mot 307 mill. kro-
ner i 2014 og 255 mill. kroner i 2013. I 2017 er inn-
krevjingsresultatet berekna til å bli 200 mill. kro-
ner. Det blei overført lån permanent frå Lånekas-
sen til SI på 249 mill. kroner i 2015 mot 208 mill. 
kroner i 2014 og 248 mill. kroner i 2013. Overfø-
ringa til SI i 2017 er berekna til å utgjere 280 mill. 
kroner.

Gjeldssletting etter gjeldsordning er berekna 
til 80 mill. kroner i 2017. Andre tapselement, mel-
lom anna forelda renter, utanrettsleg gjeldsord-
ning samt heil og delvis ettergiving av fordringar 
som det er uråd å drive inn, er berekna til 8,1 mill. 
kroner.

Post 76 Startstipend for kvotestudentar, 
overslagsløyving

Løyvinga på posten dekker utbetaling av stipend 
til kvotestudentar tilsvarande basisstøtte i to 
månader når dei kjem til lærestaden i Noreg for 
første gong.

Post 90 Auka lån og rentegjeld, 
overslagsløyving

Løyvinga på posten dekker samla nye utlån frå Lå-
nekassen i 2017, og berekna renter i løpet av året 
som ikkje er betalte ved utgangen av året.

Nye utlån til kundar samt omgjeringar er be-
rekna til å utgjere om lag 25 mrd. kroner, medan 
nettoutlån til ubetalte renter er berekna til å ut-
gjere om lag 1 mrd. kroner. Den totale løyvinga 
på posten blir da om lag 26 mrd. kroner i 2017.

Tabell 4.25 Tapselement

(i 1 000 kr)

Rekneskap 
2015

Saldert 
budsjett 2016

Forslag 
2017

SI-permanent 249 337 270 000 280 000

Lån etter gjeldsordning 47 044 50 000 80 000

Andre forhold 3 527 7 200 8 100

Sum 299 908 237 200 368 100

Kap. 5310 Statens lånekasse for utdanning

Kapitlet gjeld inntekter til Lånekassen, i hovudsak 
innbetalingar frå kundane, innbetaling frå konver-
teringsfondet og ulike refusjonar. 

Post 03 gjeld eventuell refusjon av kostnader 
som Lånekassen har ved oppdrag for andre verk-
semder. 

Visse innanlandske kostnader kan etter statis-
tikkdirektivet i OECD bli definerte som offentleg 
utviklingshjelp. Post 04 gjeld ettergiving av utdan-
ningslån for kvotestudentar frå utviklingsland som 
flytter til heimlandet og buset seg der varig. Det 
er Utanriksdepartementet som betaler refusjonen 
til Lånekassen over kap. 169 Global helse og ut-
danning post 73 Utdanning.

Post 29 gjeld gebyr for førstegongsvarsling 
ved terminforfall. Kundar som nyttar eFaktura el-
ler AvtaleGiro, blir ikkje belasta med gebyr ved 
førstegongsvarsel. Post 89 gjeld gebyr på 

280 kroner ved andregongsvarsel og 490 kroner 
ved tredjegongsvarsel (varsel om oppseiing). 

Løyvinga på post 90 gjeld innbetalte avdrag og 
betalte berekna renter frå tidlegare år. Avskrivne og 
betalte renter er splitta opp i avskrivne og betalte 
renter i inneverande og tidlegare budsjettperiodar.

Tilbakebetaling av opphavleg hovudstol er be-
rekna til å utgjere om lag 8,4 mrd. kroner i 2017. 
Tilbakebetaling av rentegjeld frå tidlegare perio-
dar er berekna til å utgjere 603,5 mill. kroner i 
2017. Tilbakebetaling frå taps-/kostnadsløyvingar 
utgjer om lag 1 mrd. kroner (omfattar både 
hovudstol og berekna renter frå tidlegare perio-
dar, spesifisert på kap. 2410 postane 73 og 74).

Post 93 omfattar innbetaling frå eit fond (kon-
verteringsfondet) til Lånekassen basert på kon-
vertering av lån til stipend, sjå omtale under 
kap. 2410 post 50.

Kap. 5617 Renter frå Statens lånekasse for utdanning

Løyvinga på posten gjeld renter til staten for alle 
utlån til Lånekassens kundar. Dette gjeld renter 
som er belasta kundar i tilbakebetalingsfasen, og 
renter som er løyvde på tilskottspostar til å dekke 
kostnadene til staten på lån som er rentefrie under 
utdanninga (rentestøtta), og på lån som er av-
skrivne. 

Rentestøtta er berekna til å utgjere om lag 
1,1 mrd. kroner, medan opptente og innbetalte 
renter frå kundane er berekna til å utgjere om lag 
1,7 mrd. kroner i 2017. Opptente ikkje-betalte ren-
ter frå kundane er berekna til å utgjere 831 mill. 
kroner, medan årets renter frå taps-/kostnadsløy-
vingar er berekna til å utgjere 60,8 mill. kroner i 
2017.

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

04 Refusjon av ODA-godkjende utgifter 23 239 25 190 22 350

29 Termingebyr 24 057 23 244 23 811

89 Purregebyr 131 786 188 894 105 417

90 Redusert lån og rentegjeld 9 096 593 8 914 712 10 051 888

93 Omgjering av utdanningslån til stipend 5 773 538 5 689 308 6 335 577

Sum kap. 5310 15 049 213 14 841 348 16 539 043

(i 1 000 kr)

Post Nemning Rekneskap 
2015

Saldert 
budsjett 2016

Forslag 
2017

80 Renter 3 975 581 3 800 306 3 728 910

Sum kap. 5617 3 975 581 3 800 306 3 728 910

5  Oppfølging av langtidsplanen for forsking 
og høgre utdanning

Innleiing

Regjeringa har høge ambisjonar for det norske 
kunnskapssamfunnet og satsar målretta på forsking 
og høgre utdanning. Kunnskap og kompetanse legg 
til rette for verdiskaping, både i offentleg sektor og i 
næringslivet, og bidrar til naudsynt omstilling og 
nye løysingar for å møte store samfunnsutfordrin-
gar. Regjeringa er opptatt av at satsingar på forsking 
og høgre utdanning skal ha høg kvalitet. Dette inne-
ber mellom anna å vurdere fortløpande korleis in-
vesteringar i forsking og utvikling er innretta. I 2016 
sette regjeringa i gang ein områdegjennomgang av 
tildelingar til forsking gjennom Noregs forskings-
råd, mellom anna som ei oppfølging av den andre 
rapporten til Produktivitetskommisjonen. Ei eks-
pertgruppe er sett ned, og skal levere ein rapport 
innan 1. februar 2017. For nærare omtale, sjå pro-
gramkategori 07.70 Forsking.

Kunnskapsdepartementet har bedt om ein 
gjennomgang frå OECD av politikken for forsking 
og høgre utdanning. Denne landgjennomgangen 
vil vere ferdig i 2017, og inngå som eit ledd i arbei-
det med rulleringa av langtidsplanen i 2018.

Det viktigaste verktøyet for å sørge for lang-
siktige og føreseielege satsingar på forsking og 

høgre utdanning av høg kvalitet er regjeringa sin 
langtidsplan for forsking og høgre utdanning. 
Oppfølging av langtidsplanen er omtalt under. I 
tillegg er det viktig å sørge for samsvar mellom 
nasjonale prioriteringar og internasjonale satsin-
gar. Noreg har eit utstrakt internasjonalt samar-
beid innanfor forsking og høgre utdanning, jf. 
Strategi for forsknings- og innovasjonssamarbeidet 
med EU og Panorama – Strategi for høyere utdan-
nings- og forskningssamarbeid med Brasil, India, 
Japan, Kina, Russland og Sør-Afrika (2016–2020). 

Oppfølging av langtidsplanen

Langtidsplanen blei lagd fram i oktober 2014. I 
statsbudsjetta for 2015–17 er langtidsplanen følgd 
opp med over 2,3 mrd. kroner i auka løyvingar, jf. 
figurane 5.1 og 5.2. Regjeringa har særleg satsa på 
å utvikle fagmiljø av høg kvalitet og næringsretta 
forsking. I tillegg har regjeringa halde fram med 
opptrappinga av midlar til vitskapleg utstyr og la-
boratorium (forskingsinfrastruktur), til verkemid-
del for god norsk deltaking i EUs rammeprogram 
for forsking og innovasjon (Horisont 2020) og til 
fleire rekrutteringsstillingar. 

Figur 5.1 Samla vekst til opptrappingsplanane i Langtidsplanen for forsking og høgre utdanning, 2015–17

I 2017 foreslår regjeringa å halde fram med opp-
trappingsplanane i tillegg til å styrke forsking som 
særleg bidrar til grøn omstilling, fornying av offent-
leg sektor og omstilling i næringslivet. Desse sat-
singane følger opp fleire av dei langsiktige priorite-
ringane i langtidsplanen. Under følger ei oversikt 
over satsingane til oppfølging av langtidsplanen. 

Rekrutteringsstillingar

Det er framleis etterspørsel etter folk med forskar-
kompetanse i arbeidslivet, også utanfor dei akade-
miske fagmiljøa. I langtidsplanen lovde regjeringa 
å trappe opp med 500 nye rekrutteringsstillingar 
innan 2018. I budsjettet for 2017 held regjeringa 
fram med opptrappinga og foreslår å opprette 120 
nye rekrutteringsstillingar. Ein stor del av kandi-
datane må rettast inn mot næringslivet for å dekke 
behova i dei verksemdene og sektorane som sær-
leg treng høg kompetanse. Midlar til 80 av desse 
rekrutteringsstillingane blir tildelte universitet og 
høgskolar. 15 rekrutteringsstillingar blir tildelte 
ordningane for nærings-ph.d. og offentleg sektor-
ph.d. 25 rekrutteringsstillingar blir fordelte til in-
stituttsektoren for å styrke institutta si rolle i dok-
torgradsutdanninga.

Forskingsinfrastruktur

For å bygge verdsleiande fagmiljø, auke rekrutte-
ringa til forsking, styrke internasjonalt samarbeid 
og auke kvaliteten på utdanningane trengst det 
vitskapleg utstyr og laboratorium som er tidsrik-
tige og oppdaterte. Denne typen utstyr blir kalla 
forskingsinfrastruktur. I langtidsplanen varsla re-
gjeringa ei opptrapping av løyvingane til slikt ut-

styr med 400 mill. kroner innan 2018. I budsjetta 
for 2015 og 2016 har regjeringa følgt opp opptrap-
pinga med til saman 125 mill. kroner. I budsjettet 
for 2017 foreslår regjeringa å trappe opp vidare 
med 100 mill. kroner til forskingsinfrastruktur. 
Grunna store overføringar i Forskingsrådet er det 
foreslått ein eittårig reduksjon i løyvinga på 
300 mill. kroner. Jf. omtale i programkategori 
07.70 Forsking.

Tiltak for god norsk deltaking i Horisont 2020

Norsk deltaking i Horisont 2020 er høgt priori-
tert i norsk forskingspolitikk. I regjeringa sin 
strategi for norsk samarbeid med EU om for-
sking går det fram at deltakinga skal bidra til be-
tre kvalitet i norsk forsking og innovasjon, auka 
innovasjonsevne, verdiskaping og meir berekraf-
tig økonomisk utvikling, betre velferd og ei meir 
berekraftig samfunnsutvikling, og å utvikle vår 
eigen forskingssektor. Det er òg ein ambisjon at 
to pst. av midlane som blir lyste ut i Horisont 
2020, skal gå til norske miljø. I langtidsplanen 
lovde regjeringa å trappe opp midlane til ordnin-
gar for å sikre god norsk deltaking i Horisont 
2020 med 400 mill. kroner i perioden 2015–18. I 
2015 og 2016 trappa Stortinget opp løyvingane 
med til saman over 240 mill. kroner. Midlane har 
gått til å få på plass ordningar som gir gode og 
føreseielege vilkår for deltakarar i akademia, 
næringsliv og andre samfunnsaktørar. I 2017 
foreslår regjeringa å halde fram med opptrap-
pinga og auke løyvinga med 75 mill. kroner som 
hovudsakleg skal gå til STIM-EU-ordninga i 
Forskingsrådet. STIM-EU er ei ordning retta 
mot å betre vilkåra for forskingsinstitutta.

Figur 5.2 Vekst i løyvingane til dei langsiktige prioriteringane i Langtidsplanen for forsking og høgre 
utdanning

Hav

Regjeringa foreslår å løyve 10 mill. kroner over 
budsjettet til Kunnskapsdepartementet til prosjek-
tet «Arven etter Nansen». «Arven etter Nansen» 
skal auke forståinga av den marine bio- og geos-
færa i Barentshavet. Dette er eit samarbeidspro-
sjekt mellom universiteta i Tromsø, Bergen, Oslo 
og Trondheim, Universitetssenteret på Svalbard 
(UNIS), Havforskingsinstituttet, Norsk Polarinsti-
tutt og Meteorologisk institutt. Prosjektet er plan-
lagt å gå over seks år med oppstart i 2017. «Arven 
etter Nansen» medverkar til at det nye isgåande 
forskingsfartøyet «FF Kronprins Haakon», som 
blir klart til segling i 2018, kan brukast til forsking 
av god kvalitet frå starten av. I tråd med oppdatert 
fram-driftsplan, foreslår regjeringa å løyve 972,1 
mill. kroner over budsjettet til Nærings- og fiskeri-
departementet til «FF Kronprins Haakon». 

God og berekraftig bruk av marine ressursar 
er eit viktig grunnlag for verdiskaping. Ansvarleg 
forvaltning av havområda og ressursane i havet er 
ein føresetnad for blå vekst no og i framtida. No-
reg skal vere i førarsetet internasjonalt som ein 
marin kunnskapsnasjon og ansvarleg forvaltar av 
havet. Regjeringa foreslår derfor ein auke på 10 
mill. kroner over budsjettet til Klima- og miljø-de-
partementet som skal gå til forsking på marine 
økosystem og reint hav.

Regjeringa foreslår å sette av 155,5 mill. kroner 
over budsjettet til Olje- og energidepartementet til 
programmet DEMO 2000 i Noregs forskingsråd. 
Programmet har som formål å kvalifisere norsk 
teknologi primært til bruk på norsk sokkel samt bi-
dra til auka teknologieksport frå Noreg. DEMO 
2000 bidrar til å halde oppe kompetansen i olje- og 
gassnæringa i ein periode med fallande aktivitets-
nivå. Programmet rettar seg mot leverandørindus-
trien spesielt, fordi det er denne delen av næringa 
som skal utvikle teknologi for uttesting på norsk 
sokkel basert på behova til oljeselskapa.

Klima, miljø og miljøvennleg energi

Innanfor dette satsingsområdet prioriterer regje-
ringa særleg utvikling av norsk teknologi og oms-
tilling til lågutsleppssamfunnet. Ei sterk satsing på 
utvikling av miljøvennleg energiteknologi er heilt 
naudsynt for å bidra til å realisere nasjonale og 
globale utsleppsreduksjonar utover det som kan 
forventast med eksisterande teknologi og løysin-
gar. I budsjettet for 2017 foreslår derfor regjeringa 
ei satsing på til saman 106,5 mill. kroner over bud-
sjetta til Klima- og miljødepartementet og Olje- og 
energidepartementet til satsingar på grøn omstil-

ling. 35 mill. kroner skal gå til å vidareutvikle og 
styrke dei mest marknadsnære og innovasjons-
retta verkemidla i ENERGIX-programmet i No-
regs forskingsråd. Satsinga skal særleg konsen-
trerast om tiltak som kan løfte ein ny teknologi frå 
utviklingsfasen og fram til uttesting og demonstra-
sjon. 71,5 mill. kroner skal gå til forsking på kor-
leis vi skal klare å redusere utslepp av klima-
gassar i Noreg i tråd med nasjonale mål. Satsinga 
er retta mot store og viktige sektorar i samfunnet 
som møter særleg store krav til omstilling for å 
greie å kutte utslipp. Dette gjeld mellom anna 
transport og landbruk.

Fornying i of fentleg sektor og betre og meir ef fektive 
velferds-, helse- og omsorgstenester

Norsk offentleg sektor møter store og komplekse 
utfordringar, mellom anna som følge av demogra-
fiske endringar. Meir enn nokon gang er det viktig 
å ha kunnskap og kompetanse i det norske sam-
funnet som kan bidra til å bruke ressursane meir 
effektivt. Regjeringa foreslår derfor å auke løy-
vinga til forskingsprogrammet Gode og ef fektive 
helse-, omsorgs- og velferdstjenester (HELSEVEL) i 
Noregs forskingsråd med 50 mill. kroner. Midlane 
blir foreslått løyvde over budsjetta til Arbeids- og 
sosialdepartementet, Barne- og likestillingsdepar-
tementet og Helse- og omsorgsdepartementet. 

Innovativt og omstillingsdyktig næringsliv

Forsking og innovasjon kan bidra til eit meir lønn-
samt og klimavennleg landbruk gjennom effektiv 
og berekraftig produksjon og utnytting av forny-
bare ressursar frå jord- og skogbruk. Regjeringa 
foreslår ei satsing på 30 mill. kroner over budsjet-
tet til Nærings- og fiskeridepartementet og 
20 mill. kroner over budsjettet til Landbruks- og 
matdepartementet til forsking og teknologiutvik-
ling som skal vidareutvikle biobasert næringsliv i 
Noreg. Satsinga skal samstundes legge grunnla-
get for ny og innovativ bruk av biomasse.

Regjeringa foreslår å oppretthalde satsinga på 
næringsretta forsking gjennom Forskingsrådet frå 
2016-budsjettet. Regjeringa har i sitt forslag vida-
reført prioriteringa av ordningar som er viktige 
for heile breidda av næringslivet. Forslaget omfat-
tar også 25 mill. kroner til forsking for å auke ver-
diskapinga i havbaserte næringar gjennom å 
styrke kunnskapsoverføring mellom og frå desse 
næringane. Samstundes er det kutta i tematiske 
ordningar, regional forsking og internasjonalt for-
skingssamarbeid over budsjettet til Nærings- og 
fiskeridepartementet.

Som del av regjeringa sin eittårige tiltaks-
pakke blir det foreslått å løyve 100 mill. kroner til 
innovasjonslån, 100 mill. kroner til oppgradering 
og utrusting av forskingsfartøy, 50 mill. kroner til 
Brukarstyrt innovasjonsarena (BIA), 50 mill. kro-
ner til Forny2020 og 30 mill. kroner til miljøtekno-
logiordninga i Innovasjon Noreg. Alt dette over 
budsjettet til Nærings- og fiskeridepartementet.

Regjeringa foreslår å heve det maksimale frå-
dragsgrunnlaget (beløpsgrensa) i Skattefunn for 
kostnader knytt til eigenutført FoU frå 20 mill. 
kroner til 25 mill. kroner. Samstundes foreslår re-
gjeringa å heve den øvre grensa for innkjøpt FoU 
frå godkjende forskingsinstitusjonar frå 40 mill. 
kroner til 50 mill. kroner. Summen av kostnader 
til eigenutført og innkjøpt FoU kan ikkje overstige 
50 mill. kroner.

Verdsleiande fagmiljø

Regjeringa foreslår å styrke to av dei viktigaste 
finansieringsordningane for langsiktig, grunnleg-
gande forsking av framifrå kvalitet, Fri prosjekt-
støtte (FRIPRO) og Senter for framifrå forsking 
(SFF). FRIPRO er ein open konkurransearena i 
Forskingsrådet for framifrå fagmiljø og unge ta-
lent. I 2015 oppretta Forskingsrådet FRIPRO 
Toppforsk, som er ei satsing som skal utvikle 
verdsleiande fagmiljø. FRIPRO Toppforsk blir 
finansiert gjennom eit felles løft mellom Kunn-
skapsdepartementet og universiteta og Forsk-
ningsinstituttenes fellesarena (FFA). Regjeringa 
foreslår å styrke løyvinga til FRIPRO med 50 mill. 
kroner i tråd med planane for opptrappinga til 

dette fellesløftet. I tillegg foreslår regjeringa å 
styrke FRIPRO-ordninga med ytterlegare 10 mill. 
kroner, som skal gå til satsinga på mobilitet og 
karriereutvikling blant yngre forskarar. 

Senter for framifrå forsking (SFF) er ei ord-
ning som særleg gir langsiktige rammer for fra-
mifrå forsking. Fagmiljø som søker om støtte til å 
etablere eit SFF, kan bli støtta i inntil ti år. SFF-
ordninga er eit av verkemidla i Noreg som best 
legg til rette for å utvikle internasjonalt leiande 
fagmiljø. Regjeringa foreslår derfor å styrke ord-
ninga med 17 mill. kroner for å finansiere neste 
generasjons SFF-ar. 

Noregs forskingsråd

Noregs forskingsråd har ei sentral rolle i det nor-
ske forskings- og innovasjonssystemet. Rådet har 
ei omfattande verksemd knytt til finansiering, råd-
giving og møteplassfunksjon. Kunnskapsdeparte-
mentet har etatsstyringsansvar for Forskingsrådet 
og ansvar for at rådet når dei måla som er sette for 
heile verksemda. For nærare omtale av rådets 
verksemd og styringssystemet for Forskings-
rådet, sjå programkategori 07.70 Forsking, kap. 
285 Noregs forskingsråd.

Noregs forskingsråd får løyvingar frå alle de-
partementa. Tildelingane frå departementa omfat-
tar både generelle faglege tildelingar, institutt-
tildelingar og særskilde midlar til einskilde pro-
gram eller aktivitetar. Tabellen nedanfor viser ei 
oversikt over løyvingsforslag for dei største bi-
dragsytarane i statsbudsjettet for 2017. 

Tabell 5.1 Foreslåtte løyvingar til Noregs forskingsråd frå dei største bidragsytarane

i 1 000 kroner

Kap. post Departement Saldert 
budsjett 2016

Forslag 
2017

285.52/53/54 Kunnskapsdepartementet  3 343 336 3 405 903

285.55 Kunnskapsdepartementet – administrasjon  279 676 265 510

920.50 Nærings- og fiskeridepartementet  2 298 036 2 298 700

1830.50 Olje- og energidepartementet  848 612 896 200

1137.50/51 Landbruks- og matdepartementet  439 258 446 600

780.50 Helse- og omsorgsdepartementet  357 551 333 280

1410.51 Klima- og miljødepartementet  196 973 272 488

1301.50 Samferdselsdepartementet  140 026 143 200

601.50 Arbeids- og sosialdepartementet  136 724 159 850

Totalt 8 040 192 8 221 731

FoU-innsatsen i statsbudsjettet og utviklinga i 
FoU-innsatsen

Forsking og utvikling i statsbudsjettet for 2017

Hovudprioriteringane på forskingsområdet i stats-
budsjettet for 2017 følger opp prioriteringane i 
langtidsplanen for forsking og høgre utdanning.

Med bakgrunn i statsbudsjettanalysen for 
2016 frå Nordisk institutt for studier av innova-
sjon, forskning og utdanning (NIFU) viser eit føre-
bels overslag frå Kunnskapsdepartementet at dei 
samla løyvingane til forsking og utvikling i bud-

sjettforslaget til regjeringa for 2017 er på om lag 
34,5 mrd. kroner. Dette utgjer 1,05 pst. av oversla-
get for BNP i 2017. Dette er ein nominell auke på 
1,9 mrd. kroner frå 2016. Dersom ein inkluderer 
Skattefunn-ordninga, blir den offentlege FoU-inn-
satsen på om lag 37,7 mrd. kroner i 2017. Inklu-
dert provenyeffekten av Skattefunn utgjer FoU-
innsatsen 1,15 pst. av overslaget for BNP i 2017. 
Tabellen nedanfor viser overslaget over løyvin-
gane til FoU over statsbudsjettet fordelte på de-
partement. Tala er usikre. NIFU vil legge fram en-
delege tal for FoU-løyvingane i juni 2017.

Auken i løyvingane til forsking svarer til ein real-
vekst på 3,1 pst. Auken i FoU-løyvingane skriv seg 
delvis frå ein auke i løyvingane på postar med 
FoU-del og delvis frå konkrete FoU-satsingar, sjå 
nedanfor.

Auken i budsjettet til Kunnskapsdepartemen-
tet skriv seg særleg frå auka løyvingar til universi-
tet og høgskolar og satsingar på stimuleringsmid-
lar til auka deltaking i Horisont 2020, Fri prosjekt-
støtte og rekrutteringsstillingar.

Auken i budsjettet til Nærings- og fiskeridepar-
tementet skriv seg i hovudsak frå kostnader 
knytte til bygging av det isgåande forskingsfar-
tøyet «FF Kronprins Haakon» på om lag 1 mrd. 
kroner.

Reduksjonen på budsjettet til Helse- og om-
sorgsdepartementet skriv seg hovudsakleg frå 
kutt i løyvingane til Forskingsrådet.

Tabell 5.2 Overslag over løyvingane til FoU over statsbudsjettet

i mill. kroner

Departement Saldert 
budsjett 2016

Forslag 
2017

Endring 
2016–2017

Arbeids- og sosialdepartementet  282 310 28

Barne- og likestillingsdepartementet  163 157 -6

Finansdepartementet  128 144 16

Forsvarsdepartementet  1 140 1 168 28

Helse- og omsorgsdepartementet  4 560 4 556 -4

Justis- og beredskapsdepartementet  84 112 28

Klima- og miljødepartementet  856 964 108

Kommunal- og moderniseringsdepartementet  1 086 1 319 233

Kulturdepartementet  199 203 4

Kunnskapsdepartementet  16 240 16 724 484

Landbruks- og matdepartementet  661 801 140

Nærings- og fiskeridepartementet  3 812 4 809 997

Olje- og energidepartementet  1 046 1 018 -28

Samferdselsdepartementet  332 349 17

Statsbankane  534 501 -33

Utanriksdepartementet  1 568 1 406 -162

Totalt 32 691 34 541 1 850

Auken i budsjettet til Kommunal- og moderni-
seringsdepartementet skriv seg frå auka løyvingar 
til bygg i universitets- og høgskolesektoren.

Auken i budsjettet til Justis- og beredskaps-
departementet og reduksjonen på budsjettet til 
Barne- og likestillingsdepartementet kjem frå flyt-
ting av midlar frå budsjettet til Barne- og likestil-
lingsdepartementet i samband med overføring av 
ansvaret for integreringsfeltet til Justis- og bered-
skapsdepartementet.

Auken i budsjettet til Landbruks- og matdepar-
tementet kjem frå innlemming av forskingsavgifta 
på landbruksprodukt i statsbudsjettet frå og med 
2017, og satsing på forsking på biobaserte næringar.

Auken i budsjettet til Klima- og miljødeparte-
mentet kjem frå satsingar på forsking på lågut-
sleppssamfunnet, ny forskingsinfrastruktur i Ny-
Ålesund og forsking på marine økosystem og 
reint hav.

Reduksjonen i budsjettet til Olje- og energide-
partementet skriv seg frå reduksjon på posten for 

forsking, utvikling og demonstrasjon av CO2-
handtering.

Reduksjonen i løyvingar på budsjettet til Utan-
riksdepartementet kjem av reduserte løyvingar til 
forskingsfartøy, som var ferdig bygd i 2016.

Reduksjonen i budsjettet til Statsbankane skriv 
seg frå bortfall av eittårige innovasjonssatsingar i 
Innovasjon Noreg.

FoU-statistikk

Dei samla FoU-utgiftene i Noreg i 2014 var på 
53,9 mrd. kroner. Dette inneber ein realauke på 
tre pst. frå 2013 og ein gjennomsnittleg realauke 
per år på 2,5 pst. frå nivået i 2004. Realauken er 
den største sidan 2008. FoU-utgiftene i 2014 ut-
gjorde 1,71 pst. av bruttonasjonalprodukt (BNP). 
Det er den nest høgste delen FoU-utgifter i høve 
til BNP som er målt etter 2009. I høve til Fast-
lands-BNP er nivået på FoU-utgiftene i 2014 det 
høgste som er målt, på 2,13 pst.

Figur 5.3 Samanlikning med OECD-landa på ulike indikatorar for FoU-intensitet

Verdiane i figuren er viste som pst. av den høgste verdien på indikatoren blant OECD-landa. Punktmerka viser verdien for Noreg 
og OECD-landa samla. Den svarte horisontale linja viser medianverdien, altså den verdien som skil OECD-landa i to like store 
grupper. Den grå boksen skil mellom kvartilane, altså slik at halvparten av OECD-landa har verdiar på indikatoren ein plass inni 
boksen. Dataa er for siste tilgjengelege år, som for dei fleste landa er 2014 (tal for finansiering frå 2013 for Noreg). FoU-utgifter per 
innbyggar er i kjøpekraftsjusterte dollar i faste 2010-prisar.
Kjelde: OECD Main Science and Technology Indicators 2016:1

FoU-intensiteten målt i høve til BNP er mindre i 
Noreg enn gjennomsnittet i OECD (2,38 pst. i 
2014), og under medianen blant OECD-landa (sjå 
figur 5.3). Ser vi på FoU-personale per sysselsette 
eller FoU-utgifter per innbyggar, ligg Noreg noko 

over OECD-gjennomsnittet. Rangeringa er ulik 
om vi ser på FoU-utgifter finansierte av offentlege 
kjelder eller av føretakssektoren. Per innbyggar 
og justert for forskjellar i kjøpekraft er Noreg 
blant landa i OECD som har dei høgste FoU-utgif-

tene finansierte av offentlege kjelder, medan 
FoU-utgiftene finansierte av føretakssektoren er 
lågare enn OECD-gjennomsnittet. I Noreg er om 

lag 45 pst. av FoU-utgiftene finansierte av det 
offentlege, medan næringslivet finansierer om 
lag 41 pst.

Figur 5.4 Utvikling i FoU-intensitet i Noreg og FoU-løyvingar i statsbudsjettet

Det grå feltet viser utviklinga i løyvingar til FoU i statsbudsjettet (ikkje medrekna Skattefunn) i faste prisar (høgre akse). Den stipla 
linja viser dette talet i pst. av BNP (venstre akse). Dei heiltrekte linjene viser tal frå FoU-statistikken over FoU utført i Noreg i pst. 
av BNP (venstre akse).
Kjelder: NIFU/SSB (FoU-statistikk) og NIFU (statsbudsjettanalyse)

I tillegg til FoU-statistikken, som er basert på opp-
gåver frå dei FoU-utførande sektorane om faktisk 
utført FoU i Noreg, blir det også gjort ein analyse 
av løyvingane til FoU i statsbudsjettet. Denne analy-
sen blir utført av forskingsinstituttet NIFU, og si-
dan han tar utgangspunkt i formålet med løyvin-
gane, kan han produserast tidlegare enn FoU-statis-
tikken. FoU-løyvingane i 2016 har NIFU talfesta til 
32,7 mrd. kroner. I tillegg kjem støtta til FoU gjen-
nom Skattefunn-ordninga, talfesta til 3,1 mrd. kro-
ner i 2016. FoU-løyvingane i statsbudsjettet er viste 
i faste prisar i det grå feltet i figur 5.4. Den stipla 
linja i figuren viser FoU-løyvingane i pst. av BNP. 
FoU-løyvingane i 2016 er talfesta til 1,04 pst. av 
prognosen for BNP, som vil vere det høgste nokon 
gang. FoU-løyvingane var 0,86 pst. av BNP i 2013.

Næringslivet er den største FoU-utførande 
sektoren målt i utgifter og årsverk brukte på FoU. 

Næringslivet utførte FoU for 24,8 mrd. kroner i 
2014, og stod dermed for 46 pst. av dei totale FoU-
utgiftene i Noreg. Universitet og høgskolar stod 
for 26 pst. med 14 mrd. kroner, instituttsektoren 
(unntatt helseføretak og private, ideelle sjukehus) 
stod for 22 pst. med 11,6 mrd. kroner, og helse-
føretaka stod for seks pst. med 3,4 mrd. kroner.

Frå 2013 til 2014 auka FoU-utgiftene i nærings-
livet med 6,7 pst. i faste prisar. Blant universitet og 
høgskolar auka FoU-utgiftene med 2,3 pst., 
medan FoU-utgiftene i forskingsinstitutta gjekk 
ned med 1,9 pst. Sidan 2007 har helseføretaka hatt 
den største auken, med ein gjennomsnittleg årleg 
realauke på om lag tre pst. til nivået i 2014. Næ-
ringslivet hadde ein gjennomsnittleg årleg auke 
på to pst. i same periode, medan forskingsinsti-
tutt, universitet og høgskolar hadde ein årleg auke 
på om lag ein pst.

6  Ressursar i grunnopplæringa

Innleiing

Kapitlet gir informasjon om ressursbruken i 
grunnopplæringa. Talet på elevar og lærlingar er 
avgjerande for ressursbruken i skolen. Talet på 
lærarar, skolestruktur og anna har òg innverknad 
på kostnadsnivået, men dette er til dels gjenstand 
for lokale prioriteringar og påverka av til dømes 
tilgangen på lærarar.

Det er kommunane og fylkeskommunane som 
er ansvarlege for drifta av høvesvis grunnskolen 
og vidaregåande opplæring. Grunnskolen og den 
vidaregåande opplæringa blir i hovudsak finansi-
erte gjennom dei frie inntektene til kommunane 
og fylkeskommunane. Både i kommunane og i fyl-
keskommunane er opplæring ein stor og viktig 
sektor. Samla brutto driftsutgifter til grunnskole-
opplæring var i 2015 på 76,5 mrd. kroner. Tilsva-
rande var samla brutto driftsutgifter til vidaregå-
ande opplæring i 2015 om lag 35 mrd. kroner.

Ressursbruken i grunnopplæringa i Noreg har 
vore relativt stabil i dei siste åra når det gjeld både 
totale ressursar og ressursar per elev.

Kapitlet startar med ei orientering om ut-
viklinga i talet på elevar og lærlingar i grunnopp-
læringa, med informasjon om mellom anna for-
deling på utdanningsprogram. Vidare er det pre-
sentert tal på lærarårsverk og assistentar, før det 
blir gitt ein omtale av skolestruktur og gruppe-
storleik. Dei neste temaa er kommunale utgifter 
til grunnopplæring og utgifter per elev, samt 
vaksne i grunnopplæringa, leirskoleordninga, 
skolefritidsordninga (SFO) og leksehjelp. Mot 
slutten av kapitlet er internasjonale undersøkin-
gar omtalte. 

Talgrunnlaget er i hovudsak henta frå Grunn-
skolens Informasjonssystem (GSI), Statistisk sen-
tralbyrå (SSB), KOSTRA (Kommune Stat Rappor-
tering) og Utdanningsspeilet 2016 frå Utdannings-
direktoratet. 

Elevar og lærlingar i grunnopplæringa

Kjelde: GSI

98 pst. av alle elevane som gjekk ut av 10. trinn i 
grunnskolen våren 2015, gjekk direkte over i vida-
regåande opplæring same haust. Dette er same 
del som året før. Om lag halvparten av elevane 
som begynte på 1. trinn i vidaregåande opplæring 
hausten 2015, begynte på eit studieførebuande 
program. 

Tabellen nedanfor viser talet på elevar på studie-
førebuande og yrkesfaglege utdanningsprogram på 
dei tre stega i vidaregåande skole. At talet på elevar 
på yrkesfaglege program går ned på Vg3 samanlikna 
med på Vg2, skyldast at dei fleste elevane på dei 
yrkesfaglege programma blir lærlingar eller vel å ta 
påbygging til generell studiekompetanse etter Vg2. 

Tabell 6.1 Talet på elevar i grunnskolen i perioden 2009–10 til 2015–16. Ordinære grunnskolar

Skoleår Barnetrinnet Ungdomstrinnet Totalt

2009–10 424 052 191 831 615 927

2010–11 423 333 192 549 615 973

2011–12 423 374 190 960 614 413

2012–13 424 993 189 846 614 894

2013–14 425 917 189 368 615 327

2014–15 430 864 188 132 618 996

2015–16 438 387 185 368 623 755

Kjelde: SSB

Per 1. oktober 2015 var det registrert 39 872 lær-
lingar og 2 023 lærekandidatar. Dette er 917 fleire 
lærlingar enn på same tidspunkt i 2014, mens det 
er 107 fleire lærekandidatar. Hausten 2015 søkte 
totalt 28 038 elevar om læreplass. Det er 1 100 
fleire enn året før. Det er flest søkarar til lære-
plassar i teknikk og industriell produksjon, helse- 
og oppvekstfag og bygg- og anleggsteknikk. For 
meir informasjon om elevar og lærlingar i grunn-
opplæringa, sjå Utdanningsspeilet 2016.

Lærarårsverk

Årsverk til undervisningspersonale blir berekna 
på bakgrunn av registrerte årstimar. I 2015 er det 
berekna talet på årsverk til undervisning og andre 
oppgåver 57 612; det er ein liten auke frå året før. 

Kjelde: GSI (Utdanningsdirektoratet) 

Tabellen nedanfor viser at talet på årsverk til assis-
tentar har vore relativt stabilt i perioden frå 2010–
11 til 2015–16.

Kjelde: GSI

Assistenttimar til spesialundervisning er regis-
trerte særskilt i GSI. Sjå omtale under spesial-
undervisning.

I 2015 var talet på lærarårsverk i vidaregåande 
skole 23 403. Dette er ein auke frå året før. Sidan 
2011 har talet på lærarårsverk i vidaregåande opp-
læring auka med 803 årsverk.

Tabell 6.2 Fordeling av elevar på utdanningsprogram og -nivå i vidaregåande skole 

Steg 1 (Vg1) Steg 2 (Vg2) Steg 3 (Vg3)

År Studieføre-
buande

Yrkes-
fagleg

Studieføre-
buande

Yrkes-
fagleg

Studieføre-
buande

Yrkes-
fagleg

I alt

2011–12 36 086 40 428 30 829 35 428 46 537 6 345 195 653

2012–13 37 079 42 200 31 410 35 551 48 362 6 190 200 792

2013–14 37 235 39 808 32 626 35 488 48 764 6 135 200 056

2014–15 37 215 38 203 32 961 33 960 49 612 6 267 198 218

2015–16 37 364 38 725 33 291 33 662 50 647 6 485 200 174

Tabell 6.3 Berekna årsverk til undervisning og 
andre oppgåver i grunnskolen, utvikling i årsverk 

År Berekna årsverk til 
undervisning og 
andre oppgåver, 

sum årsverk

Av dette 
andre 

oppgåver 

2010–11 57 705 7 072

2011–12 57 447 6 855

2012–13 57 458 6 965

2013–14 57 614 6 978

2014–15 57 331 6 518

2015–16 57 612 6 407

Tabell 6.4 Årsverk til bruk for assistentar med opp-
gåver knytte til undervisninga i perioden frå 
2010–11 til 2015–16

Skoleår Assistent-
årsverk

2010–11 8 432

2011–12 8 515

2012–13 8 140

2013–14 8 234

2014–15 8 167

2015–16 8 417

Kjelde: KOSTRA 

Skolestruktur

I skoleåret 2015–16 var det 2 867 grunnskolar i 
Noreg. Dette er ein nedgang på 19 skolar frå sko-
leåret 2014–15. Av dei 2 867 skolane var 224 fritt-
ståande grunnskolar. 3,5 pst. av elevane i grunn-
skolen gjekk på ein frittståande grunnskole haus-
ten 2015.

Når det gjeld storleiken på grunnskolane i 
Noreg, varierer denne frå berre nokre få elevar til 
nærare 800 elevar på dei største skolane. Tabellen 
nedanfor illustrerer fordelinga av små, mellom-
store og store skolar. Det har over tid vore ei ut-
vikling i retning av fleire store skolar og færre 
små skolar.

Kjelde: SSB

I 2015 gjekk sju pst. av elevane på skolar med min-
dre enn 99 elevar, 36 pst. gjekk på skolar som har 
mellom 100 og 299 elevar, og 57 pst. gjekk på sko-
lar med meir enn 300 elevar. Sidan skoleåret 
2002–03 har meir enn 50 pst. av elevane gått på 
store skolar (meir enn 300 elevar). 

Tidlegare kartleggingar av skolenedleggingar 
har vist at den viktigaste årsaken til at skolar blei 
lagde ned, var lågt elevtal. Andre viktige faktorar 
var kommuneøkonomi, og problem med å rekrut-
tere kvalifiserte lærarar. I dei fleste tilfella der 
kommuneøkonomi blei oppgitt som årsak, var 
dette i kombinasjon med få elevar. 

Hausten 2015 var det 423 vidaregåande skolar 
i landet. Av desse var 92 private.

Gruppestorleik

Indikatoren «berekna gjennomsnittleg gruppe-
storleik» kjem fram ved å sjå på forholdet mellom 
elevtimar og lærartimar. Med elevtimar meiner 
ein totale ordinære timar til undervisning som 
elevane får kvart år. Lærartimar er summen av 
alle timar lærarane gir undervisning per år. Indi-

katoren gruppestorleik gir uttrykk for kor mange 
elevar ein lærar har i gjennomsnitt per undervis-
ningstime. Gruppestorleik bør sjåast som ein indi-
kasjon, og ikkje som eit absolutt mål, da tala er 
usikre.

Gruppestorleik 1 omfattar timar til spesial-
undervisning og særskild norskopplæring for 
språklege minoritetar (i alle offentlege og private 
grunnskolar unntatt spesialskolar og utanlands-
skolar). Sidan desse timane blir inkluderte, kan 
det føre til at gruppestorleiken verkar lågare enn 
det nokre elevar og lærarar opplever i kvardagen.

Gruppestorleik 2 er ein annan måte å rekne ut 
gruppestorleik på. Her er timar til spesialunder-
visning og til særskild norskopplæring for språk-
lege minoritetar tatte ut av både lærartimar og 
elevtimar i berekninga. Denne indikatoren er 
ikkje i same grad som gruppestorleik 1 eigna til å 
måle endringar i ressursinnsats over tid fordi 
endringar knytte til spesialundervisning og sær-
skild norskopplæring vil kunne påverke indikato-
ren. Gruppestorleik 2 gir eit bilde av ressursinn-
satsen for dei elevane som ikkje mottar særskilde 
individretta styrkingstiltak. 

Tabell 6.5 Utvikling i talet på lærarårsverk i vidare-
gåande opplæring

Skoleår

Lærarårsverk i vidaregåande 
opplæring, avtalte årsverk i 

fylkeskommunale skolar

2011–12 22 600

2012–13 22 903

2013–14 22 848

2014–15 22 830

2015–16 23 403

Tabell 6.6 Fordeling av små, mellomstore og store grunnskolar (i pst.)

2000 2005 2010 2015

Færre enn 100 elevar 37 37 33 30

100–299 elevar 41 39 40 40

300 elevar eller meir 22 25 27 30

Kjelde: Utdanningsdirektoratet

Dei berekna gruppestorleikane har vore relativt 
stabile på heile 2000-talet. Det er stor variasjon i 
gruppestorleik mellom kommunane, slik det går 
fram på figur 6.1. Figuren viser samanhengen 
mellom gruppestorleik 2 og talet på elevar ved 
skolen, for alle grunnskolar i Noreg. Det er ein 
positiv korrelasjon mellom gruppestorleik og ta-
let på elevar ved skolen. Dette gir uttrykk for at 
skolestruktur er ein viktig faktor for ressursbru-
ken i skolen. Samtidig viser figuren at det er få 
skolar på landsbasis som har ein gruppestorleik 
på over 25 elevar.

Figur 6.1 Variasjon i gruppestorleik 2 og skolestorleik i norske grunnskolar

Kjelde: Utdanningsdirektoratet. Skoleåret 2015–16

Kommunal ressursbruk

Korrigerte brutto driftsutgifter viser dei utgiftene 
kommunane har til undervisning, inkludert drift 
av skolelokale og skyss. Tabellen nedanfor viser 
at korrigerte brutto driftsutgifter per elev i grunn-
skolen var 108 511 kroner i 2015. Dette er ein 
auke på 2,7 pst. frå 2014. I vidaregåande opplæ-

ring var korrigerte brutto driftsutgifter per elev på 
studieførebuande program 128 047 kroner, og på 
yrkesfaglege program 158 160 kroner, det vil seie 
ein vekst på høvesvis 3,3 pst. og fire pst. Den kom-
munale deflatoren var i same periode på 2,9 pst. 
Det vil seie at det i snitt ikkje har vore nokon stor 
realauke i utgifter per elev. 

Tabell 6.7 Gjennomsnittleg gruppestorleik i 
grunnskolen

År Gruppestorleik 1 Gruppestorleik 2

2010–11 13,4 16,9

2011–12 13,4 16,9

2012–13 13,5 16,9

2013–14 13,5 16,8

2014–15 13,5 16,8

2015–16 13,5 16,8

Kjelde: KOSTRA, Statistisk sentralbyrå

Lønnsutgiftene er den klart største driftskostna-
den både i grunnskolen og i vidaregåande opplæ-
ring. I grunnskolen utgjorde lønnsutgiftene 
79 pst. av dei totale driftskostnadene, medan den 
same delen i vidaregåande opplæring var 62 pst. 
på allmennfaglege og 66 pst. på yrkesfaglege stu-
dieretningar i 2015.

Det er store kommunale forskjellar i res-
sursbruk i skolen. I kommunar med spreidd buset-
nad er det fleire mindre skolar for at reiseavstanden 
til elevane skal vere akseptabel. Om lag 75 pst. av 
variasjonen mellom kommunane når det gjeld kor 
mykje pengar dei bruker på skole, kan forklarast 
med ulik kostnadsstruktur. Frie inntekter i form av 
eigedomsskatt og kraftinntekter har òg ein tydeleg 
effekt på utgiftsnivået. Kommunar med høge inn-
tekter bruker meir pengar på skole. Den resterande 
variasjonen mellom kommunar kan mellom anna 
skyldast variasjonar i elevsamansettinga. Spesielt 
for små kommunar kan elevar med behov for ek-
strainnsats vere utslagsgivande. Ulikskapar kan òg 
skyldast ulik politisk prioritering mellom kommu-
nar. 

Spesialundervisning

Elevar som ikkje har eller kan få tilfredsstillande 
utbytte av det ordinære opplæringstilbodet, har 
krav på spesialundervisning. Delen elevar med 
spesialundervisning i grunnskolar og spesial-
skolar auka moderat etter innføringa av Kunn-
skapsløftet, men har i dei siste åra stabilisert seg 
på om lag åtte pst. Dei siste fire åra har det vore 
ein svak nedgang i delen av elevar med spesial-
undervisning. Hausten 2015 låg delen som fekk 
spesialundervisning på 7,9 pst. av alle elevar i 
grunnskolen. 68 pst. av alle elevar som mottar 
spesialundervisning, er gutar. 

I løpet av barnetrinnet og utover ungdomstrin-
net aukar delen av elevar med spesialundervis-
ning, som figuren under viser. Hausten 2015 
hadde 3,8 pst. av elevane på 1. trinn enkeltvedtak 
om spesialundervisning. På 10. trinn var delen av 
elevar med spesialundervisning 10,6 pst. Når det 
gjeld omfanget av lærarressursar som blei sette av 
til spesialundervisning, fekk om lag 49 000 elevar 
spesialundervisning med lærar i 2015. Dette ut-
gjer 97 pst. av alle elevane i ordinær grunnskole-
opplæring som har enkeltvedtak om spesial-
undervisning. 

Tabell 6.8 Korrigerte brutto driftsutgifter per elev, løpande prisar

2012 2013 2014 2015

Grunnskolen

Korrigerte brutto driftsutgifter per elev 98 353 101 964 105 654 108 511

Lønnsutgifter per elev 77 897 80 683 83 989 85 806

Driftsutgifter til inventar og utstyr  
per elev 851 893 932 974

Driftsutgifter til undervisningsmateriell 
per elev 1 387 1 358 1 396 1 429

Vidaregåande opplæring

Korrigerte brutto driftsutgifter per elev  
i studieførebuande utdanningsprogram 115 093 118 671 123 902 128 047

Lønnsutgifter per elev i studieførebuande 
utdanningsprogram 71 531 73 948 76 138 79 221

Korrigerte brutto driftsutgifter per elev  
i yrkesfaglege studieprogram 140 881 145 302 152 132 158 160

Lønnsutgifter per elev i yrkesfaglege  
utdanningsprogram 92 250 96 168 99 545 104 517

Figur 6.2 Prosentdel av elevar med enkeltvedtak av totalt tal på elevar, fordelt på årstrinn. Skoleåret 
2015–16 

Kjelde: GSI

Språklege minoritetar

I opplæringslova § 2-8 heiter det at elevar i grunn-
skolen med anna morsmål enn norsk og samisk 
har rett til særskild norskopplæring til dei har til-
strekkeleg kunnskap i norsk til å følge den van-
lege opplæringa i skolen. Hausten 2015 fekk 
43 394 elevar særskild norskopplæring, om lag 
same omfang som året før. Elevane har om nød-
vendig òg rett til morsmålsopplæring og/eller 
tospråkleg fagopplæring. Hausten 2015 var det 
1 640 elevar som fekk berre morsmålsopplæring, 
8 578 elevar som fekk berre tospråkleg fagopplæ-
ring, og 2 126 elevar som fekk begge delar. Soma-
lisk, arabisk og polsk var dei vanlegaste språka. 
For meir om dette temaet, sjå Utdanningsspeilet 
2016. 

Våren 2015 fekk 960 barn i grunnskolealder 
som var busette i mottak, opplæring. I tillegg fekk 
146 barn i aldersgruppa 16-18 år opplæring. 102 
einslege mindreårige asylsøkarar i omsorgssenter 
fekk opplæring. For meir om dette, sjå omtale 
under kap. 225 post 64. 

Vaksne i grunnopplæringa

Vaksne som treng grunnskoleopplæring, har rett 
til slik opplæring dersom dei sjølve ønsker det (jf. 
opplæringslova § 4A-1). Talet på vaksne som får 
opplæring på grunnskolenivå, har vore relativt sta-

bilt sidan 2002. Hausten 2015 var det 10 991 
vaksne som fekk grunnskoleopplæring. Det er ein 
auke på 920 i høve til året før. Av dei som fekk slik 
opplæring i 2015, var det 3 523 som fekk spesial-
undervisning. Dette er 131 færre enn i 2014. Det 
har vore ein jamn nedgang i talet på vaksne som 
får spesialundervisning dei siste åra.

Vaksne som ikkje har gjort bruk av retten til 
vidaregåande opplæring som ungdom, får rett til 
vidaregåande opplæring som vaksne frå og med 
det året dei fyller 25 år. Opplæringa skal vere til-
passa behova og livssituasjonen til den enkelte. 
Vaksne som ønsker å gjennomføre vidaregåande 
opplæring, kan søke om ordinært inntak og kon-
kurrere om plassane med søkarane med ung-
domsrett, eller dei kan søke om individuelt opptak 
basert på realkompetanse. Med dette alternativet 
blir undervisninga ofte komprimert og/eller av-
korta. Vaksne kan òg søke vidaregåande opplæ-
ring gjennom private tilbydarar av opplæring, til 
dømes studieforbund, men det meste av opplæ-
ringa skjer i dei vidaregåande skolane. Dei fleste 
vaksne får opplæring gjennom vaksenopplærings-
tilbod og er ikkje ein del av den generelle søkar- 
og elevstatistikken for vidaregåande opplæring. 

Samla deltok 24 866 vaksne i vidaregåande 
opplæring i skoleåret 2015–16, mot 24 232 året før. 
Av desse blei elleve pst. realkompetansevurderte. 
For meir informasjon om vaksne i grunnopplæ-
ringa, sjå Utdanningsspeilet 2016.

Leirskole

Rapportering frå fylkesmennene viser at 49 794 
elevar drog på leirskole i 2015. Dette utgjer om 
lag 8 pst. av alle elevane i grunnskolen. Frå og 
med skoleåret 2015–16 har det blitt gjort 
endringar i rapporteringa av elevar på leirskole. 
GSI publiserer ikkje lenger statistikk for plan-
lagde leiskoleopphald. I staden rapporterer fyl-
kesmennene om innvilga leirskoletilskott. Dette 
gjer at talet for 2015 ikkje nødvendigvis kan 
samanliknast med tidlegare år. GSI-tal frå tidle-
gare år viste at i underkant av ti pst. av alle elev-
ane i grunnskolen planla å reise på leirskole 
kvart år. 

Skolefritidsordninga

Hausten 2015 gjekk i alt 159 633 barn i skolefri-
tidsordning (SFO). Delen barn på 1.–4. trinn som 
gjekk i SFO, var på 62 pst. Delen har auka frå 
55 pst. i 2002. 57 pst. av barna i SFO hadde full-
tidsplass. I gjennomsnitt var foreldrebetalinga 
for ein elev med fulltidsplass i SFO 2 335 kroner 
per månad i skoleåret 2015–16 (GSI-tal for opp-
haldstid på 20 timar). I 2014–15 var talet 2 256 
kroner.

Leksehjelp

Hausten 2010 blei det innført eit lovfesta tilbod om 
åtte veketimar med gratis leksehjelp etter skoletid 
for alle elevar på 1.–4. trinn, jf. Innst. 12 S (2009–
2010) og Innst. 279 L (2009–2010). Frå og med 
hausten 2014 er loven endra, jf. Innst. 223 L (2013–
2014), slik at kommunane no sjølve vel på kva for 
trinn dei vil tilby leksehjelpa i grunnskolen. 

Kommunane har ansvaret for tilbodet, og det 
kan organiserast slik det er mest formålstenleg ut 
frå lokale tilhøve. Tilbodet skal vere gratis, omfatte 
alle, og vere frivillig for kvar enkelt elev. Tal frå GSI 
viser at i skoleåret 2015–16 deltok 109 594 barn på 
1.–10. trinn på leksehjelp. Dette utgjer 17,6 pst. av 
elevane, ein nedgang frå 18,7 pst. året før. 

Internasjonale samanlikningar

Noreg bruker mykje ressursar på utdanning 
samanlikna med andre land, viser tal for 2013 frå 
OECD (Education at a Glance 2016: OECD Indica-
tors). Dersom ein ser på utgiftene per elev, har 
Noreg dei tredje høgste utgiftene til grunnskolen 
og vidaregåande opplæring blant OECD-landa. Det 
er særleg den høge lærartettleiken som forklarer 
den høge ressursbruken i Noreg. Også målt som 
del av BNP for Fastlands-Noreg per innbyggar er 
ressursbruken i Noreg av dei høgste i OECD.

7  Ressursar i barnehagesektoren

Innleiing

Kapitlet gir informasjon om status for og utvikling 
i ressursbruken i barnehagesektoren. Barne-
hagane blir i all hovudsak finansierte gjennom dei 
frie inntektene til kommunane og foreldrebeta-
linga. Barnehagesektoren er eit av dei største 
tenesteområda i kommunane. Samla brutto drifts-
utgifter til barnehagar i 2015 var om lag 46 mrd. 
kroner, og utgjorde om lag tolv pst. av driftsutgif-
tene i kommunane.

Første del av kapitlet gir ei oversikt over ut-
viklinga i talet på barn i barnehage, og gir mellom 
anna informasjon om dekningsgradar for ulike 
aldersgrupper og om opphaldstid i barnehagen. 

Det neste temaet er barnehagestruktur og ulik-
skap mellom barnehagar. Vidare er det ein omtale 
av personalet i barnehagane, den formelle kompe-
tansen deira og utdanning av barnehagelærarar. 
Kapitlet inneheld òg informasjon om likestilling, 
minoritetsspråklege barn og tilsette og barn med 
nedsett funksjonsevne i barnehage. Til sist i kapit-
let er det ein omtale av kostnadene i og finansier-
inga av barnehagane.

Talgrunnlaget er henta frå Statistisk sentral-
byrå (SSB), rapportering frå barnehagane (BA-
SIL), KOSTRA (Kommune Stat Rapportering), 
Database for statistikk om høgre utdanning 
(DBH) og ulike undersøkingar som er gjennom-
førte på oppdrag frå departementet.

Barn i barnehage

Kjelde:Statistisk sentralbyrå 

Tabell 7.1 Tal på barn i barnehage, auke i talet på barn i barnehage og barnehageplassar, dekningsgrad 
og gjennomsnittleg opphaldstid, 2012–15

2012 2013 2014 2015

Tal på barn i barnehage 286 153 287 177 286 414 283 608

Endring i talet på barn i barnehage  
(frå året før) 3 416 1 024 -763 -2 806

Endring i talet på heiltids barnehage-
plassar (frå året før) 5 181 2 697 342 -1 717 

Dekningsgrad 1–5 år 90,1 90,0 90,2 90,4

Dekningsgrad 1–2 år 80,2 79,8 80,1 80,7

Dekningsgrad 3–5 år 96,7 96,6 96,7 96,6

Dekningsgrad 0 år 3,8 3,2 3,6 3,7

Dekningsgrad 1 år 69,6 68,9 68,5 69,7

Dekningsgrad 2 år 90,5 90,6 91,3 91,6

Dekningsgrad 3 år 95,3 95,3 95,5 95,7

Dekningsgrad 4 år 97,1 96,9 97,0 96,9

Dekningsgrad 5 år 97,6 97,5 97,5 97,3

Gjennomsnittleg avtalt opphaldstid  
per veke 43,7 43,9 44,1 44,3

Ved utgangen av 2015 gjekk om lag 283 600 barn i 
ordinær barnehage eller familiebarnehage. Dette 
er ein nedgang i talet på barn i barnehage frå 2014 
og skyldast ein nedgang i talet på barn i alderen 
1–5 år i befolkninga. I tillegg hadde 171 opne 
barnehagar kapasitet til å ta imot om lag 4 600 
barn i 2015. Barn under tre år utgjorde 35 pst. av 
alle barn i barnehage.

I 2015 hadde 94,3 pst. av barna heiltidsplass i 
barnehagen mot 69,6 pst. i 2005, altså avtalt opp-

haldstid på 41 timar i veka eller meir. Gjennom-
snittleg avtalt opphaldstid har i same periode auka 
frå 39,0 til 44,3 timar per veke. 

Dekningsgraden i 2015 for barn i alderen eitt 
til fem år var 90,4 pst. mot 90,2 pst. i 2014. Tilsva-
rande tal for 2005 var 76,2 pst. Dekningsgraden 
har halde seg stabil frå 2014 i alle aldersgrupper, 
med størst endring for eittåringane med ein auke 
frå 68,5 pst. i 2014 til 69,7 pst. i 2015. 

Note: Barn som går i familiebarnehagar, er inkluderte i tabellen. I 2015 gjekk 110 barn i offentlege familiebarnehagar, og 4 508 
barn gjekk i private familiebarnehagar.
Note: Rapporteringa blei noko endra med fleire alternativ for private barnehagar i 2014 og 2015. Dette er forklaringa på den store 
nedgangen i talet på bedriftsbarnehagar frå 2014 til 2015. 
Kjelde: Barnehagestatistikk, Statistisk sentralbyrå

Ved utgangen av 2015 var det 6 088 barnehagar i 
Noreg, inkludert familiebarnehagar og opne 
barnehagar. Av desse var 2 821 kommunale, 15 
statlege og 3 251 private barnehagar. Frå 2008 har 
det vore ein stabil nedgang i talet på barnehagar, 
og frå 2014 til 2015 har det vore ein reduksjon på 
118 barnehagar. Private barnehagar har stått for 
hovudtyngda av veksten i barnehageplassar i dei 
siste åra. Unntaket var i 2012, da 57 pst. av veksten 
i talet på barn i barnehage var i offentlege barne-

hagar. I 2015 var det ein nedgang i talet på plassar 
i offentlege barnehagar, medan det var ein auke i 
talet på plassar i private barnehagar. Delen barn 
med barnehageplass i ein privat barnehage har 
derfor auka. Offentleg og privat del av barnehage-
sektoren er framleis relativt jamstore. I 2015 
hadde 51 pst. av barna plass i ein offentleg barne-
hage, medan 49 pst. hadde plass i ein privat barne-
hage. 

Tabell 7.2 Tal på barn i barnehage etter eigarforhold, offentleg og privat, 2012–15

2012 2013 2014 2015

Offentlege 150 777 149 870 147 726 144 645

– kommunale 149 949 149 097 147 493 143 879

– fylkeskommunale/statlege 828 773 233 766

Private 135 376 137 307 138 688 139 039

– kyrkjelyd/trussamfunn 7 551 7 470 7 579 7 500

– foreldreeigde 32 285 31 435 30 930 30 559

– husmorlag/sanitetsforeining 907 772 714 685

– bedrift 39 101 39 086 43 070 6 689

– pedagogisk/ideologisk org. 8 117 8 408 7 826 4 988

– enkeltpersonar 16 801 15 909 15 120 12 863

– konsern/aksjeselskap – – – 50 985

– stiftelse – – – 6 244

– studentsamskipnad – – 2 221 2 344

– andre 30 614 34 227 33 662 16 182

I alt 286 153 287 177 286 414 283 684

Barnehagestruktur

Note: Opne barnehagar er ikkje inkluderte i talet på barnehagar. 
Kjelde: Barnehagestatistikk, Statistisk sentralbyrå

Talet på store barnehagar og barn med plass i ein 
stor barnehage auka i mange år, men frå 2014 til 
2015 har det vore ein nedgang. Men det var òg ein 
nedgang i talet på barn og barnehagar for dei min-
dre barnehagane. I 2015 gjekk 35 pst. av alle 
barnehagebarn i barnehagar med 76 barn eller 
fleire. Dette er uendra frå 2013 og 2014. 

Statistikken viser at grunnbemanninga i 
barnehagane i 2015 på nasjonalt nivå i gjennom-

snitt var 6,0 barn per vaksen dersom ein korrige-
rer for alder og opphaldstid. Det er ein liten ned-
gang frå 2014. Her er ein vaksen målt i årsverka til 
pedagogiske leiarar og assistentar.

Det er stor variasjon i barnehagesektoren 
både på barnehagenivå og på kommunenivå, men 
tala, ikkje berre for dei sterkaste, men særleg for 
dei svakaste, har betra seg frå 2013 og 2014.

Tabell 7.3 Tal på barn i barnehage og tal på barnehagar etter barnehagestorleik, 2013–15

2013 2014 2015

Barn i 
barnehage

Barne-
hagar

Barn i 
barnehage

Barne-
hagar

Barn i 
barnehage

Barne-
hagar

1–25 barn 24 107 1 835 23 073 1 756 22 410 1 668

26–50 barn 65 832 1 762 63 179 1 700 62 715 1 682

51–75 barn 96 590 1 569 100 010 1 630 98 844 1 609

76 barn eller fleire 100 648 1 008 100 152 998 99 639 991

I alt 287 177 6 174 286 414 6 084 283 608 5 970

Note: Grunnbemanninga er pedagogiske leiarar og assistentar. 
Kjelde: Utdanningsdirektoratet (BASIL)

Tabellen illustrerer at det framleis er stor skilnad i 
strukturkvalitet mellom barnehagane, altså dei 
målbare faktorane som utgjer ramma rundt barne-
hagekvardagen, som talet på barn per vaksen (be-
manningstettleik), den formelle kompetansen til 
personalet og dei fysiske omgivnadene. Til dømes 
er det i dei ti pst. barnehagane med flest barn per 
barnehagelærar i grunnbemanninga over dobbelt 
så mange barn per barnehagelærar som i dei 
ti pst. barnehagane med høgst pedagogtettleik. 

I dei ti pst. barnehagane med mange tilsette 
med fagbrev som barne- og ungdomsarbeidar har 
nesten 40 pst. av assistentane i grunnbemanninga 
fagbrev, medan ingen av assistentane i grunnbe-
manninga har fagbrev som barne- og ungdoms-
arbeidar i meir enn ti pst. av barnehagane.

I dei ti pst. barnehagane med mest plass per 
barn er det minst 8,3 kvadratmeter per barn, mens 
det er mindre enn 4,3 kvadratmeter per barn i dei 
ti pst. barnehagane med minst plass per barn. 

Ulikskapen mellom dei ti pst. kommunane 
med best bemanning og mest areal per barn og 
dei ti pst. kommunane med dårlegast bemanning 
og minst areal per barn er også stor, og tala er 
liknande som på barnehagenivå.

Vanleg storleik på ei gruppe med små barn 
(0–2 år) er ni barn, mens det for store barn (3–5 
år) er 18 barn. 80 pst. av barnehagane har grup-
per for små barn i storleiken 8–15 barn og 13–25 
store barn. Om lag 80 pst. av barnehagane er or-
ganiserte med avdelingar. I barnehagar som 
ikkje er organiserte i avdelingar, er gjennom-
snittleg storleik for ei gruppe med små barn el-
leve og for store barn 18. Dette er uendra frå 
2014.

Personalet i barnehagen

Barnehagar med kompetente tilsette er ein føre-
setnad for å kunne gi alle barn eit godt pedago-
gisk tilbod. Dette ligg til grunn for regjeringa si 
kompetansesatsing og kompetansestrategien 
Kompetanse for framtidens barnehage. Strategi for 
kompetanse og rekruttering (2014–2020). 

Delen pedagogiske leiarar og styrarar med 
godkjent utdanning er ikkje lik over heile landet. 
Mange stader er det tilstrekkeleg godt kvalifisert 
pedagogisk personale i barnehagane. Oslo, Akers-
hus og Rogaland er dei fylka som har størst 
vanskar med å rekruttere nok pedagogar.

Tabell 7.4 Ulikskap i barnehagesektoren i 2015

Barnehagar – 2015

Sterkaste 10 pst. Svakaste 10 pst.

Barn (korrigerte for alder og opphaldstid) per 
pedagogisk leiar med godkjent utdanning (årsverk) 12,0 22,4

Barn (korrigerte for alder og opphaldstid)  
per årsverk i grunnbemanninga 5,1 6,7

Barn (korrigerte for alder og opphaldstid)  
per barnehagelærar i grunnbemanninga 10,0 21,6

Areal (kvm) per barn 8,3 4,3

Kommunar – 2015

Sterkaste 10 pst. Svakaste 10 pst.

Barn (korrigerte for alder og opphaldstid) per 
pedagogisk leiar med godkjent utdanning (årsverk) 11,9 22,0

Barn (korrigerte for alder og opphaldstid)  
per årsverk i grunnbemanninga 4,6 6,3

Barn (korrigerte for alder og opphaldstid)  
per barnehagelærar i grunnbemanninga 10,0 19,6

Areal (kvm) per barn 10,5 5,2

Kjelde: Utdanningsdirektoratet (BASIL)

Ved utgangen av 2015 var det om lag 94 000 til-
sette som utførte i underkant av 75 000 årsverk i 
barnehagane. Om lag 84 500 av dei tilsette arbei-
der med barna, og i overkant av 33 000 av desse 
var styrarar og pedagogiske leiarar. Delen av dei 
tilsette med barnehagelærarutdanning og fagbrev 

har auka i perioden 2013–15. Delen styrarar og 
pedagogiske leiarar med dispensasjon frå utdan-
ningskravet er nær halvert på to år, frå 1,4 pst. av 
styrarane og 12 pst. av dei pedagogiske leiarane i 
2013, til 0,8 pst. av styrarane og 6,6 pst. av dei 
pedagogiske leiarane i 2015. 

Kjelde: Database for statistikk om høgre utdanning (DBH)

Tabell 7.5 Personalet i barnehagen, 2013–15

2013 2014 2015

Tal på tilsette 93 573 93 814 93 974

Tal på årsverk 74 373 74 998 74 647

Tal på tilsette utan merkantilt, administrativt  
personale m.m. 84 044 84 030 84 536

Tal på barn per årsverk korrigerte for alder og  
opphaldstid 6,1 6,1 6,0

Tal på styrarar og pedagogiske leiarar 32 853 31 817 33 245

Styrarar med dispensasjon frå utdanningskravet  
(årsverk) 72 58 41

– i pst. av styrarar (årsverk) 1,4 1,1 0,8

Pedagogiske leiarar med dispensasjon frå utdanning 
skravet (årsverk) 2 907 2 183 1 631

– i pst. av pedagogiske leiarar (årsverk) 12,0 9,2 6,6

Tilsette med barnehagelærarutdanning 31 541 32 558 34 059

– i pst. av dei tilsette utan merkantilt, administrativt  
personale m.m. 37,5 38,7 40,3

Tilsette med fagbrev som barne- og ungdomsarbeidar 12 279 13 210 14 370

– i pst. av dei tilsette utan merkantilt, administrativt  
personale m.m. 14,6 15,7 17,0

Tabell 7.6 Utdanning av barnehagelærarar ved statlege og private høgskolar og universitet, 2012–15

2012 2013 2014 2015

Opptak til førskole-/barnehagelærarutdanning 2 940 2 859 2 851 3 062

– av dette menn 542 549 531 557

– del menn (i pst.) 18,4 19,2 18,6 18,2

Uteksaminerte førskole-/barnehagelærarar 1 897 2 080 1 862 2 082

– av dette menn 227 224 202 268

– del menn (i pst.) 12,0 10,8 10,8 12,9

Talet på studentar som starta på barnehagelærar-
utdanninga, auka med om lag 200 studentar frå 
2014 til 2015. Talet på ferdig uteksaminerte barne-
hagelærarar auka med 200 i same tidsrom, men er 
i 2015 på same nivå som i 2013. Delen mannlege 
studentar har auka noko i det siste året etter ein li-
ten nedgang frå 2013 til 2014. Delen menn som 
blir uteksaminerte, har variert, men har auka frå 
2014 til 2015. Moglegheitene for barnehagelærar-
studium har samtidig blitt meir mangfaldige og til-
gjengelege, med studieplassar fordelte på både or-
dinær barnehagelærarutdanning på heiltid eller 
deltid, variantar av nettbaserte og samlingsba-
serte studium og arbeidsplassbasert barnehage-
lærarutdanning. I tillegg kan pedagogar med 
minst tre års høgre utdanning kvalifisere seg for 

fast stilling som pedagogisk leiar ved å ta vidareut-
danning i barnehagepedagogikk.

Likestilling

Av alle tilsette i basisverksemda i barnehagen i 
2015 var 8,8 pst. menn, totalt om lag 6 700 perso-
nar. Basisverksemda omfattar styrarar, pedago-
giske leiarar og assistentar. Frå 2012 til 2015 har 
talet på menn i basisverksemda hatt ein liten auke.

15,0 pst. av barnehagane hadde minst 20 pst. 
menn tilsette i basisverksemda i 2015. Dette er ein 
nedgang frå 15,4 pst. i 2014 og 15,6 pst. i 2013. 
Samtidig har delen barnehagar med minst éin 
mann tilsett i basisverksemda auka frå 49,8 pst. i 
2014 til 51 pst. i 2015. 

Note: Frå 2014 er assistentar ei samlegruppe for kategoriane barnehagelærar eller tilsvarande, barne- og ungdomsarbeidar og 
assistentar. I tala for assistentar frå 2011 til 2013 er ikkje kategorien tospråklege assistentar inkludert.
Kjelde: Utdanningsdirektoratet (BASIL)

Minoritetsspråklege barn og tilsette med 
innvandrarbakgrunn i barnehage

Talet på minoritetsspråklege barn i barnehage har 
auka med meir enn 2 000 frå 2014 til 2015, og i dei 
siste fire åra har det vore ein auke på 9 000 minori-
tetsspråklege barn i barnehage. Delen minoritets-
språklege barn av alle barn i barnehage har auka 

frå 9,3 pst. i 2009 til 15,3 pst. i 2015. Av dei minori-
tetsspråklege barna var det i 2015 om lag 15 500 
barn som fekk tilbod om særskild språkstimule-
ring. Dette er ein auke på om lag 700 barn frå 
2014. Delen minoritetsspråklege barn som fekk 
tilbod om særskild språkstimulering, har halde 
seg relativt stabil i perioden 2012–15. 

Note: Minoritetsspråklege barn blir her definerte som barn med ein annan språk- og kulturbakgrunn enn norsk, med unntak av 
barn som har samisk, svensk, dansk eller engelsk som morsmål. 
Kjelde:Barnehagestatistikk, Statistisk sentralbyrå

Tabell 7.7 Menn i barnehagane, 2012–15

2012 2013 2014 2015

Menn tilsette i basisverksemd 6 429 6 621 6 607 6 736

– i pst. av tilsette i basisverksemd 8,5 8,7 8,7 8,8

Mannlege styrarar og pedagogiske leiarar 2 272 2 410 2 407 2 556

Mannlege assistentar 4 157 4 211 4 200 4 180

Tabell 7.8 Minoritetsspråklege barn i barnehage, alder 0–6 år og del med tilbod om særskild språk-
stimulering 2012–15

2012 2013 2014 2015

Tal på minoritetsspråklege 0–6-åringar i barnehage 34 363 37 894 41 265 43 429

– i pst. av alle barn i barnehage 12,0 13,2 14,4 15,3

Tal på minoritetsspråklege med tilbod om særskild 
språkstimulering 12 391 13 329 14 786 15 473

– i pst. av alle minoritetsspråklege barn i barnehage 36,1 35,2 35,8 35,6

I 2015 gjekk 77,6 pst. av alle minoritetsspråklege 
barn i alderen eitt til fem år i barnehage. Det er 
ein nedgang på 1,4 prosentpoeng frå 2014, etter 
mange år med aukande dekningsgrad. Det har 
vore ein nedgang i dekningsgraden frå 2014 til 
2015 for alle aldersgrupper unntatt for eittårin-
gane, der det var ein liten auke. Det har i dei sei-

nare åra vore ein auke i dekningsgraden for dei 
yngste barna, og det har særleg vore ein stor auke 
i dekningsgraden for toåringane, men i 2015 er 
denne trenden brote.

Staten gir eit øyremerkt tilskott til tiltak for å 
betre språkforståinga blant minoritetsspråklege 
barn i førskolealderen, jf. kap. 231 post 63. 

Note: Minoritetsspråklege barn blir her definerte som barn med ein annan språk- og kulturbakgrunn enn norsk, med unntak av 
barn som har samisk, svensk, dansk eller engelsk som morsmål. 
Kjelde: Barnehagestatistikk, Statistisk sentralbyrå

Note: Innvandrarar er definerte som personar fødde i utlandet med foreldre og besteforeldre fødde i utlandet.
Kjelde: Statistisk sentralbyrå

I 2015 var 6,9 pst. av dei sysselsette i barnehage 
som var barnehagelærarar av yrke og/eller hadde 
barnehagelærarutdanning, innvandrarar eller 
norskfødde med innvandrarforeldre. Denne delen 
har auka jamt frå 6,0 pst. i 2012. Tilsvarande 
hadde om lag 32 pst. av anna pedagogisk perso-

nell, 17 pst. av assistentane og 26 pst. av anna per-
sonell i barnehagane innvandrarbakgrunn i 2015. 

Av om lag 8 000 studentar i barnehagelærarut-
danninga i 2015 var 10,8 pst. innvandrarar eller 
norskfødde med innvandrarforeldre. I 2014 var 
delen 9,4 pst. og i 2009 var delen 6,1 pst. 

Tabell 7.9 Dekningsgrad for minoritetsspråklege i barnehagen 2012–15

2012 2013 2014 2015

Dekningsgrad minoritetsspråklege 1–5-åringar 75,0 76,8 79,0 77,6

Dekningsgrad minoritetsspråklege 1-åringar 36,5 39,5 39,9 40,2

Dekningsgrad minoritetsspråklege 2-åringar 68,2 72,3 76,6 75,4

Dekningsgrad minoritetsspråklege 3-åringar 85,5 86,0 89,6 87,8

Dekningsgrad minoritetsspråklege 4-åringar 92,0 93,5 93,3 92,5

Dekningsgrad minoritetsspråklege 5-åringar 96,9 95,3 96,5 93,2

Tabell 7.10 Innvandrarar og norskfødde med innvandrarforeldre sysselsette i barnehagar. Alle arbeids-
forhold, 2012–15

2012 2013 2014 2015

Barnehagelærar av yrke og/eller med barnehage-
lærarutdanning 1 861 1 998 2 196 2 288

I pst. av alle barnehagelærarar 6,0 6,3 6,7 6,9

Anna pedagogisk personell i barnehagane 774 847 869 860

I pst. av alt anna pedagogisk personell 31,4 36,9 32,0 31,5

Barnehageassistentar 7 971 8 485 8 674 5 113

I pst. av alle assistentar 14,6 15,6 16,2 17,1

Anna personell 1 613 1 664 1 790 1 023

I pst. av alt anna personell 19,5 20,1 22,2 26,2

Del innvandrarar og norskfødde med innvandrar-
foreldre sysselsette i barnehagar, alle arbeidsforhold 12,7 13,4 14,0 14,4

Barn med nedsett funksjonsevne i barnehage

Barnehagar er eit viktig pedagogisk tiltak for barn 
med nedsett funksjonsevne. Barn med nedsett 
funksjonsevne skal derfor ha prioritet ved opptak. I 

2015 var det 4 301 barn med nedsett funksjonsevne 
som blei tatte opp ved prioritet etter barnehagelova 
§ 13. 7 944 barn under opplæringspliktig alder, eller 
2,8 pst. av alle barn i barnehage, fekk spesialpeda-
gogisk hjelp etter § 5-7 i opplæringslova.

Kjelde: Utdanningsdirektoratet (BASIL)

Kostnader i og finansiering av barnehagar

Tabellane nedanfor viser brutto og netto driftsut-
gifter i kommunane til barnehage, korrigerte 
driftsutgifter per barn og per opphaldstime for 
kommunale barnehagar, og kor stor del av drifta 
av barnehagane som er finansiert av det offent-
lege og med foreldrebetaling. 

Delen barnehageutgifter av dei samla brutto 
driftsutgiftene til kommunane har vore stabil 
rundt tolv pst. i perioden 2010–15 og var i 2015 
46 mrd. kroner. Netto driftsutgifter til barnehage 
var om lag 41 mrd. kroner og har vore rundt 
14,5 pst. av totale netto driftsutgifter i kommunane 
i perioden 2011–15.

Note: Løpande nominelle prisar.
Kjelde: Kommunerekneskap, Statistisk sentralbyrå

Det har vore ein auke i dei korrigerte brutto 
driftsutgiftene per barn i kommunal barnehage på 
om lag ni pst. frå 2013 til 2015, der den reelle au-

ken har vore på om lag tre pst. Auka personaltett-
leik og fleire tilsette med relevant utdanning kan 
medverke til å forklare realveksten i utgifter. 

Note: Løpande nominelle prisar.
Kjelde: Barnehagestatistikk, Statistisk sentralbyrå 

Tabell 7.11 Barn med nedsett funksjonsevne i barnehage 2012–15

2012 2013 2014 2015

Barn med nedsett funksjonsevne som er tatte opp 
ved prioritet etter barnehagelova § 13 5 084 4 808 4 458 4 301

Barn som fekk spesialpedagogisk hjelp etter § 5-7  
i opplæringslova 6 577 6 959 7 799 7 944

– i pst. av alle barn i barnehage 2,3 2,4 2,7 2,8

Tabell 7.12 Driftsutgifter til barnehage i kommunane 2013–15 

2013 2014 2015

Brutto driftsutgifter til barnehage (mill. kroner) 42 688 45 762 46 018

Del av brutto driftsutgifter til barnehage (pst.) 11,8 12,1 11,8

Netto driftsutgifter til barnehage (mill. kroner) 37 890 40 721 40 971

Del av netto driftsutgifter til barnehage (pst.) 14,5 15,0 14,8

Tabell 7.13 Driftsutgifter per barn og per opphaldstime i kommunale barnehagar 2013–15 

2013 2014 2015

Korrigerte brutto driftsutgifter per barn i kommunal barnehage 163 744 174 559 178 162

Korrigerte brutto driftsutgifter til kommunale barnehagar per 
korrigerte opphaldstime 54 58 59

Barnehagane er delvis finansierte gjennom forel-
drebetaling, men er hovudsakleg finansierte av 
det offentlege. 85,5 pst. av drifta var i 2015 finansi-

ert av det offentlege. Dette er ein liten nedgang 
frå 86,0 pst. i 2014.

Kjelde: Barnehagestatistikk, Statistisk sentralbyrå

Tabellen nedanfor viser at foreldrebetalinga blei 
kraftig redusert frå 2015 til 2016 for hushald med 
låg inntekt. For hushald med ei inntekt på 
250 000 kroner blei foreldrebetalinga i kommu-
nale barnehagar redusert med meir enn 40 pst. 
Dette skyldast at det i 2015 blei innført to mode-
rasjonsordningar for hushald med låg inntekt. 
Den eine moderasjonsordninga, som blei innført 
1. mai 2015, sikrar at foreldrebetalinga per år for 
ein heiltidsplass i barnehage maksimalt skal ut-
gjere seks pst. av den samla person- og kapi-
talinntekta til hushaldet. Den andre nasjonale 

ordninga gav frå 1. august 2015 rett til gratis kjer-
netid i barnehage for alle fire- og femåringar frå 
familiar med låg inntekt. Denne ordninga blei ut-
vida til også å gjelde treåringar frå 1. august 
2016. Samstundes auka prisen for hushald med 
ei inntekt på 500 000 kroner med ti pst. Dette 
skyldast i hovudsak ein auke i maksimalprisen 
frå januar 2015 til januar 2016. 

Tabellen viser betalinga i nominelle prisar. 
Reduksjonen i reell foreldrebetaling har derfor 
vore større. I 2016 er maksimalprisen for foreldre-
betaling i barnehage 2 655 kroner per månad. 

Note: Kostpengar og tilleggsutgifter er ekskluderte. Løpande nominelle prisar.
Note: I 2016 er det i rapporten tatt i bruk nye talkjelder. Tidlegare blei KOSTRA-tal brukte, mens det i 2016 er brukt BASIL-tal. 
Kjelde: Statistisk sentralbyrå: «Undersøking om foreldrebetaling i barnehagar, januar 2015» (Rapportar 2015/30), «Foreldrebetaling 
i barnehagar, januar 2016» (Rapportar 2016/21)

Tabell 7.14 Finansiering av kommunale barnehagar 2013–15

2013 2014 2015

Del av driftsmidlar finansiert gjennom foreldrebetaling  
(i pst. av totale driftsmidlar) 14,4 14,1 14,5

Del av driftsmidlar finansiert av det offentlege  
(i pst. av totale driftsmidlar) 85,6 86,0 85,5

Tabell 7.15 Gjennomsnittlege månadssatsar i kroner (vekta) for foreldrebetaling etter bruttoinntekt, barn 
over tre år med fulltidsopphald i kommunale barnehagar, 2003–16 

Bruttoinntekt 250 000 375 000 500 000

Januar 2003 2 579 3 008 3 097

Januar 2004 2 360 2 731 2 805

Januar 2005 2 356 2 691 2 741

Januar 2006 2 010 2 199 2 257

Januar 2007 2 017 2 235 2 289

Januar 2008 2 114 2 265 2 296

Januar 2009 2 060 2 208 2 261

Januar 2010 2 077 2 218 2 263

Januar 2011 2 106 2 237 2 277

Januar 2012 2 145 2 262 2 297

Januar 2013 2 125 2 258 2 298

Januar 2014 2 187 2 296 2 366

Januar 2015 2 199 2 337 2 416

Januar 2016 1 303 1 967 2 652

8  Likestilling og arbeid mot diskriminering

Arbeidet med likestilling og mot diskriminering er 
eit systematisk og langsiktig holdningsarbeid som 
startar i barnehagen, blir ført vidare i skolen og 
må ligge til grunn i universiteta og høgskolane og 
i forskinga. Målet er at alle skal ha like mogleghei-
ter uavhengig av kjønn, seksuell orientering, funk-
sjonsevne, etnisk bakgrunn og religion.

Likestilling

Kunnskapsdepartementet viser til oppmodings-
vedtak nr. 604, 14. april 2016, i samband med 
handsaminga av Meld. St. 7 (2015–2016) Likestil-
ling i praksis – Like muligheter for kvinner og menn
og Innst. 228 S (2015–2016).

«Stortinget ber regjeringen utrede utforming 
og innføring av ekstrapoeng til gutter og jenter 
som søker på linjer på videregående skoler der 
det er for eksempel 80 prosent eller mer av det 
motsatte kjønn, og komme tilbake til Stortinget 
på egnet måte.»

Kunnskapsdepartementet vil gi eit oppdrag til Ut-
danningsdirektoratet om å greie ut utforming av 
ekstrapoeng til søkarar på linjer i vidaregåande 
opplæring der det er klar overvekt av jenter eller 
gutar. Departementet vil komme tilbake til Stor-
tinget på eigna måte.

Komité for kjønnsbalanse og mangfald i for-
sking (Kif) arbeider for å fremme likestilling 
mellom kjønna og mangfald ved universiteta, 
høgskolane og forskingsinstitutta. I inneverande 
periode, 2014 til 2017, har komiteen særskild 
merksemd på kjønn og etnisitet. Det er lite kunn-
skap om kva etnisk bakgrunn har å seie i akade-
mia. Kif bestilte derfor undersøkinga Å være ut-
lending er ingen fordel om mangfald frå Arbeids-
forskingsinstituttet (2016:03). Komiteen har òg 
gitt likestilling særskild merksemd i samband 
med dei mange fusjonane i strukturprosessen i 
UH-sektoren.

I 2016 vil SSB og NIFU gi ut ein samla statis-
tikk som belyser mangfaldet i landbakgrunn blant 
forskarar og fagleg personale i UH- og institutt-
sektoren ved hjelp av registerdata. Denne blir 

gjord tilgjengeleg for alle gjennom ein rapport og 
gjennom FoU-statistikkbanken til NIFU.

Ordninga med ekstra stipend og moglegheit 
for utdanningsstøtte om sommaren for studentar 
med nedsett funksjonsevne og funksjonshem-
ming er gjennomgått av departementet. Ordninga 
ser ut til å i hovudsak fungere godt, men departe-
mentet vil foreslå nokre presiseringar for å gjere 
ordninga meir målretta. Krav til dokumentasjon 
og informasjon vil også bli forbetra.

Arbeid mot rasisme, antisemittisme og hatytringar 

Dembra – Demokratisk beredskap mot rasisme og 
antisemittisme – er eit undervisingsopplegg for 
skolar til støtte i arbeidet mot rasisme, anti-
semittisme og udemokratiske holdningar. Dem-
bra er også ein del av det breie arbeidet mot radi-
kalisering og valdeleg ekstremisme. Frå 2016 
starta ein prosess med nasjonal spreiing av dei 
læringsressursane som blei utvikla i pilotperioden 
frå 2012 til 2015. Dembra vil frå 2016 gradvis bli 
forankra nasjonalt som eit varig tiltak gjennom 
blant anna å engasjere dei nasjonale freds- og 
menneskerettssentera i arbeidet. Departementet 
vil styrke satsinga på Dembra i 2017 og set av 
4 mill. kroner til tiltaket i løyvingsforslaget for 
kap. 226 post 21.

Det er eit mål for regjeringa å styrke lærar-
utdanningane og kompetanse til lærarane når det 
gjeld hatefulle ytringar. Læringsmiljøarbeidet spe-
ler også ei viktig rolle for å redusere førekomsten 
av hatefulle ytringar i opplæringssektoren. Depar-
tementet vil sette av 2 mill. kroner i løyvingsforsla-
get for kap. 226 post 21 i 2017 til utvikling av for-
skingsbaserte, pedagogiske ressursar om gruppe-
baserte fordommar. Læringsressursane skal bru-
kast i lærarutdanningane, etterutdanningspakker 
og til skolebasert kompetanseheving. Lærings-
ressursane som blir utvikla, skal dekke områda 
hatefulle ytringar, antisemittisme, rasisme, diskri-
minering av minoritetar og udemokratiske hold-
ningar.

Kunnskapsdepartementet vil i 2017 nytte om 
lag 4 mill. kroner av løyvingsforslaget for kap. 226 
post 21 på å styrke forskinga om antisemittisme 

og gruppebaserte fordommar gjennom Noregs 
forskingsråd. Satsinga er ein del av den kom-
mande handlingsplanen mot antisemittisme og 
gruppebaserte fordommar. Midlane vil særleg gå 
til rekruttering av forskarar, inkludert både dok-
torgradsstillingar og postdoktorstillingar. I tillegg 
kjem midlar frå budsjettet til Kommunal- og mo-
derniseringsdepartementet, jf. Prop. 1 S (2016–
2017) for Kommunal- og moderniseringsdeparte-
mentet.

Likestilling og arbeidet mot diskriminering i 
verksemder under Kunnskapsdepartementet

Etter likestillingslova § 1a, diskrimineringslova 
§ 3a og diskriminerings- og tilgjengelova § 3 er 
alle arbeidsgivarar pålagde å arbeide aktivt, mål-
retta og planmessig for å fremme likestilling og 
hindre diskriminering (aktivitets- og meldeplikta). 
Kunnskapsdepartementet skal gjere greie for til-
standen når det gjeld likestilling og diskrimine-
ring, i Prop. 1 S. Meldeplikta gjeld òg for verksem-
der og institusjonar under Kunnskapsdeparte-
mentet. I Prop. 1 S blir det gjort ei overordna vur-
dering av tilstanden. For rapporteringa frå kvar 
enkelt verksemd blir det vist til årsrapportane til 
verksemdene.

Ved Statens fagskole for gartnarar og blom-
sterdekoratørar (Vea), i Utdanningsdirektoratet, 
ved dei samiske vidaregåande skolane i Karasjok 
og Kautokeino utgjer kvinner mellom 61 og 
69 pst. av dei tilsette, mens det i Senter for IKT i 

utdanninga er ei jamnare fordeling mellom 
kjønna. I dei spesialpedagogiske kompetanse-
sentera (Statped) og ved Sameskolen for Midt-
Noreg utgjer kvinnene høvesvis 75 pst. og 72 pst. 
av dei tilsette. I sekretariatet for Foreldreutvalet 
for barnehagane og Foreldreutvalet for grunnopp-
læringa er det ni kvinner og ein mann.

Alle verksemdene arbeider aktivt med å sørge 
for likestilling når dei rekrutterer nye tilsette, ved 
fastsetting av lønn og i utforming av personalpoli-
tiske tiltak.

I Nasjonalt organ for kvalitet i utdanninga 
(NOKUT) er 68 pst. av dei tilsette kvinner. Kvin-
nelege søkarar er i fleirtal til utlyste stillingar. Ved 
å følge kvalifikasjonsprinsippet får NOKUT der-
med eit kvinneoverskott. Dette gjeld i alle avde-
lingar av verksemda. For leiarstillingane var det 
38,5 pst. kvinner i 2015.

Lånekassen har ei lita overvekt av kvinner 
blant dei tilsette, 55 pst. i 2015. Kvinnedelen gjekk 
ned med nokre prosentpoeng frå 2013 til 2014, og 
han gjekk vidare ned frå 2014 til 2015. Det kjem i 
første rekke av ei jamnare fordeling blant nytil-
sette. Kjønnsbalansen blir reflektert på dei ulike 
stillingsnivåa i organisasjonen. 

I Vox, nasjonalt fagorgan for kompetansepoli-
tikk er 78 pst. av dei tilsette kvinner. Med omsyn 
til lønn tener menn noko meir enn kvinner blant 
førstekonsulentar, medan lønnsnivået er om lag 
det same på leiarnivå og for kvinnelege og mann-
lege rådgivarar og seniorrådgivarar.

Kjelde: Tabell 1B Tilsette etter departementsområde inkludert etatar. Talmaterialet baserer seg på lønnsopplysningar som blir inn-
henta frå a-ordninga. Talmaterialet frå a-ordninga blir overført frå SSB til Kommunal- og moderniseringsdepartementet, som utar-
beider talgrunnlag/statistikkrapportar for tilsette i staten (tariffområdet) per 1. oktober 2015

Kjelde: Pivottabell per 31. september 2015 utarbeidd av Kommunal- og moderniseringsdepartementet 

Tabell 8.1 Delen menn og kvinner i ordinære forvaltningsorgan under Kunnskapsdepartementet (2015)

Verksemd Tilsette Del menn 
(pst.)

Del kvinner 
(pst.)

Utdanningsdirektoratet 310 35,5 64,5

Dei samiske vidaregåande skolane, Karasjok  
og Kautokeino 114 30,7 69,3

Sameskolen for Midt-Noreg 18 27,8 72,2

Spesialpedagogiske kompetansesenter 783 24,8 75,2

Vea – Statens fagskole for gartnarar og  
blomsterdekoratørar 36 38,9 61,1

Sekretariatet for Foreldreutvalet for grunnopplæringa  
og Foreldreutvalet for barnehagane 10 10,0 90,0

Nasjonalt organ for kvalitet i utdanninga (NOKUT) 96 32,3 67,7

Senter for IKT i utdanninga 76 46,1 53,9

Statens lånekasse for utdanning 323 44,6 55,4

Dei nasjonale forskingsetiske komitéane 11 54,5 45,5

Vox, nasjonalt fagorgan for kompetansepolitikk 102 21,6 78,4

Tabell 8.2 Gjennomsnittleg månadsforteneste for menn og kvinner i ordinære forvaltningsorgan under 
Kunnskapsdepartementet (2015)

Verksemd Gj.snittleg 
månads-

forteneste, 
menn

Gj.snittleg 
månads-

forteneste, 
kvinner

Lønn til 
kvinner i 

pst. av lønn 
til menn

Utdanningsdirektoratet 49 263 47 912 97,2

Dei samiske vidaregåande skolane, Karasjok og 
Kautokeino 44 384 42 145 95,0

Sameskolen for Midt-Noreg 43 938 34 064 77,5

Spesialpedagogiske kompetansesenter 44 119 43 585 98,8

Vea – Statens fagskole for gartnarar og blomster-
dekoratørar 42 821 40 672 95,0

Sekretariatet for Foreldreutvalet for grunnopplæringa  
og Foreldreutvalet for barnehagane 44 134 46 000 104,2

Nasjonalt organ for kvalitet i utdanninga (NOKUT) 47 513 44 850 94,4

Senter for IKT i utdanninga 51 201 49 392 96,5

Statens lånekasse for utdanning 41 365 40 978 99,1

Dei nasjonale forskingsetiske komitéane 62 612 52 263 83,5

Vox, nasjonalt fagorgan for kompetansepolitikk 46 626 46 885 100,6

Likestilling og arbeid mot diskriminering i 
Kunnskapsdepartementet

Som arbeidsgivar er Kunnskapsdepartementet 
pliktig til å arbeide for å betre kjønnslikestillinga 
og for betre mangfald i samfunnet. Departementet 
har som mål å oppnå best mogleg kjønnsbalanse i 

organisasjonen og gi dei tilsette tilgang til utvik-
ling, karriere og velferd uavhengig av kjønn, et-
nisk bakgrunn og funksjonsevne.

Per 1. oktober 2015 var 64,8 pst. av dei tilsette i 
departementet kvinner. Dette er ein liten nedgang 
samanlikna med 2014.

Kjelde: Uttrekk frå SAP per 31. desember 2015 og Tabell 3 utarbeidd av Kommunal- og moderniseringsdepartementet på bakgrunn 
av tal frå Statens sentrale tenestemannsregister per 1. oktober 2014

Tabell 8.3 Delen menn og kvinner og gjennomsnittleg lønn per årsverk omfatta av Hovedtariffavtalen og 
toppleiinga 

Kjønn Lønn

Menn 
(pst.)

Kvinner 
(pst.)

Totalt 
(N)

Menn 
(kr)

Kvinner 
(kr)

Tilsette i Kunnskapsdepartementet omfatta  
av Hovedtariffavtalen i staten

2015 35,2 64,8 298 54 157 51 492

2014 33,7 66,3 306 52 372 48 962

Toppleiing

Departementsråd/ekspedisjonssjef 2015 75,0 25,0 8 110 239 102 099

2014 75,0 25,0 8 106 194 98 667

Kjelde: Uttrekk frå SAP per 31. desember 2015 og Tabell 3 utarbeidd av Kommunal- og moderniseringsdepartementet på bakgrunn 
av tal frå Statens sentrale tjenestemannsregister (SST) per 1. oktober 2014

Per 1. oktober 2015 var 56,4 pst. av mellomleia-
rane i Kunnskapsdepartementet kvinner. Kvinne-
representasjonen i toppleiargruppa var på 25 pst. 
Gjennom fleire år har departementet lagt vekt på 
å rekruttere, kvalifisere og motivere kvinner til lei-
ande stillingar. 

Dei lokale partane drøftar detaljert lønnsstatis-
tikk ein gong i året, mellom anna med tanke på å 
avdekke om kvinner og menn er lønte ulikt. Par-
tane er samde om at ein ikkje finn systematisk 
ulikskap som kan vere knytt til kjønn når ein 
samanliknar menn og kvinner innanfor same stil-
lingskode. At snittlønna for kvinner er 95,1 pst. av 
snittlønna for menn, skyldast at kvinner er i fleir-
tal i dei lågt lønte stillingskodane (seniorkonsu-
lent, førstekonsulent, rådgivar).

Statistikken for oktober 2015 syner at 8,4 pst. 
av kvinnene er lønte i deltidsstilling, medan det 
same gjeld for 1 pst. av dei mannlege tilsette. Tala 

for 2014 viser at høvesvis 18,2 pst. og 5,8 pst. var 
lønte i deltidsstillingar.

Overtida i departementet har blitt redusert 
med 976 timar samanlikna med i 2014, det vil seie 
10,3 pst. I 2015 arbeidde ein kvinneleg tilsett i 
Kunnskapsdepartementet i snitt 28,7 timar over-
tid. Det tilsvarande timetalet for ein mannleg til-
sett var 28,3 timar.

Likestillingstiltak i Kunnskapsdepartementet: 
kjønn, etnisk bakgrunn og nedsett 
funksjonsevne

Rekruttering

Det er personalpolitiske mål å oppnå ei balansert 
alders- og kjønnssamansetting, å rekruttere perso-
nar med innvandrarbakgrunn og å legge til rette 
for personar med nedsett funksjonsevne. Kunn-
skapsdepartementet arbeider for å rekruttere til-
sette med innvandrarbakgrunn, og for at talet på 

Tabell 8.4 Delen menn og kvinner etter stillingskode i Kunnskapsdepartementet

Kjønn

Menn 
(pst.)

Kvinner 
(pst.)

Totalt 
(N)

Mellomleiarar

Avdelingsdirektør, direktør, kommunikasjonssjef 2015 43,9 56,4 39

2014 42,2 57,8 45

Sakshandsaming

Underdirektør, spesialrådgivar, prosjektleiar, 
fagdirektør

2015 38,5 61,5 13

2014 50,0 50,0 12

Seniorrådgivar 2015 39,7 60,3 179

2014 36,3 63,7 171

Rådgivar 2015 19,0 81,0 42

2014 28,6 71,4 49

Førstekonsulent 2015 22,2 78,8 9

2014 11,8 88,2 17

Administrativt personale

Seniorkonsulent 2015 0,0 100,0 11

2014 0,0 100,0 9

Lærling 2014 0,0 100,0 3

2014 0,0 100,0 3

nytilsette med nedsett funksjonsevne skal auke. 
Det er sett i gang fleire administrative tiltak for å 
få til dette. Departementet har innført testverktøy 
i rekrutteringsprosessar for å sikre likebehand-
ling av søkarar uavhengig av kjønn, etnisk bak-
grunn og funksjonsevne. Departementet si perso-
nal- og leiarhandbok gjer greie for regelverket for 
innkalling av kandidatar med innvandrarbak-
grunn til intervju og prioritering av kandidatar 
med nedsett funksjonsevne. Leiarhandboka har 
òg lenkje til Mangfoldsportalen og til inspirasjons-
heftet Overser du kompetanse?, som er utvikla av 
det tidlegare Fornyings-, administrasjons- og kyr-
kjedepartementet, Helsedirektoratet og Likestil-
lings- og diskrimineringsombodet. Kunnskaps-
departementet deltar aktivt på karrieredagar ved 
aktuelle utdanningsinstitusjonar, og prøver så 
langt det er mogleg å ha tilsette med ulik etnisk 
bakgrunn med på slike arrangement. Det er utvi-
kla ei mentorordning blant anna med tanke på til-
sette med annan etnisk bakgrunn enn norsk.

Departementet har få søkarar som skriv at dei 
har nedsett funksjonsevne, og som søker ordi-
nære stillingar. Departementet vil søke å rekrut-
tere fleire søkarar med nedsett funksjonsevne, 
mellom anna gjennom tiltak i IA-avtalen for depar-
tementet.

Lønns- og arbeidsvilkår, karriereutvikling

Kunnskapsdepartementet vil legge til rette for 
gode arbeidsvilkår for ulike fasar i livet. Departe-
mentet drøftar mellom anna lønnspolitikken med 
vekt på likestilling med dei hovudtillitsvalde kvart 
år. Departementet har òg utarbeidd ein samla 
personalstatistikk for å sikre systematisk arbeid 
for å forbetre arbeidsvilkår, minske sjukefråvær, 
osv.

Kunnskapsdepartementet har eit breitt internt 
utviklings- og opplæringstilbod. Tiltaka medver-
kar til likestilling og like moglegheiter for alle til-
sette. Departementet vil føre vidare ordningar 
med mellom anna intern coaching, mentorar, ut-
vikling av leiarar og medarbeidarar, internasjonale 
og nasjonale hospiteringsordningar osv., med vekt 
på at tilboda skal bli gitte til alle tilsette.

Tiltak mot trakassering

Departementet har utvikla rutinar for varsling i 
tråd med reglane i arbeidsmiljølova. I tillegg har 
departementet regelmessige undersøkingar av ar-
beidsmiljøet, der tilsette kan gi varsel om mob-
bing anonymt.

9  Sektorovergripande klima- og miljøpolitikk

Klima- og miljøpolitikken til regjeringa bygger på 
at alle samfunnssektorar har eit sjølvstendig an-
svar for å legge miljøomsyn til grunn for aktivite-
tane sine, og for å medverke til at dei nasjonale 
klima- og miljøpolitiske måla kan bli nådde. Vi-
dare har sektorstyresmaktene ansvaret for å gjen-
nomføre tiltak innanfor sine eigne område for å nå 
måla i klima- og miljøpolitikken. For ein omtale av 
regjeringa si samla klima- og miljøpolitikk, sjå 
Prop. 1 S (2016–2017) for til Klima- og miljødepar-
tementet.

Det er ein klima- og miljødimensjon i alle sek-
torane til Kunnskapsdepartementet. Ny innsikt og 
erkjenning og dyktige folk med gode evner er ut-
gangspunktet for korleis vi møter store utfordrin-
gar i samfunnet. Vi treng forsking for å utvikle ein 
god og fornuftig klima- og miljøpolitikk og dei 
gode klima- og miljøløysingane. Og vi treng utdan-
ning som gir oss den kunnskapen, dei dugleikane 
og holdningane som er nødvendige for å møte ut-
fordringane. 

Kunnskapsdepartementet arbeider for å ha ein 
god miljøprofil innanfor dei ulike sektorane depar-
tementet og underliggande verksemder er med på 
å forme. Målet for Kunnskapsdepartementets 
arbeid på klima- og miljøområdet er at utdanning 
og forsking skal bidra til berekraftig utvikling og 
omstilling til lågutsleppssamfunnet gjennom utvik-
ling og formidling av kunnskap som bidrar til ny 
innsikt, gode løysingar og folk med gode dugleikar.

Formidling av kunnskap om og gode holdnin-
gar til miljøet er ein integrert del av det pedago-
giske opplegget i barnehagane og skolane. Ifølge 
formålsparagrafen i barnehagelova skal barne-
hagen la barna få utfalde skaparglede, undring og 
utforskartrong og lære dei å ta vare på seg sjølve, 
kvarandre og naturen. Natur, miljø og teknikk er 
eitt av sju fagområde i rammeplanen for innhaldet 
i og oppgåvene til barnehagen. For å støtte barne-
hagane i arbeidet er det utarbeidd eit temahefte 
om natur og miljø.

Utdanning for berekraftig utvikling er inte-
grert i læreplanverket for Kunnskapsløftet. Elev-
ane og lærlingane skal, i tråd med formålsparagra-
fen, lære å tenke kritisk og handle etisk og miljø-
bevisst, i tråd med prinsippa bak det grøne skiftet. 

I samarbeid med Klima- og miljødepartemen-
tet har Kunnskapsdepartementet ført vidare ar-
beidet med Den naturlege skolesekken. Skole-
sekken medverkar til å styrke kvaliteten på opplæ-
ringa og auke forståinga av nytten og bruken av 
naturfaga, samt fremmar undervisning for bere-
kraftig utvikling. Skolen utarbeider under-
visningsopplegg i samarbeid med eksterne aktø-
rar, mellom anna lokale natur- og friluftsorganisa-
sjonar. Den naturlege skolesekken gir skolane til-
gang til faglege digitale ressursar som Kart i sko-
len, ein ressurs som legg til rette for utvida bruk 
av det lokale nærmiljøet til skolane i under-
visninga. Samstundes skal Nettverk for miljølære 
gi skolane tilbod om faglege aktivitetar og felles 
arenaer for arbeidet med miljø og klima som òg 
bygger opp under arbeidet med det grøne skiftet.

I den omstillinga som arbeidslivet i Noreg er 
inne i no, er realfagleg kompetanse viktig for å 
skape innovasjon som bidrar til det grøne skiftet. 
Gjennom realfagsstrategien Tett på realfag (2015–
2019) for barnehagen og grunnopplæringa vil re-
gjeringa forbetre motivasjon, læring og resultat i 
realfaga. Regjeringa foreslår å styrke strategien 
med 30 mill. kroner i 2017. Ordninga med 
realfagskommunar blir ført vidare. I samband 
med revideringa av rammeplanen for innhald og 
oppgåver i barnehagen skal departementet styrke 
det realfaglege innhaldet i rammeplanen.

Strategien for utdanning for bærekraftig utvik-
ling (2010–2015), som var ei nasjonal oppfølging 
av FNs utdanningstiår for berekraftig utvikling, 
blei avslutta i 2015. UNESCO har, basert på breie 
konsultasjonar og innspel frå mange interessen-
tar, utvikla eit globalt handlingsprogram for utdan-
ning for berekraftig utvikling – GAP ESD. Pro-
grammet blei godkjent på UNESCOs general-
konferanse i 2013. Noreg vil legge dette program-
met til grunn for arbeidet framover med bere-
kraftig utvikling i utdanninga.

Norsk forsking og utdanning er i fronten inter-
nasjonalt innanfor fagområde som er knytte til 
klima og miljø. Noreg har òg eit velutvikla næ-
ringsliv på mange av dei områda der auka innsats i 
forsking og høgre utdanning har eit stort poten-
sial for verdiskaping. Langtidsplanen for forsking 



2016–2017 Prop. 1 S 273
Kunnskapsdepartementet
og høgre utdanning er eit viktig verkemiddel for 
Kunnskapsdepartementet sitt arbeid med miljø- 
og klimautfordringa innanfor forsking og høgre 
utdanning framover. Langtidsplanen legg ram-
mene for korleis regjeringa skal styrke forsking 
og høgre utdanning for å møte utfordringane og 
gripe moglegheitene i tida framover, mellom anna 
dei utfordringane og moglegheitene som ligg i 
omstillinga til lågutsleppssamfunnet. Klima, miljø 
og miljøvennleg energi er ei tydeleg prioritering i 
planen, og forsking og høgre utdanning innanfor 
andre hovudprioriteringar er òg i høgste grad re-
levante for omstilling til lågutsleppssamfunnet. 

Kunnskapsdepartementet støttar miljøfor-
sking gjennom ulike satsingar og program som 
Forskingsrådet har på miljøområdet, og gjennom 
verkemiddel i Forskingsrådet som ikkje er sær-
skilt målretta mot miljø. I tillegg finansierer òg 
universiteta og høgskolane mykje miljø- og klima-
relevant forsking over grunnløyvinga si. Delta-
king i EUs rammeprogram Horisont 2020 er òg eit 
viktig bidrag til klima- og miljørelevant forsking. 
Klima og berekraftig utvikling er eit gjennom-
gåande tema i Horisont 2020, og 60 pst. av total-
budsjettet til Horisont 2020 skal gå til forskings-
prosjekt som bidrar til berekraftig utvikling. 

I 2015 gjekk 552 mill. kroner av Kunnskaps-
departementets midlar gjennom Forsknings-
rådet til forsking på miljøområdet. Dette er om 
lag 50 mill. kroner meir enn i 2014. Talet omfat-
tar både forsking som er finansiert gjennom for-
skingsprogram der klima og miljø er eit hovud-
formål, som til dømes KLIMAFORSK, og for-
sking finansiert gjennom verkemiddel som ikkje 
er særskilt målretta mot miljø, som Open arena 
for framifrå forsking (FRIPRO), løyvingar til 
forskingsinfrastruktur, senter for framifrå for-
sking (SFF) og senter for forskingsdriven inno-
vasjon (SFI). Forsking på miljøområdet omfattar 
både klima-, miljø- og energiforsking. Ein mona-
leg del av Kunnskapsdepartementet sine midlar 
til forsking på miljøområdet gjennom Forskings-
rådet går til polarforsking, klimaforsking og for-
sking på miljøvennleg energi.

Sidan 2010 har departementet gitt ei ekstra-
ordinær støtte til det internasjonalt leiande klima-
forskingssenteret Senter for klimadynamikk (SKD) 
ved Bjerknessenteret. Bjerknessenteret er eit sam-
arbeid mellom Universitetet i Bergen, Uni Rese-
arch AS, Havforskningsinstituttet og Nansensente-
ret for miljø og fjernmåling. Løyvinga er tolvårig og 
varer til 2021, på det vilkåret at senteret får ei til-
fredsstillande halvvegsevaluering. I dei tre første 
åra var løyvinga 20 mill. kroner årleg. Frå 2013 
auka løyvinga til 25 mill. kroner. 

SIOS er eit norskleidd samarbeid mellom insti-
tusjonar med relevant forskingsinfrastruktur på 
Svalbard (laboratorium, observatorium, feltutstyr 
mv.). Målet er å legge til rette for tverrvitskaplege 
studium av jordsystemet, der havstraumar, atmo-
sfæriske og geologiske tilhøve, is- og snødekke, 
planter og dyr heng saman i kompliserte mønster. 
Regjeringa vil legge til rette for at SIOS kan bli for-
melt etablert innan utgangen av 2016. Kunnskaps-
departementet sette med det siktemålet i gang eit 
interimsprosjekt i oktober 2015, leidd av Univer-
sitetssenteret på Svalbard (UNIS).

Meteorologisk institutt har i tillegg til ei rekke 
andre funksjonar ei viktig rolle når det gjeld å kart-
legge klimaendringar. Instituttet skal følge den 
globale og den nasjonale klimautviklinga, og skal 
gi tilfredsstillande klimainformasjon for samfunns-
planlegging og for utforming av Noregs klimapoli-
tikk. Instituttet skal arbeide for at styresmakter, 
næringsliv, institusjonar og folk flest best mogleg 
skal få høve til å sikre liv og verdiar gjennom plan-
messig klimatilpassing. Klimatilpassingsarbeidet 
er frå 2014 – i samarbeid med Klima- og miljø-
departementet – styrka ved auka satsing på Norsk 
klimaservicesenter (KSS), som Meteorologisk in-
stitutt leier. KSS legg til rette og formidlar klima- 
og hydrologiske data slik at dei kan brukast til 
klimatilpassing og i vidare forsking om effekten av 
klimaendringar på natur og samfunn. Senteret er 
eit samarbeid mellom Meteorologisk institutt, 
Noregs vassdrags- og energidirektorat og Uni 
Research / Bjerknessenteret, og der Miljødirekto-
ratet er representert i styringsgruppa.

Artsdatabanken gir ei nasjonal elektronisk 
oversikt over eigenskapar til, og omfang av, biolo-
gisk mangfald i Noreg. Artsdatabanken samlar 
data frå ei rekke institusjonar som universitets-
musea, miljøforskingsinstitutta, forvaltnings-
organ og frivillige organisasjonar. I dei seinare åra 
har dei òg fått tilgang til data som er samla inn i 
samband med konsekvensutgreiingar, frå konsu-
lentselskap og andre kommersielle verksemder. 
Viktige produkt og tenester frå Artsdatabanken er 
Raudlistene for artar og naturtypar, Svartliste for 
framande artar og ulike tenester som koplar 
naturkunnskap med elektroniske kart. Tenestene 
til Artsdatabanken er særleg viktige for miljø-
forvaltning, undervisning og forsking, men dei 
har òg blitt svært populære blant allmenta, som 
opptrer som både brukarar og bidragsytarar. 

Eit anna viktig tiltak som Kunnskapsdeparte-
mentet finansierer, er den norske medlemskapen i 
Global Biodiversity Information Facility (GBIF). 
GBIF er eit internasjonalt initiativ for å sikre elek-
tronisk tilgang til data om biologisk mangfald for 



274 Prop. 1 S 2016–2017
Kunnskapsdepartementet
forskarar og andre interesserte over heile verda. 
Den norske GBIF-noden er lagd til Naturhistorisk 
museum ved Universitetet i Oslo. GBIF-Noreg 
samarbeider tett med Artsdatabanken om å legge 
til rette artsdata frå universitetsmusea, forskings-
institutt, forvaltningsorgan og frivillige organisa-
sjonar for bruk i miljøforvaltning, undervisning og 
forsking.

Universitetsmusea forvaltar store vitskaplege 
natur- og kulturhistoriske samlingar. Desse mu-

sea har ei viktig miljøpolitisk rolle gjennom for-
sking og formidling knytte til samlingane, særskilt 
når det gjeld tidsseriar og materiale som er inn-
samla over mange tiår. Gjennom den nordiske 
forskarskolen i biosystematikk har universitets-
musea fått ei større rolle i undervisning og kom-
petanseheving innanfor klassisk biologi. Natur- og 
miljøforvaltninga i Noreg er mellom anna avhen-
gig av denne kompetansen for å kunne følge opp 
naturmangfaldlova.

10  Samfunnstryggleik og beredskap

Kunnskapsdepartementet sitt hovudmål med ar-
beidet med samfunnstryggleik og beredskap i 
kunnskapssektoren er å førebygge uønskte hen-
dingar og minske konsekvensane dersom slike 
hendingar skulle oppstå.

Barnehagetilsette, lærarar, vitskapleg perso-
nale og andre i sektoren utgjer om lag 300 000 til-
sette. Totalt omfattar kunnskapssektoren om lag 
1,6 mill. barn og vaksne. Obligatorisk tiårig grunn-
skole og høg dekningsgrad i barnehage og vidare-
gåande opplæring gjer at ein svært stor del av års-
kulla frå eitt til 19 år har tilhald i barnehage eller 
skole mange timar dagleg. Både barnehagar, 
grunnskolar, vidaregåande skolar og lærebedrifter 
har eit ansvar for at barna og ungdommane er 
trygge der dei er. Dette handlar både om person-
leg tryggleik med tanke på liv og helse, og om 
tryggleik for at til dømes personopplysningar ikkje 
kjem i feil hender. Dette er ei utfordring med tanke 
på beredskap både for den einskilde barnehage- 
og skoleeigaren, og for den einskilde barnehagen 
og skolen. Tilsvarande er det ofte store samlingar 
av studentar og tilsette ved universitet, høgskolar 
og fagskolar. Universitet og høgskolar forvaltar 
store verdiar, som historiske bygningar, vitskapleg 
utstyr, forskingsdata og vitskaplege og historiske 
samlingar, særleg ved universitetsmusea i Oslo, 
Bergen, Trondheim, Tromsø og Stavanger. 

Dei store menneskesamlingane på avgrensa 
område gjer at kunnskapssektoren har utfordrin-
gar med omsyn til samfunnstryggleik og bered-
skap innanfor ulike scenario, som smittefare, ulyk-
ker, vald og terror. For å styrke kunnskapen om 
førebuing og beredskap knytt til handtering av til-
sikta valdelege hendingar utarbeidde Utdannings-
direktoratet og Politidirektoratet i 2013 rettleiinga 
Alvorlige hendelser i barnehager og utdannings-
institusjoner. Politiet følger opp rettleiinga i form 
av eit opplæringsprogram som blir gjennomført av 
lokalt politi og rettar seg mot eigarar av barne-
hagar og utdanningsinstitusjonar. På nettsida til 
Utdanningsdirektoratet ligg òg anna støttemateri-
ell, mellom anna eksempel på beredskapsplanar. 

Våren 2015 sende Helse- og omsorgsdeparte-
mentet i samarbeid med Kunnskapsdepartemen-
tet ut rundskrivet I-6/2015 til alle barnehage- og 

skoleeigarar om beredskap i barnehagar og sko-
lar. Rundskrivet er ei presisering av at forskrifta 
om miljøretta helsevern i barnehagar og skolar 
omfattar ei plikt for eigaren ved leiaren av verk-
semda til å vurdere risikoen for alvorlege tilsikta 
hendingar og risikoreduserande tiltak. Helse-
direktoratet har òg utarbeidd ei rettleiing til for-
skrift om miljøretta helsevern på nettsida si.

Meteorologisk institutt forvaltar kritisk infra-
struktur, og meteorologiske tenester utgjer ein 
kritisk allmenn innsatsfaktor ved at det blir levert 
naudsynt meteorologisk informasjon til befolk-
ninga og andre verksemder med kritisk 
samfunnsfunksjon.

Verksemdene i kunnskapssektoren har ulike 
eigeformer. Det finst mellom anna kommunale og 
private barnehagar, kommunale og private skolar, 
fylkeskommunale og private fagskolar, statlege og 
private universitet og høgskolar. I tillegg kjem 
folkehøgskolar, som i stor grad er eigde av stiftel-
sar. Kunnskapsdepartementet styrer barnehage-
området, grunnopplæringsområdet og høgre ut-
danning med mellom anna juridiske og økono-
miske verkemiddel, og styringslinjene varierer. 
Arbeidet i Kunnskapsdepartementet med sam-
funnstryggleik og beredskap må sjåast i saman-
heng med styringsskilnadene mellom områda, og 
med dei utfordringane som finst innanfor kvart 
område. Til dømes har Kunnskapsdepartementet 
eit særskilt ansvar for samfunnstryggleik og be-
redskap ved dei statlege høgre utdanningsinstitu-
sjonane, medan kommunane har det operative an-
svaret for samfunnstryggleik og beredskap i sko-
lar og barnehagar. Kommuneundersøkinga 2016 
viser at det er store variasjonar mellom kommu-
nane når det gjeld beredskapsplanar og øving. Det 
viktige arbeidet med å definere korleis Kunn-
skapsdepartementet skal praktisere sektoransva-
ret sitt overfor verksemder med ulike eigeformer, 
vil halde fram. Departementet vil også halde fram 
med å legge stor vekt på arbeidet med informa-
sjonstryggleik og på å ha god oversikt over risiko 
og sårbarheit i sektoren. I 2016 kom ny og revi-
dert utgåve av departementets Styringsdokument 
for arbeidet med samfunnssikkerhet og beredskap i 
kunnskapssektoren. 

For å oppfylle hovudmålet med samfunns-
tryggleik og beredskap i kunnskapssektoren om 
å førebygge uønskte hendingar og minske kon-
sekvensane dersom dei skulle oppstå, er det vik-
tig at verksemder på alle nivå i kunnskaps-
sektoren
– utarbeider risiko- og sårbarheitsanalysar til-

passa verksemda, samt delanalysar av sær-
skilde utfordringar i den einskilde verksemda

– utarbeider krise- og beredskapsplanar som sik-
rar ei god krisehandtering, og som styrker 
evna til krisehandtering i organisasjonen

– gjennomfører øvingar for å teste sin eigen be-
redskap, og for å gjere tilsette i stand til å takle 
dei utfordringane som kan komme ved kriser 

– arbeider systematisk med informasjons-
tryggleik og personvern og ser til at arbeidet 
med informasjonstryggleik er i samsvar med 
lover og forskrifter 

11  Forenklingsarbeid, modernisering og betre 
gjennomføringskraft

Kunnskapsdepartementet planlegg å gjennomføre 
fleire tiltak som vil forenkle, modernisere og betre 
gjennomføringskrafta i kunnskapssektoren. I dette 
kapitlet vil vi presentere dei mest sentrale tiltaka 
som er planlagde eller starta opp allereie. I tillegg 
er det mykje kontinuerleg arbeid og småskala-
tiltak i departementet og i sektoren som del av ut-
viklinga av den ordinære verksemdsa.

Tidstjuvar er unødvendig administrasjon. Det 
er tungvinte rutinar for arbeid, reglar og rapporte-
ringar som stel tid frå dei brukarretta oppgåvene. 
Regjeringa har derfor bedt alle statlege verksem-
der om å melde inn tidstjuvar. Kunnskapsdeparte-
mentet har mottatt informasjon som gjeld om lag 
400 tidstjuvar frå underliggande verksemder, men 
over halvparten gjeld tidstjuvar der ansvaret ikkje 
ligg i kunnskapssektoren, som til dømes innkjøps-
regelverket. Difi har utarbeidd ein database som 
viser alle innrapporterte tidstjuvar. Kunnskaps-
departementet arbeider vidare med tidstjuvane i 
vår sektor, og har samla dei i 34 tiltak, slik at om-
fanget av unødvendig byråkrati blir redusert. Dei 
aller fleste tiltaka Kunnskapsdepartementet har 
ansvaret for, er gjennomførte eller inkluderte i det 
dagelege arbeidet.

Kunnskapsdepartementet gjennomgår organi-
seringa av kunnskapssektoren etter at Svein 
Gjedrem og Sven-Ole Fagernæs i rapporten 
Kunnskapssektoren sett utenfra har vurdert organi-
seringa av sektoren. Rapporten har vore ute til 
høyring i sektoren tidleg i 2016. Målet med gjen-
nomgangen er blant anna å vurdere om arbeids-
delinga mellom departementet, underliggande 
verksemder og andre einingar legg til rette for ef-
fektiv oppgåveløysing av høg kvalitet. Kunnskaps-
departementet vil arbeide vidare med organise-
ringa av kunnskapssektoren i 2017.

Regjeringa har i den politiske plattforma lovd 
å sikre likebehandling av alle barnehagar og for-
enkle finansieringsordninga for private barne-
hagar. Ny forskrift om tildeling av tilskott til 
private barnehagar er fastsett av Kunnskaps-
departementet og tredde i kraft 1. januar 2016. 
Endringane sikrar private barnehagar ei finansi-
ering tilsvarande 100 pst. av det dei kommunale 

barnehagane får, og med dette er ein milepæl 
nådd. Den nye forskrifta gjer finansieringa meir 
pårekneleg for dei ikkje-kommunale barne-
hagane og forenklar arbeidet til kommunane 
med å utmåle tilskott.

Feide, Felles elektronisk identitet, skal bli den 
einaste løysinga for innlogging til nasjonale prøver 
frå hausten 2018 og for eksamen frå våren 2019. 
Senter for IKT i utdanninga skal saman med UNI-
NETT vurdere og utvikle overgangsløysingar for 
dei kommunane som ikkje kjem i mål med Feide 
innan hausten 2018. Dette støttar opp under regje-
ringa si målsetting om effektiv digitalisering av 
offentleg sektor. Fellesløysingar for stat og kom-
mune legg til rette for brukarvennlege og saman-
hengande digitale tenester i heile offentleg sektor. 
Sjå nærare omtale i Meld. St. 27 (2015–2016) Digi-
tal agenda for Norge.

Kunnskapsdepartementet og kommunesekto-
rens organisasjon (KS) har gjennomført eit felles 
prosjekt der hovudmålet var å komme fram til til-
tak som kunne redusere omfanget av dokumenta-
sjon og rapportering på alle nivå i skolen. Slutt-
rapporten frå prosjektet, som blei utført av ideas-
2evidence og presentert i desember 2014, peiker 
blant anna på at omfanget av dokumentasjonen til 
skoleeigarane blir påverka av korleis statleg tilsyn 
med tilhøyrande rettleiing blir utforma. Kunn-
skapsdepartementet har saman med Utdannings-
direktoratet vurdert utforminga av det felles 
nasjonale tilsynet, og det er gjort fleire endringar 
som skal føre til at tilsynet ikkje medfører unød-
vendige dokumentasjonskrav.

Hausten 2014 sette Kunnskapsdepartementet i 
gang eit arbeid for å betre språket og forenkle 
strukturen i opplæringslova. Målet er å få ei kla-
rare og meir presis lov og eit tydelegare og betre 
regelverk for sektoren og brukarane. Gjennom-
gangen av opplæringslova skjer i samarbeid med 
Direktoratet for forvaltning og IKT, Språkrådet og 
Justis- og beredskapsdepartementet som ein del 
av prosjektet Klart lovspråk under Kommunal- 
og moderniseringsdepartementet. Departementet
planlegg å sende forslag til ny språkleg utforming 
av lova ut til høyring hausten 2016.

Regjeringa ønsker finansiering som stimulerer 
til god måloppnåing i høgre utdanning og forsking 
og har derfor foreslått endringar i finansierings-
systemet for universitet og høgskolar, jf. Prop. 1 S 
(2015–2016) for Kunnskapsdepartementet. End-
ringane blir innførte med budsjetteffekt frå 2017. 
For nærare omtale av forslaga til endringar i finan-
sieringssystemet. Sjå del III kap. 13 Endringar i 
finansieringssystemet for universitet og høg-
skolar. 

Arbeidet med å følge opp Meld. St. 18 (2014–
2015) Konsentrasjon for kvalitet. Strukturreform i 
universitets- og høyskolesektoren vil halde fram i 
2017, blant anna ved å gjennomføre og følge opp 
samanslåingar av universitet, høgskolar og andre 
verksemder. Gjennomføringa av strukturreforma 
har ført til færre og større universitet og høg-
skolar, og dette legg godt til rette for å nå målet 
om høg kvalitet i utdanning og forsking. Sjå pro-
gramkategori 07.60 Høgre utdanning og fagskole-
utdanning.

Kunnskapsdepartementet har sett ned ei 
ekspertgruppe som skal gjennomgå systemet for 
tildeling av offentlege forskingsmidlar frå Noregs 
forskingsråd. Hovudmålet med gjennomgangen 
er å auke kvaliteten i forskinga og redusere admi-
nistrasjonskostnadene. Ekspertgruppa skal levere 
ein rapport innan 1. februar 2017.

Eit nytt styringssystem for Noregs forskings-
råd blei tatt i bruk i 2015. Styringssystemet er fel-
les for alle departementa. Bakgrunnen er at både 
evalueringa av Forskingsrådet (Technopolis 2012) 
og Riksrevisjonen i forvaltningsrevisjonen av 
Kunnskapsdepartementets koordinering av forsk-
ingspolitikken peikte på utfordringar knytte til det 
daverande mål- og resultatstyringssystemet for 
Forskingsrådet. Ambisjonane for det nye 
systemet er meir strategisk og langsiktig styring, 
auka merksemd på verknader og effekter av verk-
semda til Forskingsrådet og likare styringspraksis 

mellom departementa. Det er òg sentralt at For-
skingsrådet får større fridom til å forvalte pro-
gram og aktivitetar på tvers av departements-
grensene.

NOKUT har under utvikling eit IKT-system 
som skal gi kvalitets- og effektiviseringsgevinstar. 
På godkjenningsområdet er det eit mål å redusere 
ressursinnsatsen og korte ned saksbehandlings-
tida. Det skal etablerast ei ekstern nettløysing for 
digital kommunikasjon med sluttbrukarane, og 
løysingane skal òg gi betre informasjon for styring 
og leiing.

Det omfattande moderniseringsprogrammet i 
Lånekassen, LØFT, er avslutta. I 2015 sette Låne-
kassen i drift nye og betre kundesider for sjølv-
betening. Både departementet og Lånekassen er 
opptatte av at effektane av programmet skal bli ut-
vikla vidare i dei kommande åra, og det vil fram-
leis vere sterk merksemd på omstilling og forny-
ing av tenestene til Lånekassen.

Meteorologisk institutt er inne i ei krevjande 
omstilling. Instituttet gjennomfører strukturelle 
endringar mellom anna for å tilpasse verksemda 
til instituttet til krava til investeringar i observa-
sjonssystemet og ny teknologi.

Frå januar 2017 blir Current Research Infor-
mation System in Norway (CRIStin) slått saman 
med Felles studieadministrativt tenestesenter 
(FSAT). Målet med samanslåinga er å få tenester 
av betre kvalitet ved at ressursar kan utnyttast på 
tvers av verkeområda til desse to verksemdene. 
Samanslåing av FSAT og CRIStin skal føre til mest 
mogleg effektiv studieadministrasjon ved univer-
sitet og høgskolar. Sjå programkategori 07.60 
Høgre utdanning og fagskoleutdanning. 

Kunnskapsdepartementet arbeider vedva-
rande med å effektivisere og forbetre arbeids-
prosessane internt, og vil i denne samanhengen ta 
i bruk nye IKT-verktøy. Departementet arbeider 
også med å effektivisere internadministrasjonen.

12  Oppfølging av Berekraftagendaen på utdanningsområdet

FNs generalforsamling vedtok i september 2015 
ein universell agenda for berekraftig utvikling 
som alle land er forplikta til å følge opp. Det er 17 
mål på ulike område, og Kunnskapsdepartemen-
tet har eit koordineringsansvar for berekraftmål 4:

«Sikre inkluderande, rettferdig og god utdan-
ning og fremme moglegheiter for livslang læring 
for alle»

Målet har sju delmål og tre gjennomførings-
mål som dekker alle utdanningsnivå, legg vekt på 
likeverd og kvalitet og kopling mellom utdanning 
og arbeidsliv. Opplæring i miljø, fred og medbor-

garskap er eit eige delmål. Noreg er komme langt 
i å nå dei fleste delmåla samanlikna med andre 
land innanfor og utanfor OECD. 
Delmål 4.1, 4.2 og 4.3 handlar om tilgang, kvalitet 
og gjennomføring i barnehage, grunnskole og 
høgre utdanning. Over 97 pst. av barn i førskole-
alderen har gått i barnehage før dei begynner på 
skolen. I Meld. St. 19 (2015–2016) Tid for lek og 
læring. Bedre innhold i barnehagen blir det varsla 
revisjon av rammeplanen for barnehagar, blant 
anna med sikte på å betre samanhengen og over-
gangen mellom barnehage og skole. Med ei full-

Boks 12.1 FNs berekraftmål 4: Sikre inkluderande, rettferdig og god utdanning og 
fremme moglegheiter for livslang læring for alle

Delmål under berekraftmål 4:
4.1 Innan 2030 sikre at alle jenter og gutar full-

fører gratis og likeverdig grunnskole og vi-
daregåande opplæring av høg kvalitet som 
kan gi dei relevant og reelt læringsutbytte

4.2 Innan 2030 sikre alle jenter og gutar tilgang 
til god og tidleg omsorg og førskole, slik at 
dei er førebudde på å begynne i grunnskolen

4.3 Innan 2030 sikre kvinner og menn lik til-
gang til god teknisk og yrkesfagleg opplæ-
ring og høgre utdanning, medrekna univer-
sitetsutdanning, til ein overkommeleg pris

4.4 Innan 2030 oppnå ein stor auke i talet på 
unge og vaksne med kompetanse, blant 
anna i tekniske fag og yrkesfag, som er rele-
vant for sysselsetting, sømmeleg arbeid og 
entreprenørskap

4.5 Innan 2030 avskaffe kjønnsforskjellar i ut-
danning og opplæring og sikre lik tilgang til 
alle nivå innanfor utdanning og yrkesfagleg 
opplæring for sårbare personar, deriblant 
personar med nedsett funksjonsevne, urfolk 
og barn i utsette situasjonar

4.6 Innan 2030 sikre at all ungdom og ein stor 
del vaksne, både kvinner og menn, lærer å 
lese, skrive og rekne

4.7 Innan 2030 sikre at alle elevar og studentar 
tileignar seg den kompetansen som er nød-

vendig for å fremme berekraftig utvikling, 
blant anna gjennom utdanning for berekraf-
tig utvikling og livsstil, menneskerettar, like-
stilling, fremme fred og ikkjevald, globalt 
borgarskap og verdsetting av kulturelt 
mangfald og kulturen sitt bidrag til berekraf-
tig utvikling

4 a. Etablere og oppgradere utdanningstilbod 
som tar i vare omsynet til barn, personar 
med nedsett funksjonsevne og kjønnsfor-
skjellar, og sikrar trygge, ikkjevaldelege, in-
kluderande og effektive læringsomgivnader 
for alle

4 b. Innan 2020 oppnå ein vesentleg auke, på 
verdsbasis, i talet på stipend som er tilgjen-
gelege for studentar frå utviklingsland, sær-
leg dei minst utvikla landa, små utviklings-
øystatar og afrikanske land, for å gi dei til-
gang til høgre utdanning, blant anna yrkes-
fagleg opplæring og program for informa-
sjons- og kommunikasjonsteknologi, teknikk,
ingeniørfag og vitskap, i utvikla land og i an-
dre utviklingsland

4 c. Innan 2030 oppnå ein vesentleg auke i talet 
på kvalifiserte lærarar, blant anna gjennom 
internasjonalt samarbeid om lærarutdan-
ning i utviklingsland, særleg i dei minst utvi-
kla landa og i små utviklings-øystatar

føring på 73 pst. etter normert tid er Noreg blant 
dei OECD-landa med lågast gjennomføring i vida-
regåande opplæring. Regjeringa har fleire tiltak 
for å auke delen som gjennomfører, jf. omtale 
under programkategori 07.20 Grunnopplæringa.
Regjeringa vil at alle skal ha tilgang og høve til å ta 
høgre utdanning uavhengig av kjønn, etnisk, 
sosial, geografisk og økonomisk bakgrunn. Det 
har vore ein vekst i talet på studentar i høgre ut-
danning og gjennomføringa har blitt betre dei sei-
nare åra, jf. omtale under programkategori 07.60 
Høgre utdanning og fagskoleutdanning.

Delmål 4.4 handlar om behov for ein auke i ta-
let på unge og vaksne med kompetanse i tekniske 
fag som er relevant for arbeidsmarknaden. I ein 
norsk kontekst er det særleg viktig med eit godt 
kunnskapsgrunnlag for best mogleg informerte 
val og satsing på kvalitet i utdanning. Kvalitet er 
også knytt til relevans for arbeidsmarknaden og 
god fullføring. 

Delmål 4.5 inneheld ei målsetting om å av-
skaffe kjønnsskilnader i utdanning og sikre lik til-
gang til utdanning for alle, også personar med 
nedsett funksjonsevne, urfolk og barn i utsette si-
tuasjonar. Noregs største utfordring på dette om-
rådet er stor overvekt av det eine kjønnet i 
einskilde høgre utdanningar. Det finst særskilde 
rettar knytte til urfolk på alle nivå i det norske ut-
danningssystemet.

Delmål 4.6 skal sikre at all ungdom og ei stor 
mengde vaksne lærer å lese, skrive og rekne. 
Noreg kjem godt ut i internasjonale målingar av 
vaksne sine grunnleggande dugleikar. PIAAC-un-
dersøkinga viser at Noreg har eit generelt høgt 
dugleiksnivå blant dei vaksne (16–65 år). Med 
høg innvandring kan talet på personar som mang-
lar grunnleggande dugleikar auke. Regjeringa har 
innført ei rekke tiltak for å redusere talet på dei 
som har svake grunnleggande dugleikar, jf. om-
tale under programkategori 07.50 Kompetansepoli-
tikk og livslang læring.

Delmål 4.7 handlar om innhaldet i utdanning 
og legg særleg vekt på kompetanse som er nød-

vendig for å fremme berekraftig utvikling. Som ei 
oppfølging av Meld. St. 28 (2015–2016) Fag – For-
dypning – Forståelse skal læreplanverket fornyast 
for å møte kompetansebehova i framtida. Bere-
kraftig utvikling, folkehelse og livsmeistring samt 
demokrati og medborgarskap skal vere fagover-
gripande tema som inngår i fleire fag. 

Dei tre siste måla er av FN definerte som gjen-
nomføringsmål, som legg vekt på konkrete tiltak 
for å nå dei andre delmåla under Berekraftmål 4. 

Gjennomføringsmål 4 a) knyter seg til det fy-
siske og det psykososiale læringsmiljøet. Den år-
lege Elevundersøkinga viser korleis elevane opp-
lever læringsmiljøet. Sjølv om ni av ti elevar trivst 
på skolen, er det mange som opplever å bli 
mobba. Regjeringa har i 2016 lansert fleire tiltak 
for å redusere mobbing i skole og barnehage. I 
2017 foreslår regjeringa 75 mill. kroner til arbeid 
mot mobbing og for eit godt læringsmiljø, ein 
auke på 35 mill. kroner frå 2016, sjå programkate-
gori 07.20 Grunnopplæringa for nærare omtale.

Gjennomføringsmål 4 b) handlar om å auke 
talet på stipend til studentar frå utviklingsland. 
Noreg legg frå 2016 om kvotestipendordninga for 
å fremme institusjonelle partnarskap gjennom 
Norpart-programmet. Dette opnar òg for utveks-
ling som ledd i eit breiare samarbeid mellom insti-
tusjonane. 

Gjennomføringsmål 4 c) gjeld behovet for å 
auke talet på kvalifiserte lærararar. I Noreg fall 
talet på kandidatar frå lærarutdanningane frå 2006 
til 2011, men har sidan auka, sjå omtale under pro-
gramkategori 07.60 Høgre utdanning og fagskole-
utdanning.

Berekraftmåla er universelle, og regjeringa vil i 
den nasjonale oppfølginga særleg legge vekt på å 
betre gjennomføringa i vidaregåande opplæring, og 
auke læring på alle nivå. Ungdom som ikkje er i 
arbeid eller går på skole, vil få særskild merksemd. 

Kunnskapsdepartementet vil samarbeide nært 
med Utanriksdepartementet om oppfølging inter-
nasjonalt. 

13  Endringar i finansieringssystemet for universitet 
og høgskolar

Innleiing

Finansieringssystemet for universitet og høgsko-
lar blir endra frå 2017, jf. Prop. 1 S (2015–2016) for 
Kunnskapsdepartementet og Innst. 12 S (2015–
2016). Sjå òg programkategori 07.60 Høgre utdan-
ning og fagskoleutdanning. 

I Prop. 1 S (2015–2016) for Kunnskapsdeparte-
mentet varsla regjeringa kva for indikatorar den 
resultatbaserte delen av finansieringssystemet 
skal ha frå 2017. Regjeringa sa at ho ville komme 
tilbake til insentivstyrken på indikatorane i stats-
budsjettet for 2017. 

Hovudinnretninga av finansieringssystemet 
blir ført vidare. Finansieringssystemet skal fram-
leis skal vere samansett av ein basisdel og ein 
resultatbasert del, men med justeringar av dei 
resultatbaserte indikatorane. Den resultatbaserte 
delen blir slik i 2017:
– Indikatoren for tal på studiepoeng blir ført vi-

dare. Det vil framleis vere seks kategoriar for 
studiepoeng. 

– Det blir innført ein indikator for tal på kandida-
tar (med bachelorgradar, med mastergradar, 
høgskolekandidatar, kandidatar med praktisk-
pedagogisk utdanning og enkelte vidareutdan-
ningar i helsefag) innanfor dei same seks kate-
goriane som for studiepoeng. 

– Insentivet for utveksling blir ført vidare, og 
med særleg vekt på utveksling gjennom Eras-
mus+-programmet. 

– Doktorgradsinsentivet får open budsjettramme. 
– Det blir innført eit insentiv for bidrags- og opp-

dragsinntekter (BOA) med lukka budsjett-
ramme. 

– Insentivet for EU-inntekter blir styrka ved å 
omfatte alle EU-inntekter og ved å auke den 
lukka budsjettramma. 

– Insentivet for inntekter frå Noregs forskings-
råd og regionale forskingsfond blir ført vidare, 
men med reduksjon i den lukka budsjett-
ramma. 

– Insentivet for vitskapleg publisering blir ført vi-
dare, med endring i berekningsmåten.

I dette kapitlet blir det forklart nærare korleis 
endringane i finansieringssystemet blir implemen-
terte i 2017.

Regjeringas mål med endringane 

Finansieringssystemet er eit nasjonalt system som 
gir ei samla rammeløyving til kvar institusjon. 
Rammeløyvinga består av ein basisdel og ein re-
sultatbasert del. Finansieringa skal gi institusjo-
nane handlingsrom for eigne strategiske val og 
prioriteringar. Det er opp til institusjonane sjølv å 
avgjere korleis rammeløyvinga, det vil seie basis-
delen og den resultatbaserte delen, best skal nyt-
tast for å nå dei nasjonale måla for sektoren. 

Det at ein del av løyvinga er resultatbasert, 
skal stimulere institusjonane til å styrke utdan-
nings- og forskingskvaliteten. Regjeringa vil over 
tid auke den resultatbaserte delen av rammeløy-
vinga, jf. Meld. St. 18 (2014–2015) Konsentrasjon 
for kvalitet – Strukturreform i universitets- og høy-
skolesektoren og Innst. 348 S (2014–2015). Konkur-
ranse om midlar skal gi institusjonane insentiv til 
å arbeide for høgre kvalitet. 

Med endringane i finansieringssystemet øn-
sker regjeringa særleg å stimulere til betre gjen-
nomføring i utdanningane, til at utdanninga og for-
skinga blir meir internasjonalt retta, og til å auke 
bidraget frå institusjonane til innovasjon og verdi-
skaping i samfunnet. 

Kvalitet i utdanning

Framleis gjennomfører godt under halvparten av 
studentane på normert tid. Finansieringssystemet 
skal stimulere institusjonane til å arbeide med auka 
utdanningskvalitet slik at fleire fullfører utdan-
ninga. Tal på studiepoeng blir ført vidare som indi-
kator, og ein ny indikator for tal på kandidatar blir 
innført for å stimulere til betre gjennomføring av 
gradsstudium. Systemet vil dermed ha insentiv for 
at institusjonane arbeidar både for at studentane 
har god progresjon, og for at dei fullfører ein grad.

Kvalitet i forsking

Gjennomstrøyminga i doktorgradsutdanninga er 
framleis for svak. Indikatoren for tal på doktor-
gradskandidatar blir derfor ført vidare, og indika-
toren får open budsjettramme. Vitskapleg publise-
ring er eit viktig forskingsresultat, og regjeringa 
ønsker å stimulere til at publiseringsaktiviteten 
ved universitet og høgskolar framleis er høg. Be-
rekningsmetoden for publiseringspoeng er endra 
i tråd med tilrådinga frå Det nasjonale publise-
ringsutvalet under Universitets- og høgskolerådet. 
Indikatoren for inntekter frå Noregs forskingsråd 
(Forskingsrådet) og regionale forskingsfond (RFF)
blir òg ført vidare. Samla skal desse indikatorane 
bidra til høgre kvalitet i forsking.

Kvalitet gjennom internasjonalisering

Inntektene frå EU har vakse i dei siste åra, men dei 
er framleis lågare enn i dei andre nordiske landa. 
Regjeringa har høge ambisjonar for norsk delta-
king i Horisont 2020. Indikatoren for inntekter frå 
EU blir derfor ført vidare og utvida til å gjelde alle 
inntekter frå EU. Eit mål med endringa er å styrke 
fleire sider ved internasjonaliseringsarbeidet ved 
universitet og høgskolar. I tillegg ønsker regjeringa 
auka studentutveksling med særleg vekt på utveks-
ling gjennom programmet Erasmus+.

Samarbeid med samfunns- og næringsliv

For å fylle samfunnsrolla skal universitet og høg-
skolar ha eit tett samspel med samfunns- og næ-
ringsliv. Samspelet er avgjerande for innovasjon, 
utvikling og verdiskaping og for å møte store sam-
funnsutfordringar. Regjeringa innfører ein ny indi-
kator for inntekter frå bidrags- og oppdragsverk-
semd (BOA-inntekter) for å stimulere til at institu-
sjonane utviklar samfunnsrolla og aukar kontak-
ten med samfunns- og arbeidsliv. 

Resultatbaserte budsjettrammer og insentiv-
styrke 

Den resultatbaserte finansieringa er på om lag 
10,7 mrd. kroner i 2017. Dette er summen av re-
sultatbasert utteljing med tidlegare finansierings-
system og om lag 300 mill. kroner som er flytta frå 
basisdelen til resultatdelen. 300 mill. kroner er 
flytta for å finansiere indikatoren for bidrags- og 
oppdragsinntekter (BOA). Den resultatbaserte ut-
teljinga utgjer om lag 30 pst. av den samla ram-
meløyvinga til statlege og private universitet og 
høgskolar i 2017. 

Den resultatbaserte finansieringa har indikato-
rar med både open og lukka budsjettramme. I den 
opne ramma får institusjonane utteljing ut frå sine 
eigne resultat på indikatorane. Det betyr at institu-
sjonane får meir midlar dersom dei får fleire stu-
diepoeng, kandidatar, doktorgradskandidatar og 
utvekslingsstudentar. Med faste satsar på indika-
torane er det ein direkte samanheng mellom 
resultat og budsjettutteljing. Systemet er pårekne-
leg og gir insentiv til forbetring i og med at kvar 
institusjon på førehand vil vere kjent med dei bud-
sjettendringane som følger av endring i resultata. 

For indikatorane som har lukka budsjett-
ramme, vil utteljinga til ein institusjon avhenge av 
om han har forbetra resultata sine samanlikna 
med dei andre institusjonane. Med lukka budsjett-
ramme vil satsane i eit år vere lik ramma delt på 
summen av resultata på indikatoren, og satsane 
kan dermed variere frå år til år. 

For indikatorane for studiepoeng, doktor-
gradskandidatar, vitskapleg publisering, inntekter 
frå EU, inntekter frå Forskingsrådet og regionale 
forskingsfond og BOA-inntekter, er resultatbasert 
utteljing i 2017 fastsett på bakgrunn av eit gjen-
nomsnitt av resultata på indikatorane frå 2013 til 
2015. Gjennomsnitt av tre år er nytta for å spegle 
den faktiske aktiviteten ved institusjonane over tid 
og for å redusere effekten av svært høge eller låge 
verdiar som kan oppstå i eitt år. For kandidatindi-
katoren og indikatoren for studentutveksling er 
resultatbasert utteljing fastsett på bakgrunn av re-
sultat frå 2015. Datakvaliteten på kandidatar og ut-
vekslingsstudentar gjennom programmet Eras-
mus+ er vurdert å vere for dårleg tilbake i tid til å 
kunne bli nytta som berekningsgrunnlag.

Indikatorar med open budsjettramme 

Satsane til indikatorane for studiepoeng, kandidatar 
og utveksling er sette slik at den samla utteljinga 
for desse tre indikatorane i 2017 blir på same nivå 
som utteljinga ville ha vore dersom dagens system 
med berre studiepoeng og utveksling hadde blitt 
ført vidare. Det inneber ei resultatbasert utteljing 
for studiepoeng, kandidatar og utvekslingsstuden-
tar på om lag 8,5 mrd. kroner i 2017. Kandidatindi-
katoren og høgre sats for utvekslingsstudentar blir 
finansierte ved at satsane for studiepoeng er sett 
ned samanlikna med i 2016. 

Om lag 80 pst. av 8,5 mrd. kroner blir fordelte 
til institusjonane etter resultat for studiepoeng. Det 
inneber at om lag 6,8 mrd. kroner er fordelte i 
2017 til universitet og høgskolar på grunnlag av ta-
let på studiepoeng. Hovudvekta vil dermed fram-
leis ligge på studiepoeng, som er den enklaste 



2016–2017 Prop. 1 S 283
Kunnskapsdepartementet
målbare indikatoren for utdanningsresultat. Indi-
katoren medverkar til å halde oppe omfanget av 
utdanning og gir insentiv til å arbeide med kvalitet 
og gode læringsmiljø. 

Om lag 20 pst. av 8,5 mrd. kroner, det vil seie 
om lag 1,6 mrd. kroner, blir fordelte til institusjo-
nane på grunnlag av talet på kandidatar. Ekspert-
gruppa som vurderte endringar i finansierings-
systemet i 2015, foreslo å fordele om lag ti pst. av 
midlane til kandidatindikatoren, jf. rapporten Fi-
nansiering for kvalitet, mangfold og samspill – Nytt 
finansieringssystem for universiteter og høyskoler. 
Kunnskapsdepartementet meiner at insentivstyr-
ken bør vere høgre enn dette for å ha effekt. Samti-
dig bør han ikkje settast for høgt, fordi det vil gi for 
store omfordelingar mellom institusjonane. Med 
kandidatindikatoren blir insentivet til å arbeide for 
høg kvalitet i utdanningane styrka. Samla vil indika-
torane for studiepoeng og kandidatar stimulere in-
stitusjonane til god dimensjonering av studieplassar 
og høgre kvalitet.

Satsane for kandidatindikatoren følger same 
mønster som for studiepoeng med seks katego-
riar, A–F. Det er gitt utteljing med enkel sats for 
ferdige kandidatar etter høvesvis eitt, eitt og eit 
halvt, to eller tre år, samt fireårig grunnskolelær-
arutdanning (GLU) i ei overgangsperiode. Det er 
gitt dobbel sats for kandidatar på integrerte fem-
årige mastergradsprogram og andre gradsutdan-
ningar med lengde på fem eller seks år. Eit alter-

nativ som er vurdert, er å differensiere satsane et-
ter alle utdanningslengdene. Eit slikt system ville 
hatt 42 satsar (seks kategoriar, sju utdannings-
lengder). Departementet meiner at dette ville blitt 
for komplisert, og at forslaget om éin enkel og éin 
dobbel sats møter behovet for insentiv til korte og 
lange utdanningsløp, samtidig som det er enklare 
og meir oversiktleg. 

Internasjonalisering medverkar til å gjere 
norsk utdanning og forsking betre. Regjeringa øn-
sker at institusjonane skal legge til rette for meir 
utveksling, og satsane for utvekslingsstudentar blir 
derfor styrka. Utveksling mellom europeiske land 
er eit særleg prioritert område, og utreisande stu-
dentar gjennom programmet Erasmus+ får særleg 
høg sats. I 2017 er om lag 134 mill. kroner fordelte 
til institusjonane på grunnlag av talet på utveks-
lingsstudentar.

Regjeringa ønsker å stimulere til auka gjen-
nomstrøyming i doktorgradsutdanninga. Styrken 
på insentivet blir ført vidare på om lag same nivå 
som i 2016, det vil seie same sats som i 2016, pris-
justert til 2017-kroner. Dermed blir om lag 
550 mill. kroner fordelte til institusjonane i 2017 
på grunnlag av talet på doktorgradskandidatar. 
Doktorgradsindikatoren får òg open budsjett-
ramme frå 2017, noko som medverkar til styrking 
av insentivet. 

Tabellen nedanfor gir ei oversikt over satsane 
på indikatorane som har open budsjettramme.

1 Ved oppretting, flytting eller nedlegging av studieplassar vil departementet legge til grunn dei gjeldande, prisjusterte satsane i 
basisdelen. 

Indikatorar med lukka budsjettramme 

Publiseringsindikatoren, EU-indikatoren, indika-
toren for inntekter frå Forskingsrådet og regio-
nale forskingsfond og den nye BOA-indikatoren 
vil ha kvar si lukka ramme med midlar som insti-

tusjonane konkurrerer om. Samla sett utgjer dei 
fire lukka rammene 1,65 mrd. kroner i 2017. Dei 
fire rammene blir fordelte kvar for seg med bak-
grunn i resultata til institusjonane på indikatorane. 
Storleiken på rammene og resultata avgjer insen-
tivstyrken til den enkelte indikatoren. 

Tabell 13.1 Oversikt over satsar på indikatorar med open budsjettramme, 2017

Indikatorar Satsar i kroner

A B C D E F

Studiepoeng1 126 000 96 000 64 000 47 000 38 000 32 000

Kandidatar 95 000 72 000 48 000 36 000 29 000 24 000

Kandidatar på integrerte mastergradar 
og fem og seksårige utdanningar 190 000 144 000 96 000 72 000 58 000 48 000

Doktorgradskandidatar 367 000

Studentutveksling 10 000

Utreisande studentar på Erasmus+ 15 000

Ramma til EU-indikatoren er fastsett til 
500 mill. kroner i 2017. Midlar til EU-indikatoren 
er auka med om lag 100 mill. kroner samanlikna 
med det tidlegare finansieringssystemet for å sti-
mulere til meir samarbeid med EU, og fordi be-
rekningsgrunnlaget er utvida til å gjelde alle inn-
tekter frå EU. Med fleire inntekter frå EU som 
grunnlag for berekning av utteljing i EU-indikato-
ren, må ramma til indikatoren auke for at den re-
sultatbaserte utteljinga per krone i inntekt frå EU 
ikkje skal gå ned. 

Ramma til indikatoren for inntekter frå Noregs 
forskingsråd og regionale forskingsfond er redusert 
tilsvarande med om lag 100 mill. kroner og utgjer 
300 mill. kroner i 2017. 

Det har vore ein auke i talet på vitskaplege 
publikasjonar. Insentivstyrken blir ført vidare på 
same nivå som i 2016 for å stimulere til framleis 
gode forskingsresultat. Ramma for publiseringsin-
dikatoren er dermed fastsett til 550 mill. kroner i 
2017. 

Ramma til BOA-indikatoren er fastsett til 
300 mill. kroner i 2017, noko som er vurdert å gi 

insentivet god effekt. Institusjonane som deltar i 
indikatoren har fått ein reduksjon i rammeløy-
vinga på om lag 300 mill. kroner i 2017. Reduksjo-
nen er berekna ut frå den enkelte institusjonen sin 
del av rammeløyvinga i 2016 (for dei institusjo-
nane som deltar på den nye indikatoren). Midlane 
er deretter fordelte til desse institusjonane på bak-
grunn av resultata i BOA-indikatoren.

Tabellen nedanfor gir ei oversikt over satsane 
for dei indikatorane som har lukka budsjettram-
mer. For kvart publiseringspoeng får institusjonen 
ei utteljing på 25 550 kroner i 2017. For kvar EU-
krone institusjonen mottar, får han 1,374 kroner i 
resultatbasert utteljing. Rammene til BOA-indika-
toren og indikatoren for Forskingsrådet og regio-
nale forskingsfond (RFF) er like store, men uttel-
jinga per krone frå Forskingsrådet og RFF er hø-
gre enn utteljinga per krone frå BOA-verksemd. 
Indikatoren for Forskingsrådet og RFF har der-
med noko sterkare insentiv enn BOA-indikatoren. 
Dette er hensiktsmessig fordi det er større grad 
av kvalitetssikring gjennom fagfellevurdering bak 
inntektene frå Forskingsrådet og RFF.

Nokre institusjonar er unntatte frå enkelte indika-
torar, sjå omtale under Unntak. 

Figur 13.1 viser endringane i resultatindikator-
ane i finansieringssystemet. Alle beløpa er av-
runda og i 2017-kroner. 

Tabell 13.2 Oversikt over satsar på indikatorar med lukka budsjettramme, 2017 

Indikatorar Satsar

Publiseringspoeng 25 550

Inntekter frå EU 1,374

Inntekter frå Forskingsrådet og regionale forskingsfond 0,120

Inntekter frå bidrags- og oppdragsverksemd (BOA) 0,102

Figur 13.1 Oversikt over resultatindikatorar i finansieringssystemet

Budsjettverknad i 2017 

Universitet og høgskolar får ei rammeløyving på 
34,4 mrd. kroner i 2017, noko som er ein real-
vekst på 2,6 pst. frå 2016 til 2017. Veksten er både 
i basisdelen og i den resultatbaserte delen. Basis 
utgjer om lag 23,7 mrd. kroner i 2017. Auken i 
basisdelen samanlikna med 2016 kjem av blant 
anna nye studieplassar, rekrutteringsstillingar og 
utstyr. Resultatbasert del utgjer om lag 
10,7 mrd. kroner i 2017. Auken i resultatbasert 
del frå 2016 er 218 mill. kroner som følge av au-
ken i utdanningsinsentiva i tidlegare finan-

sieringssystem (vekst i studiepoeng og utveks-
lingsstudentar frå 2014 til 2015) og om lag 
300 mill. kroner som er flytte frå basisdelen til 
den nye BOA-indikatoren. Tabell 13.3 viser utvik-
ling i rammeløyvinga per institusjon frå 2016 til 
2017. Midlane til samarbeid, arbeidsdeling, kon-
sentrasjon og samanslåing er halde utanfor i 
2016 og 2017, sidan dei ikkje er fordelte per insti-
tusjon for 2017. Det same gjeld auken i satsinga 
på Lærerløftet på 150 mill. kroner i 2017. For 2017 
er heller ikkje 75 mill. kroner til oppgradering av 
universitetsbygg inkludert. 

Tabell 13.3 Løyving per institusjon, 2016 og 2017, i 1 000 kroner

Institusjon Rammeløyving 2016 
(saldert budsjett, 

i 2017-kroner)

Rammeløyving 2017 
med justert 

finansieringssystem

Vekst 
i kroner

Vekst 
i pst.

Nord universitet 1 289 335 1 313 188 23 853 2,0 pst. 

Noregs miljø- og biovitskaplege 
universitet 1 216 669 1 194 224 -22 445 -1,8 pst.

Noregs teknisk-naturvitskaplege 
universitet 6 080 625 6 116 472 35 847 0,6 pst.

Universitetet i Agder 1 236 529 1 281 946 45 417 3,8 pst.

Universitetet i Bergen 3 283 797 3 387 202 103 405 3,1 pst.

Universitetet i Oslo 5 317 995 5 316 875 -1 120 0 pst.

Universitetet i Stavanger 1 319 784 1 383 659 63 875 4,9 pst.

Universitetet i Tromsø  
– Noregs arktiske universitet 3 007 395 3 291 559 284 164 9,5 pst.

Arkitektur- og designhøgskolen  
i Oslo 171 991 172 874 883 0,5 pst.

Høgskolen i Molde, vitskapleg 
høgskole i logistikk 203 873 205 921 2 048 1,0 pst.

Noregs handelshøgskole 432 783 438 669 5 886 1,4 pst.

Noregs idrettshøgskole 260 567 263 509 2 942 1,1 pst.

Noregs musikkhøgskole 259 529 256 148 -3 381 -1,3 pst.

Høgskolen i Hedmark 601 436 603 512 2 076 0,5 pst.

Høgskolen i Lillehammer 415 641 400 302 -15 339 -3,7 pst.

Høgskolen i Oslo og Akershus 2 174 357 2 207 771 33 414 1,6 pst.

Høgskolen i Søraust-Noreg 1 687 294 1 707 898 20 604 1,3 pst.

Høgskulen på Vestlandet 1 749 857 1 790 434 40 577 2,6 pst.

Høgskulen i Volda 330 968 333 637 2 669 1,1 pst.

Høgskolen i Østfold 603 990 601 750 -2 240 -0,2 pst.

Samisk høgskole 83 241 83 938 697 1,3 pst.

Kunsthøgskolen i Oslo 339 278 333 471 -5 807 -1,7 pst.

Det teologiske Menighetsfakultet 83 303 84 969 1 666 2,0 pst.

Handelshøyskolen BI 285 274 302 897 17 623 6,2 pst.

VID vitenskapelige høgskole 248 739 254 136 5 397 2,2 pst.

Ansgar Teologiske Høgskole 15 149 14 729 -420 -2,8 pst.

Barratt Due musikkinstitutt  
– Høyskoleavdelingen og  
Unge talenter 25 553 25 264 -289 -1,1 pst.

Bergen Arkitekthøgskole 16 372 17 126 754 4,6 pst.

Tabell 13.4 viser resultatbasert utteljing med tidle-
gare og justert finansieringssystem, og endringar 
per institusjon. Alle løyvingane er i 2017-kroner. I 
tidlegare resultatbasert system inngår ikkje 
300 mill. kroner til BOA-indikatoren. For å kunne 
samanlikne resultatbasert utteljing mellom tidle-
gare og justert finansieringssystem, har vi tatt om-
syn til dette. I tabell 13.4 er det derfor tatt med ei 
kolonne som viser 300 mill. kroner som er flytta 

frå basis- til resultatdelen med det justerte finansi-
eringssystemet. Endringstala viser dermed diffe-
ransen mellom utteljing slik han ville ha vore i 
2017 med det tidlegare systemet, og utteljing i 
2017 med det justerte systemet. Med endringane i 
finansieringssystemet får nokre institusjonar ein 
større del av rammeløyvinga på bakgrunn av re-
sultat på indikatorane, andre får ein mindre del av 
ramma etter resultat.

Dronning Mauds Minne, Høgskole  
for barnehagelærerutdanning 119 331 118 027 -1 304 -1,1 pst.

Fjellhaug Internasjonale Høgskole 10 009 9 960 -49 -0,5 pst.

Høgskulen for landbruk og  
bygdeutvikling 2 380 2 598 218 9,2 pst.

Høyskolen Diakonova 51 117 50 779 -338 -0,7 pst.

Høyskolen for Ledelse og Teologi 10 657 10 027 -630 -5,9 pst.

Høyskolen Kristiania 57 530 61 906 4 376 7,6 pst.

Lovisenberg diakonale høgskole 87 687 86 889 -798 -0,9 pst.

NLA Høgskolen 158 282 168 438 10 156 6,4 pst.

Norges Dansehøyskole 10 245 10 379 134 1,3 pst.

Rudolf Steinerhøyskolen 11 869 11 954 85 0,7 pst.

Westerdals Høyskole – Oslo 
School of Arts, Communication 
and Technology 120 141 112 116 -8 025 -6,7 pst.

Tabell 13.3 Løyving per institusjon, 2016 og 2017, i 1 000 kroner

Institusjon Rammeløyving 2016 
(saldert budsjett, 

i 2017-kroner)

Rammeløyving 2017 
med justert 

finansieringssystem

Vekst 
i kroner

Vekst 
i pst.



288 Prop. 1 S 2016–2017
Kunnskapsdepartementet
Tabell 13.4 Resultatbasert utteljing 2017 med tidlegare og justert finansieringssystem, i 1 000 kroner 

Tidlegare system Justert system Endring

Institusjon Resultatbasert 
utteljing i 2017 
med tidlegare 

system

300 mill. kr 
i basis med 

tidlegare 
system1

Resultatbasert 
utteljing i 2017 

med justert 
system

Endring mellom 
tidlegare og 

justert system, 
i kroner

Endring mellom 
tidlegare og 

justert system, 
i pst.

Nord universitet 375 076 12 344 371 147 -16 273 -4 pst.

Noregs miljø- og bio-
vitskaplege universitet 392 124 11 667 409 775 +5 984 +1 pst.

Noregs teknisk-natur-
vitskaplege universitet 2 025 516 58 284 2 117 736 +33 936 +2 pst.

Universitetet i Agder 408 002 11 846 398 880 -20 968 -5 pst.

Universitetet i Bergen 985 552 29 562 1 014 639 -474 0 pst.

Universitetet i Oslo 1 599 448 50 994 1 710 988 +60 546 +4 pst.

Universitetet i Stavanger 417 343 12 644 411 125 -18 862 -4 pst.

Universitetet i Tromsø  
– Noregs arktiske 
universitet 730 543 28 826 779 687 +20 318 +3 pst.

Arkitektur- og design-
høgskolen i Oslo 64 360 0 66 389 +2 029 +3 pst.

Høgskolen i Molde, 
vitskapleg høgskole  
i logistikk 71 247 1 955 67 771 -5 432 -7 pst.

Noregs handelshøgskole 149 159 4 150 166 196 +12 886 +8 pst.

Noregs idrettshøgskole 54 354 2 499 60 381 +3 528 +6 pst.

Noregs musikkhøgskole 64 155 0 63 677 -478 -1 pst.

Høgskolen i Hedmark 221 717 5 756 219 812 -7 661 -3 pst.

Høgskolen i Lillehammer 157 654 3 986 162 509 +868 +1 pst.

Høgskolen i Oslo og 
Akershus 694 185 20 827 687 551 -27 461 -4 pst.

Høgskolen i Søraust-
Noreg 545 849 16 160 551 460 -10 549 -2 pst.

Høgskulen på Vestlandet 528 384 16 741 526 321 -18 804 -3 pst.

Høgskulen i Volda 120 997 3 166 117 909 -6 254 -5 pst.

Høgskolen i Østfold 178 581 5 780 177 050 -7 311 -4 pst.

Samisk høgskole 6 783 794 6 765 -812 -11 pst.

Kunsthøgskolen i Oslo 376 0 612 +236 +63 pst.

Det teologiske 
Menighetsfakultet 49 254 799 41 250 -8 803 -18 pst.

Handelshøyskolen BI 137 453 2 735 174 633 +34 445 +25 pst.

1 Med tidlegare finansieringssystem i 2017 ville resultatbasert utteljing ha vore om lag 10,4 mrd. kroner. 300 mill. kroner ville 
ikkje ha blitt flytta frå basis til resultatbasert utteljing for å finansiere BOA-indikator. Beløpa i denne kolonnen viser midlar som 
derfor ikkje ville ha blitt trekt frå den einskilde institusjon sin basis for å finansiere BOA-indikatoren.

Resultatbasert del utgjer om lag 10,7 mrd. kroner 
i 2017. Desse midlane er fordelte på nytt per insti-
tusjon i tråd med endra finansieringssystem. 2017 
blir dermed eit nytt startpunkt (utgangsposisjon) 
for finansieringssystemet. 

Kunnskapsdepartementet har vurdert å inn-
føre endringane i finansieringssystemet med 
uendra budsjettrammer i 2017 for kvar enkelt in-
stitusjon. Ei slik løysing ville betydd at basismid-
lar ville blitt nytta til å utlikne effektane som 
følge av endringar i resultatbasert del. Dei insti-

VID vitenskapelige 
høgskole 119 531 2 385 116 841 -5 075 -4 pst.

Ansgar Teologiske 
Høgskole 7 668 0 6 770 -898 -12 pst.

Barratt Due musikk-
institutt – Høyskole-
avdelingen og Unge 
talenter 7 173 0 6 824 -349 -5 pst.

Bergen Arkitekthøgskole 10 801 0 13 017 +2 216 +21 pst.

Dronning Mauds Minne, 
Høgskole for barnehage-
lærerutdanning 42 981 0 42 951 -30 0 pst.

Fjellhaug Internasjonale 
Høgskole 4 756 0 4 425 -331 -7 pst.

Høgskulen for landbruk 
og bygdeutvikling 953 0 903 -51 -5 pst.

Høyskolen Diakonova 23 622 0 21 976 -1 646 -7 pst.

Høyskolen for Ledelse  
og Teologi 7 469 0 7 290 -179 -2 pst.

Høyskolen Kristiania 63 901 0 52 726 -11 175 -17 pst.

Lovisenberg diakonale 
høgskole 35 195 0 30 226 -4 970 -14 pst.

NLA Høgskolen 66 013 0 66 372 +359 +1 pst.

Norges Dansehøyskole 9 096 0 9 653 +557 +6 pst.

Rudolf Steinerhøyskolen 6 064 0 5 299 -765 -13 pst.

Westerdals Høyskole – 
Oslo School of Arts, 
Communication and 
Technology 15 054 0 12 638 -2 416 -16 pst.

Tabell 13.4 Resultatbasert utteljing 2017 med tidlegare og justert finansieringssystem, i 1 000 kroner 

Tidlegare system Justert system Endring

Institusjon Resultatbasert 
utteljing i 2017 
med tidlegare 

system

300 mill. kr 
i basis med 

tidlegare 
system1

Resultatbasert 
utteljing i 2017 

med justert 
system

Endring mellom 
tidlegare og 

justert system, 
i kroner

Endring mellom 
tidlegare og 

justert system, 
i pst.

tusjonane som hadde fått meir resultatbasert ut-
teljing, ville fått tilsvarande mindre basis. Institu-
sjonar som hadde fått mindre resultatbasert ut-
teljing, ville fått tilsvarande meir basis. Budsjet-
teffekten samla sett for den enkelte institusjon 
hadde blitt uendra. 

Da resultatbasert finansiering blei innført før-
ste gongen i 2002, var det utan budsjettverknad i 
innføringsåret. Den gongen var innføring av prin-
sippet om resultatbasert finansiering heilt nytt, og 
finansieringa blei gjort avhengig av resultat bak-
over i tid. Institusjonane hadde ikkje føresetnad 
for å påverke eller betre resultata i tida før innfø-
ring av det nye systemet. 

No er situasjonen annleis. Institusjonane er 
godt kjente med resultatbasert finansiering. 
Endringane frå og med 2017 har òg blitt varsla på 
førehand. Det justerte systemet med nye og endra 
indikatorar blei lagt fram i statsbudsjettet for 2016, 
og regjeringa varsla innføring frå og med 2017. 
Dei satsane som regjeringa legg fram for indikato-
rane, inneber òg i stor grad ei vidareføring av in-
sentivstyrken samla sett. 

I åra etter 2002 har det òg vore diskusjonar i 
sektoren om systemet den gongen likevel burde 
ha vore innført med budsjettverknad. Noko av 
bakgrunnen for dette var at institusjonane som 
hadde gode resultat, ikkje fekk utteljing for dette i 
2002. Desse institusjonane fekk òg mindre poten-
sial for framtidig vekst enn dei med dårlegare re-
sultat.

Med bakgrunn i argumenta over har departe-
mentet ikkje valt alternativet med uendra budsjett-
rammer i innføringsåret. Endringane i finansier-
ingssystemet blir derfor innførte med budsjett-
verknad i 2017. Den resultatbaserte delen er for-
delt mellom institusjonane med bakgrunn i dei re-
sultata, satsane og indikatorane som gjeld for 
2017. Å innføre endringane med budsjettverknad 
inneber at institusjonar med gode resultat får ut-
teljing for dette i 2017 i form av høgre budsjet-
tramme. Denne løysinga gir gode insentiveffektar 
samla sett, både for dei institusjonane som kjem 
godt ut av endringane i 2017 og for dei som kjem 
dårleg ut. Dei som får redusert resultatutteljing 
som følge av endringane i 2017, vil ha føresetna-
der for å auke resultatbasert utteljing i åra fram-
over ved å betre resultata sine.

Den nye utgangsposisjonen inneber i utgangs-
punktet ei omfordeling mellom institusjonane på 
samla sett om lag 180 mill. kroner i resultatbasert 
utteljing i 2017 med det justerte finansieringssys-
temet, samanlikna med tidlegare finansieringssys-
tem. Regjeringa meiner dette inneber ei for stor 
omfordeling i 2017 og ønsker ei gradvis innfasing 
over to år for kvar enkelt institusjon. Det gjer at in-
stitusjonane får eitt år ekstra på å tilpasse seg 
effektane av endra resultatbasert system. Regje-
ringa foreslår derfor å halvere budsjetteffekten av 
det justerte finansieringssystemet for kvar enkelt 
institusjon i 2017. Det vil seie at institusjonar som 
får betre resultatbasert utteljing med det justerte 
finansieringssystemet samanlikna med tidlegare 
system, får halvparten av denne effekten i 2017. 
Det motsette vil gjelde for institusjonar som får 
redusert utteljing. Samla blir det såleis omfordelt 
om lag 90 mill. kroner i 2017 i sektoren. Budsjett-
effektane vil få full verknad frå og med 2018.

Halvering av desse effektane i 2017 blir gjord 
ved å korrigere basisdelen til institusjonane. Dei 
institusjonane som får auka resultatbasert uttel-
jing i 2017 samanlikna med kva dei ville fått med 
tidlegare finansieringssystem, får redusert basis-
delen tilsvarande halvparten av beløpet. Dei som 
får redusert resultatbasert utteljing i 2017, får 
auka basisdelen tilsvarande halvparten av dette 
beløpet. Til dømes får Nord universitet om lag 
16 mill. kroner mindre i resultatbasert utteljing i 
2017 samanlikna med tidlegare finansieringssys-
tem. Kunnskapsdepartementet halverer denne ef-
fekten i 2017 ved å auke basisdelen til Nord uni-
versitet med 8 mill. kroner. I motsetning får 
Noregs miljø- og biovitskaplege universitet om lag 
6 mill. kroner meir i resultatutteljing, og departe-
mentet halverer denne effekten ved å redusere 
basisdelen tilsvarande i 2017.

Justering av budsjetteffektane som følge av 
endringar i resultatbasert finansieringssystem 
skjer berre i 2017. I 2018, når finansieringssys-
temet får full effekt, blir midlane flytte tilbake til 
eller trekte ut frå basisdelen av rammeløyvinga til 
institusjonane. Tabell 13.5 gir ei oversikt over 
effektane og endringar i basismidlar i 2017 per in-
stitusjon. 

Tabell 13.5 Justeringar av budsjetteffektar i 2017 av endra resultatbasert system, i 1 000 kroner 

Institusjon Endring i 
resultatbasert 
utteljing 2017  
justert versus 

tidlegare system1

Justering i basis 
i 2017 for å 

halvere budsjett-
effekten av 

resultatbasert 
system 

Samla 
budsjetteffekt, 

tidlegare versus 
justert system

Nord universitet -16 273 +8 136 -8 136

Noregs miljø- og biovitskaplege universitet +5 984 -2 992 +2 992

Noregs teknisk-naturvitskaplege universitet +33 936 -16 968 +16 968

Universitetet i Agder -20 968 +10 484 -10 484

Universitetet i Bergen -474 +237 -237

Universitetet i Oslo +60 546 -30 273 +30 273

Universitetet i Stavanger -18 862 +9 431 -9 431

Universitetet i Tromsø – Noregs arktiske universitet +20 318 -10 159 +10 159

Arkitektur- og designhøgskolen i Oslo +2 029 -1 015 +1 015

Høgskolen i Molde, vitskapleg høgskole  
i logistikk -5 432 + 2 716 -2 716

Noregs handelshøgskole +12 886 -6 443 +6 443

Noregs idrettshøgskole +3 528 -1 764 +1 764

Noregs musikkhøgskole -478 +239 -239

Høgskolen i Hedmark -7 661 +3 830 -3 830

Høgskolen i Lillehammer +868 -434 +434

Høgskolen i Oslo og Akershus -27 461 +13 730 -13 730

Høgskolen i Søraust-Noreg -10 549 +5 275 -5 275

Høgskulen på Vestlandet -18 804 +9 402 -9 402

Høgskulen i Volda -6 254 +3 127 -3 127

Høgskolen i Østfold -7 311 +3 656 -3 656

Samisk høgskole -812 +406 -406

Kunsthøgskolen i Oslo +236 -118 +118

Det teologiske Menighetsfakultet -8 803 +4 402 -4 402

Handelshøyskolen BI +34 445 -17 223 +17 223

VID vitenskapelige høgskole -5 075 +2 538 -2 538

Ansgar Teologiske Høgskole -898 +449 -449

Barratt Due musikkinstitutt – Høyskoleavdelingen  
og Unge talenter -349 +175 -175

Bergen Arkitekthøgskole +2 216 -1 108 +1 108

Dronning Mauds Minne, Høgskole for 
barnehagelærerutdanning -30 +15 -15

1 Resultatbasert utteljing 2017 med endra system inkluderer om lag 300 mill. kroner frå basis til BOA-indikatoren. 

Tabell 13.6 viser korleis rammeløyvinga er fordelt 
på basis og resultatbasert løyving per institusjon i 
2017.

Fjellhaug Internasjonale Høgskole -331 +166 -166

Høgskulen for landbruk og bygdeutvikling -51 +25 -25

Høyskolen Diakonova -1 646 +823 -823

Høyskolen for Ledelse og Teologi -179 +89 -89

Høyskolen Kristiania -11 175 +5 587 -5 587

Lovisenberg diakonale høgskole -4 970 +2 485 2 485

NLA Høgskolen +359 -179 +179

Norges Dansehøyskole +557 -278 +278

Rudolf Steinerhøyskolen -765 +382 -382

Westerdals Høyskole – Oslo School of Arts,  
Communication and Technology -2 416 +1 208 -1 208

Tabell 13.5 Justeringar av budsjetteffektar i 2017 av endra resultatbasert system, i 1 000 kroner 

Institusjon Endring i 
resultatbasert 
utteljing 2017  
justert versus 

tidlegare system1

Justering i basis 
i 2017 for å 

halvere budsjett-
effekten av 

resultatbasert 
system 

Samla 
budsjetteffekt, 

tidlegare versus 
justert system

Tabell 13.6 Rammeløyving 2017, i 1 000 kroner

Institusjon Basis Resultatbasert 
utteljing 

open ramme

Resultatbasert 
utteljing 

lukka ramme

Ramme-
løyving 

2017

Nord universitet 942 041 349 464 21 683 1 313 188

Noregs miljø- og biovitskaplege 
universitet 784 449 320 030 89 745 1 194 224

Noregs teknisk-naturvitskaplege 
universitet 3 998 736 1 684 537 433 199 6 116 472

Universitetet i Agder 883 066 370 008 28 872 1 281 946

Universitetet i Bergen 2 372 562 779 853 234 787 3 387 202

Universitetet i Oslo 3 605 887 1 254 347 456 641 5 316 875

Universitetet i Stavanger 972 534 362 685 48 440 1 383 659

Universitetet i Tromsø – Noregs  
arktiske universitet 2 511 872 641 644 138 043 3 291 559

Arkitektur- og designhøgskolen i Oslo 106 485 66 389 0 172 874

Høgskolen i Molde, vitskapleg høgskole  
i logistikk 138 150 64 581 3 190 205 921

Noregs handelshøgskole 272 473 154 754 11 442 438 669

Noregs idrettshøgskole 203 128 49 654 10 727 263 509

Noregs musikkhøgskole 192 471 63 677 0 256 148

Høgskolen i Hedmark 383 700 202 900 16 912 603 512

Høgskolen i Lillehammer 237 793 155 198 7 311 400 302

Høgskolen i Oslo og Akershus 1 520 219 645 299 42 253 2 207 771

Høgskolen i Søraust-Noreg 1 156 438 518 072 33 388 1 707 898

Høgskulen på Vestlandet 1 264 112 500 719 25 603 1 790 434

Høgskulen i Volda 215 728 112 650 5 259 333 637

Høgskolen i Østfold 424 701 170 884 6 165 601 750

Samisk høgskole 77 173 4 965 1 800 83 938

Kunsthøgskolen i Oslo 332 859 612 0 333 471

Det teologiske Menighetsfakultet 43 719 37 867 3 383 84 969

Handelshøyskolen BI 128 264 156 331 18 302 302 897

VID vitenskapelige høgskole 137 295 110 954 5 887 254 136

Ansgar Teologiske Høgskole 7 960 6 297 472 14 729

Barratt Due musikkinstitutt – Høyskole-
avdelingen og Unge talenter 18 440 6 824 0 25 264

Bergen Arkitekthøgskole 4 109 13 017 0 17 126

Dronning Mauds Minne, Høgskole for 
barnehagelærerutdanning 75 076 41 456 1 495 118 027

Fjellhaug Internasjonale Høgskole 5 536 3 836 588 9 960

Høgskulen for landbruk og bygde-
utvikling 1 695 877 26 2 598

Høyskolen Diakonova 28 802 21 731 246 50 779

Høyskolen for Ledelse og Teologi 2 737 7 141 149 10 027

Høyskolen Kristiania 9 180 51 994 732 61 906

Lovisenberg diakonale høgskole 56 664 29 755 470 86 889

NLA Høgskolen 102 067 64 558 1 813 168 438

Norges Dansehøyskole 726 9 653 0 10 379

Rudolf Steinerhøyskolen 6 655 5 248 51 11 954

Westerdals Høyskole – Oslo School of 
Arts, Communication and Technology 99 479 11 708 929 112 116

Tabell 13.6 Rammeløyving 2017, i 1 000 kroner

Institusjon Basis Resultatbasert 
utteljing 

open ramme

Resultatbasert 
utteljing 

lukka ramme

Ramme-
løyving 

2017

Unntak 

I dag er Kunsthøgskolen i Oslo, Kunst- og design-
høgskolen i Bergen, Arkitektur- og designhøgsko-
len i Oslo, Noregs musikkhøgskole og nokre pri-
vate høgskolar unntatte frå delar av det resultat-
baserte finansieringssystemet. Dei private høg-
skolane deltar i prinsippet på alle indikatorane i 
dagens system, men fleirtalet har ingen eller 
svært låge inntekter frå EU og Forskingsrådet, 
det vil seie at dei i praksis ikkje deltar på desse in-
dikatorane. Departementet har drøfta med desse 
institusjonane kva for endringar som er for-
målstenlege for dei.

Kunnskapsdepartementet fører i store trekk 
vidare dagens unntak. Unntak blir innførte for to 
grupper av institusjonar: 
– statlege og private høgskolar med kunstfagleg 

profil 
– private høgskolar (unntatt dei vitskaplege pri-

vate høgskolane).

For dei statlege og private høgskolane med kunst-
fagleg profil blir dagens unntak ført vidare, men 
kandidatindikatoren blir innført for institusjonar 
som deltar på studiepoengsindikatoren i tidlegare 
finansieringssystem. Det inneber at Kunsthøgsko-
len i Oslo og nåverande Kunst- og designhøgsko-
len i Bergen framleis berre deltar på doktorgrad-
sindikatoren. Departementet vil vurdere endrin-
gar i deltakinga i finansieringssystemet i 2018 for 
Kunst- og designhøgskolen i Bergen, som blir eit 
fakultet ved Universitetet i Bergen i 2017. Noregs 
musikkhøgskole og Arkitektur- og designhøgsko-
len deltar på indikatorane studiepoeng, kandida-
tar, utveksling og doktorgradskandidatar. Dei tre 
private høgskolane med kunstfagleg profil, Bar-
ratt Due musikkinstitutt, Bergen Arkitekthøg-
skole og Norges Dansehøyskole deltar på indika-
torane studiepoeng, kandidatar og utveksling.

Dei private høgskolane, unntatt dei tre høg-
skolane med kunstfagleg profil, deltar på studie-
poeng, kandidatar, utveksling, doktorgradskandi-
datar og vitskapleg publisering. Fleire av dei pri-
vate høgskolane har ingen eller liten aktivitet når 
det gjeld publisering og doktorgradskandidatar, 
men indikatorane blir innførte for å gi insentiv til 
fagleg utvikling og meir samarbeid med andre 
høgskolar og universitet. Fleire av dei private in-
stitusjonane har ingen eller svært låge eksterne 
inntekter frå EU, Forskingsrådet og andre 
aktørar. Dette mønsteret har vore stabilt over 
fleire år. Indikatorane for inntekter frå EU, For-
skingsrådet, regionale forskingsfond og BOA kan 
gi svingingar i tilskottet frå år til år som kan vere 

uheldige for institusjonane. Kunnskapsdeparte-
mentet meiner derfor at desse indikatorane ikkje 
skal gjelde for dei private høgskolane. 

Dei private vitskaplege høgskolane, Det teolo-
giske Menighetsfakultet, Handelshøyskolen BI og 
VID vitenskapelige høgskole, har i tidlegare år 
hatt eit visst omfang av eksterne inntekter. Kunn-
skapsdepartementet har forventningar om at dei 
tre private vitskaplege høgskolane over tid aukar 
inntektene frå EU og Forskingsrådet og samarbei-
der meir med samfunns- og næringslivet. Dei tre 
private vitskaplege høgskolane deltar i alle indika-
torane i finansieringssystemet. 

Det er lagt til grunn ein lågare tilskottssats for 
utteljing på indikatorane studiepoeng, kandidatar 
og utveksling for dei private høgskolane Handels-
høyskolen BI (30 pst.), Bergen Arkitekthøgskole 
(70 pst.), Høyskolen Kristiania (50 pst.) og Wes-
terdals Høyskole - Oslo School of Arts, Communi-
cation and Technology (50 pst.). Dette er ført vi-
dare frå tidlegare finansieringssystem.

Kunnskapsdepartementet har starta eit arbeid 
med å vurdere tilskottsordninga for private høg-
skolar, sjå òg programkategori 07.60 Høgre utdan-
ning og fagskoleutdanning. 

Andre vurderingar 

Forskingsformidling 

I samband med handsaminga av strukturmel-
dinga bad kyrkje-, utdannings- og forskingskomi-
teen regjeringa vurdere om forskingsformidling 
kan gi utteljing i finansieringssystemet, jf. 
Innst. 348 S (2014–2015).

Tidlegare utgreiingar har vist at det er vanske-
leg å lage ein formelbasert indikator for formid-
ling, fordi formidling varierer mykje mellom fag 
og institusjonar. Nordisk institutt for studier av 
innovasjon, forskning og utdanning (NIFU) fekk 
våren 2016 i oppdrag frå Kunnskapsdepartemen-
tet å vurdere om det er mogleg å etablere ein 
smalare indikator som inneheld formidling som er 
fagfellevurdert. 

Fagfellevurderingar er uavhengige ekspert-
vurderingar som er baserte på vitskaplege kvali-
tetskriterium. Desse vurderingane blir nytta i dag 
i samband med vitskapleg publisering, ved tilde-
ling av forskingsmidlar eller ved tilsetting av 
forskarar og evaluering av forsking. Formidling 
omfattar mellom anna vitskaplege artiklar, bøker, 
lærebøker, foredrag, bidrag til massemedia og 
publikumsarrangement. NIFU finn at omgrepet 
fagfellevurdert formidling i seg sjølv ikkje speglar 
nokon viktig eller verkeleg aktivitet ved læresta-
dene. Bokutgivingar på norske forlag med vurde-

ringar frå forskarar er det som ligg nærast å inklu-
dere i omgrepet. Slike vurderingsoppdrag blir 
gjerne honorerte, og vurderingane er derfor å 
rekne som konsulentytringar, ikkje fagfellevurde-
ringar. Å lage ein indikator basert på bokutgivin-
gar vil lage insentiv av svært ulik styrke mellom 
faga, og bidra til skeiv fordeling av midlar mellom 
institusjonane. Store delar av det kunstnarlege 
utviklingsarbeidet og museumsutstillingane ved 
universitet og høgskolar er ikkje vurderte av ek-
sterne fagfellar. Ein indikator for fagfellevurdert 
formidling på dette området vil derfor fange opp 
aktiviteten på ein tilfeldig måte. 

NIFU konkluderer med at når forskarane for-
midlar, er det sjeldan gjort fagfellevurderingar på 
førehand. Fagfellevurdert formidling er derfor 
ikkje ei avgrensing som bør nyttast i finansierings-
systemet. Kunnskapsdepartementet tilrår at det 
ikkje blir innført ein indikator i finansieringssys-
temet for fagfellevurdert formidling. 

Sitering

Ekspertgruppa som vurderte endringar i finansi-
eringssystemet i 2015, foreslo at ein indikator for 
sitering blir vurdert. Ekspertgruppa understreka 
at ein slik indikator ikkje bør komme i staden for, 
men i tillegg til, ein publiseringsindikator. Depar-
tementet varsla i Prop. 1 S (2015-2016) for Kunn-
skapsdepartementet at ein slik indikator for site-
ring ville bli vurdert nærare. 

NIFU har på oppdrag frå Kunnskapsdeparte-
mentet gjennomført ei utgreiing av ein siteringsin-
dikator som kan nyttast i finansieringssystemet. 
NIFU foreslår at dagens indikator for publiseringar 

blir utvida til òg å omfatte siteringar. NIFU foreslår 
ein berekningsmetode for innføring av ein kombi-
nert publiserings- og siteringsindikator som tar om-
syn til at institusjonane har ulike faglege profilar, at 
siteringsfrekvensen er ulik frå fag til fag, og at faga 
har ulike tradisjonar for rapportering av siteringar. 
Dagens indikator for publiseringar stimulerer til 
auka produksjon, særleg i mykje siterte tidsskrift. 
Likevel blir ikkje alle artiklar i høgt siterte tidsskrift 
mykje sitert. Høge siteringstal krev meir enn van-
leg originalitet, dristigheit, tolmod, presisjon, tid og 
ressursar. Ein siteringsindikator vil rette merk-
semda mot eigenskapar ved den einskilde artikke-
len, ikkje berre mot sjølve tidsskriftet. Kombinert 
med publiseringsindikatoren vil ein siteringsindika-
tor derfor kunne bidra til eit meir balansert insentiv 
til produksjon og kvalitet. 

Berekningsmetoden for publiseringsindikato-
ren blir endra i samband med statsbudsjettet for 
2017. Anbefalinga frå NIFU om ein siteringskom-
ponent i publiseringsindikatoren vil bli vurdert 
nærare, og departementet vil komme tilbake til 
dette i statsbudsjettet for 2018.

Utviklingsavtalar

Ekspertgruppa som vurderte endringar i finansi-
eringssystemet i 2015, foreslo å innføre ein 
fleirårig utviklings-, kvalitets- og profilavtale mel-
lom departementet og kvar enkelt institusjon. 
Kunnskapsdepartementet tar sikte på å legge 
fram forslag til utviklingsavtalar med økonomiske 
verkemiddel i Prop. 1 S for 2018. Sjå programkate-
gori 07.60 Høgre utdanning og fagskoleutdan-
ning.

t i l r å r :

I Prop. 1 S (2016–2017) om statsbudsjettet for år 2017 blir dei forslaga til vedtak førde opp som er 
nemnde i eit framlagt forslag.

Forslag
Under Kunnskapsdepartementet blir i Prop. 1 S (2016–2017)

statsbudsjettet for budsjettåret 2017 dei forslag til vedtak som følger førde opp:

Kapitla 200–288 og 2410, 3200–3288, 5310 og 5617

I

Utgifter:

Kap. Post Kroner Kroner Kroner

Administrasjon

200 Kunnskapsdepartementet

01 Driftsutgifter 348 428 000

21 Særskilde driftsutgifter 11 803 000

45 Større utstyrsinnkjøp og vedlikehald, 
kan overførast 2 814 000 363 045 000

Sum Administrasjon 363 045 000

Grunnopplæringa

220 Utdanningsdirektoratet

01 Driftsutgifter 302 224 000

21 Særskilde driftsutgifter, kan nyttast 
under post 70 143 321 000

70 Tilskott til læremiddel o.a., kan  
overførast, kan nyttast under post 21 58 685 000 504 230 000

221 Foreldreutvala for grunnopplæringa og 
barnehagane

01 Driftsutgifter 14 827 000 14 827 000

222 Statlege grunn- og vidaregåande skolar 
og grunnskoleinternat

01 Driftsutgifter 100 805 000

45 Større utstyrsinnkjøp og vedlikehald, 
kan overførast 1 528 000 102 333 000

223 Sametinget

50 Tilskott til Sametinget 42 592 000 42 592 000

224 Senter for IKT i utdanninga

01 Driftsutgifter 68 817 000

21 Særskilde driftsutgifter 21 136 000 89 953 000

225 Tiltak i grunnopplæringa

01 Driftsutgifter 22 665 000

21 Særskilde driftsutgifter 102 533 000

60 Tilskott til landslinjer 220 662 000

62 Tilskott til dei kommunale sameskolane  
i Snåsa og Målselv 24 321 000

63 Tilskott til samisk i grunnopplæringa, 
kan overførast 63 806 000

64 Tilskott til opplæring av barn og unge 
som søkjer opphald i Noreg 441 618 000

65 Rentekompensasjon for skole- og 
symjeanlegg, kan overførast 223 186 000

66 Tilskott til leirskoleopplæring 49 574 000

67 Tilskott til opplæring i finsk 7 165 000

68 Tilskott til opplæring i kriminalomsorga 279 396 000

69 Kompensasjon for investeringskostnader 
ved grunnskolereforma 124 555 000

70 Tilskott til opplæring av lærlingar,  
praksisbrevkandidatar og lære-
kandidatar med særskilde behov 59 490 000

71 Tilskott til kunst- og kulturarbeid i 
opplæringa 30 157 000

72 Tilskott til internasjonale utdannings-
program og organisasjonar 6 290 000

73 Tilskott til studieopphald i utlandet 14 549 000

74 Tilskott til organisasjonar 22 236 000 1 692 203 000

226 Kvalitetsutvikling i grunnopplæringa

21 Særskilde driftsutgifter, kan overførast 924 606 000

22 Videreutdanning for lærarar og skole-
leiarar 1 325 314 000

50 Nasjonale senter i grunnopplæringa 94 040 000

60 Tilskott til forsking på tiltak for å auke 
gjennomføringa i vidaregåande 
opplæring 41 934 000

62 Tilskott for auka lærartettleik 236 882 000

63 Tidleg innsats i skolen gjennom auka 
lærarinnsats på 1.–4. trinn 836 303 000

70 Tilskott til NAROM 8 379 000

71 Tilskott til vitensenter 54 832 000 3 522 290 000

Kap. Post Kroner Kroner Kroner

227 Tilskott til særskilde skolar

60 Tilskott til Murmanskskolen 2 304 000

61 Tilskott til vaksenopplæring i Andebu 
kommune 5 235 000

62 Tilskott til Fjellheimen leirskole 6 237 000

70 Tilskott til Den franske skolen i Oslo 10 442 000

71 Tilskott til internatdrifta ved Krokeide 
vidaregåande skole 26 897 000

72 Tilskott til Røde Kors Nordisk United 
World College 33 923 000

74 Tilskott til Signo grunn- og videregående 
skole og Briskeby videregående skole 45 769 000

75 Tilskott til opplæring i rusinstitusjonar 10 928 000

76 Tilskott til Foreningen Norden og Norsk 
håndverksinstitutt 7 114 000

77 Tilskott til Lycée International de  
Saint-Germain-en-Laye 2 467 000 151 316 000

228 Tilskott til frittståande skolar o.a.

70 Frittståande grunnskolar,  
overslagsløyving 2 074 624 000

71 Frittståande vidaregåande skolar,  
overslagsløyving 1 555 114 000

72 Frittståande skolar godkjende etter  
kap. 4 i vaksenopplæringslova,  
overslagsløyving 152 268 000

73 Frittståande grunnskolar i utlandet,  
overslagsløyving 125 072 000

74 Frittståande vidaregåande skolar i 
utlandet, overslagsløyving 18 143 000

75 Frittståande skolar for funksjonshemma 
elevar, overslagsløyving 273 231 000

76 Andre frittståande skolar,  
overslagsløyving 48 438 000

77 Den tyske skolen i Oslo, overslagsløyving 17 761 000

78 Kompletterande undervisning 11 964 000

79 Toppidrett 44 979 000

80 Friskoleorganisasjonar 756 000

81 Elevutveksling til utlandet 1 945 000

82 Kapitaltilskott til friskolar, kapital- og 
husleigetilskott 21 506 000 4 345 801 000

Kap. Post Kroner Kroner Kroner

229 Noregs grøne fagskole – Vea

01 Driftsutgifter 26 052 000

45 Større utstyrsinnkjøp og vedlikehald, 
kan overførast 1 187 000 27 239 000

230 Statleg spesialpedagogisk støttesystem

01 Driftsutgifter 705 979 000

21 Særskilde driftsutgifter 45 625 000

45 Større utstyrsinnkjøp og vedlikehald, 
kan overførast 9 099 000 760 703 000

Sum Grunnopplæringa 11 253 487 000

Barnehagar

231 Barnehagar

21 Særskilde driftsutgifter, kan overførast, 
kan nyttast under post 51 421 448 000

50 Tilskott til samiske barnehagetilbod 16 565 000

51 Forsking, kan nyttast under post 21 8 892 000

63 Tilskott til tiltak for å styrke den norsk-
språklege utviklinga for minoritetsspråk-
lege barn i barnehage 142 036 000

70 Tilskott for symjing i barnehagane, 
prøveprosjekt frivillige organisasjonar 25 290 000 614 231 000

Sum Barnehagar 614 231 000

Kompetansepolitikk og livslang læring

252 EUs utdannings- og ungdomsprogram

70 Tilskott 512 112 000 512 112 000

253 Folkehøgskolar

70 Tilskott til folkehøgskolar 823 259 000

71 Tilskott til Folkehøgskolerådet 4 954 000

72 Tilskott til Nordiska folkhögskolan 632 000 828 845 000

254 Tilskott til vaksenopplæring

70 Tilskott til studieforbund 208 374 000

73 Tilskott til vaksenopplærings-
organisasjonar 13 119 000 221 493 000

255 Tilskott til freds- og menneskeretts-
senter

70 Senter for studier av Holocaust og 
livssynsminoriteter 32 968 000

71 Falstadsenteret 19 158 000

Kap. Post Kroner Kroner Kroner



2016–2017 Prop. 1 S 301
Kunnskapsdepartementet
72 Stiftelsen Arkivet 11 434 000

73 Nansen Fredssenter 6 209 000

74 Narviksenteret 6 898 000

75 Det europeiske Wergelandsenteret 8 976 000

76 Raftostiftelsen 5 127 000 90 770 000

256 Kompetanse Noreg

01 Driftsutgifter 61 640 000

21 Særskilde driftsutgifter 11 544 000 73 184 000

257 Kompetansepluss

21 Særskilde driftsutgifter, kan overførast, 
kan nyttast under post 70 5 760 000

70 Tilskott, kan overførast 162 237 000 167 997 000

258 Tiltak for livslang læring

01 Driftsutgifter 4 994 000

21 Særskilde driftsutgifter,  
kan nyttast under post 01 97 639 000

60 Tilskott til karriererettleiing 32 734 000 135 367 000

Sum Kompetansepolitikk og livslang 
læring 2 029 768 000

Høgre utdanning og fagskoleutdanning

260 Universitet og høgskolar

50 Statlege universitet og høgskolar 33 073 857 000

70 Private høgskolar 1 342 194 000 34 416 051 000

270 Internasjonal mobilitet og sosiale formål 
for studentar

71 Tilrettelegging for internasjonal 
mobilitet 17 674 000

74 Tilskott til velferdsarbeid 84 756 000

75 Tilskott til bygging av studentbustader, 
kan overførast 644 556 000 746 986 000

276 Fagskoleutdanning

01 Driftsutgifter, kan nyttast under post 70 32 854 000

70 Andre overføringar, kan nyttast under 
post 01 5 000 000

72 Annan fagskoleutdanning 70 606 000 108 460 000

280 Felles einingar

01 Driftsutgifter 139 799 000

21 Særskilde driftsutgifter 10 000

Kap. Post Kroner Kroner Kroner

50 Senter for internasjonalisering av 
utdanning 83 368 000

51 Drift av nasjonale fellesoppgåver 180 303 000

71 Tilskott til UNIS 128 870 000

72 Tilskott til UNINETT 27 503 000

73 Tilskott til NORDUnet, kan overførast 38 628 000 598 481 000

281 Felles tiltak for universitet og høgskolar

01 Driftsutgifter, kan nyttast under post 70 249 498 000

45 Større utstyrsinnkjøp og vedlikehald, 
kan overførast 13 421 000

50 Tilskott til Noregs forskingsråd 191 938 000

70 Andre overføringar, kan nyttast under 
post 01 58 226 000

73 Tilskott til internasjonale program 64 103 000

78 Tilskott til Universitets- og høgskole-
rådet 17 730 000 594 916 000

Sum Høgre utdanning og fagskole-
utdanning 36 464 894 000

Forsking

283 Meteorologiformål

50 Meteorologisk institutt 297 669 000

72 Internasjonale samarbeidsprosjekt 154 119 000 451 788 000

284 Dei nasjonale forskingsetiske komitéane

01 Driftsutgifter 18 449 000 18 449 000

285 Noregs forskingsråd

52 Langsiktig, grunnleggande forsking 1 666 085 000

53 Strategiske satsingar 1 431 423 000

54 Forskingsinfrastruktur av nasjonal, 
strategisk interesse 308 395 000

55 Administrasjon 265 510 000 3 671 413 000

287 Forskingsinstitutt og andre tiltak

21 Særskilde driftsutgifter, kan overførast, 
kan nyttast under post 71 15 927 000

53 NUPI 4 823 000

56 Ludvig Holbergs minnepris 11 864 000

57 Basisløyving til samfunnsvitskaplege 
forskingsinstitutt 182 845 000

Kap. Post Kroner Kroner Kroner

60 Regionale forskingsfond, tilskott til 
forsking 250 264 000

71 Tilskott til andre private institusjonar 42 909 000

73 Niels Henrik Abels matematikkpris 14 935 000 523 567 000

288 Internasjonale samarbeidstiltak

21 Særskilde driftsutgifter 44 004 000

72 Internasjonale grunnforskings-
organisasjonar 321 841 000

73 EUs rammeprogram for forsking,  
kan overførast 2 194 592 000

75 UNESCO-kontingent 23 933 000

76 UNESCO-formål 3 598 000 2 587 968 000

Sum Forsking 7 253 185 000

Statsbankane

2410 Statens lånekasse for utdanning

01 Driftsutgifter, kan nyttast under post 45 378 270 000

45 Større utstyrsinnkjøp og vedlikehald, 
kan overførast, kan nyttast under post 01 5 600 000

50 Avsetning til utdanningsstipend,  
overslagsløyving 6 574 149 000

70 Utdanningsstipend, overslagsløyving 2 725 294 000

71 Andre stipend, overslagsløyving 830 404 000

72 Rentestøtte, overslagsløyving 906 005 000

73 Avskrivingar, overslagsløyving 614 766 000

74 Tap på utlån 368 100 000

90 Auka lån og rentegjeld, overslagsløyving 26 045 183 000 38 447 771 000

Sum Statsbankane 38 447 771 000

Sum departementets utgifter 96 426 381 000

Kap. Post Kroner Kroner Kroner

Inntekter:

Kap. Post Kroner Kroner Kroner

Grunnopplæringa

3220 Utdanningsdirektoratet

01 Inntekter frå oppdrag 4 126 000

02 Salsinntekter o.a. 1 211 000 5 337 000

3222 Statlege grunn- og vidaregåande skolar 
og grunnskoleinternat

02 Salsinntekter o.a. 5 257 000 5 257 000

3224 Senter for IKT i utdanninga

01 Inntekter frå oppdrag o.a. 1 665 000 1 665 000

3225 Tiltak i grunnopplæringa

04 Refusjon av ODA-godkjende utgifter 218 601 000 218 601 000

3229 Noregs grøne fagskole – Vea

02 Salsinntekter o.a. 1 757 000

61 Refusjon frå fylkeskommunar 1 166 000 2 923 000

3230 Statleg spesialpedagogisk støttesystem

01 Inntekter frå oppdrag 45 625 000

02 Salsinntekter o.a. 10 092 000 55 717 000

Sum Grunnopplæringa 289 500 000

Kompetansepolitikk og livslang læring

3256 Kompetanse Noreg

01 Inntekter frå oppdrag 11 482 000

02 Salsinntekter o.a. 354 000 11 836 000

Sum Kompetansepolitikk og livslang 
læring 11 836 000

Høgre utdanning og fagskoleutdanning

3280 Felles einingar

01 Eksterne inntekter NOKUT 10 000

02 Salsinntekter o.a. 1 347 000 1 357 000

3281 Felles tiltak for universitet og høgskolar

02 Salsinntekter o.a. 10 000 10 000

Sum Høgre utdanning og fagskole-
utdanning 1 367 000

Forsking

3288 Internasjonale samarbeidstiltak

04 Refusjon av ODA-godkjende utgifter 5 918 000 5 918 000

Sum Forsking 5 918 000

Statsbankane

5310 Statens lånekasse for utdanning

04 Refusjon av ODA-godkjende utgifter 22 350 000

29 Termingebyr 23 811 000

89 Purregebyr 105 417 000

90 Redusert lån og rentegjeld 10 051 888 000

93 Omgjering av utdanningslån til stipend 6 335 577 000 16 539 043 000

5617 Renter frå Statens lånekasse for 
utdanning

80 Renter 3 728 910 000 3 728 910 000

Sum Statsbankane 20 267 953 000

Sum departementets inntekter 20 576 574 000

Kap. Post Kroner Kroner Kroner

Fullmakt til å overskride gitte løyvingar

II

Meirinntektsfullmakter

Stortinget samtykker i at Kunnskapsdepartementet i 2017 kan:
1. 

Meirinntekt som gir grunnlag for overskriding, 
skal òg dekke meirverdiavgift knytt til overskri-
dinga og påverkar derfor òg kap. 1633 post 01 for 
dei statlege forvaltningsorgana som inngår i netto-
ordninga for meirverdiavgift. Meirinntekter og 
eventuelle mindreinntekter skal takast med i be-
rekninga av overføring av ubrukt løyving til neste 
år.

2. overskride løyvingane til oppdragsverksemd 
på postane 21 mot tilsvarande meirinntekter.

3. nytte inntekter frå sal av eigedommar ved uni-
versiteta til kjøp, vedlikehald og bygging av an-
dre lokale til undervisnings- og forskingsfor-
mål ved den same verksemda.

4. gi Noregs forskingsråd fullmakt til å kjøpe og 
avhende eigedommar. Salsinntekter blir førte 
til eigedomsfondet til Forskingsrådet.

overskride løyvinga under mot tilsvarande meirinntekter under

Kap. 200 post 01 Kap. 3200 post 02

Kap. 220 post 01 Kap. 3220 post 02

Kap. 222 post 01 Kap. 3222 post 02

Kap. 224 post 01 Kap. 3224 post 01

Kap. 229 post 01 Kap. 3229 postane 02 og 61

Kap. 230 post 01 Kap. 3230 post 02

Kap. 256 post 01 Kap. 3256 post 02

Kap. 280 post 01 Kap. 3280 post 02

Kap. 281 post 01 Kap. 3281 post 02

Kap. 2410 post 01 Kap. 5310 post 03

III

Tilsegnsfullmakter

Stortinget samtykker i at Kunnskapsdepartementet i 2017 kan
1. gi tilsegn om tilskott ut over gitte løyvingar, men slik at samla ramme for nye tilsegner og gammalt 

ansvar ikkje overstig følgjande beløp:

2. gi tilsegn om å utbetale 20 pst. av tilskott til 
opplæring i kriminalomsorga over kap. 225 Til-
tak i grunnopplæringa post 68 Tilskott til opp-
læring i kriminalomsorga påfølgande bud-
sjettår, når endeleg rekneskap ligg føre.

3. gi tilsegn om å utbetale utdanningsstøtte for 
første halvår 2018 (andre halvdelen av under-
visningsåret 2017–18) etter dei satsane som 
blir fastsette andre halvår 2017 (første halvde-
len av undervisningsåret 2017–18), jf. 
kap. 2410 Statens lånekasse for utdanning 

postane 70 Utdanningsstipend, 71 Andre sti-
pend, 72 Rentestøtte og 90 Auka lån og rente-
gjeld samt kap. 5617 Renter frå Statens låne-
kasse for utdanning post 80 Renter.

4. gi tilsegn om å gjere om lån til stipend første 
halvår 2018 (andre halvdelen av undervis-
ningsåret 2017–18) etter dei satsane som blir 
fastsette for andre halvår 2017 (første halv-
delen av undervisningsåret 2017–18), jf. 
kap. 2410 Statens lånekasse for utdanning 
post 50 Avsetning til utdanningsstipend.

Kap. Post Nemning Samla ramme (i mill. kroner)

220 Utdanningsdirektoratet

70 Tilskott til læremiddel o.a. 30

226 Kvalitetsutvikling i grunnopplæringa

21 Særskilde driftsutgifter 20

226 Kvalitetsutvikling i grunnopplæringa

22 Vidareutdanning for lærarar og skoleleiarar 249,2

231 Barnehagar

21 Særskilde driftsutgifter 50

270 Internasjonal mobilitet og sosiale formål for studentar

75 Tilskott til bygging av studentbustader 412,7

Andre fullmakter

IV

Diverse fullmakter

Stortinget samtykker i at:
1. privatistar som melder seg opp til eksamen, og 

kandidatar som melder seg opp til fag-/sveine-
prøver etter opplæringslova § 3-5, skal betale 
eit gebyr per prøve. Gebyret skal betalast til 
fylkeskommunen. Privatistar som melder seg 
opp til eksamen, skal betale 1 057 kroner der-
som privatisten ikkje har prøvd seg i faget tid-
legare som privatist eller elev, og 2 115 kroner 
ved forbetringsprøver. Kandidatar som melder 
seg opp til fag-/sveineprøver etter opplærings-
lova § 3-5, skal betale 902 kroner per prøve 
dersom kandidaten ikkje har gått opp tidle-
gare, og 1 806 kroner ved seinare forsøk. 

2. Kunnskapsdepartementet i 2017 kan gi univer-
sitet og høgskolar løyve til å 
a. opprette nye selskap og delta i selskap som 

er av fagleg interesse for verksemda.
b. bruke overskott av oppdragsverksemd til 

kapitalinnskott ved oppretting av nye sel-
skap eller ved deltaking i selskap som er av 
fagleg interesse for verksemda.

c. bruke utbytte frå selskap som verksemda 
har kjøpt aksjar i eller etter fullmakt forval-
tar, til drift av verksemda eller til kapitalinn-
skott.

d. bruke inntekt frå sal av aksjar i selskap som 
verksemda har erverva med overskott frå 

oppdragsverksemd eller etter fullmakt for-
valtar, til drift av verksemda eller til kapi-
talinnskott.

3. dei statlege fonda Tøyenfondet og Observatorie-
fondet blir avvikla. Kapitalen blir overført til kon-
sernkontoen til Universitetet i Oslo og rekne-
skapsført i verksemdsrekneskapen til univer-
sitetet. 

4. maksimalgrensa for foreldrebetaling for eit 
heildags ordinært barnehagetilbod blir fast-
sett til 2 730 kroner per månad og 30 030 kro-
ner per år frå 1. januar 2017, jf. forskrift 16. de-
sember 2005 nr. 1478 om foreldrebetaling i 
barnehager § 1.

5. det frå 1. august 2017 blir gitt fritak i foreldre-
betalinga i barnehage for 20 timar per veke til 
alle tre-, fire- og femåringar i hushald med 
skattepliktig kapital- og personinntekt på un-
der 428 000 kroner per år, jf. forskrift 16. de-
sember 2005 nr. 1478 om foreldrebetaling i 
barnehager § 3.

6. Kunnskapsdepartementet i 2017 kan ta på seg 
forpliktingar innanfor ei ramme på 20 mill. kro-
ner til førebuing og gjennomføring av den 
internasjonale matematikkolympiaden i Oslo i 
2020. Det er ein føresetnad at Noreg blir tildelt 
arrangementet. 

Tilsettingsvilkår for leiarar i heileigde statlege føretak

CESSDA AS

I 2015 blei det utbetalt 966 667 kroner i lønn til 
dagleg leiar. Selskapet har tenestepensjon i Sta-
tens pensjonskasse for alle tilsette. 

HiST kompetanse AS

Dagleg leiar fekk 102 987 kroner i lønn i 2015. Sel-
skapet har tenestepensjonsordning i tråd med lov 
om obligatorisk tenestepensjon.

Høgskolen i Ålesund maritime operasjoner AS

Dagleg leiar fekk 966 964 kroner i lønn og godt-
gjering i 2015. Selskapet har tenestepensjonsord-
ning i tråd med lov om obligatorisk tenestepen-
sjon.

Mechatronics Innovation Lab AS

Selskapet blei stifta i oktober 2015. Selskapet 
hadde inga ordinær drift eller omsetning i 2015. 

Norsk senter for forskningdata AS

Administrerande direktør fekk 1 096 611 kroner i 
lønn og 5 494 kroner i andre godtgjeringar i 2015. 
Pensjonskostnader blei dekte med 21 367 kroner.

Administrerande direktør har ikkje rett til bo-
nus, overskottsdeling eller opsjonar, og heller 
ikkje særlege ytingar ved opphør av tilsettingsfor-
holdet. 

NTNU samfunnsforskning AS

Det blei utbetalt 1 195 062 kroner i lønn til dagleg 
leiar i 2015. Pensjonsutgifter blei dekte med 
103 051 kroner.

Administrerande direktør har ein avtale om sær-
skilt vederlag ved opphøyr av tilsettingsforholdet. 

NTNU Technology Transfer AS

Dagleg leiar fekk 1 365 821 kroner i lønn og 
112 547 kroner i andre godtgjeringar i 2015. Sel-
skapet har tenestepensjonsordning i tråd med lov 
om obligatorisk tenestepensjon.

Sem gjestegård AS

Dagleg leiar fekk 686 025 kroner i lønn og 107 770 
kroner i andre godtgjeringar i 2015. Selskapet har 
tenestepensjonsordning i tråd med lov om obliga-
torisk tenestepensjon. Pensjonsutgiftene var 
167 511 kroner i 2015.

Senter for innovasjon og bedriftsøkonomi AS

Selskapet blei vedtatt avvikla i februar 2015. Lønn 
til dagleg leiar blei ikkje utbetalt i 2015.

Senter for økonomisk forskning AS

Dagleg leiar har fått utbetalt godtgjering på 
450 257 kroner i 2015. Selskapet har foretakspen-
sjonsordning i livstrygdelag for dei tilsette. Ord-
ninga gir rett til framtidig definerte ytingar.

Simula Research Laboratory AS

Administrerande direktør fekk 2 038 340 kroner i 
lønn og 271 588 kroner i andre godtgjeringar i 
2015. Selskapet har ei pensjonsordning for admi-
nistrerandre direktør som er kostnadsført med 
462 959 kroner.

Unifond AS

Det er utbetalt 95 705 kroner i lønn til dagleg leiar 
i 2015. Selskapet har ei ytingsbasert pensjonsord-
ning i Statens pensjonskasse, men har ikkje plikt 
til å ha tenestepensjonsordning etter lov om obli-
gatorisk tenestepensjon.

UNINETT AS

Administrerande direktør fekk 1 295 990 kroner i 
lønn og 49 687 kroner i andre godtgjeringar i 2015. 
Netto kostnadsført pensjonsforplikting inkludert 
arbeidsgivaravgift er 4 010 506 kroner i 2015.

Unirand AS

Det er utbetalt 320 081 kroner i lønn til dagleg 
leiar i 2015.

Dagleg leiar har i arbeidsavtalen at tilsettinga 
er knytt til medlemskap i Statens pensjonskasse 
eller tilsvarande ordning. 

Universitetssenteret på Svalbard AS

Lønn til direktør er 1 029 086 kroner i 2015. 
Arbeidsgivarens del av pensjon for direktør er ut-
giftsført med 154 363 kroner. 

Selskapet har tenestepensjonsordning i Sta-
tens pensjonskasse. Pensjonsordninga er ein 
ytingsplan for selskapet. Det er ikkje rekna eit 
eige fiktivfond for selskapet.

Vangslund AS

Dagleg leiar fekk 237 261 kroner i lønn og 2 928 
kroner i andre godtgjeringar i 2015. Selskapet er 
ikkje pliktig til å ha tenestepensjonsordning etter 
lov om obligatorisk tenestepensjon.

Følgande heileigde selskap har ingen lønte tilsette 
som dagleg leiar

Rya gods og skoger AS og Universitetet i Bergen 
eiendom AS.

Løyving for universitet, høgskolar og fagskolar

Tabell 2.1 Løyving per universitet og høgskole i 2017 (i 1 000 kroner)

Institusjon Løyving

Statlege verksemder

Nord universitet 1 313 188

Noregs miljø- og biovitskaplege universitet 1 194 224

Noregs teknisk-naturvitskaplege universitet 6 116 472

Universitetet i Agder 1 281 946

Universitetet i Bergen 3 387 202

Universitetet i Oslo 5 316 875

Universitetet i Stavanger 1 383 659

Universitetet i Tromsø – Noregs arktiske universitet 3 291 559

Arkitektur- og designhøgskolen i Oslo 172 874

Høgskolen i Molde, vitskapleg høgskole for logistikk 205 921

Noregs handelshøgskole 438 669

Noregs idrettshøgskole 263 509

Noregs musikkhøgskole 256 148

Høgskolen i Hedmark 603 512

Høgskolen i Lillehammer 400 302

Høgskolen i Oslo og Akershus 2 207 771

Høgskolen i Søraust-Noreg 1 707 898

Høgskulen på Vestlandet 1 790 434

Høgskulen i Volda 333 637

Høgskolen i Østfold 601 750

Kunsthøgskolen i Oslo 333 471

Samisk høgskole 83 938

Private verksemder

Det teologiske Menighetsfakultet 84 969

Handelshøyskolen BI 302 897

VID vitenskapelig høgskole 254 136

Ansgar Teologiske Høgskole 14 729

1 Tabellen viser berre tilskott over budsjettet til Kunnskapsdepartementet, kap. 276 post 72.

Barratt Due musikkinstitutt – Høyskoleavdelingen og Unge talenter 25 264

Bergen Arkitekthøgskole 17 126

Dronning Mauds Minne, Høgskole for barnehagelærarutdanning 118 027

Fjellhaug internasjonale Høgskole 9 960

Høyskolen Kristiania 61 906

Høgskulen for landbruk og bygdeutvikling 2 598

Høgskolen Diakonova 50 779

Høgskolen for Ledelse og Teologi 10 027

Lovisenberg diakonale høgskole 86 889

NLA Høgskolen 168 438

Norges Dansehøyskole 10 379

Rudolf Steinerhøyskolen 11 954

Westerdals – Oslo School of Art, Communication and Technology 112 116

Tabell 2.2 Tilskott per fagskole i 2017 (i 1 000 kroner)

Fagskole Tilskott

Bårdar Akademiet AS 14 128

Designinstituttet 3 573

Det tverrfaglige kunstinstitutt 1 998

Einar Granum Kunstfagskole 12 869

Fabrikken Asker kunstfagskole 4 746

Fagskolen for bokbransjen 1 211

Fagskolen Innlandet 4 374

Frelsesarmeens offiserskole 795

Hald internasjonale senter 4 386

Kunstskolen i Bergen 5 873

Kunstskolen i Rogaland 4 820

Menighetsbibelskolen 3 262

Nordland kunst- og filmfagskole 3 324

Ålesund kunstfagskole 5 247

Tabell 2.1 Løyving per universitet og høgskole i 2017 (i 1 000 kroner)

Institusjon Løyving

Byggtabellar for universitet og høgskolar

1 Senter for husdyrforsøk blei stilt ferdig i 1. halvår 2015.

1 I tillegg kjem kurantprosjekta som blir klare for igangsetting i løpet av hausten 2016 og i 2017, jf. eigen tabell nedanfor.

Tabell 3.1 Ordinære bygg under oppføring i 2017, Kommunal- og moderniseringsdepartementet, 
kap. 530 post 31 og 33 og kap. 2445 post 33

Institusjon Prosjekt Kostnadsramme 
i mill. kroner, 

prisnivå 1.7.2017

Bruttoareal

Noregs idrettshøgskole Rehabilitering 883,2 16 662 m2

Noregs miljø- og bio-
vitskaplege universitet

Nybygg på Ås for veterinærmiljøa 
ved NMBU og Veterinærinstituttet1

6 909,4 63 088 m2

+ 11 706 m2

(Senter for 
husdyrforsøk)

Universitetet i Bergen Samlokaliseringsbygg for kunst- og 
designmiljøa ved universitetet

1 071,6 14 873 m2

Universitetet i Bergen Rehabilitering av universitetsmu-
seet, fase to

400,2 6 660 m2

Universitetet i Tromsø  
– Noregs arktiske universitet

Nytt bygg for medisin og helsefag 
(MH2)

1 353,9 21 057 m2

+ 12 000 m2

(parkerings-
anlegg)

Tabell 3.2 Kurantprosjekt under oppføring i 2017, Kommunal- og moderniseringsdepartementet, 
kap. 2445 post 34 1

Institusjon Prosjekt Bruttoareal

Høgskolen i Søraust-Noreg Nytt studenthus, campus Porsgrunn 1 000 m2

Høgskolen i Søraust-Noreg Simuleringssenter, ombygging og påbygg, 
campus Porsgrunn

1 090 m2

Nord universitet Byggetrinn 6A, campus Bodø ca. 2 600 m2

Noregs teknisk-naturvitskaplege 
universitet

Nytt bygg på campus Gjøvik ca. 5 000 m2

Universitetet i Agder Tilbygg, Gimlemoen 46 ca. 500 m2



314 Prop. 1 S 2016–2017
Kunnskapsdepartementet
1 Vidare prosess må avvente oppfølginga av konseptvalet for framtidig campusløysing for NTNU.

Tabell 3.3 Prosjekt som er førte fram til forprosjekt

Institusjon Prosjekt Bruttoareal

Universitetet i Stavanger Arkeologisk museum, nybygg og ombygging 6 130 m2

Tabell 3.4 Prosjekt for sjølvforvaltande institusjonar under programmering eller i prosjekteringsbestilling 
hos Statsbygg, Kommunal- og moderniseringsdepartementet, kap. 530 post 30

Institusjon Prosjekt Bruttoareal

Noregs miljø- og biovitskaplege 
universitet

Rehabilitering, tunbygningane Ikkje oppgitt

Noregs teknisk-naturvitskaplege 
universitet

Vitskapsmuseet (Kalvskinnet)1 Ikkje fastsett

Universitetet i Oslo Vikingtidsmuseum på Bygdøy, tilbygg og 
rehabilitering

Ikkje fastsett

Universitetet i Oslo Nytt anlegg for livsvitskap, farmasi og kjemi ca. 66 700 m2

Universitetet i Oslo Nytt utstillingsveksthus ved Naturhistorisk 
museum

Ikkje fastsett

Universitetet i Oslo Nytt bygg for Odontologisk fakultet Ikkje fastsett

Universitetet i Tromsø  
– Noregs arktiske universitet

Magasin- og utstillingslokale for universitets-
museet

Ikkje fastsett

Tabell 3.5 Prosjekt innanfor husleigeordninga under programmering eller i prosjekteringsbestilling hos 
Statsbygg, Kommunal- og moderniseringsdepartementet, kap. 2445 post 30

Institusjon Prosjekt Bruttoareal

Noregs teknisk-naturvitskaplege 
universitet

Nytt bygg for helse- og sosialfag,  
Elgesetergata ca. 13 000 m2

Tabell 3.6 Kurantprosjekt som er under programmering eller prosjektering,  
Kommunal- og moderniseringsdepartementet, kap. 2445 post 32

Institusjon Prosjekt Bruttoareal

Høgskolen i Søraust-Noreg Ombygging og tilbygg, campus Hønefoss ca. 10 000 m2

Høgskulen på Vestlandet Nybygg, campus Kronstad, Bergen ca. 14 000 m2

Høgskulen på Vestlandet Ombygging, Gymnasbygget, campus Sogndal ca. 3 800 m2

Høgskolen i Østfold Tilbygg, campus Remmen ca. 850 m2

Universitetet i Stavanger Tilbygg til Hulda Garborgs hus ca. 1 500 m2

Universitetet i Stavanger Nytt besøkssenter, Jernaldergården ca. 850 m2

Universitetet i Tromsø  
– Noregs arktiske universitet

Nybygg for lærarutdanninga
ca. 12 200 m2



316 Prop. 1 S 2016–2017
Kunnskapsdepartementet
Vedlegg 4  

Standardiserte nøkkeltal for nettobudsjetterte verksemder 
under Kunnskapsdepartementet

Tabell 4.1 Meteorologisk institutt. Utgifter og inntekter etter art

Beløp i 1 000 kroner

Utgiftsart/Inntektsart Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
2016

Driftsutgifter

Lønnsutgifter 324 138 356 530 353 042 348 757

Varer og tenester 91 189 108 393 115 397 107 360

Sum driftsutgifter 415 327 464 923 468 439 456 117

 

Investeringsutgifter

Investeringar, større utstyrskjøp og  
vedlikehald 56 313 43 853 18 579 34 800

Sum utgifter til større utstyrskjøp og  
vedlikehald 56 313 43 853 18 579 34 800

 

Overføringar frå verksemda

Utbetalingar til andre statlege rekneskap 0 0 0

Utbetalingar til andre verksemder 51 700 62 189 97 504 127 345

Sum overføringar frå verksemda 51 700 62 189 97 504 127 345

 

Finansielle aktivitetar

Kjøp av aksjar og partar 0 0 0 0

Andre finansielle utgifter 253 213 174 0

Sum finansielle aktivitetar 253 213 174 0

Sum utgifter 523 593 571 178 584 696 618 262

Driftsinntekter

Inntekter frå sal av varer og tenester 108 008 97 751 101 195 102 603

Inntekter frå avgifter, gebyr og lisensar 0 0 0 0

Refusjonar 6 273 9 607 10 098 8 649

Andre driftsinntekter 32 792 39 248 32 555 30 130

Sum driftsinntekter 147 073 146 606 143 848 141 382

 

Inntekter frå investeringar

Sal av varige driftsmidlar 90 5 0 0

Sum investeringsinntekter 90 5 0 0

 

Overføringar til verksemda

Inntekter frå statlege løyvingar 309 358 334 649 346 689 344 858

Andre innbetalingar 51 700 62 189 97 505 127 345

Sum overføringar til verksemda 361 058 396 838 444 194 472 203

 

Finansielle aktivitetar

Innbetaling ved sal av aksjar og partar  0 0 0 0

Andre finansielle innbetalingar  
(t.d. innbet. av rente) 513 388 933 0

Sum finansielle aktivitetar 513 388 933 0

Sum inntekter 508 734 543 837 588 975 613 585

Netto endring i kontantbehaldning -14 859 -27 341 4 279 -4 677

Tabell 4.1 Meteorologisk institutt. Utgifter og inntekter etter art

Beløp i 1 000 kroner

Utgiftsart/Inntektsart Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
2016

Tabell 4.2 Meteorologisk institutt. Inntekter etter inntektskjelde

Beløp i 1 000 kroner

Inntektstype Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 2016

Løyvingar til finansiering av 
statsoppdraget

Løyvingar frå fagdepartementet 280 801 298 289 298 257 301 171

Løyvingar frå andre departement 4 200 1 884 150 1 800

Løyvingar frå andre statlege forvaltnings-
organ 16 797 23 795 26 147 19 783

Løyvingar frå Noregs forskingsråd 8 669 12 661 22 285 22 164

Sum løyvingar til statsoppdraget 310 467 336 629 346 839 344 918

Offentlege og private bidrag 

Bidrag frå kommunar og fylkes-
kommunar 17 718 854 35

Bidrag frå private 17 316 14 495 23 829 23 979

Tildelingar frå internasjonale 
organisasjonar 15 459 22 150 1 100 6 057

Sum bidrag 32 792 37 363 25 783 30 071

Oppdragsinntekter mv.

Oppdrag frå statlege verksemder 0 0 0 0

Oppdrag frå kommunale og fylkes-
kommunale verksemder 0 0 0 0

Oppdrag frå private 17 706 59 812 9 215 11 967

Andre inntekter og tidsavgrensingar 147 769 110 031 207 138 226 629

Sum oppdragsinntekter og tilsvarande 165 475 169 843 216 353 238 596

Sum inntekter 508 734 543 836 588 975 613 585

Tabell 4.3 Tilhøvet mellom kontantbehaldning, kostnader og avsetningar ved Meteorologisk institutt i 
perioden 2013–15

Beløp i 1 000 kroner

Balanse 31. desember 2013 2014 2015 Endring 
2014 til 2015

Kontantbehaldning

Behaldning på oppgjerskonto i Noregs 
Bank 132 671 105 289 109 578 4 289

Behaldning på andre bankkonti 0 0 0 0

Andre kontantbehaldningar 11 51 41 -10

Sum kontantar og kontantekvivalentar 132 682 105 340 109 619 4 279

 

Avsetningar til dekning av  
påkomne kostnader som forfell  
neste budsjettår

Feriepengar m.m. 26 504 28 173 27 876 -297

Skattetrekk og offentlege avgifter 26 666 27 515 23 949 -3 566

Gjeld til leverandørar  25 593 23 343 24 116 773

Gjeld til oppdragsgivarar -12 323 -23 039 -21 465 1 574

Anna gjeld som forfell i neste budsjettår -943 -1 055 26 132 27 187

Sum til dekning av påkomne kostnader 
som forfell i neste budsjettår 65 497 54 937 80 608 25 671

 

Avsetningar til dekning av planlagde 
tiltak der kostnadene heilt eller delvis 
vil bli dekte i framtidige budsjettår

Prosjekt finansierte av Noregs forskings-
råd 3 447 -827 4 839 5 666

Større påbegynte, fleirårige investerings-
prosjekt finansierte av grunnløyvinga frå 
fagdepartementet 19 282 17 679 22 000 4 321

Konkrete påbegynte, ikkje fullførte 
prosjekt, finansierte av grunnløyvinga  
frå fagdepartementet 6 000 0 0 0

Andre avsetningar til vedtatt, ikkje 
igangsette formål 0 0 0 0

Konkrete påbegynte, ikkje fullførte 
prosjekt finansierte av løyvingar frå andre 
departement 6 163 6 943 6 672 -271

Sum avsetningar til planlagde tiltak i 
framtidige budsjettår 34 892 23 795 33 511 9 716

Andre avsetningar

Avsetningar til andre formål/ikkje 
spesifiserte formål 12 308 6 622 -19 485 -26 107

Fri verksemdskapital 19 985 19 985 14 985 -5 000

Sum andre avsetningar 32 293 26 607 -4 500 -31 107

 

Langsiktig gjeld (netto)

Langsiktig forpliktingar knytte til 
anleggsmidlar 0 0 0 0

Anna langsiktig gjeld 0 0 0 0

Sum langsiktig gjeld 0 0 0 0

Sum netto gjeld og forpliktingar 132 682 105 340 109 619 4 279

Tabell 4.4 Norsk utanrikspolitisk institutt (NUPI). Utgifter og inntekter etter art

Beløp i 1 000 kroner

Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Utgiftsart/inntektsart

Driftsutgifter

Lønnsutgifter 41 612 43 092 44 704 45 000

Varer og tenester 30 371 35 010 36 491 36 300

Sum driftsutgifter 71 982 78 102 81 195 81 300

 

Investeringsutgifter

Investeringar, større utstyrskjøp og 
vedlikehald 414 3 561 835 -735

Sum utgifter til større utstyrskjøp og 
vedlikehald 414 3 561 835 -735

 

Overføringar frå verksemda

Utbetalingar til andre statlege rekneskap 12 824 19 235 20 711 20 000

Utbetalingar til andre verksemder 0 0 0 0

Sum overføringar frå verksemda 12 824 19 235 20 711 20 000

Tabell 4.3 Tilhøvet mellom kontantbehaldning, kostnader og avsetningar ved Meteorologisk institutt i 
perioden 2013–15

Beløp i 1 000 kroner

Balanse 31. desember 2013 2014 2015 Endring 
2014 til 2015

Finansielle aktivitetar

Kjøp av aksjar og partar 0 0 0 0

Andre finansielle utgifter 0 0 0 0

Sum finansielle aktivitetar 0 0 0 0

Sum utgifter 85 220 100 898 102 741 100 565

Utgiftsart/inntektsart

Driftsinntekter

Inntekter frå sal av varer og tenester 0 0 0 0

Inntekter frå avgifter, gebyr og lisensar 0 0 0 0

Refusjonar 903 760 858 900

Andre driftsinntekter 0 0 0 0

Sum driftsinntekter 903 760 858 900

 

Inntekter frå investeringar

Sal av varige driftsmidlar 0 0 0 0

Sum investeringsinntekter 0 0 0 0

 

Overføringar til verksemda

Inntekter frå statlege løyvingar 81 729 94 343 105 065 95 000

Andre innbetalingar  0 0 0 0

Sum overføringar til verksemda 81 729 94 343 105 065 95 000

 

Finansielle aktivitetar

Innbetaling ved sal av aksjar og partar 0 0 0 0

Andre finansielle innbetalingar  
(t.d. innbet. av rente) 0 0 0 0

Sum finansielle aktivitetar 0 0 0 0

Sum inntekter 82 633 95 103 105 923 95 900

Netto endring i kontantbehaldning -2 587 -5 795 3 182 -4 665

Tabell 4.4 Norsk utanrikspolitisk institutt (NUPI). Utgifter og inntekter etter art

Beløp i 1 000 kroner

Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Tabell 4.5 Norsk utanrikspolitisk institutt (NUPI). Inntekter etter inntektskjelde

Beløp i 1 000 kroner

Inntektstype Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
2016

Løyvingar til finansiering av  
statsoppdraget

Løyvingar frå fagdepartementet 20 205 20 566 21 390 19 630

Løyvingar frå andre departement 33 597 41 876 48 176 35 223

Løyvingar frå andre statlege forvaltnings-
organ 3 164 3 540 4 289 0

Løyvingar frå Noregs forskingsråd 0 0 27 287 18 023

Sum løyvingar til statsoppdraget 56 966 65 982 101 142 72 876

 

Offentlege og private bidrag 

Bidrag frå kommunar og fylkes-
kommunar 0 0 0 0

Bidrag frå private 0 0 -18 0

Tildelingar frå internasjonale  
organisasjonar 0 0 727 0

Sum bidrag 0 0 709 0

 

Oppdragsinntekter mv.

Oppdrag frå statlege verksemder 1 131 244 737 600

Oppdrag frå kommunale og fylkes-
kommunale verksemder 0 0 0 0

Oppdrag frå private 5 030 3 380 785 4 785

Andre inntekter og tidsavgrensingar 19 504 25496 2 550 17 639

Sum oppdragsinntekter og tilsvarande 25 666 29 120 4 072 23 024

Sum inntekter 82 634 95 103 105 923 95 900

Tabell 4.6 Tilhøvet mellom kontantbehaldning, kostnader og avsetningar ved Norsk utanrikspolitisk 
institutt (NUPI) i perioden 2013–15

Beløp i 1 000 kroner

Balanse 31. desember 2013 2014 2015 Endring 
2014 til 2015

Kontantbehaldning

Behaldning på oppgjerskonto i Noregs 
Bank 37 634 31 841 35 24 3 183

Behaldning på andre bankkonti  0 0 0 0

Andre kontantbehaldningar 8 7 6 -1

Sum kontantar og kontantekvivalentar 37 642 31 848 35 030 3 182

 

Avsetningar til dekning av  
påkomne kostnader som forfell  
neste budsjettår

Feriepengar m.m. 3 816 3 910 3 915 5

Skattetrekk og offentlege avgifter 3 719 3 898 3 812 -86

Gjeld til leverandørar 3 816 3 579  2 764 -815

Gjeld til oppdragsgivarar -2 040 -3 434 -5 173 -1 739

Anna gjeld som forfell i neste budsjettår -693 344 -264 -608

Sum til dekning av påkomne kostnader 
som forfell i neste budsjettår 8 618 8 297 5 054 -3 243

 

Avsetningar til dekning av planlagde 
tiltak der kostnadene heilt eller delvis 
vil bli dekte i framtidige budsjettår

Prosjekt finansiert av Noregs forskings-
råd 6 102 6 262 8 429 2 167

Større påbegynte, fleirårige investerings-
prosjekt finansierte av grunnløyvinga frå 
fagdepartementet 0 0 0 0

Konkrete påbegynte, ikkje fullførte 
prosjekt, finansierte av grunnløyvinga  
frå fagdepartementet 4 643 1 412 2 486 1 074

Andre avsetningar til vedtatte, ikkje  
igangsette formål 0 0 0 0

Konkrete påbegynte, ikkje fullførte 
prosjekt finansierte av løyvingar frå  
andre departement 11 794 10 428 13 139 2 711

Sum avsetningar til planlagde tiltak  
i framtidige budsjettår 22 538 18 102 24 054 5 952

Andre avsetningar

Avsetningar til andre formål/ikkje 
spesifiserte formål 1 226 143 594 452

Fri verksemdskapital 5 260 5 307 5 328 21

Sum andre avsetningar 6 486 5 450 5 922 473

 

Langsiktig gjeld (netto)

Langsiktig forpliktingar knytte til 
anleggsmidlar 0 0 0 0

Anna langsiktig gjeld 0 0 0 0

Sum langsiktig gjeld 0 0 0 0

Sum netto gjeld og forpliktingar 37 642 31 848 35 030 3 182

Tabell 4.6 Tilhøvet mellom kontantbehaldning, kostnader og avsetningar ved Norsk utanrikspolitisk 
institutt (NUPI) i perioden 2013–15

Beløp i 1 000 kroner

Balanse 31. desember 2013 2014 2015 Endring 
2014 til 2015

Tabell 4.7 Universitet og høgskolar. Utgifter og inntekter etter art

Beløp i 1 000 kroner

Utgiftsart/inntektsart Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Driftsutgifter

Lønnsutgifter 22 059 811 23 400 427 24 945 011 26 293 749

Varer og tenester 11 244 255 12 065 525 12 750 571 13 378 383

Sum driftsutgifter 33 304 066 35 465 953 37 695 582 39 672 132

 

Investeringsutgifter

Investeringar, større utstyrskjøp og 
vedlikehald 1 523 356 2 009 190 2 391 008 2 186 745

Sum utgifter til større utstyrskjøp og 
vedlikehald 1 523 356 2 009 190 2 391 008 2 186 745

 

Overføringar frå verksemda

Utbetalingar til andre statlege 
rekneskapar 413 524 336 552 171 918 375 900

Utbetalingar til andre verksemder 214 966 403 250 358 362 415 000

Sum overføringar frå verksemda 628 490 739 802 530 280 790 900

Kommentar til tabellen: Driftsutgiftene har auka 
med 6,3 pst. frå 2014 til 2015 og utgjer 92,8 pst. av 
dei samla utgiftene i 2015, som er uendra frå 2014. 
Dei samla utgiftene har auka med 6,3 pst. frå 2014 
til 2015. Overføringane til verksemdene har auka 
med 6,3 pst. frå 2014 til 2015, medan dei auka med 

6,8 pst. frå 2013 til 2014. Det meste av overfør-
ingane er statlege løyvingar til verksemdene. Dei 
totale overføringane utgjer 86,2 pst. av dei samla 
inntektene. Det er noko høgre enn i 2014, da 
delen var 85,5 pst. 

Finansielle aktivitetar

Kjøp av aksjar og partar 3 827 3 038 8 753 5 598

Andre finansielle utgifter 4 252 5 619 7 272 5 672

Sum finansielle aktivitetar 8 079 8 657 16 025 11 270

Sum utgifter 35 463 991 38 223 601 40 632 895 42 661 046

 

Utgiftsart/inntektsart Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Driftsinntekter

Inntekter frå sal av varer og tenester 2 559 671 2 891 027 2 583 373 2 605 384

Inntekter frå avgifter, gebyr og lisensar 27 251 15 711 14 754 14 754

Refusjonar 514 142 570 334 595 484 519 979

Andre driftsinntekter 1 913 480 2 128 960 2 341 417 2 497 149

Sum driftsinntekter 5 014 544 5 606 031 5 535 028 5 637 265

 

Inntekter frå investeringar

Sal av varige driftsmidlar 2 671 15 524 101 499 63 980

Sum investeringsinntekter 2 671 15 524 101 499 63 980

 

Overføringar til verksemda

Inntekter frå statlege løyvingar 30 799 858 32 889 565 35 175 346 36 014 709

Andre innbetalingar 339 386 352 129 146 857 374 000

Sum overføringar til verksemda 31 139 244 33 241 694 35 322 202 36 388 709

 

Finansielle aktivitetar

Innbetaling ved sal av aksjar og partar 47 464 37 800 0

Andre finansielle innbetalingar  
(t.d. innbet. av rente) 47 464 7 553 9 472 4 291

Sum finansielle aktivitetar 55 031 7 590 10 272 4 291

Sum inntekter 36 211 490 38 870 840 40 969 001 42 094 246

Netto endring i kontantbehaldning 747 499 647 238 336 106 –566 801

Tabell 4.7 Universitet og høgskolar. Utgifter og inntekter etter art

Beløp i 1 000 kroner

Utgiftsart/inntektsart Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Kommentar til tabellen: Dei samla inntektene har 
auka med 5,4 pst. frå 2014 til 2015. Dette er lågare 
enn frå 2013 til 2014, da auken var på 7,3 pst. Løy-
vinga til statsoppdraget utgjer 84,8 pst. av inntek-

tene i 2015. Dette er noko høgre enn i 2014, da 
delen var 84,0 pst. Løyvinga til statsoppdraget 
dekker 85,5 pst. av dei samla utgiftene i 2015. 
Dette er likt som i 2014.

Tabell 4.8 Universitet og høgskolar. Inntekter etter inntektskjelde

Beløp i 1 000 kroner

Inntektstype Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Løyvingar til finansiering av  
statsoppdraget

Løyvingar frå fagdepartementet 27 457 137 28 615 039 30 283 985 28 560 020

Løyvingar frå andre departement 257 470 366 350 378 784 338 423

Løyvingar frå andre statlege 
forvaltningsorgan 1 312 661 1 237 250 1 370 807 1 272 201

Tildelingar frå regionale forskingsfond 22 667 39 418 44 509 36 505

Tildelingar frå Noregs forskingsråd 2 284 186 2 405 854 2 659 703 2 460 161

Sum løyvingar til statsoppdraget 31 334 121 32 663 911 34 737 788 32 667 311

 

Offentlege og private bidrag 

Bidrag frå kommunar og fylkes-
kommunar 151 392 102 978 136 499 108 543

Bidrag frå private 1 064 851 1 283 650 754 540 752 711

Tildelingar frå internasjonale 
organisasjonar 495 341 529 242 462 483 459 372

Sum bidrag 1 711 584 1 915 869 1 353 523 1 320 627

 

Oppdragsinntekter o.a.

Oppdrag frå statlege verksemder 251 612 276 993 486 687 305 640

Oppdrag frå kommunale og fylkes-
kommunale verksemder 80 731 86 233 91 327 59 630

Oppdrag frå private 303 598 309 577 434 502 301 291

Andre inntekter og tidsavgrensingar 2 529 844 3 618 257 3 865 175 7 439 804

Sum oppdragsinntekter og tilsvarande 3 165 785 4 291 060 4 877 691 8 106 365

Sum inntekter 36 211 490 38 870 840 40 969 001 42 094 302

Tabell 4.9 Universitet og høgskolar. Samanhengen mellom kontantbehaldning, påkomne kostnader og 
avsetningar i universitets- og høgskolesektoren i perioden 2013–15

Tal i 1 000 kroner

Balansedag 31. desember Rekneskap 
31.12.2013

Rekneskap 
31.12.2014

Rekneskap 
31.12.2015

Endring frå 
2014 til 2015

Kontantbehaldning

Behaldningar på oppgjerskonto i Noregs 
Bank 9 321 444 10 037 094 10 380 330 343 236

Behaldningar på andre bankkonti 616 147 582 443 575 181 -7 262

Andre kontantbehaldningar 35 314 606 739 134

Sum kontantar og kontantekvivalentar 9 972 905 10 620 143 10 956 251 336 109

 

Avsetningar til dekning av  
påkomne kostnader som forfell  
i neste budsjettår

Feriepengar m.m. 1 855 796 1 957 608 2 059 403 101 796

Skattetrekk og offentlege avgifter 1 593 366 1 715 129 1 624 185 -90 944

Gjeld til leverandørar 1 108 527 1 310 654 1 352 523 41 869

Gjeld til oppdragsgivarar -396 667 -374 234 -379 970 -5 736

Anna gjeld som forfell i neste budsjettår 261 033 455 339 303 497 -151 841

Sum til dekning av påkomne kostnader 
som forfell i neste budsjettår 4 422 055 5 064 495 4 959 639 -104 856

 

Avsetningar til planlagde tiltak i 
framtidige budsjettår

Prosjekt finansierte av Noregs forskings-
råd 317 139 276 981 215 726 -61 254

Prosjekt finansierte av regionale 
forskingsfond -12 500 -10 489 -11 462 -973

Større starta, fleirårige investerings-
prosjekt finansierte av grunnløyvinga  
frå fagdepartementet 554 964 19 872 -216 104 -235 976

Konkrete starta, ikkje fullførte prosjekt 
finansierte av grunnløyvinga frå fag-
departementet 1 161 754 1 387 652 1 910 969 523 317

Andre avsetningar til vedtatte, ikkje starta 
formål 548 193 750 786 835 282 84 496

Konkrete starta, ikkje fullførte prosjekt 
finansierte av løyvingar frå andre 
departement 94 801 61 242 82 851 21 609

Sum avsetningar til planlagde tiltak  
i framtidige budsjettår 2 664 351 2 486 044 2 817 264 331 220

Kontantbehaldninga har gått opp med 3,4 pst. frå 
2014 til 2015, mot 7,7 pst. frå 2013 til 2014. Avset-
ningane som skal dekke påkomne kostnader til 
forfall neste budsjettår, har minka med 2,1 pst. Til-

svarande var det ein auke på 14,5 pst. frå 2013 til 
2014. Avsetningane til planlagde tiltak i kom-
mande budsjettår har auka med 13,3 pst. frå 2014 
til 2015. 

Andre avsetningar

Avsetningar til andre formål /  
ikkje-spesifiserte formål 2 319 236 2 533 678 2 459 207 -74 471

Fri verksemdskapital 470 105 477 334 525 582 48 248

Sum andre avsetningar 2 789 341 3 011 012 2 984 789 -26 223

 

Langsiktig gjeld (netto)

Langsiktige forpliktingar knytte til 
anleggsmidlar -32 0 2 2

Anna langsiktig gjeld 97 190 58 592 194 557 135 966

Sum langsiktig gjeld 97 158 58 592 194 560 135 968

Sum netto gjeld og forpliktingar 9 972 905 10 620 143 10 956 251 336 109

Tabell 4.9 Universitet og høgskolar. Samanhengen mellom kontantbehaldning, påkomne kostnader og 
avsetningar i universitets- og høgskolesektoren i perioden 2013–15

Tal i 1 000 kroner

Balansedag 31. desember Rekneskap 
31.12.2013

Rekneskap 
31.12.2014

Rekneskap 
31.12.2015

Endring frå 
2014 til 2015

Balanseverdiane har auka med 4,5 pst. frå 2014 til 
2015. Verdien av anleggsmidlane har gått opp med 
4,7 pst. i høve til 2014, medan omløpsmidlane har 

auka med 4 pst. frå 2014 til 2015. Den kortsiktige 
gjelda har gått opp med 0,6 pst. frå 2014 til 2015. 

Tabell 4.10 Universitet og høgskolar. Balanse per 31. desember 2015

Beløp i 1 000 kroner

Eigedelar Beløp Verksemdskapital, avrekningar og gjeld Beløp 

Anleggsmidlar Verksemdskapital

Immaterielle eigedelar 33 052 Sum verksemdskapital 751 254

Varige driftsmidlar 33 296 942

Finansielle eigedelar 225 672 Langsiktige forpliktingar

Sum anleggsmidlar 33 555 666
Langsiktige forpliktingar knytte til 
anleggsmidlar 33 329 996

Andre forpliktingar 126 057

Sum avsetning for langsiktige forpliktingar 33 456 054

Anna langsiktig gjeld

Sum anna langsiktig gjeld 68 500

Omløpsmidlar

Lager 17 426 Kortsiktig gjeld

Kundefordringar 1 445 687 Leverandørgjeld 1 416 656

Finansielle omløpsmidlar 0 Anna kortsiktig gjeld 5 006 096

Bankinnskott 10 956 251 Sum kortsiktig gjeld 6 422 752

Sum omløpsmidlar 12 419 364

Avrekning med statskassen

Sum avrekningar 5 276 470

Sum eigedelar 45 975 030 Sum verksemdskapital, avrekningar og gjeld 45 975 030

Tabell 4.11 Noregs forskingsråd. Utgifter og inntekter etter art

(i 1 000 kroner)

Utgiftsart/inntektsart
Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett for 
2016

Driftsutgifter

Lønnsutgifter 452 793 466 991 497 719 471 322

Varer og tenester 368 022 321 216 370 650 389 952

Sum driftsutgifter 820 815 788 207 868 369 861 274

 

Investeringsutgifter

Investeringar, større utstyrskjøp og 
vedlikehald 58 889 71 389 49 167 0

Sum utgifter til større utstyrskjøp og 
vedlikehald 58 889 71 389 49 167 0

 

Overføringar frå verksemda

Utbetalingar til andre statlege 
rekneskapar 3 994 078 4 210 111 3 313 960 4 514 766

Utbetalingar til andre verksemder 2 447 984 2 806 741 4 350 302 4 252 140

Sum overføringar frå verksemda 6 442 062 7 016 852 7 664 262 8 766 906

 

Finansielle aktiviteter

Kjøp av aksjar og partar

Andre finansielle utgiftar

Sum finansielle aktivitetar 0 0 0 0

Sum utgifter 7 321 766 7 876 448 8 581 798 9 628 180

 

Utgiftsart/inntektsart

Driftsinntekter

Inntekter frå sal av varer og tenester

Inntekter frå avgifter, gebyr og lisensar

Refusjonar 7 612 12 575 8 372

Andre driftsinntekter 14 971 8 337 8 321 7 821

Sum driftsinntekter 22 583 20 912 16 693 7 821

 

Inntekter frå investeringar

Sal av varige driftsmidlar 0 0

Sum investeringsinntekter 0 0

Overføringar til verksemda

Inntekter frå statlege løyvingar 7 672 407 8 086 249 8 549 186 9 458 639

Andre innbetalingar 214 771 435 180 275 344 166 294

Sum overføringar til verksemda 7 887 178 8 521 429 8 824 530 9 624 933

 

Finansielle aktivitetar

Innbetaling ved sal av aksjar og partar

Andre finansielle innbetalingar  
(t.d. innbet. av rente) 

Sum finansielle aktivitetar 0 0 0 0

Sum inntekter 7 909 761 8 542 341 8 841 223 9 632 754

Netto endring i kontantbehaldning -587 995 -665 893 -259 425 -4 574

Tabell 4.12 Noregs forskingsråd. Inntekter etter inntektskjelde

(i 1 000 kroner)

Inntektstype Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Løyvingar til finansiering av  
statsoppdraget

Løyvingar frå fagdepartementet 3 188 621 3 437 400 3 761 394 4 160 448

Løyvingar frå andre departement 4 483 786 4 648 849 4 787 792 5 298 191

Løyvingar frå andre statlege forvaltnings-
organ

Tildelingar frå Noregs forskingsråd

Sum løyvingar til statsoppdraget 7 672 407 8 086 249 8 549 186 9 458 639

Offentlege og private bidrag 

Bidrag frå kommunar og fylkes-
kommunar

Bidrag frå private 159 810 244 445 224 244 166 294

Tildelingar frå internasjonale 
organisasjonar

Sum bidrag 159 810 244 445 224 244 166 294

Tabell 4.11 Noregs forskingsråd. Utgifter og inntekter etter art

(i 1 000 kroner)

Utgiftsart/inntektsart
Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett for 
2016

Oppdragsinntekter m.v.

Oppdrag frå statlege verksemder

Oppdrag frå kommunale og fylkes-
kommunale verksemder

Oppdrag frå private

Andre inntekter og tidsavgrensingar 77 544 211 647 67 793 7 821

Sum oppdragsinntekter og tilsvarande 77 544 211 647 67 793 7 821

Sum inntekter 7 909 761 8 542 341 8 841 223 9 632 754

Tabell 4.13 Tilhøvet mellom kontantbehaldning, påkomne kostnader og avsetningar ved Noregs 
forskingsråd i perioden 2013–15

(i 1 000 kroner)

Balanse 31. desember Rekneskap 
31.12.2013

Rekneskap 
31.12.2014

Rekneskap 
31.12.2015

Endring frå 
2014 til 2015

Kontantbehaldning

Behaldning på oppgjerskonto i Noregs 
Bank 3 877 162 4 562 050 4 817 495 255 445

Behaldning på andre bankkonti 55 034 36 602 35 205 -1 397

Andre kontantbehaldningar 43 827 43 264 48 641 5 377

Sum kontantar og kontantekvivalentar 3 976 023 4 641 916 4 901 341 259 425

 

Avsetningar til dekning av  
påkomne kostnader som forfell  
i neste budsjettår

Feriepengar m.m. 39 566 49 375 38 372 -11 003

Skattetrekk og offentlege avgifter 32 860 29 575 35 887 6 312

Prosjektgjeld for starta/gjennomførte 
forskingsprosjekt 1 170 694 1 395 172 1 658 783 263 611

Gjeld til oppdragsgivarar

Anna gjeld/fordringar som forfell i neste 
budsjettår 63 987 74 906 18 056 -56 850

Sum til dekning av påkomne kostnader 
som forfell i neste budsjettår 1 307 107 1 549 028 1 751 098 202 070

 

Tabell 4.12 Noregs forskingsråd. Inntekter etter inntektskjelde

(i 1 000 kroner)

Inntektstype Rekneskap 
31.12.2013

Rekneskap 
31.12.2014

Rekneskap 
31.12.2015

Budsjett 
for 2016

Avsetningar til dekning av planlagde 
tiltak der kostnadene heilt eller delvis 
vil bli dekte i framtidige budsjettår

Forskingsprogram under handsamning 2 676 230 3 117 441 3 158 715 41 274

Sum avsetningar til planlagde tiltak i 
framtidige budsjettår 2 676 230 3 117 441 3 158 715 41 274

 

Andre avsetningar

Avsetningar til andre formål/ 
ikkje spesifiserte formål 40 590 47 105 59 211 12 106

Fri verksemdskapital 68 322 61 026 55 365 -5 661

Sum andre avsetningar 108 912 108 131 114 576 6 445

 

Langsiktig gjeld (netto)

Langsiktig forplikting knytt til anleggs-
midlar -116 226 -132 684 -123 048 9 636

Anna langsiktig gjeld 0

Sum langsiktig gjeld -116 226 -132 684 -123 048 9 636

Sum netto gjeld og forpliktingar 3 976 023 4 641 916 4 901 341 259 425

Tabell 4.13 Tilhøvet mellom kontantbehaldning, påkomne kostnader og avsetningar ved Noregs 
forskingsråd i perioden 2013–15

(i 1 000 kroner)

Balanse 31. desember Rekneskap 
31.12.2013

Rekneskap 
31.12.2014

Rekneskap 
31.12.2015

Endring frå 
2014 til 2015

Vedlegg 5  

Underliggande verksemder o.a.

Figur 5.1 Underliggande verksemder o.a.

Verksemder o.a. som er markert med grå farge, er styrte av Utdanningsdirektoratet.

Verksemder underlagde Kunnskaps-
departementet

Forklaringar og forkortingar:

Avdeling for analyse, internasjonalt arbeid og 
kompetansepolitikk (AIK)

Kompetanse Noreg (tidlegare Vox, nasjonalt fag-
organ for kompetansepolitikk)

Administrasjons- og økonomiavdelinga (AØ)

Met: Meteorologisk institutt
NUPI: Norsk utanrikspolitisk institutt

Barnehageavdelinga (BA) / Opplæringsavdelinga 
(OA)

Avdelingane er førte opp samla i tabellen, da dei 
samarbeider tett i etatsstyringa.
FUG: Foreldreutvalet for grunnopplæringa
FUB: Foreldreutvalet for barnehagar

Foreldreutvala er førte opp samla i tabellen, da 
dei har felles sekretariat og mottar eit felles tilde-
lingsbrev
Vea: Noregs grøne fagskole
Udir: Utdanningsdirektoratet
Statped: Det statlege spesialpedagogiske støtte-

systemet
Senter for IKT i utdanninga

Nasjonale senter: 

Dei nasjonale sentera er organiserte som såkalla 
§ 1-4.4-institusjonar: einingar for drift av nasjonale 
fellesoppgåver som er organiserte etter § 1-4 
fjerde ledd i lov om universiteter og høyskoler. Or-
ganiseringa inneber at einingane har status som 
forvaltningsorgan med særskilde fullmakter, og 
ligg til ein høgre utdanningsinstitusjon, utan at in-
stitusjonens eigne styringsorgan har ansvaret for 
den faglege verksemda.
NAFO – Nasjonalt senter for fleirkulturell opp-

læring – HiOA
Folkehelsesenteret – Nasjonalt senter for mat, 

helse og fysisk aktivitet – HiB
Framandspråksenteret – Nasjonalt senter for 

framandspråk i opplæringa – HiØ
KKS – Nasjonalt senter for kunst og kultur i opp-

læringa – UiN
Lesesenteret – Nasjonalt senter for leseopplæring 

og leseforsking – UiS

Læringsmiljøsenteret – Nasjonalt senter for læ-
ringsmiljø og åtferdsforsking – UiS

Matematikksenteret – Nasjonalt senter for mate-
matikk i opplæringa – NTNU

Naturfagsenteret – Nasjonalt senter for naturfag i 
opplæringa – UiO

Nynorsksenteret – Nasjonalt senter for nynorsk i 
opplæringa – HiVolda

Skrivesenteret – Nasjonalt senter for skrive-
opplæring og skriveforsking – NTNU

Samiske skolar:

Samisk vidaregåande skole og reindriftsskole
Samisk vidaregåande skole, Karasjok
Sameskolen i Midt-Noreg
URLU: Utdanningsdirektoratets råd for likeverdig 

utdanning
SRY: Samarbeidsrådet for yrkesopplæring

Faglege råd for yrkesutdanninga:

Fagleg råd for bygg- og anleggsteknikk
Fagleg råd for design og handverk
Fagleg råd for restaurant- og matfag 
Fagleg råd for helse- og oppvekstfag
Fagleg råd for service og samferdsel
Fagleg råd for elektrofag
Fagleg råd for teknikk og industriell produksjon
Fagleg råd for medium og kommunikasjon
Fagleg råd for naturbruk

Universitets- og høgskoleavdelinga (UH)

NOKUT: Nasjonalt organ for kvalitet i utdanninga
SIU: Senter for internasjonalisering av utdanning

§ 1-4.4-institusjonar:

Artsdatabanken – NTNU
BIBSYS – NTNU
Verksemd slått saman av Current Research Infor-

mation System In Norway (CRIStin) og Felles 
studieadministrativt tenestesenter (FSAT) – 
UiO

Nasjonalt senter for realfagsrekruttering – NTNU
Noregsuniversitetet – UiT
Program for kunstnarleg utviklingsarbeid – KHiB

Forskingsavdelinga (FO)

NFR: Noregs forskingsråd
FEK: Dei nasjonale forskingsetiske komitéane

Heileigde aksjeselskap

NSD: Norsk senter for forskningsdata
UNIS: Universitetssenteret på Svalbard
CESSDA: Consortium of European Social Science 

Data Archives
UNINETT 
Simula Research Laboratory

Anna

KFU: Kunnskapssenter for utdanning

